
Kameethari Naantsi Josankinatakeri Mateo

Icharineyetari Jesucristo
(Lc. 3.23-38)

1 Jiroka ivairopayeeni ikaratzi icharineyetari Jesucristo. Tema iriitake icharine
David-ni, ipofia eejatzi Abraham-ni. 2 Ikanta pairani Abraham-ni, itzimake itomi
ipaitakeri Isaac. Ikanta Isaac tzimanake itomi irirori, ipaitakeri Jacob. Ikanta Jacob
tzimanake itomi irirori, ipaitakeri Juda. Tera aparoni ikanta itomi Jacob, osheki
ikaratake itomipayeeni. 3 Ikanta Judd jovaiyantakaakero Tamar, ipaitakeri Fares,
iriima pashine ipaitakeri Zara. Ikanta Fares tzimanake itomi irirori, ipaitakeri Esrom.
Ikanta Esrom tzimanake itomi irirori, ipaitakeri Aram. 4 Ikanta Aram tzimanake itomi
irirori, ipaitakeri Aminadab. Ikanta Aminadab tzimanake itomi irirori, ipaitakeri
Naason. Ikanta Naason tzimanake itomi irirori, ipaitakeri Salmon. > Ikanta Salmon
jovaiyantakaakero Rahab, ipaitakeri Booz. Ikanta Booz jovaiyantakaakero Rut, ipaitak-
eri Obed. Ikanta Obed tzimanake itomi irirori, ipaitakeri Isai. 6 Ikanta Isai tzimanake
itomi irirori, ipaitakeri David. Iriitakera pinkatharitaintsiri. Ikanta pinkathari David
jovaiyantakaakero iina Urias, ipaitakeri Salomén. 7 Ikanta Salomon tzimanake itomi
irirori, ipaitakeri Roboam. Ikanta Roboam tzimanake itomi irirori, ipaitakeri Abias.
Ikanta Abias tzimanake itomi irirori, ipaitakeri Asa. 8 Ikanta Asa tzimanake itomi
irirori, ipaitakeri Josafat. Ikanta Josafat tzimanake itomi irirori, ipaitakeri Joram.
Ikanta Joram tzimanake itomi irirori, ipaitakeri Uzias. 9 Ikanta Uzias tzimanake itomi
irirori, ipaitakeri Jotam. Ikanta Jotam tzimanake itomi irirori, ipaitakeri Acaz. Ikanta
Acaz tzimanake itomi irirori, ipaitakeri Ezequias. 10 Ikanta Ezequias tzimanake itomi
irirori, ipaitakeri Manasés. Ikanta Manasés tzimanake itomi irirori, ipaitakeri Amon.
Ikanta Amdn tzimanake itomi irirori, ipaitakeri Josias. 11 Ikanta Josias tzimanake itomi
irirori, ipaitakeri Jeconias. Irojatzi itzimantanakari irirentzipayeeni eejatzi. Aripaitera
ipokaiyakeni ovayiriite pofiaachari Babilonia, jaanakeri maaroni inampiki.

12 Okanta ipiyeeyaani jaantaveetakariri maaroni Babilonia-ki. Tzimai itomi Jeconias
irirori, ipaitakeri Salatiel. Ikanta Salatiel tzimanake itomi irirori, ipaitakeri Zorobabel.
13Tkanta Zorobabel tzimanake itomi irirori, ipaitakeri Abiud. Ikanta Abiud tzimanake
itomi irirori, ipaitakeri Eliaquim. Ikanta Eliaquim tzimanake itomi irirori, ipaitakeri
Azor. 14 Tkanta Azor tzimanake itomi irirori, ipaitakeri Sadoc. Ikanta Sadoc tzimanake
itomi irirori, ipaitakeri Aquim. Ikanta Aquim tzimanake itomi irirori, ipaitakeri Eliud.
15 Tkanta Eliud tzimanake itomi irirori, ipaitakeri Eleazar. Ikanta Eleazar tzimanake
itomi irirori, ipaitakeri Matan. Ikanta Matan tzimanake itomi irirori, ipaitakeri Jacob.
16 Tkanta Jacob tzimanake itomi irirori, ipaitakeri José. Iriitakera oimenthoritakari
Maria. Iroka Maria iroora ovaiyantakeriri Jesus, irijatzi ipaitaitakeri eejatzi Cristo.

17 Iriitake ikaratzi icharinentayetakari. Jetanakaro Abraham-ni irojatzi David-
ni, ikarataiyini 14. Ipofiaana David-niki irojatzi jaantaveetakariri Babilonia-Kki,
ikarataiyini 14. Ipiyeeyaanira jaantaveetakariri Babilonia-ki, irojatzi itzimantakari
Cristo, ikarataiyini 14 eejatzi.

Itzimantakari Jesucristo
(Lc. 2.1-7)

18 Jiroka okanta itzimantakari pairani Jesucristo. Ikanta José, tzimatsi iinathori
opaita Maria. Ikashiyakaro iinantyaaro. Iro kantacha te irifiaamaityaaro intsi-
pavaityaaro. Iro kantacha Maria motzitake, ikantakaakaro Tasorentsinkantsi. 19Tkanta
José, tampatzikashirera inake irirori, ikovake irovashaanteromi iromananekiini, te

inkove irovaariperovaitero inkemakoitero itzimashivaitaka eentsite. 20 Ikanta ikink-
ishirevaitara José tsiteni, jomishimpyaakeri imaninkarite Pava jimayira, ikantak-
eri: “José, icharine David-ni. ¢Opaitama pikinkishiretantari povashaantero Maria?
Payero, tema Tasorentsinkantsi kantakaarori omotzitantakari. 21 Aririka intzimake

eentsika, pimpaiteri JESUS. Iriitakera ovavisaakotairine isheninkapayeeni ikaariper-
oshirevaitake.” 22 Ari okanta omonkaratantakari maaroni josankinatakeri pairani
Kamantantaneri, ikantakeranki:

23 Ari ovaiyantake tsinane kaari fieerine shirampari, intzime otomi,

Impaitaiteri Emanuel, akantziri afiaaneki aaka: “Itsipatai Pava.”

24Tkanta ikakitanai José, jimatakero okaratzi inintakaakeriri Pava, jaakero iinantyaari.
25 Te irimaantamaityaaro irojatzi itzimantakari oponkitzitanakari otomi. Ipaitaitakeri

JESUs.
2

Ipokake iyotanerti irifieeri Jests

1 Ttzimake Jesus nampitsiki Belén saikatsiri janta Judea-ki. Tema itzimantakarira
Jesus, iri pinkathariventantatsiri Herodes. Ari jareetakari nampitsiki Jerusalén iy-
otaneripayeeniikenapaakero ishitovapiintzi ooryaatsiri. 2Josampitapaakeri: “¢Tsikama
isaikika ivinkatharite Judio-payeeni ovakera tzimaintsiri? Janta nonampiki nopofiaaka,
nofaakeri impokiro niyotantakari tzimake. Iro nopokantaiyarini nofiaapinkathateri.”
3Tkanta ikemavakera pinkathari Herodes, antaro ikinkishiretanaka, ari ikempitaakari
eejatzi maaroniJerusalén-satzi. #Opofiaikaimakaantakeri Herodes maaroniijevare om-
peratasorentsitaari, eejatzi maaroniiyotzinkari, josampitakeri: “;Tsika janta intzimeka
Cristo?” 5 Ikantaiyanakeni irirori: “Intzime janta nampitsiki Belén saikatsiri Judea,
tema ari okantzi irosankinare kamantantaneri, ikantake:
6 Ari osaikiri nampitsi Belén janta Judea-Kki, tekatsi thainkerone.
Ari impofieeyaari pinkatharijanori janta. Iriitake jevatairine Israel-mirinkaite ikaratzi

nashitaari naaka.” . L L
7 Ipofia Herodes, ikaimakaantakeri pokayetaintsiri irifieeri ovakera tzimaintsiri,

josampitakeri: “;Tsikapaite pifiaakerika impokiro piyotantakari tzimake pinkathari?.”
8 Tkamantakeri maaroni. Opofia ikantanakeri irirori: “Kameetha, pimatero piyaate
Belén-ki, pamene tsika isaikajaantzi eentsika. Aririka pifiaakeri, eejatzira pinkenapai
jaka, pinkamantanaina. Niyaateeta eejatzi naaka, nofiaapinkathatakiteri” 9 Irojatzi
jiyaatantanakari. Eejatzi ifiaanairi impokiro ifiaakeri chapinki ipofiaakanta. Ifiaashitakari
jaatzinkapaake, iro jiyotantapaakarori pankotsi isaikira eentsi. 10 Ikanta ifiaakerira,
kimoshire ikantaiyapaakani. 11 Areetaiyapaakani pankotsiki, ifiaapaakeri eentsi eejatzi
iriniro Maria. Jotyeerovashitapaakari, ifiaapinkathatapaakeri. Jashitaryaakotapaakeri ja-
makeneriri, ipapaakeri oro, ipakeri kasankaayetatsiri, ipakeri eejatzi paitachari mirra.
Osheki ovinaro irokapayeeni. 12 Ikanta jimagaiyapaakeni, jomishimpyaakeri Pava,
ikantziri: “Eero pipiyashitari Herodes. Pinkenanai pashineki avotsi piyaatantaiyaari
pinampiki.”

Jovamaitake eentsi

13 Aritake piyeeyaani iyotaneripayeeni. Japiitairo imaninkarite Pava jifiaanatziri José
imishireki, ikantziri: “José, pishiyakayeri eentsi eejatzi iriniro, piyaate nampitsiki
Egipto. Ari pisaikeri janta irojatzi nonkantantaiyaamiri: ‘Pimpiyee.” Aatsikitake
Herodes iroveri eentsika.” 14 Ikanta ikakitanake José, ikamantakero Maria, tsiteni
ishiyaka Egipto-ki, jaanakeri eentsi. 15 Ari isaikakeri janta, irojatzi ikamantaari
Herodes. Ari okanta omonkaratantakari josankinatakeri pairani kamantantaneri,

ikantake: : e . P L
Isaikavetaka notomi nampitsiki Egipto, ari nokaimairi impiyeeta eejatzi.

16 Tkanta Herodes, iyotake jamatavitakeri iyotaneripayeeni, te impiyashitairi.
Otyaanakari imashirenka. Jomityaantake irovayiritepayeeni, ikantakeri: “Piyaate
janta Belén-ki, paperoteri povamairi eentsipayeeni, pinthonkanakeri maaroni ovakera
tzimaintsiri, eejatzi maaroni ikaratzi tzimakotaintsiri apite irosarentsite.” Tema ari
ikamantakeri chapinki jifiaantakaririranki iyotaneriite ovakeraini impokiro. 17 Irootake
ifaanetakari pairani kamantantaneri paitachari Jeremias, ikantake:

18 Okaimaperotatzi Rama-sato iragaiyaani.
Osheninkathorini Raquel onatzi iraakotakariri eentsitepayeeni.
Iro ovashireneentantakari jovamaitzitaitakero maaroni eenchaanite.”

19 Okanta osamanitake, kamai Herodes, eekero isaikake José nampitsiki Egipto.
Ari ifiaanatairiri imaninkarite Pava imishirekiini, 20 ikantairi: “José, kantaira piyaatai
pinampiki, paanairi peentsite pintsipataanairi iriniro. Tema kamai kovavetachari
iroverimi.” 21 Ari ikantaka José, piyaa inampiki Israel. 22 Iro jareevetaa José in-
ampiki, ikantaitavairi: “Iri pinkatharitaatsi Arquelao Judea-ki. Jimpoyaataari iririni
Herodes.” Ari ikinkishiretanaa José, eero ikenanai janta. Ari japiiyeetairi ikantaitziri
imishireki: “Paamaiyaarira Arquelao.” Irootakera ikenantanaari José Galilea-Kki.
23Tkanta jiyaatake, isaikapai nampitsiki Nazaret. Tema ari okanta omonkaratantakari
josankinatakeri pairani kamantantaneri, ikantake:

Nazaret-satzi impaitaiteri.

3

Ikamantantakeri Juan oviinkaatantaneri
(Mr. 1.1-8; Lc. 3.1-9,15-17; Jn. 1.19-28)

1 Okanta pairani janta Judea-ki, tsika te inampiitaro, ipokake Juan oviinkaatan-
taneri, ikamantantzi. 2 Ikantantapaake: “Povashaantairo pikaariperoshirevaitake,
tema irootaintsi impinkathariventantaijaka Inkitesatzi.” 3 Irootake ifiaanetakari pairani
kamantantaneri paitachari Isaias, ikantake:

Icheraacheraataitzi janta tsika te inampiitaro, ikantaitzi:
Povameethataineri Pinkathari tsika inkenapaake.
Pinkempitakaantero itampatzikaitziro avotsi.

4 Tithaaretakari pairani Juan, jontyeetziro ivitzi camello, jovathakitakari meshi-
nantsimashi. Jafiaantari jovayetari kentori, iri jimiretari iyaaki pitsi. > Oshekira
pokashitakeriri pairani Juan, Jerusalén-satzi ipofia Judea-satzi, ipokashitakeri eejatzi
ikaratzi nampiyetarori antaraaki jifiaa Jordan. 6 ITkamantakoyetapaaka ikaariperoshire-
vaitake, iroora joviinkaatantayeetakariri jifiaaki Jordan.

7 Ari ipokaiyavetaka Fariseo-payeeni, eejatzi Saduceo-payeeni, ikovi
iroviinkaatyaami. Iro kantamaitacha ikisathatavakeri Juan, ikantakeri: “Te
pinkameethashiretaiyeni eeroka, pikempitashitakari maranke. ;Pifiaajaantakema
eero jovasankitagaitaimi? 8 Omaperorika povashaantairo tsika pikantaveta pairani,
pinkameethashiretaiyeeni, pinkempityaaro pankirentsi kithotatsiri. 9 Eero pikan-
tashirevaitashita: ‘Afia naaka icharine Abraham-ni, te onkovaperotya novashaantairo
nokaariperoshirevaitzi.’ Pinkeme nonkante: ‘Eero pikantakaaperovaitashita
pifiaajaante eeroka ikovaperotane Pava, afia kantatsi iratziritakairo iroka mapi,
iro impoyaataiyarine incharineyetaiyaari Abraham-ni.’ 10 Eerorika pikempitaro
pankirentsi Kkithotatsiri, ichekakaitakaro chacha pankirentsiponkitziki kaari
kithotatsine, ompofia iragaitanakero impomeetero.

* 2:18 Iroka Raquel irootake iinani Jacob, iro inintaperotane. Irooma Ramé nampitsi onatzi, otzimi saikatsiri
iipatsiteki Israel-mirinkaite. Jaka irofiaaka ifiaaventatziiro Mateo okaratzi josankinatakeri pairani kamantanta-
neri paitachari Jeremias ifiaaventziro Raquel eejatzi Ramd-satoite Ofiaashitaiyaroni, tema athataatyaaro tsinaneete
Jerusalén-satoite ofiaashitaiyaani irooriite aririka irovamaitaitero ovaiyaneete.

11 Aririka irovashaantanairo atziri ikaariperoshirevetaka, ari noviinkaatan-
takyaari jifiaa. Iro kantamaitacha, aatsikitake matzirori iflaapinkatharentsitzi,
nofaapinkathatzitataikari naaka, te aritaajate inkempitakaantena iromperatane
onkantya naantyaaniriri i-zapato-te. Iriitakera kempitakaantyaarone iroviinkaatanta-

tyeerimi Tasorentsinkantsi, iroviinkaatantatyeerimi eejatzi paampari.” 12Tema aririka
aavatero avankire, atekakitakero eejatzi. Atayiro opentakeereki. Iro aake okithoki,
otekitakero kameetha, ovakoyetakero. Ari inkempitagaiyaari eejatzi aatsikitaintsiri,
irinashiyetaiyaari atziri, irineshinonkayetaiyaari inkarate kempisantanairine, iriima
ikaratzi kaari ovashaanterone ikaariperoshireyetake, intagairi paampariki kaari
tsivakanetatsine.”

Joviinkaata Jesus
(Mr. 1.9-11; Lc. 3.21-22)

13 Opona ipokake Jesus antaraaki jifiaa Jorddn, ipofiaakaro Galilea. Ipokashitak-
eri Juan iroviinkaateri. 14 Te inkovavetya Juan iroviinkaateri Jesus, ikantavakeri:
“¢Opaitama pipokashitantanari naaka noviinkaatemi? Afia eeroka oviinkaatenane
naaka.” 15Jakanakeri Jesus: “Nokovaperotatzi poviinkaatena. Irootake ikovakaakenari
Pava.” Kovanake Juan, ikantziri: “Aritake noviinkaatakemi.” 16 Jaanakeri, jovi-
inkaatakeri. Iro intonkaantanaiyaarimi Jesus, kempivaitaka ashitaryaanakityeeyaami
inkite, ifiaatziiri ipokashitapaakeri Tasorentsinkantsi ikenapaake inkiteki ikempita-
paakari shiro. 17 Ikemaitatzi inkiteki ikantaitanake: “Notomi inatziira irika netakoki-
tari, osheki nokimoshireventakeri.”

4

Inkaariperoshiretakaiterimi Jesus
(Mr. 1.12-13; Lc. 4.1-13)

1 Tkantakaanakarira Jesus Tasorentsinkantsi, jatanake janta tsika te inampiitaro,
ari ikovavetakari kamaari inkaariperoshiretakairimi. 2 Osheki Kkitaite isaikavaitake,
itzitakaro ovanarontsi, ayimatakeri itashe. Okaratzi 40 kitaite isaikavaitake. 3 Ikanta
kamaari, ipokashitakeri Jesus inkaariperoshiretakairimi. Ikantapaakeri: “Omapero-
tatyaarika Itomitami Pava, pimpeyero tanta iroka mapi, poyaaro.” 4Jakanakeri Jesus,

ikantanakeri: “Tzimatsi osankinarentsi kantatsiri:
Tera intaani onkovityiimotai tanta oyaarl afia iroora kovaperotacha ankempisantairo

maaroni ikantayetairi Pava.”
5 Ipofia kamaari jaanakeri nampitsiki tasorentsitatsiri, isaikakaakeri jenoki otavan-

toki tasorentsipanko.” 6 Ikantavetapaari: “Omaperorika Itomitami Pava, pimitaye
osaavikinta. Pinkinkishiretero josankinaitakeri pairani okantzi:

Irotyaantemiri Pava imaninkarite aamaakoventemine.

Iri thomaavakemine eero pomposantavaitapaaka mapiki.”

7Jakanakeri Jesus: “Okantzi eejatzi josankinaitakeri pairani:

Te onkameethate pifiaantashivaityaari Pivinkatharite Pava.”

8 Japiivetakari kamaari jaanairi Jesus janta tonkaariki otzishi. Jamenakaakeri maaroni
nampitsi ipinkathariyetzira atziriite, tema kameetha okanta ovaneenkayetaka.
9 Ikantziri:  “Piflaakero okaratzi tzimatsiri. Aririka potyeerovashitakyaana
pifiaapinkathatena, ari nompakemiro maaroni.” 10 Jakanakeri Jesus, ikantanakeri:
“Piyaataveete intaina. Satandas pinatzi eeroka. Tema josankinaitake pairani, kantatsiri:
Afaapinkathateri Avinkatharite, iri ankempisante apaniro.”

3:11 Ikantakotziri Juan jaka: “Osheki nofiaapinkathatataikeri naaka.” Ikantatzi: “Te arite nayeneri i-zapato-te.”
Tema pairani iro jantayetapiintziri aparoni omperataari jayiniri i-zapato-te omperatariri. Iro joshiyakaaventziri
jaka Juan. Tema omaperotya Jesus jimatziro irirori janaakotantzi, tekatsi kempityaarine, te aritaajate inkempi-
takaantena naaka iromperatane. 4:5 Iro ipaitaitzi Jerusalén nampitsi tasorentsitatsiri.

11 Irojatzira jiyaatantanaari kamaari. Pokaiyapaakeni imaninkarite Pava, jampi-
takoyetapaakeri Jesus.

Jetanakari jantayetziri Jests
(Mr. 1.14-20; Lc. 4.14-15; 5.1-11,6.17-19)

12 Tkanta Jesus ikemakoventakeri Juan jashitakoitakeri. Iroora ipiyantanaari irirori
janta Galilea-ki. 13 Tera isaikapai Nazaret-ki, jantara ikenanai nampitsiki Caper-
naum, ari isaikapairi. Tema inkaarethapyaaki osaiki Capernaum, tsika inampivetaro
charineyetariri Zabulon-ni ipofia Neftali-ni 14 Ari okanta omonkaratantakari okaratzi
iflaaventakeri pairani kamantantaneri Isaias, ikantake:

15 Osaike inampitsite Zabulon eejatzi Neftali janta inkaarethapyaaki,

Intatsikero antaraaki jifiaa Jordan,

Saikatsiri Galilea-Kki, tsika ipiyotapaa atziri kaari asheninkatane.

16 Tsika itzimi kempitakarori isaikayetatyeemi otsirenikitzi, iriitake fiaayetairiri oota-
mentotsi.

Otsimankakovetakari iraampare kathatayeri inkenayetaimi sarinkaveniki.

Iro kantamaitacha, kempitaa irofaaka isaikaatyeemi okitainkatzi.

17 Ari jetanakarori Jesus ikamantapaakeri atziripayeeni, ikantapaakeri:

“Povashaantairo pikaariperoshirevaitake, tema irootaintsi impinkathariventantai

jaka Inkitesatzi.” 18 Ipofia ipampithacheraatanakero inkaare saikatsiri Galilea,

irojatzi ifiaantapaariri Simon, ipaitaitziri eejatzi Pedro, itsipatari irirentzi ipaita

Andrés, ikithataiyini. Tema shimaatzinkari jinaiyini. 19 Ikantapaakeri: “Poyaatena,

onkempivaitaiyaaro irofiaaka iriimi atziri noshimaatakagaiyaami.” 20 Arira

joyaatanakeri, jookanakero iithamento. 21Iro jovaanakityaani kapicheeni, ifiaapaatziiri

Jacobo, itsipatakari irirentzi Juan, isaikaiyini ipitoki jovaipatziro iithare itsipatakari

eejatzi iriri Zebedeo. Jomiyaanakeri eejatzi irirori, 22 eeniro jookanakeri iriri ipitoki,

joyaataiyanakerini Jesus.

23 Ari okantaka, ithonka janiitakero Jesus Galilea, jiyotaantake maaroni nampitsi
tsika japatotapiintaita, ikamantantakero Kameethari Naantsi faaventakotzirori im-
pinkathariventantai Pava. Jovashinchaayetake maaroni mantsiyayetatsiri nampit-
siki. 24 Ikemakotaitanakeri Jesus intaina. Ikemaiyakeni eejatzi Siria-satzi, jamayeta-
paakeneri maaroni mantsiyayetatsiri isheninka, irovashinchaayeteneri. Jamakeri
maaroni aayetziri kantashivaitachari mantsiyarentsi, katsivaitatsiri, kamanavaitatsiri,
kisoporokivaitatsiri. Jamakeri eejatzi jaakayetziri peyari. Ari ithonkiri jovashin-
chaayetavakeri Jesus. 25 Joyaataiyakerini osheki Galilea-satzi, Decdpolis-satzi, Jerusalén-
satzi, Judea-satzi, pofiaayetanainchari eejatzi intatzikero antaraaki jifiaa Jordan.

)

Ikinkithatzi Jesus tonkaariki, ikantakota kimoshiretaatsine
(Lc. 6.20-23)
1Tkanta ifiaakerira Jesus osheki apatotzimentakariri, tonkaanake otzishiki, ari isaika-
paake. Pokaiyapaakeni iriyotaane, ipiyotzimentapaakari. 2 Ari jiyotaayetakeri,
ikantziri:
3“Kimoshirera inkantaiya eentashiretatsiri, tema iriitake fiagairone impinkathariven-
tantai Inkitesatzi.
4Kimoshire inkantaiya iraaneentavaitachari, tema iriitake imposhenkaitaiya.
5Kimoshire inkantaiya tsinampashireri, tema iriitake saikaatsine kameetha kipatsiki
ishinetaantaitziri.
6 Kimoshire inkantaiya kovakovatzirori inkameethashirete, tema aritake irifieero
ikokovatziri.

7Kimoshire inkantaiya neshinonkashiretaneri, tema iri ineshinonkayeetaiya eejatzi
irirori.

8 Kimoshire inkantaiya kiteshireri, tema iriitake fiagairine Pava.

9 Kimoshire inkantaiya oitsimaryiirori mashirenkaantsi, tema iriitake intom-
intayetaiyaari Pava.

10 Kimoshire inkantaiya inkarate inkemaantsitakaityaari ikameethashiretzi, tema
iriitake fMagairone impinkathariventantai Inkitesatzi.

11 Kimoshire pinkantaiya irimanintavaitaitemi, inkemaantsitakaityaami, eejatzi
inthaiyakoityaami, okantakaantziro pikempisantaanara. 12 Thaamenta pinkan-
tayetanakyaa, tema Pava pinayetaimine inkiteki. Pinkinkishiretakotero iroka, tema ari
ikempitaayeetakeriri eejatzi pairani etayetakarori Kamantantaneri.”

Kempitarori tzivi

13 “Pikempitakarora eerokaite tzivi. Aririka inkonovaitero tzivi tsika ompaitya,
eerora apantaro inkatyokantaityaaro. Ontzimatye irimanintaitero, irookayeetakero
iraatzikashivaityaaro.”

Kempitariri ootamentotsi

14 “Aririka osaike nampitsi tonkaariki, okofiaatzi maaroni aririka ootya tsirenipaite,
te omana nampitsi. Kitainkatakotaneri pinayetanaatzi eeroka eejatzi, eerokatakera
iyotaayetanairine maaroni atziri, eero pomanimotziri okaratzi piyoyetanairi. 15 Ari
okempitari eejatzi, aririka oisheri ootamentotsi, te omanakoteri kantzirinaki. Tema
avakotziri jenoki inkitainkatakotantyaari maaroni saikatsiri pankotsiki. 16 Ari pinkem-
pitanaiyaari eejatzi eeroka, pisaikayetanai kameetha irifiaantayetyaamiri pisheninka
okameethatzi maaroni pantayetanairi. Iro iriyotantaiyaari irirori irifiaapinkathateri
Ashitairi Inkitesatzi.”

Iflaaventakero Jests Ikantakaantaitane

17 “Eero pikinkishiretashita iroora nopokantari novashaantakaayetaimiro
pikempisantziro Ikantakaantaitane, te nonkove eejatzi novashaantakaimiro
ifaaventakeri pairani Kamantantaneri. @ Afia iro nopokantakari nomonkaratero
okaratzi iflaaventayeetakeri pairani. 18 Omapero onthonkaiya apaata kipatsi eejatzi
inkite, iro kantamaitachari eero othonkimaitaatsi Ikantakaantaitane, irojatzi
omonkaratantakyaari maaroni. 19 Eerorika pikempisantziro Ikantakaantaitane,
eerorika eejatzi piyotaayetairi pisheninka inkempisantayetairo, eerora panintagaaro
impinkathariventantai Inkitesatzi. Iriima tsika intzime matakerone ikempisan-
tayetairo, impofia iriyotaantairo, iriitakera iriiperotaatsine inkiteki. 20 s Pifiaajaantakema
kameethashire ikantayetaka iyotzinkari eejatzi Fariseo? Afiate. Tera irimonkarayetero
kyaaryooperoini irirori inintakaavetariri Pava. Eerorika panaakoyetairi eeroka
pinkameethashireyetai, eerora pifieero tsika ipinkathariventantai Inkitesatzi.”

Iflaaventakotziro Jests kisaantsi
(Lc. 12.57-59)

21 “Pijyotaiyironi eeroka okaratzi ikantayeetziriri pairani etakaantayetarori, ikan-
taitziri:
Eero povantzi. Aririka povantake, irovasankitagaitemi eeroka.
22 Tro kantamaitacha nokantzi naaka: Eero pikishiri pisheninka, jovasankitaitz-
imikari. Eero pikantavaitziri eejatzi: ‘Tekatsi piyomatsite eeroka.” Jovasanki-
taimikari pinkatharentsiite. Te onkameethate eejatzi pinkisaneentavaiteri pisheninka
piitamasontzivaiteri, papeshitaarokari pintagaiya sarinkaveniki. 23 Tema paapiintzi
pipira tasorentsipankoki, pimpometeneri Pava, iro kantamaitacha aririka pinkink-
ishiretapaakero tzimatsi ikishimentzimiri pisheninka, 24 ari pookanakeri pipira,
piyaatashiteri kisakemiri. Pinkantairi: ‘Asheninkd, thame aakameethatavakagaiya.’

Aririka paapatziyavakagaiya kameetha, pimpiyeera tasorentsipankoki, irojatzi pim-
pantapaiyaariri Pava pipira. 25 Aririka intzime kishemineri, impofia iraanakemi
pinkatharentsiki, pintharovakote eeroka avotsiki, pinkantairi: ‘Eero pikisavaita, thame
aakameethatavakagaiya.” Tema aririka irareetakaakyaami pinkatharentsiki, inkan-
taitakeri iromperatane: ‘Paanakeri irika.” Ari iraayeetanakemiri irashitakoitemi.
26 Eerorika pipinatashitari okaratzi pireevetakeri, eerora pifiagairo iroimishitovakaan-
taimi. Omaperora.”

Ifiaaventakotziro Jesuis mayempitaantsi
27 Piyotaiyironi eeroka ikantayeetakeri pairani, ikantaitzi:

Eero pimayempitzi.
28 Iro kantamaitacha nokantzi naaka: Pineveshiretyaarorika pifiiiro tsi-
nane, matakamira, pimayempishiretakero. 29 Jiroka noshiyakaaventemiro:

Iroorika pokipero pantanta kaariperori, povashaantairo, pinkempitakaantero
pinkithoryaatyeeromi, pookero. Tema te pinkovero poki atsipetakagaiyaamiro
sarinkaveni, iro kameethatatsi pisaikanarookitai. 30 Iroorika pakopero pantanta
kaariperori, povashaantairo pinkempitakaantero pinthatzinkatyeeromi, pookero.
Tema te pinkovero pako atsipetakagaiyaamiro sarinkaveni, iro kameethatatsi
pisaikaponthokitai.

Iflaaventziro Jesus ookavakagaantsi
31“Ikantaitake eejatzi pairani:
Aririka  irookavakaitya, ontzimatye impayeeteri tsika  osankinatakota
irookavakaantyaari.
32Tro kantamaitacha nonkante naaka: Kaariperoshire jinake ikaratzi ookashitarori it-
sipatari. Tema aririka aavetaiya pashine oime, omayempitzimotakeri etavetari oimen-
tari. Arira ikempitakari eejatzi agairori, mayempitake irirori. Temaita okaariperoveta
irookeromi atziri itsipatari, aririka irifieero omayempitzimoteri.”

Ifaaventziri Jesus pairyaashivaitariri Pava

33 “Piyotaiyironi eejatzi ikantaitakeriri pairani etakaantarori:
Eero pipairyaashivaitari Pava.
Iro pinkante: ‘Irovasankitainaata Novinkatharite eerorika nomonkarayiro nokan-
tayetziri.” Aririka pinkantake, ontzimatye pimonkarayetero. 34 Iro kantacha nokantzi
naaka: Te arite pimpairyeeri Pava, pimonkaratantyaarori pikantayetziri. Eero pi-
pairyiiro inkite, tema ari isaikiri Pava janta. 35 Eero pipairyiiro kipatsi, tema iro-
jatzi jashitari Pava, ari jetsiyaryaakiitapiintari. Eero pipairyiiro Jerusalén, tema
ari ipinkathariventantziri Pinkatharijanorentsi. 36 Eero pipairyiiro piito, pinkante:
‘Eerorika nomonkaratziro nokantziri, inthatzinkaitenaroota noito.” Tera eeroka
materone pishookakairo pipai, ompofia pincheenkaishitakagairo eejatzi. 37 Eerora
pamatavitantzi. Omaperorika pantero pikantayetziri, ari pinkante: ‘Jee, nomatero.’
Eerorika pantziro, intaani pinkante: ‘Eero nomatziro.” Tema te onkameethate posheky-
eero pifiaane.”

Ifaaventziro Jesus ikaminthaitziri kisaneentantatsiri
(Lc. 6.27-36)
38 “Piyotaiyironi eeroka ikantaitakeri pairani:

Aririka pinkithoryiiteri irooki pashine atziri, okameethatzi impiyakoventaityaari,
inkithoryiitaitemiro poki eeroka. Aririka pinkiryaakoteri pashine atziri,
okameethatzi impiyakoventaityaari inkiryaakotaitemi eejatzi eeroka.

39 Iro kantacha nokantzi naaka: Te okameethatzi pimpiyatyaari kisaneentzimiri.

Aririka impasavorotemi kashetavoroki, pishinetaineri eejatzi pashinevoroki im-

pasatemiita. 40 Aririka inkovaite iraapithaitemiro piithaare, pishineteneri iraanakero

eejatzi piithaare poveviryaakotapiintantari. 4! Aririka iromperaityaami paanakero
ovaakarontsi pookero niyanki avotsi, paanakero ovaakarontsi panaakairo ikantave-
takamira tsika pookero. 42 Aririka inkantaitemi: ‘Pimpenaro,” okameethatzi pimperi.
Aririka inkantaitemi eejatzi: ‘Pimpavakenaro, ari noipiyeemi,” okameethatzi pimperi
eero pithafiaapithatari.

43 Piyotaiyironi eeroka ikantaitakeri pairani:
Pineshinonkateri pisheninkajanori. Iriima tsika itzimi kishimiri, pinkisheri irirori.
44 Tro kantacha nokantzi naaka: ‘Petakotyaari kisayetzimiri. @~ Pamanakoyetairi
maaroni irineshinonkatantyaariri Pava irirori. Eero pipiyatari kisaneentzimiri,
paakameethayetairi’ 45 Irootake ikovakaayeetakeriri itomintayetaari Ashitairi
Inkitesatzi. Iriitake ovetsikakeriri ooryaatsiri, oorentakotziriri maaroni atziri:
kameethashireri, eejatzi kaariperoshireri. Iriitake ovetsikakerori eejatzi inkane,
jovaryiiniri maaroni atziri: kameethashireri, eejatzi kaariperoshireri. 46 Intaanirika
petakotashityaari ikaratzi etakotayetamiri eeroka, ¢pifiaajaantzima ari impinataimi
Pava? Afa eero, iro jimatapiintakeri kaariperoshireri kovakotziriri isheninka
kireeki. 47 Intaanirika petakoyetakyaari pisheninka, ¢amenaashivaitakara?. Tema
iro jimayetapiintakeri eejatzi kaari pisheninkata irirori. 48 Kameethashirera
pinkantayetanaiya eeroka, pinkempitakotaiyaari Ashitairi Pava, tema omapero
ikameethashireperotake irirori.”

6

Ifaaventziri Jesus pashitantachari
1 “Povashaantairo pofiaakayetapiintziri atziri pantayetziro pinkameethashiretan-
talyaarimi.  Eenirorika piyaatatyee pantero, tekatsira impinataimiri Ashitairi

Inkitesatzi. . _ .
2 Aririka pimpashitantya, te onkameethate pikantantayetanake: ‘Nopashitantaka

naaka.”  Irootakera jameyetari kamataviri, ikoviro irirori irifiaapinkathayeeteri.
Iro kantacha, intzimakerikami faapinkathaterine jaka, iro irifiaamatsite irirori
irifiaapinkathaventaiteri. ~ 3 Aririka pampitakoteri eeroka ashinonkainkari, eerora
pikamantziri pitsipaminthare,” 4 omanaantsiini onkantakotya pipashitantakari.
Jiyotake Pava irirori, iriitake pinataimine.”

Iflaaventziro Jests flaaflaataantsi
(Lc. 11.2-4)

5 “Aririka pifiaafiaateri Pava, te apantaro pinkempitakotyaari kantakaaper-
ovaitachari.  Ikatziyapiintayeta irirori janta japatotapiintaita, ikatziya eejatzi
niyankineki nampitsi, onkantya irifiaantayetyaariri isheninka. Iro irifiaamatsite irirori
irifiaapinkathaventaiteri. Omaperora. ¢ Irooma eeroka, aririka pifiaafiaate, pashitakotya
apaniro pipankoki pinkovakoteri Ashitairi tsipatakamiri apaniroini. Iri fiiimiri apaniro,
ariirineshinonkatakyaami, iriitake eejatzi pinataimine.

7 Tema aririka pifiaafiaate, te apantyaaro papiipiitero okaratzi pikantakeri. Iro
jameyetari irirori kaari asheninkata aaka. Ifaajaantzi japiipiitziro ikantayetakeri
ari inkemakeri Pava. 8 Paamaventya pikempitakotarikari eeroka. Tekeramintha
pinkovakoteri Ashitairi kovityiimoyetamiri, jiyotzitataikaro irirori maaroni. 9 Jiroka
pinkante pifiaafiaatapiinte eeroka:

Ashitanari, nampitarori inkiteki,

Tasorentsi pinatzi eeroka.

10 Pimpinkathariventaina naaka.

Pantakainaro jaka kipatsiki okaratzi pinintakaanari eeroka,

6:3 Pinkempitakaantero te iyotemi pampate tsika opaita antakeri pakojanori.

Pinkempitakainari inkiteveri, pantakairi irirori maaroni pinintakairiri.

11 Pimpapiintenaro kovityiimotanari noyaari.

12 Pimpeyakotainaro nokaariperoshirevaitake,

Tema nomatakero naaka eejatzi, nopeyakotairi ikaratzi ovaariperoshiretakenari.

13 Eero pishinetana irifiaantaityaana, inkovaite irantakaitenaro kaariperori.

Ari pinkantaitatyeero pimpinkathariventante. Ari pinkantaitatyeero ontzimimotemi
pishintsinka, eejatzi povaneenkaro. Ari onkantyaari.

14 Tema aririka pimpeyakotairi atziri kishimiri, ari impeyakotaimi eejatzi eeroka

Ashitairi Inkitesatzi. 15 Irooma eerorika pipeyakotairi eeroka atziri kishimiri, eerora

ipeyakotzitaami Ashitairi irirori.”

Ifiaaventziro Jesus tzitaantsi

16 “Aririka pintziventya pinkinkishiretakoteri Pava, eero pikamantantayetzi,
pinkante: ‘Notzitaventatyaari Pava.’ Paamaiya eeroka pikempitarikari kamataviri.
Itzitapiintaveta irirori, montyoryaa ikantayeta ivoroki iriyotantaityaari itziventatya.
Iroora ifiaamatsite irirori irifiaapinkathaventaiteri. Omaperora. 17 Irooma eeroka aririka
pintzitaventyaari Pava pinkinkishiretantyaariri, pinkivaporotya, ipofia pinkishitakya
kameetha, 18 iro eero jiyotantaitami pitziventatya. Apaniro iriyotemi Ashitairi
Inkitesatzi, iriitakera pinataimine.”

Iflaaventziro Jesus inkitesato ovaakarontsi
(Lc. 12.32-34)

19 “Te apantaro povaarantashivaitya jaka kipatsiki, ovana opathayi, ari ipiyota-
paari eejatzi koshintzi. 20 Iro kameethatatsi pantayetanairo pifiaantaiyaarori pi-
saikai kameetha inkiteki. Kempitavaitaka povaarantatyeeyaami inkiteki tsika te om-
pathaanetapai, tsika te intzimapai eejatzi koshintzi. 21 Tsikarika povaarantaka, ari
pinkinkishiretapiinterori.”

Ifiaaventziri Jesus ootamentotsi
(Lc. 11.33-36)
22 “Kameetharika onkantya poki, pifiaantaro kameethaini, okempitaro
pinkofieetyaakotatyeemi.t 23 Terika apantaro poki, eero pifiaantaro kameethaini,
kempitaka pintsirenikitakotatyeemi.”:

Ifiaaventziro Jesus ashaarantaantsi
(Lc. 16.13)

24 “Tekatsi materone irantavaiteneri apite omperatantaneri. Tema aparoni inkovap-
erote irimonkarateneri jomperatariri, iriima pashine, inkisaneentanakeri. Ari okem-
pitzitari eejatzi: Tekatsira materone iranteneri Pava ikovakaantziri irirori, aririka
inkinkishiretakoyeetero eejatzi ashaarantaantsi inkempitakaantanakero iroorikami
omperatyaarine.”

Ifiaaventziro Jests kantzimoshiretaantsi

(Lc. 12.22-31)

25 “Pinkeme nonkante: Tera apantaro onkantzimoshirevaityaami pinkante:
‘¢Opaitama noyaari, opaitama nomiretyaari, opaitama nonkithaatyaari?’ Afa
tzimataitatsi pashine ankinkishiretapiintairi afiaantareki, iro kovaperotaitachari,
anayiro okaratzi ovayetapiintari, okaratzi akithaayetapiintari eejatzi. 26 Thame
ankinkishiretakoteri tsimeripayeeni. Te iriyote impankitanontya iroyaari, te
irovetsike ipanko irovanontya ivankire. Iro kantamaitacha Pava, ipayetapiintakeri

T 6:22 Oshiyakaaventachari okitsi kameethari, aparoni pimantaneri (kaari mashithatatsi), tsika itzimi fieerone
inkemathatairo okaratzi irantakairiri Pava. Tema isaikanaatzi okitainkatzi. ¥ 6:23 Oshiyakaaventachari eerorika
apantaro oki, aparoni mashithari, tsika itzimi kaari fieerone inkemathatairo okaratzi irantakairimi Pava. Tema
isaikatzi tsika otsirenikitzi.

irovarite. = Aakara jimaperotataitzi jetakotai Pava. 27 Aririka paakoventyaaro
onkantzimoshirevaityaami ¢arima pinkantakero povavineentavairo posarentsite?
28 Intsityaa ankinkishiretakotero inchateyapayeeni, te afieero antavaitanete, te
ontyaanontya onkithaatyaari. Iro kantamaitacha te onkantzimoshirevaityaaro,
onkante: ‘;Opaitama nonkithaatyaari?’$§ 29 QOvaneenkata kameetha, anayiri
jovaneenkaveta Salomodn, pinkatharivetachari pairani. 30 Iriitakera Pava
ovaneenkatayetzirori. = Okantaveta kapiche afiaavetaro ovaneenkatapaintya, iro
osamani, tekatsi apantyaarone aririka onkamateyatanake, tema inchekayeetakero,
impofia intaayetakero. ¢Eeroma ikempoyaaventzimi eeroka Pava? Aritake, eero
pikisoshiretzi. 3! Aritapaake okantzimoshirevaitami, pikantzi: ‘;Opaitama noyaari,
opaitama nireri, opaitama nonkithaatyaari?” 32 Apatziro okantzimoshirevaitari
ikaratzi kaari kempisantatsine. Irooma eerokapayeeni, jiyotakoyetzimiro Ashitairi
Inkitesatzi opaiyetarika kovityiimoyetamiri. 33 Iroora kovaperotachari pinkokovatairi
impinkathariventaimi, pinkokovatairi eejatzi irovameethashiretaimi, irojatzi
pifiaantaiyaarori impayetaimiro okaratzi kovityiimoyetamiri.

34 Ari okanta, eero okantzimoshirevaitami ompaityaarika avishimotemiri osaitekira.
Tema maaroniki Kitaite pifieero ompaitya avishimotemiri.”

7

Ifaaventziro Jesus kantzimataantsi
(Lc. 6.37-38,41-42)

1 “Te apantaro ankantante: ‘Kaariperoshire inatzi nosheninka.” Aririka ankan-
tantake, ari irimayeetai aaka, inkantayeetai: ‘Kaariperoshire pinatzi eejatzi eeroka.’
2 Aririka ankantakoteri asheninka, ari inkantakotanakai eejatzi aaka. Ontzimatye aa-
maiya, aririka ontzime antzimotantane, imaperoitaikari aaka apaata impiyatayeetai.
3 Okempivaitakaro aririka otyaakitaimi antaro inchapeto okiki, ¢kantatsima ameneri
pashine otyaakitachari kapicheeni irookiki? 4 ;Tema eero okanta ankanteri: ‘Pimpoke,
nagaimiro otyaakitakemiri pokiki?” Tema otyaakitakemi eeroka antaro inchapeto.
5 Pikempitakari kamataviri. Petavakyaaro eeroka paavairo inchato otzikaakemiri,
irojatzi pamenantanaiyaari kameetha paantaiyaaniriri otyaakitakeri pashine.

6 Tera impayeetapiintaiteri otsitzi vathatsi tasorentsitatsiri. = Ari okempitari
eejatzi tera impayeeterimi chancho mareryaayetatsiri, tema ari iroipatsitakero
iraatzikavaitavakero. = Tera impayeeteri ikovayevetari, osheki inkatsimate, ari

iratsikantake.”™

Iflaaventziri Jesus amanaperotziriri Pava
(Lc. 11.9-13;6.31)

7 “Pinkampitante, pinkokovate eejatzi, aritake pifiaakero impayeetemiro piko-
vakotantziri.  Pinkempitakaantero pareetya aparoni pankotsi, pinkantapaakeri
ashitarori: ‘Pashitaryeenaro.” Aritake irashitaryaakemiro ipanko. 8 Aritake impayee-
tairi kampitantayetatsiri. Inkarate amemenatairone, ari irofiaakaitairi. Aririka inkan-
taiteri: ‘Pashitaryeero.” Aritake irimatakero. 9 Aririka inkampitemi pitomi, inkantemi:
‘Apa, pimpena tanta.” ¢Arima pimpakeri mapi? 10 Aririka inkantemi: ‘Pimpena shima
noya.’” ¢{Arima pimpakeri maranke iroyaari? 11Iro kantacha eeroka petakotari pitomi-
payeeni, kaariperoshire pinaveta. Iriira ovatsiperotzirori Ashitairi Inkitesatzi, jetako-
tari irirori maaroni amanayetairiri. 12 Aririka pinkove iretakotaityaami, petavakyaaro

§ 6:28 1o ikantakoitzi jaka “inchateyapayeeni” paitachari “lirio.” * 7:6 Ikantaitziri jaka: “vathatsi tasorentsi-
tatsiri” ipofia “mareryaayetatsiri,” iro oshiyakaaventacha Kameethari Naantsi tasorentsitatsiri. Tema ifiaane Pava,
okempitari ikaratzi mareryaayetatsiri. Iriima otsitzi ipofia chancho, irira oshiyakaaventacha, ikarayetzi kaari
koverone inkempisantero Kameethari Naantsi, osheki ikisaneentakeri kamantantzirori. Tera arite impankiventay-
eetyaari, terika inkovero inkempisante.

eeroka petakotantya. Irootakera okantakotziri Ikantakaantaitane, irojatzira ikantakeri
eejatzi pairani kamantantaneri.”

IRaaventaitziro avotsimanchaki
(Lc. 13.24)

13 “Aririka pinkove pinkyaavankotairi Pava, pinkempitakaantero pimpampithataty-
eeromiavotsimanchaki. Tema tzimatsi pashine avotsisaante, kaari pomerentsitachane
inkenantaityaaro. Osheki pampithatakerori, irashinonkaayeetaiya sarinkaveniki.
14 Trooma avotsimanchaki, te iroshekite kenantyaarone, iriitake areetaachane Pavak-
inta, inkantaitaatyeero irafiagai janta.”

Ifaaventziri Jesus thairi
(Lc. 6.43-44)

15 “Pinkyaaryootaiyeni, jamatavitzimikari oshiyavetariri kamantantaneri, inkempi-
takotapaakyaari ikantaranki oisha te inkatsimatanete. Iro kantamaitacha kaariper-
oshire inayetatziira, ikempitakari piratsi katsimari. 16 Ontzimatyeera ankempoyeero
jantayeetziri ayotantantyaari ikameethashiretzirika. ¢Afiiroma uva onkithotantyaaro
ovaato kitochee? Tera. ¢Omatziroma higo onkithotantyaaro iroori? Te omata ee-
jatzi. 17 Inchato saankanatatsiri oshooki, okithotzi kameetha. Irooma inchato
sampiyashitaintsiri, te onkithokinete. 18 Tema inchato saankanatatsiri oshooki, te
irifieetero onkaariperote okithoki. Ari okempitari eejatzi inchato sampiyashitaintsiri,
eero jifieetziro onkameethate okithoki. 19 Tema itovaitziro inchato kaari kithotatsine,
iragaitakero intagaitero. 20 Pinkempoyaakoyetairi iyotaayetaimiri. Ikempitakarorika
okithotzi inchato saankanatatsiri oshooki, pimatero jiyotaayetzimiri.”

Jiflaaventziri Jests iyotakoperotanairiri

(Lc. 13.25-27)

21 “Tzimavetachara osheki kantavetanari: ‘Novinkatharite pini eeroka,
nofaapinkathakitakemi. Iro kantacha eero jifieero impinkathariventairi Pava.
Intaani inkarate antayetanairori ikovakaantziri Ashitanari Inkitesatzi. 22 Aririka
nompinkatharitai apaata napatotairi maaroni atziri. Tzimatsi kantayetaatsine:
‘Novinkatharite, nopairyaakemi naaka nofiaaventayetzimi. Nopairyaakemi
novavisaakotziri jaakayetziri peyari. @ Nokantayetziri eejatzi nosheninka: Iro
notasonkaventantari nopairyiiri Jesus. 23 Iro kantamaitacha nonkantanakeri naaka:
‘Te niyotemi. Piyaataveete jantyaatziini, omapero pikaariperoshiretake.” ”

Ifaaventaitziri apite ovatzikirori ipanko
(Lc. 6.46-49)

24 “Pinkeme, aririka pinkinkishiretero maaroni nokantakemiri, aririka pinkemp-
isantanakero maaroni, ari okameethatzi. Irootake piyotanetyaari. Pinkempitakyaari
ovatzikirori ipanko oshirantapathatzi kipatsi. 25 Oparyaaveta iniroite inkane, ama-
raniveta. Otampyaavetaka shintsiini, ookantavetapaakaro pankotsi, te aavyeero.
Tema ovatzikakitya kameetha oshirantapathatzi kipatsi. 26 Ari okempitari eejatzi,
eerorika pikinkishiretziro nokantayetakemiri, eerorika pinkempisantanairo, eero
pifiiiro piyotanetyaaro. Pinkempitakotakyaari ovatzikirori ipanko impanepathatzi.
27 Oparyaapaake inkane, amaranitapaake. Opofia otampyaatapaake, ookantapaakaro,
tyaanake pankotsi, aanakero. Te ifieetairo.”

28 Trootake jiyotaayetakeriri Jesus ikaratzi apatoventakariri. Ipampoyaaminthai-
tanakeri. 29 Tera omaanta ishintsinka jiyotaantzira, janayiri jiyotaantzi iyotzinkariite.

8

Jovashinchagairi Jests omatziri pathaarontsi
(Mr. 1.40-45; Lc. 5.12-16)

1Tkanta joirinkaa Jesus ikinkithatakera tonkaari otzishiki, joyaatairi osheki atziri.
2 Ari ipokashitakeriri aparoni atziri omatziri pathaarontsi, jotyeerovashitapaakari
Jesus, ikantapaakeri: “Pikovirika, ari onkantake povashinchagaina.” 3 Iroora jako-
tashitantanakariri, jantantakari kapicheeni irako, ikantzi: “Nokovi, peshitakotai.” Es-
hitanake ipathaavaiveta. 4Ipofia Jesus ikantavetavaari: “Eerora pikamantakotana. Ap-
atziro povanakero piyaatashiteri omperatasorentsitaari, pimonkaratantyaarori Ikan-
takaantane Moisés, pimperi pashitakaariri Pava, iriyotantaityaari eshitakotaimi.”

Jovashinchagairi Jests irotzikatane ijevare ovayiriite
(Lc. 7.1-10)

5 [kanta jovaanaa Jesus, areetaiyakani nampitsiki Capernaum. Ari ipokakeri ije-
vare ovayiriite Roma-satzi, irifieeri Jesus, ¢ ikantapaakeri: “Novinkatharite, tzimatsi
notzikatane nopankoki, maperokitaka imantsiyatake, kisoporokitake.” 7 Jakanakeri,
ikantziri: “Aritake niyaatake novashinchagairi.” 8 Iro kantamaitacha ikantanake
irirori: “Osheki nofiaapinkathatakemi eeroka, kaaripero nonake naaka, niyotzi eero
okantzi pinkyaavankotena. Intaani nokovi pinkantakaanteri, ireshitakotai. Tema
aritake omatakya pinkanteri.® 9 Tema tzimatsi omperatanari naaka, tzimatsi ee-
jatzi ovayiripayeeni nomperatari naaka. Aririka nonkanteri: ‘Piyaate, aritake
iriyaatake. Aririka nonkante pashine: ‘Pimpoke,” aritake impokake. Aririka nonkanteri
notzikatane: ‘Pantero iroka,’ jimatziro jantziro.” 10Ipampoyaanakeri Jesus ikemakeri
ikantake irika ijevare ovayiriite. Ikantanakeri oyaataiyirini: “Iriira matakerori irika
ikempisantzi, jaka Israel-ki te intzime aparoni asheninka kempityaarine. Omaper-
ora. 11 Pinkeme, aririka impinkathariventantai Inkitesatzi, ari intzimake osheki kaari
asheninkata pofiaayetachari pashineki nampitsi, tsika intzime anintaayetaachane intsi-
pataiyaari Abraham-ni, Isaac-ni eejatzi Jacob-ni. 12 Iro kantamaitacha eerora itzimap-
erotai asheninka saikaatsineri janta. Iriitake ikovakaaveetakari impinkathariventair-
imi maaroni janta, oshekimaitaka ipiyathataka, irootake irookantaiyaariri otsireniki-
take. Ari iriraavaitaiyaari, iratsikaikivaitya inkemaantsitaiya.” 13 Ipithokashitanaari
ijjevare ovayiriite, ikantziri: “Pimatairo pimpiye pipankoki. Tema pimatakero pikemp-
isantzi eeroka, irootake ireshitakotantaiyaari potzikatane.” Aripaitera javisakotanake
irotzikatane janta ipankoki.

Jovashinchagairo Jestus iriyote Pedro
(Mr. 1.29-34; Lc. 4.38-41)

14 Tkanta Jesus jatake ipankoki Pedro. Ifaapaatziiro iriyote, onoryaaka, aakero
saavakirentsi. 15 Ipampitapaakero kapicheeni akoki, eshitakotanake. Piriintanaka,
amenayetavakeneri ompaitya ompavakeriri. 16 Okanta osheetyaanake, jamaita-
paakeneri osheki jaakiri peyari. Jovashinchaayetairi, ikisathatavakerira kapicheeni
iveyarite. Jovashinchaayetairi eejatzi maaroni mantsiyayetatsiri. 17 Arira okanta
omonkaraantakari ifiaaventakeri pairani kamantantaneri Isaias, ikantakeranki:

Iriira aanakerori amantsiyare,
Irijatzi aanakerori eejatzi okaratzi akemaantsiyetari.

Oyaaterine Jestis
(Lc. 9.57-62)
18Tkanta ifiaakeri Jesus joshekiperotapaake atziri apatotzimentariri, ikantanakeriiriy-
otaane: “Thame amontyagai intatsikero.” 19 Ikantavetavaari iyotzinkari: “Iyotaantan-
eri, nokovi noyaatanakemi tsikarika pikenayetzi eeroka.” 20 Jakanake Jesus, ikantziri:
“Aparoni otsitziniro, tzimatsi imoro imaantari, eejatzi tsimeripayeeni tzimatsi iro-
mayero. Iriima irika Itomi Atziri tera otzimi ipanko imaantapiintyaari irirori.” 21 Ari

8:8 Irika ijevare ovayiriite Roma-satzi, kaarira Judio, pashinesatzi atziri jinatzi. Tema pairani aparoni Judio, te
inkyaavankoteri pashinesatzi kaari isheninkata.

ikantanake aparoni iriyotaane: “Iyotaanari, nokovavetaka naaka noyaatanakemi, iro
kantamaitacha aririka nofiaanairi nirintari nonkitatanairi, arira noyaatemiri.” 22 Ipofia
ikantanakeri Jesus: “Poyaatena. Tema ikaratzi kamashireyetatsiri, ari inkitatairi irirori
kaminkaripayeeni.”

Joimairentziro Jesus tampyaa
(Mr. 4.35-41; Lc. 8.22-25)
23 Ipofia jotetanaa Jesus pitotsiki, itsipatanaari iriyotaane. 24 Tkanta
jimontyaakotanaka, maanake Jesus pitotsiki. Iro joveraakovetaiyakani niyankyaaki,
omapokakeri iriyotaane otampyaatapaake antaroite, otetaatapaaka jifiaa pitotsiki,

otamakaatanakera inkaare. 25 Jiyaatashiitanakeri, jovakiryeetapaakeri Jesus,
ikantapaakeri: “jlyotaanari, ampiinkatye! iPovavisaakotaina!” 26 Ikantanakeri irirori:
“¢Opaitama pitharovantari? ¢Tekerama pikempisantaperotziita?” Piriintanaka,

joimairentakero tampyaa eejatzi ikempitakero otamakaane inkaare, avisanake,
mairyaatanai kameetha. 27 Ipampoyaaminthaitanakeri Jesus, ifiaapinkathatanakeri
iniroite, ikantavakaayeta: “¢Ipaitama atziritatsiri irika? Joimairentziro tampyaa, eejatzi
inkaare.”

Gadara-satzi jaakiri peyari
(Mr. 5.1-20; Lc. 8.26-39)

28 Aritake areetaiyakani intatsikero, aatakotaiyapaakeni nampitsiki paitachari
Gadara. Ari ishiyashitavakari apite atziri jaakiri peyari ipofiaakaro kitataariki. Kat-
simaki ikantakaakari peyari, osheki itharovakaitakari, te arite inkenayeete janta.
29 Tkantavakeri: “{Jesus, Itomi Pava! ¢lIrootaintsima povasankitaina? ¢Tsikama nokan-
takemi eeroka?” 30 Ari itzimi janta osheki chancho, ishintaraavaitaiyini. 3! Naavaitanake
iveyarite, ikantanake: “Aririka povavisaakotairi irika naakane, potyaantena naaka
ipiyotaka chancho.” 32 Jakanakeri Jesus, ikantziri: “Piyaate peyari.” Matanaka.
Jatanake peyaripayeeni chanchoki, jaakapaakeri, iroora ishiyantaiyanakari impere-
tatzi otzishi, mitagaiyapaakani maaroni inkaareki, aperotaka ipiinkake. 33 Ikanta
iflaakerira aamaakoventariri, shiyeeyanakani. Jatake nampitsiki, ikamantapaakeri
maaroni atziri okaratzi ifiaakeri. 34Iroora jiyaatashiitantanakariri Jesus, ikantaitapaak-
eri: “Te nonkovaiyeni pisaiki nonampiki, pamene tsika pinkene.”

9

Jovashinchagairi Jesus kisoporokiri

(Mr. 2.1-12; Lc. 5.17-26)

1Ipofia jotetanaa Jesus pitotsiki, montyaakotaa, ipiya inampiki. 2 Ari jamaitakeneri
kisoporokiri, janatakoitakeri shitashintsiki jonoryaantapiintari. Jiyoshiretavakeri
Jesus atziri amakotakeriri, ifiaanatavakeri mantsiyari, ikantavakeri: “Tharomentashire
pinkantanakya notomi, ari novashinchagaimi, tema ipeyakoitaimiro pikaariper-
oshirevetaka.” 3 Ikanta ikemavake iyotzinkariite, ikantashiretanake: “Ithainkatzi-
iri Pava irikavé.” 4 ]Jiyotake eejatzi Jesus opaita ikantashiretakeri, josampitanakeri:
“sOpaitama okaariperotantari pikantashiretziri? 5 ;jTema onkameethate nonkante:
‘Ipeyakoitaimiro pikaariperoshireveta?’ ¢Irooma pikovi nonkanteri: ‘Pinkatziye, pani-
itai?” 6 Irofiaakara piyoteri irika Itomi Atziri otzimimotziri ishintsinka, ari impeyako-
tairi kaariperoshirevetachari.” Ipithokashitanakari mantsiyari, ikantziri: “Pinkatziye,
paanairo ponoryaantavetari, piyaatai pipankoki.” 7 Ari ikatziyanaka mantsiyave-
tachari, jatai ipankoki. 8 Ifiaakeri maaroni atziri apatotainchari, ipampoyaavakeri
jlyaataira. Ikantaiyanakeni: “Omaperotatziiri Pava, iriitakera matakerori otzimi-
motantakariri ishintsinka Jesus.”

Jagaitanakeri Mateo
(Mr. 2.13-17; Lc. 5.27-32)

9 Ikanta jovaanaka Jesus, irojatzira ifiaantapaakariri paitachari Mateo, kovakotziriri
isheninka kireeki. Ikantapairi: “Poyaatena.” Katziyanaka, joyaatanakeri. 10 Ipofia
jaanakeri ipankoki irovakaiyaari, itsipataanakeri iriyotaane. Osheki jatanaintsiri
kovakotziriri isheninka kireeki, jiyaatake eejatzi osheki kaariperoshireyetatsiri. Ari
itsipatakari Jesus jovaiyakani. 11 Ikanta ifiaakeri Fariseo-payeeni, ikaimakeri iriy-
otaane Jesus, josampitakeri: “¢Opaitama itsipatantariri Jesus kovakotantatsiri kireeki,
itsipatakari eejatzi kaariperoshireyetatsiri? Te onkameethate.” 12 Ikemavakera Jesus,
ikantanake irirori: “Aririka irimantsiyate atziri ipokashitziri aaventantzinkari, iriima
atziri kaari mantsiyatatsi tekatsi inkove irirori. 13 Ontzimatye pinkinkishiretero Ikan-
takaantane Pava, kantatsiri:

Te nonkovajaantairo pamayetaina pipira pimpometainari.

Iro nokovaperotairi pineshinonkayetaiyaari pisheninka.

Tera iro nopokantajaantakari naaka nonkaimashireyetairi kameethashireri, afia
nopokashitatziiri kaariperoshireri nonkaimashiretairi irovashaantairo kaariperori.”

Ifiaaventziro Jesus itzitaita
(Mr. 2.18-22; Lc. 5.33-39)

14 Ipofia ipokaiyakeni iriyotaane Juan, josampitapaakeri Jesus, ikantziri: “¢Opaitama
kaari itzitanta piyotaane? Notzitapiinta naaka, ari ikempitari eejatzi iriyotaane
Fariseo-payeeni.” 15 Jakanakeri Jesus, ikantanakeri: “Aririka inkempiyeetyaari
aavakaachari, ¢arima irovashireneentaitakya? Aryaajaini apaata, aririka iragaitak-
eri iimentaitari, aripaitera intzitaitya. 16 Tema aparoni paisatori ikithaataitari,
aririkami irovapatankaitantyaaro osape ovakerari, ari osaraaperotanake aririka amp-
ithatanakyaarika ovakerari. 17 Eejatzi okempitari, te aritzi paisatori meshinantsinaki
irovantayeetyaaro eeryaatatsiri jimiretaitari. Aririka irovantayeetakyaaro, ari isa-
naryaanake, apaavaitashitakya jimireetari, eejatzi meshinantsinaki irirori. Iri aritatsi
ovakerari meshinantsinaki irovantayeetyaaro, eero japaavaitanta apiteroite.”

Irishinto Jairo opofia tsinane antzitakeriri iithaare Jesus
(Mr. 5.21-43; Lc. 8.40-56)

18 Tekera inthonkero irifiaavaite Jesus, areetapaaka aparoni jevari,
iflaapinkathatapaakeri, ikantapaakeri: “Kamake nishinto, iro nopokantari piyaate
nopankoki pantantaiyaaro kapicheeni pako, afiagaita” 19 Ari jiyaatanake Jesus, eejatzi
iriyotaane joyaatanakeri. 20 Okanta aparoni mantsiyatatsiri tsinane, osheki osarentsi
osokaavaitaka, tzimakotake 12 osarentsi, okenashitapaakeri itaapiiki Jesus, antzitakeri
kapicheeniopatzikiiithaare. 21 Tema okantashiretakitzi: “Aririka nantzitakeriiithaare,
ari neshitakotai.” 22 Ipithokashitanakaro Jesus, ikantziro: “Tharomenta pinkantanaiya
nishinto, ovashinchagaimi pikempisantake.” Apathakero eshitanake omantsiyare
tsinaneka. 23 Ikanta jareetapaaka Jesus ipankoki jevari, ifiaapaatziiri shoviriventzirori
kamaintsiri, osheki atziri akivainkatainchari. 24 Ikantapaakeri Jesus: “Pisheke, te
onkame piraakotaiyakarini, afia omakoryaatzi.” Thainkaya jovaitakeri Jesus. 25 Ipofia
jomishitovapaakeri maaroni, kyaapaake Jesus, joirikavakotapaakero, piriintanaa
eentsika. 26 Te omanakotanakya jantakeri Jesus, ikemakoitanakeri maaroni.

Jovashinchagairi Jestis apite mavityaakiri

27 Tkanta jovaanaka Jesus, ipatzimatanakeri apite mavityaakiri, ikaimakotziri,
ikantzi: “jIcharine David-ni, pineshinonkataiyaana!” 28 Irojatzi jareetantapaakari
pankotsiki, eejatzi mavityaakiri irirori. Ipokashitapaakeri okarikiini, josampitakeri
Jesus, ikantziri: “¢Pikinkishiretama eeroka ari novavisaakotaimi?” Ikantaiyini irirori:
“Jee, aritake pimatakero novinkatharite.” 29 Jakotanake Jesus, ipampitaakitakeri,



MATEO 9:30 15 MATEO 10:13

ikantziri: “Ovashinchagaimi pikempisantaana.” 30 Apathakero amenanai kameetha.
Ishintsithavetavaari, ikantziri: “Tera nonkove pinkamantakotena novashinchagaimi.”
31Iro kantamaitacha jiyaataira, ikamantantayetanake, ithonka ikemakoitanakeri Jesus.

Ifaavaitakaitziri Kisovaanterti
32 Ipofia jamaitapaakeneri Jesus aparoni atziri jaakiri peyari, kisovaante ikantaka.

33 ArijovashinchaavakeriJesus irika atziri, fiaavaitanai ikisovaantetakaavetakari peyari,
tema jomityaantapithatakeriiveyarite. MaaroniikempoyeetanakeriJesus, ikantashire-
taitanake: “Tera afaapiinte oshiyaarine irika anampiki Israel-ki.” 34Iro kantamaitacha
ikantaiyini Fariseo-payeeni irirori: “Jimatakaatziirira ijevare peyariite jovashichaan-
tariri iraakane.”
Sampainkatake pankirentsi

35 Ithonka jiyaayetake Jesus maaroni nampitsiki, jiyotaantayetake japatotapiintaita.
Ifiaaventapiintakero Kameethari Naantsi tsika onkantya impinkathariventantai. Jovash-
inchaayetakeri maaroni, tekatsi aparoni mantsiyarentsi pomerentsitzimotyaarine.
36 Tfaayetzirira osheki apatotzimentariri, antaro Jesus jetakoshiretakari, ikantake:
“Omapero jashinonkaayetaka irika atziripayeeni.
Ikempitakari oisha eerorika itzimi aamaakoventyaarine.”
37 Eekerora ikantanakitziiri iriyotaane: “Ikempitakarora irikapayeeni atziri, os-
ampainkatzi pankirentsi, iro kantamaitacha te intzimaperote atziri aavatairone.
38 Pamanairi Avinkatharite irotyaanteeta osheki jatatsineri atziriki, tema kapatacha
osheki kempisantayetaatsine.”

10

Jiyoshiitake Jesus 12 Irotyaantajanore
(Mr. 3.13-19; Lc. 6.12-16)

1 Ipofia ]1yosh11take Jesus ikaratzi 12 iriyotaane, jimatanakero irirori irovashin-
chaayetairi mantsiyari, eejatzi ikaratzi jaakayetziri peyari, tema ipasavyaakari ita-
sonkaventantzi. 2 Jirika ikaratzi 12 jiyoshiitakeri Jesus: Etanakarori Simon, ipaitak-
eri Pedro. Ipofiaapaaka Andrés, irirentzi Pedro. Ipofiaapaaka Jacobo itomi Zebedeo
itsipatakari irirentzi Juan. 3 Ipofiaapaaka Felipe, Bartolomé, Tomds, Mateo kovakove-
tariri kireeki isheninka, ipofiaapaaka Jacobo itomi Alfeo, Tadeo, 4 ipofiaapaaka Simon,
ipaitaitakeri eejatzi Kisakotantaneri. Ipofiaapaaka ovekaraantapaakarori Judas Iscari-
ote, iriitakera pithokashitantainchari.

Jotyaantaitakeri karataintsiri 12

(Mr. 6.7-13; Lc. 9.1-6)

> Oporia jotyaantakeri Jesus karataintsiri 12, ikantavakeri: “Eerora pikeni janta
isaikayetzi atziri kaari asheninkata aaka, eero pikeni eejatzi inampiki Samaria-
satziite. 6Iri petapaintya piyaatashiteri ikaratzi icharineyetari Israel-ni, tsika itzimi
kempitakariri oisha itzipinavaita. 7 Tsikarika pinkenayetake pinkamantantayete,
pinkante: ‘Irootaintsi impinkathariventantai Inkitesatzi.” 8 Povashinchaayetairi maa-
roni mantsiyari, povaiaayetairi kamayevetachari, povashinchagairi pathaavaitatsiri,
eejatzijaakayetziri peyari. Tema neshinonkataari pinayetake, te pifie inkovakoitemiro.
Iro pimatanairi eeroka pineshinonkatantaiya eejatzi. 9 Eerora paanake piireekite
pitharateki, 10 eero paanake eejatzi pitharate, eero paanake apite piithaare, pi-zapato-
te, piyotzikiiro, tekatsi aparoni paanake. Tema ikantaitzi:
Impinaiteri antavaitatsiri.
11 Aririka pareetya nampitsiki, pamenapaake aakameethatemine, iri pisaikimo-
tapaake, irojatzi pavisantakyaari pashineki nampitsi. 12 Ari pareetakyaarika
pankotsiki, povethatapaakyaari ikaratzi saikatsiri. 13 Aririka iraakameethatavakemi

irirori, ari irifieero isaikai kameetha okaratzi povethatapaakari. Irooma
eerorika jaakameethatavakemi, amenaashitakara povethatapaakari. 14 Eerorika
jaakameethaitzimi, eerorika ikempisantaitzimi eejatzi, pavisapithateri, potekanairo
piipatsikiite. 15 Tema iriitake irimaperoiteri apaata irovasankitaiteri irika, ari
anaanakero ikantayeetairi Sodoma-satzi ipofia Gomorra-satzi. Omaperora.”

Irifiaashitakaitatyeemi apaata

16 “Notyaantatziimi irofiaaka. Pikempivaitakari jotyaantaitziri oisha tsika ipiyota pi-
ratsikatsimari. Iro kantacha ontzimatye pinkempitakotyari koviyantzi maranke. Ontz-
imatye eejatzi pinkempityaari aparoni shiro te ikatsimavaitzi. 17 Paamaventya. Tema
iraakaantaitatyeemi jevaripayeeniki impasanavaitaitemi pankotsiki japatotapiinta.
18 Impofia iraayeetanakemi isaikayetzira pinkatharijanorentsi, okantakaantzirora
paventaana ari pifiaaventayetainari, irojatzi inkemantayetaiyaari, eejatzi pashinesatzi
atziri kaari asheninkata. 19 Aririka pifiaakero iraayeetanakemi, eero pikantashire-
vaitzi: ‘¢Opaitama nonkantapaakeri?” Tema tzimatsi iyotashiretakaimirone ompaitya
pifiaanetyaari. 20 Eerora piyotashitanakaro apaniro eeroka ompaitya pifiaanetyaari,
Tasorentsinkantsi pofiaachari Ashitamiriki, iri iyotakaimirone onkarate pinkantayeta-
paakeri. 21 Ari irifieetake aakaanterine irirentzi irovamaakaanteri. Pifie aakaan-
terine itomi. Pifie ovakaanterine ashitariri ikisaneentanakeri. 22 Oshekira pifieero
inkisaneentaitemi okantakaantziro pipairyaana pikempisantaanara naaka, iro kan-
tamaitacha aririka pinkantaitanakityeero paventaiyaana, aritake novavisaakoshire-
taimi. 23 Aririka inkisaneentaitanakemi aparoni nampitsiki, pavishe pashineki
nampitsi. Tema tekera pinthonkeroota pinkenayete maaroni nampitsiki tsika
isaikayetzi Israel-mirinkaite, irojatzi impiyantaiyaari irika Itomi Atziri. Omaperora.

24 Tera irifieete aparoni eenirora jiyotaitziri iranaakoteri iriyotanetya tsika itzimi
iyotairiri. Te afiee eejatzi aparoni onampitaari iranaakoteri tsika itzimi onampitariri
iflaapinkathaiteri. 25 Intaani afiiiro kantatsi iyotaari inkempitakotyaari iyotairiri pairani.
Ari ikempitari eejatzi onampitaari. Tema ikisaneentayeetakena naaka irofiaaka, ikem-
pikaantaitakena naakami Beelzebu ivinkatharite peyari. Eeroka ovatsipero inkisa-
neentaitemi pikempisantaanara.”

¢Niinkama afiaapinkathateri?
(Lc. 12.2-9)

26 “Iro kantamaitacha eerora pipinkashivaiyetari irikapayeeni. Ontzimatye
onkofiaatakoyetai okaratzi omanakovetainchari, oofiaarontayetairo kaari ikemathaveeta
pairani. 27 Apaniro niyotakaayetaimiro eeroka irokapayeeni, te iriyotakotzimaityaaro
thainkaneri irirori, iro kantamaitacha eeroka kinkithatakaayetairine. 28 Fero
pipinkashivaiyetari kovatsineri irovemi, tema eero jimatziro irirori irotyaantemi
sarinkaveniki. Iriira pifiaapinkathatai Pava, tema iriitake matzirori irotyaantemi
sarinkaveniki. 29 Pamene, te impinaperotya tsimeripayeeni, iro kantamaitacha jiyotzi
Pava aririka inkamakaante aparoni.® 30 Jiyotzitaro Pava okaratzi tzimayetatsiri
aishi. 31 Pifiaakero, jaamaakotari Pava tsimeripayeeni, eerokara jimaperotataitzi
jaamaakotami. Eero pipinkashivaitari kisaneentzimiri. 32 Aririka pinkanteri
pisheninka: ‘Nofiaapinkathatairi Jesus, aritake nonkantairi Ashitanari Inkitesatzi: ‘Apa,
iflaapinkathataana irika, asheninkataari’ 33 Irooma pinkanteririka pisheninka: ‘Te
nofaapinkathateri Jesus, ari nokempitaiyaari naaka, nonkantairi Ashitanari: ‘Apa, te
irifiaapinkathatena irika, te asheninkataari.””

Ifiaaventakota Jesus
(Lc. 12.49-53; 14.26-27)

10:29 Kantakotachari jaka “te impinaperotya tsimeripayeeni,” tema kantatsi iramanantaitantyaari aparoni
kireeki inkaraterika apite tsimeri.

34 “Tera nokovi onkompitzimotyaami. Tema te iro aparoni nompokantyaari niy-
otaayetairi atziri iraakameethatavakaiya. Afia nopokakera, kempivaitakami namaty-
eemi ovathaamentotsi pantaminthatavakaantyaari.
35Tema iro nopokantakari:

Inkisaneentantyaariri atziriite jiritari,

Onkisaneentantyaarori tsinane inirotari,

Onkisaneentantyaarori tsinane ayirotari.

36 Iri pithokashitavakaachane atziriite inkisaneentavakaanaiya ikaratzi isaikavanko-
tavakaiyani.

37 Tema iro onimotzimiri petakoyetyaari piri, piniro, povaiyanepayeeni eejatzi.

Iro kantamaitacha aririka anaanakero okaratzi petakotana naaka paventaana,

tera pinkyaaryoote pikempisantaana. 38 Ontzimatye pinkyaaryooventero

nofiaaventayetakemiri, onkantavetya impaikakoitemi. Aririka povashaantakero, tera

pinkyaaryooventero pikempisantana. 39 Tema ikaratzi etakovaitachari apaniro

jantayetziro inevetashiyetari, ari impeyashitakya. Iriima inkarate kamimentenane

jantanairo nokovakairiri naaka, aritake iravisakoshiretai.”

Impinayeetairi
(Mr. 9.41)

40 “Tzimatsirika impaitya aapatziyaamineri, naakara jaapatziyaka. Ari okempitari
eejatzi, tsikarika impaitya aapatziyeeyaanane naaka, iriira jaapatziyaka Ashitanari itz-
imi otyaantakenari jaka. 41 Tzimatsirika iyotemine kamantantaneri pinatzi, ari opofia
jaapatziyanakami, ari pimonkaraiyaari impinataimi Pava apaata. Ari okempitari
eejatzi, tzimatsirika iyotakemine kameethashireri pikantanaa pikempisantanai, ari
opofia jaakameethatanakemi, ari pimonkaratyaari impinataimi Pava apaata. 42 Aririka
iriyoitemi eerokatake niyotaane, irootake impayeetantyaamiri pimire, jiyotakero Pava,
iriitake pinatairine irika etakotakamiri.”

11

Jotyaantziri Juan iriyotaane
(Lc. 7.18-35)

1Tkaratakero Jesus jiyotaayetakeri 12 iriyotaane. Ovaanaka inkamantante maaroni
nampitsiki saikayetatsiri janta.

2 Tkanta Juan oviinkaatantaneri, jashitakoitakeri chapinki, ikemakotakeri jan-
tayetakeri Cristo, jotyaantake apite iriyotaane irirori, 3 irosampiteri Jesus, inkan-
teri: “¢Eerokatakema ipaitaitziri, ‘Pokatsineri?” Kaaririka eeroka, ¢Tzimatsima pashine
naamaiyaari?” 4Ikanta jareetaiyakani, josampitapaakeri Jesus. Irootakera ikantan-
tanakariri irirori: “Aririka piyaatai, pinkamantapairi Juan maaroni pikemakenari
eeroka, okaratzi pifiaayetakeri nantayetakeri eejatzi. > Tema namenakaayetairi mav-
ityaakiri, naniitakaayetairi kisoporokiri, novashinchaayetairi maaroni pathaavaive-
tachari, nokemakaayetairi matayempiri, novafiaayetairi kaminkari, nofiaaventayetaineri
Kameethari Naantsi ashinonkainkaripayeeni. 6 Irootake inkimoshireyetantaiyaari

inkarate kaari kisoshireventainane.” _ _ o _ .
7Ikanta ipiyeeyanaani iriyotaane Juan, josampitanakeri Jesus ikaratzi apatotzimen-

takariri, ifiaaventziri Juan, ikantzi: “;Ipaitama pikinkishiretari pifiaakeri chapinki janta
tsika te inampiitaro? ¢lriima pifiaake aparoni kempitakarori savoro opiyonkatonki-
takaaro tampyaa okantakaari te iminthashireta? 8 ;Pifiaapaakerima jovaneenkataka
ikithaata? Afia tera. Tema ikaratzi ovaneenkatachari ikithaata, isaikavankotziri irirori
pinkatharentsi. 9Iro piyaatashitantariri piyotaiyakenira kamantantanerijinatzi. Tema
jimaperotatziiro irirori janaakeri kamantantaneriite. 10 Iriitake josankinatakoitakeri
pairani, ifiaanatziri Pava Itomi, ikantziri:

Notomi, ari notyaantake etyaarone inkamantakotemi,

Iriitake ovetsikanontemineri tsika pinkenapaake eeroka.

11 Pinkeme nonkante naaka: Osheki atziri tzimavetainchari, tekatsimaita anay-
erine jiyotanetakari Juan. Iro kantamaitacha inkarate ipinkathariventairi Pava
inkiteki, aparoni tsinampashiretatsiri janta, janaakotairira irirori Juan. Omaperora.
12Tema jetanakarora pairani Juan ikinkithatakaayetakemi, tzimatsi osheki atziri neve-
tanakarorishintsiiniirifieero tsika ipinkatharitai Inkitesatzi. Iniroite ikovanake irifieero
kempivaitaka ishintsitaitzi aririka irovayiritaitya. Irojatzi ikantayeeta irofiaaka.
13 Pairani tekera intzime Juan, tzimavetacha Kamantantaneri ipofia Ikantakaantai-
tane eejatzi. 14 Iriima Juan, iriitakera faaventakotakeriri pairani, iriitakera Elias-tatsiri
piyaatsineri. 15 Kovirori inkemathatero, inkempisante. 16 Nokempitakaantakemiri
naaka koshekavairentzi eentsi aririka inkashiyavaite, 17 ikantaitziri: ‘Thame ashovirite
amasheetantyaari.’ Temaita inkove. Ikantaitziri eejatzi: ‘Intsityaa ampanthai ovashire-
tantyaari.’ Te inkovero eejatzi. 18 Ari pikempitaiyakani. Pifiaavetavakari Juan, itzita-
paakaro irirori irovarite, te jimiretaro kachori, pikantaiyakerini: ‘Jaakatziiri peyari,
iro itzivaitantari.’ 19 Ipofia ipokavetaka Itomi Atziri, te intzivetyaaro irirori ovaritentsi,
jimiretaro kachori eejatzi. Pikantaiyakerini: ‘Kaariperori jinatzi irinta, niyavairentzi,
shinkiryaantzi jinatzi eejatzi. Jaapatziyari kovakotziriri kireeki isheninka, jaapatziyi-
tarieejatzi kaariperoshireri.’ Tekatsi ompaitya, tema aparoniiyotaneriariiriyoyeetairi
apaata omapero jiyotaneta, aririka irifiaayeetakero onkarate avisayetaatsine.”

Ikantamacheetziri kisoshireri nampitsiiteki
(Lc. 10.13-16)

20 Jpofia iflaaventakotanakeri Jesus ikaratzi faayevetakarori itasonkaventantayetake
nampitsiiteki, iro kantamaitacha te irovashaantero ikaariperoshiretaiyini. Ikan-
tanake: 21 “Ikantamacheetziri Corazin-satzi, eejatzi Betsaida-satzi. Osheki ifiaayevetakana
notasonkaventantayetake, temaita inkempisantaiyeni. Iriimi fiaakenane Tiro-satzi,
eejatzi Sidon-satzi notasonkaventantzi, aritakemi irovashiretakotanakyaami ikaariper-
oshireyetake, irovashaantanakeromi. Impofia inkempisantayetaimi maaroni irirori-

ite.* 22 Apaata aririka iraayeetairi kameethashireyetaintsiri, eerora jimaperoitziri
irovasankitaayeetairi Tiro-satzi, eejatzi SidOn-satzi. Iro kantamaitacha imaperoy-
eetairi irovasankitaiteri Corazin-satzi, eejatzi Betsaida-satzi, tema ifiaavetakana nota-
sonkaventantayetzi, temaita inkempisante. 23 Eejatzi inkempiyetaiya Capernaum-
satzi, ikinkishiretaiyakani irirori iriyaayetai inkiteki, iro kantamaitacha osheki ik-
isoshiretake, iriyaayetai ikenayetzi kaminkari. Iriimi faakeronemi Sodoma-satzi
pairani okaratzi ifiaayetakeri Capernaum-satzi, inkempisantaiyakenimi irirori, eero
japerotzirimi pairani Pava saikaiyatsinimi irofiaaka. 24 Aririka iraayeetairi apaata
kameethashireyetaintsiri, iriira imaperoyeetai irovasankitaaperoitairi Capernaum-
satzi, anaanakero jovasankitaitakeri pairani Sodoma-satzi.”

Pimpokashitaina naaka, ari pifieero nomakoryaakaayetaimi
(Lc. 10.21-22)

25 Ipofia jifiaafiaatanakeri Jesus Ashitariri, ikantanakeri: “Apd, eeroka
pinkathariventziriri maaroni inkitesatzi, eejatzi maaroni Kkipatsisatzi, osheki
nopaasoonketakemi. Tema eeroka iyotakaayetairiri eentsi tsinampashireri, kaari
jiyoyetzi iyotaneriite. 26 Tema irootake onimotakemiri.” 27 Ipofia ikantanakeri
piyotzimentakariri: “Iri Ashitanari iyotakaakenarori maaroni. Apanirora ikanta
irirori jiyoperotana naaka tema Itomi jovana. Ari nokempitakari eejatzi naaka
apanirora niyoperotziri. Impofia iriyoyetairi eejatzi inkarate niyotakaayetairi naaka.

11:21 Tema irikaite Corazin-satzi ipofia Betsaida-satzi judio jinayetzi. Iriroma Tiro-satzi ipofia SidOn-satzi
pashinesatzi atziri jinayetatzi, te isheninkatari judio-payeeni.

28 Aririka pifieero pimakoshirevaite, aririka pifieero ompaitya pimpakoovaityaari,
pimpokashitaina naaka, pinkamantainaro, aritake pifieero nomakoryaakaayetaimi.
29 Eero pimanintziro pimpakoovaiyetyaari, naakatake omperatamiri panatero. Tema
tzimatsi nokoviri niyotaimiri, tera niyote naaka notsimaashiretantya, tsinampashire
noni. Ari pifieero nomakoryaashiretakagaimi. 30 Tema okaratzi nomperatantari naaka,
tera opomerentsiperota.”

12

Ifiaaventziro Jesus Kitaite jimakoryaantaitari
(Mr. 2.23-28; Lc. 6.1-5)

1 Okanta aparoni kitaite jimakoryaantaitari, ikenanake Jesus pankirentsimashiki.
Tema itasheeyaatziini iriyotaane, javiikitanake okithoki pankirentsi iroyaari. 2 Ifiaakeri
Fariseo-payeeni, irootake ikantantakariri Jesus: “Pameneri piyotaane. Iroka ki-
taite jimakoryaantaitari onatzi, te oshinetaantsite iraviikivaite.” 3 Ari jakanakeri
Jesus ikantziri: “Tema pifiaanatakoteri ikantakota David-ni, aantavetariri itashe itsi-
patayetakari ikarataiyini. 4 Ikyaakeranki tasorentsipankoki, jovakaro tasorentsitanta,
ipayetakeri eejatzi itsipatakari. Te oshinetaantsiveta, intaani jovayetapiintaro omper-
atasorentsitaari. S Josankinaitake eejatzi pairani Ikantakaantaitane, okantzi: ‘Eero
pantavaitantaro kitaite jimakoryaantaitari.” Iro kantamaitacha jiyaatapiintzi omper-
atasorentsitaari kitaite jimakoryaantairi janta tasorentsipankoki, jantavaitapiintzi.
Tekatsi kishimenterine. 6 Nokantzi naaka, tzimatsira jaka ifiaapinkathaperoiteri, iriira
anayirori tasorentsipanko. 7 Iro josankinatantaitakari pairani, kantatsiri:

Te nonkovajaantairo pamayetaina pipira pimpometainari,

Iro nokovaperotake petakoyetaiyaari pisheninka.

Ari pinkemathateromi iroka, eero pikantzimentzirimi irikapayeeni, tema te
inkaariperoshirete. 8 Irika Itomi Atziri ipinkathariperotzi irirori, janayiro Kkitaite
jimakoryaantaitari.”

Atziri kisovakori
(Mr. 3.1-6; Lc. 6.6-11)

9 Ipofia jovaanaka Jesus, ikyaapai eejatzi japatotapiintaita. 10 Ariya isaikakeri
janta atziri kisovakotatsiri. Ikanta Fariseo-payeeni, josampitakeri Jesus,
ikantziri:  “;Aritatsima povashincheeri kisovakori kitaite jimakoryaantaitari?”
Iro josampitantariri onantyaari inkantakoteri. 11 Ipofia jakanakeri irirori,
ikantziri: “Tera pamenaminthatashitari poishate aririka irotetya omoronaki Kkitaite
jimakoryaantaitari, petakotari, pinoshikiri. 12 Iriira jetakoperoyeeta atziri, janayiri
oisha. Tema te onkaariperoshiretakaante ankaminthaante kitaite jimakoryaantaitari.”
13 Jiflaanatanakeri atziri kisovakori, ikantziri: “Pinthaaryaavakotai.” Matanaka atziri,
akotsitanai, okempitanaaro pashine irako. 14Iro kantamaitacha kisaiyanakani Fariseo-
payeeni. Jataiyakeni, ikinkithavaitaiyakeni, ikantaiyini: “¢Tsika ankantakerika Jesus,
ampeyakaantyaariri?”

Josankinatakotziyeetakari pairani Jesus

15 Tkanta Jesus, iyotake ikovaitatzi irovaiteri, irootake jovaantanaari. Ari joy-
aatanakeriri osheki atziri, jovashinchagairi maaroni mantsiyari. 16 Ikantayevetakari:
“Eerora pikamantakotana.” 17 Ari omonkaratari josankinatakaayeetakeriri pairani
kamantaneri Isaias-ni, ikantzi:
187irika nomperatane, iriitake niyoyaakeri.
Netakotane inatzi, iri oimoshirenkanari.
Kiso iroveri Tasorentsinkantsi,
Ifiaaventaineri kaari asheninkata, inkantairi kyaaryootatsiri.

19 Eero ishincheenkaventa irirori,

Eero ikemaitziri inchecheraate irifiaaventakotya,

20 Eero jovatsitaperotziro irirori irisataaperotero sonkari sataavetainchari,
Eero joitsivakiri paamparimenki kapichevetainchari ipaampatake,

Irojatzi inkitsirinkayeetantakyaarori irifieetairo kyaaryootatsiri.™
21Triitakera iroyaakoneentairi ikaratzi kaari asheninkata impairyagairi ivairo.

Kishimatziriri Tasorentsinkantsi

(Mr. 3.20-30; Lc. 11.14-23)

22Tpofia jamaitakeneri Jesus jaakiri peyari, imavityaakitakaakeri, ikisovaantetakaak-
eri eejatzi. Jovashinchaavakeri, amenanai kameetha, kantanai eejatzi ifiaavaitai.
23 Jpampoyaaminthatanakeri maaroni atziri, ikantaiyanakeni: “;lriitaajatakema
irika charinetariri David-ni?” 24 Ikanta ikemaiyakeni Fariseo, ikantaiyanake
irirori:  “Irika atziri jovashinchaatziiri ashitariri peyari Beelzebu, irootake
jovavisaakotantariri ikaratzi jaakayetziri peyari.” 25 Iro kantamaitacha Jesus
jiyotakotakeri ikinkishireyetakari, ikantanakeri: “Aririka irantaminthatavakaiya
atziri ipinkathariventaitziri, ari irifiaakero irovapintavakaiya. Eejatzi okempita
aririka irantaminthatavakaiya inampiki atziri, ari irifiaakero irovapintaavakaiya
inampiki. Aririka irantaminthatavakaiya atziri ikaratzi isaikavankotavakaa,
ari ifiaakero irovapintaavakaiya ipankoki. 26 Ari ikantari eejatzi peyari aririka
irantaminthatavaiyaami. ¢Eeroma ifiiiro inthonkya aririka irovapintaavakaanakya?
27 Triirikami kamaari Beelzebu ovashincheenane naaka, ¢irijatzima kamaari
ovashinchiiriri piyotaaneyetari eeroka jovavisaakotantariri kaakaneritatsiri?
Aririka okanta pikamantakotatziiri piyotaane, ari inkishimentakemiro okaratzi
pikantakeri. 28 Tema iri Tasorentsinkantsi pofiaachari Pavaki ovashinchaanari
naaka novavisaakotantariri jaakiri peyari. Tema irijatzi Pava omapokakemiri
eeroka ipinkathariventantzi. 29 Aririka inkovaite inkoshiiteri shintsitatsiri kameetha
atziri, ontzimatye iretaitavakyaari iroosoiteri, ari onkantya eero ikisakoventantaro
jashivetari aririka irayitaiteri. 30 Tema ikaratzi kaari aapatziyanari naaka, iriitake
kisaneentanari. Inkarate kaari ampitakotenari iriyoyaakotena, japaatakotatyaana.
31 Tro kantamaitacha nokantzi naaka: Kantatsi impeyakotairi Pava inkarate
kaariperoshirevetachaneri, eejatzi inkempitagairi maaroni faavaivetarori kaariperori
faantsi. Iriima kishimatakerine Tasorentsinkantsi, eero ipeyakoitairi. 32 Ari okempitari
eejatzi: Kantatsi impeyakotairi Pava inkarate kantzimavetyaarine Itomi Atziri,
iriima inkarate kishimatakerine Tasorentsinkantsi, eero jifieero impeyakoitairi.
33 Onkempivaityaaro aririka irifieetero kameethari chochoki, jiyotaitzi kameethari
onatzi ovaato inchato tsika opofiaakara chochoki. Ari okempitari eejatzi aririka
irifieetero chochoki piyantatsiri, jiyotaitzi kaaripero onatzi ovaato inchato tsika
opofiaaka iroori. 34 Pikempitakari maranke, kaariperoshire pikantaiyakani. Tekatsi
pinkenakairo pifiaavaitero kameethari, te apantyaaro pikinkishireyetari, irootake
okaariperoyetantakari pikantayetziri. 35 Aparoni kameethashireri ikinkishiretaro
kameethari, irootake okameethatantari jantayetziri. Iriima kaariperoshiretatsiri te
ikinkishiretapiintaro kameethari, irootake okaariperotantari jantayetziri. 36 Irootake
nokantantari naaka, aritake iramenakoyeetairo apaata okaratzi kaariperori
iflaaneyeetari. 37 Kameetharika okaratzi pifiaaneyetari, ari iraakameethayeetaimi.
Irooma terika onkameethate, inkantayeetaimi: ‘Kaariperoshire pinake, ontzimatye
pinkemaantsitaiyaaro osheki.””

* 12:20 Oshiyakaaventachari sonkari ipofia paamparimenki tsivakimataintsiri, iriitake atziriite ikaratzi kemp-
isantavetachari kapicheeni, ashinonkaashireyetachari, mantsiyashireyetatsiri, shipetashireyetatsiri, tema aritake
ineshinonkayetairi Jesus irikaite, eero ishinetziri irashinonkaayetaiya, afia aavyaashire inkantakaayetaiyaari,
iroshireperoyetaiya.

Ikovaveta kaariperoshireri intasonkaventantaite
(Lc. 11.29-32)

38 Ipofia jakaiyanakeni Fariseo itsipatakari iyotzinkariite ikantanakeri: “Iyotaantan-
eri, nokovi nofieemi pintasonkaventante.” 39 Ari jakanake Jesus ikantzi: “Kaariper-
oshire pinaiyini eeroka, pithainkane povakeri Pava, pikovaiyini pifieena nonta-
sonkaventante. Iro kantamaitacha eero nofiaakimiro, intaani pifieero kempityaarone
okaratzi avishimotakeriri pairani Jonds, 40 tsika okanta jiniyantakariri kempitariri
antari omani, tema mava kitaite isaikake imotziki. Ariinkempityaari eejatziirika Itomi
Atziri inkitavetapaintya mava kitaite kipatsiki. 41 Apaata aririka iramenakotayeetairo
okaratzi jantayeetziri, ari iriyakoventaimi Ninive-satzi, tema ikempisantairi pairani
irirori Jonas jovashaantanairo ikaariperoshirevetaiyani. Tema irika saikimotakemiri
eeroka irofiaaka janayirira Jonds. 42 Apaata aririka iramenakotayeetairo okaratzi
jantayeetziri, ariiyakoventaimitsinane pinkatharitatsiri pairani nampitsiki Saba, tema
opokashitakeri iroori iyotaneri pinkathari Salomon, okempisantairi. Irika saikimo-
takemiri irofiaaka eeroka janayiri Salomon.”

Ipiyashitanta peyari
(Lc. 11.24-26)

43 “Okempivaitakarora isaikashiretantyaarimi peyari aparoni atziri, ipankotsite-
takaro irafiaantare. Aririka irookaveetakyaari, avisakovetaa atziri isaikantakari peyari.
Jatavetaa inkenavaite tsika janta te inampiitaro, eero jifiii tsika isaike. 44 Impofiaakya
inkantashiretai peyari: ‘Nompiyee nopankoKki tsika nopofiaaka’ Piyaa peyari, ifiaapairi
atziri kameetha opishitaka irafiaantare, ovaneenka okantaka. 45> Impofia iriyaatashitak-
eri maperotzirori ipeyaritzi, inkantakeri: ‘Thame aate nopankoki, pintsipatyaana
ampinkatharite.” Iramake inkarate 7. Ari irashinonkaaperotyaari irika atziri, eero
ikempitaa jashinonkaaveta pairani kapicheeni. Arira pinkempitaayetaiyaari irofiaaka
eerokaite.”

Ifiaaventziro Jesus iriniro ipofia irirentzi
(Mr. 3.31-35; Lc. 8.19-21)

46 Eeniro ikinkithatakaayetatziiri Jesus atziri apatotzimentakariri, ari areetapaaka
iriniro otsipatakari irirentzipayeeni, okatziyapaaka jakakiroki, okaimakaantapaakeri.
47 [kantaveetakari: “Ari areeta piniro otsipatakari pirentzipayeeni, okovi ofieemi.”
48 Ari jakanake ikantzi: “;Otzimikama pikinkishiretaiyarini iro nonirontari, iri nirentzi-
tari?” 49 Jookotanakeri ikaratzi jiyotaayetapiintakeri, ikantzi: “Irikapayeeni iriitakera
nokempitakaantaari nirentzi, iriitake nokempitakaantaari eejatzi noniro. 50 Tema
maaroni antanairori ikovayetziri Ashitairi Inkitesatzi, iriitake nirentzitaari, iriitake
notsirotaari, iriitake nonirontaari.”

13

Joshiyakaaventziri Jesus pankivairentzi

(Mr. 4.1-9; Lc. 8.4-8)

1 Ipofia ishitovanai Jesus pankotsiki, jatanai inkaarethapyaaki. Ari isaikapaake.
2 Ipiyotzimentapaari eejatzi osheki atziri. Ifiaake othataka pitotsi, otetapaaka, saika-
paake. Katziyeeyakani atziri irirori inkaarethapyaaki. 3 Joshiyakaaventatziiniri
okaratzi ikinkithatakaayetakeriri, ikantzi: “Tzimatsi aparoni pankivairentzi jatatsiri
impankite. 4Ikanta jookakitakero ivankire, tzimatsi ookakitapainchari avotsiki, ipoka-
paake tsimeri, jovapaakaro. > Tzimatsi pashine ookakitapainchari omapiporokitzi
tsika te ontzimaperote Kkipatsi, ari oshookavetanakari thaankiperoini. Tera onton-
tapathatatye kipatsi, ¢ sampiyashitanake pankirentsi ishintsitapaake ooryaa, tema
te onkyaaperote oparitha inthomointa. 7 Tzimatsi pashine ookakitapainchari ki-
tocheemashiki, anaanakero iroori oshookanake, kamanake pankirentsi. & Irooma

pashine ookakitapainchari okameepathatzi kipatsi, saankana oshookanake, kithoki-
tanake maaroni. Tzimayetanai okitho aparopayeeni okaratzi shookapaintsiri. Aparoni
shookapaintsiri oshekiperotanake okitho, pashine osheki piyokineentanake, pashine
eepiyokiini okithokitanake.” 9 Kovatsiri inkemathatero, irovayempitatya inkemp-
isante.”

¢Opaitama joshiyakaaventantarori Jests?
(Mr. 4.10-12; Lc. 8.9-10)

10 Ipofia josampitakeri iriyotaane, ikantziri: “¢Opaitama poshiyakaaventantaniriri
atziripayeeni okaratzi pifiaaventayetziri?” 11 Jakanake Jesus, ikantzi: “Ishineyee-
taimiro eerokaite piyotairo tsika ikanta ipinkathariventantai Inkitesatzi, iriima irikaite
te irishineyeeteneri irirori. 12 Tsikarika itzimi otzimimotakeri, ari ontzimimoper-
otairi osheki. Iriima kaari otzimimotzi, eekero irifiaatyeero eero otzimimopero-
tairi.t 13 Irootakera noshiyakaaventantarori iroka, onkantya iramenavetya irikaite,
eero iflaamaitaro. Ari inkemavetyaaro, eero ikemathatavakero nokantayevetakari.
14Triiyetakera ifiaaventake pairani Isaias-ni, ikantake:

Pinkemaiyavetakya, eeromaita pikemathataiyavakero.

Pamenaiyavetya, eeromaita pifiagaiyironi.

15 Tema kisoshire ikantaiyakani irikaite.

Matayempi jinaiyake.

Mavityaaki jinaiyake eejatzi.

Irootake kaari ifiaantaiyaroni,

Kaari ikemantaiyani,

Kaari ikinkishiretantaiyani.

Tera inkempisantaiyeeni, eero novavisaakotairi.

16 Irooma eeroka kimoshire pinkantaiyaani, tema pifiagairo, pikemayetairo eejatzi.
17 Tema iro ikovaiyavetakarini pairani kamantantaneriite eejatzi kameethashireri,
irifieeromi irirori okaratzi pifiaayetairi eerokaite. Ikovavetaiyakani inkemeromi pike-
maiyakerini eeroka. Tema te irifiaatyeena, te inkemaiyenani. Omapero.”

Ifiaaventziro Jesus joshiyakaaventziri pankivairentzi
(Mr. 4.13-20; Lc. 8.11-15)

18 “Pinkeme noflaaventemiro okaratzi noshiyakaaventakeri pankivairentzi.
19 Tzimatsi kemirori nofiaaventziro ipinkathariventantai Pava, temaita ikemathatziro.
Ikanta ipokake ovaariperoshiretantatsiri jovashaantakaapaakeri ikempisantavetana.
Iriitake kempitakarori pankirentsi ookakitapainchari avotsiki. 20 Tzimatsi
eejatzi tharomentaventarori nofiaane, ikempisantzi thaankiini. Iri kempitakarori
pankirentsi ookakitapainchari omapiporoKkitzi. 21 Tera iriyotakoperotatyeero
Naantsi, te ikisashitaro ikemaantsiventanakaro ikempisantzi, jovashaantanakero.
Ikempitakaro pankirentzi sampishitaintsiri tera onkyaaperotatye oparitha
inthomointa kipatsiki. 22 Tzimatsi eejatzi kemavetarori nofiaane, iro kantamaitacha
inevevaitaro intharomentavaitya, osheki eejatzi ikinkithashiretakotziro irovaakaro,
irootake ipeyakotantakarori nofiaane, te inkempisante. Ikempitakaro pankirentsi
ookakitapainchari kitocheemashiki, kaari kithokitatsine. 23 Tzimatsi pashine kemirori
nofiaane, ikempisantanakero. Ikyaaryooventanairo. Iri oshiyakarori pankirentsi
shookapaintsiri okameepathatzi kipatsi, oshekiperotanake okitho, pashine osheki
piyokineentanake, pashine eepiyokiini okithokitanake.”+

* 13:8 Kantakotajaantachari jaka “okaratzi shookapaintsiri,” aamaaka okaratzi 100 okithoki, pashine okaratzi 60
okithoki, pashine okaratzi 30 okithoki. ¥ 13:12 Okaratzi fiaaventakotachari jaka, jiroka okantakota: Kapicheenirika
pinkempisantavakero nokantakemiri, kapicheenira piyotairo. Irooma pinkempisantaperotavakerika, osheki piy-
otavakeri, eekero niyotakaaperotanakityeemiro. ¥ 13:23 Pamenero kantakotacharijanta versiculo 13.8.

Ifaaventakotziri Jesus pankitzirori trigo

24 Tpofia joshiyakaaventakeneri eejatzi Jesus, ikantake: “Jiroka oshiyari eejatzi
ipinkathariventantai Inkitesatzi, oshiyari aparoni atziri pankitzirori kameethakiri
trigo. 25 Okanta tsirenipaite jimagaiyini iratziritepayeeni eejatzi irirori, pokake kisa-
neentziriri jamake okitho trigo-niro, ipankitakeneri irovaneki, ikonovakero trigo-
perorl plyanaka 26 IJpofia oshookanake trigo-perori, kithokitanake. Ari okempitakari
eejatzi trigo-niro ikonovaitakerori. 27 Ikanta jiyotaitakero, jiyaatashitakeri ashitarori,
ikantaitakeri: ‘Kempitaka te apantyaaro okitho trigo apankitakeri povaneki, ;opaitama
okonovantarori oshookake trigo-niro?’ 28 Ikantanake ashitarori irovane: °‘Afia iri
pankitakerori kisaneentanari.” Ikantzi iratzirite: ‘¢Pikovima niyaate nonthokayetairo
trigo-niro?” 29 Jakanake, ikantzi: ‘Eero, aamaashitya, ari pinthokakotakero trigo-
perori. 30 Ari okantavaka onkonovyaaroota oshooke, irojatzi osampatantakyaari trigo-
perori. Aripaitera nonkantemiri: Pinthatzinkero trigo-niro, pintayero. Paviikitairo
trigo-perori, povayetairo.’ ”

Joshiyakaaventaitziro okitho iryaanitatsiri
(Mr. 4.30-32; Lc. 13.18-19)

31 Ipofia japiitakero Jesus joshiyakaaventakeneri, ikantzi: “Jiroka oshiyari eejatzi
ipinkathariventantai Inkitesatzi, okempivaitakari pankitzirori iryaanitatsiri okitho
pankirentsi.§ 32 Iryaani okantaveta okitho, iro kantamaitacha aririka oshookanake,
anayiro pashine pankirentsi, antaro ontevayetanake ari irimavoshiyetyaari tsimeri-
payeeni ontsimankatapeshitake.”

Joshiyakaaventaitziro shineyakairori tanta
(Lc. 13.20-21)
33 Jiroka pashine joshiyakaaventakeri Jesus, ikantzi: “Aririka ipinkathariventantai
Inkitesatzi, oshiyakotaro aparoni tsinane ovetsikirori tanta. Aakero trigo-pane, okono-
vakero shineyakairori. Aritake ofiaake oshineye otantanepathate.”

Tsika okanta joshiyakaaventantarori Jesus ifiaaventayetakeri
(Mr. 4.33-34)
34 Ari ikantapiintatya Jesus joshiyakaaventziro okaratzi jiyotaantayetziri. Tekatsi
aparoni kaari iroshiyakaavente. 35 Ari omonkarataakari ifiaaventakeri pairani kaman-

tantaneri ifiaaventakotziro ikantakeri Pava:
Noshiyakaaventatyeeneri atziri maaroni nofiaaventeneriri.

Noofiaarontaineri kaari jiyoveeta pairani ovakera ovetsikantakari kipatsi irojatzi
irofaaka.

Joofiaarontziro Jestis kempitarori trigo-niro

36 Ipofia jiyaatanai Jesus, jookayetanairi atziri apatotzimentakariri, jatanake
pankotsiki. Ari josampitakeri iriyotaane, ikantziri: “Piyotainaro okaratzi
poshiyakaaventakeri. ¢Opaitama oshiyakaaventachari trigo-niro ikonovaitakerori
ipankiitziro trigo-perori?” 37 Ikantzi Jesus: “Irika Itomi Atziri iriitake kempitakariri
ashitarori irovane ipankiitakero trigo-perori. 38 Iroka ovaantsitatsiri irootake
oshiyakaaventarori kipatsi asaikantayetari. Iroka trigo-perori iri oshiyakaaventacha
ikaratzi ipinkathariventairi Pava. Irooma trigo-niro iri oshiyakaaventacha
ikaratzi jashiyetari Kaariperori. 39 Irika kisaneentantatsiri pankitakerori trigo-
niro iri oshiyakaaventacha kamaari. Kempityaarone jaavataitziro okitho trigo,
oshiyakaaventa aririka onthonkaiya apaata kipatsi. Irikapayeeni aavayetakerori
okitho iri oshiyakaaventacha maninkariite. 40 Pifiaakero, japatotakaantaitakero
trigo-niro, itagaitakero. Iroora oshiyakaaventacha aririka onthonkaiya apaata

§ 13:31 Iro ikantakoitzi jaka okitho iryaanitatsiri pankirentsi, paitachari mostaza, shookatsiri inampiki pashine
atziri.

kipatsi. 41 Trika Itomi Atziri irotyaantairi maninkariite, irapatotakaantairi
kaariperoshiretatsiri, tema te inkove inkonovaiyaari ikaratzi kempisantayetakeriri.
42 Impofia intaayeetairi kaariperoshireri, ari iriraavaityaari iratsikaikivaitya
inkemaantsitaiya. 43 Iriima ikaratzi kameethashireyetaintsiri, shipakirya inkantaiya
inkempitayetaiyaari ooryaatsiri. Isaikimoyetairi Ashitairi tsika ipinkathariventantzi
irirori. Povayempitatya.”

Ifaaventziri Jesus omanachari kireeki

44Ipofiaikantake eejatzi Jesus: “Jiroka pashine noshiyakaaventemiri. Tzimatsi osheki
kireekijomanaitziri ovaantsiki. Ikanta aparoni atziriifiaakeri, te arite iraanakeri, eejatzi
jomananairi, tekatsi inkamante, ikantashiretanake irirori: ‘Ontzimatye namanantero
iroka kipatsi, ari onkantya nashitantyaariri ikaratzi tzimatsiri janta.” Ipofia ipiman-
takero okaratzi tzimimovetariri, jamanantakero kipatsi. Kimoshire ikantaka, tema ja-
manantakotakeri osheki kireeki. Ari okempitari eejatzi aririka impinkathariventantai
Inkitesatzi.”

Iflaaventziro Jesus mareryaari pinaperotachari
45 [kantzi eejatzi Jesus: “Aririka impinkathariventantai Inkitesatzi, ikempitari apa-

roni atziri kovaintsiri iramanante mareryaari.** 46 Jifiaake mareryaari, osheki ikovake
irayeri. Ipofia ipiyanaa inampiki, ipimantapaakero okaratzi tzimimotziriri, jamanan-
takero irofiaaka mareryaari.”

Ifiaaventziro Jesus Kithare

47 Tkantake eejatzi Jesus: “Aririka impinkathariventantai Inkitesatzi, ikempitari
aparoni kithatatsiri. Jaake osheki kantavaiyetachari shima. 48 Ipofia jinoshikako-
takeri othapyaaki, ikoyaayetakeri kameethatatsiri. Ikaratzi kaari kameethayetat-
sine, jookayetakeri. 49 Ari onkempitaiyaari apaata aririka onthonkaiya kipatsi. Im-
pokake maninkariite, irinashiyetaiyaari kameethashireri, ari inkempitaakeriri eejatzi
kaariperoshireri. 50 Impofia intaayeetairi kaariperoshireri, ari iriraavaitaiyaari, irat-
sikaikivaitya inkemaantsitaiya.”

Iflaaventziri Jesus ovakerari ovaakarontsi ipofia paisatori
51 Ari ikantzi Jesus: “¢Pikemathatakeroma okaratzi nokantayetakeri?” Ikantaiyini
iriyotaane: “Nokemathatakero.” 52 Ipofia ikantanake eejatzi Jesus: “Noshiyakaanteri
aparoni ashitaanitachari, tzimatsiri irovaakaro pinayetachari. Jaapiintziro paisatori
irovaakaro, jaapiintziro eejatzi ovakerari. Aritake inkempitaiyaari eejatzi iyotzinkari-
ite aririka impinkathariventairi Inkitesatzi, iriyotaantairo okaratzi etarori jiyotaan-
taitziro pairani, iriyotaantairo eejatzi ovakerataatsiri.”

Ipiyaa Jesus Nazaret-ki
(Mr. 6.1-6; Lc. 4.16-30)

53 Tkaratakero Jesus joshiyakaaventakero okaratzi ifiaaventakeri, ari jiyaatanai.
54 Tkenanai inampiki. Jiyotaantayetapai japatotapiintaita. Ipampoyaaminthatakeri
ikaratzi kemayetakeriri, ikantaiyini: “¢Ipaitama matakaakeriri irika jiyotanetantakari,
ipofiaitasonkaventantzi eejatzi? 55 ;Kaarima irika itomi osheronkapiintzirori inchakota,
otomitari Maria? ¢Kaarima irirentzipayeeni irika: Jacobo, José, Simon, ipofia Judas?+
56 ;Tema ari akaratziro iritsiropayeeni anampitaro jaka, ipaitama pinkatharentsi-
takaakeriri?” 57 Osheki ithainkaitakeri, ikisaneentaitanakeri. Irojatzi ikantantanakari
Jesus: “Ari ikantatya kamantantaneri te irifiaapinkathaiteri inampikira irirori.” 58 Tema
osheki ithainkimavaitaitakeri Jesus inampiki, irootake kaari itasonkaventanta.

13:45 Iro ikantakoitzi jaka mareryaari, okarayetzi mareryaayetatsiri kempiyetarori mapi ipaitaitziri “perla,”
osheki inintaitziro. Iro kantamaitacha kimota okanta ovinaro. T+ 13:55 Jacobo, irijatzi ikantaitziri eejatzi
Santiago.

14

Ikamantakari Juan oviinkaatantanerti
(Mr. 6.14-29; Lc. 3.19-20; 9.7-9)

1 Tkanta pinkathari Herodes paitachari Tetrarca, ikemakotakeri Jesus. 2 Ikantziri
iromperatane: “Irika Jesus iriitakera Juan oviinkaatantaneri. Iriitakera aflagaatsi,
pifieeri otzimi ishintsinka.” 3 Tema iri Herodes aakaantzitakariri Juan, joosotakaan-
takeri, jominkyaakeri. Iro kantakaantziro iinavetari irirentzi Felipe paitachari
Herodias. 4 Tema ikaminaavetatyaari Juan irika Herodes, ikantavetari: “Te arite
paapithatantziro.” 5 Ari ikovavetaka irovakaanterimi, iro kantamaitacha osheki
Naapinkathatakeriri Juan, jiyotaiyini kamantantaneri inatzi. Itharovakaanakari Herodes
atziri, ikantashiretzi: “Aririka novakaantakeri, ari inkisaneentaitakena.” 6 Okanta
omonkarataka kitaite joimoshirenkavetaro itzimantari Herodes. Ipiyotaiyaka osheki
isheninka, joimoshirenkaiyirini. Ari opokapaake ishinto Herodias, amasheetapaake.
Osheki ookimotanakari Herodes. 7 Ikantakero: “Tzimatsirika ompaitya pinkampite-
nari, ari nompakemiro. Omapero, jiyotzi Pava eero namatavitzimi.” 8 Ipofia okantziro
iniro: “PinkanteriinthatzinkakaanteriJuan.” Iro okantantakariri: “Nokovi pamakotak-
enaro iito Juan matzitaki.” 9 Ari jovashiretanakari Herodes, te inkovavetya. Iro kanta-
maitacha ikemaiyakeri isheninka ikantakerori inkaaranki. 10 Irootake ithatzinkakaan-
tantakariri Juan. 11 Jamaitakero iito, ipakoitakero aanakenero iniro. 12 Ipofia ipokaiya-
paakeni iriyotaane Juan, ikitatairi. Arira jiyaataiyanake isaiki Jesus, ikamantakeri.

Jovakaarti Jests 5,000 atziri
(Mr. 6.30-44; Lc. 9.10-17; Jn. 6.1-14)

13 Tkanta ikemake Jesus kamake Juan, otetanaka pitotsiki iriyaatero tsika te in-
ampiitaro. Iro kantamaitacha ikemakoitakeri tsika iriyaate, shiyeeyanakani ike-
naitake avotsiki, joyaataitanakeri. 14 Iro jaatakotapaakitziini Jesus, ifiaapaatzi 0s-
heki piyotzimentakariri. Jetakoshiretapaakari, jovashinchaake osheki mantsiyayetat-
siri. 15 Okanta osheetyaanake, ikantzi iriyotaane Jesus: “Pamene, asaikatziira tsika
te inampiitaro, aritake sheetyaake eejatzi. Pinkaratero pikinkithatzi, iriyaataita
atziri nampitsiki irovapaiya.” 16 Jakanakeri, ikantziri: “¢Opaita iratsipetantyaarori
iriyaayetai? Pimperi eeroka irovarite.” 17 Ikantanake iriyotaane: “Tekatsi nomperi
naaka. Intaani otzimi okaratzi 5 tanta ipofia apite shima.” 18 Ikantzi Jesus: “Pamak-
enari jaka.” 19 Ari ikantziri maaroni atziri: “Pisaikaiyeni.” Thointaiyanake atziriite.
Ipofa jaakero tanta, eejatzi shima, amenanake jenoki inkiteki, ifiaafiaatanake, ikantzi:
“Paasoonke Ashitanari, eerokatake pakenarori iroka noyaari.” Ipofia ipitharyaakero,
ipayetakeri iriyotaane, jovavisaitakaniri irirori atziripayeeni apatotainchari. 20 Ari
ikaratzi jovaiyakani maaroni, kemaiyakani. Ipofia japatotairo tzimakaarantapaintsiri,
joteyetairo kantziriki, okaratzi 12 jaikitaachari. 21 Aamaaka ikaratzi 5,000 shirampari
ovainchari. Tzimitacha eejatzi tsinane ipofia eentsipayeeni ovainchari.

Janiitantaro Jesus inkaare
(Mr. 6.45-52; Jn. 6.15-21)

22 Tpofa ikantairi Jesus iriyotaane: “Thame petaiyaaro pimontyagai intatsikero.”
Ikantakeri eejatzi piyotzimentakariri: “Kantatsi piyaataiyeene.” 23 Iro ikenantanakari
irirori tonkaariki, ifiaafiaateri Ashitariri. Okanta otsirenitanake, saikake apaniroini
Jesus janta. 24 Overaakotaiyaani iriyotaane niyankyaaki, antaro otamakaane inkaare,
oipiyapiyatakotakeri tampyaa. 25 Okanta okitaitzimatake, pokai Jesus janiitantaaro

inkaare.” 26 Te iriyotavairi, itharovaiyanakeni iriyotaane, ikaimaiyanakeni: “iKaakitake
shiretsivé!” 27 Ifiaanatapairi irirori, ikantziri: “Naaka pokaatsi, tontashire pinkantya
eero pitharovavaitzi.” 28 Ari ikantanake Pedro: “Eerokama Novinkatharité, pinkan-
takaiyaaro naniitantyaaro naaka inkaare.” 29 Ikantzi Jesus: “Pimpokanake.” Ani-
itanake Pedro inkaareki jiyaatashitanakeri isaikakera. 30 Iro kantamaitacha ikink-
ishiretanakero Pedro antaro otamakaane inkaare, itharovanake, iro itsitsiyantanakari,
ikaimanake: “Pinkathari paavaina.” 31 Jakotashitanakeri Jesus, jaavairi. Ipofia
ikantziri: “Kapiche pikempisantakena. ¢Opaitama pikisoshiretantari?” 32 Ikanta jote-
tapaa pitotsiki, avisainkatanake tampyaa. 33 Iniroite ifiaapinkathatanakeri iriyotaane,
ikantaiyanakerini: “Omaperotatya eerokatake Itomi Pava.”

Jovashinchaantake Jesus Genesaret-ki
(Mr. 6.53-56)

34 Tkanta areetaiyaani intatsikero nampitsiki Genesaret. 35 Iro jaatakotapaakitziini
Jesus, jiyotaitavakeri. Ikamantaitakeri maaroni nampitarori janta, jamayetapaakeri
mantsiyayetatsiri. 36 Ikantaitakeri Jesus: “Pishineteri mantsiyari irantzitavakemiro
kapicheeni piithaare, ireshitakoyetantaiyaari.” Ari okantamaitaka, ikaratzi antzitak-
eriri kapicheeni iithaare, eshitakoyetai.

15

Ovaariperoshiretziriri atziri
(Mr. 7.1-23)

1 Ipofia ipokaiyakeni Fariseo itsipatakari iyotzinkariite. Ipofiaayetaka nampitsiki
Jerusalén. Ikantapaakeri Jesus: 2 “Judio anaiyini. Iro ametaiyari akivaakota tekera
ovanakyaata, ari okanta jiyotaayetairi pairani acharineete. ;Opaitama kaari jimatan-
taro piyotaane? Jovapiintaiyani te inkivero irako.” 3 Jakanake Jesus, ikantzi: “Iro-
jatzi paakoventa eerokaite jiyotaayetairi pairani acharineete, temaita pimatantaro
jiyotaayetairi Pava. 4]Jiroka ikantziri Pava:

Pifiaapinkathateri ashitamiri.

Ikantake eejatzi:

Ontzimatye irovamaiteri kishimatziriri ashitariri.

5 Iro kantamaitacha pikantashitapiinta eeroka: ‘Aritatsi ankanteri ashiyetairi:
“Nokashiyakaakeri Pava maaroni noireekite, eero okantzi nonkaminthaimi eeroka.” ’
6 Piyotaantashiyetakaro jameyeetari pairani, te piyotaantero ikovakaajaantairi Pava.
Irootakera kaari jetakotantaari asheninka ashitariri. 7 Kamataviri pinaiyini. Eeroka
iflaaventake pairani Isaias, ikantake:

8 Iflaapinkathavaantevetashitana atziripayeeni.

Iro kantacha te inkinkishiretakotena kameetha.
9 Amenaashivaita jotyeerovayeta iflaapinkathavetana,

Tema jiyotaantashitaro jameyetari irirori.”

10Tkaimakeri Jesus maaroni piyotzimentakariri, ikantziri: “Pinkempisantaiyeni, pinke-
mathatantyaarori nofiaaventeri: 11 Ikaratzi ovayetari te jovaariperoshiretantzi, irooma
okaratzi afiaavaiyetziri, iroora matzirori ovaariperoshiretantzi.” 12 Ipofia ipokashita-
paakeri iriyotaane okarikiini, ikantapaakeri: “Te onimoteri Fariseo-payeeni ike-
makemi pikantake.” 13 Ikantanake Jesus: “Ashitanari Inkitesatzi, ari inthonkairo
okaratzi kaari ipankitzi irirori. 14 Pifiaashityaari, te iriyotaiyeni irirori, joshiyakari

* 14:25 Kantakotachari jaka: “Okanta okitaitzimatake,” irootake oshiyarori jametari jantayetapiintziro ovayiriite
jaamaventa tsirenipaite, onkantya eero japaatashitantaro inkakivaite aparoni ovayiri maaroni tsireni, ontzimatye
intzime cuatro ovayiri aamaventachaneri. Aparoni etanakyaarone ovakera ontsirenitanake, pashine aririka
oniyankiitzimatake tsireni, pashine aririka oniyankiitake tsireni, overaantapaakyaaroni iri kitaitakotatsine.

aparoni mavityaakiri. Ikempitakotakari eejatzi jakathatavakaa mavityaakiri, te iriyote
tsika inkene, apiteroite imparyee omoronaki.” 15 Ari ikantzi Pedro: “Poofiaarontenaro
okaratzi poshiyakaaventakeneriri irikapayeeni.” 16 Ikantzi Jesus: “¢Tekerama ontz-
imimotemi eeroka piyotane? 17 ;Tema piyote okaratzi ovayetapiintari okenayetzi
asheetoki, impofia amishitovairo? 18 Irooma afiaavaitero kaariperori akinkishireyetari,
irootake ovaariperoshiretantatsiri. 19 Tema ashireki opofiaayeta kaariperori kinkishire-
taantsi, ovantaantsi, mayempitaantsi, kaari kinataantsi, koshitaantsi, thaiyakotaantsi,
kishimataantsi. 20 Irootakera iroka ovaariperoshiretantatsiri. Irooma eerorika aki-
vaakota ankoverika oya, te ovaariperoshiretantzi iroori.”

Okempisantzi tsinane Canadn-sato
(Mr. 7.24-30)

21 Ipofia ikenanake Jesus nampitsiki paitachari Tiro irojatzi Siddn-ki. 22 Ari
opokashitakeri janta aparoni tsinane Canadn-sato, te judio onatye iroori.
Okantapaakeri: “Novinkatharite, eeroka icharine pinkathari David-ni. Nokovi
pinkaminthagaina osheki ofiaashitakaro nishinto, jaakiro peyari.” 23 Ari jimairetake
Jesus, te irakero. Ipofia ikantaiyini iriyotaane: “Pomityaantairo iyaataita,
osheki ofiaashirenkakai” 24 Ikantanakero Jesus: “Intaani jotyaantakena Ashitanari
nonkaminthaayetairi nosheninka Israel-mirinkaite, ikaratzi oshiyakariri oisha
ipeyayetaka.” 25 ITro kantamaitacha tsinaneka, otyeerovashitanakari Jesus,
okantanakeri: “Pinkathari, pinkaminthagaina naaka.” 26 Ikantanakero irirori: “Apaata
tsinane. Tema ikantaitakeranki: ‘Te aapithateri irovarite eentsite amperi otsitzi
iroyaaro.’ ”* 27 Akanakeri iroori, okantziri: “Omapero pikantakeri Pinkathari. Iro
kantamaitacha, jovapiintamatsitaro otsitzi jovaryaayeetziro ovaritentsi otapinaki.”
28 Jakanairo Jesus, ikantziro: “Tsinané, omapero pikempisantai eeroka. Irootake
nomatantyaarori pikovakotakenari.” Apathakero avisakotai ishinto.

Jovashinchaake Jesus osheki atziri

29 Ipofia jovaanaka Jesus ikenayetake othapyaaki inkaare Galilea. Irojatzi
itonkaantanakari otzishiki, ari isaikapaakeri janta. 30 Ari ipokashitakeriri
osheki atziri, jamayetakeri kantavaiyetachari imantsiyare: ethorivaitatsiri,
mavityaakiri, kisovaanteri, pesaponthokiri, maaroni. Ithonkiri jovashinchaayetairi.
31 Ipampoyaaminthaitakeri Jesus jifieetakerira ifiaavaitakagairi Kkisovaanteri,
janiitakaayetairi kisoporokiri, ethorivaitatsiri eejatzi, jamenakaayetairi mavityaakiri.
Ikantaiyini atziriite: “Omapero ikameethatataike Pava, iriitake pinkathariventairiri
Israel-mirinkaite.”

Jovakaari Jesus 4,000 atziri
(Mr. 8.1-10)

32 Ipofa Jesus japatotakeri iriyotaane, ikantakeri: “Osheki netakotakari atziri-
ite, tema mava Kkitaite isaikaiyakeni jaka ikempisantana, tekatsi irovaiya. Aririka
iriyaatashitaiya eero jovanaa, ari aakeri itashe avotsiki.” 33 Ikantaiyini iriyotaane:
“Pamene, asaikatziira jaka tsika te inampiitaro. ;Tsikama ayeka ovakaiyaariri? Osheki
ikarataiyini.” 34 Ari josampitziri Jesus iriyotaane: “¢Tsikama okaratzi tanta tzimatsiri?”
Ikantzi iriyotaane: “Tzimatsi okaratzi 7, tzimitacha eejatzi shimaaniki.” 35 Ipofia
ikantaitakeri ikaratzi piyotainchari: “Pisaikaiyeni.” 36 Jaakero tanta ipofia shimaaniki,
ipaasoonkeventakero. Ipofia ipetoryaakero tanta, ipayetakeri iriyotaane, jovavisaak-
eneri piyotainchari atziri. 37 Ovaiyakani maaroni, kemaiyakani. Ipofia japatotairo tzi-
makaantapaintsiri, ijjaikitai okaratzi 7 kantziri. 38 Kempitaka ikaratzi 4,000 shirampari
ovainchari. Tzimitacha eejatzi tsinanepayeeniipofia eentsipayeeni ovainchari. 39Ipofia

15:26 Iriira joshiyakaaventzi judio-payeeni ikempitakaari eentsi. Iriima kaari judio-tatsi joshiyakari otsitzi.

ikantanai Jesus: “Ari avaiyakani, kantatsi piyaayetai.” Ari jotetanaa Jesus pitotsiki,
montyaanaka iipatsiteki Magdala-satzi.

Ikovakoitziri Jests intasonkaventante
(Mr. 8.11-13; Lc. 12.54-56)
1Ipofia ipokaiyakeni Fariseo itsipatakari Saduceo, ikovavetaiyatyaani intzipishire-

takairimi Jesus onantyaari iriyakoventerimi. Ikantavetapaakari: “Intsityaa pinta-
sonkaventante niyotantyaari omaperotatya opofiaaro pitasorenka inkiteki.” 2 Jakanake
Jesus ikantzi: “Pikantapiintaiyini eeroka aririka pifieero onkityonkaityee osheetyaanai:
‘Osaryaamanaatye onkitaitamanai.” 3 Irooma pifiaamanairo menkori onkityonkaityee
inkiteki, pikantzi: ‘Omparyaatye inkane.” Naakero, piyotakovetaro inkite, piyotakotziro
eejatzi aririka omparyee inkane. Iro kantamaitacha te piyotzimaityaaro okaratzi
pifiaayevetari jaka kipatsiki. 4 Te pinkameethataiyeni eeroka, thainka povakeri
Pava, irootake pikovantaiyarini pifieena nontasonkaventante, iro kantamaitacha eero
nofaakimiro. Intaani pifieero oshiyaarone okaratzi avishimotakeriri pairani Jondas.” Ari
jlyaatanai Jesus.

Shineyakaarori itantane Fariseo
(Mr. 8.14-21)

5 Tkanta jareetaiyakani iriyotaane Jesus intatsikero, te iraanake itantane, imaisan-
tanakero. 6 Ikantzi Jesus: “Paamaiyaaro shineyakairori itantane Fariseo eejatzi
irashi Saduceo-payeeni.” 7 Ipofia josampitavakaanaka iriyotaane, ikantavakaiyani:
“¢Opaitama ikantantairori iroka? ¢Irooma ikantantairi tera amake tanta?” & Iyotake
Jesus ikantavakaari iriyotaane, ikantziri: “Tera pinkempisantaperotaiyeni eeroka,
irootake pikinkishirevaitantari, pikantaiyini: ‘Te amake tanta.’ 9 ;Tekerama pinkemath-
ataiyeroni? Chapinki otzimaveta tanta okaratzi 5, iro kantamaitacha novakaayetaka
5,000 shirampari. Paviitayetairo eeroka tzimakaarantapaintsiri. ¢/Tsikama okaratzi
kantziri paviitairi? 10 Eejatzi okempita tzimatsiriranki 7 tanta, novakaayetaka 4,000
shirampari. ¢Tsikama okaratzi kantziri paviitairi? 11 ;Opaitama kaari pikemath-
atantaro eeroka? Tera iro nofiaavente jovaitari tanta. Afia nokantatziimi: ‘Paa-
maiyaaro shineyakairori itantane Fariseo eejatzi irashi Saduceo.”” 12 Arira ikemath-
ataiyanakero iriyotaane, tera iro irifiaavente Jesus shineyakairori tanta, joshiyakaaven-
tatziiro okaratzi jiyotaantayetziri Fariseo eejatzi Saduceo.

Jiyotake Pedro: Cristo inatzi irika Jesus
(Mr. 8.27-30; Lc. 9.18-21)

13 Ipofia ikenanake Jesus janta Cesarea-ki, irootake inampitsite Filipo. Ari
josampitakeri iriyotaane, ikantziri: “gOpaitama ikinkishiretakoitariri Itomi Atziri?”
14 Jakaiyanakeni, ikantzi: “Tzimatsi atziri kantatsiri, ‘Juan oviinkaatantaneri
piriintaacha.” Ikantzi pashine, ‘iri Kofiaataatsi Elias! Ikantzi pashine ‘iri Jeremias-
ni, Tzimatsi kantayetatsiri eejatzi, pashine kamantantaneri pinatzi.” 15 Ipofia
ikantziri iriyotaane: “Eeroka. ¢Tsikama pikantaiyini?” 16 Jakanake Simén Pedro,
ikantzi: “Eerokatake Cristo Itomi Pava Kafiaaneri” 17 Ikantzi Jesus: “Omapero
pikantake Simoén itomi Jonas, kaari atziri iyotakaakemirori iroka, iri Ashitanari
Inkitesatzi iyotakaakemirori. 18 Ari nompaitaimiri naaka Pedro, iro mapi
oshiyakaaventacha pivairo. Tema mapi pinkempitaiyaari, ari novetsikairori
nopanko. Inkarate kempisantaatsine apaata, iri oshiyayetyaarone pankotsi. Eero
jimatziro impeyakaashitaiyaari ikaratzi nampitarori sarinkaveni. 19 Iri poshiyeeya
aamaventarori ashitakoro pankotsi, kantatsi irashitaryeero, irashitero, irantsiriitero
shintsiini. Iroora pankotsi oshiyakaaventacha tsika impinkathariventantai Inkitesatzi.

Tema inkarate pishineyetairi eeroka jaka, iriitake ishineyeetzi janta inkiteki. Iriima
inkarate kaari pishineyetai eeroka jaka, iriitake kaari ishineyeetzi janta inkiteki.”
20 Ipofia ikantanakeri Jesds maaroni iriyotaane: “Apaatara pikamantantzi, pinkante:

rn”

‘Iriitake Cristo irika Jesus.

Ifaaventziro Jesus inkame
(Mr. 8.31-9.1; Lc. 9.22-27)

21 Tpona Jesus ikamantakeri iriyotaane, ikantziri: “Irootaintsi aate nampitsiki
Jerusalén, iniroite inkemaantsitakaiyaana janta ijevajanore omperatasorentsitaari,
ijjevare iyotzinkariite ari irovakaantaitenari. Iro kantamaitacha avisavetakya mava
kitaite ari nafiagai eejatzi.” 22 Ipofia Pedro, jaanakeri Jesus jantyaatziini, ikantakeri:
“Pinkathari, te onimotena naaka pikantziri, te nonkove avishimotemi iroka.” 23 Ari
ipithokanaka Jesus, ikantanake: “Piyaate Satanas. Tema te poshiretaro eeroka iko-
vakaanari Pava, intaani poshiretaro ikovapiintakeri atziriite.”

24 Tkantanakeri Jesus maaroni iriyotaane: “Tzimatsirika kovatsiri intsipatyaana,
irovashaantairo  ikovashiyetari irantero, onkantavetya impaikakoiterimi,
intsipatyaana. 25 Tema ikaratzi etakovaitachari apaniro jantayetziro inevetashiyetari,
arl impeyashitaiya. Iriima inkarate kamimentenaneri jantayetanairo nokovakairiri
naaka, aritake iravisakoshiretai. 26 Tema amenaavaitashita jifieetziro otzimi-
motantzi osheki ovaakarontsi tzimayetatsiri jaka kipatsiki, ompofia irifieetero
impeyashitaityaaro afaantarentsi. ¢Kantatsima impinakoventaitya eero ifiaantaitaro
impeyashitaitya? 27 Ari impiye apaata irika Itomi Atziri iramairo irovaneenkaro
Ashitariri, intsipataiyaari maninkariite, iri pinatapairone okaratzi jantayeetakeri.
28 Kyaaryoora, tzimatsira pikaratzi jaka, tekera pinkameeta ari pifiaakeri Itomi Atziri
tsika inkantya impinkathariventante.”

17

Ishipakiryiimotziri Jesus iriyotaane
(Mr. 9.2-13; Lc. 9.28-36)

1 Okanta avisake okaratzi 6 Kkitaite, ipofia Jesus jaanakeri Pedro, Jacobo, ipofia
Juan, irirentzira Jacobo. Itonkaiyanakeni otzishiki. 2 Ari ipashinetzimotakeri iriy-
otaane, ishipakiryaanake iporo, joshiyanakari ooryaatsiri, ari okempitanakariiithaare
kitamaroki okantanaka. 3 Ifiaatziiri Moisés-ni, ipofia Elias ikinkithavaitakairi Jesus.
4 Tkanta Pedro, ikaimakotanakeri Jesus, ikantzi: “Pinkathari, omapero okameethatzi
pamakena jaka. Kameetha novetsikemi mava pankoshetantsi: aparoni pashitya
eeroka, aparoniirashitya Moisés, irashitya aparoni Elias.” 5 Iflaavaiminthaitzi, opamanka-
paakeri menkori, shipakirya okantapaaka. Ikematzi ifiaavaitaitanake menkoriki, ikan-
taitzi: “Notomi inatziira irika netakokitakari, osheki nokimoshireventakeri. Pinkem-
pisantairi.” 6 Ikanta ikemaiyakero iroka fiaantsi, oyootaiyanakani osaaviki, iniroite
itharovaiyanake. 7Iro kantamaitacha Jesus ipokashitapaakeri iriyotaane, ipampita-
paakeri, ikantziri: “Pinkatziyayetanai, eero pitharovaiyini.” & Jamenavetaiyanaani,
tekatsi irifiaanai, apaniro ikatziyaka Jesus.

9 Tkanta joirinkaiyaani otzishiki, ikovakotakeri eero ikamantantziro ifiaakeri irojatzi
apaata aririka irafiagai. Tema irika Itomi Atziri ari irafiagai inkamavetakyaarika.
10 Tpofia josampitantzi iriyotaane, ikantziri: “¢Opaitama ikantakotziri iyotzinkariite
ikantaiyini: ‘Aririka impokimatake Cristo, iriira eevatapaintsine Elias impoke?’”
11 Jakanake Jesus, ikantzi: “Omaperotatya ikantziri, iriitakera eevatapaintsine Elias
impoke, irovameethashiretantapaake. 12 Pinkeme nonkante naaka: Areevetaka Elias,
iro kantamaitacha te iriyotaiyavakerini atziri, oshekijovasankitaavaitakeri. Ariinkem-
pitaiteri eejatzi Itomi Atziri, osheki irovasankitaiteri.” 13 Ari jiyotaiyanakeni iriyotaane
iri jifiaaventzi Juan oviinkaatantaneri.

Jovavisaakotziri Jesus evankari jaakiri peyari
(Mr. 9.14-29; Lc. 9.37-43)

14 Tkanta jareetaiyaani ipiyotaiyani atziri. Ariipokashitakeriri Jesus aparoni atziri.
Jotyeerovashitapaakari, ikantziri: 15 “Pinkathari, petakotaiyaanari notomi osheki
ikamanavaitake, iniroite ikemaantsivaitaka, osheki itaavaitapiintaka, ipiinkavaitzi
jifiaaki. 16 Namavetakaniri piyotaane, irovavisaakotainari. Iro kantamaitacha te
irimateri.” 17 Ari jakanake Jesus, ikantanake: “Tetya pinkempisantaiyeni eeroka,
pikenashivaitaka. ¢Tsikapaitema piyotaiyeni? Pamakenari eentsi.” 18 Ikisathatanakeri
peyari, jatanake. Ari jeshitakotanairi evankari. 19 Ikanta iriyotaane Jesus, josampitairi
apaniro, ikantairi: “¢Opaitama kaari nomatantaro naaka novavisaakoteri?” 20 Ikantzi
Jesus: “Iro kaari pimatantari tema tekera pinkempisantaperote. Pinkeme nonkante:
Onkantavetya pinkempisantaneeronkavetya, kantatsi pinkantero otzishi: ‘Pishirinke.’
Ari oshirinkake. Tema tekatsi kompitzimotyaamine aririka pinkempisantaperote.
Omaperora. 21 Iro kantachari pinkoverika povashincheeri oshiyakariri irika evankari,
ontzimatye pamaneri kyaaryooperoini Pava, pintziventyaari.”

Japiitairo Jesus iflaaventziro inkame
(Mr. 9.30-32; Lc. 9.43-45)
22 Tkanta isaikaiyini Jesus nampitsiki Galilea, ari ikantakeri iriyotaane: “Irootaintsi
impithokashitaityaari Itomi Atziri. 23 Ari irovaiteriri. Iro avisavetakya mava Kitaite,
aritake irafiagai eejatzi.” Iniroite jovashiretaiyanakani iriyotaane ikemakeri ikantake.

Ipinaitzirori ashi tasorentsipanko

24 Tkanta jareetaiyaani Jesus nampitsiki Capernaum, ari ipokakeri kovakotantatsiri
kireeki ashi tasorentsipanko, josampitapaakeri Pedro: “Ipinatapiintziroma iyotaimiri
ashi tasorentsipanko?” 25 Ikantanake Pedro: “Ipinatapiintziro.” Ikanta ipiyapaa
pankotsiki, iri thaavakotavainchari Jesus josampitavairi: “¢Opaitama pikinkishiretari
eeroka Simon? ¢lpaitama ikovakotapiintziri pashinesatzi pinkathariite? ¢Iriima iko-
vakoyetzi isheninkajanori? ¢Iriima ikovakoyetzi areetzinkari atziri kaari isheninkata?”
26 Ari jakanake Pedro, ikantzi: “Iri ikovakoyetzi areetzinkari atziri.” Ikantzi Jesus:
“Ari okanta. Tema te onkovajaantya impinayetairo ikaratzi isheninkajanoyeetari.
27Tro kantamaitacha te nonkove inkisaneentavaitya kovakotantatsiri kireeki. Piyaate
pinkachaate inkaareki. Aririka pinoshikake aparoni, pamenavaanteteri, ari pifieeri
kireeki. Paanakeneri kovakotantatsiri, pimperi. Iriitake pimpinaventyaari eeroka
eejatzi naaka.”

18
Tsika itzimiiriiperotatsiri

(Mr. 9.33-37; Lc. 9.46-48)

1 Tkanta japatotaiyakani iriyotaane Jesus, josampitakeri, ikantziri: “Aririka
impinkathariventantai Inkitesatzi. ¢ltzimikama iriiperotatsine intsipatyaari
impinkatharite?” 2 Ipofia Jesus ikaimake aparoni eentsi, jovatziyakeri niyankineki
isaikaiyakeni irirori, 3 ikantzi: “Eerorika paventaanaari Pava, poshiyakotaiyaari
ikantara irika eentsi, eerora pifiiiro impinkathariventantai Inkitesatzi. Omapero.
4 Tema irika eentsi te iriyote ishamevaite. Maaroni inkarate oshiyakotaiyaarine,
iriitakera iriiperotaatsine aririka impinkatharitai Inkitesatzi. 5 Inkarate pairyaanari
ikempisantaana, impofia iraakameethatanairi aparoni oshiyaariri irika eentsi,
naakatakera jaakameethatake.”

Ariirantakaantaitero kaariperori
(Mr. 9.42-48; Lc. 17.1-2)

6 “Intzimerika antakaakerine kaariperori kempitaariri irika eentsi ikempisantaana,
kameethavaitakemi inthatayeeteneri mapi ikentsiki, iroviinkaitakeri inthomoyaaki
inkaare.

7Omapero onkoveenkate jaka kipatsiki. Irifieete osheki antayeterone kaariperori. Iro
kantacha ariirovasankitaayetairi inkarate antakaantakerone. 8 Iroorika pako, iroorika
piitzi pantanta kaariperori, povashaantairo, pinkempitakaantero pinthatzinkakity-
eeromi, tema iro kovaperotacha pavisakoponthokitai. Te arite otzimaveta apite pako,
apite piitzi, impofia pifieero apaata pinkantaitatyeeni pintagaiya. 9 Iroorika poki
pantanta kaariperori, povashaantairo, pinkempitakaantero pinkithoryaakityeeromi,
tema iro kovaperotacha pavisakopityaakitai. Te arite otzimaveta apite poki, impofia
pifieero apaata irookaitaimi opaampatzi sarinkaveniki.”

Jiflaaventaitziri oisha peyachari
(Lc. 15.3-7)

10 “Paamaventya pimanintavaitzirika oshiyanaariri irika eentsi. Tema ikempoy-
aaventari maninkariite nampiyetarori Ashitanariki Inkitesatzi. 11 Tema iro ipokan-
takari Itomi Atziri irovavisaakoshireyetairi ikaratzi peyavetainchari. 12 Pinkeme
noshiyakaaventemiro. Tzimatsi aparoni piratachari ikaratzi 100 oisha. Impofia
impeyakaantakya aparoni, karatanai 99 iroishate. Ari irookanakeri pashine, jatake
otzishimashiki inkokovatairi peyeenchari. 13 Inkantya irifieeri iniroite intharomentya
jagairira peyavetainchari. Iniroite inkimoshirete, anaanakero ikimoshireventziri kar-
avetachari 99 kaari peyachane. 14 Ari ikempitari eejatzi Ashitairi Inkitesatzi, te inkove
impeyakaantavaitya aparoni ikaratzi oshiyanaariri irika eentsi.”

Tsika okanta ipeyakotantaitzi

15 “Aririka pifieeri pisheninka irantzimotemiro kaariperori, piyaatashiteri,
pinkinkithavaitakairi apaniro, pofaakeri okaratzi ikenakaashitakari. Aririka
inkempisantakemi, pimatakeri, pikempitakaantaari iriirikami pirentzijanori.
16 ITrooma eero ikempisantzimi, paanake pashine kempisantzinkari, eerorika apite,
iri pinkarateri pinkaminairi. Iro pimonkaraantyaarori ikantaitziri:

Intzimerika aparoni iyakoventaari, ontzimatyeera intzime mava atziri, terika, apite

Naakotakerine okaratzi ikenakaashitakari, aritatsira irovasankitaayeeteri.
17Eerorika ikempisantziirika, pinkamanteri japatotapiintaita maaroni. Eerorika ikem-
pisantashita, poshiyakaanteri kaari pisheninkata, tema ikempitakotakari kovakotziriri
kireeki isheninka. 18 Tema inkarate pishineyetairi eeroka jaka, irijatzi ishineyeetziri
jantainkiteki. Iriima inkarate kaari pishineyetai eeroka jaka, iriitake kaariishineyeetzi
janta inkiteki. Omapero. 19 Pinkeme nonkante eejatzi: Aririka pinkarate apite,
aririka oshiyavakaiya pinkinkishiretane, impofa pinkovakotakeri Ashitairi Inkitesatzi,
ari irimatakemiro. 20 Tsikarika japatoyeta apite atziri, eerorika mava, ipairyaana
ikempisantaana, ari nosaikitari naaka nokempiyari.”

21 Ari ipokapaake Pedro, josampitapaakeri Jesus, ikantziri: “Pinkathari, aririka ontz-
ime irantzimotenari nosheninka, ¢tsikama onkarate nompeyakoteri? ¢Arima onkarate
7?” 22Ipofia jakanake Jesus, ikantanakeri: “Tera aritzi pimpiyatantya. Tema te intaani

pimpeyakoteri onkarate 7, osheki onkarate papiipiitero.”*

Ikantakota apite atziri ireevetatsiri

18:22 Tkantakoyeetziri jaka “osheki onkarate papiipiitero,” aririka apiitapiintakero ampeyakotante onkarate 7,
apiitairo 7, impofia apiitairo 7, irojatzi areetantakyaari onkarate 70.

23 “Aririka impinkathariventantai Inkitesatzi, iroovaitake jantziri pinkathari iko-
vakoyetziri iromperatane impinatairi jireevetziri. 24 Ikanta ikovakoyetziri ireeveyetat-
siri, ari ipokapaake aparoni ireeveperotatsiri osheki kireeki.t 25 Tekatsi iraye imp-
inatairiri. Ariikantanake pinkathari: ‘Paanakeri irika shirampari, iina, itomipayeeni,
eejatzi okaratzi tzimimotziriri, pimpimanteri. Ari onkantya naantaiyaari kireeki
ikaratzijireevetanari.’ 26 Ikanta ikemavakera irika omperataari, jotyeerovashitanakari
pinkathari, ikantanakeri: ‘Eero pipimantana, poyaakotavakena kapicheeni, aritake
nompinataimi.’ 27 Ikanta irika pinkathari jineshinonkatanakari iromperatane, ikantzi:
‘Aritake, te pireevetaana.” Ipeyakotairi okaratzi jireevetziri. 28 Ikanta jiyaatai om-
perataari, jotonkyotaka irirori avotsiki ireevetziriri kapicheeni, ikaratzi 100 denario.
Joirikakentsitavakeri, ikantziri: ‘Pimpinatena irofiaaka pireevetanari’ 29 Ari joty-
eerovashivetanakari, ikantziri: ‘Poyaavakena kapicheeni aritake nompinataimi.’ 30 Te
inkove, jaanakeri, jominkyaakaantakeri, ikantzi: ‘Aririka pimpinataina pireevetana,
ari nomishitovakaantaimi.’ 31 Iro kantacha jifiaakeri ikarataiyini, te onimotanakeri,
jatake ikamantakeri pinkathari. 32 Ikanta pinkathari ikaimakaantakeri, ikantziri:
‘Kaariperoshire pinatzi eeroka. Nopeyakotaimiro eeroka pireevetanari pikampitak-
enara.” 33 Ari pinkempitantemi eeroka, pinkaminthaantayete. 34 Antaro ikisanaka
pinkathari, jominkyaakaantakeri, ikantziri: ‘Aririka pimpinataina eeroka, ari nomishi-
tovakaantaimi.’ 35 Iroora irantairi eejatzi apaata Ashitanari Inkitesatzi, eerorika
pineshinonkayetaari pisheninka.”

19

Jiyotaantzi Jesus ikantzi: te apantyaaro pookero piina
(Mr. 10.1-12; Lc. 16.18)

1Tkanta ithonkanakero Jesus jiyotaantzi Galilea-ki, jatake ikenanakero intatsikero
Jorddan-ki irojatzi Judea-ki. 2 Ipiyotzimentaitavaari. Jovashinchaapai osheki mantsiyari
janta.

3 Ari ipokashitakeriri Fariseo-payeeni, ikovi inkompitakaiyaarimi Jesus, josampi-
tapaakeri ikantziri: “¢Shinetaantsitatsima aparoni atziri inkove irookashivaityaaro
iina?” 4 Ari jakanakeri irirori, ikantanakeri: “;Tema pifiaanatakotero ovakera jovet-
sikantaitakari atziri. Tema jovetsikaitakeri shirampari ipofia eejatzi tsinane?”
5 Tkantaitakeranki:

Ariirookaventairi shirampari ashitariri, iraye iina,

Aparoni inkantanaiya ivathaki jaavakaanara.

6Irootakera eero okantanta intsiparyeeyaaro shirampari itsipataakaakeriri Pava, tema

aparonijinanaatzi, eero okantziirookavakaiya. 7 Ipofia josampitziri ikantzi: “¢Opaitama

josankinatantari pairani Moisés, ikantake:

Aririka  irookavakaitya, ontzimatye impayeeteri tsika  osankinatakota
irookavakaantyaari?”

8 Ikantzi Jesus: “Okantakaantziro te pinkempisantanete, irootake ishinetantamirori

Moisés. Iro kantamaitacha te ari onkantya pairani ovakera opofiaantanakari maaroni.

9 Pinkeme nonkante naaka: Ikaratzi ookashivaitarori iinantari impofia iragai pashine,

imayempitake. Irooma omayempitakerika iinantaitari, kantatsiirookaitero. Itzimirika

ayirori tsinane ookaaro, imayempitake irirori.”

10 Ipofia ikantaiyini iriyotaane: “Aririka okanta, eerotya jaayeetzimi iinantaitari.”
11 Ari jakanakeri Jesus, ikantziri: “Iriirika Pava kovakayemirone, aritake pinkemath-
atakero. 12 Tzimatsi kantachari eero okantanta iraayete iina atziri. Tema tzimatsi atziri
ariikantzitaitzimapaake eero okantziirayeiina. Tzimatsi pashine jaathokitaitziri, eero

T 18:24 Ikaratzi 10 mil talento. Ari onkantavetya irantavaite osheki osarentsi, eero ipinakoventa.

okantziiraye iina. Tzimatsi eejatzi kovatsiri isaikashivaitya, tema ikyaaryooventatziiri
irika pinkathariventantatsiri inkiteki. Kovatsiri irimatero nokantakeri, irantero.”

Itasonkaventziri Jesus eentsipayeeni
(Mr. 10.13-16; Lc. 18.15-17)

13 Ipofia jamaitapaakeneri Jesus eentsipayeeni, ikantaitapaakeri: “Nokovi pa-
manakotenari neentsite, potzimikapatziitoteri pintasonkaventeri.” Ari ikantzi iriy-
otaane Jesus: “Eero pofiaashirenkiri Avinkatharite.” 14 Ipofia ikantzi Jesus: “Eero
pikantziri, nokoviiramayeetenarieentsipayeeni. Tema inkarate kempitaiyaarine irika-
payeeni eentsi, iriitakera fiagairone tsika impinkathariventantai Inkitesatzi.” 15 Ikanta
Jesus ipampipatziitoyetakeri eentsipayeeni, jatanai.

Ashaarantachari evankari
(Mr. 10.17-31; Lc. 18.15-17)

16 Tkanta aparoni evankari ipokashitakeri Jesus, josampitapaakeri, ikantziri:
“Kameethari iyotaantaneri. ¢Opaitama nantairi nofiaantaiyaarori Kkantaitaachane
afiaantarentsi?” 17 Ari jakanake Jesus, ikantzi: “¢Opaitama pikantantanari ‘kameethari?’
Tekatsira aparoni kameethatatsine, apaniro ikantakaaro Pava ikameethatzi.
Pinkoverika pifiagairo afiaantarentsi, pimonkarayetairo Ikantakaantaitane.” 18 Ikantzi
irirori: “¢Otzimika?” Ikantzi Jesus:

Eero povantzi.

Eero pimayempitzi.

Eero pikoshitzi.

Eero pithaiyakotanta.

19 Pifiaapinkathateri ashiyetamiri.

Petakotaiyaari pisheninka pinkempitakaanteri petakotapiinta eeroka.

20 Ari ikantzi evankari: “Nomatakero maaroni irokapayeeni, irojatzi netanakaro
pairani eeniro neentsitapaakeni. ¢Opaitama Kkovityaachari irofiaaka?” 21 Ikantzi
Jesus: “Pikovirika pinkameethashirete, piyaate pipankoki, pimpimantero maaroni
tzimimotzimiri, pimpayeteri ashinonkainkari, tema inkiteki pifieero panintaayetaiya.
Aririka pimatakero pimpokanake, poyaatena.” 22Ikanta ikemake evankari, ovashire
ikanta ipiyanaa, tema ashaarantzinkari inatzi.

23 Ipofia Jesus ikantanakeri iriyotaane: “Iniroitera ompomerentsitzimotyaari
ashaarantachari impinkathariventairi Inkitesatzi. Omapero.” 24 Eekero ikantatzi:
“Oshekira ompomerentsitya inkyaantyaarimi piratsi camello imoroki kithapi. Iro ovat-
sipero ompomerentsitya inkye ashaarantachari tsika impinkathariventantai Pava.”
25 Tkanta ikemaiyakeni iriyotaane, ipampoyaavakaanaka, ikantaiyini: “¢Impaityaakama
avisakoshiretaatsine?” 26 Ari jamenayetanakeri Jesus, ikantzi: “Eerotya jimatziro
apaniro atziri, iriima Pava tekatsi pomerentsitzimotyaarine.” 27 Ipofia jakanake
Pedro, ikantanake: “Jirikayetakena nokaratzi nokovi noyaatemi, nookayetanakero
maaroni tzimimotanari. ¢Opaitama impinayeetainari apaata?” 28 Jakanake Jesus,
ikantzi: “Aririka ovakeratai apaata kipatsi, arl impinkathariventantai Itomi Atziri,
inkempitaiyaari ikantaranki aparoni pinkathari isaikantaro ovaneenkatachari
isaikamento. Ari pinkempitaiyaari eejatzi eerokapayeeni pimpinkathariventayetairi
maaroni charinentayetyaarine Israel-ni, ikaratzira 12 jinashiyeta. Omapero. 29 Tema
ikaratzi oyaatakenari, jookaventayetanakero ipanko, irirentzi, iritsiro, ashitariri,
iina, ireentsite, iipatsite. Aritake irifiaayetairo ontzimimoyetairi osheki, tema iriitake
pairyaayetanari.  Irijatzi faayetairone kantaitaachaneri afiaantarentsi. 30 Tema
tzimayetatsi etayetarori irofiaaka, iriira fieerone irimpoiyetai. Tzimayetatsi eejatzi
impoiyetatsiri irofiaaka, iriira fiaayeterone iretayetaiyaaro.”

20
Antavaitatsiri chochokimashiki ) o ) _ o
1“Aririka impinkathariventantai Inkitesatzi, iriivaitake ikantaranki aparoni atziri

tzimatsiri ichochokimashite. Jiyaatake okitaityaamanai iramene antavaitatsine
ivankiremashiki. 2 Tkanta jiflaake kovatsiri irantavaite, ikantakeri: ‘Aririka
petanakyaaro pantavaite irofiaaka irojatzi sheeteeni, nompinatemi aparoni denario.’
Ikantaiyini antavairentzi: ‘Kameethatake.’” Jotyaantaitakeri pankirentsimashiki.
3 Tkanta ijenokiityaapaake ooryaatsiri eejatzi ipiyanaa ashitarori ivankiremashi
nampitsiki. Jifiaapai pashine ikatziyeeyaani tekatsi irantavaire.* 4 Ikantapaakeri:
‘Aririka piyaate pantavaite novankiremashiki, ari nompinaperotakemi.’ Ari
jiyaataiyakeni irantavaite. 5 Ari ikempitaakero itampatzikatapaake ooryaatsiri,
eejatzi itainkanake ooryaa.t ¢ Ari ikempitakerori eejatzi osheetyaanake, jifiaapai
atziri isaikaiyini, tekatsi irantavaire, josampitapaakeri: ‘;Tekatsima pantavaire
pisaikashivaitantari Kkitaiteriki?’t 7 Ari jakaiyanakeni, ikantzi: ‘Afia tekatsi an-
tavaitakainane.” Ikantzi irirori: ‘Piyaate eejatzi eeroka pantavaite novankiremashiki,
arinompinaperotakemi.’ 8 Okanta otsirenitanake, ashitaroriivankiremashi, ikantakeri
kempoyiniriri iireekite: ‘Pinkaimeri maaroni antavairentzi pimpinateri. Iriira
petavakya pimpinateri impoitapaintsiri jantavaitake, irojatzi pimatantakyaariri
etakarori kapichekitaite jantavaitake.” 9 Ikanta ipokake impoitapaintsiri jantavaitzi,
kapiche jantavaitake, iro kantacha ipinaitakeri aparoni denario. 10 Ipofia ipokaiyakeni
etakarori jantavaitake kapichekitaite, jifiaajaantzi iri impinaperoite. Afa te,
aparonimacheeni denario ipinaitakeri eejatzi. 11 Ikanta jaavetakari ipinaitakeriri,
ikisanakeri ashitarori irantavaire, 12 ikantanakeri: ‘Irikapayeeni impoitapaintsiri
jantavaitzi, te irantavaiperote, iro kantacha jimonkaraakana ikaratzi pipinatakenari,
afla naaka kemaantsiperotakariri ooryaatsiri.’ 13 Ari ikantzi ashitarori ivankiremashi:
‘Asheninkd, nopinatakemi kameetha, ¢tema nokantzitakami Kkapichekitaite
nompinatemi aparoni denario? 14]Jirika piireekite nompinatemiri, piyaatai pipankoki.
Naaka nintashitacha nompinateri aparoni denario impoitapaintsiri jantavaitzi,
15 sEeroma okantzi nompinateri irika nonintashitari naaka? ¢Pikisaneentakotatyaanaroma
nokaminthaantzi?’ 16 Tema tzimayetatsi etayetarori irofiaaka, iri fieerone irimpoiyetai.
Tzimayetatsi eejatzi impoiyetatsi irofiaaka, iri fieerone iretayetaiyaaro.”

Japiitairo Jesus ifiaaventziro irovamaiteri
(Mr. 10.32-34; Lc. 18.31-34)

17 Tkanta itonkaanake Jesus iriyaatero Jerusalén-ki, jaanakeri 12 iriyotaane ike-
nakaanairi avotsiki, ari ikantakeri: 18 “Aatatziira Jerusalén-ki. Ari iraakaantaiteriri
Itomi Atziri, irayeri ijevare omperatasorentsitaari, intsipatakyaari iyotzinkariite, iri
iyakoventerine irovaiteri. 19 Irootake iraantanakyaariri atziri kaari asheninkata. Ari
impasavaitaiteri. Impofia impaikakotaitakeri. Iro avisavetakya mava Kkitaite, ari
irafagai eejatzi.”

Ikoviri Jacobo ipofia Juan
(Mr. 10.35-45)

20 Okantaiina Zebedeo opokashitakeri Jesus, otsipatakari otomipayeeni: Jacobo ipofia
Juan. Otyeerovashitapaakari, okantapaakeri: “Nokovi pinkaminthayena.” 21 Ipofia
Jesus josampitanakero, ikantziro: “¢Opaita pikovakotanari?” Okantzi iroori: “Tema
irootaintsi pimpinkatharentsite, nokovi intsipatyaami notomi impinkathariventante,
isaikimotemi aparoni pakojanoriki, iriima pashine isaike pampateki.” 22 Ipofia ikan-
tanake Jesus: “Tetya piyotero opaita pikovakotanari. Osheki nonkemaantsityaari

20:3 Iriikantaitziri pairani ooryaatsiri3. T 20:5 Ikantaitziri pairani ooryaatsiri 6, eejatzi ikantaitziri ooryaatsiri
9. ¥ 20:6 Ikantaitziri pairani ooryaa 11.

naaka. ¢Arima pamavetakero eeroka pinkemaantsitya osheki? ¢Arima poshiyakyaana

nonkame naaka?” Ari ikantaiyini: “Aritake nomatakero.”S 23 Ipofia ikantanake Jests:
“Omapero, irootaintsi pimatero onkarate nonkemaantsityaari. Irooma pintsipatyaana
ampinkathariventante pisaike aparoni nakojanoriki, pashine nampateki, tera naaka
kanterone tsika intzime nontsipatyaari, intaani jiyotzi Ashitanari tsikarika itzimi

ikashiyakaayetakari.”** 24 Ikanta ikemaiyavakera pashine iriyotaane, ikisaitanakeri
Juan eejatzi Jacobo. 25 Ipofia japatotakeri Jesus maaroni iriyotaane, ikantziri: “Piy-
otaiyini eeroka tsika ikanta ivinkatharite kaari asheninkata, osheki jomperatanta.
Ari ikempitari eejatzi iriiperoyetatsiri ifiaapinkathayeetziri irirori. 2°Irooma eerokaite,
aririka pinkove piriiperote, iri poshiyakotya ikantara otzikataari. 27 Iroorika pinkove
pijevatakaante, iri poshiyakotya ikantara omperataari. 28 Tera iro impokantyaari Itomi
Atziri iromperatantya, afia iro ipokantakari iroshiyakotyaari otzikataari, inkamimen-
tante, iri pinakoventantatsine, irovatsinaryaakoventairi maaroni.”

Jamenakaitziri apite mavityaakiri
(Mr. 10.46-52; Lc. 18.35-43)

29 Tkanta javisaiyanake Jeric6-ki, osheki atziri oyaatanakeriri. 30 Ari isaikake avotsi-
nampiki apite mavityaakiri. Kemake irirori, ikantaitzi: “Ari inkenapaake Jesus
jaka avotsiki.” Irootake ikaimantanakari, ikantzi: “jPinkathari, icharine David-ni,
pineshinonkataiyaana naaka!” 31 Osheki ikisathaveetanakari. Te irimairete, eekero
ikaimanakitzi shintsiini: “jPinkathari, icharine David-ni, pineshinonkatyaana naaka!”
32 Ari jaatzinkapaakari Jesus, ikaimakeri, ikantziri: “¢Ipaita pikoviri nantzimotemiri?”
33 TIkantaiyini irirori: “Pinkathari, nokovi namenavaitai naaka kameetha.” 34 Iniroite
jineshinonkashiretanakariJesus irika mavityaakiri, ipampitakeneriirooki. Arira jame-
navaitanairi kameetha, joyaatanakeri eejatzi Jesus irirori.

21

Areetaa Jesus Jerusalén-ki
(Mr. 11.1-11; Lc. 19.28-40; Jn. 12.12-19)

1 Ari okarikitzimatapaake irareetantyaari Jerusalén-ki. Areetaiyakani Betfagé-ki
omontenampitari otzishi Olivos. Ari jotyaantakeri Jesus apite iriyotaane, 2 ikantakeri:
“Piyaate nampitsiki amontetakari, ari pifieeri onthatakotya aparoni burro ontsi-
patakyaari iryaani. Pinthataryaakotero, pamakenaro. 3 Tzimatsirika osampi-
tavakemine, pinkanteri eeroka: ‘Ikovatziiro pinkathari. Aritake iroipiyeemiri.’” 4 Ari
omonkaratari josankinatakeri pairani kamantantaneri, ikantake:

5 Pinkamantayetairi maaroni Jerusalén-satzi:

Kaakitataike Pivinkatharite ipokashitakemi,

Tsinampashire ikantaka, ikyaakotakari aparoni burro

Evonkiro onatzi burro, ovaiyane piratsi jaakaitziri tenari.

6Ikanta jotyaantakeriapite iriyotaane, jimatakero okaratziikantakeriJesus. 7Jamakero
burro otsipatakari iryaanite. Jovankeetakeneri manthakintsi imitzikaraki inkene
inkyaakoityaaro. Ipofia Jesus ikyaakotanakaro. 8 Ikanta atziripayeeni piyotainchari
janta, jomaronkashiyetakeri imanthaki avotsiki tsika inkenanakera. Tzimatsi pashine
chekayetaintsiri inchashi iromaronkashiteriri eejatzi. ° Ikaratzi atziri eevataintsiri,
ikaratzi eejatzi oyaatakeriri itaapiiki, ikaimaiyini, ikantzi:

iThame afiaapinkathatairi icharine David-ni!

iTasonkaventaari inatzi, tema Pinkathari apaitziri otyaantakeriri!

§ 20:22 1ro ikantakotzi Jesus jaka: “¢Arima pimatakero eeroka pirero kepishaari onkarate nireri naaka? ¢Arima

poshiyakyaana nompiinkaate naaka?” 20:23 IroikantakotziJesus: “Omapero, aritake pimatakero pirero nireri
naaka, aritake pinkempitakyaana nompiinkaate naaka.”

iKaakitataike Avinkathariperotyaari!

10 Irojatzi jareetantapaakari Jesus nampitsiki Jerusalén. Ari josampitavakaanaka
nampitarori, ikantaiyini: “¢Niinka irika?” 11 Tzimatsi atziri kantanaintsiri: “Iriitake
Jesus kamantantaneri inatzi, iri pofiaachari Nazaret-ki saikatsiri janta Galilea-ki.”

Jomishitoviri Jests pimantayetatsiri tasorentsipankoki
(Mr. 11.15-19; Lc. 19.45-48; Jn. 2.13-22)

12 Tkanta Jesus, kyaapaake osaikira tasorentsipanko. Jomishitovapaakeri piman-
tayetatsiri eejatzi ikaratzi amanantayetatsiri. Jotatsinkayetapaakero jovantayeetariri
kireeki, ari ikempitaakero eejatzi tsika jovayeetziri shiro. 13 Ikantapaakeri: “Okantzi
osankinarentsi, iflaavaitziri Pava, ikantzi:

Nopanko onatzi iroka, ari iramanapiintaitenari.
Iro kantacha eerokaite pamatavitantapiintake jaka pipimantayetzira, pikempitakaan-
takero koshintzipanko.”

14 Iponia Jesus, ipokashitapaakeri janta tasorentsipankoki osheki mavityaakiri, kiso-
porokiri, jovashinchaayetairi maaroni. 15 Tema osheki okameethatake jantakeri Jesus.
Ikanta ifiaakeri evankariite jantakeri, ikaimaiyanake, ikantzi:
iThame afiaapinkathatairi icharine David-ni!

Iro kantamaitacha ijevarepayeeni omperatasorentsitaari, itsipatakari iyotzinkariite,
ikisaiyanakani, tema te onimoteri. 16 Ari josampiitanakeri Jesus, ikantaitziri: “¢Pike-
makerima ikantaiyirini evankariite?” Ari ikantzi Jesus: “Nokemakeri. ¢ Tema pifiaanatero

eeroka osankinarentsi? kantatsiri: L
Iri evankariite eejatzi eentsipayeeni thotayetzirori itene,

Pikantakaakari irifiaapinkathayetaimi.”
17Ipofia Jesus, piyanaka ikenanairo Betania-ki. Ari jimaapairi.

Jiyakataitziro kaari kithotatsi pankirentsi
(Mr. 11.12-14, 20-26)
18 Okanta okitaitamanai eejatzi ipiyaaro Jesus nampitsiki. Ari itashaapaake niyanki
avotsi. 19 Jiflaapaake avotsinampiki okatziya pankirentsi, jiyaatashitanakero, ifiaapaatzi
te ontzime okithoki, iyoshiita oshi. Ikantanakero: “Ari pashi povero eero otzimai

pikithoki.” Okanta pankirentsi, kamashitanake.” 20 Ikanta ifiaakerora iriyotaanepay-
eeni, ipampoyaaminthatanakero, josampitaiyanakeri: “¢Tsika okantaka okamashitan-
tanakari pankirentsi?” 21 Ari jakanakeri Jesus, ikantziri: “Omapero nonkantemi,
kyaaryoorika paventaiyaana, eerorika pikisoshirevaitzi, ari pimatakero eeroka, ari
anaanakero okanta pifiaakero pankirentsi. Kantatsi pinkantemi: ‘Oshirinke otzishi,
ompiinke inkaareki.’” Kantatsi omatya. 22 Tema onkarate pinkovakoyetairiri Pava,
aririka paventaaperotanakyaari, aritake impakemiro.”

Ishintsinka Jests
(Mr. 11.27-33; Lc. 20.1-8)

23Tkanta ipiyaara Jesus tasorentsipankoki, jiyotaantapai eejatzi. Ari ipokashitapaak-
eriri ijevare omperatasorentsitaari, itsipatakari antarikonapayeeni, josampitapaak-
eri: “¢Niinkama otyaantakemiri pofiaakantero pishintsinka?” 24 Ari jakanakeri Jesus,
ikantanakeri: “Eejatzi naaka tzimatsi nosampitemiri. Aririka pakakenaro, aritake
nonkantakemi ipaita otyaantakenari. 25 Tema joviinkaatantake Juan-ni, ¢Niinkama
otyaantakeriri? ;Pavama? ¢Atzirima?” Ipofia ikantavakaiyanaka: “Aririka ankantakeri
Pava otyaantakeri, ari inkantanakai: ‘¢Opaitama kaari pikempisantantari?” 26 Aririka
ankante: ‘Atziri otyaantakeri,” ari inkisanakai atziripayeeni.” Tema ikantaiyini atziri
kamantantaneri inatzi Juan-ni. 27 Ari jakaiyini, ikantzi: “Te niyotero.” Ari ikantanake
eejatzi Jesus: “Ari nokempita naaka, eero nokamantzimiro ipaita otyaantakenari.”

21:19 Kantakotachari jaka “pankirentsi,” iroora ipaitaitzitari higuera.

Ifaaventaitziri apite itomintaitari
28 Tpofia josampitantake Jesus, ikantzi: “;Tsika okantzimotamika eerokaite iroka?
Tzimatsi aparoni atziri tzimatsiri apite itomi. Okanta aparoni Kkitaite ikantakeri itomi:
‘Notomi, piyaate pantavaite pankirentsimashiki.’ 29 Ari jakanakeri itomi, ikantanakeri:
‘Tenonkove.’ Iro kantacha osamaniityaake, opiyimoshiretaariitomi, jatake irantavaite.
30 Ipofia jiyaatashitakeri pashine itomi, ikantakeri eejatzi. Ikantanake irirori: ‘Ari
nomatakero, Apd. Iro kantacha te iriyaate. 31 ;Tsikama itzimika apite itomi antakerori
ikovakeri ashitariri?” Ari jakaiyanakeni, ikantzi: “Iri antakerori pashine jomper-
atakari.” Ipofia ikantzi Jesus: “Iriira etyaarone iranaakotemi impinkathariventairi
Pava ikaratzi kovakoyetziriri kireeki isheninka, eejatzi okaratzi mayempiroyetatsiri.
Omaperora. 32 Tema ipokakeranki Juan oviinkaatantaneri, ikamantavetakami tsika
pikantya pinkameethashiretantaiyaarimi, iro kantacha te pinkempisantavakeri. Iri-
ima ikaratzi kovakoyetziriri kireeki isheninka, ipofia mayempiroyetatsiri, okempisan-
tavakeri. Pifiaayevetavakari eerokaite, iro kantacha te povashaantero tsika pikantaiyani,

onantyaari pinkempisantavakeri.”

Kaariperoshireri antavairyaantzi
(Mr. 12.1-12; Lc. 20.9-19)

33 “Pinkeme pashine noshiyakaaventemiri. Tzimatsi aparoni atziri pankitzirori
chochokimashi, jotantakotakero maaroni othapiki, jovetsikashitakero iroveronta
ovaaki apaata, jovetsikake eejatzi pankoshetantsi inkene iramenakoitero. Ipofia
jamenake atziri amenerone ivankiremashi. Jatake irirori intaina. 34 Okanta
okithopaitetake chochoki, jotyaantake iromperatane iragaate. 35 Tkanta
antavairyaantzi amenirori pankirentsimashi, jifiaavakerira ipokaiyake omperataari,
jaavakeri jomposavaitavake aparoni, jovakeri pashine, ishemyaantakari mapi
pashine. 36 Ipofia jotyaantake pashine iromperatane, osheki ikarataiyakeni. Ari
ikempitaitavakeri eejatzi irirori. 37 Ovekaraantapaakarori, jotyaantakeri itomijanori
irirori, ikantzi: ‘Ari ifiaapinkathaitavakeri notomi naaka.” 38 Ikanta irikapayeeni
antavairyaantzi, jifiaavakerira itomi, ikantavakaanaka: ‘Iri ashitaiyaarone apaata iroka
pankirentsimashi. Thame averi, ayeroota aaka.” 39 Joirikavakeri, jaanakeri othapiki
pankirentsimashi, jovakeri. 40 Aririka impokanake ashitarori ivankiremashi, ¢tsikatya
inkanterika irikapayeeni antavairentzi?” 41 Ari jakaiyanakeni, ikantzi: “Ontzimatye
irovamagaiteri irikapayeeni kaariperori, iramenai pashine kameethari amenairone
pankirentsimashi, tsika intzime otyaantapiinteneriri okithoki ivankire.”

42 pofia ikantzi Jesus: “Tema pifiaanatero okantziri Osankinajanorentsi:
Imanintavetakaro mapi ovetsikirori pankotsi,

Iro kantamaitacha jovatziyeetairo mapi pankotsinampiki, ikempitakagaitaaro

__liroorikamitzinkamintsi. = o
Iriitakera Avinkatharite Pava ovairori onampinaki,

Irootake apampoyaaminthatantakariri osheki.”

43 “Iro nokantantari: Eero pifieero eeroka impinkathariventaimi Pava, iri im-
pinkathariventai pashinesatzi atziri ikaratzi oshiyaarone pankirentsi okithokitzi ikem-
pisantanaira. 44 Jiroka okantakota mapi: Intzimerika paryaatsine osaiki iroori, ari
ifaakero intankavaite. Iriima inkarate anavyeeri, ari irifiaakero oshemyeeri.”

45 Tkanta ijevare omperatasorentsitaari itsipatakari Fariseo-payeeni jiyotavakero
iriitake joshiyakaaventake Jesus. 46 Ari ikovaiyavetanaka iraakaantanakerimi, iro
kantacha osheki itharovakaakari atziripayeeni. Tema ikantashiretaiyini atziri kaman-
tantaneri inatzi Jesus.

22

Joshiyakaaventaitziri aavakaachari

1 Ipofia japiitakero Jesus joshiyakaaventziro jiyotaantziri. Ikantzi: 2 “Aririka im-
pinkathariventantai Inkitesatzi, joshiyakotakari aparoni pinkathari oimoshirenkiriri
itomi jaavaka. 3 Jotyaantakeri iromperatane, inkamanteri inkarate pokatsine
iroimoshirenkya. Iro kantacha irikapayeeni, te impokaiyeni. 4 Ipofia jotyaantake
pashine iromperatane, ikantavakeri: ‘Pinkanteri nokaimane impoke iroya,
novamaakeri vathayetatsiri nopira, tema noimoshirenkatziri notomi iraavakaiya.’
5 Iro kantacha eekero jiyaatatzi ipiyathataiyani. Jatayetzi aparoni irovaneki, pashine
ikenayetanake ipimantayetzi. 6 Tzimatsi pashine ovasankitaavakeriri omperataari,
ipofia jovakeri. 7 Ikanta ikemake pinkathari, jotyaantake irovayirite, japerotakeri
jovakeri ovantaintsiri, itaakero inampitsite. 8 Ipofia ikantairi pashine iromperatane:
‘Aritake ovetsikayetaka ovaritentsi oimoshirenkantyaari, te arite impokemi
nokaimakaantayevetakari. 9 Piyaate avotsiki ikenapiintayeetzi, pinkantayeteri
inkarate pifieeri impokeeta oimoshirenkya.” 10 Ikanta jiyaayetake omperataari,
japatotakeri ikaratzi jifiaakeri: kameethari eejatzi kaariperori. Piyotaiyakani osheki
oimoshirenkachane.

11 Ari jiyaatanake pinkathari irameneri ikaratzi pokaintsiri. Jifiaatzi osatekainchari
aparoni te inkithaatashitapaakyaari aavakaachari. 12Ikantapaakeri: ‘Asheninka, ¢tsika
pikanta pikyaantakari jaka te pinkithaatzimentyaari notomi?” Ari jimairetake, te
irake. 13 Ipofia pinkathari inkantakeri iromperatane: ‘Poosovakoteri, poosokiiteri,
pookeri otsirenikitake, ari iriraavaityaari iratsikaikivaitya inkemaantsivaitya.” 14 Tema
oshekira inkaimaveetya, iro kantamaitacha kapiche inkarate iriyoshiiyeetairi.”

Ifiaaventaitziri kKireeki impinayeeteriri pinkathart
(Mr. 12.13-17; Lc. 20.20-26)

15 Ipofia ipiyeeyanakani Fariseo-payeeni. Ikinkithavaitaiyakeni, ikantavakaiyani:
“¢Tsika ankenakairoka ankompitakaantyaariri Jesus?” 16 Ipofia jotyaantakeneri iriy-
otaane irirori itsipatakari iraapatziyaneete Herodes, ikantapaakeri Jesus: “Iyotaan-
taneri, okaratzi piyotaantziri omapero onatzi. Arira onkantya iriyotakoyeetantyaariri
kyaaryooperoini Pava. Tema tekatsi pintharovakaiya. 17 Pinkantena eeroka opaita
pikinkishiretari: ;Okameethatzima amperi kireeki ikovakotakaantane Pinkathari César?”
18 Iro kantacha Jesus, jiyotavakeri ikinkishiretari, ikantziri: “Kamataviri. ¢Ipaitama
pifiaantantanari? 19 Pofiaakenari kireeki pipinatantapiintariri Pinkathari.” Ari jamaita-
paakeneri aparoni kireeki ipaitaitziri “denario.” 20 Ipofia josampitziri: “¢Niinkama
ashitarori ivairo jaka? ¢Niinkama irika oshiyakaantainchari?” 21 Ikantaiyini: “Irashi
César” Ari ikantzi Jesus: “Tema iri César ashitari, pantantyaanari okaratzi ikovakay-
imiri, pimpinateri. Iriima maaroni okaratzi jashitari Pava, pantantyaanari ikovakay-
imiri irirori.” 22 Ikanta ikemaiyavake ikantake Jesus, ipampoyaaminthatanakeri, jo-
vashaantanakeri. Jataiyeeni.

Josampitakoventaitziro irafiagai kamayetatsiri
(Mr. 12.18-27; Lc. 20.27-40)

23 Ipofia ipokaiyakeni Saduceo irifieeri Jesus. Iriitake Saduceo kantapiintatsiri:
“Eero jaflagai kamayetatsiri.” Josampitapaakeri Jesus, 24 ikantapaakeri: “Iyotaan-
taneri, josankinatake pairani Moisés, okantzi: ‘Aririka inkame aparoni atziri, eerorika
jovaiyantakaanakero iina, oshinetaantsitzi iragairo irirentzi, irovaiyantakagairo.
Iro kantacha ontzimatye inkempitakaanteri iriirikami ashitakyaarine irirentzi ka-

maintsiri” 25 Thame ankantavake: Tzimatsi 7 irentzitavakaachari. Etarori itzimi
iraake iina, tekera irovaiyantakairo iina, ikamake jagairo pashine irirentzi. 26 Ari

ikempitakari eejatzi apitetanaintsiri irirentzi. Ipofiaapaaka pashine mavatanaintsiri.
Ari ikempitakari maaroni ikaratzira 7. 27 Okanta osamanitake kamai eejatzi iroori

tsinane. 28 Aririkami irafiaayetaimi apaata kamayetatsiri, ¢itzimika oimentaperotaiyaari
tsinaneka? Tema maaroni ikaratakera 7 jiilnantavetakaro.”

29 Ipofia jakanake Jesus, ikantziri: “Pikenakaashitakaro eeroka, te piyotakotero
Osankinajanorentsi, te piyotakotairo eejatzi ishintsinka Pava. 30 Tema aririka
iraflaayetai apaata kamayetatsiri, eero itzimayetai aavakaayetachaneri. Iroshiya-
paiyaari imaninkarite Pava Inkitesatzi. 31 ;Tema pifiaanatakotero tsika onkantya aririka
irafiaayetai kKamayetatsiri? Tema ikantake Pava, ifiaavaitzi:

32 Naakatake Pava ifiaapinkathatziri Abraham, Isaac, eejatzi Jacob.

Ari ayotaiyini afiaayetatsi irirori, tema te onkante aparoni kaminkari ifiaapinkathateri
Pava, intaani jimatziro afiaayetatsiri.” 33 Ikanta ikemaitakerira Jesus ikantayetakeri,
ipampoyaaminthaitanakeri, ikantayeetzi: “Omapero okameethatzi jiyotaantziri.”

Ifiaaventaitziro ikovakaaperotantziri Pava
(Mr. 12.28-34; Lc. 10.25-28)

34 Ipofia japatotaiyakani Fariseo, tema ikemake kameetha jakakeri Saduceo
josampitakeriri. 35 Ikanta aparoni, irijatzi iyotakoperovetarori Ikantakaantaitane,
ipokashitakeri Jesus irosampiteri, tema ikovi inkompitakaiyaarimi, ikantapaakeri:
36 “Iyotaantaneri, ¢tsikatya otzimika Ikantakaantaitane anayirori pashine?” 37 Ari
jakanake Jesus, ikantzi: “Pivinkatharite inatzi Pava, ontzimatye petakoperotaiyaari,
petakoshiretaiyaari, pampithashire povairi eejatzi. 38 Jrootakera etarori
Ikantakaantaitane ikovaperotakaantaitziri. 39 Ari oshiyaro apitetanaintsiri:
Ontzimatye petakotaiyaari pisheninka, pinkempitakaantairi pikaminthairo eeroka
pivatha. 40 Aririka pimonkaraakero iroka apitetanaintsiri, pimatakerora maaroni
josankinayetakeri Moisés-ni, eejatzi maaroni josankinayetakeri kamantantaneri.”

¢Ipaitama charinentariri Cristo?
(Mr. 12.35-37; Lc. 20.41-44)

41 Ipofia jimatanakero irirori Jesus, josampitakeri Fariseo-payeeni itsipatari japa-
toiyani. 42 Ikantziri: “¢Ipaitama pikinkishiretakotariri eeroka Cristo? ¢lIpaitama chari-
nentariri?” Ikantaiyini Fariseo: “Icharine David-ni inatzi.” 43 Ipofia ikantzi Jesus:
“¢Opaitama ifiaavaitakaantariri pairani David-ni Tasorentsinkantsi, okanta joshiyakaan-
takariri Ivinkatharite? Tema ikantakeranki:

44 TRaavaitake Pinkathari, ikantavairi novinkatharite:

Pisaikapai Nakojanoriki ampinkathariventante,

Irojatzi apaata novasankitaantaiyaariri kisaneentakemiri,

Ari paatzikantaiyaariri piitzi.

45 Afia imatzitataikaro David-ni ikantziri: ‘Novinkatharite jinatzi’ ¢Tsikama inkene
incharinentyaari?” 46 Ari imairetaiyanake te irake. Tharovashire ikantaiyakani,
tekatsira kovanaatsine irosampitanairi.

23

Iflaaventaitziri iyotzinkariite ipofia Fariseo-payeeni
(Mr. 12.38-40; Lc. 11.37-54; 20.45-47)

1Ipofia ikinkithatakaakeri Jesus ikaratzi apatotzimentakariri, eejatzi iriyotaanepay-
eeni, ikantzi: 2 “Pameneri iyotzinkariite ipofia Fariseo, iro jaakoventa jovaakakoyet-
ziro okaratzi josankinayetakeri pairani Moisés-ni. 3 Okameethatzi pinkempisan-
teri onkarate inkantayetemiri, iro kantamaitacha te onkameethate poshiyakotyaari
okaratzi jantayetziri, tema te jimonkarayetziro irirori. 4 Omapero opomerentsita
okaratzi ikovakayimiri pimayetairimi. Te ifiaamaitaro impomerentsitzimentyaaro
irirori irimayetero. > Jantashiyetaro ikoviri irirori onkantya ifiaantaityaariri. Osheki
inevetaro meshinantsimonki tsika joteyeetziro Osankinajanorentsi jontarekakotziro

ishempaki, eejatzi itamakoki. Osheki eejatzi jovaneenkaponkitziyetziro iithaare
irishirikake manthakintsi. 6Iro ikovapiintake irosatekaiteri niyanki aririka irovaiyaani
isheninka. Ari ikempitari eejatzi aririka iriyaate pankotsiki japatotapiintaita. 7 Ikovi
Naapinkatha irovethatapiintaityaari aririka irifieeteri. Ikovi eejatzi inkantayeeteri: ‘jly-
otaantaneril’ 8 Te okameethatzi pimatero eeroka, eero pikovashita inkantaitemi: ‘jly-
otaantaneri’” Tema maaroni eerokaite kempivaitaka pirentzitavakaatyeeya. Aparoni
ikanta iyotaantatsiri, iriitake Cristo, tekatsi pashine. 9 Jaka kipatsiki, te onkameethate
pinkantashivaityaari pisheninka: ‘jAshitanari!’ Tema aparoni ikanta Ashitamiri Inkite-
satzi. 10 Te onkameethate eejatzi inkantayeetemi: ‘jNovinkatharité!” Tema aparoni
ikanta pivinkatharite, iriitake Cristo. 11 Inkarate kovatsiri iririiperote, iroshiyakotyaari
ikantaranki otzikataari. 12 Tsikarika itzimi kovashivaitachane irifiaapinkathayeeterimi,
aritake irifiaakero intsinampashiretakaitairi. Iriima tsika itzimi tsinampashirevaitat-
siri, iriitake fieerone irifiaapinkathayeetairi.

13 jTkantamacheetzimi eeroka iyotzinkariite ipofia Fariseo, kamataviriri pinake! Osheki
potzikakeriikaratzi kovatsiri impinkathariventairi Pava. Tema eero pifieero eeroka im-
pinkathariventaimi, teya pinkove impinkathariventairi pashine. 14 jikantamacheetzimi
eerokaite iyotzinkariite ipofia Fariseo, kamataviriri pinake! Pampotakaro kamaimet-
zinkaro pashitaro opanko, iro posamaninkantarori pamanapiintaveta eero jiyotan-
taitami. Iro kantamaitacha antaro irovasankitaayeetaimi. 15 jlkantamacheetzimi
eerokaite iyotzinkariite ipofia Fariseo, kamataviriri pinake! Osheki pipomerentsiven-
takari atziriite kaari asheninkata iroshiyakotai aaka a-judio-tzi, piyotaakeri inka-
matavirite irirori. Iro inkempitakotantyaamiri eeroka iratsipetaiyaaro sarinkaveni.

16 ilkantamacheetzimi eerokaite, oshiyariri mavityaakiri jakathatavakaiyani!
Tema aririka impairyeetero tasorentsipanko, ikantayeetzi: ‘Irovasankitaina Pava
eerorika nomonkaratziro nokantziri” Iro kantacha pikantapiintaiyake eerokaite:
‘Eerorika jimonkaraitziro, tekatsi ompaitya.” Irooma aririka impairyeeteri oro
saikatsiri tasorentsipankoki, pikantapiintake: ‘Ontzimatye irantaitero ikantaitakeri.’
17 Masontzishireri, mavityaakishireri! ¢Ipaitama kovaperotachari, iriima oro? Kaari,
tema iro irooperotatsi tasorentsipanko otasorentsitakairi oro. 18 Ari okantari
eejatzi aririka impairyeetero pomepirinimentotsiki, ikantayeetzi: ‘Irovasankitaina
Pava eerorika nomonkaratziro nokantziri.’ Iro kantacha pikantapiintaiyake
eerokaite: ‘Eerorika jimonkaraitziro, tekatsi ompaitya.” Irooma aririka impairyeeteri
piratsi itaayeetziri pomepirinimentotsiki, pikantapiintake: ‘Ontzimatye irantaitero
ikantaitakeri.’ 19 {Masontzishirer, mavityaakishireri!, ¢Ipaitama kovaperotachari,
iriima piratsi? Kaari, tema iro irooperotatsi pomepirinimentotsi otasorentsitakairi
itaayeetziri. 20 Ikaratzi pairyiirori pomepirinimentotsi, arira okaratzi ipairyaakero
maaroni ikaratzi itaayeetziri janta. 21 Eejatzi joshiyari ikaratzi pairyiirori
tasorentsipanko, arira okaratzi ipairyaakero ikaratzi tzimantarori. 22 Ikaratzi
pairyiiroriinkite, ipairyaakero maaroni janta tsika isaikinta Pava, ikempitakaantakaro
iriimi Pava impairyaake.

23 jTkantamacheetzimi iyotzinkariite ipofia Fariseo, kamataviri pinake! Pinashitapiin-
taniri pashitakaariri Pava, pipayetapiintziri inchashaaniki. Temaita pantayetero ko-
vaperotachari ikovakayimiri: Pinkameethashireyete, pineshinonkashiretante, paven-
taashiretaiyaari. Irootake kovaperotachari pantayetairo, eero povashaantamaitaro
panteneri pashinera.™ 24 jMavityaakiri, akathatavakaachari! Pikempitakari aparoni
pankiventariri shikiryaaniki eero jirakotantari, iro kantamaitacha jirakotakeri antari
piratsi.t

23:23 Iro ikantaitzi jaka inchashaaniki: menta, eneldo, comino. T 23:24 Kantakotachari jaka “antari piratsi,”
iriira ipaitatzitari “camello.”

5 jlkantamacheetzimi eeroka iyotzinkariite ipofia Fariseo, kamataviri pinake!
Pikempitakotakaro iraamentotsi eejatzi ovamentotsi, okiteveta kameetha jakakiroki,

irooma inthomointa Kkipatsi okantaka. Ari pikantayetakari eeroka kantatsi
irifieetemi kameethashire pinatzi, afia koshintzi pinake, pikovapiintakero apaniro
panintaavaitya. 26 jMavityaakiri Fariseo! Pinkempitakaantya poshetapiintziro

inthomointa piraamento eejatzi povamento, onantyaari onkitetai jakakiroki eejatzi.

27 ilkantamacheetzimi eeroka iyotzinkariite ipofia Fariseo, kamataviri pinatzi!
Poshiyakaro okitamaroveta jovantaitariri kaminkari, ovaneenka okantaka jakakiroki.
Iro kantacha inthomointa, ari isaikake itonkiporoki kaminkari, shityeenkatake.
28 Ari pikempitayetakari eeroka, ifiaayevetakami atziri pantakero kameethari, iro
kantamaitacha inthomointa kamatavishireri pinake, kaariperoshiretakemi.

29 jlkantamacheetzimi eeroka iyotzinkariite ipofia Fariseo, kamataviri pinake!
Opaitama  povetsikapiriniyetantarori  tsika  ikitayeetakeri = kamantantaneri,
ipofia povaneenkayetakero inkene inkinkishiretakoyeetapiintaiteri, inkantaite:
‘Kameethashire jinake irika.” 30 Ipofia pikantaiyini eejatzi: ‘Arimi nontzimityaami
naaka eerotya novamaayetzirimi, eero noshiyakotari nocharineni ikaratzi
ovamaakeriri kamantantaneri.’ 31 Eerokatake kamantakotacha apaniro, iri
poshiyakoyeta eeroka picharineni ikaratzi ovamaayetakeriri pairani kamantantaneri.
32 jIntsityaa pimonkaratero eeroka kaariperori okaratzi jetakaantanakari pairani
picharineete! 33 jTema poshiyakari pisheninkatyaarimi maranke! Kaariperoshire
pikantaka. ¢Tsikama pinkantaiyaaka pishiyapithatantaiyaarori pashmonkagalya
sarinkaveniki? 34 Irootake notyaantantyaamiriri kamantantaneri, iyotaneri, impofia
iyotzinkari. Iriitake povamaakaante aparopayeeni, pimpaikakotakaanteri. Iriima
pashine, pimpasatakaantavaiteri tsika japatotapiintaita, osheki povasankitaayeteri

maaroni nampitsiki. 35 Iro pifiaantyaarori eeroka irovasankitaaventaitemiri
ikaratzi kamayetaintsiri pairani, jetanakaro kameethashireri Abel irojatzi
Zacarias itomini Berequias. Iriitake jovamaayeetake pairani iriyaateromi

pomepirinimentotsiki ipofiaanakaro tasorentsipankoki. 36 Omapero nokantzimi ari
irovasankitaaventaitakemiri irikapayeeni nosheninka.”

Jiraaneentakotaro Jests Jerusalén
(Lc. 13.34-35)

37 “;Jerusalén-satzi! Osheki povake Kamantantaneri. Pishemyaayetakeri ikaratzi
jotyaantaveetakamiri. Tema nokovavetapiintaka nonkempityaarimi tsimeri
isamoronkiitziri iriryaanite, ari nonkanterimi naaka maaroni ikaratzi notomintaari.
Iro kantacha te pinkovaiyeni. 38 Jaka tsika pisaikapiintaiyavetaka eero ifieetai impaitya
nampitaiyaarone. 39 Tema eero okantaitatya pifiaapiintaina jaka, irojatzi apaata
pinkantantaiyaari:

Tasonkaventaari inatzi, tema Pinkatharentsi apaitziri otyaantakeriri.”

24

Iflaaventziro Jesus imporokaitero tasorentsipanko
(Mr. 13.1-2; Lc. 21.5-6)

1 Ipofia ishitovanake Jesus ipofiaanakaro tasorentsipankoki, irootake iriyaatai. Ari
ikantziri iriyotaaneete: “Pamenero tsika okanta jovetsikayeetziro tasorentsipanko.”
2 Jakanakeri irirori, ikantanakeri: “Maaroni pifiaakeri, eerora pifieero apaata tsika
okanta mapi opeviryaayeta irofiaaka, iro iraperoitero imporokayeetero. Omaperora
nokantzimi.”

Irifieeteri aririka onthonkimataiya
(Mr. 13.3-23; Lc. 21.7-24)

3 Tkanta itonkaanake otzishiki Olivos, ari isaikapaake. Ari josampitziri iriy-
otaaneete, ikantziri: “Intsityaa pinkantena, ¢tsikapaitema omonkaratya pikantak-
eri? Aririka pimpiyimatai, aripaitema onthonkimatantaiyaari, ¢tsika onkantya niy-
otantyaari?” 4 Ari jakanakeri Jesus, ikantanakeri: “Ontzimatye paamaventya ja-
matavitaitzimikari. > Tema osheki kovatsine iramatavitemi apaata, impairyaapaak-
ena, inkante: ‘Cristo nonatzi naaka.” ¢ Tema ari pinkemakoyetakero ovayiritaantsi,
paamaiya omintharovashiretzimikari. Ontzimatye avisayete irokapayeeni, tema
tekeraatara omonkaratya onthonkantaiyaari maaroni. 7 Irantaminthatavakaayetya
maaroni nampitsiki inkarate iromityaantayeteri pinkathariyetatsiri. Irifieete mantsi-
yarentsi, tashetsi, onikayetya kipatsi tsikarikapayeeni. 8 Irootakera etanakyaarone
inkemaantsitayeetyaaro irokapayeeni.

9 Impofia iraakaantayetanakemi eeroka, irimaimaneyeetemi irojatzi irovamaan-
tayeetyaamiri. Osheki inkisaneentayetanakemi atziri okantakaantziro pipairyaana
paventaanara. 10 Ari irifieetake atsipetashitarori ikempisantavetaka, irifieete
kisaneentavakaachane, irifieete eejatzi aakaantavakaachane. 11 Osheki pokapaintsine
iroshiyavetapaakyaarimi kamantantaneri, iramatavitapaakeri inkarate kempisan-
tavakerine. 12 Irantayeperoitero kaariperori, eero ikaminthaavakaanaa atziri.
13 Iriima tsika itzimi kyaaryootaintsine, iriitakera avisakoshireyetaatsine. 14 Aririka
othotyaakya inkemayeetairo maaroni Kipatsiki Kameethari Naantsi fiaaventakotzirori
ipinkathariventantai Pava, aripaitera omonkarataiya onthonkantaiyaari maaroni.

15 Iro kantacha ari pifiaakeri ipaitayeetziri ‘Pinkaari Aperotantaneri,’ ifiaaventakeri
pairani kamantantaneri Daniel, isaikapaake tsika otasorentsitzi. (Maaroni
Naanayeterone iroka, okovaperotatya inkemathatairo.) 16 Inkarate nampitaiyaarone
apaata jaka Judea-ki, ontzimatye irishiyayetai tonkaari otzishiki. 17 Pisaikirika
jakakiroki pipanko, ari pimpofia pishiyanake, eerora pikyaapanaatzi paapanaate
tsikarika ompaitya. 18 Povanekirika pisaiki, pishiyanake tsika pikantara, eero
paapanaatziro piithaare. 19 jInkantamacheetero apaata onkarate thomonteyetatsine,
eejatzi onkarate tzimayetatsine eentsite eeniro ithoyetzi! 20 Pamaneri Pava,
onkantyaama aririka pishiyayetake, eero pomonthaantaro kyaarontsi, eero
pishiyanta eejatzi Kkitaiteriki jimakoryaantaitari. 21 Tema antaro irifieetero
irashinonkaitya apaata. Pairani ovakera jovetsikayeetakero kipatsi, irojatzi
irofiaaka, te irifieetero oshiyaarone iroka ashinonkaantsi. Eerora apiita irifieetairo
oshiyaarone. 22 Eeromi ishintsitaitzi iroimairentaitero iroka ashinonkaantsi, tekatsimi
avisakotaatsine. Ikamintha intzimayete jiyoshiitayeetairi, aventaayetaariri Pava,
irootakera joimairentantaitakarori thaankiini iroka ashinonkaantsi. 23 Aririka
pinkeme inkantaitemi: ‘Jirika Cristo.” Pashine kantatsine: ‘Jirinta Cristo,” eerora
pikempisantziri. 24 Tema impokayetapaake oshiyakotyaarine Cristo, oshiyakotyaarine
kamantantaneri. Ari intasonkaventantashiyetapaakya, inkovavetya iramatavitemi,
ikaratzi jiyoshiitayetakeri Pava. 25 Aritakera nokamantziyetakamiro. 26 Impofia
inkantaitakemi: ‘Areetaka janta tsika te inampiitaro.’” Eeromaita piyaatashitziri.
Inkantaite eejatzi: ‘Ari isaiki inthomointa pankotsiki.” Eeromaita pikempisantziri.
27 Tema aririka impiye Itomi Atziri, iroshiyapaiyaaro okantaranki ookatharontsi.
Etanakyaaro omporekanake ishitovapiintzi ooryaatsiri, irojatzi tsika ikyaapiintzi.

28 Tsikarika isaiki aparoni shitzivari, ari ipiyoventariri amempori.”™

Impiyantaiyaari Itomi Atziri
(Mr. 13.24-37; Lc. 21.25-36; 17.25-36; 12.41-48)

24:28 Ikempitara afiaapiintziri amempori jevotaiyani, ayotzi tzimatsi kamaintsiri. Ari okempitari eejatzi aririka
afiaayetakero okaratzi ifiaaventayetakeri jaka Jesus, ayotzi irootaintsi impiyimatai.

29 “Aririka onkaratapaake apaata jashinonkaita antaro, ari intsivakake ooryaa, eero
joorenta kashiri eejatzi. Impofiainthopiryaayetake inkiteki impokiro, maaroniikaratzi
oorentayetachari inkiteki inthonkya imporokayete eejatzi. 30 Aripaite inkofiaatapai
Itomi Atziri inkiteki. Antaro intharovayetanake atziri jaka kipatsiki. Tema irifieetavairo
irovaneenkaro eejatzi ishintsinka, inkenantapaiyaaro menkori. 31 Intyootapaake
shintsiini maninkariite, irapatotapairi ikaratzi jiyoshiitayeetakeri nampitarori maa-
roni tsikarika jaka Kkipatsiki, irojatzi tsika ochentetapaa.

32 Okempitaranki aririka pifiaapiintziro eereshiyetai pankirentsi, piyotzi irootaatsi
osarentsitzimatai.t 33 Iroora piyoteri eerokapayeeni, aririka pifiaayetakero nokan-
tayetakemiri, okarikitzimataana. 34 Omaperora nonkante, eerora ikamayetzita irika
asheninkapayeeni, irojatzi irifiaantayeetakyaarori nokamantayetakemiri. 35 Eerora okan-
taitatyaanipifieero inkite eejatzi kipatsiirooma okaratzi nofiaaneyetakari omaperoitaaty-
eeni iroori.

36 Iro kantacha tekatsira iyotatsine tsikapaite, iri ovatsipero inkiteveri maninkari-
ite, te jiyotzi. Tema apaniro ikantakaaro Ashitanari jiyotziro irirori. 37 Arira os-
hiyaaro pairani isaikantavetari Noé, ari onkantaiyaari eejatzi aririka impiye Itomi
Atziri. 38 Tema pairani tekera areeta oonkaro, onimovaitziri atziri, jovavaitaiyani,
jiravaitaiyini, pashine aayetatsiri iina. Irojatzi jotetantanakari Noé pitotsiki. 39 Tekatsi
inkinkishiretakote, irojatzi omapokantakariri oonkaro, ari japerotakari maaroni.
Arira onkempitagaiyaari aririka impiye Itomi Atziri. 40 Tema isaike apite antavaitatsiri
irovaneki, aparoni iraayeetanai inkiteki. Iriima pashine irookaitanairi. 41 Osaike
apite tsinane ontononkavaite, aparoni iraayeetanai inkiteki. Irooma pashine tsi-
nane, irookaitanairo. 42 Paamaventaiya eeroka, tema te piyote tsikapaite impiye
Pivinkatharite. 43 Pinkinkishiretakoteri aparoni atziri, aririkami iriyote impokatye
koshintzi tsireni, arimi iraamaventakyaami, eero ikoshitaarantaitzirimi ipankoki.
44 Ari onkantyaari, ontzimatye paamaventayetaiya eejatzi eeroka. Tema tekatsi iyotat-
sine tsikapaite impiye Itomi Atziri.

45 Poshiyakotyaari aparoni otzikataari kameethashireri, Kkinkishiretachari
kameetha. Jookanakeri ipankoki omperatariri, ikantanakeri: ‘Pamenenari ikaratzi
saikatsiri pankotsiki.’ 46 Kimoshirera inkantaiya irika omperataari, aririka
impiye omperatariri, tema irifiaapairi jimonkarataakero ikantanakeriri. 47 Aritake
irishinetaakeneri iraamaakoventyaaniri maaroni okaratzi jashitari. 48 Iriima
aparoni kaariperoshireri omperataari, ikantzi: ‘Eero ipiyita omperatanari.’
49 Impofia irovasankitaavaitakeri pashine omperataari. Jatake inkempiyayetyaari
shinkiryaantzi. 59 Onimovaitziri irika omperataari, iromapokashitaiyaari irareetaiya

omperatariri. 51 Irimaperoteri irovasankitaapairi, irookapaakeri janta tsika
ikashiyakaitakari kamataviri. Ari iriraavaityaari, iratsikaikivaitya inkemaantsitaiya.”

Ifiaaventaitziro 10 evankaro

1 “Aririka impinkathariventantai Inkitesatzi, oshiyatyaaro 10 evankaro jatatsiri
tsireni omonthaiyaari aavakaachane. Aayetanake ootamentopayeeni. 2 Tzimatsi
okaratzi 5 evankaro kyoshiretaintsiri, tzimatsi eejatzi okaratzi 5 evankaro kaari
kyoshiretatsine. 3 Irokapayeeni 5 evankaro kaari kyoshiretatsine aavetanakari oota-
mento, iro kantacha kapiche aanake iyaaki. ¢ Irooma pashine kyoshiretaintsiri,
aayetanake iroori ootamento, aanake eejatzi osheki iyaaki. 5 Tera impokitaty-
eeya thaankiini aavakaachane, ayimatapaakero ovochoki, magaiyanakeni. 6 Okanta

T 24:32 Tkantakoitziri jaka “pankirentsi” higuera onatzi.

niyankiite tsireni, okematzi ikaimaitzi, ikantaitzi: ‘jKaakitake aavakaachaneri, pomon-
thaavakyaari!” 7 Kakitaiyanakeni evankaro, ojaikiyetanairi iyaaki ootamentopay-
eeni. 8 Evankaropayeeni kaari kyoshiretatsine, okantavetanakaro kyoshiretaintsiri:
‘Pimpena iyaaki pootamento, irootaintsi intsivake nootamento naaka.” 9 Ari okan-
tanake: ‘Eero nopimi, ari inkovitylimotakyaana naaka, piyaate pamanantapainte.’
10 Jyaaminthaitapaintzi amanantzi, areetapaaka aavakaachaneri. Irokapayeeni
okaratzi aamaventainchari, omonthaavakari, jaanakero janta tsika iroimoshirenkai-
teri. Jashitaitanakero ashitakorontsi. 11 Okanta opiyavetapaaka jatatsiri amanantzi,
okaikaimavetapaaka, okantapaake: ‘jPashitaryeenaro naaka!’ 12 Okematzi jakai-
tanakero, ikantaitziro: ‘Tetya niyotemi. Omapero.” 13 Ontzimatyeera paamaven-
tayetaiya eeroka. Tema te piyote tsikapaite impiye Itomi Atziri.”

Jiflaaventaitziri Kireeki
(Lc. 19.11-27)

14“Tema aririka impinkathariventantai Inkitesatzi, joshiyakotatyaari aparoni atziri
kovatsiri iriyaate intaina, irapatotakeri iromperatane, ipanakeri iraamaventyaaniri
okaratzi jashitari. 15 Ipofia ipakeri aparopayeeni iromperatane iireekite. Iriima
pampithashiretachari kameetha, impanakeri ikaratzi 5 kireeki, pashine amataachari
jiyotzi impanakeri ikaratzi apite, iriima pashine ovekaraantapaakarori impanakeri
aparoni. Ipofia, jatake intaina. 16 Ikanta irika ipayeetakeri 5 kireeki, jantavaitakaak-
eri, joshekyaakeri jagai ikaratzi eejatzi 5. 17 Ari ikempitakari ipayeetakeri apite,
joshekyaakeri irirori, jagai ikaratzi eejatzi apite. 18 Iriima pashine ipayeetakeri apa-
roni, jaanakeri iireekite, ikitatakeri kipatsiki. 19 Okanta osamanitake piyaa ashitariri
kireeki, ikaimakaantapairi iromperatane iriyote opaita jantantakari iireekite. 20 Ari
ipokapaake ipayeetakeri 5 kireeki, jofiaakapairi pashine 5 kireeki joshekyaakeri, ikanta-
paake: Pinkathari, 5 kireeki pipakena pairani, jirika pashine 5 noshekyagairi. 21 Ikantzi
Pinkathari: ‘Arivé nomperatane, kameethashireri pinake. Kapiche kireeki pikempoy-
aakena, ari pinkempoyagai pashine osheki. Pimpoke, pintsipatyaana panintagaiya.’
22Tpofiajareetapaaka ipayeetakeri apite kireeki, ikantapaake: ‘Pinkathari, apite kireeki
pipakena, jirika pashine apite noshekyagairi.’ 23 Ari ikantzi Pinkathari: ‘Arivé nom-
peratane, kameethashireri pinake. Kapiche kireeki pikempoyaakena, ari pinkempoy-
agai osheki pashine. Pimpoke, pintsipatyaana panintagaiya.” 24 Ipofia jareetapaaka
ipayeetakeri aparoni kireeki, ikantapaake: ‘Pinkathari, niyotzi naaka mashiryaantzi
pini, pampoyetanta pantavaitakaantziri piireekite, ari okanta poshekyaantariri.’ 25Iro
notharovantakari, naakeri piireekite, nokitatakeri kipatsiki. Jirika irofiaaka namaimiri.
26 Ari jakanakeri ikantziri: ‘Kaariperoshire pinatzi osheki piperaneta. Piyovetaka ari
nonkisakemi eerorika poshekyaanari kireeki, 27 pifiaavetaka eero pimatziro eeroka,
pamenemi impaitya antavaitakaimirine, ari iroshekineentakemi irofiaaka, iri pim-
pavainarimi nopiyaara.” 28 Ipofia ikantayeetakeri ikaratzi saikaintsiri: ‘Paapithateri
kireeki, pimpairi pashine oshekyaakeriri 10 kireeki.’ 29 Tema tsikarika itzimi otzimimo-
takeri, ari ontzimimotairi osheki. Iriroma kaari otzimimotzi, eekero iriyaatatye irifieero
eero otzimimoperotairi. 30 Paanakeri irika kaariperoshireri, pookeri tsika otsirenikitzi.
Ariiriraavaityaari, iratsikaikivaitya inkemaantsivaitaiya.”

Iflaaventaitziro iyakoventaantsi

31 “Aririka impiye Itomi Atziri faapinkatha irovayeetairi. Intsipataiyaari maa-
roni maninkariite, inkempitaiyaari ikantaranki aparoni pinkathari isaikantaro ova-
neenkatachari isaikamento. 32 Irapatotairi maaroni atziri tsikarika irisaikai irirori.
Irinashiyetaiyaari iromisaikayetairi. Iroshiyakotyaari aparoni atziri nashitariri ipira

te inkovakairi inkonovayetya. 33 Iromisaikairi ikovaperotziri irakojanoriki, iri-
ima imanintayetziri irampateki iromisaikairi.® 34 Impofia irifiaavaitake Pinkathari,
irifiaanateri jinashitakari irakojanoriki, inkanteri: ‘Pimpoke maaroni, osheki intharo-
mentakagaiyaami Ashitanari, pinampitaiyaaro tsika ipinkathariventantzi irirori,
tema ari jovetsikanontakemiri pairani ovakera jovetsikantakarori kipatsi. 35 Tema
pifiaanaranki aavetana notashe, iro kantacha pipakena novarite. Piflaana ayimatana
nomire, pipakena nirakeri. Pifiaakena nareeta pinampiki, pineshinonkatakena pi-
pankoki. 36 Pifiaana nosaraakovaitzi, pipakena nokithaatari. Pifiaana nomantsiy-
atake, pampitakotakena namataakotantaari. Jominkyaakaantaitakena, pipokashitak-
ena pifiaana! 37 Impofia inkantaiyeni kameethashireri: ‘Pinkathari. ¢Tsikapaite
nofiiimi pitasheneentzi, nopantamiri povarite? ¢Tsika nofiiimi pimireneentzi, nopan-
tamiri pimire? 38 ;Tsikapaite nofiiimi, naakameethatantamiri nopankoki? ;Tsika
nofiimi pisaraakovaitzi, nopantamiri piithaare? 39 ;Tsikapaite nofiiimi pimantsiyatzi,
jashitakoitzimi, niyaatashitakemi nofiiimi?” 40 Ari jakanake Pinkathari, ikantzi: ‘Tema
pikaminthaakeriranki ikaratzi aventaayetanari noshiyakaantaari iyeki, afia naakatak-
era pikaminthaake. Omapero.’ 41 Ipofia ipithokashitanakari jinashitakari iram-
pateki, ikantziri: ‘Kaariperori, piyaate eeroka pinkemaantsitaiyaari paampari kaari
tsivakanetaatsine, ikashiyakaitakariri kamaari intsipataiyaari maaroni imaninkarite
irirori. 42 Afia pifiaavetakana notasheneentzi, te pimpena noyaari. Ayimatakena
nomire, te pimpena nomiretyaari. 43 Pifiaavetana nareeta pinampiki, te pineshi-
nonkatena pipankoki. Pifiaavetana nosaraakovaitzi, te pimpena nonkithaatyaari.
Pifiaavetana nomantsiyatzi, jominkyaakaantaitakena, te pinkivantena.” 44 Impofia
jakanake kaariperoshireri, ikantzi: ‘Novinkatharite, ¢tsikapaite nofiaavetami pitashe-
neentzi, pimireneentzi, pikivantana, pisaraakovaitzi, pimantsiyatzi, jominkyeetakemi,
temaita nonkaminthaayetemi?” 45 Ari ikantzi Pinkathari: ‘Tera pineshinonkayetan-
taiya, onkantavetakya iryaani irinayeete, naakatakera pantzimotake. Omapero.’
46 [rootake iratsipetantayeetyaarori kantaitaachaneri ashinonkaantsi. Iriima inkarate
kameethashireyetaintsine, inkantaitaatyeero irafiaayetai.”

26

Ikamantavakaita iraakaanteri Jesus
(Mr. 14.1-2; Lc. 22.1-2; Jn. 11.45-53)

1 Tkanta ithonkanakero Jesus okaratzi ifiaaventayetakeri, ikantanakeri iriyotaane:
2 “Piyotaiyini eeroka kapatapaaka apite kitaite joimoshirenkapiintaitziro Ananko-
ryaantsi. Arira iraakaantaiteri [tomi Atziri impaikakoiteri.”

3 Ikanta ijevare omperatasorentsitaari itsipatakari iyotzinkariite, ipofia antarikon-
aite, japatotaiyakani ipankoki Caifas ijevajanorera omperatasorentsitaari. 4 Ari ika-
mantavakaiyakani, ikantayetake: “Thame amataviteri Jesus ayeri ovakaanteri. 5Iro
kantacha eerora amaimanetziri kitaite joimoshirenkaita, ikisakoventarikari atziripay-
eenl.”

Isaitantaitari Jesus kasankaarti
(Mr. 14.3-9; Jn. 12.1-8)

6 Tkanta ikenanai Jesus Betania-ki, ipankoki Simén pathaavaivetachari. 7 Ari
areetapaaka tsinane amakotake kasankaari, kameetha okantaka onaki jovetsikaitziro
mapi paitachari “alabastro,” osheki ovinaro. Osaitantapaakari iitoinaki Jesus
isaikakera jovaiyani. 8 Ikisaiyanaka iriyotaane jifiaakero, ikantaiyanake: “;Opaitama
apaavaitantarori? ° Aririkami ompimantya, iragaitemi osheki kireeki impayeterimi

25:33 Iriikantakoitzijaka oisha, iriitake piratsi ikovaperoitakerijomisaikaitakeri akotsijanoriki. Iriima cabra, iri
piratsi imanintayeetakeri jomisaikaitakeri ampatentsiki.

ashinonkainkari.” 10 Jiyotakotakeri Jesus, ikantziri: “sOpaitama pikisantarori iroka
tsinane? Kameetha okanta nofiaakero naaka antakeri. 11 Arira inkantaitatyeeyaani
ashinonkainkari pifieeri pintsipatyaari, irooma naaka eero pifiiiro onkantaityaani
pintsipatyaana. 12 Tema eevatatzi osaitantanaro kasankaari omotaitaro apaata
aririka inkitaitakena. 13 Aririka inkamantantayeetairo Kameethari Naantsi,
inkinkithatakoitairo iroka tsinane, ari onkantya iroshiretantaityaarori antakeri.
Omapero.”

Ikinkishirya Judas iraakaanteri Jesus
(Mr. 14.10-11; Lc. 22.3-6)

14 Tkanta Judas Iscariote karavetariri 12 iriyotaane Jesus, jiyaatashitakeri ijevare
omperatasorentsitaari. 15 Ikantapaakeri: “¢lpaitama pimpenari aririka namakemiri?”
Ari jofiaakaitanakeri ikaratzi 30 ipeviryaaka kireeki. 16 Aripaitera jamemenatanakero
Judas tsikapaite iraakaanteri.

Overaantarori jovakaanaari iriyotaane
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17 Areetapaaka etarori Kkitaite jovantapiintaitarori tantaponka, pokaiyapaakeni
iriyotaane Jesus, josampitziri: “¢Tsika onkotsitakaanteka oyaari Kkitaiteriki Ananko-
ryaantsi?” 18 Ari ikantanakeri: “Piyaate nampitsiki. Ari pomonthaiyaari aparoni
shirampari, pinkanteri: ‘Ikantzi iyotaanari: “Monkaratapaaka, nokovi niyaate pi-
pankoki noimoshirenkero kitaite Anankoryaantsi, nontsipatyaari niyotaanepayeeni.”
’ 719 Ari jimatakero iriyotaane okaratzi ikantakeriri Jesus. Jonkotsitakaantake iroyaari
kitaiteriki Anankoryaantsiki.

20 Aritake sheetyaanake jareetapaaka Jesus, saikapaake irovaiyaani itsipatapaakari
iriyotaane ikarataiyakeni 12. 21 Jkanta jovaiyani, ikantanake Jesus: “Pinkeme
nonkante, pikarataiyini eeroka jaka, tzimatsira aparoni pithokashityaanane. Omap-
erora.” 22 Ovashire ikantaiyanakani. Aparonipayeeni josampitanakeri: “;Naakama
pinkathari?” 23 Ipofia jakanakeri, ikantzi: “Tsikarika itzimi ayootakenari, iriitakera
pithokashityaanane. 24 Kyaaryoora impeyakotya irika Itomi Atziri, tema irootake
josankinatakoyeetakeriri pairani. jlkantamacheetziri pithokashityaarine! Eeromi itz-
imaajatzi irirori.” 25 Ari ifiaavaitanake Judas pithokashityaarine, ikantzi: “¢Naakama
iyotaanari?” Ikantzi Jesus: “Irootake pikantakeri.”

26 Eenirora jovaiyani jaakero Jesus tanta, ipaasoonkeventakero, ipetoryaakero,
ipayetakeri iriyotaane, ikantziri: “Jiroka, poyaaro, novatha onatzi.” 27 Ipofia jaako-
takero imiretaitari, ipaasoonkeventakero, ipakotakeri iriyotaane, ikantziri: “Pi-
raiyeni maaroni, 28 tema niraane onatzi iroka, irootake oofiaarontaperoterone antzimo-
tavakaiyaari, iro shitovaatatsine onkantya irariperoyeetantaiyaariri kaariperoshireri.
29 Pinkeme nonkante, eerora niritaaro iroka irojatzi apaata aririka impinkathariven-
tantai Ashitanari, ari apiitairori eejatzi.”

Iflaaventakero Jests irookaventante Pedro
(Mr. 14.26-31; Lc. 22.31-34; Jn. 13.36-38)
30Tkanta ithonkanakero jamampaakotari Pava, jataiyanake tonkaariki otzishi Olivos.

311pofia Jesus ikantziri iriyotaane: “Irootaintsi pookaventaiyena irofiaaka tsireni. Tema
josankinaitake pairani kantatsiri:
Noveri aamaakoventariri oisha, ari inthonkya iroivaraayetanakya ipira.
32Tro kantacha aririka nafiagai, Galilea-kira noyaapaimi.” 33 Arijakanake Pedro, ikantzi:
“Aritaima irookaventakemi pashinepayeeni, eero nomatziro naaka.” 34 Ikantzi Jesus:
“Pinkeme nonkantemi, irofiaaka tsireni tekera irifieeta tyoopi, mavasatzi pinkantake:
‘Te nofiiri Jesus, Omaperora.” 3> Ari ikantzi Pedro: “Eero nookaventzimi, kempitaka
ari ankarate ankame.” Ari ikantaiyakeni eejatzi maaroni iriyotaane.

Jamani Jesus Getsemani-ki
(Mr. 14.32-42; Lc. 22.39-46)

36 Tkanta Jesus itsipatakari iriyotaane, areetaiyakani Getsemani-ki, ikantapaakeri:
“Ari pisaikavake jaka, niyaaneentavake naaka janta, namane.” 37 Intaani jaanakeri
Pedro itsipataanakeri apiteranki itomi Zebedeo. Ari jiraashiretakotapaakari iniroite
Jesus. 38 Ikantziri: “Ovamaimatatyaana novashirenka. Ari pisaikaiyavakeni eeroka
jaka, thame ankakempite.” 39 Ovaaneentanaka kapicheeni irirori. Otyeerovapaaka,
amanapaake. Ikantzi: “Ashitanari, pishinetanarika eeroka, pintsiparyaakoventena
onkarate nonkemaantsityaari. Iro kantacha eero pimatanaro okaratzi nokovavetakari
naaka, iro pimate okaratzi pikovakaakenari.” 40 Ipofia ipiyashitapaakari iriyotaane,
iflaapaatziiri imagaiyini. Ikantapaakeri Pedro: “¢Tema pinkisashityaaro pivochoki
pintsipatyaana ankakempite? 41 Pinkakite, pamane, otzimikari pikenakaashitane.
Tema te pinkisashivainetya eeroka, osheki inaveta kameethatatsiri pikovavetari pan-
terimi.” 42 Eejatzi ipiyanaa Jesus, amanapai, ikantzi: “Ashitanari, eerorika pitsi-
paryaakoventana onkarate nonkemaantsityaari, pimateroma opaita pikovakaakenari
eeroka.” 43 Ikanta ipiyapaa, eejatzi jiflaapairi jimagaiyini, tema iniroite okantaka ivo-
choki. 44 Ipiyapithatanaari, mavatake ipiyaka jamani. Irojatzi japiitapai ikantayetak-
eri inkaaranki. 45 Ipofia ipiyashitapaakari iriyotaane, ikantapaakeri: “¢lrojatzima
pimagaiyini? Monkaratapaakara iraakaantaitantyaariri Itomi Atziri, iragaitanakeri
janta kaariperoshireriki atziri. 46 Pintzinaye, thame aatai. OKkarikitzimatapaake
pithokashityaanane.”

Jagaitakeri Jestis

(Mr. 14.43-50; Lc. 22.47-53; Jn. 18.2-11)

47Tfaavaiminthaitzi Jesus, areetapaaka Judas ikaravetapiintari. Oshekiitsipatapaakari,
jamayetake irovathaamento, ipasamento. Irotyaantane inatzi ijevajanore omperata-
sorentsitaari, ipofia irashi antarikonaite. 48 Tema Judas pithokashitaneri, ikantzi-
takari inkaaranki iramane: “Tsikarika intzime nonintaaporotapaake, iriitake, poirik-
eri.” 49 Ikanta jareetapaakara Judas, jontsitokapaakari okarikiini Jesus, ikantapaak-
eri: “Iyotaanari.” Inintaaporotapaakeri jovethatapaakari. 50 Ipofia josampitantzi
Jesus, ikantzi: “Asheninkd, ¢lpaitama pipokashitziri?” Ari joirikaitapaakeri Jesus,
iraantaitanakyaariri janta iramenakoiteri. 51 Ikanta aparoni tsipatakariri okariki-
ini Jesus, inoshikanakero iyotsirote, itotzitakeri iyempita irotzikatane ijevare om-
peratasorentsitaari. 52 Ari ikantanake Jesus: “Povairo piyotsirote, ipiyeetamikari.
Tema ikaratzi ovesantatsiri, jovesaitziri irirori. 53 Tema piyotzi kantatsimi na-
maneri Ashitanari, aritakemi iromityaantakena osheki maninkariite kisakoventyaa-

nari.* 54 Iro kantamaitacha ari onkantyaari omonkaraantyaari okaratzi josanki-
natakoyeetakenari pairani.” 55 Ipofia Jesus ipithokashitanakari ikaratzi pokashitak-
eriri, ikantziri: “¢Naakama koshintzi pamashitantanari povathaamento, pipasamento?
¢Tema nokantaitatya pifiaapiintana niyotaantzi tasorentsipankoki, kaarima paantana?
56 Ari onkantyaari, irootake omonkaratantyaari okaratzi josankinayetakeri pairani ka-
mantantaneri.” Aripaite ishiyayetanaka iriyotaane, jookaventaitanakeri]Jesus apaniro.

Japatoventaitari Jesus
(Mr. 14.53-65; Lc. 22.54, 63-71; Jn. 18.12-14, 19-24)

57 Tkanta jagaitanakerira Jesus ipankoki Caifds, ijevajanore omperatasorentsi-
taari, ari japatotaiyakani maaroni iyotzinkariite itsipatakari antarikonapayeeni.
58 Noshikacha ineetsiini Pedro joyaatakoventakeri Jesus, irojatzi jareetantapaakari
ipankoki ijevajanore omperatasorentsitaari. Iro inkyaantapaakyaarimi pankotsiki
itsipayetapaakari kempoyaaventaneri, ikovi Pedro inkemakoventeri tsika inkantaiteri

* 26:53 Iro ikantaitzi jaka “osheki maninkariite,” 12 legion ikaratzi.

Jesus. 59 Ikanta ijevarepayeeni omperatasorentsitaari itsipatakari ikaratzi apatotain-
chari, jamenavetaiyaka impaitya thaiyakotyaarine Jesus onantyaari irovakaanteri.
60 Te irifiaamaitya, okantavetaka ipokayevetaka osheki kovatsiri inthaiyakotyaarimi.
Ipona ikatziyanaka apite thaiyakotanakariri, 61 ikantanake: “Nokemiri naaka chapinki
ifaavaitzi ikantzi: ‘Ari nomporokakero tasorentsipanko, iro avisavetakya mava Kitaite,
nonthonkairo novetsikairo.”” 62 Ari ikatziyanaka ijevajanore omperatasorentsitaari,
ikantanakeri Jesus: “;Opaitama kaari pakanta? ¢Tema pinkemeri okaratzi ikantako-
takemiri?” 63Irojatzijimairetake, te irake. Ariishintsithatanakeri, ikantziri: “Pimpairy-
eeri Kafaaneri Pava, onkantya niyoperotantyaari kyaaryoorika onkarate pinkantenari.
¢Eerokama Cristo Itomi Pava?” 64 Ari jakanake Jesus, ikantzi: “Irootake pikantak-
eri. Irofiaaka pifieeri Itomi Atziri intsipataiyaari irakojanoriki Pava impinkatharitai.
Impofia pifieeri impiye inkenapai menkoriki.” 65 Ikanta ikemavakera jevajanori, is-
aperyaanakero iithaare ikisanakara, ikantanake: “Naakero, ipairyaashitakari Pava.
Tekatsira pashine ankoveri inkantakoiteri. Pikemaiyakeni eeroka okaratzi ithainkak-
eri Pava. 66 ;lpaitama pikantaiyirini eeroka?” Ari jakaiyanakeni, ikantaiyini: “jTz-
imake ikenakaashitane! jOntzimatye inkame!” 67 Ipofia ichoontaporovaitaitanakeri.
Tzimatsi pashine kaposaporovaitanakeriri. Tzimatsi eejatzi pasaporovaitanakeriri.
68 Josampitzimaitaitari ikantaitziri: “Cristo, ;tema kamantantaneri pinatzi, intsityaa
pinkantena ipaita pasavaitzimiri?”

Ikantzi Pedro: Te nofiiiri naaka Jesus
(Mr. 14.66-72; Lc. 22.55-62; Jn. 18.15-18, 25-27)

69 Ari isaikake Pedro jakakiroki, iro ofiaantapaakariri otzikataaro, okantapaak-
eri: “¢Tema eeroka itsipataranki Jesus irika Galilea-satzi?” 79 Iro kantacha osheki
Naakeriri Pedro jotekanakero, ikantanake: “Tetya, te niyoteri ipaita pikantanari.”
71 Ari ishitovaneentanake Pedro jakakiroki. Ari ofiaapairi pashine otzikataaro, okan-
tapaakeri itsipayetakari: “Irijatzi irika itsipataranki Jesus Nazaret-satzi.” 72 Ari
japiitanakero Pedro jotekanakero, ikantanake: “Apaniro jiyotzi Pava, te niyoteri
naaka irika shirampari pikantanari.” 73 Tekera osamanite, japiitakeri ikaratzi itsi-
patakariikantziri: “Eerokatake itsipatapiintariJesus, tema Galilea-satzi pinij, iriivaitake
ikantziro jifiaavaitzi” 74 Ikantanakeri: “Tevé, te niyoteri irika shirampari pikantanari.
Jiyotzi Pava nothaiyarika, irovasankitainaata.” Aripaite ifiaanake tyoopi. 75 Ari ikink-
ishiretanairo Pedro ikantakeriranki Jesus: “Tekera irifieeta tyoopi, mavasatzi poteke,
pinkante: ‘Te nofieeri Jesus. ” Shitovanake Pedro, iniroite jiraavaitanaka.

27

Jagaitanakerti Jesus Pilato-ki
(Mr. 15.1; Lc. 23.1-2; Jn. 18.28-32)

1Okanta okitaityaamanai, apatotaiyamanaka jevariite itsipayetakari antarikonapay-
eeni, ikamantavakaiyakani iroveri Jesus. 2 Ipofia joosotaitanakeri Jesus, jagaitanakeri
isaikira Poncio Pilato, jevariperori inatzi irika.

Ikamantakari Judas

3 Tkanta Judas aakaantaneri, jiyotanake irovamaakaantashityaari Jesus. Iniroite
ikinkishiretanaka, jatake iroipiyeeneri 30 kireeki ijevare omperatasorentsitaari, ipofia
antarikonaite, 4 ikantapairi: “Jirika piireekite. Te onkameethate okaratzi nantakeri.
Tekatsi irante Jesus naakaantashitakari.” Ikantaiyanakeni irirori: “Intaanityaami,

piyotziro eeroka.” 5 Ari japishoonkanakeri kireeki janta tasorentsipankoki, ishiyaper-
otanakitya ipiyanaka, irojatzi ishirikantapaakari. ¢ Ikanta ijevare omperatasorentsi-
taari, jagairi kireeki, ikantaiyini: “Te oshinetaantsite ankempoyagairi kireeki, tema iri-
itake apinatakeriri irovakaantaitantyaariri.” 7 Ari josampitavakaiyani: “;Tsika ankan-
terika aaka irika kireeki?” Ipofia ikantaiyini: “Thame amanantantyaaro pitzithari-
patha kipatsi, tsika inkitayeeteri aririka inkamayete kaari asheninkata.” @& Irojatzi
irofiaaka ipaitayeetziro iroka kipatsi: “Iraantsipatha.” 9 Ari okanta omonkaratantakari
josankinatakeri pairani kamantaneri Jeremias, ikantake:

Jagaitakeri 30 ipevirya kireeki,

Okaratzi ikovaiyakeri icharinepayeeni Israel impinateri,

10Tri jamanantayeetantakarori pitzitharipatha,

Irootake ikovakaakenari Pinkathari namanantero.

Pilato josampitziri Jesus
(Mr. 15.2-5; Lc. 23.3-5; Jn. 18.33-38)

11 Aritake areetaka Jesus isaiki jevariperori, josampitavakeri, ikantziri: “¢Eerokama
ivinkatharite Judio-payeeni?” Ari jakanake Jesus, ikantzi: “Irootake pikantakeri.”
12 Tkanta ijevare omperatasorentsitaari itsipayetakari antarikonaite, osheki ikan-
takovetapaakariri Jesus. Te jakimaita irirori. 13 Ipofia ikantzi Pilato: “¢Tema
pinkeme okaratzi ikantakoyeetzimiri?” 14 Eeniro jimairetake, te irake. Ipampoy-
aaminthatanakeri Pilato irika Jesus.

Jiyakoventaitziri Jests
(Mr. 15.6-20; Lc. 23.13-25; Jn. 18.38-19.16)

15 Tzimatsi jametapiintari jevariperori: Maaroni osarentsi aririka
iroimoshirenkaiyaani  judio-payeeni, = jomishitovakaantzi aparoni isheninka
jaakaantaitziri tsikarika intzime inkovaiyakeri. 16 Tzimatsiya aparoni judio

jaakaantaitziri ipaita Barrabds, ikemakoitane inatzi irika jantakerora koveenkatatsiri.
17 Tkanta japatotaiyakani atziriite, josampitantake Pilato, ikantzi: “¢Niinkama pikoviri
nomishitovakaanteri? ¢Iriima Barrabas? ¢lriima pikovi Jesus ikantaitziri Cristo?”
18 Jiyotake Pilato ikisaneentashiitari Jesus, irootake jaakaantaitantakariri. 19 Tema
inkaaranki, okantakaantakeri iina, okantake: “Eero pimaimanevaitziri eeroka
kameethashireri. Osheki jomishimpyaakaantakena tsireni omintharovashiryaakena.”
20 Tro kantacha ijevarera omperatasorentsitaari itsipatakari antarikonapayeeni,
jotsimaakeri atziriite, inkantaiyeni: “Iro kameethatatsi iromishitovaiteri Barrabas,
iriima Jesus irovaiteri.” 21 Ipofia japiitanakero jevariperori josampitantzi: “¢Niinkama
pikoviri nomishitovakaantairi?” Ari ikantaiyini maaroni: “jIri Barrabds!” 22 Ari
ikantzi Pilato: “¢Tsikama nonkanterika Jesus ipaitaitziri Cristo?” Jakaiyini atziri:
“iPimpaikakotakaanteri!” 23 Ari ikantzi jevariperori: “;Tzimatsima kaariperori jantakeri?”
Eekero ishintsitatzi ikaimaiyini atziriite, ikantzi: “jPimpaikakotakaanteri!”

24 Ari jiyotanake Pilato jamenaashivaitaka josampitantzi, tema osheki
ikatsimashireyetake atziripayeeni. Ikaimakaantake jifiaa, ifieetakeri maaroni
ikivaakotanaka, ikantanake: “Tera naaka kovatsine novakaanteri irika
kameethashireri. Pikovaiyakerika, eeroka iyotaiyeroneri.” 25 Ari ikantaiyanakeni
iriroriite: “Nokovaiyini, naakatake irookantaitya ompaityaarika avisaintsiri eejatzi
novaiyanepayeeni.” 26 Ipofia jomishitovakaantaitakeri Barrabds. Iriima Jesus
ipasatakaantaitanakeri, jiyakoventakeri impaikakoiteri.

27Tkanta ovayiriite, ikyaakaanakeri Jesus ipankoki Pilato ipaitaitziro “Pretorio.” Ari
japatoventakariri maaroni ovayiri. 28 Isapokaitakeri Jesus, ikithaataitakeri kithaar-
entsi jonkeromaitatsiri oshiyarori ikithaayetapiintari pinkathariyetatsiri. 29 Ipofia ja-
mathaitaitakeri kitocheetapo iitoki, joirikakaitakeri irakoperoriki savorokaraki. Ipofia

jotyeerovashiitanakari Jesus ithainkimavaitaitziri, ikantaiyini: “jPaakameethatavakeri

ivinkatharite judio-payeeni!”™ 30 Osheki ichoontaporovaitakeri, jomposainavaitantari
savorokaraki. 31 Ikanta jeshitakero ishirontzimentavaitakari. Isapokaineri ikithaatak-
eriri inkaaranki, ikithaataineri iithaare, jaanakeri impaikakoteri.

Ipaikakoitziri Jesus irojatzi ikamantakari
(Mr. 15.21-41; Lc. 23.26-49; Jn. 19.17-30)

32 Tkanta jiyaataiyanakeni, jomonthaitakari Simo6n pofiaachari Cirene, ishintsiven-
taitakeri iranatanakero impaikakotantaityaariri Jesus. 33 Irojatzi jareetantakari
tonkaariki opaita GOlgota (akantziro aaka: Atziriitoni.) 34 Ari ipakoveetakari
Jesus imire ikonovaitakero iyepitentsi, ikanta ithovetavakaro kapiche, temaita
irirero.t 35 Ipofia ipaikakotaitakeri. Ikanta ovayiriite jaakero ikithaayetari Jesus,
itsiparyaavakaayetakaro, ikempitakaantakero jifiaaretaita iro iriyotantyaari intzime
ayerone. Ari omonkaratakari ifiaaventakeri pairani kamantantaneri, ikantake:
[fiaareventayeetakaro noithaare,

Ipavakaayeetakaro.

36 Ari isaikaventaiyirini, jaamaakoventari. 37 Ipofia josankinaitake kantakaantakerori
ipaikakoitantakariri, okantzi: IRIKA JESUS, IRIITAKE IVINKATHARITE JUDIo-
PAYEENIL Jontarekakoitakeneri jefiokiini ipatziitoki. 38 Ari itsipataitakeri ipaikakoitziri
apite koshintzi, ikatziyakotaka aparoni irakojanoriki, pashine irampateki.
39 Ithainkimayetakeri ikaratzi avisayetatsiri janta, jotekainata,: 40 ikantaitziri: “Afia
eeroka porokirori tasorentsipanko, iro avisake mava Kitaite povetsikairo eejatzi.
Eerokami Itomi Pava ¢Opaitama kaari payiitanta ipaikakoitakemi? Povavisaakotaiya.”
41Trojatziikantakeri eejatzi ijevare omperatasorentsitaariitsipayetakariiyotzinkariite,
Fariseo-payeeni, ipofia antarikonaite, ikantaiyini: 42“Jovavisaakotziri pashine, ¢kaarima
imatantaro irovavisaakotya irirori, iriromi ivinkatharite Israel-mirinkaite? ¢Arimi
irovavisaakotakya ipaikakoitakeri, aritake ankempisantakerimi? 43 Javentaavetakari
Pava, intsityaa afieeri omaperorika jetakotari ariirovavisaakotairi. Tema ikantapiintzi:
‘Naaka Itomi Pava.” 44 Jimatzitakaro Kkoshintzipayeeni itsipatakari ipaikakota,
ithainkavaitakeri.

45 Tkanta itampatzikatapaake ooryaatsiri, omapokashitapaaka otsirenitanake, iro-
jatzi sheeteeni ithaperotanakara ooryaa.§ 46 Ari ikaimanake Jesus shintsiini, ikan-
tanake: “jEli!l jEli! ¢Lama sabactani?” (Iro ikantaitziri afaaneki aaka: “jPava!
jPavd! ¢Opaitama pookaventantakanari?”) 47 Ikanta ikaratzi saikaventakeriri, ike-
mavetavakari ikaimanake, ikantaiyini: “Pinkemeri, ikaimatziiri Elias” 4% Ipofia
ishiyapainta aparoni, jomitsiyaatapaintzi manthakintsi kepishaariki, jankoviitakeneri
savoropankeki, jovaankakotakeneri iratsimiyaatavakeromi. 49 Ikantaiyini pashine:
“Afaavakeriita ari impokake Elias irovayiitairi.” 50Ipofia japiitanakero ikaimanai shintsi-
ini, peyakotanaka.

51 QOkanta janta tasorentsipankoki, saperyaanake niyanki tontamaitatsiri
ithatashiitzirori, apikota okantanaka, opofiaanaka jenoki irojatzi osaaviki. Iniroite
onikanaka tankayetanake mapi. 52 Tthonka iporokakoyetanake kaminkari,
osheki kameethashireri kamayetaintsiri, afiaayetanai. 53 Tema jaflagairanki Jesus,
ikaratzi afaayetanaatsiri ishitovanairo omoroki jiyaayetai iriroriite nampitsiki
tasorentsitatsiri, joflaakayetantaa. 54 Ikanta ijevare ovayiriite itsipayetakari pashine

27:29 Tema irooyetake jameyetapiintari pinkathariite jamathaiyetaro poreryaayetatsiri, joirikayetapiintziro
eejatzi irakoperoriki ashirokaraki. T 27:34 Irootakera joitaitziriri atziri eero ikemaantsivaitanta aririka
irovasankitagaiteri. ¥ 27:39 Irojametaiyarinijudio-payeenijotekainata aririka inthainkashiretante. Iro oshiyarori

ametaiyarini aakapayeeni, aririka ookoteri atziri anthainkashireteri: “jPifiaakero! jPikemakero!” § 27:45 Iro
ikantayeetziri pairani: joveraanaka ooryaa 6, ari omapokapaakari otsitenitanake irojatzi joveraanaka ooryaa 9.

ikaratzi ikatziyaventakari Jesus, jiflaakero onikaro, jifiaakero okaratzi avisayetaintsiri,
iniroite itharovanake, ikantanake: “¢Omaperovetyaama Itomintari Pava irika?”

55 Tzimatsi eejatzi janta tsinanepayeeni amenakotakeriri, irootake pofieenchari
Galilea-ki oyaatziri Jesus, osheki ampitakoyetakeri. 56 Jiroka okarataiyini: Maria
Magdalena, Maria iriniro Jacobo ipofia José, ari osaikake eejatzi iriniro itomipayeeni
Zebedeo.

Ikitaitakerti Jests
(Mr. 15.42-47; Lc. 23.50-56; Jn. 19.38-42)
57Tkanta osheetyaanake, ari ipokakeri aparoni ashaarantachari pofiaachari Arimatea,

ipaita José. Irijatzi jiyotaapiintakeri Jesus. 58 Jiyaatashitakeri Pilato, ikantapaak-
eri: “Pishinetenari nonkitatairi Jesus.” Ikanta Pilato ikantakaantake iraanairi inki-
tatairi. 59 Ikanta José iponatantakari Jesus kiteri manthakintsi. 60 Jovakotakeri ovak-
eranatake jimorontashiitziri kaminkaripayeeni shirantaaki, joipinaakaantake iniroite
mapi, joshepitakotantakari. Piyanaka José. 61 Okanta Maria Magdalena, ipofia pashine
Maria, osaikaventapaintziri tsika ikitaitakeri.

Aamaakoventavetariri tsika ikitaitakeri

62 Okanta avisanake jovetsikaventapiintaitaro Kkitaite jimakoryaantaitari, ari
jlyaatake ijevare omperatasorentsitaari itsipatakari Fariseo-payeeni janta ipankoki
Pilato, 63 ikantapaakeri: “Pinkathari, chapinki eeniro jafiaaveta amatavitantaneri,
nokemiri ikantzi: ‘Aririka nonkamavetakya, iro mavatapaintsine Kitaite, aritake
nafiagai/ 64 Nokovi potyaante aamaakoventyaarine irojatzi omonkaratantakyaari
mava kitaite. Aamaashitya iriyaatake tsireni iriyotaanepayeeni, iragaateri. Impofia
inkantaiya: ‘jAfiagai Jesus!” Aririka irimatakero, ari ovatsiperotakya iramatavitante.”
65 Ari ikantanake Pilato: “Jirika ovayiriite, paanakeri, pinkanteri iraamaventyaari
tsikarika okanta pikoviri eeroka.” 66 Ari jiyaataiyanakeni, jovitsinekakoyetapaakeri
omoroki. Ariisaikaventaiyirini.

28

Jafiaantaari Jesus
(Mr. 16.1-8; Lc. 24.1-12; Jn. 20.1-10)

1 Okanta avisanake Kkitaite jimakoryaantaitari, aritake kitaitamanake etapiintarori
kitaite. Ari iyaatamanai Maria Magdalena otsipatanakaro pashine Maria amenairo
tsika ikitaitakeri Jesus. 2 Ari onikanakari shintsiini kipatsi, tema jayiitapaakitzi inkitev-
eri maninkariite jotanampyaapaakero mapi jashitantaveetarori omoro, isaikanta-
paakaro. 3 Shipakirya ikantapaaka ikempitapaakaro ookatharontsi. Kitamaaniki
okantaka iithaare kempivaitaka sharaka. 4Ikanta ovayiriite aamaakoventavetariri,
iflaavakerira, antaro itharovaiyanakeni, kempivaitanaka inkamanakityeemi. > Ipofia
irika maninkariite, ikantanakero tsinanepayeeni: “Eero pitharovaiyini eeroka. Niy-
otake iri pipokashitzi Jesus ipaikakoveetakari. ¢ Te afieeri jaka, afiagai. Tema ari ikantz-
itakaranki. Pimpoke, pamenero tsika jovaveetakari Avinkatharite. 7 Pimpiyanake,
pinkamantayeteri iriyotaanepayeeni, pinkanteri: ‘Afiagai Jesus, piyaatai Galilea-ki, ari
pifiaayetairiri’ Aritake nokamantakemi.” 8 Okanta opiyanaka pampoyaashire okan-
tayetanaka. Iro kantacha iniroite okimoshiretanake, oshiyashitanakari iriyotaane
onkamantayeteri. Oshiyaminthaita iyaate onkamantante, 9 ari joflaakakarori Jesus,
jovethatavakaro. Iyaatashitanakeri okarikiini, otyeerovashitapaakari, avithanoki-
itapaakeri. 10 Ipofia ikantziro Jesus: “Eero pitharovi, piyaate pinkamantayetairi
nirentziyetaari, iriyaataita Galilea-ki, ari irifiaayetainari.”

Ikantayetziri ovayiri

11 Okanta opiyeeyanaka tsinane onkamantante, jatanake eejatzi ovayiriite
nampitsiki, ikamantapaakeri ijevare omperatasorentsitaari okaratzi avisaintsiri.
12 Ari japatoiyanakani antarikonaite, ikantavakaiyani: “¢Tsika ankantyaaka
omanakotantyaariri?” Ikaimaitakeri ovayiri, ikantziri: “Jirika osheki nompinatemiri,
13 pinkantayeteri atziriite: ‘Niyankiite tsireni, nomaanake. Aamaa ari ipokaiyakeni
iriyotaane, jaanairi.” 14 Aririka inkemake jevari, naakatake kantakoventemine eero
jovasankitaantami.” 15 Ari jimatakero ovayiriite, jaakeri ipinaitakeriri, jantakero
okaratzi ikantaitakeriri. Irootakera jantetaari maaroni judio-payeeni iroka, irojatzi
irofiaaka.

Jotyaantziri Jesus iriyotaane

(Mr. 16.14-18; Lc. 24.36-49; Jn. 20.19-23)

16 Tkanta 11 iriyotaane Jesus, jataiyakeni Galilea-ki osaikira otzishi ikantakeri-
ranki Jesus ari irifieeriri. 17 Ikanta jifiaavairira, jotyeerovashitavaari. Iro kantacha
tzimayetatsi kisoshireventavairiri. 18 Ikanta jokarikitapaakari Jesus, ikantapairi:
“Iriflaapinkathaperoyeetaina inkiteki eejatzi kipatsiki. 19 Irootake nonkantantyaamiri:
Piyaatero maaroni nampitsi, pinkempisantakaayetairi atziripayeeni, pothotyeero
maaroni. Aririka inkempisantayetai, poviinkaayetairi, pimpairyeeri Ashitairi, Itomi,
ipofia Tasorentsinkantsi. 20 Piyotaayetairi atziripayeeni irimayetairo okaratzi noka-
mantayetakemiri. Arira nontsipatapiintatyeeyaaminaaka, kiso novemi irojatzi apaata
onthonkantaiyaari kipatsi.” Ari nonkantyaari.

Kameethari Naantsi Josankinatakeri Marcos

Ikamantantakeri Juan oviinkaatantanerti
(Mt. 3.1-12; Lc. 3.1-9, 15-17; Jn. 1.19-28)

1 Jiroka okanta opofiaantanakari Kameethari Naantsi fiaaventakotziriri Itomi Pava,
paitachari Jesucristo. 2 Pairani tzimatsi kamantantaneri ipaita Isaias. Josankinatako-
takeri Pava ifaanatziri Itomi, ikantziri:

Notomi, ari notyaantake etyaarone inkamantakotemi,

Iriitake ovetsikanontemine.

3Incheraacheraaventapaakemi tsika te inampiitaro, inkantantapaake:
Povameethataineri Avinkatharite tsika inkenapaake,

Pinkempitakaantero itampatzikaitziro avotsi.

4 Ari okantamaitaka, monkarataka ifiaaventayeetakeri. Kinkithatake pairani
Juan tsika te inampiitaro, ifiaaventapaakero oviinkaataantsi, ikantantapaake:
“Poviinkaatzimentyaari Avinkatharite, povashaantairo Kkaariperori, aritake
impeyakoyetaimiro pikaariperoshirevetaka.” 5> Oshekira pokashitakeriri Juan,
Judea-satziite ipofia Jerusalén-satziite. —Ikamantakoyetapaakero ikaariperoshiretzi,
irootake joviinkaayeetantakariri jifiaaki Jordan. 6 Iithaaretari Juan, jontyeetziro
ivitzi camello. Jovathakitari meshinantsimashi. Jafiaantari jovayetari kentori,
jimiretari iyaaki pitsi. 7Jiroka ikantake Juan ikinkithatzi: “Aatsikitake maperotzirori
iNaapinkatharentsitzi, nofiaapinkathatzitataikari naaka. Te aritaajate inkempitakaantyaana
iromperatane onkantya noiyotashitantyaariri no-zapato-ryeeri. 8 Iriitakera
kempitakaantyaarone iroviinkaatantatyeerimi Tasorentsinkantsi. Naakamacheeni
intaani noviinkaatantamatsitaro jifiaa.”

Joviinkaata Jesus

(Mt. 3.13-17; Lc. 3.21-22)

9 Tkanta ipokake Jesus ipofiaakaro nampitsiki Nazaret saikatsiri Galilea.
Joviinkaatavakeri Juan antaraaki jifiaa Jorddn. 10 Iro intonkaantanakyaarimi Jesus,
kempivaitaka ashitaryaanakityeeyaami inkite, ifiaavakeri josaaviinkashitapaakari
Tasorentsinkantsi ikenapaake jenoki joshiyapaakari shiro. 1! Ikemaitatzi jenoki
ikantaitanake:

Oshekira nokimoshireventakemi Notomi, eerokatake netakoperotane.

Inkaariperoshiretakaiterimi Jestis
(Mt. 4.1-11; Lc. 4.1-13)

12 Tkantakaanakarira Jesus Tasorentsinkantsi, jatake tsika te inampiitaro. 13 Ari
ikovavetakari Satands inkaariperoshiretakairimi. Tema osheki kitaite isaikake janta
itzimayetzira koveenkari piratsi, okaratzi 40 kitaite. Iro ipokantapaakari maninkariite
jampitakotakeri.

Jetanakari jantayetziri Jesus
(Mt. 4.12-17; Lc. 4.14-15)

14 JIpofia ikenanake Jesus Galilea-ki inkamantantero Kameethari Naantsi
Naaventakotziriri tsika ikanta Pava ipinkathariventantai. Aritakera jashitakoitakeri Juan
irirori. 15 Ikantantapaake Jesus, ikamantantzi: “Monkarataka irifieetantyaariri Pava
impinkathariventantai, pinkempisantairo Kameethari Naantsi. Povashaantayetairo
pikaariperoshirevaitzi.”

Jaantaitanakariri4 shimaatzinkari
(Mt. 4.18-22; Lc. 5.1-11)

16 Okanta pashine kitaite ikenanake Jesus inkaarethapyaaki Galilea, ifiaapaatziiri
paitachari Simon itsipatakari irirentzi Andrés ikithataiyini. Tema shimaatzinkari
inaiyini. 17 Ikantapaakeri: “Poyaatena, onkempitaiyaaro irofiaaka iriimi atziri noshi-
maatakagaiyaami.” 18 Aripaitera joyaatanakeri, jookanakero iithamento. 19 Iro jo-
vaavetanaka kapicheeni, ifiaapaatziiri itomipayeeni Zebedeo paitachari Jacobo itsi-
patakari irirentzi Juan, isaikaiyini ipitoki jovaipatziro iithare. 20 Jaanakeri eejatzi.
Eeniro isaikanake iriri itsipayetanaari iratzirite.

Atzirijaakiri peyari
(Lc. 4.31-37)

21 Aritake areetaiyakani Jesus nampitsiki Capernaum. Okanta aparoni Kkitaite ji-
makoryaantaitari, jiyotaantapaake japatotapiintaita. 22 Tera omaanta ishintsinka
jiyotaantzira, janaanakeri iyotzinkariite, iniroite ipampoyaaminthaitanakeri. 23 Ariya
isaikakeri janta atziri jaakiri peyari, kaimanake irirori, 24 ikantzi: “Jesus, Nazaret-
satzi, niyotzimi naaka, eerokatake itasorentsite Pava. Iro pipokantari jaka papero-
taiyenani.” 25 Ikantanakeri Jesus: “jPimairete peyari! jPiyaate!” 26 Ikaimanake shintsiini
atziri, jompetatakaavaitanakari iveyarite, jookanakerira. 27 Ikantavakaanaka atziri-
ite: “Pifaataiteri irika, ikitsirinkiri jovavisaakotziri jaakiri peyari.” Ipampoyaaperoi-
tanakeri. 28 Ikemakoitanakeri thaankiini Jesus maaroni janta Galilea-Kki.

Jovashinchagairo Jesus irtyote Pedro
(Mt. 8.14-15; Lc. 4.38-39)

29 Tkanta ishitovanaira Jesus japatotapiintaita, jaanakeri Juan ipofia Jacobo, ike-
naiyanakeni ipankoki Simén, isaikitara eejatzi Andrés irirentzi Simén. 30 Iro ja-
reetapaakityaani, ikantaitavakeri: “Okatsirinkavaitatzi iriyote Simon.” 31 Eekero
ipithokashitaro, jakathavakotakero, jomisaikakero. Eshitanake okatsirinkavaiveta.
Piriintanaka amenayetavakeneri ompaitya ompavakeriri.

Jovashinchaayetziri Jesus mantsiyari
(Mt. 8.16-17; Lc. 4.40-41)

32 QOkanta osheetyaanake, jamaitapaakeneri Jesus osheki mantsiyari,
jamaitakeneri eejatzi osheki jaakiri peyari. 33 Ipiyotzimentaitapaakari pankotsiki.
34 Jovashinchaayetairi maaroni. Tera ishinete aparoni peyari irifiaavaite
jovashinchaayetzirira ikaratzi jaakayetziri. Tema jiyotzi peyari irirori tsika ipaita
Jesus.

Jiyotaantzi Jesus maaroni Galilea-ki
(Lc. 4.42-44)

35 Okanta okitaitzimatake, ananenkanaka Jesus ifiaafiaatzi tsika te inampiitaro.
36 Tkanta Simon itsipatakari ikaratzi joyaataiyirini, ikokovatairi. 37 Ikanta ifiaapairi,
ikantapairi: “Iyotaanari, ikokovaitatziimi.” 38 Jakanakeri irirori ikantzi: “Thame aate,
tera iro nompokantyaari nosaike jaka, ontzimatye niyotaantayete eejatzi pashineki
nampitsi.” 39 Ari okantamaitaka, ithonka Jesus janiitakero Galilea, jiyotaantake maa-
roni nampitsi tsika japatotapiintaita, jovashinchaayetai osheki jaakayevetari peyari.

Jovashinchaayeetziri omatziri pathaarontsi
(Mt. 8.1-4; Lc. 5.12-16)

40 Ipofia ipokake omatziri pathaarontsi, jotyeerovashitapaakari Jesus, ikantapaak-
eri: “Pikovirika, ari onkantake povashinchagaina.” 4! Jamenanakeri Jesus, je-
takoshiretanakari. Jantantakari kapicheeni irako, ikantziri: “jNokovi, peshitakotai!”
42Eshitakotanake ipathaavaivetaka. 43Ikantavetavaarijiyaatairainampiki, 44 ikantziri:

“Eerora pikamantakotana. Apatziro povanakero piyaatashiteri omperatasorentsitaari,
pimonkaratairo ikantakaantakeri pairani Moisés-ni, paanake pinkitevathatantaiyaari,
iroora iriyoyeetantaityaari eshitakotaimi.” 45 Iro kantamaitacha pathaavaivetachari,
ikamantantanake nampitsiki tsika okanta jeshitakotantaari. Iro kaari aritantanaa
isaikanai Jesus nampitsiki. Jatake tsika te inampiitaro, ari isaikakeri. Arimaitaka
ipokashitziriri osheki atziri.

2

Jovashinchagairi Jesus kisoporokiri
(Mt. 9.1-8; Lc. 5.17-26)

1 Avisake tsika okaratzi Kitaite, eejatzi ipiyaa Jesus nampitsiki Capernaum. Ike-
mayetavai atziriite, ikantaitzi: “Areetaa Jesus.” 2 Ipiyotzimentavaari eejatzi, te irante-
tapaakyaaro pankotsi. Jiyotaayetapairi maaroni. 3 Tzimatsiya 4 atziri pokashitakeriri
Jesus janatakotakeri kisoporokitatsiri. 4 Te onkante irifieeri, jotzikaakeri atziriite
piyotainchari. Ataitanake jenoki pankotsiki, joveyantakero ikatziyakara Jesus, jo-
vaniiryaakotakeri mantsiyari. > Ikanta Jesus, jiyotakotavakeri iraventaashiretaneete,
iflaanatavakeri mantsiyari, ikantziri: “Notomi, ipeyakoitaimiro pikaariperoshireve-
taka.” 6 Kemavakeya iyotzinkariite, ikantashiretaiyanake irirori: 7 “Ithainkakeri Pava
irika. Tema tekatsi kanterone impeyakotantero kaariperori, apaniro ikanta irirori
Pava ipeyakotantziro.” 8 Iyotake Jesus ikinkishiretakari, ari josampitziri, ikantziri:
“¢Opaitama pikinkishirevaitashitantari? 9 ;Tema onkameethatzimotemi nonkanteri
kisoporokiri: ‘Ipeyakoitaimiro piyaariperoshirenka? ;lrooma pikovi nonkanteri:
‘Pinkatziye, paanairo ponoryaamento, piyaatai?’ 10 Irofiaaka pifieeri Itomi Atziri tzi-
matsi ishintsinka, ipeyakotziri kaariperoshireriite.” Ipithokashitanakari kisoporoKkiri,
ikantanakeri: 11 “jPinkatziye! Paanairo ponoryaamento. Piyaatai.” 12 Katziyanaka
mantsiyari, jaanairo jonoryaantavetari, shitovanake. Maaroni atziri ifiaavakeri. Ipam-
poyaaminthatanakeri ifiaayetakerira. Itharomentaventanakari Pava, ikantayetanake:
“Omapero okameethatake iroka. Tera afiaapiinte oshiyaarone.”

Jaantanakariri Jesus paitachari Levi
(Mt. 9.9-13; Lc. 5.27-32)

13 Ipofia japiitapairo Jesus jiyotaayetapairi atziri inkaarethapyaaki. Ari ipiy-
otzimentaitavaari eejatzi. 14 Ikanta ithonkanakero jiyotaantzi, avisanake. Iro-
jatzi ifiaantapaakariri itomi Alfeo paitachari Levi, isaiki irirori ikovakoyetziri kireeki
isheninkapayeeni. Ikantapaakeri: “jPoyaatena!” Katziyanaka, joyaatanakeri. 15 Ipofia
Levi irirori, jaanakeri Jesus irovakaiyaari ipankoki. Ari jiyaatzitakari eejatzi iriy-
otaane, ikempiyapaakari kovakoyetziriri isheninka kireeki, ipofia kaariperoshireri-
ite. Osheki piyotaincha jovaiyani. 16 Ikanta Fariseo-payeeni itsipatakari iyotzinkari-
ite, josampitakeri iriyotaane Jesus, ikantziri: “;Opaitama ikempiyantariri iyotaimiri
kaariperoshireriite, ikempiyakari eejatzi kovakotziriri isheninka?” 17 Ari jakanake
Jesus, ikantanakeri: “Aririka irimantsiyate atziriipokashitziri aaventantzinkari, iriima
atziri kaari mantsiyatatsine tekatsi inkove irirori. Tera iro nopokajaantantakari naaka
nonkaimashireyetairi kameethashireriite, afia nopokashitaatziiri kaariperoshireriite
nonkaimashireyetairi.”

Ifiaaventziro Jesus itzitaita
(Mt. 9.14-17; Lc. 5.33-39)

18 Tzimatsira pokashitakeriri Jesus, josampitapaakeri ikantziri: “Itzitapiintakaro
iriyotaane Juan irovarite, ari ikempitari iriyotaane Fariseo-payeeni. ¢Opaitama kaari
itzitantaro piyotaane eeroka?” 19 JakanakeriJesus, ikantziri: “Aririka inkempiyeetyaari
aavakaachari, ¢Arima irovashireneentaitakya? Kempitaka eero, afia kimoshirera

inkantaitya irovaitya. 20 I[rooma apaata, aririka iragaitakeri iimentaitari, aripaitera
intziventavaitaityaari. 21 Aparoni paisatori ikithaataitari, aririkami irovapatankai-
tantyaaro ovakeramairi osape, arira osaperyaaperotanake ampithatanakyaarika ovak-
eramairi. 22 Iroora aritatsi irovayeetero ovakerari imireyeetari, ovakerariki meshi-
nantsinaki. Irooma irovantashiitakyaaro paisatonakiki, ari osanaryaakotanake,
apiteroite apaatashivaitakya.”

Ifiaaventziro Jesus Kitaite jimakoryaantaitari
(Mt. 12.1-8; Lc. 6.1-5)

23 Okanta aparoni kitaite imakoryaantaitari, ikenanake Jesus pankirentsimashiki.
Ari javiikitanakeri iriyotaane okithoki pankirentsi. 24 Te onimoteri Fariseo-payeeni,
josampitakeri Jesus, ikantanakeri: “¢Opaitama javiikitantarori piyotaane? ¢Tema iriyote
te oshinetaantsite kitaiteriki jimakoryaantaitari?” 25 Jakanake Jesus ikantzi: “¢Tema
pifiaanatakoteri ikantakota David-ni itsipayetakari ikarataiyini aantavetakariri itashe?
26 Tkyaake tasorentsipankoki ijevavetari Abiatar-ni, jovakaro tasorentsitanta, ipakeri
eejatzi itsipayetakari. Tera oshinetaantsiveta, intaani jovapiintavetaro Omperata-
sorentsitaari.” 27 Eekero ikantanakitzi Jesus: “Tema iriira atziriite kantakaantakerori
jovetsikantaitakarori Kkitaite jimakoryaantaitari. Tera iro Kkitaite jimakoryaantaitari
kantakaanterone jovetsikayeetantakariri atziriite. 28 Irika Itomi Atziri ipinkathariper-
otzi irirori, janayiro iroka Kkitaite.”

3

Atziri kisovakori
(Mt. 12.9-14; Lc. 6.6-11)

1 Ipofia ikyaapai eejatzi Jesus japatotapiintaita. Ari isaikake atziri kisovakori.
2 Tkovaitatziira irifieeteri irovashinchaayetairi mantsiyari Kkitaite jimakoryaantaitari.
Aamaane jovaitakeri, onantyaari inkantakoiteri. 3 Ipofia Jesus ikaimakeri mantsi-
yari, ikantziri: “Pimpoke, posatekya niyanki.” 4 Josampitakeri piyotzimentakariri:
“¢Otzimikama shinetaantsitatsiri anteri kitaite jimakoryaantaitari? ¢Tema arite aneshi-
nonkatante, irooma aritatsi avamaante? ;Tema aritzi antero kameethari, irooma
aritatsi ankaariperovaite?” Tekatsira akatsine. > Ipampoyaanakeri Jesus piyotzimen-
takariri, ovatsimashiretanakeri jifiaayetakerira te irineshinonkayetante, ikantanakeri
mantsiyari: “jPinthaaryaavakotai!” Matanaka, akotsitanai kameetha atziri. 6 Ikanta
Fariseo-payeeni, jatake ikinkithavaitakairi aapatziyariri Herodes iramene tsika inkan-
tero irovamaakaantantyaariri Jesus.

Ipiyotaita inkaarethapyaaki

7 Ipofia ishitovanai Jesus, ikenanai inkaarethapyaaki itsipatanaari iriyotaane. Joy-
aareki jovanakeri Galilea-satzi, Judea-satzi, ® Jerusalén-satzi, Idumea-satzi, maa-
roni nampiyetarori intatsikero antaraaki jifiaa Jordan. Ikemakotakeri eejatzi Tiro-
satzi, Sidon-satzi, ikantaitzi: “Osheki itasonkaventantake Jesus, jantake osheki kaari
ifaapiintaitzi” Pokaiyanakeni iriroriite irifieeri. 9 Irootake Jesus ikantantanakariri
iriyotaane irameneneri pitotsi, eero janavyeetantari. 10 Jimatakero Jesus, jovashin-
chaayetake osheki. Otatsinkapirinikitavakaaka mantsiyari ikovira irantantavakyaari
kapicheeni irako. 11Ipokayetzira jaakayetziri peyari, jotyeerovashitari Jesus, ikaim-
imaita shintsiini, ikantzi: “jEeroka Itomi Pava, niyotzimi naaka!” 12 Onkantya eero
jlyotzitantaitari Jesus, ikisathayetakeri.

Jiyoshiitake Jesus 12 Irotyaantajanoriite
(Mt. 10.1-4; Lc. 6.12-16)

13 Ipofia itonkaanake Jesus otzishiki. Arira ikaimakaantapaakeri ikaratzi ookimo-
takariri. Jataiyakeni ikaratzi ikaimakaantakeri. 14 Aripaitera jiyoshiitake 12 intsipat-
apiintyaari, iriitake irotyaanteri inkinkithatakaantayete. 15 Ipasavyaakari irovashin-
chaayetairi irirori mantsiyari, ikaratzi jaakayetziri peyari. 16 Jirika ikaratzi jiyoshi-
itakeri: Simon, ipaitakeri Pedro. 17 Ipofiaapaaka Jacobo itomi Zebedeo itsipataakeri
Juan, irijatzi irirentzi Jacobo. Ipaitakeri “Boanerges,” (akantziri afiaaneki aaka: “Otomi
ookatharontsi.”) 18 Ipofiaapaaka eejatzi Andrés, Felipe, Bartolomé, Mateo, Tomads, Jacobo
itomi Alfeo, Tadeo, eejatzi Simén ipaitakeri “Kisakotantaneri,” 19 ipofiaapaaka Judas
Iscariote, tsika intzime pithokashityaarine.

Kishimatziriri Tasorentsinkantsi
(Mt. 12.22-32; Lc. 11.14-23)

20 Tpofia ipokaiyeeni Jesus pankotsiki. Ari ipiyotzimentavaari osheki atziriite, te
onkante iriyaatapainte irovaiya Jesus. 21 Tzimatsi kantayetaintsiri: “Shinkiventaka
Jesus.” Iro ipokantavetakari isheninkathoriite, iraanairimi. 22 Areetaiyapaakani eejatzi
iyotzinkariite ipofiaayetaka Jerusalén, ikantapaake irirori: “Irika atziri jovashinchaatzi-
iri ashitariri peyari paitachari ‘Beelzebu, irootake jovashinchaayetantariri ikaratzi
jaakayetziri peyari.” 23 Ikanta ikemakera Jesus, japatotaiyakerini, joshiyakaaven-
tatziiniri okaratzi ikantayetakeriri, ikantziri: “¢Tzimatsima peyari kaminaavakaachari
eero jaakantanta? 24 Aririka irantaminthatavakaiya atziri tsika ipinkathariventaitziri
aparoniki nampitsi, jifiiiro jovapintaavaka. 25 Aririka irantaminthatavakaiya eejatzi
atziri isaikavankotavakaiyani, ari irifiaakero irovapintaavakaiya. 26 Ari ikantari eejatzi
peyari aririka irantaminthatavakaiyaami, ari irovapintaavakaakya, eero ifiiiro ish-
intsite, ari inthonkyaari. 27 Aparoni atziri flaaperotachari kameetha, tekatsira materine
inkyaashiteriipankokiirayiterijashiyetariirirori. Irooma aririka iroosoitakeri, aritake
irimaitakeri.

28 Pinkeme nonkante: kantatsi impeyakotairi Pava inkarate kaariperoshirevaitat-
sine, onkantavetakya inkantzimavaivetakyaari. 29 Iriima inkarate kantzimavaitaker-
ine Tasorentsinkantsi, irashira irovaatyeero, eerova ipeyakoitairi.” 39 Iroora ikantan-
takari Jesus, tema ikantayeetatziiri: “Kamaari inatzi.”

Iriniro Jesus ipofia irirentzipayeeni
(Mt. 12.46-50; Lc. 8.19-21)

31 Ariya areetapaakari iriniro Jesus otsipatakari irirentzipayeeni, okaimakaanta-
paakeri, okatziyapaaka jakakiroki. 32 Ikantavetakari ikaratzi apatoventakariri: “Ari
opoKkiri piniro otsipatakari pirentzipayeeni, okovi ofieemi.” 33 Ikantanake Jesus: “¢Ni-
inkama pikinkishiretaiyarini eeroka iro nonirontari, iri nirentzitari?” 34 Ari jame-
nayetanakeri apatoventakariri, ikantzi: “Irikaite, iriiyetakera nokempitakaantaari
nirentzi, irijatzi nokempitakaantaari noniro. 35 Ikaratzi antanairori ikovayetziri Pava,
iriitakera nirentzitari, irojatzi notsirontaari, irojatzi nonirontari.”

4

Joshiyakaaventziri Jesus pankivairentzi
(Mt. 13.1-23; Lc. 8.4-15)

1 Ipofia ipiyanaa eejatzi Jesus inkaarethapyaaki, jiyotaantapai. Ipiyotzimen-
taitavaari. Otetanaka pitotsiki, saikakotake niyankyaaki kapicheeni, katziyeeyakani
atziriite othapyaaki ikempisantziri. 2 Maaroni jiyotaayetziriri, joshiyakaaventatziiniri,
ikantzi: 3 “Tzimatsi aparoni pankivairentzi, jatatsiri impankite. 4 Ikanta jookaki-
takero ivankire, tzimatsi ookakitapainchari avotsiki. Ipofia ipokaiyapaakeni tsimeri,
jovapaakaro. > Tzimatsi pashine ookakitapainchari tsika omapiporokitzi te ontz-
imaperote kipatsi. Thaankiperoini oshookavetanaka. Tera ontontapathaperotatye

kipatsi, ¢ sampishitanake pankirentsi jooryaapaakera ooryaa. Tema te onkyaaperote
oparitha inthomointa. 7 Tzimatsiya pashine ookakitapainchari okitocheemashitzi,
anaanakero iroori oshookanake. Te onkithokite. 8 Tzimatsiya pashine ookakita-
painchari okameethavanetzi kipatsi, saankana oshookapaake, kithokitanake maa-
roni. Tzimayetai okitho aparopayeeni okaratzi shookaintsiri. Aparoni shooka-
paintsiri, eepiyokiini okithokitanake, pashine osheki piyokineentanaintsiri, pashine
oshekiperotanaintsiri okitho.”* 9 Eekero ikantanakitzi Jesus: “Kovatsiri inkemathatero,
irovayempitatya inkempisante.”

10 Aritake jataiyeeni maaroni atziri, intaani isaikake Jesus itsipayetakari
oyaayetapiintakeriri, ipofia 12 iriyotaane. Ari josampitaiyakeri Jesus, ikantziri:
“¢Tsikama okantakotaka okaratzi poshiyakaaventakeri inkaaranki?” 11 Jakanakeri
Jesus, ikantzi: “Irofiaakara nonkamantemiro kaari piyovetaiyani, aritake
piyotairo tsika ikanta Pava ipinkathariventantzi. Iriima pashinepayeeni, eero
nokamantzitari irirori, intaani noshiyakaaventayeteneri, 12 ari onkantya eero ifiaantaro
ikemayevetari. Onkantavetakya inkempisante, eero ikemathatziro, ari onkantya eero
ipashineshiretantaa, tema eero ipeyakoitairi irirori.” 13 Ipofia Jesus josampitziri,
ikantziri: “¢Tema piyotavakero noshiyakaaventakeri? Aririka noshiyakaaventakemiro
pashine, stsikatya pinkantya piyotantyaarori? 14 Tema irika atziri ookakitakerori
ivankire, iriira oshiyakaaventacha kamantantzirori ifiaane Pava. 15 Tzimatsi
kemavetarori faantsi, ipokapaake Satands, imaisantakaapaakeri. Iriiyetakera
oshiyakaaventziri ookakitapainchari avotsiki. 16 Tzimatsi kemavetarori faantsi,
ikempisantaveta thaankiini. Joshiyakovetakaro ookakitapainchari omapiporokitzi,
oshookavetanaka thaankiini. 17 Tera iriyotakoperotatyeero fiaantsi, te inkisashityaaro
ikemaantsiventanakaro ikempisantanairo fiaantsi, jovashaantanakero. Joshiyakarora
pankirentsi sampishitanaintsiri, tera onkyaaperotatye oparitha inthomointa kipatsiki.
18 Tzimatsi pashine kemavetarori faantsi, oshiyakaaventakeri ookakitapainchari
kitocheemashiki. 19 Okantakaantziro jamatavivaita apaniro, ikinkishiryaakotaro
irashaarantya, iro ikovaperotake ontzimimotairi maaroni. @ Anaanakero haantsi
ikemavetavakari, joshiyakaro pankirentsi kaari kithotatsine. 20 Tzimatsiya
kemavakerori faantsi, oshiyakaaventakeri ookakitapainchari okameethavanetzi
kipatsi. Ikempisantanai, joshiyakotakaro aparoni shookapaintsiri, tzimanaintsiri
eepiyokiini okithokitanake, pashine osheki piyokineentanaintsiri, pashine
oshekiperotanaintsiri okitho.”t

Onkofiaatakoyetai omanakoyevetaincharti
(Lc. 8.16-18)

21 Iponia ikantake eejatzi: “Ankoverika ootyaari ootamento, ¢arima antatakotakeri
kovitzinaki? ¢Avakotzirima otapinaki? Tera. Afia iro akovi onkofieetye maaroni inkene
amenavaite. 22 Ari onkantyaari eejatzi, ontzimatye onkofiaatakoyetai omanakoyeve-
tainchari, oofiaarontairo kaari ikemathaveeta pairani. 23 Kovirori inkemathatairo,
inkempisante.” 24 [kantanakeri eejatzi: “Paamaiyaarora okaratzi pikemakeri. Otz-
imikari pantzimotantane, jimaperoyeetaimikari apaata eeroka.: 25 Tsikarika itzimi
otzimimotakeri, ari ontzimimotziitairi. Iriima kaari otzimimotzi, eekerora iriyaatatye

irifieero eero ontzimimoperoyetairi.”$

* 4:8 Kantakotajaantachari jaka “okaratzi shookapaintsiri,” aamaaka okaratzi 30 okithoki, pashine okaratzi 60
okithoki, pashine okaratzi 100 okithoki. T 4:20 Pamenero kantakotachari janta versiculo 4.8. i 4:24 Okaratzi
Naaventakotachari jaka, jiroka okantakota: Kapicheenirika pinkempisantavakero nokantakemiri, kapicheeni piy-
otairo. Irooma pinkempisantaperotavakerika, osheki piyotavakeri, eekero niyotakaaperotanakityeemiro. 4:25
Jiroka okantakotziri okaratzi ifiaaventaitziri jaka: Ikaratziiyotavakerone niyotaakeriri, eekero niyotakaaperotanaki-
tyeeri. Iriima kaari kempisantavakerone niyotaavetakariri, irimaperotya eero jiyotairo.

Joshiyakaaventziro Jests oshooki pankirentsi

26 Ipofia ikantanake eejatzi Jesus: “Tzimatsira oshiyari ipinkathariventantai Pava.
Oshiyatyaarira aparoni shirampari pankitzirori pankirentsi, 27 imayira tsireni, inkaki-
tamanai. Temaita iriyotero tsika okanta oshookantanakari ivankire. 28 Apanirora
oshookavaitzi, etanakyaaro oshitovanake iryaani oshi, impofia ompovainkaryaanake,
tzimanake osheki okithoki. 29 Onkantya osampatake, monkarapaitetapaaka iraavatan-
taityaarori.”

Joshiyakaaventaitziro okitho inchato iryaanitatsiri
(Mt. 13.31-32; Lc. 13.18-19)

30 Tkantanake eejatzi Jesus: “;Opaitama oshiyari eejatzi ipinkathariventantai Pava?
¢Opaitama noshiyakaaventemirori? 3! Oshiyatyaarora aririka ampankitero iryaani-
tatsiri okitho pankirentsi. Okantaveta iryaani onaveta,”™ 32 aririka ampankitakero,
oshookanake, anaanakero pashine pankirentsi, antaro onkantayetya oteva, ari iri-
mavoshiyetyaari tsimeri otsimankatapeshitake.”

¢Opaitama joshiyakaaventantarori Jesus iflaaventayetziri?
(Mt. 13.34-35)

33 Ari ikantapiintatya Jesus joshiyakaaventayetziniri atziri okaratzi jiyotaayetziriri.
Kapicheenirika inkemathayetakero atziriite, kapicheenira iriyotaayeteri. Oshekirika
inkemathayetakero atziriite, oshekira iriyotaayeteri. 34 Tekatsi aparoni okaratzi ika-
mantantziri kaari joshiyakaaventzi. Iriima iriyotaane, ikemathatakaakeri maaroni
otzimi jiyotaantayetakeri.

Joimairentziro Jesus tampyaa
(Mt. 8.23-27; Lc. 8.22-25)

35 Okanta osheetyaanake, ikantanairi iriyotaane: “Thame amontyagai
intatsikeronta.” 36 Aritake jatanai maaroni piyotzimentakariri. Tema aritake isaikake
irirori pitotsiki montyaakotaiyanaani. Tzimatsiya oyaatanakeriri ikenakoyetanake
pashineki pitotsi. 37 Ari omapokapaakari iniroite tampyaa, otamakaatanake antaro,
otetaatapaaka jifiaa pitotsiki, irootzimatake intsitsiyakote. 38 Jovakiryagaitanakeri
jimayira opoopaki pitotsi, jotziitotaka, ikantaitziri: “ilyotaanari! jAntsitsiyakotatyé!”
39 Piriintanaka Jesus, iflaanatanakero tampyaa, ikantziro: “jAritapaake pitampyaatake!”
Ikantzitanakaro inkaare eejatzi: “jPimairyaate!” Avisanake tampyaa, mairyaatanai
inkaare. 40 Ikantziri iriyotaane: “¢Opaitama pitharovantanakari? ¢Tekerama paventaari
Pava?” 41 Osheki ifiaapinkathatanakeri, ikantavakaiyani itharonkakiini: “;Ipaitatyaakama
irika joimairentantarori tampyaa, joimairentziro eejatzi inkaare?”

%)

Gadara-satzijaakiri peyari
(Mt. 8.28-34; Lc. 8.26-39)

1 Areetapaaka Jesus intatsikero inkaare, inampiki Gadara-satzi. 2 Iro jaatakota-
paakitziini, ishiyashitavakari jaakiri peyari ipofiaakaro kitataariki, 3 ari isaikavaitziri
irirori. Te iraavyeeterijoosoveetantari ashirotha. 4Itzimpeshiro joosoveetantari iitziki
eejatzi irakoki. Tekatsira kitsirinkerine. 5 Ari ikantaitatyaani maaroni kitaite eejatzi
tsireni, ikenayetzi otzishiki, kitataariki, ikaimavaitzi, itotakaayetaro mapishetapay-
eeni. 6 Ikanta ifiaavakerira ipokake Jesus, ishiyashitavakari, jotyeerovashitapaakari.
7 Tkaimapaake shintsiini, ikantzi: “iJesus, Itomi Pavaperotatsiri, tera nonkove po-
vashinonkaina! ¢Tsikama pinkantaajatenaka?” 8 Tema ikisapaakitziiri Jesus, ikanta-
paakeri: “jPiyaate peyari!” 9 Ipofia josampitanakeri: “¢Tsikama pipaitaka?” Arijakanake

%

4:31 Iro ikantakoitzi jaka “okitho iryaanitatsiri pankirentsi” paitachari mostaza, shookatsiri inampiki pashine
atziri.

peyari, ikantzi: “Nopaita ‘Oshekyaantzi,” tema osheki nokarataiyini.” 10 Eekero ikan-
tanakitzi peyari: “Te nonkove pomityaantena pashineki nampitsi.” 11 Ari ipiyotaka
tyonkaarikiini osheki chancho ishintaraiyini. 12 Ikantaiyini peyari: “Pomityaantena
janta chanchoki.” 13 Ari ikantzi Jesus: “Pimatero.” Arira ishiyeeyanakani chancho
imperetatzi otzishi, mitagaiyapaakani inkaareki, ari ithonka ipiinkake. Aamaaka
ikaraveta 2,000 chancho.

14Itharovaiyanakeni aamaakoventariri, shiyeeyanakani ikamantantapaake nampit-
siki, ikamantakeri eejatzi maaroni saikayetatsiri irovaneki. Pokaiyanakeni iramenero
avisaintsiri. 15 Ipokashiitanakeri Jesus, ifieetapaatziiri jaakavetari peyari. Isaikake,
ikithaataa, kameetha ikantanaa. Itharovakaapaakari ifiaapaakeri. 16 Ikaratzi fiaakeriri
inkaaranki ikamantavakeri pokayetaintsiri, ikantzi: “Pifiaakeri irika, iriitake Jesus
ovavisaakotairiri. Joviinkakaantake eejatzi osheki chancho.” 17 Ikantaitanakeri Jesus:
“Piyaatai, te nonkove pisaikimotena.” 18 Ipofia jotetana Jesus pitotsiki. Ikantavetavaari
jovavisaakotairi: “Nokovinoyaatanakemi.” 19Jakanake Jesus, ikantzi: “Eero poyaatana,
piyaatai pisheninkaki. Pinkantapairi: ‘Jineshinonkataana Pinkathari.” ” 20 Jimatakero
jaakavetari peyari, jatai inampiki paitachari Decapolis, ikamantapairi maaroni atziri,
ikantapairi: “Jovavisaakotaana Jesus.” Ipampoyaaminthaitanakeri ikemaitzirira ikan-
tayetapairi.

Irishinto Jairo opofia tsinane antzitakeriri iithaare Jestis
(Mt. 9.18-26; Lc. 8.40-56)

21 Tkanta ipiya Jesus ipofiagaaro intatsikero. Ipiyotzimentavaari osheki atziri
inkaarethapyaaki. 22 Ari jareetapaakaya jevatatsiri japatopiintaita ipaita Jairo.
Jiflaapaakeri Jesus, jotyeerovashitapaakari, 23 ikantapaakeri: “Onkamatyee nishinto.
Nokovi piyaate pantantaiyaaro kapicheeni pako, eshitakotaita.” 24 Ari jiyaatanake
Jesus, iro kantamaitacha joyaatanakeri osheki atziri, janavyiimatanakeri.

25 (QOkanta aparoni tsinane osokaavaitachari, tzimakotake 12 osarentsi
omantsiyavaitake, 26 osheki jaaventaveetakaro, aperotakero tzimimovetarori
opinaventa. Amenaashivaitaka, eekero iyaatatzi omantsiyatzi. 27 Okemake iroori
iflaaventaitziri Jesus, ikantaitzi: “Ovashinchaantaneri inatzi Jesus.” Osatekantanakari
atziri okenashitanakeri itaapiiki, antzitapaakeri kapicheeni iithaare. 28 Tema
okantashiretanakitzi iroori: “Aririka nantzitakeri iithaare, ari neshitakotai.”
29 Apathakero eshitanake osokaavaiveta. 30 TJiyotzitanaka Jesus tzimatsi
ovashinchaashitakari ishintsinka, josampitanakeri oyaayetakeriri, ikantziri:
“¢Niinkama antzitakenarori noithaare?” 31 Jakanakeri iriyotaane, ikantzi: “¢Tema pifieeri
janavyiimatakemi atziri? Eekero pikantatzi: ‘¢Niinka antzitakenarori noithaare?’”
32 Eekero jamemenatanakitzi Jesus, irifieeri antzitakeriri iithaare. 33 Okanta tsinaneka
ofaapinkathatanakeri Jesus, okavaitanaka. Tema iro jovashinchagai. Iyaatashitanakeri,
otyeerovashitapaakari, okamantakotapaaka. 3% Ikantanakero irirori: “Tsinané,
ovashinchagaimi paventaane. Kantatsi piyaatai, kimoshire pinkantanaiya, aritake
eshitakotaimi.”

35 Tekera inthonkero Jesus iflaanatziro, areetaiyapaakani pofieenchari ipankoki Jairo.
Ikantapaakeri: “Kamakera pishinto. Eerora pofaashirenkashivaitari iyotaantaneri”
36 Tkanta ikemavakera Jesus ikantaitapaakeri, ikantanakeri Jairo: “Eero povashireta,
paventaiyaana naaka.” 37 Tekatsi ishinete iroyaatanakeri. Intaani jaanakeri Pedro,
Jacobo, Juan. Iriitake Juan irirentzi Jacobo. 38 Ikanta jiyaatake, areetaka ipankoki
Jairo. Ifaapaatziiri jakivaamashitaka atziriite, jiraakotaiyaroni. 39 Kyaapaake Jesus,
ikantapaakeri: “;Opaitama piraantaiyarini? Te onkame, omakoryaatzi.” 40 Thainkashire
jovaveetanakari Jesus. Jomishitovapaakeri maaroni. Intaani isaikanake ashitarori,
eejatziiriyotaane. Ikyaashitanakero jonoryeetakerora eentsi. 41 Joirikavakotapaakero,

1faanatzimaitaro, ikantziro: “iTalita cumi!” (akantziri aaka: “Eentsi, pimpiriinte.”)*
42 Piriintanaa eentsika, aniitanai. Tema tzimake 12 osarentsite, irootake aniivaitan-
tanaari. Ipampoyaaminthatanakeri ikaratzi fiaakerori. 43 Ikantzi Jesus: “Pimperoota
ovarite.” Ipofia ikantanakeri eejatzi: “Tera nonkove pinkamantayeteri atziriite.”

6

Ipiyaa Jesus Nazaret
(Mt. 13.53-58; Lc. 4.16-30)
1Tkanta Jesus ipiya inampiki, ari joyaatairi maaroni iriyotaane. 2 Okanta aparoni ki-

taite jimakoryaantaitari, jiyotaantake Jesus japatotapiintaita. [pampoyaaminthataitak-
eri. Ikantayeetzi ikemaitzirira: “¢Tsikatya jaakerori jiyotanetantakari? ¢Niinkama
matakairiri kaari ifiaapiintaitzi? 3 ¢ Tema iriitake afiaapiintzi josheronkayetziro inchakota?
¢Tema iri otomi Maria? ¢Tema afiiiri Jacobo, José, Judas ipofia Simon, iriitake irirentzi-
payeeni? ;Arira akarayetziro iritsiro anampitaro jaka?” Ari opofia te inkempisantaiteri
Jesus.™ 4Iro ikantantanakari: “Ari jashi jovatziiro kamantantaneri, te irifiaapinkathaiteri
isaikayetzira isheninka.” 5 Irootakera kaari okantanta Jesus irofiaakantero ishintsinka
janta. Te iroshekiperote mantsiyari jovashinchaake jantantanakari kapicheeni irako.
6 Antaro jovashiretakotakari ikaratzi kisoshirevaitatsiri, kaari kovatsine inkempisan-
tai. Iroora ikenantanakari jiyotaantayetzi pashineki nampitsi tzimayetatsiri janta.

Jotyaantaitziri iyotaari

(Mt. 10.5-15; Lc. 9.1-6)

7 Ipofia Jesus japatotakeri 12 iriyotaane. Ipasavyaakari ishintsinka inkit-
sirinkantyaariri irirori peyari. Jotyaantakeri, intsipatavakaayetanakya inkarate
apite. 8 Ikantavakeri: “Eerora paanake pitharate, povarite, eejatzi piireekite,
intaani paanake pikotzi. 9 Eero okantzi paanake eejatzi pashine piithaare. Aparoni
pinkyaantanakya pi-zapato-te.” 10 Tkantzitavakari eejatzi: “Pareetakyaarika
aparoni pankotsi, arira pimaapiintatye, irojatzi pavisantakyaari pashineki nampitsi.
11 Eerorika jaakameethaitzimi, eerorika ikempisantaitzimi eejatzi, pavisapithateri.
Potekanairo piipatsikiite, iro iriyotantyaari te inkempisanteri Pava. Iriira irimaperoitai
irovasankitaiteri apaata, anaanakero inkantayeetairi Sodoma-satzi ipofia Gomorra-
satzi. Omaperora.” 12 Jkanta jiyaayetakera iriyotaane Jesus ikamantayetairi
atziri irovashaantairo ikaariperoshireyetzi. 13 Jovavisaakoyetake jaakiri peyari,
jovashinchaayetai eejatzi osheki mantsiyari jotziritantari yeenkantsi.

Ikamantakari Juan oviinkaatantanerti
(Mt. 14.1-12; Lc. 9.7-9)

14 Areetakotakari pinkathari Herodes okaratzi Jesus jantayetziri. Tema ikantay-
eetake: “Afagaira Juan oviinkaatantaneri. Pifieeri otzimi ishintsinka.” 15 Pashine
kantayetatsiri: “Elias inatzi.” Ikantayeetzi eejatzi: “Aamaa iriitake pashine kaman-
tantaneri.” 16 Tkanta ikemakera Herodes ikantayeetakeri, ikantanake irirori: “Iri-
itakera afiagaatsi Juan nothatzinkakaantakeri.” 17 Opofiaantzitakari Herodes jashitako-
takaantziri Juan, okantakaantziro Herodias, iinantavetari Felipe irirentzi Herodes.
Irootake jiinantaariya Herodes irirori. 18 Tema ikaminaantavetatya Juan, ikantave-
takari Herodes: “Te onkameethate piinantyaaro iina pirentzi.” 19 Iro opofiaantari
okisaneentziri Herodias, okovake ovamaakaanterimi. 20 Irootake jashitakotzitakaan-
tantakariri Herodes. Iro kantamaitacha Herodes iniroite jifiaapinkathatakeri Juan,
jiyotzi kameethashireri ini, itasorentsitakaane Pava jinatzi. Tera inkove irovaiteri.

5:41 Irootake ifiaavaitakeri Jesus, tema arameo onatzi jifiaanetari irirori. 6:3 Jacobo, irijatzira ikantaitzitari
eejatzi Santiago.

Tema maaroni ikaminaavetariri, okompitzimoshiretakari Herodes. Ari jeshiventave-
taro ikempisantziri. 21 Opofia aparoni Kitaite, joimoshirenkavetaro Herodes itzi-
mantakari pairani. Ipokaiyakeni ikaratzi ipinkatharentsitzi, ipokake ijevare ovayiri-
ite Roma-satzi, ipokake jevayetatsiri Galilea-ki. Ovaiyakani. 22 Opofia okyaapaake
ishinto Herodias jovaiyanira, amasheetapaake, ookimotapaakari Herodes amashee-
tane, ari ikempitakari itsipatakari jovaiyani. Ikantanakero Herodes: “Ari nom-
pakemi opaitarika pinkampitenari. 23 Eero namatavitzimi, jiyotzi Pava kyaaryoo
nokantzi. Iroorika pinkovemi okaratzi nopinkathariventziri, arityaami onkan-
take nompemi kashetani.” 24 Iyaatashitanakero iniro, okantapaakero: “;Opaitama
nonkampiteriri?”  Okantanake iroori: “Pinkampiteri iito Juan oviinkaataneri.”
25 Piyapaaka evankaro, okantapaakeri: “Nokovi pimpenaro iito Juan, povakenaro
matzitaki.” 26 Jovashiretanaka antaro pinkatharika. Tema maaroni ikemaitakeri
inkaaranki, ikantakerori evankaro, tekatsi inkenakaanairo, ontzimatye impero oko-
vakotakeriri. 27 Jotyaantake ovayiri iramakeneri iito Juan. 28 Jatanake ovayiri
jashitakoyeetzirira Juan, ithatzinkapaakeri, jamakotakero iito matzitaki. Ipaitakero
evankaroka, aanakenero iniro. 29 Ikanta ikemaiyakeni iriyotaane Juan-ni. Pokaiyak-
eni, ikitatairi.

Jovakaari Jesus 5,000 shirampari

(Mt. 14.13-21; Lc. 9.10-17; Jn. 6.1-14)

30 Aritake areeyetaa irotyaantane, apatotapaa maaroni isaikira Jesus, ikamantapairi
okaratzi jantayetakeri. 3! Eekero ipokaminthatatzi atziri, piyayetacha pashine.
Te onkantapainte iriyaataiyeeni Jesus irovaiya. Irootake ikantantanakariri Jesus
iriyotaane: “Thame aate tsika te inampiitaro, amakoryaavakeeta kapicheeni.”
32 Otetaiyanakani pitotsiki, jataiyini. 33 Iro kantamaitacha, osheki amenakotavakeriri
jlyaatanake, jiyotavakeri. Shiyeeyanakani ikenaiyake avotsiki, ipofiaanakaro
nampitsiiteki. Iri etaiyakaroni jareeta, apatotaiyapaakani. 34 Ikanta jareetapaaka
Jesus, jifiaapaatziiri ipiyotaiyakani. Jetakoshiryaapaakari. Tema ikempitakityaari oisha
eerorika itzimi aamaakoventyaarine. Jiyotaayetapairi eejatzi. 35 Aritake sheetyaanake,
ipokashitapaakeri iriyotaane, ikantapaakeri: “Iyotaanari, asaikatziira jaka tsika
te inampiitaro. 36 Pinkaratero piyotaantzi, iriyaataita atziripayeeni nampitsiki
iramanante iroyaari.” 37 Ari ikantake Jesus: “Pimperi eeroka iroyaari.” Ikantziya:
“¢Pikovatziima niyaate namanantakite novakayaariri? Oshekira ovinaro, eero janteta
kireeki aamaaka 200 denario ompinatyaari, novakaantyaariri maaroni.” 38 Ikantzi
Jesus: “¢Tsika okaratzika tanta jamanontakari atziriite? Piyaate pamenakitero.”
Ikanta jamenakitziro, ikantziri: “Tzimatsi 5 tanta, ipofia apite shima.” 39 Ikantzi Jesus:
“Pomisaikeri maaroni atziri onatsiryaapankaatake kataroshimashi, pinashiyetyaarira
pomisaikayeteri.” 40 Ari jimatakeri. @ Tzimatsi nashiyetainchari isaikayetake
aamaaka ikaratzi 100 atziri, jimataka eejatzi pashine aamaaka ikaratzi 50 atziri.
Ari ikantayetakeriri, jomisaikakeri maaroni. 41 Ipofia Jesus, jaakotanakero 5 tanta
okonovakarira apite shima, amenanake inkiteki, ipaasoonketanake. Ipetoryaakero
tanta, ipakeri iriyotaane, jovavisaakeneri irirori atziripayeeni. Ari ikempitaakeriri
eejatzi shima, jantetaakari maaroni. 42 Maaroni jovaiyakani, kemaneentaiyakani.
43 Jjaikiyeetai 12 kantziri okaratzi jovakaantakari. 44 Aamaaka ikaratzi 5,000
shirampari ovainchari.

Janiitantaro Jesus inkaare
(Mt. 14.22-27; Jn. 6.15-21)
45 Ari ikantanairi Jesus iriyotaane: “Thamera, petaiyaaro pimontyagai nampit-
siki Betsaida.” Ikantanakeri piyotzimentakariri: “Kantatsira piyaayetai pipankoki.”
46 [kanta jiyaatanaira maaroni atziri, tonkaanake Jesus otzishiki irifiaafiaate. 47 Aritake

tsirenitanake, overaakotaiyaani iriyotaane niyankyaaki inkaare jimontyaakotaiyani.
Apaniro isaikake Jesus otzishiki, 48 jamenakotakeri iriyotaane, shintsi ikomataiyini
oipiyapiyatakotakerira tampyaa. OKkanta okitaitzimatake, jiyaatashitairi, janiitan-
taaro inkaare, ikenashitapairi itaapiiki, iro iravisanakerimi. 49 Ikanta jifieeyavairi,
joshiyakaantzi shiretsi inatzi, kaimaiyanakeni, 50 tema maaroni otsinkashiryaanakeri
ifaakerira. Ipofia ikantapaakeri Jesus: “Naakatake pokaatsi, eero pitharovi, ton-
tashire pinkantaiyaani.” 51 Otetapaa pitotsiki, avisainkatanake tampyaa. Ipampoy-
aaminthataiyakerini. 52 Tema tekeraata inkemathatero joshekyaantakarori Jesus tanta,
iro okantakaantziro ikisoshirevaitaiyini.

Jovashinchaantzi Jesus Genesaret-Ki
(Mt. 14.34-36)

53 Irojatzi jareetantaiyapaakari inampiki Genesaret-satzi. >4 Iro jaatakoiyapaakitzi-
ini, jiyoitavakeri Jesus. °> Ikamantavakaanaka maaroni nampitarori janta, jamakoy-
eetakeri mantsiyari inaryaamentoki. Tsikarikara isaiki Jesus, ari jamakoyeetziniriri.
56 Omataka ikenayetzira iryaaniki nampitsi, nampitsiki antaro, eejatzi ovaantsiki,
jovakoyeetziniri mantsiyari avotsiki, ikantayeetziri: “Pishineteri irantzitavakemiro
piithaare kapicheeni.” Tema maaroni antzitayetakeriri iithaare eshitakoyetai.

7

Ovaariperoshiretziriri atziri
(Mt. 15.1-20)

1 Tpofia ipokaiyake Fariseo itsipatakari iyotzinkari, ipofiaayetaka Jerusalén-ki.
Japatoventapaakari Jesus. 2 Tema ifiaapaakitziiri iriyotaane te irantero jametapiintaitari
ikivaakota jovaiyanira. Ikishimatapaakeri. 3 Tema okaratzi jantapiintziri Fariseo-
payeeni, eerorika ikivaakota, eero jovaa. Irootake jametapiintakari pairani
icharineete: Aririka inkove iroya, ontzimatye inkivaakotavakya, inkitevathatantyaari.
4 Aririka irareetaiya jamanantavaitzi, tekera irovapaiyaata, inkivaakoperotapaiya.
Tera aparoni onkantya jameyetari, ikivayetzitaro eejatzi iriraamento, iyovite,
ironkotsimento, imaamento, maaroni. > Irootake josampitantakariri Jesus, ikantziri:
“¢Opaitama ipeyakotantakarori piyotaane jiyotaayetairi pairani acharineete?
Nofiaapaakeri jovaiyani, te inkivaakotya.” ¢ Jakanake Jesus, ikantzi: “Kamataviri
pinaiyini. Eeroka ifiaaventake pairani Isaias-ni, ikantake josankinatzi:
[fiaapinkathavaantevetashitana atziripayeeni.

Iro kantacha te inkinkishiretakotena kameetha.

7 Amenaashivaita jotyeerovayeta ifiaapinkathavetana,

Tema jiyotaantashivaitaro jameyetari irirori.

8 Pipeyakotakaro eeroka Ikantakaantane Pava, pantashiyetakaro jametayetari atziriite.
Pikivayetziro piyovite, piraamento. Oshekira okaratzi pantashiyetakari.”

9 Ikantziri eejatzi: “Iroora pantayeperotake pameyetari, pithainkanakero Ikan-

takaantane Pava. 19 Okantzi irosankinare Moisés-ni:

Pifiaapinkathateri ashitamiri.

Okantzi eejatzi:

Ontzimatye irovamaiteri kishimavaiterine ashitariri.

11 Iro kantamaitacha eeroka pikantapiintzi: ‘Ankashiyakairirika Pava aireekite, ontzi-
matye amperi. Onkantavetakya afieeri irashinonkaavaitya ashitairi.’ 12 Ari pikantakari
eeroka, piyotaashiyetakari atziripayeeni inthainkantavaite, te irineshinonkayetairi
ashitariri. 13 Intaani pantashiyetakaro jameyetari pairani picharine, irootake pi-
thainkantakarori ifiaane Pava. Arira pikantapiintatya pantayetziro kempitakarori
iroka.”

14 Oporia ikaimakeri Jesus maaroni apatotainchari, ikantziri: “Pinkempisantaiyeni,
onkantya pinkemathatantyaarori nonkanteri. 15 Maaroni jovayeetari, te ovaariper-
oshiretante. Irooma okaratzi amishitovayetziri pofiaachari inthomointa, irootakera
ovaariperoshiretantatsiri. 16 Povayempitatyaaro iroka.” 17 Ikanta jiyaataiyeeni
atziri, kyaapai Jesus pankotsiki. Ari josampitakeri iriyotaane, ikantziri: “¢Opaitama
poshiyakaaventakeri?” 18 Jakanake Jesus, ikantzi: “¢Tema pinkemathatavakero eejatzi
eeroka? ¢ Tema piyote eeroka te ovaariperoshiretantzi okaratzijovayeetari? 19 Tekatsira
onkantero ashire, intaani okeniro asheetoki, irojatzi oshitovantanaiyaari.” Iro jiy-
otaantakeri Jesus, tema te onkaariperote okaratzi jovayeetari. 20 Ipofia ikantanake
eejatzi: “Irooma aririka ankinkishiretya antakairi asheninka kaariperori, irootak-
era ovaariperoshiretantatsiri. 21 Tema inthomointa ashireki opofiaayeta, okempi-
tatya: kaariperori kinkishiretaantsi, kaari kinataantsi, mayempitaantsi, ovantaantsi,
22 koshitaantsi, mashithataantsi, kaariperoshiretaantsi, amatavitaantsi, mayempiry-
ookitaantsi, samakoneentaantsi, kishimataantsi, asagaaventaantsi, masontzishire-
taantsi. 23 Tema okaratzi ikinkishiretapiintaka atziri kaariperori onatzi, irootake
iflaantarori ovaariperoshirevaitziri. Tema inthomointa ishireki opofiaayetaka irokapay-
eenl.”

Aventaari Pava Sirofenicia-sato
(Mt. 15.21-28)

24 Opofiaashitaka ikenanake Jesus nampitsiki paitachari Tiro, irojatzi janta Siddn-ki.
Ari isaikapaake aparoni pankotsi, te inkovavetya inkemakoiterimi. Iro kantacha te
onkante iromanakotya. 25 Tema janta tzimatsi aparoni tsinane, jaakiri peyari oshinto.
Okemakotavakeri iroori Jesus, iyaatashitanakeri, otyeerovashitapaakari. 26 Kaari judio
iroka tsinane, opofiaatya iroori pashineki nampitsi opaita Sirofenicia. Okantapaakeri:
“Jesus, povashinchagainaro nishinto, jaakatziiro peyari.” 27 Ikantanakero irirori:
“Apaata tsinane. Tema ikantaitakeranki: Te aapithateri irovarite eentsi amperi otsitzi
iroyaaro, apaniro jovaro irirori irojatzi inkematziitantakyaari.” 28 Ipofia akanake
tsinane, okantziri: “Omaperotatya pinkathari. Ari ikatziyapiintari otsitzi irirori
jantyaatziini, jovayetaro ovaritentsi jookakaantayetziri eenchaaniki.” 29 Ikantzi Jesus:
“Ari okanta, omaperotatya pikantakeri. Kantatsi piyaatai, ari pifiaapairo pishinto,
eshitakotai iroori.” 30 Okanta iyaatai tsinane opankoki, ofiaapairo ishinto onoryaaka
omaamentoki, eshitakotai.

Jovashinchagairi Jests omatayempivetari

31 Ipofia jovaanaa Jesus isaikavetapaakara nampitsiki Tiro, ikenanairo Sidén-ki,
Decdpolis-ki irojatzi jareetantaari Galilea-ki. 32 Ari jamaitakeneri aparoni atziri
matayempiri, kisovaanteri inatzi eejatzi. Ikantaitapaakeri: “Jesus, pantantavakyaari
kapicheeni pako.” 33 Ipofia Jesus jaanakeri jantyaatziini, josaantantakari irakoimpeki
iyempitaki, jotziritantakariichoore ineneki. 34 Amenanake inkiteki, jovineenkatanaka,
ikantziri: “jEfatal” (akantziri afiaaneki aaka: “ovitaryagaiyaata.”) 35 Apathakero ivi-
taryaanaka iyempita, te inkisovaantetanai eejatzi, kantanai ifiaavaitzi. 36 Ikantavetakari
Jesus: “Eerora pikamantakotana.” Iro kantacha ipiyathatakari, ikamantakeri maaroni
atziri. 37 Ipampoyaaminthaitanakeri Jesus, ikantayeetzi: “¢Opaitama okameethatantari
jantziriirika? Ikemakagairi matayempitari, ifiaavaitakagairi eejatzi kisovaanteri.”

8

Jovakaari Jesus 4,000 shirampari
(Mt. 15.32-39)

7:27 Iriira joshiyakaaventayeetzi judio-payeeni, ikempitari eenchaaniki. Iriima kaari judio-tatsine ikempitari
otsitzi.

1 Ikanta japatotaiyanira osheki atziri, thonkapaaka irovarite. Ikaimakeri Jesus
iriyotaane ikantziri: 2 “Antaro netakoshiretakari atziripayeeni. Tema mavatake Kki-
taite itsipatakana jaka, tekatsitapaake irovaiyaari. 3 Aririka notyaantairi, ari aakeri
itashe avotsiki, tema tzimayetatsi pofiaachari intaina.” 4 Jakanake iriyotaane, ikantziri:
“¢Tsikama ayeka ovakaiyaariri jaka tsika te inampiitaro?” 5 Josampitziri Jesus: “;Tsikama
okaratzi tanta tzimatsiri?” Ikantaiyini irirori: “Tzimatsi 7.” 6 Ipofia jomisaikakaan-
takeri Jesus maaroni atziri kipatsiki. Jaakero 7 tanta, ipaasoonkeventakero, ipeto-
ryaakero, ipakeri iriyotaane jovavisaakeneri atziripayeeni irirori. 7 Tzimitacha eejatzi
tsikarika ikaratzi shimaaniki. Ipaasoonkeventakeri eejatzi, ipayeetakeri atziripayeeni.
8 Ovaiyakani maaroni, kematziitaiyakani. Ijaikitai okaratzi tzimakaantapaintsiri 7
kantziri. 9 Maaroni ovainchari aamaaka ikaratzi 4,000 shirampari. Ari jomityaan-
tayetairiri. 10 Ipofia jotetanaa Jesus pitotsiki itsipatanaari iriyotaane, montyaakotanaa
intatsikeronta opaitara Dalmanuta.

Ikovakoyeetziri Jests intasonkaventante
(Mt. 16.1-4; Lc. 12.54-56)

11 Ipofia ipokaiyapaakeni Fariseo, iflaanaminthatapaakeri Jesus, ikovi irifieero inta-
sonkaventante, iro iriyotantaityaari omaperotatya opofia itasorenka inkiteki, tema
iflaantatyaari. 12 Jovineenkatanaka Jesus, ikantzi: “;Opaitama ikovantari irifieena non-
tasonkaventante irikapayeeni? Eero nofiaakimaitari. Omaperora.” 13 Piyanaka Jesus,
montyaakotanaa.

Shineyakairori itantane Fariseo
(Mt. 16.5-12)

14 Ari ipeyakotanakaro iriyotaane iraanontanakyaami tanta, intaani jaamatsitanake
aparoni janta ipitoki. 15 Ariikantzi Jesus: “Ontzimatye paamaventyaaro shineyakairori
itantane Fariseo eejatziirashi Herodes.” 16 Ariifiaanatavakaiyaniiriyotaane, ikantavakaa:
“Kaarima amantaka tanta.” 17 Ikanta Jesus jiyotake ikantavakaari iriyotaane, ikantzi:
“cIpaitama pikantavakaamentari: ‘Kaari amantaka tanta? ¢Tema pikemi? Kisoshire
pikantaka. 18 Tzimavetacha poki te pifiaante, tzimavetacha piyempita te pinkeme.
¢Tema pinkinkishiryeero noshekyaantakarori tanta? 19 Tema 5 tanta tzimavetacha,
iro kantamaitacha jovaiyakani 5,000 shirampari. Piyoyagairo okaratzi tzimakaanta-
paintsiri. ¢ Tsikama okaratzi kantzirijaikitaachari?” Ikantaiyini: “12 kantziri.” 20“Eejatzi
nokempitaakero, karavetachari 7 tanta, jovaiyakani 4,000 shirampari. Piyoyagairo
tzimakaantapaintsiri. ¢Tsika okaratzi kantziri pijaikitairi?” Ikantaiyini: “7 kantziri.”
21 Ari ikantziri: “;Tekerama pinkemathateroota?”

Jovashincheetziri mavityaakiri

22 Areetaka Jesus nampitsiki Betsaida. Jamaitakeneri mavityaakiri, ikantaitapaakeri:
“Pantantanakyaari kapicheeni pako.” 23 Ipofia Jesus, jakathavakotanakeri. Jaanakeri
othapiki nampitsi. Ichoontaakitakeri, jantantakari kapicheeni irako. Josampitzi-
maitari: “¢Kantatsi pamene?.” 24 Ari jamenanake, ikantzi: “Amenavetaana, nofiaavetaari
atziri janiitaiyini, iro kantamaitacha te inkofiaaperote, joshiyakaro inchato.” 25 Ipofia
japiitakeri ipampitaakitziri, ifiaantaari jamenakagairi eejatzi. Ari jeshitakotanake,
kofiaatanai jameni intaina, ifiaanairo maaroni. 26 Jotyaantairi, ikantavairi: “Eerora
pikenanai nampitsiki, te nonkove pinkamantakotena.”

Jiyotake Pedro: Cristo inatzi irika Jesus
(Mt. 16.13-20; Lc. 9.18-21)
27 Tpofia jovaanaka Jesus, itsipatanaari iriyotaane, iriyaatero maaroni nampitsi
saikatsiri Cesarea-ki inampitsiteki Filipo. Okanta niyanki avotsi josampitakeri iriy-
otaane, ikantziri: “¢Ipaitama ikinkishiretakotanari atziripayeeni?” 28 Ari jakaiyanakeni:

“Ikantayeetzi Juan-ni oviinkaatantaneri pinatzi, ikantayeetzi eejatzi Elias pinatzi. Tz-
imatsi kantayetatsiri eejatzi pashine, kamantantaneri piriintaacha.” 29 Ipofia josampi-
tanakeriirirori, ikantziri: “¢Opaita pikinkishiretari eeroka?” Arijakanake Pedro: “iCristo
pinatzil.” 30 Ikantzi Jesus: “Eerora pikamantakotana.”

Ifiaaventziro Jesus inkame
(Mt. 16.21-28; Lc. 9.22-27)

31 Ari jetanakaro Jesus ikamantziri iriyotaane onkarate avishimoterine, tema iri
apaniro paitaincha Itomi Atziri. Ikantziri: “Oshekira nofieero nofiaashitakoventyaami.
Osheki inkisaneentena pinkatharipayeeni, eejatzi ijevarepayeeni omperatasorentsi-
taari, eejatzi ikaratzi iyotzinkariite. Irovamaakaantena. Iro avisavetakya mava Kitaite,
afiagaana.” 32 Ari ikantakeriri, te iromanero. Ipofia Pedro, jaanakeri Jesus jantyaatzi-
ini, ikovavetaka inkaminairimi. 33 Ipithokapithatanakari, jamenanakeri iriyotaane,
ikisathatanakeri Pedro, ikantziri: “jPiyaate Satands! Tera poshiretaro eeroka iko-
vakaantziri Pava, intaani poshiretaro ikovayetziri atziriite.” 34 Ipofia ikaimakeri Jesus
piyotzimentakariri, ikaimakeri eejatzi iriyotaane, ikantakeri: “Tzimatsirika kovatsiri
intsipatyaana irovashaantairo ikovashiyetari irantero. Onkantavetya impaikakoiter-
imi, intsipatyaana. 35 Ikaratzi etakovaitachari apaniro jantayetziro inevetashiyetari,
ariimpeyashitakya. Iriima inkarate kamimentenane, okantakaantziro ikempisantziro
Kameethari Naantsi, aritake iravisakoshiretai. 36 Amenaavaitashitara ifieetziro otz-
imimotantzi osheki ovaakarontsi tzimayetatsiri jaka Kkipatsi, impofia irifieetairo im-
peyaashiitaiyaaro afiaantarentsi. 37 ;Kantatsima impinakoventaitya eero ifiaantaitaro
impeyashitaitya? 38 Tema ikaratzi pashikiventakotanari naaka ifiaaventaina kaariper-
oshireriki atziri, ari nonkantzitaiyaari naaka eejatzinompashikiventairi apaata aririka
nompiye namairo irovaneenkaro Ashitanari nontsipataiyaari maninkariite, tema
naaka Itomi Atziri.”

9

1Ipofia ikantanake eejatzi Jesus: “Kyaaryoora, tzimayetatsi pikaratzi jaka, tekeraata
pinkameeta, ari pifiaakero ishintsinka Pava tsika ikanta ipinkathariventantzi.”

Ishipakiryiimotakeri Jesus iriyotaane
(Mt. 17.1-13; Lc. 9.28-36)

2 Okanta avisanake 6 Kkitaite. = Tonkaanake Jesus otzishiki, jaanakeri Pedro,
Juan, ipofia Jacobo. Ari ishipakiryiimotakeriri. 3 Kitamaro okantanaka iithaare,
tekatsi ankempitakaantya okitamarotanakera. 4 Ifiaatziri Elias itsipatapaakari Moisés,
ikinkithavaitakaapaakeri Jesus. > Ifiaavaitashitanaka Pedro, ikantanakeri Jesus: “Iyotaa-
nari, omapero okameethatzi pamaiyakena jaka. Kameetha novetsikaiyemine mava
pankoshetantsi: aparoni pashitya eeroka, aparoni irashitya Moisés, irashitya aparoni
Elias” 6 Tema itharovaiyanakitziini, irootake ifiaavaitashivaitantanakari. 7 Ipofia opoka-
paake menkori otsimankakotapaakeri. Ikematzi ikantaitzi: “Notomi inatzira irika
netakokitari, pinkempisanteri.” 8 Ipofia jamenaperovetaiyanaani, tekatsi irifiaanai,
intaani Jesus.

9 Tkanta joirinkaiyaanira otzishiki, ikovakotakeri eero ikamantantziro ifiaakeri iro-
jatzi apaata aririka irafiagai. Tema irika Itomi Atziri ari irafiagai inkamavetakyaara.
10 Irootake eero ikamantakotantari, iro kantacha osheki josampitavakaiyakani irirori
tsika opaita ikantakotziri Jesus, ari irafiagai inkamavetakya. 11 Ipofia josampitaiyak-
eri, ikantziri: “¢Opaitaka ikantakotziri iyotzinkariite iriira eevatapaintsine Elias im-
poke?” 12 Ari jakanake Jesus, ikantziri: “Omaperotatya, iriitakera eevatapaintsine
Elias impoke, irovatampatzikatantapaake. ; Tsikama okantzika josankinatakoyeetakena
pairani? Tema okantzi: ‘Irika Itomi Atziri, osheki inthainkavaitaiteri.’ 13 Pinkeme,

aritakera pokake Elias. Osheki imaimaneetavakeri, imonkaratakero okaratzi josanki-
natakoyeetakeriri.”

Jovavisaakotziri Jesus eentsi jaakiri peyari

(Mt. 17.14-21; Lc. 9.37-43)

l4Tkanta jareetaa Jesus jookanakeri iriyotaane, ifiaapaatziiri ipiyotzimentakari osheki
atziri itsipatakari iyotzinkariite iflaanaminthatziri. 15 Ikanta ifiaavairira ipokai Jesus,
ipampoyaavairi, ishiyanaka irovethatavaiyaari. 16 Josampitapaakeri Jesus, ikantzi:
“¢Ipaitama pifiaanatzimentziriri?” 17 Akanake aparoni, ikantanake: “Iyotaanari, na-
matziimiri notomi jaakiri peyari, te onkantai ifiaavaitai. 18 Impokashitapairirika, os-
heki jomposakaavaitari kipatsiki. Ishimorepaantevaitakaari, jatsikaikivaita, ikiso-
takairi. Nokantavetakari piyotaane irovavisaakotainari, te irimateri.” 19 Jakanake
Jesus, ikantanake: “Tetya pinkempisantaiyeni eeroka. ¢Tsikapaitema piyote? Pa-
makeri jaka eentsi.” 20 Jamaitapaakeneri. Ikanta peyari ifiaapaakerira Jesus, jom-
petatakaanakari shintsiini eentsika, tyaanake, ipinaavaita kipatsiki, ishimorepaante-
vaitanake. 21 Josampitanakeri Jesus iriri eentsi, ikantziri: “¢Tsikapaitema jetantanakari
peentsite?” Ikantzi: “Ari ikantzita ovakera jeentsitapaake. 22 Itaakaavaivetakari
paampariki, ipiinkavaitzi eejatzi jifiaaki, ikovi irovamayerimi. Kantatsirika pineshi-
nonkatyaana, pimatero.” 23 Ikantziri Jesus: “¢Opaitama pikantantarori ‘Kantatsirika...?’
Aririka pinkempisantanai, aritake omatakya maaroni.” 24 Ipofia ikaimanake shintsiini
iriri eentsi, ikantanake: “Kempisantavetachana, terika nokempisantaperotzi, pinkem-
pisantakaaperotaina eeroka.” 25 Eekerora ifiaatzi Jesus ipokaiyapaakeni atziri, ik-
isathatanakeri peyari, ikantanakeri: “Pintainaryeeyaari eentsi, eerora pipiyashitaari
eejatzi.” 26 Tkaimanake shintsiini peyari. Ikamanatakaanakeri eentsika. Osheki
kantanaintsiri: “Kamake eentsika.” 27 Ipofia jakathavakotanakeri Jesus, jovatziyak-
eri. Afaanai. 28 Ikanta ikyaapaakera Jesus pankotsi, ari josampitakeriri iriy-
otaane apaniroini, ikantziri: “¢lIpaitaka kaari nomatantari naaka novavisaakoteri?”
29Tkantzi Jesus: “Imaperotatya ishintsitzi irika peyari, okovitya aakoventyaaro amane,
antziventyaari eejatzi.”

Japiitairo Jesus ikamantakota inkamimotante
(Mt. 17.22-23; Lc. 9.43-45)

30 Ipofia jovaanaa Jesus, ikenayetanai Galilea-ki. Tera inkove inkemakoteri atziri-
ite. 31 Tema jiyotaayetatziiri iriyotaane, ikantayetziri: “Irootaintsira iraakaantaiteri
Itomi Atziri, irovaiteri. Avisavetakya, mava Kkitaite, aritake irafiagai eejatzi.” 32 Iro
kantamaitachari te iriyotaiyavakeroni okaratzi ikamantavetariri. Tekatsi kovatsine
irosampiteri.

Tsika itzimiiriiperotatsiri
(Mt. 18.1-5; Lc. 9.46-48)

33 Areetaiyaani Capernaum-ki. Ikanta isaikaiyapainira pankotsi, josampitakeri Jesus,
ikantziri: “¢Opaitaka pikantavakaari inkaaranki avotsiki?” 34 Ari imairetaiyakeni
irirori. Tema ikantavakaamentatyaaro inkaaranki avotsiki tsikarika itzimi iriipero-
tatsiri. 35 Saikanake Jesus, japatotakeri 12 iriyotane, ikantziri: “Aririka pinkove piri-
iperote, poshiyakotyaari ikanta otzikataari, te ipinkathariventantzi irirori.” 36 Jamake
aparoni eentsi isaikaiyakenira, ithomaakeri, ikantzi: 37 “Inkarate pairyiirori novairo
ikempisantaana, impofia iraakameethatairi aparoni kempitariri irika eentsi, naakara
jaakameethatake. Ari okempitari eejatzi, aririka paakameethatakena naaka, kem-
piperovaitaka iri paapatziyanaa itzimi otyaantakenari jaka.”

Ariakaratziri kaari kisaneentairi
(Lc. 9.49-50)

38 Ari ikantanake Juan: “Iyotaanari, nofiaake chapinki aparoni atziri pairyiirori
pivairo, jovavisaakotzimaitari jaakiri peyari. Tera afieeri ankarateri jaka, novashaan-
takaakeri.” 39 Ikantzi Jesus: “Eero povashaantakairimi. Tema ikaratzi tasonkaven-
tantatsiri ipairyiirora novairo, eerora ikishimataana osamaniityaake. 40 Tema ari
akaratziri itzimi kaari kisaneentaine. 4! Aririka inkaminthagaitemi impairyeetero
novairo, inkantaite: ‘Nompakoteri jifiaa jashitaari Cristo.” Iriira impinaitairi apaata.
Omaperora.”

Eero pantakaantziro kaariperori

(Mt. 18.6-9; Lc. 17.1-2)

42 “Tsikarika itzimi antakaakerine Kkaariperori aparoni eentsi aventaanari,
oshiyakariri irika jaka, ari irovasankitaayeetairi. Iro kameethatatsimi
inthayeeteneri mapi ikentsiki, iroviinkaitakeri inkaareki. 43 Troorika pako
pantapiintantyaami Kkaariperori, povashaantero onkantya pavisakotantaiyaari,
pinkempitakaantero pinthatzinkatyeeromi pako. Irojatzi piyaaponthokitantaiyaari
inkiteki. Tema te apantyaaro otzimaveta apite pako ompofia pifiagairoya apaata
irookaitaimi sarinkaveniki tsika pinkantaitatyeeni pintagaiya, 44 tsika janta te
inkaamanetapai chovitsi, tsika te intsivakanetapai paampari. 45 Iroorika piitzi
pantapiintantyaami Kkaariperori, povashaantero onkantya pavisakotantaiyaari,
pinkempitakaantero pinthatzinkatyeeromi piitzi. Irojatzi piyaaponthokitantaiyaari
inkiteki. Tema te apantyaaro otzimaveta apite piitzi ompofia pifiagairoya
apaata irookaitaimi sarinkaveniki tsika pinkantaitatyeeni pintagaiya, 46 tsika
te janta inkaamanetapai chovitsi, tsika te intsivakanetapal paampari eejatzi.
47 TIroorika poki pantapiintantyaami kaariperori, povashaantero onkantya
pavisakotantaiyaari, pinkempitakaantero pinkithoryaatyeeromi poki. Irojatzi
piyaapityaakitantaiyaari inkiteki. Tema te apantyaaro otzimaveta apite poki ompofia
pifiagairoya apaata irookaitaimi sarinkaveniki tsika pinkantaitatyeeni pintagaiya,
48 tsika te janta inkaamanetai chovitsi, tsika te intsivakanetai paampari eejatzi.
49 Tema paamparikira irifiaantayeetyaami maaroni, inkempitakaantaitemiro eejatzi
okanta katyori. 50 Kameetha okanta tzivi okatyotzi, aririka inkonovaitero tsika
ompaitya, eero apantaaro inkatyokantaityaaro.  Ari pinkantanaiyaari eeroka
ontzimatye pinkempitakotaiyaaro tziviperori, paapatziyavakaiya, tema te apantaro
pintzimaventavakaiya.”

10

Jiyotaantzi Jesus ikantzi: te apantyaaro pookero piina
(Mt. 19.1-12; Lc. 16.18)

1Tkanta jovaanaa Jesus iriyaatero Judea, ikenanakero intatsikero Jordéan. Japatotzi-
mentavaari osheki atziri. Jetapaaro jiyotaayetapairi ikempitapiintzirora.

2 Ari ipokakeri Fariseo, josampitapaakeri Jesus ikovi inkompitakaiyaarimi,
ikantapaakeri:  “¢Shinetaantsitatsima aparoni atziri irookero iina?” 3 Jakanake
Jesus, ikantanakeri: “¢Opaitama ikantakaantziri Moisés-ni?” 4 Ikantaiyini irirori:
“Ishinetakaantziro Moisés-ni ookero aina aririka impayeetairo tsika osankinatakota
ookavakaantsi.” 5> Ari jakanakeri Jesus, ikantanakeri: “Okantakaantziro te
pinkempisantanete, irootake ishinetantakamirori iroka. 6 Tema pairani etantanakari
jovetsikantzi Pava, jovetsikakeri shirampari, jovetsikitakaro eejatzi tsinane. 7 Iro
jookantariri shirampari ashitariri, onkantya iraantyaari iina, & aparoni ikantanaa
jaavakaanaara. Tera apite atziri inkaratanai, aparo jinanaatzi. ° Irootakera eero
okantanta intsiparyeeyaaro shirampari itsipataakaakariri Pava.”

10 Tkanta isaikaiyini pankotsiki, josampitairi iriyotaane okaratzi ikantakeri,
11 jkantanake Jesus: “Tsikarika itzimi ookerone iina, aririka iragai pashine tsinane,
jimayempiventakero etavetarori. 12 Ari okempita tsinane aririka ookeri oime, agairika
pashine shirampari, omayempitake eejatzi.”

Itasonkaventziri Jesus eentsipayeeni
(Mt. 19.13-15; Lc. 18.15-17)

13 Ari jamaitakeneri Jesus eentsipayeeni, ikovaitzi irantantavakyaari kapicheeni
irako. Ikanta iriyotaane Jesus ikisathatavakeri amayetziriri eentsi. 14 Te onimotanakeri
Jesus ifiaakerira, ikantziri: “Pishineteri eentsipayeeni impokashitenaata. Eero pi-
thafiaana. Maaroni kempitaiyaarine irirori, iriitake fagairone ipinkathariventantzi
Pava. 15 Omapero, eerorika ifiaapinkathaitziri Pava inkempitakoityaari ikantara eentsi-
payeeni, eerora ifieetairo ipinkatharitai.” 16 Ithomaavakeri eentsipayeeni, jotzimikap-
atziitoyetakeri, itasonkaventayetakerira.

Evankari ashaarantachari
(Mt. 19.16-30; Lc. 18.18-30)

17TIro iravisantanaiyaarimi Jesus, ishiyashitakari aparoni evankari, jotyeerovashita-
paakari, josampitapaakeri: “KameethariIyotaantaneri, ;opaita nantairi nofiaantaiyaarori
afaantarentsi kantaitaachaneri?” 18 Ari jakanakeri Jesus, ikantziri: “;Opaitama
pikantantanari: ‘Kameethari pinatzi?” Apanirora ikantakaaro Pava ikameethatzi,
tekatsi pashine. 19 Aritakema piyotakotakero Ikantakaantaitziri: Eero povantzi,
eero pimayempitzi, eero pikoshitzi, eero pithaiyakotanta, eero pamatavitantzi,

pifiaapinkathateri ashitamiri.” 20 Jakanake irirori, ikantzi: “Iyotaantaneri,
nothotyaakero maaroni irojatzi netanakaro pairani eeniro neentsitapaakeeni.”
21 Tpofia Jesus jamenanakeri, jetakotanakari, ikantziri:  “Tzimatsi aparoni

kovityaapainchari kaari pantzi. Piyaataate pipankoki, pimpimantero maaroni
pashitari, pimpashiyetyaariashinonkaachari. Tema ari pifiagairo panintagaiya inkiteki.
Pimpokera, poyaatena.” 22 Ikanta ikemavakera, okantzimoneentanakari. Ovashire
ikanta ipiyanaa, tema ashaarantzinkari inatzi.

23 Ipofia Jesus, jamenanake maaroni inampinaki, ikantziri iriyotaane:
“iOsheki opomerentsita iriyaatai ashaarantzinkari ipinkathariventantzi Pava!”
24 Tiyokitziitanake iriyotaane ikemakerira ikantakeri. Ipofia japiitanakero ikantzi:
“Notomiite. jOsheki ompomerentsitzimotyaari iriyaatai tsika ipinkathariventantzi
Pava aventaarori irashaakaro! 25 Tema eero okantzi inkye piratsi camello imoroki
kithapi, iro ovatsipero opomerentsita inkye ashaarantzinkari tsika ipinkatharitzi
Pava.” 26 Eekero jiyokitziitanakitzi iriyotaane, ikantashireyetanake: “¢Tsikama
impaityaaka avisakoshiretaatsine?” 27 Jamenanakeri Jesus, ikantziri: “Eerora imatziro
apaniro atziri, iriitakera Pava matakayerine. Tema tekatsi pomerentsitzimotyaarine
irirori.” 28 Ipofia ikantanake Pedro: “Jirikatakena maaroni nokarataiyakeni,
nookayetanakero okaratzi tzimimoyetanari, noyaataiyakemi.” 29 Jakanake Jesus,
ikantanakeri: “Omaperotatya, tzimatsirika kempisantanairori Kameethari Naantsi,
kamantakoyetanairori eejatzi, ari okanta jookayetantanakarori inampi, irirentzi,
iritsiro, ashitariri, iina, ireentsite, irovane, 30 iriitake fagairone impairi Pava
osheki. Osheki onkarate pankotsi, irirentzi, iritsiro, ashitariri, ireentsite, irovane.
Onkantavetakya osheki inkisaneentavaitaiteri, tema eero osamani onkantya irifieero
afiaantarentsi kantaitaachaneri. 31 Tema tzimayetatsi etayetarori irofiaaka, iri fieerone
irimpoiyetai. Tzimayetatsi eejatzi impoiyetatsi irofiaaka, iri fieerone iretayetaiyaaro.”

Japiitairo ikamantakota Jesus irovamagaiteri
(Mt. 20.17-19; Lc. 18.31-34)

32 Tkanta itonkaiyini ipampithatziro avotsi jiyaatziro Jerusalén-ki. Iriitake ee-
vatatsi Jesus janiitaiyinira. Ipampoyaaminthataiyakerini iriyotaane, tharovashire
ikantaiyani joyaatziri. Ipofia japiitakero Jesus japatotziri 12 iriyotaane, inkamanteri
onkarate avishimoterine, ikantakeri: 33 “Aatatziira Jerusalén-ki. Arira iraayeeteri
Itomi Atziri iraakaanteri ijevare omperatasorentsitaari intsipatakyaari iyotzinkari-
ite, iriyakoventeri irovaiteri, impofia iraayeetanakeri atziriki kaari asheninkata,
34 irishirontzimentavaitaityaari, impasavaitaiteri, inchoontavaitaiteri, irovaitakeri.
Iro avisavetakya mava Kitaite, ari irafiagai eejatzi.”

Ikoviri Jacobo itsipatari Juan
(Mt. 20.20-28)

35 Tkanta Jacobo itsipatakari Juan, itomipayeeni Zebedeo, jontsitokapaakari
okarikiini Jesus, ikantakeri: “Iyotaantaneri, nokovi pantainaro nonkampitemiri.”
36 Josampitanakeri irirori: “¢lpaitama pikoviri nantemiri?” 37 Ikantaiyini: “Tema
irootaintsi pimpinkathariventante, pishinetena nosaikanampitemi pakojanoriki
nontsipatyaami ampinkathariventante.” 38 Ikantanakeri Jesus: “Tera piyotero
opaita pikampitanari. Osheki nonkemaantsityaari naaka. ¢Arima pamavetakero
eeroka pinkemaantsitya osheki? ¢Arima pinkempitakyaana nonkame naaka?”*
39 Ikantaiyini irirori: “Aritake nomatakero.” Ikantzi Jesus: “Omapero, irootaintsira
pimatero onkarate nonkemaantsityaari, 40 irooma pisaikanampitena nakojanoriki
pintsipatyaana ampinkathariventante, eero okantzi naaka noshinetaimiro, irashira
tsika itzimi ikashiyakaayeetzitakari.” 41 Ikanta ikemaiyakera pashine iriyotaane,
ikisanakeri Jacobo eejatzi Juan. 42 Ipofia japatotanairi eejatzi, ikantziri: “Piyotaiyini
eeroka tsika ikanta pinkathariyetatsiri jaka, jomperanatanta. Ari ikempitari
eejatzi iriiperoyetatsiri ifiaapinkathayeetziri irirori. 43 Irooma eerokaite, aririka
pinkove piriiperote, iri pinkempitakotya ikantara otzikataari. 44 Iroorika pinkove
pijevatakaante, iri pinkempitakotya ikantara omperataari. 45 Tera iro impokantyaari
Itomi Atziri iromperatantya, afia iro ipokantakari inkempitakotyaari otzikataari
irojatzi inkamimentantakyaari, iri pinakoventantatsine, irovatsinaryaakoventairi
maaroni.”

Jamenakagaitairi kameetha Bartimeo

(Mt. 20.29-34; Lc. 18.35-43)

46 Tkanta jareetaka Jesus nampitsiki Jericd. Ipofia jovaanaa itsipatanaari iriyotaane
eejatzi ikaratzi apatotzimentakariri. Okanta avotsinampikira, ifiaapaakeri atziri
paitachari Bartimeo, itomi Timeo, ikovakoyetantzi impashiyeetyaari. 47 Ikanta
ikemake irirori, iriitake Jesus pofiaachari Nazaret, ikaimakotavakeri, ikantziri: “jJesus,
icharinentari David-ni, pineshinonkataina!” 48 Ikisathaveetanakari irimairetantyaari,
eekero ikaimanakitzi shintsiini: “{Icharinentari David-ni, pineshinonkataina!”
49 Katziyapaaka Jesus, ikantzi: “Pinkaimenari.” Ari ikaimaitakeri ikantaitziri:
“Pinkatziye, ikaimatziimi, thaamenta pinkantanakya.” 50 Jookanakero iveviryaakoro,
katziyanaka, ishiyashitapaakari Jesus. 51 Josampitavakeri, ikantziri: *“;Opaitama
pikovakotanari? ¢Tsika nonkantaimika?” Jakanake irirori, ikantzi: “Iyotaantaneri,
nokovi namenavaitai kameetha.” 52 Tkantanake Jesus: “Kantatsi piyaatai,
ovashinchagaimi paventaanara.” Apathakero jamenanai kameetha, joyaatanakeri
Jesus.

10:38 Iro ikantakotzi Jesus jaka: “;Arima pimatakero eeroka pirero kepishaari onkarate nireri naaka? ¢Arima
pinkempitakyaana iroviinkaataitena naaka?” T 10:39 Iro ikantakotzi Jesus: “Omapero, aritake pimatakero pirero
nireri naaka, aritake pinkempitakyaana iroviinkaataitena naaka.”

11

Areetaa Jesus Jerusalén-ki
(Mt. 21.1-11; Lc. 19.28-40; Jn. 12.12-19)

1Irootzimatake irareetya Jesus Jerusalén, joveraaka osaiki nampitsi Betfagé ipofia
Betania, omontenampitakaro otzishi Olivos. Ari jotyaantakeri apite iriyotaane,
2 jkantakeri: “Piyaate nampitsiki amontetakari. Arira pifiaapaake aparoni evonkiri
burro inthatakotya, tekera ikyaakoitariita. Pinthataryaakoteri, pamakenari. 3 Aririka
ikantaitavakemi: ‘;Pinkanterika pithataryaakotantariri burro?’ Pinkantanakeri
eeroka: ‘Ikovatziiri Pinkathari. Ari iroipiyeemiri eejatzi.’ ” 4 Jataiyakeni, ifiaapaakeri
ithatakotaka evonkiri burro pankotsinampiki. Ithataryaakotapaakeri. 5 Tzimatsiya
atziri faavakeriri, ikaimakotakeri: “¢Pinkanterika pithataryaakotantariri burro?”
6 Ikantanakeri irirori okaratzi ikantavakeriri Jesus. Ishineetakeneri iraanakeri burro.
7Jamaitakeneri Jesus. Jovaitakeneri manthakintsi imitzikaraki burro, ikyaakotanakari
Jesus. 8 Tzimatsi omaronkashitakeriri manthakintsi, pashine chekanaintsi inchashi
iromaronkero eejatzi onkantya ovaneenkatantyaari tsika ikenanakera. 9 Atziripayeeni
eevataintsiri, ikaratzi oyaatakeriri itaapiiki eejatzi, ikaimaiyini, ikantaiyini:
iKaakitataike aflaapinkatharevé!

Tasonkaventaari inatzi, tema Pinkathari apaitziri otyaantakeriri.

10 Aakameethatairi impoyaatyaarine acharine David-ni.

iKaakitataike Avinkathariteperotyaari!

11 Areetapaaka Jesus Jerusalén-ki, kyaapaake tasorentsipankoki, jamenayetapaakero
rr%aaroni. Tema aritakera sheetyaanake, piyanaka Betania-ki itsipatanaari 12 iriy-
otaane.

Jiyakatziro Jesus pankirentsi kaari Kithotatsi

(Mt. 21.18-19)

12 Okanta okitaitamanai, piyaa Jesus ipofiagaaro Betania, itashaapaake niyanki
avotsi. 13 Jamenake jantd ifiaake okatziya pankirentsi, ovaneenka okanta oshi.
Jiyaatashitanakero, iramene tzimatsirika okitho. Tekatsimaita, iyoshiita oshi, tema
tekera onkithopaitetai.* 14 Jiyakatanakero pankirentsi, ikantzi: “Ari pashi povaatyeero
eero pikithotai.” Ikemaiyakerini maaroni iriyotaane.

Jomishitovirt Jesus pimantayetatsiri tasorentsipankoki

(Mt. 21.12-17; Lc. 19.45-48; Jn. 2.13-22)

15 Tkanta jareetaiyapaani Jerusalén-ki. = Kyaapaake Jesus osaikira tasorentsi-
panko, jomishitovapaakeri pimantayetatsiri eejatzi ikaratzi amanantayetatsiri.
Jotatsinkayetapaakero jovayeetziri kireeki, ari ikempitaakero eejatzi tsika jovayeetziri
shiro. 16 Tera ishinetanai aparoni iravisakayero irovaakaro osaikira tasorentsipanko.
17Tpofiajiyotaantanake, ikantzi: “Pairanijosankinaitakero, kantatsiri: ‘Nopanko onatzi
iroka, ari iramanapiintenari pofiaayetachari maaroni nampitsi.” Iro kantamaitacha
eerokapayeeni pamatavitantapiintake janta pipimantayetzira, pikempitakaantakero
koshintzipanko.” 18 Tkanta ikemaiyakeni iyotzinkariite, itsipatakari ijevare
omperatasorentsitaari, jamenaiyakero tsika inkenakairo irovamaakaanteri. Iro
kantamaitacha itharovakaayetakari Jesus, tema osheki pampoyaakeriri ifiiirira
kameetha okanta jiyotaantayetziri. 19 Tema aritakera sheetyaake, piyanaa Jesus.

Sampishitanake pankirentsi jiyakatakeri
(Mt. 21.19-22)
20 Tkanta ikenamanai osaiki pankirentsi, ifiaatziro sampishitanake, kamanake maa-
roni oparitha. 21 Ikinkishiryaanairo Pedro jiyakatakero chapinki Jesus. Ikantziri:

11:13 Kantakotacharijaka “pankirentsi,” irojatzira ipaiyeetzitari “higuera.”

“Iyotaanari, pamenero pankirentsi piyakatanakeri, sampishitanake.” 22 Jakanake
Jesus, ikantzi: “Paventaiyaari eeroka Pava. 23 Tema aririkami pinkovakoterimi Pava
iroshirinkeromi otzishiirookero inkaareki, eerorika pikisoshiryaavaitanake, iri paven-
taanakya, aritake irimatakemiro. Omaperora. 24 Iroora nokantantamirori iroka, tema
aririka pamaneri Pava pinkampiteri tsika ompaitya, paventaanakyaaririka, aritake
irimatakemiro pikovakotziriri. 25 Aririka pamaneri Pava, pimpeyakotairo kaari oni-
motemine jantzimotaitzimiri eeroka, onantyaari Ashitairi inkitesatzi impeyakotaimi
eeroka pikenakaashitakari. 26 Eerorika pipeyakotairo jantzimotaitzimiri eeroka kaari
onimotemine, arira inkempityaari eejatzi Ashitairi Inkitesatzi, eero ipeyakotzitaami
eeroka pantakero kaariperori.”

Ishintsinka Jesus
(Mt. 21.23-27; Lc. 20.1-8)

27 Tkanta jareetaiyapaani Jerusalén-ki, aniivaitapai Jesus tasorentsipankoki.
Ipokashitapaakeri ijevare omperatasorentsitaari, itsipatakari iyotzinkariite, ipokake
eejatzi antarikonaite. 28 Josampitapaakeri, ikantziri: “;Niinkama otyaantakemiri
pofiaakantero pishintsinka?” 29 Arijakanake Jesus, ikantanakeri: “Tzimatsi eejatzi naaka
nosampitemiri, aririka pakakena ari nonkamantakemiro niinka otyaantakenari.
30 Tema joviinkaatantake Juan-ni, ¢Niinkama otyaantakeriri? ;Pavama? ¢Atzirima?.
Pakaiyenitya.” 31 Ipofia ikantavakaanaka: “Aririka ankantakeri Pava otyaantziri,
ari inkantanakai: ‘¢Opaitakaya kaari pikempisantantari?” 32 Aririka ankante: ‘atziri
otyaantakeri,’” ari inkisanakai atziripayeeni. Tema ikantaiyini atziriite, omaperora
kamantantaneri inatzi Juan-ni.” 33 Ari jakaiyanakeni, ikantaiyini: “Te niyotero.”
Ikantzitanaka eejatzi Jesus: “Ari nokempita naaka, eero nokantzimiro niinka
otyaantakenari.”

12

Kaariperoshireri antavairentzi
(Mt. 21.33-46; Lc. 20.9-19)

1 Ari jetanaaro Jesus joshiyakaaventziro okaratzi jiyotaantayetziri, ikantzi:
“Ipankitake aparoni shirampari chochokimashi, jotantakotakero, jovetsikanontakero
iroveronta apaata ovaaki, jovetsikake pankoshetantsi inkene iramenakoitero
pankirentsimashi. Ipofia jamenake amenerone ivankiremashi, jatake irirori intaina.
2 Okanta irakapaitetake ivankire, jotyaantavetaa iromperatane iragaatemi okithoki.
3 Ikanta ifiaavakeri antavairentzi, jaavakeri ipasavaitavakeri, joipiyeeri tekatsi iraanai.
4Jotyaantzitaveta eejatzi pashine iromperatane. Itsitokainavaitakeri, ikaviyavaitakeri,
joipiyakeri. 5 Jotyaantake eejatzi pashine, jovaitakeri. Osheki ikaratzi jotyaantavetaka,
tzimayetatsi ipasavaitakeri, jovaitakeri pashinepayeeni. ¢ Aparoni ikantapaaka itomi
irirori, jetakokiperotari, jotyaantakeri, ikantashiretzi: ‘Irikarika notomi naaka ari
iflaapinkathaitakeri; 7 Iro kantamaitacha irikapayeeni amenirori pankirentsimashi,
ikantavakaa: ‘Jirikataa ashitaiyaarone apaata pankirentsimashi. Thame ovamayeri,
ayeroota aaka.’ 8Jaavakeri, jovakeri. Jookakeri othapikitapaaka pankirentsimashi.
9 ¢lpaitama iranteri ashitarori pankirentsimashi? ¢Tema ari impokanake irirori,
irovakeri aamaventavetaroriivankiremashi, iramenanai pashine? 10 ; Tema pifiaanatero
osankinarentsi? Kantatsiri:

Imanintavetakaro mapi ovetsikirori pankotsi.

Iro kantamaitacha jovatziyeetairo mapi pankotsinampiki, ikempitakagaitaaro
iroorikami tzinkamintsi.

HTriitakera Avinkatharite Pava ovairori onampinaki.

Irootakera apampoyaaminthatantakariri.”

12 Ari ikovavetaiyanakani iraakaantanakerimi Jesus, jiyotavakero iriitake
ifaaventakotziri. Te onkante, tema itharovakaayetatyaari atziri piyotzimentakariri.
Jovashaantanakeri, jiyaapithatairi.

Kameethama impinayeeteri pinkathari
(Mt. 22.15-22; Lc. 20.20-26)

13 Ipoiia jotyaantaitake Fariseo itsipatakari ikaratzi aapatziyayetariri Herodes, iko-
vaiyaveta inkompitakaiyaarimi Jesus. 14 Ikanta jareetaiyakani, ikantapaakeri: “Iy-
otaantaneri, okaratzi pifiaanetari eeroka iroopero onatzi, kaarira inintakaantashitari
atziri. Piyotaantziro eeroka kyaaryooperoini inintakaantziri Pava. ¢Okameethatzima
amperi kireeki ikovakotakaantane Pinkathari César?” 15 Jiyotakotakeri Jesus, ikovatzi
iramataviterimi ikaratzi osampitakeriri, ikantanakeri: “¢Ipaitama pifiaantantanari? Pa-
makenari kireeki, namenavakeriita.” 16 Jamaitapaakeneri. Ikantzi Jesus: “¢Ipaitama
ashitarori iroshiyakaaro jaka? ¢lpaitama ashitarori ivairo?” Ikantaiyini irirori: “Irashi
César” 17 Ikantanake Jesus: “Tema iri César ashitari, pantantyaaniri okaratzi iko-
vakayimiri pimpinateri. Irooma maaroni okaratzi jashitari Pava, pantantyaaniri
ikovakaayetzimiri irirori.” Iyokitzii ikantaiyanakani ipampoyaanakeri Jesus.

Josampitakoventaitziro aririka irafiagai kamayetaintsiri
(Mt. 22.23-33; Lc. 20.27-40)

18 Ipofia ipokaiyakeni Saduceo irifieeri Jesus. Iriitake Saduceo kantayetatsiri eero
jafiagai kamayetaintsiri. Josampitapaakeri: 19 “Iyotaantaneri, josankinatake pairani
Moisés-ni, kantatsiri:

Aririka inkame aparoni shirampari, irookaventanairo iina. Eerorika jovaiyantakairo,
okameethatziiinantaiyaaro irirentzi. Aririka ovaiyantai tsinane, kempivaitanaa
iriirikami ashityaarine oime kamaintsiri.

20 Thame ankantavake: Tzimatsi 7 shirampari, irirentzi jinaiyatziini. Etarori itzimi

jaavetaka iina, tekera osamanite, kamake, te irovaiyantakaanakero iina. 21 Ipofia

jaavetaaro pashine irirentzi apitetatsiri itzimi. Ari ikempitakari irirori, kamake,
te irovaiyantakairo. Ipofiaavetapaaka mavatatsiri itzimi, eejatzi ikempitakari irirori.

22 Ari ikantakari maaroni ikarataiyinira 7 irirentzi. Tekatsi aparoni ovaiyantakairone.

Okanta osamanitake kamai eejatzi iroori tsinane. 23 Aririkami irafiaayetaimi apaata

ikamayevetakara, ¢itzimikama oimentaperotari tsinaneka? Tema maaroni ikaratzira 7

jiinantavetakaro.”

24 Jakanakeri Jesus, ikantziri: “¢Opaitama kaari pikemathatantaro osankinarentsi?
(Opaitama kaari piyotakotantaaro ishintsinka Pava? 25 Tema aririka irafiaayetai
apaata kamayetaintsiri, eero itzimapai aavakaayetachaneri. Inkempitapaiyaari
maninkariite saikayetatsiri inkiteki. 26 Irooma okantakota irafiaayetai kamayetaintsiri,
itema piflaanatero irosankinare Moisés-ni tsika ikanta Pava ifiaanatantakariri otaara ki-
tocheemaishi? Ikantakeri:

Moisés, Naaka Pava, ifiaapinkathatziri Abraham, Isaac, eejatzi Jacob.

27 Ari ayotziri, afiaayetatsi irirori, tema te imatziro kaminkari irifiaapinkathateri Pava,

intaani afiaayetatsiri. ; Naakero? Pikenakaashitakaro eeroka.”

Ifaaventakoitziro ikovakaaperotairi Pava
(Mt. 22.34-40)

28 Ari ipokapaake aparoni iyotzinkari, ikemapaakeri ifiaanatavakaa. Iyotapaake
kameetha Jesus jiyotaakeri Saduceo, josampitapaakeri irirori: “¢Otzimikama etarori
okovaperota Ikantakaantaitane?” 29 Jakanake Jesus, ikantzi: “Jiroka kovaperotachari,
okantzi:

Pinkeme Israel-mirinkaite, irika Avinkatharite Pava, Pinkathari apaniro ikanta irirori.

30 Petakoperotaiyaari, petakoshiretaiyaari, petakoshintsitaiyaari, pampithashire po-
vairi eejatzi.

Iroora kovaperotachari Ikantakaantaitane. 31 Ari okempitaro apitetanaintsiri, okantzi:
Petakotaiyaari pisheninka, pinkempitakaantairi pikaminthairo pivatha eeroka.
Tekatsira pashine Ikantakaantaitane anayirori irokapayeeni.” 32 Ikantanake iy-
otzinkariite: “Kameethatake, Iyotaantaneri, omaperotatya pikantakeri: Aparoniinatzi
Pava tekatsi pashine. 33 Osheki okameethatake etakoperotaiyaari, etakoshiretaiyaari,
etakoshintsitaiyaari, pampithashire ovanairi. Eejatzi ankempitavakaanaiya aaka,
etakotavakagaiya. Iroora ikovakaaperotairi Pava, anayiro ipometayeetziniri, maaroni
jashitakaayeetariri Pava.” 34 Ikanta Jesus, ifiaakeri kameetha okaratzi ikantakeri, ikan-
tanakeri: “Irootaintsimi pifieero pifiaapinkathatairi Pava, onantyaari impinkathariven-
taimi irirori.” Tekatsira kovanaatsine irosampitanairi Jesus.

¢lpaita charinentariri Cristo?
(Mt. 22.41-46; Lc. 20.41-44)

35 Ipofia jiyotaantake Jesus tasorentsipankoki, ikantzi: “¢Opaitama pikinkishiretari
eeroka, aririka pinkemeri iyotzinkariite, ikantzi irirori: ‘Irika Cristo-tatsine icharinera
irinatye David-ni?’ 36 Tema Tasorentsinkantsi flaavaitakaakeri pairani David-ni, ikantake:
INaavaitake Pinkathari, ikantavairi novinkatharite:

Pisaikapai nakojanoriki, ampinkathariventante,

Irojatzi apaata novasankitaantaiyaariri kisaneentayetakemiri, ari pimakoryaakiitan-
taiyaariri.

37 Afia ikantzitaita David-ni irirori: ‘Novinkatharite inatzi Cristo.” ¢Tsikama inkene

incharinentyaari?” Ikanta maaroni atziri piyotainchari, onimoyetakeri ikemiri ikan-

tayetziri Jesus.

Ifiaaventakoitziri tyotzinkariite
(Mt. 23.1-36; Lc. 11.37-54; 20.45-47)

38 Ipofia ikantake eejatzi Jesus: “Paamaiyaari iyotzinkariite. Osheki inevetaro irova-
neenkatziitya, ishametakaayetero iithaarethanthanaa. Ikovi fiaapinkatha irovethat-
apiintaityaari irifieeteririka. 39 Aririka iriyaate pankotsiki japatotapiintaita, ikovapi-
intziro irosatekakya niyankineki. Ari ikempitari aririka irovaiyaani isheninka, iko-
vapiintzi irosatekya. 40 Jampoyetaro eejatzi kamaimetzinkaro jashiyetaro opanko.
Iro josamaninkayetantarori jamanayetapiintzi eero jiyotantaitari. Iro kantamaitacha
antarora irovasankitaayeetairi.”

Ashinonkainkaro tsinane

(Lc. 21.1-4)

41 Tkanta Jesus isaikimotapaakero jovayeetapiintziri kireeki, jamenaminthatziri
oteyetziriri iireekite. Ipokaiyakeni ashaarantzinkari iroteperoyete irirori iireekite.
42 Ipofia opokapaake tsinane kamaimetzinkaro, ashinonkainkaro onatzi, otetapaake
iroori apimentyakiteeni kireeki, tekatsi antetachane iramanantaitantyaari.
43 Tkantanakeri Jesus iriyotaane: “Anaantake iroka tsinane, anaakeri ikaratzi
oteyevetainchari. Omaperora. 4 Tema ikaratzi oteyevetainchari osheki,
jotetashitakari tzimakaantatsiri iireeKite. Irooma iroka ashinonkainkaro,
apintziryaakeri otetakeri oireekite amanantantyaarimi okovayetziri.”

13

Iflaaventakotziro Jestis omporoke tasorentsipanko
(Mt. 24.1-2; Lc. 21.5-6)
1 Tkanta ishitovanai Jesus tasorentsipankoki, ikantzi aparoni iriyotaane: “Iyotaa-
nari, pamenerotya mapi jovetsikantayeetarori, antaro onayetzi, ovaneenkavaitaka

pankotsi.” 2 Ikantzi Jesus: “Maaroni pankotsi okaratzi pifiiirika, irootaintsira im-
porokaitero, eero ifiagaitairo peviryaayetachari mapi.”

Irifieeteri aririka onthonkimataiya
(Mt. 24.3-28; Lc. 21.7-24; 17.22-24)

3 Ipofia itonkaanake otzishiki Olivos, jimontetapaakaro tasorentsipanko. Ari isaika-
paake Jesus. Ikanta Pedro, Juan, Jacobo ipofia Andrés, josampitakeri jantyaatziini,
ikantziri: 4 “Pinkamantena: Tsikapaitema omatya pikantakeri? Aririka omonkaratz-
imatakya, ¢tsika onkantyaaka niyotantyaari?” 5 Ari jakanake Jesus ikantzi: “Paa-
maventya jamataviitzimikari. 6 Tema osheki kovatsine iramatavitemi apaata, im-
pairyaapaakena, inkante: ‘Cristo nonatzi naaka.’ 7 Ari pinkemakotakero ovayiritaantsi,
paamaiya omintharovashiretzimikari, tema ontzimatye omonkarayetya irokapayeeni,
tekera omonkaratyaata onthonkantaiyaari maaroni. 8 Irantaminthatavakaayetya
maaroni nampitsiki inkarate iromityaantayeteri pinkathariyetatsiri. Irifieetero osheki
onikayetya, irifieetero eejatzi osheki intashaaneentayeete. Irootakera etanakyaarone
inkemaantsiyeetyaaro irokapayeeni.

9 Ontzimatyeera paamaayetya. Tema iraakaantaitatyeemi jevaripayeeniki im-
pasanavaitaitemi pankotsiki papatotapiinta. Impofia iraayeetanakemi isaikayetzira
pinkatharijanorentsi okantakaantzirora paventaana, ari pifiaaventayetainari janta. 10Iro
kovaperotacha iretyaaro atziripayeeni inkemakotairo Kameethari Naantsi maaroni
nampitsiki. 11 Aririka iraayeetanakemi, eero pikantashiretzi: ‘¢Opaitama nonkan-
teriri?? Tema Tasorentsinkantsi iyotakaimirone opaita pinkanteri, tera eeroka

Naavaitashitachane. 12 Ari irifieetake aakaanterine irirentzi irovamaakaanteri. Pifie
aakaanterine itomi. Pifie ovamaakaanterine ashitariri ikisaneentanakeri. 13 Oshekira
pifieero inkisaneentaitemi okantakaantziro pipairyaana pikempisantaanara naaka, iro

kantamaitacha aririka pinkantaitanakityeero paventaiyaana, aritake novavisaako-
taimi.

14 Aririka pifiaakeri ipaitayeetziri ‘Pinkaari Aperotantaneri’ isaikapaake tsika
te inintakaitziri, inkarate nampitaiyaarone apaata jaka Judea-ki, ontzimatyeera
ishiyayetai tonkaari otzishiki. Tema iro ifiaaventakeri pairani kamantaneri Daniel-ni.”
(Maaroni fiaanayetairone iroka, okovaperota inkemathatairo.) 15 “Pisaikirika jakakiroki
pipanko, ari pimpofia pishiyanake, eerora pikyaapanaatzi paapanaate tsika ompaitya.
16 Povanekirika pisaike, eero paapanaatziro piithaare. 17 jinkantamacheetero apaata
onkarate thomonteyetatsine, eejatzi onkarate tzimayetatsine eentsite eeniro ithotzi!
18 pamaneri Pava, onkantya aririka pishiyayetake, eero omonthaantami kyaarontsi.
19 Tema antaro irifieetero irashinonkaitya apaata. Pairani ovakera jovetsikayeetakero
kipatsi, irojatzi irofiaaka, tera irifieetero kempityaarone iroka ashinonkaantsi. Eero
apiita irifieetairo eejatzi kempityaarone. 20 Eeromi ishintsitake Avinkatharite
joimairentziro ashinonkaantsi, tekatsi avisakotaatsinemi. Ikamintha intzimayetai
jiyoshiiyetairi irirori, aventaayetaiyaarine, irootakera joimairentantakarori
ashinonkaantsi. 21 Aririka pinkeme inkantaitemi: ‘Jirika Cristo.” Pashine kantemine:
‘Jirinta Cristo,” eerora pikempisantziri. 22 Tema impokayetapaake kempitakotyaarine
Cristo, kempitakotyaarine kamantantaneri. Ari intasonkaventantashiyetapaakya,
inkovavetya iramatavitemi ikaratzi jiyoshiitairi Pava. 23 Paamaventayetyaara eeroka,
aritakera nokamantzitayetakamiro.”

Impiyantaiyaari Itomi Atziri
(Mt. 24.29-35, 42-44; Lc. 21.25-36)
24“Apaata, aririka onkaratapaake jashinonkaita antaro, ari intsivakake ooryaa, eero
joorentaa kashiri, 25 inthopiryaayete impokiro inkiteki, maaroni oorentayetachari
inkiteki imporokayete eejatzi. 26 Aripaitera impokai Itomi Atziri inkenantapaiyaaro
menkori, irifieetavairo ishintsinka eejatzi irovaneenkaro. 27 Impofia irotyaantakeri

maninkariite, irapatotairi ikaratzi jiyoshiitaitakeri nampiyetarori maaroni tsikarika
jaka kipatsiki, irojatzi tsika ochentetapaa.
28 Arira okempitaro pifiaapiintziro eereshiyetai pankirentsi, piyotzi osarentsipaitetzi-

matai.™ 29 Iroora piyoteri eerokapayeeni, aririka pifiaayetakero nokamantayetakemiri,
okarikitzimataana. 30 Eerora ikamayetzita irika asheninkapayeeni, irojatzi
irifiaantayeetakyaarori nokamantayetakemiri. Omapero. 31 Eerora okantaitaatyaani
pifieero inkite eejatzi kipatsi, irooma nofiaaneyetakari omaperoitaatyeeroni iroori.

32 Tema apaniro ikantakaaro Ashitairi jiyotziro tsikapaite omonkarayetya. Tera
jiyotziro Itomi, iri ovatsipero maninkariite saikatsiri inkiteki. 33 Paamaiya, aamaventa
pinkantya, pamane. Tera piyote tsikapaite omonkaratantyaari. 34 Okempitatyaaro
aririka iriyaate shirampari intaina. Irookanakero ipanko, inkantayetanakeri maaroni
iromperatane opaitarika iranteneriri. Eejatzi inkempitaakeri kempoyaaventarori
pankotsi, inkantanakeri: ‘Paamaventaiyaana.” 35 Paamaiya eeroka, tema te piyote
tsikapaite impiye ashitarori ipanko, tsireniiteeni, niyankiitepaite, irifiaapaitetakerika ty-
oopi, onkitaitamanairika, 36 onkantyaama aririka iromapokairo impiye, eero ifiaapaimi
pimaye. 37 Okaratzi nokantayetzimiri eeroka, irootakera nokantayetzitariri eejatzi
maaroni: Paamaiya.”

14

Ikamantavakaita iraakaanteri Jesus
(Mt. 26.1-5; Lc. 22.1-2; Jn. 11.45-53)

1 Ari kapatapaaka apite kitaite joimoshirenkapiintaitziro Anankoryaantsi, jovan-
tapiintaitarori eejatzi tantaponka. Ari ikamantavakaari ijjevare omperatasorentsitaari
itsipatakari iyotzinkariite, ikantavakaiyani: “Thame amataviteri Jesus ayeri, ovakaan-
teri. 2Iro kantacha eerora amaimanetziri kitaite joimoshirenkaita, ikisakoventarikari
atziriite.”

Isaitantaitari Jesus kasankaarti
(Mt. 26.6-13; Jn. 12.1-8)

3 Ikanta ikenanai Jesus Betania-ki, ipankoki Simén pathaavaivetachari. Ari isaikake
jovaiyani. Areetapaaka tsinane amakotake kasankaari. Iyoshiita ovaa inchateya
paitachari “nardo,” osheki ovinaro, kameetha okantaka onaki jovetsikaitziro mapi
opaita “alabastro.” Osataakotakero opatziki, osaitantakari ipatziitoki Jesus. 4 Kisanaka
ikaratzi faakerori, ikantavakaanaka: “¢Opaitama aparatantarori kasankaari? > Aririkami
ompimantya, iragaitemi osheki kireeki inkaratemi 300 denario ampashityaarir-
imi ashinonkainkari.” Ikisanakero tsinaneka. 6 Ari ikantzi Jesus: “Pifiaashityaaro,
{Opaitama pikisantarori? Kameetha okanta nofiaakero naaka antakeri. 7 Ari inkan-
taitatyeeni ashinonkainkari pifieeri pintsipatyaari, pinkoverika petakotyaari, ari
pimpashitakyaari. Irooma naaka, eerora okantaitatyaani pifieena pintsipatyaana.
8 Iroka tsinane antatziiro aavyiiri iroori, eevatake osaitantanaro kasankaari omotai-
tatyaaro aririka inkitaitakena. 9 Aririka inkamantantayeetairo Kameethari Naantsi,
inkinkithatakoitairo tsinaneka, ari onkantya iroshiretantaityaarori antakeri iroori.
Omaperora.”

Ikinkishirya Judas iraakaanterti Jesus
(Mt. 26.14-16; Lc. 22.3-6)
10Tkanta Judas Iscariote, jiyaatashitakeri ijevare omperatasorentsitaari impimanteri
Jesus. Iriivetaka karavetariri 12 iriyotaane. 11 Antarora ikimoshiretaiyanakeni jevari,
ishinetaakeri imperi kireeki. Jamemenatanakero Judas tsikapaite iraakaanteri Jesus.

13:28 Kantakotacharijaka “pankirentsi,” irojatzira ikantayeetziri “higuera,” iro shookatsiri pashineki nampitsi.

Overaantarorijovakaanaariiriyotaane
(Mt. 26.17-29; Lc. 22.7-23; Jn. 13.21-30; 1 Co. 11.23-26)

12 Areetapaaka etarori Kkitaite jovantapiintaitarori tantaponka, jovamaapiintaitzi
eejatzi jovaitari kitaiteriki Anankoryaantsi. Josampitakeri iriyotaane Jesus, ikantziri:
“Iyotaanari, ¢Tsikama onkotsitakaanteka aaka?” 13 Ari ikantanakeri apite iriyotaane:
“Piyaate nampitsiki. Ari pomonthaiyaari shirampari jaakotziro ijifiaate kovityaaniki.
Poyaatzishitanakeri, 14 tsikarika inkyaapai, pinkanteri ashitarori ipanko: ‘Ikovi iriyote
iyotaanari tsika janta irovakaiyaari iriyotaane.’ 15 Ari irofiaakanakemiro jenoki ipanko,
antaro okantaka jovetsikaitakero maaroni inkene irovaitya. Ari ponkotsitakaanteri
oyaari.” 16 Jatake iriyotaane areetaka nampitsiki. Jifiaakero okaratzi ikantakeriri, ari
jonkotsitakaantakeri iroyaari.

17 Okanta osheetyaanake areetapaaka Jesus, itsipatapaakari eejatzi 12 iriyotaane.
18 Tkanta jovaiyanira, ikantzi Jesus: “Pikaratakera payootana, tzimatsira aparoni
pithokashityaanane. Omaperora.” 19 Ovashire ikantaiyanakani. Josampitayetanakeri,
ikantziri: “¢Naakama pithokashityaamine?” Pashine osampitziri: “;Naakama?” 20 Ikantzi
Jesus: “Iriitake aparoni pikaratakera payootakena. 21 Kyaaryoora impeyakotya Itomi
Atziri, tema irootake josankinatakoyeetakeriri pairani. Ikantaitake: ‘jTkantamacheetziri
aakaanterine! Eero itzimaajaitzimi irirori.’ ”

22 Eenirora jovaiyani, jaakero Jesus tanta. Ipaasoonkeventakero, ipetoryaakero,
ipayetakeri iriyotaane, ikantziri: “Poyaaro, novatha onatzi.” 23 Ipofia jaako-
takero imiretaitari, ipaasoonkeventakero, ipakotakeri iriyotaane, jirayetake maaroni.
24 Tkantziri: “Niraanera onatzi, iro shitovatsine iravisakoshiretantaiyaari osheki.
Irootake ofiaakantaperoterone antzimotavakaiyaari. 25 Eerora niritaaro, irojatzi apaata
tsika impinkathariventantai Pava, ari napiitairori. Omaperora.”

Ifiaaventziro Jesus irookaventante Pedro
(Mt. 26.30-35; Lc. 22.31-34; Jn. 13.36-38)
26Tkanta jamampaakotanakari Pava, jataiyanaini tonkaariki otzishi Olivos. 27 Ikantzi

Jesus: “Irootaintsira pookaventaiyenane tsireni. Tema josankinaitake pairani kantat-
siri:
Noveri aamaakoventariri oisha, ari inthonkya iroivaraayetanakya ipira.
28 Iro kantacha, aririka nafiagai, Galilea-kira noyaapaimi.” 29 Ipofia ikantzi Pedro:
“Aritaima irookaventakemi pashinepayeeni, eero nomatziro naaka.” 30 Tkantzi Jesus:
“Irofaaka tsirenika, tekeraata irapiitero irifie tyoopi, mavasatzi pinkantake: ‘Te nofiiiri
Jesus! Omaperora.” 31 Eekero ishintsitatzi Pedro, ikantzi: “Eero nookaventzimiitsi,
kempitaka ari ankarate ankame.” Ariikantaiyakeni eejatzi maaroni.

Jamani Jesus Getsemani-ki
(Mt. 26.36-46; Lc. 22.39-46)

32 Tkanta jareetaiyakani Getsemani-ki, ikantapaakeri iriyotaane: “Ari pisaikavake
jaka, nofiaafiaatavake.” 33 Iri itsipatanaka Pedro, Jacobo ipofia Juan. Antaro jiraashire-
takotapaaka. 34 Ikantziri: “Ovamaimatatyaanara novashirenka. Ari pisaikaiyavakeni
eeroka, pinkayempite.” 35Jovaaneentanaka kapicheeni irirori. Otyeerovapaaka kipat-
siki, jamanapaake, onkantya eero ikemaantsitantaromi avishimoterine. 36 Ikantziri:
“Ashitanari, tekatsi pomerentsitzimotemine eeroka. Nokovaveta pintsiparyaakoven-
tenami onkarate nonkemaantsityaari. Iro kantacha eero pimatanaro okaratzi noko-
vavetakari naaka, iro pimate opaita pikovakaakenari eeroka.” 37 Ipofia ipiyapaaka,
iflaapaatziiri imagaiyini. Ikantapaakeri Pedro: “Simon, ¢Opaita pimaantari? ¢;Tema
pinkisashityaaro pivochoki?. 38 Pinkayempite, pamane, otzimikari pikenakaashitane.
Tema te pinkisashivainetya, osheki inaveta kameethatatsiri pikovavetari panterimi.”
39 Eejatzi ipiyanaa, amanapai. Irojatzi japiitapai ikantayetakeri inkaaranki. 40 Ikanta

ipiyapaa, eejatzi ifiaapairi jimagaiyini, tema antaro okantaka ivochoki. Ikaanivaitzi
1r1yotaane te iriyote tsika inkante. 4! Iro mavatanaintsiri ipiyapaaka, ikantapaakeri:

“¢Irojatzima pimagaiyini? Monkaratapaakara iraakaantaitantyaariri Itomi Atziri, ira-
gaiterijanta kaariperoshireki atziri. 42Pintzinaye, thame aatai. Okarikitzimatapaakera
pithokashityaanane.”

Jagaitakeri Jesus

(Mt. 26.47-56; Lc. 22.47-53; Jn. 18.2-11)

43Tfilaavaiminthaitzi Jesus, areetapaaka Judas ikaravetapiintari. Oshekiitsipatapaakari,
jamayetake irovathaamento, ipasamento. Irotyaantane inatzi pinkathariite apatoven-
tariri Jesus: Ijevare omperatasorentsitaari, iyotzinkariite, ipofia antarikonaite. 44 Tema
Judas, pithokashitantachari, ikantzitakari inkaaranki iramanevo: “Tsika intzime non-
intaaporotapaake, iriitake, poosoteri, paanakeri.” 45 Ikanta jareetapaaka, jontsitoka-
paakari okarikiini Jesus, ikantapaakeri: “Iyotaanari” Inintaaporotapaakeri jovethat-
apaakari. 46 Joirikaitapaakeri Jesus, joosoitapaakeri. 47 Ikanta aparoni tsipatakariri
okarikiini Jesus, inoshikanakero iyotsirote, itotzitakeri iyempita irotzikatane ijevare
omperatasorentsitaari. 48 Ipofia ikantzi Jesus: “¢Naakama koshintzi, pamashitanta-
nari povathaamento, pipasamento? 4 Tema nokantaitatya pifiaapiintana niyotaantzi
tasorentsipankoki ¢Kaarima paantana janta? Ari onkantya, iro omonkaratantyaari
josankinatakoitakenari pairani.” 50 Shiyeeyanakani iriyotaane, jookaventaitanakeri
apaniro.

Evankari shiyanainchari

51 Tzimatsiya evankari oyaatakoventanakeriri Jesus. Ikithaavetaka. Iro kanta-
maitacha joirikaveetakarirairirori, 52jookanakero iithaare ithafiaanakara, ishiyamerek-
itashitanaka.

Japatoventaitari Jesus
(Mt. 26.57-68; Lc. 22.54-55, 63-71; Jn. 18.12-14, 19-24)

>3IpofiajagaitanakeriJesus ijevajanoreki omperatasorentsitaari. Arijapatotaiyakani
maaroni ijevare omperatasorentsitaari, itsipatakari antarikonaite, ipofiaapaaka iy-
otzinkariite. 54 Ikanta Pedro noshikaka irirori ipoki ineetsiini, joyaatakoventak-
eri Jesus, irojatzi jareetantapaaka osaikira ipanko ijevajanore omperatasorentsi-
taari. Ariikatziyapaakari itsipatapaakari iromperatanepayeeni, jakitsitaiyani paam-
pariki. 55 Ikanta ijevarepayeeni omperatasorentsitaari itsipatakari ikaratzi apato-
tainchari, jamenavetaka impaitya thaiyakotyaarine Jesus onantyaari irovakaanteri.
S6Tzimavetaka osheki thaiyakovetapaakariri, te omonkaratavakaamaita okaratziikan-
tayevetakari pashinepayeeni. 57 Opofia ikatziyanaka aparopayeeni, ithaiyakotanakari
Jesus, ikantzi: 58 “Nokemiri naaka chapinki irika, ikantzi: ‘Ari nomporokakero
tasorentsipanko, irovetsikane atziri, iro avisavetakya mava Kkitaite nonthonkya
novetsikaineri naaka pashine, kaari ipomerentsita atziri irovetsikairo.’” 359 Tera,
onashiyetaka okaratzi ikantayetakeri pashine. 60 Ipofia ikatziyanaka ijevajanorite
omperatasorentsitaari, josampitanakeri Jesus, ikantziri: “¢Opaitama kaari pakanta?
¢Tema pinkeme okaratzi ikantakoitzimiri?” 61 Irojatzi jimairetake, te irake. Japiitziri
josampitziri: “;Eerokama Cristo, Itomi Tasorentsitakaaneri?” 62 Jakanake Jesus, ikantzi:
“Naakatake. Irootaintsi pifieeri Itomi Atziri intsipataiyaari irakojanoriki Pava im-
pinkatharite. Impofia pifieeri eejatzi impiye inkenapai menkoriki.” 63 Tkanta ikemakera
jevajanori, jaanakero iithaare isaperyaakero ikisanakara, ikantzi: “;Tzimatsima pashine
ankoveri inkamantakoiteri? 64 Pikemaiyakeri maaroni ithainkakeri Pava. ¢Tsikama
pikantaiyinika eeroka?” Ikantzi maaroni: “jTzimataike ikenakaashitane! jOntzimatye

inkame!” 65 Tzimatsi aparopayeeni choontavorotanakeriri. Tzimatsi pashine otzimika-
porotakeriri, ipofia ikaposavaitziri, ikantzimaitari: “¢Intsityaa piyote kamantantaneri?”
Imatzitakaro eejatzi iromperatane jevajanori, ipasavorovaitakeri.

Ikantzi Pedro: Te nofiiiri naaka Jesus
(Mt. 26.69-75; Lc. 22.55-62; Jn. 18.15-18, 25-27)

66 [saikakera Pedro irirori jakakiroki, shitovapaake tsinane irotzikatane ijevajanore
omperatasorentsitaari. 67 Ofiaapaakeri Pedro jakitsita paampariki, okantziri: “¢Tema
eeroka itsipataranki Jesus irika Nazaret-satzi?” 68 Jotekanakero Pedro, ikantanake:
“Tetya, te niyote ipaita pikantanari.” Shitovanake kapicheeni. Irojatzi ifiaantanakari
tyoopi. 69 Okanta osamaniityaake, ofiagairi eejatzi, okamantakeri ikaratzi akitsitachari,
okantziri: “Irijatziitara irika.” 70 Japiitanakero Pedro jotekiro. Tekera osamanite,
japiitanakero ikaratzi saikaintsiri josampitziri, ikantziri: “Eerokatake itsipata Jesus,
tema Galilea-satzi pinatzi, iriivaitake ikantziro ifiaavaitzi” 71 Ikantzi: “Te niyoteri
pikantanari. Jiyotzi Pava omapero nokantzi, nothaiyarika, irovasankitainaata.” 72 Ari
japiitanakero ifiaanake tyoopi, kantanaka apite japiitakero. Ikinkishiryaanakero Pedro
ikantakeriri Jesus: “Tekera apitetanake irifie tyoopi, mavasatzi poteke, pinkante: ‘Te
nofieeri Jesus. ” Iraanaka ikinkishiryaanakerora.

15

Jagaitanakerti Jesus Pilato-ki
(Mt. 27.1-2,11-14; Lc. 23.1-5; Jn. 18.28-38)

1 Okanta okitaimanai, japatotaiyamanaa maaroni faapinkatharentsi: ijevare omper-
atasorentsitaari itsipatakari antarikonaite, ipofia iyotzinkariite, osheki ifiaaventakeri
Jesus. Ipofia joosoitanakeri, jagaitanakeri isaikira Pilato. 2 Josampitavakeri Pilato,
ikantziri: “¢Eeroka ivinkatharite judio-payeeni?” Jakanake Jesus, ikantzi: “Irootake
pikantakeri.” 3 Ikanta ijevare omperatasorentsitaari, ikisaneentanakeri, ithaiyakovai-
tanakari. 4 Japiitanakeri Pilato josampitziri: “¢Tekatsima pinkanteri eeroka? ¢Tema
pinkeme okaratzi ikantakoyeetzimiri?” S5 Te irake Jesus. Ipampoyaaminthatanakeri
Pilato irika Jesus.

Jiyakoventaitziri Jesus
(Mt. 27.15-31; Lc. 23.13-25; Jn. 18.38-19.16)

6 Tzimatsi jantapiintziri Pilato: Maaroni osarentsi aririka iroimoshirenkaiyaani
judio-payeeni, jomishitovakaantzi aparoni isheninka jaakaantaitziri, tsikarika intz-
imerika inkovakeri. 7 Tzimatsi aparoni paitachari Barrabds, itzimi jashitakoitziri
itsipayetakari ikaraiyini jovantake, jovayiritari ivinkatharite. & Ikanta ipokaiya-
paakeni atziri, ikovakotapaakeri Pilato irantero jametapiintari. ° Jakanake Pilato,
ikantzi: “;Iriima pikovi nomishitovakaanteri ipaitaitziri ‘Ivinkatharite judio-payeeni?’ ”
107iyotzi Pilato, ikisatya ijevare omperatasorentsitaari jaakaantantakariri Jesus. 11Iro
kantamaitacha ijevarera omperatasorentsitaari, jotsimaakeri atziriite inkante: “Iro
kameethatatsi iromishitovaiteri Barrabds.” 12 Japiitanakeri Pilato josampitziri: “Irika
ipaitaitziri ‘Ivinkatharite judio, ¢Tsikama nonkanterika?” 13 Ikantzi ikaimaiyini atziri:
“iPimpaikakotakaanterivé!” 14 Ikantzi Pilato: “¢Tzimatsima kaariperori jantakeri?” Eekero
ishintsitatzi ikaimaiyini ikantzi: “jPimpaikakotakaanterivé!” 15 Ikovanake Pilato iran-
teneri ikovakeri atziripayeeni, jomishitovakaantakeri Barrabas. Iriipasatakaantanake
Jesus, jagaitanakeri impaikakoiteri.

16 Tkanta ovayiriite ikyaakaanakeri Jesus ipankokira Pilato, ipaitaitziro “Pretorio.”
Ari japatotakaantaitakeriri maaroni ovayiri. 17 Ikithaatapaakeri kithaarentsi jon-
keromaiperotatsiri kempitarori ikithaayetapiintari pinkathariyetatsiri. Ipofia jamath-
aitakaitakari kitocheetapo. 18 Iroora jantantarori iroka, tema ithainkimavaitatzi-
iri. Ikaimakotzimaitari, ikantzi: “{Jirikataa ivinkatharite judio-payeeni!” 19 Ipofia
jomposainavaitantakari savoro. Ichoontaporovaitakeri. Jotyeerovashitzimaitari
irifiaapinkathaterimi ikantzi. 20 Ari jeshitakero ishirontzimentavaitakari. Isapokaineri
ikithaatakeriri inkaaranki, ikithaatairi iithaare. Jaanakeri impaikakoteri.

Ipaikakoitziri Cristo irojatzi ikamantakari
(Mt. 27.32-56; Lc. 23.26-49; Jn. 19.17-30)

21 Tkanta Simon, pofiaachari Cirene, iriri Alejandro ipofia Rufo, jomonthaitakari ja-
reeta irirori nampitsiki, ishintsiventaitakeri iranatanakero impaikakotantaityaariri
Jesus. 22 Jagaitanakeri tonkaariki opaita “Golgota” (akantziri aaka: “Atziriitoni.”)
23 Ipakoitapaakeri imire ikonovaitakero kepishaari, te irirero.* 24Ipofiaipaikakotaitak-
eri. Ikanta ovayiriite itsiparyaavakaakaro ikithaayetari Jesus, ikempitakaantakero
iflaaretaita iro iriyotantyaari intzime ayerone. 25 Aritake jenokiityaapaake ooryaat-
siri, ipaikakotaitakerira Jesus.© 26 Josankinaitake kantakaantakerori ipaikakoitanta-
kariri, okantzi: IVINKATHARITE JUDIO-PAYEENI. 27 Ari itsipataitakeri ipaikakoitziri
apite koshintzi, ikatziyakotaka aparoni irakojanoriki, pashine irampateki. 28 Ari
omonkaratakari osankinatainchari pairani, okantzi:

Itsipataitakeri kaariperoshiretatsiri.

29 Ithainkimavaiyetakeri ikaratzi avisayetatsiri janta, jotekainata, ikantziri: “Afia
eeroka porokirori tasorentsipanko, iro avisake mava Kkitaite povetsikairo eejatzi.:
30 sIpaitama kaari payiitanta ipaikakotaitakemi povavisaakotaiya?” 31 Irojatzi ikan-
takeri eejatzi ijevare omperatasorentsitaari itsipatakari iyotzinkariite, jovashiyaven-
tari, ikantavakaiyani: “Jovavisaakotziri pashine, ¢{Kaarima imatantaro irovavisaakotya
irirori?. 32jIntsityaa irayiite Cristo-vetachariipaitaitziri ‘Ivinkatharite Israel-mirinkaite,’
omatantyaari ankempisanteri!” Jimatzitakaro eejatzi itsipatakari ipaikakota, ithainki-
mavaitakeri.

33 Ikanta itampatzikatapaake ooryaatsiri, omapokashitapaaka otsirenitanake, iro-
jatzi sheeteeni ithaperotanakara ooryaa.§ 34 Ari ikaimanake Jesus shintsiini, ikan-
tanake: “jEloi! jEloi! ¢Lama sabactani?” (Iro ikantaitziri aflaaneki aaka: “Pava,
Pava, ¢ipaitama pookaventantakanari?”) 35 Ikanta irikapayeeni saikaventakeriri
Jesus, ikemavetavakari ikaimanake. Ikantanake: “Pinkemeri, ikaimatziiri Elias.”
36 Ishiyapainta aparoni, jomitsiyaatapaintzi manthakintsi kepishaariki, jankoviitak-
eneri savoropankeki, jovaankakotakeneri iratsimiyaatero, ikantzi: “Afiaavakeriita ari
impokake Elias irovayiitairi.” 37 Ipofia japiitanakero ikaimanai shintsiini, tera ira-
neenkatanai. 38 Okanta janta tasorentsipankoki, saperyaanake niyanki tontamaitatsiri
ithatashiitzirori, opofiaanaka jenoki irojatzi osaaviki, apikota okantanaka. 39 Ikanta
ijevare ovayiriite katziyaventakariri eejatzi Jesus, ifiaakerira ikaimanake shintsiini ika-
mantanakari, ikantanake irirori: “Omaperovetatyaama Itomintari Pava irika.”

40 Tzimatsi eejatzi tsinane amenaiyeentsini jantyaatziini. Jiroka okaraiyini: Maria
Magdalena, Salomé, Maria iriniro iyaapitsi Jacobo ipofia José. 41 Irokapayeeni tsinane

15:23 Iroka kepishaari opaita “mirra.” Iro joitaitziriri atziri, ijempavathatantyaari, eero ikemaantsivaitanta
aririka irovasankitagaiteri. T 15:25 Iro ikantayeetziri pairani: joveraaka ooryaa 3. ¥ 15:29 Iro jametaiyarini
judio-payeeni jotekainata, aririka inthainkashiryaante. Iro kempitarori ametaiyarini aakapayeeni, aririka ookote

atziri anthainkashireteri, ankante: “jPifiaakero! jPikemakero!” § 15:33 Iro ikantayeetziri pairani: joveraanaka
ooryaa 6, ari omapokapaakari otsirenitanake irojatzi joveraanaka ooryaa 9.

irootake tsipatakariri pairani Jesus Galilea-ki, osheki ampitakoyetakeriri. Otsipatakaro
eejatzi pashine tsinanepayeeni oyaatapaakeriri Jesus ipokakera Jerusalén-ki.

Ikitaitakeri Jests
(Mt. 27.57-61; Lc. 23.50-56; Jn. 19.38-42)

42 Aritake sheetyaanake. Irootake kitaite jamenarontapiintaita iroyaari osaitekira,
kitaite imakoryaantaitari. 43 Ikanta José pofiaachari nampitsiki Arimatea, ikarat-
apiintziri japatota jevariite, irijatzi oyaaventariri Pava impinkathariventantai. Te
intharove jiyaatashitanakeri Pilato, ikantapaakeri: “Pishinetenari nonkitatairi Jesus.”
44 Tema jomapokapaakeri Pilato, te iriyovetya kamakera Jesus. Ikaimakaantakeri
ijevare ovayiriite, josampitakeri omaperorika ikamake Jesus. 45 Ikamantaitakerira
Pilato, ishinetaineri José iraanairi. 46 Jamanantashitakeri kithaarentsi jentamaitatsiri.
Ikentakoryaakotairi, japonatakeri. Jovakotakeri jimorontashiitziri kaminkaripayeeni
shirantaaki, joipinakaantake mapi, joshepitakotantakari. 47 Okanta Maria Magdalena
otsipatakaro Maria irinirora José, amenaiyakeni iroori tsika jovaitakeri.

16

Jafiaantaari Jesus
(Mt. 28.1-10; Lc. 24.1-12; Jn. 20.1-10)

1 Avisanake kitaite jimakoryaantaitari. Maria Magdalena, otsipatakaro pashine
Maria irinirora Jacobo, opofia Salomé, amanantaiyakeni kasankaari, iyaate otziri-
tantaiyaarimi Jesus-ni. 2 Okanta okitaitamanai domingo, ananenkamanaka iyaate
omoroki jovaveetakarira Jesus. Aritake shitovimatapaake ooryaatsiri areetzimata-
paakara janta. 3 Okantavakaiyani: “¢Impaityaaka otamikerone mapi jashitakotanta-
itakariri?” 4 Iro amenavetapaaka, ofiaatzi otamikaka mapi, tema antaro mapi oni.
5> Kyaapaake omoroki jovaveetakarira. Ofiaashitapaaka aparoni evankari isaikake ako-
janoriki, okitamaanikitake iithaare. Otharovaiyanakeni. 6 Ipofia ikantanakero irirori:
“Eero pitharovi. Iriima pipokashiveta Jesus Nazaret-satzi, ipaikakotaitakeri chapinki.
Afagaira, te isaike jaka. Pamenero jovaveetakari. 7 Pimpiyanake, pinkamantayetairi
iriyotaane, pinkantairi eejatzi Pedro arira iriyaatai Jesus Galilea-Ki, ari pifiaayetairiri.
Aritake ikamantzitakami.” 8 Oshiyapithatanakaro omorona, ompevaitanaka. Tekatsi
pashine atziri onkamantanake, tema otharovanakitzi.

Jofiaakaaro Maria Magdalena
(Jn. 20.11-18)

9 Aritake afiagai Jesus kapichekitaite domingo, iro jetanaa jofiaakaaro Maria Magdalena
jovashinchagairi pairani jaakavetaro karatatsiri 7 peyari. 10 Irojatzi iyaatashitanta-
nakariri iroori ikaratzi itsipatakari pairani Jesus, ofiaapaatziiri jiraavaitaiyani, okaman-
tapaakeri ofiagairi. 11 Ikanta ikemavetaiyavakaro ofiagairi Jesus jafiagai, te inkempisan-
taiyeroni.

Jofiaakaari Jesus apite iriyotaane
(Lc. 24.13-35)
12 Tkanta Jesus, jofiaakaari apite iriyotaane jiyaataiyini avotsiki, ipashinevorotapai
kapicheeni. 13 Ari ipiyeeyanakani irirori, ikamantavetapaakari ikarataiyini. Ari
ikempitaitakeriri eejatzi, te inkempisantaiteri.

Jotyaantziri Jesus iriyotaane
(Mt. 28.16-20; Lc. 24.36-49; Jn. 20.19-23)
14 Tkanta jovavaiminthaitaiyani 11 iriyotaane, ari joflaakakariri Jesus, ikaminaathata-
paakeri, ifiaakerira kisoshire ikantayetaka, te inkempisanteri ikaratzi fiaayetairiri jafiagai.
15 Tkantapairi: “Piyaate pothotyeero maaroni kipatsi. Pifiaaventaineri atziripayeeni

Kameethari Naantsi. 16 Tsikarika intzime kempisantavakerone, oviinkaatanaachane,
iriitakera avisakoshiretaatsine. Iriima kaari kempisantavakerone, irovasankitaitaaty-
eeri. 17Jiroka inkantayetanakya inkarate kempisantanaatsine: irovashinchaayetairi
jaakayetziri peyari impairyeena naaka. Irifiaavaitayetairo kantashivaiyetachari fiaantsi.
18 Aririka iroirikavetyaari maranke, aririka iriravetyaaro piyantatsiri, tekatsi onkan-
teri, eero ikami. Ari onkantake irovashinchaayetairi mantsiyaripayeeni eejatzi.”

Jovajenokaa Jesus inkiteki
(Lc. 24.50-53)
19Tthonkanakero Avinkatharite ikamantayetakeri, irojatzi jovajenokantaari inkiteki,
itsipatapaari Pava ipinkathariventantapai. Isaikimotapairi irakojanoriki. 20 Ikanta
jlyaataiyanakeni iriyotaane, ikamantantake maaroni nampitsiiteki. Avinkatharite
matakaayetakeriri, jantakaayetakeri kaari ifiaapiintayeetzi, ari onkantya iriyotanta-
ityaari omaperotatya ikamantantayeetziri. Ari onkantyaari.

Kameethari Naantsi Josankinatakeri Lucas

Jovethaitari Teofilo

1 Osheki kovavetaincha irosankinateromi okaratzi avishimoyetakairi. 2 Ikovaitake
irothotyeetero okaratzi jiyotaayetakairi faayetajaantakerori ovakeraini tsika itzimi ka-
mantakairori flaantsika. 3 Ari nokempitakari eejatzi naaka Teodfilo. Tema na-
mampaakaro ineetsiini tsika okanta opofiaantanakari, irootake nosankinatantaamirori
eeroka okaratzi avisayetaintsiri. 4 Ari onkantya piyotakotantyaarori kyaaryooperoini
okaratzi jiyotaavetaitakamiri.

Ifiaaventaitziro itzimantakari Juan

5 Pairani, ipinkatharitantari Herodes janta Judea-ki, ari isaikiri aparoni
omperatasorentsitaari ipaita Zacarias, icharine Abias-ni jini. Irooma iina opaita
Elisabet, irisaro Aaron-ni onatzi eejatzi iroori. 6 Kameethashire ikantaiyani
apiteroite ifiaapinkathatziri Pava.  Jimonkarayiniri okaratzi ikovakairiri, tekatsi
aparoni inkenakaashitapaintya. 7 Iro kantacha te intzime irovaiyane, tema
maanirothaki onatzi Elisabet. Jantarikonatashitaiyakani. & Okanta aparoni Kitaite,
ari omonkarataa jantapiintantarori Zacarias jomperatasorentsitaaritantari. 9 Tema
iro jametaiyapiintari omperatasorentsitaari, ikempitakaantakero ifaaretaita, ari
ifieetakero iri Zacarias kyaatsine tasorentsipankoki intayeneri Pava kasankainkari.
10 pPiyotaiyachani atziri jakakiroki jamanaiyini, itagaitzirora kasankainkari. 11 Arira
jofiaakakariri Zacarias imaninkarite Avinkatharite, ikatziyimotapaakari irakoperoriki
itayirora kasankainkari. 12 Iniroite itharovanake, osheki ipampoyaaminthatavakeri
iflaavakerira. 13 Ipofia ifiaavaitanake maninkari, ikantzi: “Zacarias, eero pitharovi. Tema
ikemaitakemiro pamanane. Ari pifiaakero piina Elisabet, ovaiyante. Iri pimpaiteri
Juan. 14 Aririka intzimakerika pitomi, osheki pinkimoshireventeri, ari inkempitakyaari
eejatzi atziripayeeni. 15 Tema iriiperori inkantakaiyaari Pava. Eerora pimiretakaari ka-
choyetatsiri ishinkiitari. Tema inampitzitantatyaari Tasorentsinkantsi tekeramintha
intzimeeta. 16 Inkinkishiretakaayetaiyaari Israel-mirinkaite inkempisantairi
Avinkatharite Pava. 17 Iriitake eevatapaakerine Avinkatharite. Inkantakaakyaarira
ishintsinkani Elias, ari iraapaatziyashiretakaayetaiyaari ashitaaniriite maaroni
irovaiyaneete. Ari intsimaryaashiretakaayetairi katsimashireri, ari onkantya
irovetsikashiretantaityaari inkempisantaiteri Avinkatharite.” 18 Jakanakeri Zacarias
maninkari, ikantziri: “jAri! {Tsikama onkantya niyotantyaaroriiroka? Tema antarikona
nonake naaka, eejatzi okempitakari noina iroori.” 19 Ikantzi maninkari: “Naakatake
Gabriel, pofiaachari Pavaki. Jotyaantakena nonkamantemiro Kameethari Naantsi.
20 Iro kantamaitacha, okantakaantziro pithainkafiaanetakena, kisovaante pinkantya
irofiaaka, irojatzi omonkaratantakyaari okaratzi nokantakemiri.” 21! Saikaiyatsinira
pashine jakakiroki joyaaventaiyarini Zacarias, ipofia ikantavakaiyani: *“¢Ipaitama
josamanitantari Zacarias tasorentsipankoki?” 22 Ikanta ishitovavetapaara Zacarias,
te onkante irifiaavaitapai, jookojookovaitashitapaa. Arira jiyotaitanakeri tzimatsi
iflaakeri tasorentsipankoki. Jashira jovanakero ikisovaantetanake. 23 Irojatzi
jimonkaraantaarori kitaite jantavaitzi tasorentsipankoki, jatai ipankoKki irirori.

24 Okanta Elisabet iinara Zacarias, motzitake. Iniroite opampithashiretaka, te oshi-
tovai opankoki ikaratzi 5 kashiri omairentaka, okantashirevaitzi: 25 “Irootake jinin-
takaakenari Pinkathari naaka, ari onkantya eero imanintashiretantaitana.”

Ifiaaventaitziro intzimantyaari Jesus

26 Okanta, aritake avisanake 6 kashiri, jotyaantairi Pava maninkari Gabriel nampitsi
paitachari Nazaret saikatsiri Galilea-ki, 27 irifieero aparoni evankaro kaari iyoterine
shirampari, paitachari Maria, tema irootake iinantyaaro evankari paitachari José,
icharineni David. 28 Ikanta ikyaapaakera maninkari osaikira Maria, ikantapaakero:
“iNovethatami Maria, itsipatatyaami eeroka Avinkatharite. Panaakoyetakero pashine
tsinaneyetatsiri ineshinonkaperotami Pava!” 29 Okanta ofiaavakerira maninkari,
opampoyaaminthatavakeri, okinkishiretakotziro ikantapaakerori jovethatapaakaro.
30 Ipofia ikantziro maninkari: “Maria, eero pitharovi, tema iyaminthaane Pava
pinatzi. 31 Ari pifiaakero pimotzite, intzime peentsite. Iri pimpaiteri JESUS. 32 Iriitake
materone iririiperote, impaitayeeteri Itomi Jenokisatzi. Tema Pava Avinkatharite,
iriitake pinkatharitakairine ikempitaakerira pairani icharineni David ipinkathari-
takaakeri. 33 Irijatzira pinkathariventairine ikaratzi icharinentayetakari Jacob-ni,
ari inkantaitatyeeroni impinkathariventantai irirori.” 34 Ari osampitanakeri Maria,
okantziri: “¢Tsikama inkene nomotzite, tera nofie shirampari?” 35 Jakanakero
maninkari, ikantziro: “Irira kantakaiyaarone Tasorentsinkantsi. Tema impamankan-
tatyeeyaamiro ishintsinka Jenokisatzi, oshiyapaakyaaromi opamankantzi aampar-
entsi. Irootake impaitantyaari povaiyane Tasorentsi Itomi Pava. 36 Ari okempitakari
eejatzi pisheninkathori Elisabet, ipaitaveetari maanirothaki, okantavetaka antarokon-
avetaka iroori, motzitai. Tzimakotake 6 kashiri. 37 Tema tekatsi kompitzimotyaarine
Pava.” 38 Opofia okantanake Maria: “Naakatake iromperatane Pinkathari, irantenaro
okaratzi pikantakenari.” Irojatzi ipiyantanaari maninkari.

Iyaatake Maria areetaro Elisabet

39 Ipofia pashine kitaite, shintsiini iyaatanake Maria, jatake tonkaariki Judea-ki
osaikira aparoni nampitsi, 40irojatzi areetantakari ipankoki Zacarias, ovethatapaakaro
Elisabet. 41 Okanta okemavakero Elisabet ovethatapaakarora Maria, ishevatanaka
omotzitakeri. Tema ikantakaanakityaaro Elisabet Tasorentsinkantsi, 42 ofiaavaitanake
shintsiini iroori, okantanake: “Eerokatakera anayirori pashine tsinaneyetatsiri ita-
sonkaventaitakemira. Ari inkempityaari eejatzi povaiyane. 43 ;Ipaitama pipokashitan-
tanari irinirontyaari Novinkatharite? 44 Tema nokemavakemira povethatapaakana,
ishevatanaka nomotzitakeri naaka, ikimoshiretanake. 45 Kimoshirera pinkantaiya ee-
jatzi eeroka pikempisantakera, tema aritake omonkarataiya okaratzi ikovakaakemiri

Avinkatharite.” ]
46 Opofia okantanake Maria:

Iniroite noveshiryaaventaiyaari Novinkatharite,

47Kimoshire nonkantaventyaari Pava tsika itzimi ovavisaakoshiretainane.

48 Tema ifiaakero iromperatane ashinonkaavaitaka,

Aripaitera inkantayeetai: Iniroite itasonkaventaitakero.

49 Tema iniroite jantzimotakenari matzirori otzimi ishintsinka.

iTasorentsi onatzi ivairo!

50 Ariinkantaitatyeeyaani ineshinonkayetairi inkarate incharinentayeetyaari apaata,

Tsikarika intzime fiaapinkathayetairine.

511ro ishintsinka imatantayetakari.

Japerotzitairi ipampithashirevetari iranterimi kantakaaperovaitachari.

52 Tkaratzi pinkatharivetachari, ikantakaantakero Pava eero jiyaatakaantaro im-
pinkatharite,

Iri iflaaperotakaayeta ikaratzi tsinampashiryaavetachari.

53Jashaarantakaayetari ikaratzi tashaaneentavetachari,

Iriroma ikaratzi ashaarantavetachari jaapithayetairi tzimimovetariri jomishitovak-

erira.
>4Jineshinonkatairi Israel-mirinkaite, tema iromperatane inayetake.

Te impeyakotyaari ikaminthaayetziri,

55 Tema iro ikantayeetakeriri pairani acharineyetakari,

Jetanari Abraham-ni irojatzi inkarate incharinentayetaiyaari.

56 Ari osaikimovaitapaintziro Maria iroka Elisabet ikaratzi mava kashiri, irojatzi
opiyantaari opankoki iroori.

Itzimantakari Juan oviinkaatantaneri

57 Tkanta omonkaraaka ontzimaanitantyaari Elisabet, tzimake otomi. 58 Ari
ipokaiyakeni osheninkapayeeni ikimoshireventaiyironi, tema jiyotaiyakeni iniroite
jineshinonkatakaro Pava. 59 Aritake maakotapaake 8 kitaite eentsika, jagaitanakeri
intomeshitaaniiteri, ari ikovaveetaka impaitaiterimi Zacarias, tema ivairora onatzi
iriri. 60 Irojatzi okantantanakari iriniro: “Eero ipaita Zacarias, impaitya Juan.” 61 Ari
ikantaitanakero: “;Opaitakaya? Tema tekatsi pisheninka paitachaneri Juan.” 62 Ipofia
jookotaitakeneri ashitariri josampiitziri, tsika inintzi impaiteri. 63 Jookotake Zacarias
inchakota iramaiteneri, ari josankinatakeri, okantzi: “Juan impaitya.” Ipampoy-
aaminthatanakeri ikaratzi osampitakeriri. 64 Jomapokashitanaa ifiaavaitanai Zacarias.
Iniroite ifiaapinkathatanakeri Pava, ipaasoonketanakeri. 6> Paraanka ikantaiyanakani
isheninkapayeeni Zacarias. Tema ithonka ikemaitakero tonkaariki Judea-ki okaratzi
avisaintsiri. 66 Pampithashire ikantaiyaka ikaratzi kemakoventakeriri, ikantaiyini:
“¢Tsikama impaityaaka apaata irika? Tema kempoyaaventa jovakeri Avinkatharite irika
eentsika.”

Ikamantantakeri Zacarias

67Tkanta Zacarias, ashitakariri eentsika, ikantakaanakari Tasorentsinkantsi, ikaman-
tantanake, ikantzi:
68 Kameetha inake Avinkatharite Pava, ivavanetari Israel-mirinkaite,
Ipokake irovatsinaryaakoyetai.
69 Jotyaantakairi matzirori jovavisaakoshiretantzi,
Iriitake icharinentakari David-ni, iromperatane.
701ro ifiaavaitakaayetakeriri pairani tasorentsitatsiri kamantantaneri.
711ri ovavisaakoyetagaineri itzimavetara kisaneentayevetairi.
72Tema jineshinonkataari ikaratzi acharineyetakari,
Eero ipeyakotaro tasorentsitatsiri irantzimotavakaiyaari.
73Irootake iroka ishinetaakeriri pairani acharineni Abraham,

Onkarate irantzimotairi.

74 Intsiparyaakoventai itzimayevetara kisaneentayetairi,

Tekatsi antharovakaiya ankempisantairi.

75 Kiteshire ankantayetaiya. Kameethashire ankantzimentaiyaari maaroni kitaiteriki.

76 Irooma eeroka notomi, impaitayeetemi iyamantanerite Jenokisatzi.

Tema eerokatake eevaterine Pinkathari, povetsikanonteri tsika inkenayetanake.

77Eeroka kamantairine asheninkapayeeni, iro iriyotantyaari iriitake ovavisaakotanta-
neri.

Iri peyaakotairine ikaariperoshirevaivetaka.

78 Tema iniroite okantaka jineshinonkatai Pava,

Jotyaantakairi pofaachari inkiteki ikempitakotapaakaro okantaranki ovakera oki-
taityaamanai.

79 Tkitainkatakotairi ikaratzi saikayetatsiri otsirenikitzira. Ikitainkatakotairi ee-
jatzi ikaratzi otsimankakovetakari iraampare iyotakaantatsiri iriyaayetaatye
sarinkaveniki.

Iri ofiaakantairone tsika ikantaita isaikaitzi kameetha.
80 Kameethara ikimotatzi eentsika, fiaaperoshire ikanta. Ari inevetaro isaikavaitzi janta

tsika te inampiitaro, irojatzi omonkaratantakari irofiaakyaari Israel-mirinkaite.

2

Itzimantakari Jesus
(Mt. 1.18-25)
1Ipofia Pinkathari César Augusto, ikantakaantake irosankinatakotya maaroni atziri.

2 Aripaite omapokaka irosankinatakoyeetya ijevatakaantantari Cirenio janta Siria-
ki. 3 Maaroni atziri jiyaataiyakeni irosankinatakoyetya inampiki tsika ipofiaayeta
pairani icharine. 4Irojatzi itonkaantanakari José irirori, ipofiaanaka Nazaret saikatsiri
janta Galilea, iriyaatero nampitsiki tsika itzimake pairani Pinkathari David, opaita
Belén saikatsiri janta Judea. Tema irika José icharine ini David-ni. 5 Ari irosanki-
natakotyaariirirori intsipatyaaro iinathori Maria, tsika otzimi ikashiyakariirayero. Iro
kantamaitacha aritake motzitake iroori. 6 Ikanta jareetaiyakara Belén-ki, irootaintsi
ontzimaanite Maria. 7 Ari itzimakeri etanakarori otomi. Oponatakeri, onoryaakeri
irovamentoki piratsi, tema te ofiaapaake tsika omaapaake.

Maninkariite ipofia aamaventariri oisha

8 Okanta jantyaatziini nampitsi, tzimatsi kakiventziriri tsireni iroishate jaamaven-
tari. ° Ari jofiaakakari imaninkarite Avinkatharite. Ikitainkatakotantapaakari irova-
neenkaro Avinkatharite, iniroite itharovaiyanakeni. 10 Ifiaanatapaakeri, ikantziri: “Eero
pitharovashivaita. Tema namatziimi Kameethari Naantsi, iro oimoshirenkairine maa-
roni atziri. 11 Tzimataikera irofiaaka ovavisaakotantaneri, janta inampikira pairani
pinkathari David-ni, iriitake Cristo Avinkatharite. 12 Jiroka piyotantyaariri: Ari
pifiaakeri imponaiteri eenchaaniki ironoryeetakeri irovamentoki piratsi.” 13 Ifieetatzi
ikofaatapaake osheki inkiteveri itsipatapaakari maninkari, jamampaaventapaakari
Pava, ikantaiyini:
14 iIro aritataitatsi otzimimotziri irovaneenkaro Pava nampitarori ojenokitajaantzira

inkite!

ilsaikayetai kameetha iyaminthaanepayeeni jaka kipatsiki!
15 Tkanta ipiyeeyanaani maninkariite inkiteki, ikantavakaanaka aamaventariri
iroishate: “Thame aate Belén-ki, amenakitero opaita avisaintsiri. Ari afieerori
ikamantakaantakairi Avinkatharite.” 16 Shiyeeyanakani, irojatzi jifiaantapaakarori
Maria otsipatakari José, onoryaakeri eenchaanikite irovamentoki piratsi.
17 Tkanta jiflaapaakeri, ikamantantapaakero okaratzi ikantakeriri inkaaranki
maninkari. 18 Ipampoyaaminthataitakeri aamaventariri oisha ikemaitzirira
ikinkithavaitzi. 19 Irooma Maria, antaro opampithashiretakotaro iroori okaratzi
ikantaitapaakerori. 20 Ipofia ipiyeeyanaani aamaventakotariri oisha, tharomenta
ikanta jamampaaventanaari Pava, tema iflaayetakero okaratzi ikamantaitakeriri
inkaaranki.

Jagaitanakeri Jesus tasorentsipankoki
21 Ari maakotapaake 8 kitaite eenchaaniki, jagaitanakeri intomeshitaaniiteri. Irojatzi
ipaiyeetantakariri JESUS tema ari ipaitzitakari maninkari tekeramintha omotziteriita

Maria.
22 Okanta jimonkarataakero kitaite joimairentaiyani onantyaari inkitevathayetai,

tema iro ikantakaantakeri Moisés-ni. Ari jagaitanakeri Jesus Jerusalén-ki
irashitakaityaari Avinkathariteki. 23 Iro irimonkaraantyaarori Osankinarentsijanori
ikantakaantziri Avinkatharite, kantatsiri:

Iriirika shirampari omapokane tsinane,

Irashitakaayeetyaari Pinkathari, itasorentsite irinatye.

24 Trimatantyaarori irimonkarayero ikantakaantane Pinkathari, ontzimatye
impometaineri Pava:

Apite tookitzi, eerorika apite iryaani shiro.



LUCAS 2:25 87 LUCAS 2:50

25 Tzimatsiya janta Jerusalén-ki aparoni shirampari ipaita Simedn. Tampatzikashire
ini irika shirampari, faapinkathatasorentsitaneri ini, tema iri inampishiretantakari
Tasorentsinkantsi. Iriitake oyaaventarori imposhenkayeetaiyaari Israel-mirinkaite.
26 Jiyoshiretakaakeri Simedn Tasorentsinkantsi, eero ikamita irirori irojatzi
irifiaantakyaariri Isaipatziitotane Avinkatharite. 27 Ikantakaakari Tasorentsinkantsi,
pokake tasorentsipankoki.  Ipofia ashitariri Jesus jaanakeri tasorentsipankoki
irimonkaraantyaarori ikantakaantaitane, 28 ithomaavakeri Simedn irika eenchaaniki,
ipaasoonketanakeri Pava, ikantzi:

29 Monkaraaka Pinkathari okaratzi pishinetaakenari,

Pishinetaina irofiaaka nonkame, tema pomperatane povakena.

30 Tema nofiagairi ovavisaakotantaneri,

31Triitake potyaantakeri ovavisaakotairine atziripayeeni,

321ri kitainkatakoyetairine atziri kaari asheninkata,

Iri kantakaiyaarone irifiaapinkathayeetantyaariri Israel-mirinkaite.

33 Ipampoyaaminthatanakeri ashitariri, ikemakoventziri ifiaantsikoventaitziri Jesus.
34 Tkanta Simeon itasonkaventakerira, ikantanakero iriniro Jesus: “Irika eenchaaniki
iri kantakaiyaarone impeyashitantaiyaari osheki asheninka Israel-mirinkaite, kem-
pivaitaka imparyaatyeemi, iri kantakaiyaarone eejatzi iravisaakoshiretantaiyaari os-
heki, kempivaitaka intzinagaatyeemi iparyaavetaka. Tema osheki inkantaite: ‘Kaari
irooperori fiaantsi iflaaneyetakari. 35 Tema irika eenchaaniki iriira ofiaakanterone okaratzi
impampithashiretaityaari. (Iro kantamaitacha iniroite povashiretanakya eeroka kem-
pivaitakamiirovathaayeetatyeemi.)”

36 Ari osaiki eejatzi aparoni tsinane paitachari Ana, kamantantanero oni iroori,
irishinto Fanuel icharinentayetanakari Aser. Antarokonatake iroori. Ayitavetaka
oime ovakera omainarotapaake, 7 osarentsi otsipavetakari oime. 37 Kamaimetzinkaro
onatzi, tzimake okaratzi 84 osarentsite. Ari ashi ovatziiro osaiki tasorentsipankoKki,
aakoventaro kitaite eejatzi tsireni amani, otziventakaro eejatzi. 38 Ari opokapaakeri
iroka tsinane, opaasoonketapaakeri Pava. Ipofia ofiaaventanakeri eenchaaniki, irojatzi
ikemantaiyakarini ikaratzi oyaakoventarori irovatsinaryaakoyeetairi Jerusalén-satzi.

Ipiyantaari Nazaret-ki
39 Aritakera imonkaraakero okaratzi ikantakaantayetziri Pinkathari, piyaa Galilea-
ki osaikira inampi Nazaret. 40 Tharomenta ikanta ikimotatzi eenchaaniki, eekero
jlyaatatzi ishintsitzi, iyotaneri jinatzi. Aamaventa jovakeri Pava.

Isaiki Jests tasorentsipankoki

41 Ariikantapiintatya osarentsiki ashitaririJesusjiyaatzi Jerusalén-ki joimoshirenkiro
Anankoryaantsi. 42 Ikanta Jesus aritake tzimanake 12 irosarentsite, jataiyakeni
Jerusalén-ki tema iro jametaiyapiintari iroimoshirenkya. 43 Aritake karatake
joimoshirenkaiyani, piyeeyaani ashitariri, iro kantamaitacha irojatzi isaikanakeya
Jesus irirori janta Jerusalén, te iriyote ashitariri. 44 Ifiaajaantake eevatake Jesus
ikempiyayetanaari ikarataiyini. Aniitake aparoni Kkitaite, ari ikovavetaari,
josampivetakari isheninkapayeeni ikaratzira jiyaataiyini. 45 Tera ifieeri, ipiyaa
Jerusalén-ki inkokovatairi. 46 Mava Kkitaite jifiaantaariri isaiki tasorentsipankoki,
ikinkithavaitakaayetziri iyotakotzirori Ikantakaantaitane, josatekaitakeri niyanki,
josampiminthatziri. 47 Ipampoyaaminthataitakeri ifieetakerira omapero jiyotaneta,
jakayetakero kameetha okaratzi josampiyetakeriri. 48 Ikanta jifiaapairira ashitariri,
ipampoyaaminthatapaakeri, okantapaakeri iriniro: “Notomi, ¢tsikama pinkantenaka?
Osheki nokokovatakemi notsipatari piri, iniroite pomintharovaneentakena.” 49 Ipofia
jakanake irirori, ikantanake: “¢Opaitama pikokovatantanari? ;Tema piyote iro
kovaperotacha nanteneri ikovakaanari Ashitanari?” 50 Iro kantacha te inkemathatero

ashitariri okaratzi ikantakeri. 5! Jaanairi, jataiyeeni Nazaret-ki. Jantzirora maaroni
okaratzi jomperatariri iriri. Iro kantacha pampithashire ovakotakeri iriniro.

52 Eekero itharomentatya Jesus ikimotatzi, iyotane ikanta. Kempoyaaventa joviri
Pava. Ariikempitaakeriri eejatzi atziripayeeni iyaminthaane joviri.

3

Ikamantantziri Juan oviinkaatantaneri
(Mt. 3.1-12; Mr. 1.1-8; Jn. 1.19-28)

1 Aritake monkarataka 15 osarentsi ipinkathariventantzi Tiberio César. Ari ijevatziri
Poncio Pilato irirori janta Judea-ki. Iriima Herodes ijevatzi irirori Galilea-ki. Iriima
Felipe irirentzi Herodes, ijevatzi irirori Iturea-ki eejatzi Traconite-ki. Ipofia Lisanias,
ijevatzi irirori Abilinia-ki. 2Iriima Ands itsipatakari Caifds ijevatziri irirori omperata-
sorentsitaari. Aripaite ifiaanashiretakeri Pava itomi Zacarias paitachari Juan janta tsika
te inampiitaro. 3 Irojatzi ikenayetantanakari Juan intatsikero Jorddn, ifiaaventziro ovi-
inkaataantsi, ikantzi: “Poviinkaatzimentaiyaari Avinkatharite, povashaantairo pan-
tayetziro kaariperori, ari impeyakoyeetaimiro pikaariperoshirevetaka.” 4 Tema iro
josankinatakeri pairani Isaias kamantantaneri, ikantake:

Inkamantantaite apaata janta tsika te inampiitaro, inkantaite:
Povameethataineri Pinkathari tsika inkenapaake,
Pinkempitakaantero itampatzikaitziro avotsi.

> Onkameethapathayetai otenkanaayetzi,

Ovinteniyetai otzishi.

Tampatzika onaatye avotsi okaratzi tzipivetachari,
Omameripanka onkantayetaiya.

6 Ari irifieero maaroni atziri tsika ikanta Pava jovavisaakotantzi.

7Tkantayetavakeri atziri pokayetaintsiriiroviinkaatya: “Te pinkameethashiretaiyeni
eeroka, pikempitashitakari maranke. (Pillaajaantake eero jovasankitagaitaimi?
8 Omaperorika povashaantairo tsika pikantaveta pairani, pinkameethashireyetai,
pinkempityaaro pankirentsi kithotatsiri. Eero pikantashirevaitashita: ‘Afia naaka
icharineni Abraham, te onkovaperotya novashaantairo nokaariperoshirevaitzi.’
Pinkeme nonkante: Ari inkovakerikami Pava, kantatsi iratziritakairo iroka mapi,
iro impoyaataiyaarine incharinentayetakari Abraham-ni. 9 Pankirentsi kaari
kithotatsi, iponkitziryeetziro impomeyeetero. Ari inkempiyeetaimi eeroka eerorika
pikameethashiretai.”

10 Tkanta atziripayeeni josampitanakeri, ikantziri: “¢Opaitama nantairi?” 11 Ari
jakanakeri, ikantzi: “Tzimatsirika apite piithaare, pimperi aparoni kaari otzimimotzi.
Tzimatsirika povarite, ari pinkempitakero eejatzi.” 12 Ipofia ipokaiyakeni kovakotziriri
kireeki isheninka ikovi iroviinkaatya, ikantapaakeri: “Pinkathari, ;opaitama nantairi
naaka?” 13 Ikantakeri: “Eero panaakairo ikantaitakemiri onkarate pinkovakotanteri.”
14 Tkanta ovayiriite Roma-satzi, josampitakeri eejatzi, ikantziri: “Naaka, ¢ipaitama
nantairi?” Jakanakeri, ikantzi: “Eero pasaryiimatanta, eero pithaiyakotanta eejatzi
onkantya paapithatantyaariri atziri tsikarika ompaitya. Pinkimoshireventeri ikaratzi
ipinaitzimiri eeroka.”

15 Osheki atziri aamaventakariri Juan, ikantashiretaiyini: “¢Kaarima irika Cristo?”
16 Ari ikantanakeri Juan maaroni atziri: “Naaka intaani noviinkaatantaro jifiaa. Iro
kantamaitacha, aatsikitake maperotzirori ifiaapinkatharentsitzi, nofiaapinkathatzitataikari
naaka. Te aritaajate inkempitakaantena naaka iromperatane onkantya no-
zapato-ryaantyaariri. Iriitakera kempitakaantyaarone iroviinkaatantatyeerimi
Tasorentsinkantsi, iroviinkaatantatyeerimi eejatzi paampari. 17 Tema aririka
aviikitero avankire, otekakitziro, ipofia atayiro opentakeereki. Iro aake okithoki,

otekitakero, ovakoyetakero. Ari inkempitagaiyaari Avinkatharite eejatzi,
irinashiyetaiyaari atziri. Ineshinonkayetaiyaari inkarate kempisantanairine,
iriima kaari ovashaanterone ikaariperoshirevaitzi, intagairi paampariki kaari
tsivakanetatsine.” .

18 Osheki ikaminaantake Juan ifiaaventziniri atziripayeeni Kameethari Naantsi. 19 Ari
ikempitaakeriri eejatzi Herodes pinkatharitatsiri, ikaminaathavetakari, jaakerora
Herodias iinantavetari Felipe irirentzi. Tema tzimatsi eejatzi osheki pashine kaaripero
jantayetakeri. 20 Iroora ovatsiperotakerori jantakeri Herodes jashitakotakaantakeri
Juan.

Joviinkaata Jesus
(Mt. 3.13-17; Mr. 1.9-11)

21 Tkanta joviinkaayetzirira Juan osheki atziri, ari joviinkaatakari Jesus irirori.
Jamanaminthaitzi Jesus, kempivaitaka ashitaryaanakityeeyaami inkite, 22 ifieetatzi
ipokashitakeri Tasorentsinkantsi ikenapaake jenoki ikempitapaakari shiro. Ikemai-
tatzi inkiteki ikantaitanake: “Eerokatakera Notomi netakoperotane. Osheki noki-
moshireventakemi.”

Icharineyetarti Jesus

(Mt. 1.1-17)

23 Tkanta Jesus jetantanakarori jantayetakeri, ari tzimake 33 irosarentsite.
Ikantayeetzi iri tomintakari José. Tomintanakariri José ipaita Eli, 24 tomintanakariri
Eli ipaita Matat, tomintanakariri Matat ipaita Levi, tomintanakariri Levi
ipaita Melqui, tomintanakariri Melqui ipaita Jana, tomintanakariri Jana ipaita
José, 25 tomintanakariri José ipaita Matatias, tomintanakariri Matatias ipaita
Amoés, tomintanakariri Améds ipaita Nahum, tomintanakariri Nahum ipaita
Esli, tomintanakariri Esli ipaita Nagai, 26 tomintanakariri Nagai ipaita Maat,
tomintanakariri Maat ipaita Matatias, tomintanakariri Matatias ipaita Semeli,
tomintanakariri Semei ipaita José, tomintanakariri José ipaita Judd, 27 tomintanakariri
Juda ipaita Joana, tomintanakariri Joana ipaita Resa, tomintanakariri Resa ipaita
Zorobabel, tomintanakariri Zorobabel ipaita Salatiel, tomintanakariri Salatiel
ipaita Neri, 28 tomintanakariri Neri ipaita Melqui, tomintanakariri Melqui ipaita
Adi, tomintanakariri Adi ipaita Cosam, tomintanakariri Cosam ipaita Elmodam,
tomintanakariri Elmodam ipaita Er, 29 tomintanakariri Er ipaita Josué, tomintanakariri
Josué ipaita Eliezer, tomintanakariri Eliezer ipaita Jorim, tomintanakariri Jorim
ipaita Matat, 30 tomintanakariri Matat ipaita Levi, tomintanakariri Levi ipaita Simedn,
tomintanakariri Simeon ipaita Judd, tomintanakariri Judd ipaita José, tomintanakariri
José ipaita Jondan, tomintanakariri Jonan ipaita Eliaquim, 3! tomintanakariri Eliaquim
ipaita Melea, tomintanakariri Melea ipaita Maindn, tomintanakariri Maindn ipaita
Matata, tomintanakariri Matata ipaita Natdn, 32 tomintanakariri Natan ipaita David,
tomintanakariri David ipaita Isai, tomintanakariri Isai ipaita Obed, tomintanakariri
Obed ipaita Booz, tomintanakariri Booz ipaita Salmoén, tomintanakariri Salmon
ipaita Naason, 33 tomintanakariri Naason ipaita Aminadab, tomintanakariri
Aminadab ipaita Aram, tomintanakariri Aram ipaita Esron, tomintanakariri
Esron ipaita Fares, tomintanakariri Fares ipaita Judd, 34 tomintanakariri Juda
ipaita Jacob, tomintanakariri Jacob ipaita Isaac, tomintanakariri Isaac ipaita
Abraham, tomintanakariri Abraham ipaita Taré, tomintanakariri Taré ipaita
Nacor, 35 tomintanakariri Nacor ipaita Serug, tomintanakariri Serug ipaita
Ragau, tomintanakariri Ragau ipaita Peleg, tomintanakariri Peleg ipaita Heber,
tomintanakariri Heber ipaita Sala, 3¢ tomintanakariri Sala ipaita Caindn,
tomintanakariri Caindn ipaita Arfaxad, tomintanakariri Arfaxad ipaita Sem,
tomintanakariri Sem ipaita Noé, tomintanakariri Noé ipaita Lamec, 37 tomintanakariri

Lamec ipaita Matusalén, tomintanakariri Matusalén ipaita Enoc, tomintanakariri Enoc
ipaita Jared, tomintanakariri Jared ipaita Mahalaleel, tomintanakariri Mahalaleel
ipaita Caindn, 38 tomintanakariri Cainan ipaita Ends, tomintanakariri Ends ipaita Set,
tomintanakariri Set ipaita Adan, tomintanakariri Adan iriitake Pava.

4

Inkaariperoshiretakaiterimi Jestis
(Mt. 4.1-11; Mr. 1.12-13)
1Tkanta ipiyaa Jesus ipofiaagaro Jorddn, isaikashiretantakari Tasorentsinkantsi. Ikan-

takaanakari Tasorentsinkantsi, jatake tsika te inampiitaro. 2 Ari isaikakeri okaratzi
40 Kkitaite, irojatzi ikovavetantakari kamaari inkaariperoshiretakairimi. Tema tekatsi
irovaiya janta, ayimatakeri itashe. 3 Pokake kamaari, ikantavetapaakari: “Omapero-
tatyaarika Itomintami Pava, pimpeyero tanta iroka mapi, poyaaro.” 4 Ari jakanakeri
Jesus, ikantanakeri: “Tzimatsi osankinarentsi kantatsiri:
Tera apatziro okovityiimotari atziri iroyaaro tanta, iroora kovaperotacha ankempisan-

_ tairo maaroni ikantairi Pava.” == o _ o
>IpofiakamaarijaanakeriJesus tonkaariki otzishi, jookotapaintziniri maaroni nampitsi

ipinkathariyetzira atziriite. 6 Ikantziri: “Ari nonkantakaakyaaro irifiaapinkathayetaimi
maaroni pifiaayetakeri, ari nompakemiro eejatzi irovaneenkaro. Tema irootake
jashitakaayeetakanari naaka maaroni, ari onkantake nomperi itzimirika nokoviri.
7 Aririka potyeerovake pifiaapinkathatena, maaroni ikaratzi pifiaakeri, eeroka
ashitanaiyaarine.” 8 Ari jakanakeri Jesus, ikantziri: “Tzimatsi osankinarentsi,

kantatsiri: _ _ o _ .
Afaapinkathateri Avinkatharite Pava, iri ankempisante apaniro.”

9 Ipofia kamaari jaanakeri nampitsiki Jerusalén, isaikaakeri jenoki otavantoki
tasorentsipanko, ikantapairi: “Omaperorika Itomintami Pava, pimitaye osaavikinta
kipatsiki. 10 Tema tzimatsi osankinarentsi, kantatsiri:

Irotyaantemiri Pava imaninkarite aamaventyaamine,

111ri thomaavakemine,

Eero pomposantavaitapaaka mapiki.”

12 Ari jakanakeri Jesus, ikantziri: “Aritake ikantaitake pairani:

Te onkameethate pifiaantashivaityaari Pivinkatharite Pava.”

13 Tkanta kamaari tera inkitsirinkashityaari Jesus inkaariperoshiretakairi,
jintainaryaapaintari.

Jetanakari jantayetziri Jesus
(Mt. 4.12-17; Mr. 1.14-15)
14 Tkanta ipiyaa Jesus Galilea-ki, otyaakari ishintsinka Tasorentsinkantsi. Ithonka
ikemakoyeetanakeri maaroni. 15 Jiyotaantayetake maaroni tsika japatotapiintaita.
Tharomenta ikantaventakari maaroni.

Ipiyaa Jesus Nazaret
(Mt. 13.53-58; Mr. 6.1-6)

16 Tkanta Jesus piyaa inampiki Nazaret tsika jantaritake. Okanta aparoni kitaite
jimakoryaantaitari, jatake Jesus japatotapiintaita, tema iro jametapiintakari irirori.
Ari ikatziyanakari iriflaanatero osankinarentsi. 17 Ipayeetakeri irosankinare kaman-
tantaneri Isalas-ni. Ikanta japinairyaakero osankinarentsi, ifiaatziiro josankinaitakero,
kantatsiri:

18 Isaikantana naaka Itasorenka Avinkatharite,
Tema iri saipatziitotakenari onantari nofiaaventaineri ashinonkainkari Kameethari

Naantsi.
Irijatzi otyaantakenari novavisaakoyetairi okantzimoneentashirevaiyetari.

Nonkamantayetairi jaakaantayeetziri tsika inkantaiya intsiparyaakoventayeetairi.
Impofia namenakaayetairi mavityaakiri,

Nosaikakaashivaitaiyaari ikaratzi jotzikayeetari.

19 Nofiaaventayetairo tsikapaite iraakameethatantai Avinkatharite.

20 Tpofia japinaitanairo Jesus osankinarentsi, ipanairi kinkithatakaantapiintatsiri,
saikanake. Irojatzi ipampoyaakeri maaroni atziri ikaratzi saikaintsiri japatotapiin-
taita. 21 Ari jetanakaro ikantayetanakeri: “Omonkaraimoyetakami irofiaaka iroka
osankinarentsi okaratzi pikemakeri.” 22 Ipampoyaaminthaitanakeri Jesus, tema
kameetha okanta ifiaaventayetziri. Osheki faaventakoyetanakeriri kameethaini. Ikan-
tayeetzi eejatzi: “¢Kaarima irika itomi José?” 23 Irojatzi ikantantanakariri: “Kem-
pitaka ari pinkantakena: ‘Intsityaa aaventantzinkari paaventya eeroka. Tema o0s-
heki nokemakoventakemi pantayetakeri Capernaum, intsityaa pantapairo eejatzi jaka
pinampiki.’ ” 24 Eekero ikantanakitzi Jesus: “Omaperotatyaara nonkantemiri, ari jashi
jovatziiro kamantantaneri te irifiaapinkathaiteri inampiki tsika isaikayetzi isheninka.
25 Tema omaperotya iroka, pairani eeniro isaikavetani Elias, te omparyaagairanki
inkane okaratzi mava osarentsi ipofia 6 kashiri janta Israel-ki, iniroite itasheneen-
taitake. Osheki kamaimetzinkaro tzimavetachari janta, 26 iro kantamaitacha, te
irotyaantaiteri Elias-ni iriyaatashitero aparoni kamaimetzinkaro, intaani jotyaan-
taitakeri nampitsiki Sarepta saikatsiri Sidon-ki, osaikiranki aparoni tsinane kamaimet-
zinkaro kaari isheninkata. 27 Ari okempitakari eejatzi eeniro isaikaveta kamantan-
taneri Eliseo, tzimavetacharanki Israel-ki osheki mantsiyari pathaavaitatsiri. Iro
kantamaitachari te irotyaantaiteri Eliseo irovashinchagai aparoni, intaani jotyaan-
taitakeri Naamdan kaari isheninkata pofiaachari nampitsiki Siria, jovashinchagairi.”
28 Tkanta ikemaiyakera ikaratzi saikaintsiri japatotapiintaita, iniroite ikisaiyanakani.
29 Tkatziyeeyanakani, jagaitanakeri Jesus overaathapita nampitsi, ikenakaitanakeri
tsika osaiki impereta irotziryeeterimi. 30 Iro kantamaitacha Jesus, ishiyapithatanakari
josatekantanakari niyanki, jatai.

Atzirijaakiri peyari
(Mr. 1.21-28)

31Tkanta Jesus oirinkanaa nampitsiki Capernaum saikatsiri Galilea. Jiyotaantayeta-
pai Kkitaiteriki jimakoryaantaitari. 32 Tema te omaanta ishintsinka jiyotaantzira,
ipampoyaaminthaitakeri. 33 Okanta janta tsika japatotapiintaita, ari isaikakeri apa-
roni atziri jaakiri peyari, kaimanake shintsiini irirori, 34 ikantzi: “Pifiaashityaana
Jesus Nazaret-satzi, niyotzimi naaka eerokatake itasorentsite Pava. Iro pipokan-
tari jaka paperotaiyenani.” 35 Ikisathatanakeri Jesus, ikantanakeri: “jPimairete pe-
yari, piyaatai! Tyaanake atziri jintainaryaanakari iveyarite, temaita irovaaperovai-
tanakeri.” 36 Ipampoyaaminthataitanakeri maaroni, ikantavakaiyani: “;Ipaitatyaakama
irika? Joitsinampairi jomishiyiri peyari ifiaashincheenkatziri.” 37 Ari ithonka ikemakoy-
eetanakeri Jesus maaroni nampitsiki okaratzi saikatsiri janta.

Jests jovashinchagairo iriyote Pedro

(Mt. 8.14-15; Mr. 1.29-31)

38 Ipofia ishitovanake Jesus japatotapiintaita, kyaapaake ipankoki Simon.
Okanta iroori iriyote Simon, omatakero iniroite saavakitaantsi. Ikantaitavakeri
Jesus irovashinchaapairo. 39 Joyootashitanakaro onoryaakara, kempivaitaka
irifiaashincheenkatatyeeromi saavakitaantsi. Eshitakotanake osaavakiveta, piriintanaka
amenayetavakeneri ompaitya ompavakeriri.

Jovashinchaayetziri Jesus mantsiyaripayeeni
(Mt. 8.16-17; Mr. 1.31-34)

40 Okanta osheetyaanake, jamaitapaakeneri Jesus osheki atziri kantashivaiyetachari
imantsiyare. Ikanta ifiaavakerira Jesus, intaani ipampitantavakari kapicheeni irako,
eshitakoyetanai. 41 Osheki jomishitovitake eejatziiveyarite, iniroite ikaimayetzi peyari,
ikantzi: “jitomi Pava pinatzi!” Iro kantamaitacha Jesus, ikisathayetakeri peyari, te
ishineteri irifiaavaite, tema jiyotzi irirori peyari iriitake Cristo.

Jiyotaantzi Jesus maaroni Galilea-ki
(Mr. 1.35-39)
42 Okanta okitaityaamanake, ananenkanake Jesus apaniroini ikenanake tsika te
inampiitaro. Osheki amemenatairiri tsikarika ikenake. Ikanta jifieetairi tsika isaiki,
te ishineeteri iriyaatai. 43 Irojatzi ikantantanakari Jesus: “Ontzimatye inkemaitero ee-

jatzi pashineki nampitsi Kameethari Naantsi fiaaventakotziri ipinkathariventantai Pava.
Tema irootake nopokantakari naaka jaka.” 44 Eekerora jiyaatakaanakitziiro Jesus
ikinkithatanake pankotsiiteki japatotapiintaita okaratzi saikatsiri Galilea-Kki.

)

Kaarti ifieetapiintzi Shimaataantsi
(Mt. 4.18-22; Mr. 1.16-20)

1 Okanta aparoni kitaite, isaiki Jesus inkaarethapyaaki Genesaret. Jatsinakimatakeri
atziri ikaratzi piyotzimentakariri ikempisantziro ifiaane Pava. 2 Ari jifiaake Jesus apite
pitotsi ovaataka oparaiteki. Tekatsi otetantyaarone, tema ikivaiyatziironi ishimaa-
mento. 3 Otetapaaka Jesus pitotsiki. Tema iriira ashitaro Simon iroka pitotsi, ikantakeri
irotyaantero kapicheeni niyankyaaki. Ari isaikantanakaro Jesus pitotsi, jetanaaro
jlyotaayetanairi atziri. 4 Ikanta ithonkanakero jiyotaantzi, ikantzi: “Simdn, paanakero
pipito niyankyaaki inkaare, ari pishimaatyaari.” > Ari jakanake Simon, ikantzi: “Ari
noshimaavaiveta tsirenipaite, tekatsi naye. Eerokara kantanari, aritake nomatakero.”
6 Jimatakero ishimaata, jaake osheki shima, iro onthatyiimatemi ishimaamento.
7Tkaimavakotairi ikaratapiintziriishimaata irampitakotairi. Ikanta jiyaatashitanakeri,
ikenakotaiyakeni pashineki pitotsi, ijaikitakero apiteroite, iroovetainchami intsit-
siyakotaiyeni. & Ikanta jifiaakero Simo6n Pedro avisaintsiri, jotyeerovashitanakari Jesus,
ikantanakeri: “Pintainaryeeyaana pinkathari, kaariperoshireri nonatzi naaka.” 9Tema
iniroite itharovanake Simon jifiaakera jaake osheki shima. Ari ikempitakari eejatzi
maaroni itsipataiyarini. 10 Jimatzitanakaro Jacobo eejatzi Juan, itomipayeeni Zebedeo,
tema iri itsipatakari Simon. Iro kantamaitacha Jesus ikantanakeri Simoén: “Eero
pitharovashivaita, onkempitaiyaaro irofiaaka iriimi atziri noshimaatakagaiyaami.”
11Tkanta jaatakotaiyapaini, jookaventanakero maaroni, joyaataiyanakeri Jesus.

Jovashinchagairi Jesus omatziri pathaarontsi
(Mt. 8.1-4; Mr. 1.40-45)

12 Okanta pashine Kkitaite jareetaka Jesus aparoni nampitsi, ari ipokakeri omatziri
pathaarontsi.  Ikanta jifiaapaakeri Jesus, jotyeerovashitapaakari, ikantapaakeri:
“Pinkathari, pikovirika ari onkantake povashinchagaina.” 13 Ipofia jakotanake
Jesus, jantantakari kapicheeni irako, ikantziri: “Nokovi, peshitakotai.” Eshitanake
ipathaaveta. 14 Ari ikantziri: “Tera nonkove pinkamantakotena. Apatziro povanakero
piyaatashiteri omperatasorentsitaari, pimonkarayero josankinatakeri Moisés-ni,
paanake pinkitevathatantaiyaari, onkantya iriyotantaityaari eshitakotaimi.” 15 Iro
kantamaitacha ikemakoyeetanakeri intaina Jesus. Osheki atziri piyotzimentakariri
ikempisantziri. Ikovaiyini irovashinchaayetaineri eejatzi imantsiyarepayeeni. 16Iro
kantacha Jesus joshitaapiintaka irirori tsika te inampitaitaro, ari jamaniri.

Jovashinchagairi Jesus kisoporokiri
(Mt. 9.1-8; Mr. 2.1-12)

17 Okanta pashine kitaite jiyotaantzi Jesus, ari isaikaiyakeni Fariseo itsipayetakari
iyotzinkariite, pofaayetachari nampitsiki Galilea, Judea, eejatzi Jerusalén-ki.
Tema otyaakarira Jesus ishintsinka Avinkatharite, kantatsi irovashinchaayeteri
mantsiyari. 18 Ipofia jareetaiyapaakani atziri janatakotakeri shitashintsiki
aparoni Kkisoporokiri. Ikovavetaiyakani inkyaakaapaakerimi pankotsiki,
ironoryaakoterimi isaikakera Jesus. 19 Tera onkantatye inkyaakayeri, tema osheki
atziri piyotaincha. Jataitakaanakeri jenoki pankotsiki, imorontakero pankotsi,
jovayiitakotakeri mantsiyari josatekantanakari piyotzimentakariri Jesus. 20 Ikanta
Jesus jiyoshiretaiyavakeri osheki javentaakari, ifiaanatavakeri mantsiyari, ikantziri:
“Asheninka, ipeyakoyeetaimiro pikaariperoshirevetaka.” 21 Tkanta ikemavake
iyotzinkariite itsipayetakari Fariseo, ikantashiretaiyanakeni: “Ithainkatziiri Pava
irikavé. Tema tekatsi kanterone impeyakotantero kaariperori, apaniro ikantakaaro
Pava.” 22 Iro kantamaitacha Jesus jiyoshiretakotakeri, ari josampitziri: “¢Opaitama
pikinkishirevaitashitantari? 23 ;Tema okameethatzi nonkante: ‘Ipeyaakoitaimiro
pikaariperoshirevetaka?’ Irooma pikovi nonkanteri: ‘Pinkatziye, piyaatai.’
24 Trofiaaka piyoteri Itomi Atziri otzimimotziri ishintsinka, ari impeyakotairi
kaariperoshirevetachari.” Ipithokashitanakari mantsiyari, ikantziri: “Pinkatziye,
paanairo pishitashi, piyaatai.” 25 Piriintanaka Kkisoporokiri, jaanairo ishitashi
jonoryaantavetari. Jifieetavairi jiyaatai ipankoki, kimoshire ikantaventanakari Pava.
26 Maaroni atziripayeeni ipampoyaaminthatanakeri, ikimoshireventanakeri iriroriite
Pava. Itharonkakiini ikantaiyini: “Tera afiaapiintero kempityaarone iroka.”

Jaantaitanakariri Levi
(Mt. 9.9-13; Mr. 2.13-17)

27 Tkanta ishitovanaira Jesus, iflaapaakeri paitachari Levi isaiki irirori ikovakotziri
kireeki isheninka, ikantapaakeri: “Poyaatena.” 28 Katziyanaka Levi, jookanakero
maaroni, joyaatanakeri.

29 Iponaashitaka Levi, jaanakeri Jesus iroimoshirenkya ipankoki itsipataanakeri
iriyotaane. Ari jiyaatakeri eejatzi osheki Lkovakotziriri Kkireeki isheninka,
osheki jatayetaintsiri pashine. Ari ikarataiyakerini jovaiyani. 30 Ikanta Fariseo
itsipatakari iyotzinkariite, ifiaanaminthatakeri iriyotaane Jesus, ikantziri: “¢Opaitama
pikempiyantariri povaiyani kaariperoshireri ipofia kovakotziri kireeki isheninka?”
31Ipofia jakanake Jesus irirori, ikantanakeri: “Aririka irimantsiyate atziri, ipokashitziri
aaventantzinkari, iriima atziri kaari mantsiyatatsi tekatsi inkove irirori. 32 Tera
iro nompokantajaantakyaari naaka nonkaimashireyetairi kameethashireri, afia
nopokashitziri kaariperoshireri nonkaimashiretairi irovashaantairo kaariperori.”

Ifiaaventziro Jesus itziventaita
(Mt. 9.14-17; Mr. 2.18-22)

33 Ipofia josampiitakeri Jesus, ikantaitziri: “¢Opaitama kaari itziventanta piyotaane?
Iriima irashi Juan, ipofia irashi Fariseo-payeeni, osheki itziventapiintaiyani irirori,
jamanaiyini eejatzi. Nofiiiri piyotaane eeroka, te intziventanetya, ovavaiyetacha, ira-
vaitatsi imire.” 34 Ari jakanake Jesus, ikantzi: “Aririka inkempiyeetyaari aavakaachari,
(arima irovashireneentaitakya? 35 Aryaajaini apaata, aririka iragaitakeri iimentaitari,
aripaitera intziventaitya.”* 36 Ipofia joshiyakaaventanakeneri Jesus, ikantziri: “Apa-
roni paisatori ikithaataitari, aririkami irovapatankaitantyaaro osape ovakerari, ari

5:35 Iriitakera Jesus oshiyakaaventachari jaka. Iriitakera kempitakariri jaavakaayeta atziri. Kantakotachari
eejatzi jaka, aririka iraayeetakeri iimentaitari, irijatzira kantakotacha aririka irovamaayetakeri, osheki irovashire-
vaitanakya iriyotaanepayeeni.

omaperotanakya osaperyaanake aririka ampithatanakya ovakerari. Tera aripero-
takairo paisatori ikithaataitari irovapatankaitantyaaromi ovakerari. 37 Te jaritzi ee-
jatzi paisatori meshinantsinaki irovantayeetyaaro eeryaatatsiri jimiretaitari. Aririka
irovantayeetakyaaro, ariisanaryaanake, apaavaitashitakyaimiretaitari, eejatzi inkem-
pitakya meshinantsinaki irirori. 38 Iri aritatsi ovakerari meshinantsinaki irovantay-
eetyaaro eeryaari jimireetari. Iro eero japaavaitanta apiteroite. 39 Ikaratzi ametarori
jimiretaro poitatsiri, eerora jametaaro imiretaiyaaro eeryaari. Inkantapiinte: ‘Iro
kameethatatsi amiretyaaro poiri.’ ”

6

Ifiaaventziro Jesus Kitaite imakoryaantaitari
(Mt. 12.1-8; Mr. 2.23-28)

1 Okanta aparonikitaite imakoryaantaitari, ikenake Jesus pankirentsimashiki. Ikanta
iriyotaanepayeeni javiikitanake okithoki, ]amlrokak1t21ma1taro inkene iroyaaro. 2 Te
onimoteri Fariseo-payeeni, josampitakeri ikantziri: “¢Ipaitama paviikitantarori? ¢Tema
piyote tera oshinetaantsite kitaiteriki imakoryaantaitari?” 3 Ari jakanake Jesus, ikan-
tanake: “¢Tema pifiaanatakoteri eeroka ikantaranki pairani David-ni itsipayetakari
ikarataiyini aantavetakari itashe? 4 Ikyaake tasorentsipankoki, jaakero tasorentsi-
tanta, jovakaro irirori, ipayetakeri eejatzi ikaratzi itsipayetakari. Tema te oshine-
taantsiveta irovaityaaro, intaani jovapiintayetaro omperatasorentsitaari.” 3 Ipofia
ikantake eejatzi: “Irika Itomi Atziri ipinkathariperotzi irirori, janayiro iroka kitaite.”

Atziri kisovakori
(Mt. 12.9-14; Mr. 3.1-6)

6 Okanta pashine kitaite imakoryaantaitari, ikyaake Jesus japatotapiintaita, jiyotaan-
tapai eejatzi. Ari isaikakeri atziri kisovakotatsiri irakoperoriki. 7 Ikanta iyotzinkariite
itsipayetakari Fariseo, aamaane jovakeri Jesus irifieeri aririka irovashincheeri mantsi-
yari kitaite imakoryaantaitari, onantyaari inkantakoteri. 8 Iro kantamaitacha Jesus,
jiyotake irirori opaita ipampithashireyetakari. Ikaimakeri atziri kisovakori, ikantziri:
“Pimpoke, posatekya niyanki.” Pokapaake kisovakori, katziyapaaka. 9 Ipofia ikantzi
Jestus: “Tzimatsi nosampitaiyemiri: ¢Otzimikama shinetaantsitatsiri anteri Kitaite ji-
makoryaantaitari? ¢ Tema arite aneshinonkatante, irooma aritatsi ovamaante? ;Eeroma
aritzi antero kameethari, irooma aritatsi ankaariperovaite?” 10 Ipampoyaanakeri
piyotzimentakariri, ipofia ifiaanatanakeri mantsiyari, ikantziri: “Pinthaaryaavakotai.”
Matanaka, akotsitanai kameetha. 11 Iro kantamaitacha irikapayeeni, iniroite iki-
saiyanakani. Ikinkithavaitaiyakeni tsika inkanteri Jesus.

Jiyoshiitake Jests 12 Irotyaantajanore
(Mt. 10.1-4; Mr: 3.13-19)

12 Ipofia itonkaanake otzishiki iramaneri Pava. Ari jaakoventakaro maaroni tsireni
jamani. 13 Okanta okitaitamanai, japatotakeri maaroni iriyotaane. Ari jiyoyaakeri
ikaratzi 12, iriitake ipaiyetakeri Otyaantajanoriite. 14Jirika ikaratzi jiyoyaakeri: Simon,
iri ipaitakeri Pedro. Ipofiaapaaka Andrés irirentzira Simon. Ipofiaapaaka Jacobo itsi-
pataakeri Juan, Felipe, Bartolomé, 15> Mateo, Tomads, Jacobo itomi Alfeo. Ipofiaapaaka
Simon ipaitaitziri kisakotantaneri, 16 ipofiaapaaka Judas irirentzi Jacobo. Ipofiaapaaka
eejatzi Judas Iscariote, tsika itzimi pithokashityaarine apaata.

Ikinkithatakairi Jests osheki atziri
(Mt. 4.23-25)
17 Ipofia joirinkaiyaani Jesus itsipataari iriyotaane. Ari isaikaiyapaakeni ovinteni-
pathatzi. Osheki atziri piyotzimentapaakariri, Judea-satzi, Jerusalén-satzi, Tiro-satzi
eejatzi Sidon-satzi. Ipokaiyakeni irikapayeeni inkemero ifiaaventziri Jesus, ikovaiyatziini

eejatziirovashinchaayetairiimantsiyaritepayeeni. 18 Tema ikaratzijaakayetziri peyari,
jovashinchaayetairi. 19 Ikovaiyanake atziri irantantavakyaari kapicheeni irako, tema
otzimimotziri Jesus ishintsinka, jovashinchaayetziri maaroni.

Ifiaaventaitziri Kimoshiretatsine eejatzi ashinonkaacharti
(Mt. 5.1-12)

20 Ipofia Jesus ipampoyaanakeri iriyotaane, ikantziri: “Kimoshirera pinkantaiya
ashinonkainkari, tema eerokatake fiagairone impinkathariventantai Pava.

21 Kimoshirera pinkantaiya pifiaavetaro iroflaaka pitashaaneentavaitzi, tema
irootaintsi pifieero pinkemaneentaiya. Kimoshirera pinkantaiya pifiaayevetaro
piraaneentavaita irofiaaka, tema irootaintsi pifieero pishirontavaitaiya.

22 Kimoshirera pinkantaiya onkantavetakya pifiaayevetaro irofiaaka inkisaneentay-
eetemi, irookimaitemi, inkaviyavaitaitemi, irimanintavaitaitemi, okantakaantziro
poshiretaari Itomi Atziri. 23 Tharomenta pinkantayetaiya, pinkimoshireyetai, tema
Pava pinayetaimine inkiteki. Pinkinkishiretakotyaaro tsika ikantayeetakeri pairani
etayetakarori kamantantaneri, irootakera avishimotzimiri eejatzi eeroka irofiaaka.

24 iInkantamacheeteri ashaarantzinkari! Tema aritake jifiaayetakero irofiaaka janin-
taavaiyetaka.

25 i{Inkantamacheeteri ikaratzi fiiirori iroflaaka ikemaneentayeta! Tema ari irifieero
apaata irirori intashaaneentai. jInkantamacheeteri ikaratzi faayetzirori irofiaaka ishi-
rontavaita! Ariirifieero apaata inkemaantsivaitaiya, ari iriraavaitaiyaari eejatzi.

26 jInkantamacheeteri ikaratzi jasagaaventaitari irofiaaka! Tema ariikempitaaveetakari
pairani kempitakovetariri kamantantaneriite.”

Petakotyaari kisaneentayetzimiri
(Mt. 5.38-48;7.12)

27 “Iro kantamaitacha pinkeme nokantzi naaka: Petakotaiyaari ikaratzi kisa-
neentayetzimiri, paakameethayetairi. 28 Eero pipiyatari kishimavaitzimiri. Pa-
manakoyetairi thaiyakovetamiri. 29 Aririka impasaitemi kashetavoroki, pishinetyaari
irapiteroryaavorotemi impasatemi. Aririka inkovaite iragaitero piithaare posaa-
vantapiintari, pishineteneri iraanakero pikithaatakari eejatzi. 30 Aririka inkantay-
eetemi: ‘Pimpena,” okameethatzi pimpimantanete. Aririka irayitayeetemiro pashitari,
okameethatzi eero pikifiaaneventziro. 31 Pikovirika iretakoyeetyaami, petavakyaaro
eeroka petakotantya.

32 Iriirika petakotashitakya ikaratzi etakotayetamiri eeroka, ¢;Kameethatakema iroka?
Afia te, tema iro jimatapiintakeri kaariperoshireri. 33 Iriirika paakameethatashitakya
ikaratzi aakameethatzimiri eeroka ¢Kameethatakema iroka? Afa te, tema iro jimatapi-
intakeri kaariperoshireri. 34 Aririka inkantaitemi: ‘Pimpavakenaro, ari noipiyeemi,’
impofia pimpavakeri tema piyotzi ari irimataimi eeroka apaata. ¢Kameethatakema
iroka?. Afa te, tema iro imatapiintziri kaariperoshireri. 35 Petakoyetaiyaari eeroka
kisayetzimiri, eero pipiyatari. Pimpimantanete aririka inkamitayeetemi, eero poy-
aaventa irimayetaimi eeroka. Iniroite impinayeetaimi, itomintaamira Jenokisatzi.
Omaperora jetakoyetakari irirori maaroni kaariperoshireripayeeni. 3¢ Ikempitara
Ashitairi jetakotanta, ari pinkempitanaiyaari eeroka.”

Ifiaaventziro Jesus kantzimataantsi
(Mt. 7.1-5)

37 “Eero pikantzimatantzi, jimaitaimikari eeroka apaata. Eero piyakoventantzi,
jimaitzimikari eeroka apaata. Aririka pimpeyakotante, ari irimayeetaimi eeroka
apaata. 38 Pimpimantanetai, tema ari irimayeetaimi eeroka apaata, iranaakaayee-
taimiro eeroka okaratzi pipimantakeri. Tzimatsirika pantakeri, ari inkempitayeetaimi
apaata eeroka.”

39 Ipofia joshiyakaaventanakeneri Jesus, ikantzi: “¢Kantatsima irakathatavakaiya
mavityaakiri? ¢Tema ari imparyaake apiteroite omoronaki? 40 Tera irifieete apa-
roni eenirora jiyotaitziri iranaakoteri tsika itzimi iyotairiri. Irooma apaata aririka
iriyotaaperoitakeri ari inkempitaiyaari iyotairiri pairani. 4! ;Opaitama pikovantari
pameneneriri pashine otyaakitziriri irookiki? Petavakyaaro eeroka paavairo antaro
inchapeto otyaakitakemiri. 42 Tema eero okantzi pinkanteri pisheninka: ‘Pimpoke,
nayemiro otyaakitakemiri pokiki.” Afia tzimataitatsi pokiki eeroka antaro inchapeto
otyaakitakemiri. jKamataviri! Petavaiyaaro paavairo eeroka otyaakitakemiri pokiki,
inkene pameneneriri pisheninka otyaakitainchari kapicheeni irookiki.”

Arijiyoitzirori onkithotanakerika

(Mt. 7.15-20)

43 “Aparoni inchato saankanatatsiri oshooki, te irifieetero onkaariperote okithoki.
Irooma inchato sampiyashitatsiri, te kameetha irifieetero onkithokite. 44 Tema
okaratzi Lkameethayetatsiri chochoki, tera onkameethavaitashitya apaniro,
afia iro kantakaarori ovaato okameethatzira iroori. (Afiiiroma aparoni higo
onkithotantyaaro ovaato kitochee? ¢Kantatsima aparoni uva okithotantaro
kitochee eejatzi? 45 Arira ikempiyetanaari kameethashireri ikinkishiretapiintaro
kameethari, irootake okameethatantari jantayetziri. Iriima kaariperoshireri te
ikinkishiretapiintaro kameethari, irootake okaariperotantari jantayetziri. Tema
okaratzi ipampithashireyetari, irootake jifiaaneyetakari eejatzi.”

Ifaaventaitziri apite ovatzikirori ipanko
(Mt. 7.24-29)

46 “; Opaitama ikantantayeetantanari: ‘Pinkathari, pinkathari?” Temaita irantaitenaro
okaratzi nokantayetziri. 47 Tzimayetatsi matanairori okaratzi nokantayetziri. Jiroka
ikempitayetanaari: 48 Ikempitakari aparoni atziri ovetsikatsiri ipanko, ikiyashitakero
itzinkami oshirantapathatzi kipatsi, jovatzikakero. Ipofia opokake iniroite ama-
rani, ookantapaakaro shintsiini pankotsi, te eevokero. Tema jovatzikaitakitziiro
kameethaini oshirantapathatzira. 49 Iriima ikaratzi peyakotarori nokantayetziriri,
kaari antanairone. Ikempitakari aparoni atziri ovetsikavetachari ipanko, temaita
inkiyashitero inthomointa. Okanta opokake iniroite amarani, ookantapaakaro shintsi-
ini, tyaanake. Te irifieetairo.”

7

Jovashinchagairi Jesus inampire ijevare ovayiriite

(Mt. 8.5-13)

1 Aritake ithonkanakero Jesus ikinkithatakayiri atziripayeeni, jatai nampitsiki Caper-
naum. 2Ikanta imantsiyatake iretakoperotane inampire ijevare ovayiriite Roma-satzi,
irootaintsiinkamemi. 3 Ariikemakoventakeriri Jesus, jotyaantake irantarikonate judio-
payeeni, inkaimeri Jesus, irovashinchagairiita inampire. 4 Ikanta jiyaatashitakeri Jesus,
ikantapaakeri: “Okovaperota pampitakoteri ijevare ovayiriite, 5 tema jaakameethat-
apiintakena, jovetsikaiyakena pankotsi tsika napatotapiinta.” 6 Ikanta Jesus, joy-
aatanakeri. Iro irareetantyaarimi ipankoki, jomonthaakari isheninkathori ijevare
ovayiri, iriitake pashine jotyaantakeri, ikantapaakeri irirori: “Jesus, ikantakaantzimi
jevari, ikantzi: ‘Kaariperori nonatzi naaka, eero pikyaavankotana.” 7 Irootake kaari
niyaatashitantami nofieemi naaka. Intaani nokoviro pifiaane pinkantakaantavakeri
nonampire, aritake ireshitakotai. 8 Tema tzimatsi omperatanari naaka, tzimatsi eejatzi
ovayiri nomperatari naaka. Aririka nonkanteri: “Piyaate,” aritake iriyaatake. Aririka

7:6 Irika ijevare ovayiri kaarira judio, pashinesatzi atziri jinatzi. Tema pairani aparoni judio, te inkyaavankoteri
kaari isheninkata.

nonkante pashine: “Pimpoke,” aritake impokake. Aririka nonkanteri nonampire:
“Pantero iroka,” imatziro jantziro.’” 9 Ikemavakerira Jesus, ipampoyaanakeri, ikan-
tanakeriitsipatakari: “Iriitake matakeroriirika ikempisantzi, tera intzime jaka Israel-ki
aparoni asheninka kempityaarine irika. Omaperora.” 10 Ikanta ipiyeeyani pankotsiki
jotyaantaitakeri, ifiaapaatziiri nampirentsi, eshitakotai imantsiyaveta.

Jovariagairi Jests eentsite kamaimetzinkaro

11 Ipofia ikenanake Jesus aparoni nampitsi paitachari Nain, iri itsipayetaka iriy-
otaane. Osheki eejatzi atziripayeeni. 12 Iro jareetzimataka nampitsiki, jomon-
thaakotantaka jagaitziri aparoni kaminkari inkitaiteri, apintzi inatzi otomintari apa-
roni tsinane kamaimetzinkaro. Osheki atziri oyaatakerori iroka tsinane. 13 Ikanta
Jesus ifiaavakerora tsinane, iniroite jetakoshiretanakaro. Ikantziro: “Aritapaake pi-
raavaitaka.” 14 Ipokapaake okarikiini, ipampitapaakero jovantaitakariri. Katziy-
eeyapaakani anatakotziriri. Ikantzi Jesus: “Evankari, eeroka nofiaanatzi, pimpiriin-
tai.” 15 Piriintana kamavetainchari faavaitanai. Jakathatanairi Jesus irojatzi iriniroki.
16 Iniroite itharovaiyanake ikaratzi faakeriri. Ikimoshireventaiyanakari Pava, ikan-
talyanake: “Pokataike iriiperori kamantantaneri.” Ipofiaikantaiyini eejatzi: “Pokataike
Pava iri neshinonkayetaine aaka.” 17 Ithonkara ikemakoyeetanakero jantakeri Jesus
maaroni Judea-ki, eejatzi pashineki nampitsi okaratzi saikanampiyetatsiri.

Jotyaantakeri Juan iriyotaane
(Mt. 11.2-19)

18 Tkanta Juan ikemake irirori okaratzi avisaintsiri, ikamantakeri iriyotaanepayeeni.
Ari ikoyaake apite iriyotaane, 19 jotyaantakeri irosampiteri Jesus, inkanteri: “¢Eerokama
ipaitaitziri ‘Pokatsineri?’ Kaaririka eeroka, ¢ Tzimatsima pashine naamayaari?” 20 Tkanta
ipokaiyakeni, jifiaapaakeri Jesus, ikantapaakeri: “Jotyaantakena Juan oviinkaatanta-
neri nosampitemi: ¢Eerokama ipaitaitzi ‘Pokatsineri?” Kaaririka eeroka, ¢Tzimatsima
pashine naamayaari?” 21 Tema eekero jovashinchaayetatzi Jesus kantavaiyetachari
imantsiyare, ikaratzi jaakayetziri peyari, jokiryaakaayetai osheki mavityaakiri eejatzi.
22Trojatzi ikantantanakariri pokaintsiri: “Aririka piyaatai, pinkamantapairi Juan maa-
roni okaratzi pifiaayetakeri eeroka nantakeri, okaratzi pikemakenari eejatzi. Tema
namenakaayetairi mavityaakiri, naniitakaayetairi kisoporokiri, nokemakaayetairi
ashitakempitari, novashinchaayetairi omatziri pathaarontsi, novafaayetairi kaminkari,
nofiaaventayetaineri ashinonkainkari Kameethari Naantsi. 23 Irootake inkimoshiretan-
taiyaari inkarate kaari kisoshireventainane.”

24 Tkanta ipiyeeyanaani irotyaantane Juan, josampitanakeri Jesus ikaratzi apatotzi-
mentakariri, ifiaaventziri Juan, ikantziri: “¢Ipaitama pipampithashiretakotariri pifiaakeri
chapinki janta tsika te inampiitaro? ¢Iriima pifiaake aparoni kempitarori savoro opiy-
onkatonkitakaaro tampyaa okantakaantziro te iminthashireta? 25 ;Pifiaakerima irova-
neenkatakya ikithaataka? Tema maaroni ikaratzi anintaavaitachari, ovaneenkatzi-
itachari ikithaata, isaikavankotziri pinkatharentsi. 26 Afia iro piyaatashitantakariri
piyotaiyakeni kamantantaneri jinatzi. Tema jimaperotatziiro irirori janaakeri kaman-
tantaneripayeeni. 27 Iriitakera josankinatakoyeetake pairani, ifiaanatziri Pava itomi,
ikantzi:

Notomi, ari notyaantake etyaarone inkamantakotemi,

Iriitake ovetsikanontemine tsika pinkenapaake eeroka.

28 Nokantzi naaka: Atziriite ikaratzi tzimayevetainchari, tekatsira aparoni kamantan-
taneri anayerine jiyotanetakari Juan. Iro kantamaitacha inkarate impinkathariven-
tairi Pava inkiteki, aparoni tsinampashiretaatsiri janta, janaakotajaantairira irirori
Juan.” 29 Ikanta atziriite itsipatakari kovakoyetziriri isheninka kireeki, jiyotanairo
tampatzikashire ini Pava, joviinkaayetakeri Juan. 30 Irima Fariseo-payeeni itsipatakari

iyotzinkariite te irishinetya iroviinkaayeteri Juan, ari japaatzirori okaratzi irantzi-
motanteri Pava.

31 Ipofia ikantzi Pinkathari Jesus: “¢Ipaitama nonkempitakaanteriri irikaite?
32 Nonkempitakaanteri ovashaantavairentzi eentsi aririka iroshiyakaantavaite
ikaratzi jeentsitaiyini, inkantavakaiyaani: ‘Thame ashovirite amasheetantyaari.’
Eeromaita ikovi. Impofia inkantavetya eejatzi: ‘Intsityaa amampaavaitya
ovashiretantyaari”  Eero ikovimaita eejatzi. 33 Iroora jimayetakeri irikaite.
Jifiaayevetakari Juan, itziventapaakaro irirori ovaritentsi, te jimiretaro kachori, iro
kantamaitacha ikantakotaiyakerini: ‘Jaakatziiri peyari.” 34 Ipofia ipokake Itomi Atziri,
te intziventavetyaaro irirori ovaritentsi, jimiretaro kachori. Ikantakotaiyakeri:
‘Kaariperori inatzi, niyavairentzi jini, shinkiryaantzi, jaapatziyari kovakotziriri
kireeki isheninka, jaapatziyari eejatzi kaariperoshireri.” 35 Tekatsi ompaitzimaitya,
tema aparoni iyotaneri ari iriyoyeetairi apaata omapero jiyotanetari, aririka
irifiaajaantayeetairo onkarate avisayetatsine.”

Jareetari Jesus aparoni Fariseo paitachari Simon

36 Tkanta aparoni Fariseo jaanakeri Jesus irovakaiyaari. Areetaiyaka ipankoki,
thointapaake Jesus jovapiintaita. @ 37 Okanta aparoni kaariperoshireri tsinane
nampitarori janta, okemakoventakeri Jesus ipokake ipankoki Fariseo irovaiyaani,
jatake iroori aakotanake kasankaari ovantaro onaki jovetsikaitziro mapinaki.t
38 QOkatziyimotapaakari iityeempekiki Jesus, irayimotapaakari. Othaatanakara
oyaaki okiki ashetakeri iitziki, oshetantamaitari oishi. Ipofia onintaakiivaitakeri,
osaitantanakari kasankaari. 39 Tkanta irika Fariseo amakeriri Jesus, ifiaakeri,
ikantashiretanake: “Irimaperotatyeeromi irika inkamantantanerite, ari iriyotakeromi
tsika okantavaita iroka tsinane pampitakeriri, tema kaariperoshireri onatzi.”
40 Tpofia Jesus ikantanakeri Fariseo: “Simon, tzimatsi nokoviri nonkantemi.” Ari
ikantzi: “Intsityaa pinkantenaro iyotaantaneri” 41 Ipofia ikantzi: “Aparoni atziri,
ipakeri iireekite pashine apite atziri. Aparoni ipake 500 denario, iriroma pashine
ipakeri 50 denario. 42 Okanta osamanitake, te onkante irika apite atziri iroipiyeeri
kireeki, ipeyaakoitairi irireevetane apiteroite. Intsityaa pinkantena, ¢Itzimikama
etakoperotantachane?” 43 Ikantzi Simon: “Nokantzi naaka iri etakoperotantacha atziri
ipeyakoperoitakeri irireevetane.” Ari ikantzi Jesus: “Ari pimatakero pikantakeri.”
44 Jamenanakero Jesus osaikake tsinane, ikantziri Simoén: “¢Pifiaakero antakeri iroka
tsinane? Nokyaavankotakemi eeroka, temaita pimpena jifiaa nonkivakiitapaakyari.
Iroorima iroka tsinane, okivakiitantakanaro oyaaki shitovanaintsiri okiki, ipofia
oshetantakanaro oishi. 45 Te pinintavorotavakena povethatavakyaana eeroka,
iroorima iroka tsinane osheki onintaakiitakena. 46 Te pisaipatziitotantyaanari eeroka
yeenkantsi pifiaapinkathatena, irooma iroka tsinane, osaitantakanaro kasankaari
noitziki. 47 Osheki okaariperoshirevetaka iroka tsinane, impeyakoitainero tema osheki
etakotantaka. Iriroma tsika itzimi ipeyakoitziri kapicheeni, kapicheeni jetakotanta.”
48 Ipofia ikantanakero tsinane: “Ipeyakoitaimiro okaratzi pikaariperoshirevetaka.”
49 Tkantaiyanakeni ikaratzi itsipataiyarini: “¢lpaitatyaakama irika irimatantyaarori
kaariperori impeyakotantero?” 50 Eekero Jesus ikantanakitziiro tsinane: “Piyaatai
kameetha, tema iro pavisakoshiretantaari pikempisantanai.”

8

Tsinane ampitakoyetakeriri Jestis

T 7:37 Iroikantakoitzi jaka mapinaki, ipaitaitziri pashineki nampitsi “alabastro.”

1 Ikanta Jesus itsipayetakari 12 iriyotaane, japerotakero nampitsi ikinkithatake,
iflaaventakeri Pava tsika ikanta ipinkathariventantai. 2 Ari itsipatakaro eejatzi tsina-
neete okaratzi jovashinchagairi jaakavetaro peyari, eejatzi okaratzi mantsiyayeve-
tachari. Jiroka okaratzi oyaatakeriri: Maria ipaiyeetziri eejatzi Magdalena jaakavetari
ikaratzi 7 peyari, 3 opofiaapaaka Juana iina Chuza iromperatane Herodes, opofiaapaaka
Susana. Ari ikaratakero eejatzi pashinepayeeni tsinane okaratzi papiintakeriri kireeki
Jesus.

Joshiyakaaventziri Jesus pankivairyaantzi
(Mt. 13.1-15, 18-23; Mr. 4.1-20)

4 Ipofia ipiyotzimentapaakari Jesus osheki atziri pofiaayetachari pashineki nampitsi.
Joshiyakaaventatziiniri okaratzi jiyotaayetziriri, ikantziri: 5 “Tzimatsi aparoni panki-
vairentzi jatatsiri impankivaite. Ikanta jookakitakero ivankire, tzimatsi ookakita-
painchari avotsiki, ithonka jaatzikakitakero, ipofia ipokaiyapaakeni tsimeri, jova-
paakaro. 6 Tzimatsi pashine ookakitapainchari omapiporokitzi kipatsi. Okanta os-
hookavetanaka pankirentsi, sampiyashitanake, tema te irenkapathatatye kameethaini
kipatsi. 7 Tzimatsi pashine ookakitapainchari okitocheemashitzi. Okanta oshookave-
tanaka, kamanake anaanakero kitocheemashi. 8 Tzimatsi pashine ookakitapainchari
okameethavanetzi kipatsi, saankana okanta oshookapaake, kithokitanake. Aparo-
payeeni shookapaintsiri kameetha tzimayetai 100 okithoki.” Ipofia ikantanake Jesus:
“Kovirori inkemathatero, irovayempitatya inkempisante.”

9Tkantairiyotaane Jesusjosampitakeri opaita oshiyakaaventachari okaratzijiyotaan-
takeri. 10 Jakanakeri Jesus, ikantziri: “Eerokaite nonkamante kaari piyovetaiyani,
ontzimatye piyotairo tsika ikanta Pava ipinkathariventantai. Iriima pashinepayeeni,
eero nokamantziri irirori, intaani noshiyakaaventeneri. Ari onkantya iramenavetya
irikaite, eero ifiaatzimaitaro. Ari inkemayevetyaaro, eero ikemathatavakero nokan-
tayevetakari. 11Jiroka oshiyakaaventachari: Iroka okithoki ipankiitakeri, ifiaanera Pava
oshiyakaaventacha. 12 Okaratzi ookakitapainchari avotsiki, oshiyakaaventari kemave-
tarori faantsi, ipokapaake kamaari imaisantakaapaakeri, tema te ikempisantzi, eero
javisakoshiretai. 13 Ari okempita ookakitapainchari omapiporokitzi, oshiyakaaven-
tari kemavetarori faantsi thaankiperoini ikempisantzi. Tera iriyotakoperotatyeero
Naantsi, jovashaantanakero ikempisantzi. Te ikisashitaro irantakaiteri kaariperori,
ikempivaitakaro pankirentsi kaari kyaaperotatsine oparitha inthomointa kipatsiki.
14 Ari okempita ookakitapainchari okitocheemashitzi, oshiyakaaventari kemavetarori
Naantsi. Okantakaantziro okantzimoshirevaitari, ikinkishiretakotaro irashaarantya,
inevevaitaro inthaamentavaitya. Iro anaanakero faantsi ikemavetakari, ikempi-
takaro pankirentsi kaari kithotatsine. 15 Irooma okitho ookakitapainchari okameetha-
vanetzi kipatsi, oshiyakaaventziri kempisantanairori fiaantsi, kameethashire ikantana,
joshiyakotanaaro pankirentsi saankana ishookanake, osheki okithotanake.”

Onkofaatakoyetai omanakoyevetainchari

(Mr. 4.21-25)

16 Ipofia ikantake eejatzi: “Ankoverika ootyaari ootamento, ¢arima antatakotakeri
kovitzinaki? = /Amanakotzirima otapinaki? = Afia te.  Ovakotziri jenoki inkene
inkofieenkatakote akarataiyini. 17 Ari onkempityaari eejatzi, ontzimatye
onkofaatakoyetai omanakoyevetainchari, oofiaarontairo kaari ikemathaveeta pairani.
18 Paamaventyaaro okaratzi pikemakeri. Tsikarika itzimi otzimimotakeri, ari
ontzimimoperotairi osheki. Iriima kaari otzimimotzi, eekero iriyaatatye irifieero

eero otzimimoperotairi.”™*

8:18 Okaratzi fiaaventakotachari jaka, jiroka okantakota: “Kapicheenirika pikempisantavakero nokantakemiri,
kapicheeni piyotairo. Irooma pinkempisantaperotavakerika, osheki piyotavakeri, eekero niyotakaaperotanakity-
eemiro.”

Iriniro Jesus ipofia irirentzipayeeni
(Mt. 12.46-50; Mr. 3.31-35)
19 Okanta opokashitakeri iriniro Jesus otsipatakari irirentzipayeeni ofieeri. Temaita
onkante ofieeri jotzikaakero atziri piyotzimentakariri. 20Ipofia ikantaitakeri: “Ari opoki
piniro otsipatakari pirentzipayeeni, okovi ofieemi” 21 Ikantanake irirori: “Ikaratzi

nonirontari.”

Joimairentziro Jesus tampyaa
(Mt. 8.23-27; Mr. 4.35-41)

22 Tpofia jotetanaa Jesus pitotsiki itsipatanaari iriyotaane, ikantanairi: “Thame
amontye intatsikeronta.” Jataiyake. 23 Ikanta jimontyaakotaiyani, maanake Jesus. Ari
omapokapaakari iniroite tampyaa, kimota otamakaatanake inkaare, otetaatapaaka
jifiaa pitotsiki, iroovetaincha intsitsiyakote. 24 Arijovakiryeetanakeri Jesus, ikantaitziri:
“{lyotaanari!  jAntsitsiyakotatye!”  Piriintanaka, ifiaanatanakero tampyaa, ikantziro:
“jAritapaake pitampyaatake!” Ipofia ikantziro inkaare eejatzi: “jPimairyaate!” Avisanake
tampyaa, mairyaatanai. 25 Ipofia ipithokashitari iriyotaane, ikantziri: “¢Tsikama
okenake paventaane?” Iniroite ifiaapinkathatanakeri, ikantavakaiyani iriyotaane
itharonkakiini: “¢lIpaitatyaakama irika joimairentantarori tampyaa, joimairentziro
eejatzi inkaare?”

Gadara-satzijaakiri peyari
(Mt. 8.28-34; Mr. 5.1-20)

26 Tkanta imontyaanakarora Jesus intatsikeroki inkaare Galilea, areetaka inampiki
Gadara-satzi. 27 Iro jaatakotapaakitziini, ishiyashitavakari jaakiri peyari. Pairanitake
jaakiri peyari te inkithaataiya, te jametaiya isaikai pankotsiki, ari isaikavaitzi kitataari-
mashiki. 28 Ikanta ifiaavakeri jareetapaaka Jesus, ishiyapaaka, jotyeerovashitapaakari.
Kaimanake shintsiini, ikantzi: “jJesus, Itomi Pavaperotatsiri! ¢Tsikama pinkantajaan-
tenaka? Tera nonkove povashinonkaina.” 29 (Tema ikisathavetavakityaari peyarika
irovashaantairiita shirampari. Pairanitake inampishiretantakari. Osheki joosoveetan-
tari ashirotha, ithatyiiro. Ishishiyavaita otzishimashiki ikantakaari peyari.) 30 Ipofia
Jesus josampitakeri peyari, ikantziri: “;Tsikama pipaitaka?” Jakanake peyari, ikantzi:
“Nopaita ‘Oshekyaantzi.’ ” Tema osheki ikarataiyini. 31 Eekero ikantanakitzi peyari:
“Tera nonkove paperotaiyena.” 32 Ari ipiyotaiyani osheki chancho ishintaraiyini.
Ikantaiyini peyari: “Pomintyaantena janta chanchoki.” Ipofia ikantziJesus: “Pimatero.”
33 [kanta Oshekyaantzi, ikyaantashiretapaakari chanchopayeeni. Irojatzi ishiyan-
tanakari tsika imperetatzi otzishi, mitagaiyapaakani, ari ithonka ipiinkake inkaareki.

34 Itharovaiyanakeni aamaakoventariri chanchopayeeni, shiyeeyanakani
ikamantantapaake nampitsiki, ikamantakeri eejatzi maaroni saikayetatsiri irovaneki.
35 Pokaiyapaakeni atziri iramenero okaratzi avisaintsiri. Ipofia jiyaatashiitanakeri
Jesus. Ifieetapaatziiri jaakavetari peyari isaikake itsipatakari, ikithaataka, kameetha
ikantanaa. Iniroite itharovaitanake. 36 Ikaratzi faakerori inkaaranki avisaintsiri,
ikamantavakeri pokayetaintsiri, ikantzi: “Pifieeri jaakavetari peyari, iriitakera Jesus
ovavisaakotairiri.” 37 Ikanta maaroni Gadara-satzi, ikantaiyakeri Jesus: “Piyaatai,
te nonkove pisaikimotena.” Iro ikantantari, tema iniroite itharovakaanakari.
Ipofia jotetanaa Jesus pitotsiki, jatai. 38 Ari ikantavetavaari jovavisaakotairi:
“Nokovi noyaatanakemi.” Jakanakeri Jesus, ikantanakeri: 39 “Eero poyaatana,
piyaatai pisheninkaki pinkamantapairi, pinkanteri: ‘Jovavisaakotaana Pava.’” Ariya
jimatakero shirampari, jatai ikamantantapairo okaratzi jovavisaakotairi Jesus.

Irishinto Jairo opofia tsinane antzitakeriri iithaare Jestis
(Mt. 9.18-26; Mr. 5.21-43)

40Tkanta ipiyaara Jesus, tharomenta ipiyotzimentavaari atziri, tema iri joyaakoneen-
takeri. 41 Tzimatsi aparoni shirampari ipaita Jairo, iriitake jevatakaantatsiri tsika
japatotapiintaita. Ari ifiaapaakeri Jesus, jotyeerovashitapaakari, ikantapaakeri: “Nokovi
piyaate nopankoki.” 42 Tema okamimatatzi irapintote irishinto. Ari tzimake 12
osarentsite. Ikanta joyaatzirira atziripayeeni irika Jesus, jatsinakimatanakeri.

43 Okanta aparoni tsinane kemaantsivaitachari osokaata iraane, tzimakotake 12
osarentsi ofiaashivaitaka, aperotakero tzimimovetarori opimantziro opinatantari aaven-
tantzinkari, tekatsimaita kanterone iraaventero. 44 Okenashitapaakeri itaapiiki Jesus,
antzitakeri kapicheeni opatziki iithaare. Apathakero eshitanake osokaavaita iraane.
45 Ipofia josampitantanake Jesus, ikantzi: “¢Niinkama antzitakenarori noithaare?”
Tekatsi kamantatsine ipaita antzitakeriri. Ipofia Pedro itsipatakari ikarataiyini,
ikantzi: “Iyotanari, tema pifieeri jatsinakimatakemi osheki atziri, eekero pikantatzi:
‘¢Ninkama antzitanarori noithaare? ” 46 Eekero ishintsitanakitzi Jesus ikantzi: “Tzi-
matsi antzitakenarori noithaare. Tema nokemavakero noshintsinka tzimatsi ovashin-
chaashitakari.” 47 Okanta ofiaakerora iroka tsinaneka te omanakota okaratzi antakeri,
iniroite otharovanake, opokashitapaakeri Jesus, otyeerovashitapaakari, maaroni ike-
maitakero okamantakota, ikemaitakero eejatzi tsika okanta omapokanaka eshitakotai
osokaavaita. 48 Ikantanakero Jesus irirori: “Tsinané, iro ovavisaakotaimi paventaane.
Kantatsi piyaatai, kimoshire pinkantanaiya.”

49 Tekeramintha inkaratero Jesus ifiaanatziro tsinane, areetapaaka pofieenchari
ipankoki jevatakaantatsiri japatotapiintaita, ikantapaakeri: “Kamakera pishinto, ar-
itapaake pofiaashirenkiri iyotaantaneri.” 50 Ikanta ikemakeri Jesus areetapainchari,
ikantanake irirori: “Eero pitharovashivaita. Paventaiyaana, aritake eshitakotai.”
>1Tkanta jareetaiyapaaka pankotsiki, tekatsi ishinete inkyaapaake, intaani Pedro, Ja-
cobo, Juan, ashitaroriirishinto ipofia iniro. 52 Osheki iraakotaiyaroni kamaintsiri. Ikan-
tapaake Jesus: “Eero piragaiyani, te onkame eentsika, omakoryaatzi.” 53 Thainkashire
jovaveetakari Jesus, tema omapero jifieetakero okamake eentsika. 5% Ikanta Jesus
joirikavakotapaakero, ifiaanatzimaitaro shintsiini ikantziro: “{Tsinané, pimpiriinte!”
55 Piyashinenkatapaaka eentsika, piriintanaa. Ari ikantzi Jesus: “Pimperora oyaari.”
56 [pampoyaaminthatanakeri ashitarori eentsika. Eekero ikantanakitzi Jesus: “Tera
nonkove pinkamantantero okaratzi pifiaakeri.”

9

Jotyaantaitziri 12 iyotaarti
(Mt. 10.5-15; Mr. 6.7-13)

1 Ipofia Jesus japatotakeri 12 iriyotaane ipasavyaakari ishintsinka onkantya inkit-
sirinkantyaariri peyari eejatzi mantsiyarentsi. 2 Jotyaantakeri inkamantantero
tsika ikanta Pava ipinkathariventantai, irovashinchaayetairi mantsiyayetatsiri eejatzi.
3 Ikantavakeri: “Eerora paanake tsika ompaitya, eero paanake pikotzi, pitharate,
povarite, piireekite, eero okantzi paanake eejatzi apite piithaare. ¢ Aririka paree-
takya aparoniki pankotsi, arira pimatapiintatye irojatzi pavisantakyaari. 5 Eerorika
jaakameethaitzimi janta, pavisapithateri, potekanairo piipatsikiite, iro iriyotantyaari
teinkempisante.” 6Ikanta jiyaataiyakeniiriyotaane, ithonka ikamantantakero nampit-
siki Kameethari Naantsi, osheki mantsiyari jovashinchaayetake.

Ikamantakari Juan oviinkaatantanerti
(Mt. 14.1-12; Mr. 6.14-29)

7 Tkanta pinkathari Herodes ipaitaitziri eejatzi Tetrarca ikemakoventakeri Jesus
okaratzi jantayetziri, okantzimoshiretanakari, tema tzimatsi kantatsiri: “Afiagaira Juan
oviinkaatantaneri.” 8 Pashine kantatsiri: “Elias inatzi.” Ikantayetzi eejatzi: “Aama
pashine kamantantaneri piriintaacha.” 9 Irojatzi ikantantanakari Herodes: “Afia

nothatzinkakaantakeri Juan-ni. ¢Tsikama itzimi nokemakoventziri irofiaaka?” Osheki
ikovake irifieerimi Jesus.

Jovaiyani 5,000 shirampari
(Mt. 14.13-21; Mr. 6.30-34; Jn. 6.1-14)

10 Tkanta ipiyayetaara otyaantaari, ikamantapairi okaratzi jantayetakeri. Ipofia
japatotavairi maaroni, jaanakeri nampitsiki ipaitaitziro Betsaida. 11 Iro kantacha
iyotaiyake atziri tsika ikenake joyaatanakeri. Ikanta Jesus jaavakeri kameetha, ikaman-
takeri tsika ikanta Pava impinkathariventantai, jovashinchaayetakeri mantsiyayetat-
siri. 12 Aritake sheetyaanake, ipokashitapaakeri Jesus 12 iriyotaane, ikantapaakeri:
“Potyaantairi atziripayeeni, iramene tsika irimaye, tsika iroyaa eejatzi, tema asaikatzi
jaka tsika te inampiitaro.” 13 Jakanake Jesus, ikantanakeri: “Pimperi eeroka iroyaari.”
Ari ikantaiyini: “Tekatsi nomperiri, intaani otzimi 5 tanta ipofia apite shima. ¢Pikovima
niyaate namanantakiteneri iroyaari maaroni atziri?” 14 Aamaaka ikarataiyini 5,000
shirampari apatotainchari. Ipofia Jesus ikantziri iriyotaane: “Papatoyeteri inkarate 50
atziri pomisaikayeteri, ari pinkempitakeriri maaroni.” 15 Ari ikantakero, jomisaikakeri
maaroni atziri. 16 Jaakero Jesus 5 tanta ipofia apite shima, jamenanake inkiteki,
ipaasoonkeventakero ovaritentsi, ipofia ipetoryaakero ipakeri iriyotaane impayeteri
maaroni atziri apatotainchari. 17 Jovaiyakani maaroni, kemaneentaiyakani shintsiini.
Jiyoyeetai 12 kantziri okaratzi tzimakaantapaintsiri.

Jiyotake Pedro: Cristo inatzi Jesus
(Mt. 16.13-20; Mr. 8.27-30)

18 Tkanta isaiki Jesus jifiaafiaatzi itsipatari iriyotaane. Ari josampitakeriri ikantziri:
“¢Ipaitama ipampithashiretakotanari atziripayeeni?” 19 Ari jakaiyanakeni: “Ikantay-
eetzi Juan-ni oviinkaataneri pinatzi, ikantayeetzi eejatzi Elias-ni pinatzi. Tzimatsi
kantatsiri eejatzi: ‘Iri pashine piriintaacha etarori kamantantaneri.’ ” 20 Ipofia ikantzi
Jesus: “;Tsikama pikantaiyinika eeroka?” Ari jakanake Pedro, ikantzi: “Eerokatake
Cristo pofiaachari Pavaki.”

Ifiaaventziro Jesus inkame
(Mt. 16.21-28; Mr. 8.31-9.1)

21 Ari ikantanakeri Jesus iriyotaane: “Eerora pikamantakotana.” 22 Eekero ikan-
tanakitzi: “Oshekira inkemaantsitakaityaari irika Itomi Atziri, omapero inkisaneen-
tena ijevarite antarikona, ijevare omperatasorentsitaari, eejatzi ikaratzi iyotzinkariite.
Ariirovamaakaantakena. Iro kantacha avisavetakya mava Kitaite, ari nafagai.”

23 Ipofia ikantanakeri maaroni: “Tzimatsirika kovatsiri intsipatyaana, irovashaan-
tero ikovashivaiyetari iranteri, onkantavetakya impaikakoventaiterimi joshiretaana,
intsipatapiintyaana kitaiteriki. 24 Tema ikaratzi etakovaitachari apaniro jantayet-
ziro inevetashiyetari, ari impeyaashitakya. Iriima inkarate kamimentenane okan-
takaantziro ikempisantana, aritake iravisakoshiretai. 25 Amenashivaitara ontzimi-
motantemi osheki ovaakarontsi jaka kipatsiki, impofia irifieetairo impeyaashitaiya,
apanirora japerovaitaita. 26 Tema inkarate pashiventakotenari naaka, eejatzi okaratzi
nofaaneyetakari, ari irimatapairi eejatzi Itomi Atziri impashiventakotairi apaata
aririka impiye iramairo irovaneenkaro, irashi Ashitariri, irashi eejatzi maninkariite
tasorentsitatsiri.” 27 Ipofia ikantanake eejatzi Jesus: “Kyaaryoora, tzimatsi pikaratake
jaka, tekera inkameeta ari irifiaanairo tsika inkantya Pava impinkathariventante.”

Ishipakiryiimotziri Jesus iriyotaane
(Mt. 17.1-8; Mr. 9.2-8)

28 Okanta avisake 8 kitaite, tonkaanake Jesus otzishiki irifiaafiaate, ari itsipatanakari
Pedro, Jacobo ipofia Juan. 29 [kanta jifiaafiaatzira, ari ipashinevorotanake Jesus, ki-
tamaro okantanaka iithaare oshipakiryaanake. 30 Ifieetatzi apite katziyapainchari
itsipatapaakari Jesus, Moisés inatzi itsipatakari Elias. 31 Ari ikatziyeeyapaakani
otapotakariirovaneenkaro, ifiaaventziro tsika inkantya Jesus impeyakaityaari Jerusalén-
ki. 32 Ayimatakerira ivochokini Pedro eejatzi ikaratzi itsipatakari. Okanta avishi-
motanakeriivochoki, ifiaatziiro irovaneenkaro Jesus itsipatakarira apite kofaatapaintsiri.
33 Iro ipiyimatanaka apiteka tsipatapaintariri Jesus, ikantzi Pedro: “jlyotaanari,
kameethavaitake asaike jaka! Ari novetsikemiri mava pankoshetantsi, aparoni pashi
eeroka, irashitya aparoni Moisés, irashitakya aparoni Elias” Ifiaavaitashitanaka Pe-
dro, te iriyote opaita ikantziri. 34 Ifiaavaiminthaitzi Pedro, opamankapaakeri menkori,

itharovanake, 35 Ikematzi ifiaavaitaitanake menkoriki ikantaitzi: “Notomi netakokitane
inatzi irika, iri pinkempisante.” 36 Okaratapaakera faantsi ifiaavaitaitakeri, ifieetatzi

apaniro ikantanaa Jesus ikatziya. Tera inkamantantzityaaro iriyotaane tsika ikanta
ifaakeri, iromanane jovakero.

Jovashinchiiri Jesus eentsi jaakiri peyari
(Mt. 17.14-21; Mr. 9.14-29)

37 Okanta okitaitamanai, oirinkaiyaani Jesus ipofiagaaro tonkaariki otzishiki, osheki
pokapaintsiri iromonthaavaiyaari. 38 Ari josatekaka aparoni shirampari, kaimanake
shintsiini ikantzi: “jJesis, nokovi pamenenari napintzite notomi! 39 Jaakatziiri peyari,
osheki ikaimakaavaitziri, ishimorepaantetakairi ikamanavaitzi, jomposakaavaitari,
te irovashaanteri kapicheeni. 49 Nokantavetakari piyotaane irovavisaakotainari, te
inkanteri.” 41 Jakanake Jesus ikantanake: “Tetya pinkemanete eeroka. ¢Tsikama
onkarate nosaikimotanaimi, nofieero nonkisashityaami? Pamakeri pitomi jaka.”
42 Tkanta jamaitapaakeri eentsi, ishinkiventakaanakari peyari, tyaanake osaaviki,
iniroite jompetavaitanaka. Ipofia Jesus ikisathatakeri peyari, eshitakotanai eentsika,
jaanairi ashitariri. 43 Ipampoyaaminthatanakeri atziri ifiaakerora ishintsinka Pava.

Japiitairo Jesus ikamantakota inkamimotante
(Mt. 17.22-23; Mr. 9.30-32)

Ipofia japiitakero Jesus ikantziri iriyotaane: 44 “Povayempitatyaaro eeroka iroka
Naantsi, eero pipeyakotaro. Tema irika Itomi Atziri impithokashiitatyeeri iraakaan-
taiteri.” 45 Iro kantamaitacha te inkemathataiyeroni okaratzi ikantavetariri, tema jo-
manapithaitatziiri eero ikemathatantaro. Iro itharovantaiyarini tekatsi osampiterine
opaita ifiaaventakotziri.

Tsika itzimiiriiperotatsine
(Mt. 18.1-5; Mr. 9.33-37)

46 [kanta iriyotaane Jesus ikantavakaamentakaro niinkarika iriiperotatsine. 47 Iro
kantamaitacha Jesus jiyoshiretakeri ipampithashiretari. Jaake aparoni eentsi, jomi-
saikakeri tsika isaikaiyini. 48 Ipofia ikantzi: “Ikaratzi aapatziyariri kempitariri irika
eentsi okantakaantziro ipairyiiro novairo, kempivaitakara naakami iraapatziye. Ari
okempitari eejatzi, aririka iraapatziyena naaka, kempivaiperotanaka iri iraapatziyake
tsika itzimi otyaantakenari jaka. Ikaratzi kaari iriiperotatsine irofiaaka jaka, iriira
iriiperotaatsine apaata.”

Ariakaratziri kaari kisaneentairi
(Mr. 9.38-40)

49 Tpofia ikantanake Juan: “Iyotaanari, nofiaake chapinki aparoni atziri pairyiirori
pivairo, jovashinchaakeri jaakiri peyari. Tera afieeri ankarateri jaka, novashaan-
takaakeri.” 59 Ariikantanake Jesus: “Eero povashaantakairimi, tema ari akaratziri kaari
kisaneentairi.”

Ikisathataitziri Jacobo ipofia Juan

51 Aritake monkaratzimatapaaka irovajenokantaiyaari Jesus, tontashire ikantanaka
iriyaate Jerusalén-ki. 52 Jotyaantake impaitya amenaronterine janta Samaria-ki. 33 Iro
kantamaitacha te inkovaiyeni Samaria-satzi inkenimoteri, tema jiyotaiyini iriyaatatye
Jerusalén-ki. 54 Ipofia Jacobo itsipatakari Juan, ikantanakeri Jesus: “Pinkathari,
thame ankaimakaante paampari inkiteki, ikempitaakero pairani Elias, iraperotyaata
intaiya maaroni.” 55 Ari ipithokashitanakari Jesus, ikisathatanakeri, ikantziri: “Tetya
pinkameethashirete eeroka. 56 Tera iro ipokantakari Itomi Atziri jaka impeyashiv-
aitaiya atziri, ontzimatye irovavisaakoyetairi.” Irojatzi ikenantanakari pashineki
nampitsi.

Kovavetachari iroyaaterimi Jestis
(Mt. 8.18-22)

57 Tkanta jiyaatanaira Jesus, ikantaveetavaari avotsiki: “Pinkathari, nokovi noy-
aatemi tsikarika pinkenayete eeroka.” 58 Jakanakeri Jesus ikantziri: “Aparoni ot-
sitziniro tzimatsiimoro tsika imaapiintzi, eejatziikempitari tsimeri tzimatsiiromayero.
Iriima irika Itomi Atziri tera ontzime ipanko irimaantapiintyaari.” 59 Ipofia Jesus ikan-
tanakeri pashine: “Poyaatena eeroka.” Ari ikantzi irirori: “Pinkathari, nokovavetaka
noyaatanakemi, iro kantamaitacha nokovi nofiaanakero nonkitateri nirintari, ari noy-
aatemiri.” 60 Ikantanakeri Jesus: “Poyaatena, pishineteri ikaratzi kamashireyetatsiri
inkitatairi irirori kamayetatsiri. Ontzimatye pifiaaventantairo eeroka tsika inkantya
Pava impinkathariventantai.” 61 Ari ikantanake pashine: “Pinkathari, nokovi naaka
noyaatemi, iro kantamaitacha pishinetena novethatapanaatyaari nosheninka non-
ampiki.” 62 Jakanake Jesus, ikantziri: “Apatziro pamenapiintziro pikiyashitziro pi-
vankire, tekatsi pamenayetanai pashine. Ari ikempitari kaari ovashaantairone jan-
tayetapiintziri, tera apantapero inkantya ifieero impinkathariventairi Pava.”

10

Jotyaantaitakeri ikaratzi 70

1 Ipofia Jesus jiyoyaake pashine ikaratzi 70, apitepayeeni jotyaantakeri, ireeva-
teri nampitsiki tsika inkenanakera irirori. 2 Ikantayetziri: “Ikempitakaro atziripay-
eeni pankirentsi osampainkatzi, iro kantacha te intzimaperote impaitya aavatairone.
Pifiaafiaateri eeroka Pinkathariirotyaanteeta jatatsineri atziriki, tema kapatacha osheki
kempisantayetaatsine. 3 Notyaantaiyatyeemine, nonkempitakaantemi jotyaantaitziri
oisha tsika ipiyota piratsi katsimari. 4 Eerora paanake pitharate, piireekite, pi-
zapato-te. Eero povethatari impofa pinkinkithavaitakairi inkarate pifiaanakeri avotsiki
posamanitzikari. > Aririka pareetayetakya pankotsi, povethatapaakyaari saikatsiri.
Pinkantapaakeri: ‘Inkamintha pisaikavaite kameetha pipankoki.” 6 Tzimatsirika im-
paitya aakameethatakemine, aritake ifiaakero isaikake kameetha. Irooma eerorika
jaakameethataitzimi, amenaashita povethatapaakari. 7 Apatziro pimaapiintatye
pankotsiki tsika pareetaka, eero pamemenatzi pashine pankotsi. Ari poyaari, pirero
onkarate impayeetemiri. Tema aparoni antavaitatsiri ipinayeetziri. 8 Aririka
iraakameethataitemi aparoniki nampitsi, poyaarora onkarate impayeetemiri janta.
9 Povashinchaayeteri janta mantsiyari, pinkanteri: ‘Irootaintsi impinkathariventantai
Pava.’ 10Irooma pareevetakya aparoni nampitsi, eerorika jaakameethaitzimi, pavisapi-
thateri, pinkantanake: 11‘Ari notekanairo noipatsikiite jaka, iro piyotantyaari te pikem-
pisantzi. Iro kantamaitacha ontzimatye piyote irootaintsira impinkathariventantai
Pava.’ 12 Tema irimaperoitairi irovasankitaiteri apaata, anaanakero inkantayeetairi
Sodoma-satzi. Omaperora.”

Ikantamacheetziri kisoshireri nampitsiiteki
(Mt. 11.20-24)
13 “Ikantamacheetziri Corazin-satzi, eejatzi Betsaida-satzi. Ifiaayevetakaro nota-
sonkaventantayetake, temaita inkempisantaiyeni. Iriimi fiaakenanemi Tiro-satzi ee-
jatzi Sidon-satzi, aritakemi irovashiretakotakyaami ikaariperoshireyetzi, irovashaan-

takeromi. Impofia inkempisantaimi maaroni iriroriite.™ 14 Aririka iraayeetairi apaata
kameethashireri, eero imaperoitziri irovasankitaayeetairi Tiro-satzi eejatzi SidOn-satzi.
Iriima Corazin-satzi, eejatzi Betsaida-satzi, iri imaperoyeetai irovasankitaayeetairi.
15 Eejatzi inkempitagaiya Capernaum-satzi, ipampithashiretaiyani irirori iriyaayetai
inkiteki, iro kantamaitacha kaminkarimashiki inkenayetai.

16 Tzimatsirika kempisantemine, naakatake ikempisantake. Itzimirika manin-
tashiretakemine, naakara imanintashiretake. Itzimirika manintashiretakenari naaka,
jimanintakeri tsika itzimi otyaantakenari jaka.”

Ipiyayetaa jotyaantaitakeri karatatsiri 70

17 Kimoshire ipiyeeyaani jotyaantaitakeri 70, ikantayetapai: “Pinkathari, nopairyi-
irora pivairo, jantakero peyari nokantayetziri.” 18 Ikantzi Jesus: “Nofiaakeri Satandas
jovaryeetakeri inkiteki ikempitavaitakaro ookatharontsi. 19 Tema naaka pakemiro
shintsinkantsi, ari onkantake posatekantyaari maranke eejatzi kitoniropayeeni. Ari
poitsinampaakeri peyari kisaneentzimiri, tekatsimaita avishimotemine. 20 Eerora
pikimoshireventashitaro jantakero peyari pikantakeriri. Iroora pinkimoshirevente
josankinayetairo pivairo inkiteki.”

Ikimoshiretzi Jesus
(Mt. 11.25-27; 13.16-17)

21 Trojatzi ikimoshiretantanakari Jesus, ikantanake: “Ashitanari, eerokatake
pinkathariventziriri inkiteveri, eejatzi kipatsisatzi, iniroite nopaasoonketakemi.
Tema eerokatake iyotakaayetairiri tsinampashireri kaari jiyoyetzi iyotaneriite jaka.
Ari okantamaita Ashitanari, irootake onimotakemiri eeroka.” 22 Ikantzi Jesus: “Iri
Ashitanari pasavyaakenarori maaroni. Apaniro ikanta irirori jiyoperotana naaka
temaitomijovana. Arinokempitzitakarieejatzinaaka apanirora niyoperotziri. Impofia
inkarate niyotakaayetairi naaka ari iriyoyetairi Pava.”

23]pofia Jesus japatotakeri iriyotaane, jaanakerijantyaatziini, ikantakeri: “Kimoshir-
era irinaatye inkarate naayetalrone okaratzi pifiaayetairi eeroka. 24 Tema tzimave-
tacha osheki kamantantaneri, eejatzi pinkathariite kovavetainchari irifieeromi okaratzi
pifiaakeri eeroka, iro kantacha te onkante irifieero, te inkemayetairo eejatzi.”

Aakameethataneri Samaria-satzi . . . . ' o
25 Ari isaikakeri iyotaantzirori Ikantakaantaitane, ikovake inkompitakaiyaari Jesus,

ikantake irirori: “Iyotaanari, ;opaitama nanteri naaka onkantya nofiaantaiyaarori kan-
taitachari afiaantarentsi?” 26 [kantanake Jesus: “¢Ipaitama okantziri Ikantakaantaitane?
¢ Tsikama okantzi piyotakotziro eeroka?” 27 Ari jakanake irirori, ikantzi: “Petakoshire-
taiyaari Avinkatharite Pava, petakoperotaiyaari, petakoshintsityaari, pampithashire
povairi. Ari okempitari eejatzi: Ontzimatye etakotavakaiya maaroni, akempitara
akaminthayiro avatha, ari ankempitanairi asheninka.” 28 Ipofia ikantzi Jesus: “Omap-
ero pikantakeri. Pantero iroka, aritake pavisakoshiretai.”

29 Iro kantamaitacha irika, ikovajaantzi irotzikaaventanakya, josampitziri Jesus:
“¢Niinkama nonkempitakaanteri nosheninka?” 30 Ipofia ikantanake Jesus: “Tzimatsira
asheninka pofiaachari Jerusalén-ki ikovi iriyaatero nampitsiki Jerico. Okanta niyanki

10:13 Tema ikaratzi Corazin-satzi ipofia Betsaida-satzi judio inayetzi. Iriroma Tiro-satzi ipofia Sidén-satzi
pashinesatzi atziri inayetzi te isheninkatari judio-payeeni.

avotsi, jomonthaakari koshintzi, itsitokavaitakeri, jookanakeri avotsinampiki ikami-
matake. 31 Tkanta pokake omperatasorentsitaari, ifiaavetapaakari jonoryaaka, javisapi-
thatanakeri. 32 Ari ikempitakari eejatzi Levi-mirinkaite, iflaavetapaakari jonoryaa, javis-
apithatanakeri. 33 Ipofia ipokake aparoni Samaria-satzi, jifiaapaakeri jonorya, jineshi-
nonkatapaakari irirori. 34 Jaaventapaakeri jotziritantakari yeenkantsi, ipofia ikyaako-
takaanakari imoraneki, jaanakeri nampitsiki. Iriitake aamaventakariri. 35 Okanta
pashine Kkitaite, jaake apite denario, ipinakoventanakeri, ikantanake: ‘Paamaventyaa-
nari irika, aritake nompinatapaimi eejatzi aririka nompiyake.”” 36 Ari ikantzi Jesus:
“Mava ikaratzi nofaaventakeri Naakeriri ikoshiitziri. ¢ Tsikatya itzimi kempitakaantakariri
isheninka?” 37 Jakanake iyotakotzirori Ikantakaantaitane, ikantzi: “Iriira matapaak-
eriri neshinonkatakariri.” Ipofia ikantzi Jesus: “Piyaatai, irojatzira pimateri eeroka.”

Jareetaro Jests opankoki Marta opofia Maria

38 Tkanta javisanake Jesus areetaka pashineki nampitsi. Ari osaikiri tsinane
paitachari Marta, iro isaikimotapaake opankoki. 39 Iroka tsinane tzimatsi irento opaita
Maria. Iroora tsipatavakariri okarikiini Jesus okempisantziri ikinkithavaitzi. 40 Iro
kantamaitacha Marta osheki okantzimotakaro amemenavaitzi ompaitya ompavak-
eriri Jesus. Irojatzi opokashitantakariri, okantapaakeri: “Pinkathari, ovapintaakena
nirento. ¢Pinkantenaro ampitakotavakena?” 41 Ikantzi Jesus: “Marta, opaitama okantz-
imoshiretantamiri onkarate pantayeteri? 42 Pinkeme nonkantemi: Aparoni okanta
kovaperotachari, irootake okoyaakeri Maria tema tekatsi kanterone iraapithatairo.”

11

Ifaaventziro Jesus Raaflaataantsi
(Mt. 6.9-15;7.7-11)

1IpofiaJesusjiyaatake irifiaafiaate. Ikanta aparoniiriyotaane, ikantakeri: “Pinkatharti,
piyotainaro ifiaafiaataitzi, ikempitairo Juan-ni jiyotaantziro fiaafiaataantsi.” 2 Ari ikantzi
Jesus: “Jiroka pinkante pifiaafiaatapiinte eeroka:

Ashitanari, inkitesatzi,

Tasorentsi pinatzi eeroka.

Pimpinkathariventaina naaka.

Pantakanairo jaka kipatsiki okaratzi pinintakaanari eeroka.

Pinkempitakainari saikatsiri inkiteki, jantayetziro okaratzi pinintakairiri.

3 Pimpapiintenaro kovityiimotanari noyaari.

4Pimpeyakotainaro nokaariperoshirevaitake,

Tema nomatakero naaka eejatzi, nopeyakotairi ikaratzi ovaariperoshiretakenari.
Eero pishinetaana irifiaantaityaana, inkovaite irantakaitenaro kaariperori.”

5 Ipofia ikantanakeri eejatzi: “Aririka intzime aparoni pitsipaminthare, impokake
niyankiite, inkantemi: ‘Pimpavakena mava tanta, 6 tema tzimatsi areetachari
nopankoki, tekatsi tzimatsine nompavakeriri” 7 Impofia pinkantavetyaari: ‘Eero
pofaashirenkana nomaakaatziiri neentsitepayeeni, aritake nashitanairo nopanko ee-
jatzi, irootake eero okantanta nompemi.” 8 Kempivaitaka eero pikovaveta pimperi
onkantavetya iriimi pitsipaminthare. Iro kantacha eekerora ishintsitatzi ikampitz-
imi, ari peshiventanakero pintzinaye, pimpavakeri okaratzi ikoviri.” 9 Ikantziya
Jesus: “Pinkampitante, pinkokovate eejatzi, aritake pifiaakero impayeetemiro pikoviri.
Pinkempitakaantero pareetya aparoni pankotsi, pishintsiventapaakeri, pinkanteri:
‘Pashitaryeenaro. Aritake irashitaryeetakemiro.” 10 Arira impayeetairi kampitan-
tayetatsiri. Inkarate amemenaterone ari irofiaakaitairi. Aritake irashitaryeetaineri
inkarate shintsishintsitatsiri inkaime. 11 Tema aririka inkampitemi pitomi, inkantemi:
‘Apd, pimpena tanta.’ ¢Arima pimpakeri mapi? Aririka inkantemi: ‘Pimpena shima

noya.’ ;Arima pimpakeri maranke iroyaari? 12 Aririka inkantemi: ‘Pimpena kithokintsi.’
¢Arima pimpakeri kitoniro? 13 Tema piyotzi petakotari pitomipayeeni eeroka, kaariper-
oripinaveta. Iriira maperotzirori Ashitairi saikatsiri inkiteki, jetakotari irirori ikaratzi
amanayetapiintziriri, inampishiretakaayetari Tasorentsinkantsi.”

Maimanetavakaachari pankotsiki
(Mt. 12.22-30; Mr. 3.20-27)

14 Tpofia Jesus jovavisaakotakeri aparoni kisovaanteri jaakiri peyari. Ikanta
jovashinchagairira, faavaitanai kisovaantevetachari. Iniroite ipampoyaaminthai-
tanakeri Jesus. 15 Tzimatsi kantayetanaintsiri: “Ipasavyaatyaari irika ashitariri
peyari, ipaitaitziri ‘Beelzebu, irootake jimatantarori jovavisaakotziri ikaratzi
jaakayetziri peyari.” 16 Tzimatsiya pashine kovatsiri ifieero intasonkaventante Jesus,
iro iriyotantaityaari omaperotatya opofia itasorenka inkiteki, tema ifiaantaitatyaari.
17 Tkanta Jesus jiyotake okaratzi ipampithashiretari atziriite, ikantanake: “Aririka
irantaminthatavakaiya atziri ipinkathariventaitziri nampitsi, jifiiiro jovapintaavaka.
Aririka irantaminthatavakaiya eejatzi atziri isaikavankotavakaiyani, ari irifiaakero
irovapintaavakaiya. 18 Ari ikantari eejatzi peyari aririka irantaminthatavakaiyaami,
ariirovapintaavakaakya eero ifiiiro ishintsite, ari inthonkyaari. ;Opaitama pikantantari
iri ovashinchaanari Beelzebu? 19 Iriirikami kamaari Beelzebu ovashincheenane,
(irijatzima kamaari ovashinchiiriri piyotaaneyetari eeroka jovavisaakotantariri
jaakayetziri? Aririka okanta, pikamantakotziiri piyotaane, ari inkishimentakemiro
okaratzi pikantakeri. 20 Tema iriitake Pava kantakaarori novashinchaayetantariri
jaakiri peyari, tema jomapokakemi Pava eeroka ipinkathariventantzi. 21 Aparoni
atziri Naaperori kameetha, tekatsira materine inkyaashiteri ipankoki irayiteri okaratzi
jashitari. 22Irooma impokashitakeri pashine atziri anayiriri ishintsitzi, iraapithatakeri
javentaavetari, iraapithatakeri jashitari, irantetaakyaaro. 23 Tema ikaratzi kaari
aapatziyanari naaka, iriitake kisaneentanari. Inkarate kaari ampitakotenari
iriyoyaakotena, japaatakotatyaana.”

Ipiyashitanta peyari
(Mt. 12.43-45)

24 “Okempivaitaka irinampishiretantyaarimi peyari aparoni atziri, ipankotsite-
takaro irafiaantare. Aririka irookaveetakyaari, avisakoveta atziri isaikantari peyari.
Jatake inkenavaite tsika te inampitaitaro, eero jifii tsika isaike. Impofia inkante
peyari: ‘Nompiye nopankoki tsika nopofiaaka! 25 Piyaa peyari, irifiaapairi atziri
kameetha opishitaka irafiaantare, ovaneenka okantaka. 26 Impofia peyariiriyaatashitak-
eri maperotzirori ipeyaritzi, inkantapaakeri: ‘Thame aate nopankoki, pintsipatyaana
ampinkatharite.” Iramake inkarate 7. Arira irashinonkaaperotyaari atziri, eero ikem-
pitaa jashinonkaavetara pairani kapicheeni ikanta.”

Maperoterone inkimoshiretai
27Tekera inkaratero ifiaavaitzi Jesus, okaimanake aparoni tsinane osatekainchari ipiy-
otaka atziri, okantzi: “Tharomenta onatye tsinane ovaiyantakemiri, antarintakaakemi
othotaimi.” 28 Ipofia jakanakero Jesus, ikantzi: “Iriira tharomentaperotaachane
inkarate matairone inkempisantairo ifiaane Pava.”

Ikovaiyini kaariperoshireri intasonkaventante Jesus
(Mt. 12.38-42)
29Tkanta ipiyotapaaka osheki atziri, ikantanake Jesus: “¢Opaitama ikovantari irifieena
kaariperoshireri nontasonkaventante? Eero nofiaakimaitari, intaani irifieero kempi-
tarori ifiaakeri pairani Jonds. 30 Tema ikantara pairani Jonds jifieeyakeri Ninive-satzi,
ari inkemitaiyaari eejatzi Itomi Atziri irifieeri irikaite. 31 Apaata aririka irame-
nakoyeetairo okaratzijantayeetziri, ariiyakoventaimi tsinane pinkatharitatsiri pairani

nampitsiki Saba, tema opokashitakeri iroori iyotaneri paitachari Salomon, okempisan-
tairi. Irika saikimotakemiri irofiaaka eeroka, janayiri Salomon. 32 Eejatzi okempi-
tari ari iriyakoventaimi apaata Ninive-satzi, tema ikempisantaiyakerini irirori pairani
Jonds, jovashaantanakero jametayevetari. Irika saikimotakemiri irofiaaka eeroka jaka,
janayirira Jonas.”

Ifiaaventziri Jesus ootamentotsi
(Mt. 6.22-23)
33 “Tema ankoverika ootyaari ootamento, ¢arima ovakotakeri otapinaki? Afia
avakotziri jenoki inkene onkofieenkate maaroni. 34 Kameetharika poki, pifiaantaro
kameethaini, okempitaro pinkofieetyaakotatyeemi. Terika apantaro poKki, eero pifiaantaro

kameethaini, kempitaka pintsirenikitakotatyeemi.™ 35 Paamaventaperotya poitsi-
vakirikari ootamentotsi saikantakamiri. 36 Omaperotarika isaikantakami ootamen-
totsi, terika pantanairo kaariperori, aritake poofiaakantairo irooperori kameethari,
pinkempitanaiyaari aparoni ootamentotsi joorentantzi.”

Iflaaventakota tyotaantzirori Ikantakaantaitane
(Mt. 23.1-36; Mr. 12.38-40; Lc. 20.45-47)

37 Tkanta ikaratapaakero ikinkithatake Jesus, ipokashitapaakeri aparoni Fariseo
iriyaatakairi ipankoki iroya. Ikanta jareetaka Jesus pankotsiki, saikapaake jovapiin-
taita. 38 Osheki okompitzimotakari Fariseo jifiaakeri Jesus te irimonkaratero jametapi-
intari, inkivaakotapaakya irovantyaari. 39 Iro kantamaitacha Jesus, ikantanake:
“Pikempitakotakaro piraamento eejatzi povamento okiteveta kameetha jakakiroki,
irooma inthomointa, kipatsi okantaka. Ari pikempiyetakari eeroka kantatsi irifieetemi
kameethashire pinatzi, afia koshintzi kaariperoshireri pinatzi. 40 Masontzi. Tema
tzimatsi ovetsikakemiri pivathaki kofiaayetatsiri, ¢ kaarima ovetsikashiretakemiri eejatzi
inthomointa pafiaantareki? 41 Okovaperotatya pimpashitantaiyaaro tzimimoshiretz-
imiri inthomointa pafiaantareki, ari onkantya pinkiteperoshiretantaiyaari.

42 iTkantamacheetzimi Fariseo! Pashitakaapiintari Pava inchashimpoki. Iro kantacha
te panteneri ikoviri: Ontzimatye pinkameethashiretai, petakoshiretaiyaari eejatzi.
Tema iro kovaperovetachari pantayeteromi iroka, eero povashaantamaitaro pashin-
era.r 43 jlkantamacheetzimi Fariseo! Osheki pikovapiintziro posatekya niyankineki
japatotapiintaita, ari pikempitaitaro eejatzi pikovi fiaapinkatha irovethatapiintaityaami
aririka irifieetemi. 44 jlkantamacheetzimi iyotzinkariite ipofia Fariseo, kamataviriri
pinatzi! Pikempitashitakaro kaari jiyoitzi ari ikitayeetziri kaminkari, te iriyoyete atziri
jaatzikakotatziiri kaminkari.”

45 Ari jakanake aparoni iyotaantzirori Ikantakaantaitane, ikantanakeri
Jesus: “Iyotaantaneri, pikemakaakenaro eejatzi naakaite okaratzi pikantakeri.”
46 TJakanake Jesus, ikantzi:  “jlkantamacheetzimi eejatzi eeroka iyotaantzirori
Ikantakaantane! ¢Opaitama pifiaatenatakaantariri atziriite? Te pifiaantamaityaaro eeroka
pinkematenatyaaro. 47 jTkantamacheetzimi eeroka, opaitama povetsikapiriniyetantarori
ovaneenkatachari tsika ikitayeetakeri etayetakarori kamantantaneri!. Iriitajaantake
jovamaayetakeri pairani pivaisatziite. 48 Tema eerokatake ovetsikashiyetakeri tsika
inkitayeeteri, ari okofiaatziri pakakotatziiri okaratzi jantayetakeri pivaisatziite. 49 Tema
iyotane jinake Pava, ikantake: ‘Ari notyaantake kamantantaneri intsipayetakyaari
otyaantaari. Aparopayeeni irimaimaneete, irovayeetake pashine. 50 Ari
onkantya irovasankitaantaityaarimi eeroka, okantakaantziro povamaayetakeri

* 1134 Oshiyakaaventachari oki kameethari, aparoni pimantaneri (kaari mashithatatsi), iri fieerone inkemath-
atairo okaratzi irantakairiri Pava, tema isaikanaatzi okitainkatzi. Oshiyakaaventachari eerorika apantaro oki,
aparoni mashithari, tsika itzimi kaari fieerone inkemathatairo okaratzi irantakairiri Pava, tema isaikatzi tsika
otsirenikitzi. T 11:42 Iroikantaitziri jaka inchashimpoki: Menta, ruda, maaroni okaratzi ivankireetari. Irootake
kempitarori pinitsi.

kamantantaneri etajaantanakarori pairani. 5! Eeroka pinataityaarone irofiaaka
okantakaantziro jovamaakaantaitakeri pairani, jetanakaro Abel-ni irojatzi Zacarias-
ki tsika itzimi jovamaitakeri ipiyavetanaaro tasorentsipankoki ipometziniri Pava.
52 iTkantamacheetzimi iyotaantzirori Ikantakaantaitane! Te pimataajatero eeroka
piyotanetya, arira pikenakaakerori eeroka kaari ikemathatantaro pashinepayeeni.”

53 Tkanta Jesus ithonkakero ikantayetakeri. Ari jetanakaro Fariseo itsipayeta-
paakari iyotzinkariite, japatoventaari Jesus ikovake inkompitakaiyaari onkantya inke-
mantyaariri ompaitya inkanteri. >4 Ishintsithavaitakeri, ikovi ifiaavaitakairi faantsi
kaariperori onkantya inkamantakotantyaariri.

12

Shineyakairori itantane Fariseo
1Ipofia ipiyotzimentaitapaakari Jesus, anavyaapirinikitaka ikantaka atziriite. Iro-
jatzi ikantantanakari iriyotaane: “Ontzimatye paamaventyaaro shineyakaarori itan-
tane Fariseo, iramatavimento onatzi. 2 Tema ontzimatye onkofiaatakoyetai okaratzi
omanakoyevetainchari, ofiaarontaiya kaari ikemathaveeta pairani. 3 Okaratzi po-
manakaavetari, ari onkofiaatakotai. Okaratzi pifiaavaitziri apaniro pipankoki, ari inke-
makoyeetairo irifiaaventaitero shintsiini.”

¢Intzimekama afiaapinkathateri?
(Mt. 10.26-31)

4Tkantzi Jesus: “Asheninka, eero pipinkashivaitari materone irovemi, tema ari over-
aapaakari jaavyiiri irirori. 5 Jirika tsika intzime pimpinkeri: Iriitakera pimpinke Pava
matzirori jovamaantzi, impofia irotyaantemi sarinkaveniki. Intaani iri pifiaapinkathatai
apaniro. ¢ Tema te impinaperovetya tsimeripayeeni, iro kantamaitacha jiyotzi Pava
aririka inkamakaante, tekatsi iramaakiite aparoni.* 7 Jiyotzitaro Pava okaratzi tzi-
mayetatsiriaishi. Tema pifiaakero jaamakotari tsimeripayeeni, eerokara imaperotzirori
jaamakotami, eero pipinkantashivaita.”

Inkarate figaventakotainane atziriite . ) L o .
8 “Intzimerika kanterine isheninka: ‘Jashitaana Jesus. Eejatzi inkempitaiya Itomi

Atziri inkantairi imaninkarite Pava: ‘Nashitaariirika.” 9 Iriima tsika intzime kantairine
isheninka: ‘Te jashitana Jesus! Ari inkempiitairi irirori, inkantaiteri imaninkarite

Pava: ‘Te nashitaiyaari irika.” 10 Tsikarika intzime kantzimatakerine Itomi Atziri,
kantatsi impeyakoitairi. Iriima intzime kantzimatakerine Tasorentsinkantsi, eerora
jifiiiro impeyakoitairi. 11 Aririka iraayeetemi japatotapiintaita isaikayetzi pinkathar-
entsi, eero okantzimoshirevaitashitami, pinkante: ‘;Opaitama nonkanteriri?” 12 Tema
Tasorentsinkantsi iyotakaimirone opaitarika pifiaavaiteri janta.”

Inaaventakmtzm masontzitatsiri ashaarantzinkari o _
13 Ipofia ifiaavaitzi aparoni piyotzimentakariri, ikantzi: “Iyotaanari, pinkantenari

nirentzi impainaata kashetani jookanairi ashitanari.” 14 Ikantzi Jesus: “Ashenink4,
tera naaka amenakoyetzirori tzimaventavakaantsi nonkantantyaariri pirentzi.”
15 Eekero ikantanakitzi Jesus: “Paamaventya pineveyetaro ashaakarontsi.
Tera iro ovafiaayetemine. 16 Ipofia joshiyakaaventanakeneri, ikantzi: “Tzi-
matsi aparoni ashaarantzinkari Kkithotaintsiri osheki ivankivaire irovaneki.
17 Ipampithashirevaitaka, ikantzi: ‘;Tsikatya noveroka oshekitaintsiri novankire?’
18 Ipofia ikantashiretanake: ‘Jiroka nanteri. Notantoryeero novantapiintari novankire.
Impofia novetsikakaante iniroite, ari noverori okaratzi novankiretari, eejatzi
nashaakaro. 19 Ari onimotenari, tema osheki novanontakari. Osheki osarentsi

12:6 Kantakotachari jaka “te impinaperotya tsimeri,” irojatzira kantakotachari jamanantamatsitantaitari apite
kireeki inkarate 5 tsimeri.



LUCAS 12:20 110 LUCAS 12:40

nomakoryaavaite, novatziivaitya, niravaite nomire, noimoshirenkavaitya.” 20 Iro
kantamaitachari, ikantzi Pava: ‘Masontzi, irofiaaka tsireni iraashinenkaitaimi,
tera piyote impaitya agairone okaratzi pashitari.’ 21 Arira ikantakotari
oshekyaavaitashitarori irashaakaro, te joshekyaamaityaaro okaratzi jashitari Pava.”

Ifiaaventziro Jesus kantzimoshiretaantsi

(Mt. 6.25-34)

22 Jpofia ikantanairi iriyotaane: “Pinkeme nonkante: Tera onkameethate
onkantzimoshirevaityaami, pinkante: ‘;Impaitya noyaari, impaitya nomiretyaari,
impaitya nonkithatyaari?’ 23 Tema tzimatsi pashine ampampithashiretakotapiinteri
afaantareki, iro Kkovaperotacha anayiro okaratzi ovayetapiintari, okaratzi
akithaayetapiintari eejatzi. 24 Pimpampithashiretakoteri tsimeri. Te iriyote
impankitanontya iroyaari, te irovetsike ipanko irovanontya ivankire. Iro
kantamaitacha Pava, ipayetapiintakeri irovarite. Aakara jimaperotzi jetakotai Pava.
25 Aririka paakoventyaaro onkantzimoshirevaityaami, ¢arima pinkantakaakyaaro
povavineentavairo posarentsite kapicheeni? 26 Tera onkantatye povavineentero
kapicheeni, ¢opaitama okantzimoshiretantamiri? 27 Pimpampithashiretakotero
inchateya, te afieero antavainete, te ontyaanontya onkithaatyaari. Iro kantamaitacha
te onkantzimoshirevaityaaro, onkante: ‘;Opaita nonkithaatyaari?” Afia ovaneenkata
kameetha, anayiri jovaneenkaveta Salomdn pinkatharivetachari pairani. 28 Iriitakera
Pava ovaneenkatzirori, okantavetaka kapiche afiaavetaro ovaneenkatapainta, iro
osamani, tekatsi apantyaarone aririka onkamateyatanake, tema inchekayeetakero,
impofa intaayeetakero. Eeroka irimaperote inkempoyaaventemi Pava, aritake,
eero pikisoshirevaitzi. 29 Aritapaake okantzimoshirevaitakami eeroka, pikantzi:
‘¢Opaita noyaari, opaita nireri?’ 30 Apatzirora okantzimoshirevaitari ikaratzi
kaari kempisantatsi. Irooma eeroka, jiyotakoyetzimiro Ashitairi opaitarika
kovityiimoyetamiri. 31 Iro kovaperotacha pinkokovatairi impinkatharishireventaimi,
impofia pifiaayetairo impayetaimiro okaratzi kovityiimoyetamiri.”

Ifiaaventziro Jesus inkitesato ovaararontsi

(Mt. 6.19-21)

32 “Eerokaite kempitakariri nopira, eero pitharovashitaiyani, tema iriitake
Pava kovaintsiri impinkathariventaimi. 33 Pimpimantayetero tzimimotzimiri,
pimpashitantyaaro. Iro kameethatatsi pantayetairo iroka pifiaantaiyaarori pisaikai
kameetha inkiteki. Kempitavaitaka povaarantatyeeyaami inkiteki tsika te
ompathaanetapai, tsika te intzimapai koshintzi. 34 Tema tsika janta povaarantaka,
ari pimpampithashiretapiinterori eejatzi.”

Omperataari aamaventachari

35 “Povathakitanakero piithaare. Poisayeteri pootamento. 36 Pinkempityaari om-
perataari oyaaventariri irareetaiya ivinkatharite joimoshirenka, inkene irantavaineri
thaankiini iromperatapaiyaariri. 37 Kimoshirera inkantaiya aparoni omperataari
itzimi iflaapairi ivinkatharite aamaventa ikantaka. Omaperora nonkante, aritake iromi-
saikairi jovapiintaita iriitake oyiitainerine irovarite. 38 Kimoshirera inkantayetya,
intzime irifieetapairi aamaventa ikanta, onkantavetya te iriyote tsikapaite irareetya,
niyankiite terika onkitaitzimatake. 39 Pinkemero iroka. Aririkami iriyote aparoni
ashitaanitachari impokatye koshiterine, ari iraamaventakyaami, eero ikoshitaaran-
taitzirimi. 40 Iro piyoteri eerokaite, ontzimatye paamaventayetya. Tema te piyote
tsikapaite impiyantaiyaari Itomi Atziri.”

Kaariperori omperataari
(Mt. 24.45-51)

41 Ari ikantanake Pedro: “Pinkathari. ¢Arima nokaratziri maaroni atziri
poshiyakaaventakena?” 42 Ikantzi Jesus: “Pinkempitakotyaari aparoni otzikataari
kameethashireri itzimi pampithashiretachari kameetha. Jookanakeri ipankoki
omperatariri, ikantanakeri: ‘Pamenenari ikaratzi saikatsiri pankotsiki.” 43 Kimoshirera
inkantya irika omperataari, aririka impiye ivinkatharite ifiaapairi jimonkaraakero
ikantanakeriri. 44 Aritake ishinetaakeneri iraamaakoventyaaniri okaratzi
jashitari. 45 Irooma inkantashiretakemi omperataari: ‘Eero ipiyita novinkatharite.’
Impofia irantavaitakeri ikaratzi jomperaitari eejatzi inkempitaakero tsinane
jomperaitari. Jatake irovatziivaitya, ishinkivaitya. 46 Onimovaitziri irika omperataari,
iromapokashitaiyaari irareetaiya omperatariri. Irimaperoteri irovasankitaapairi,
irookapairi janta tsika ikashiyakaitakari kisoshireri. 47 Tema irika omperataari
jiyovetakaro okaratzi inintakaavetariri ivinkatharite, temaita iraamaventaiyaari
impiye. Irootake impasaperoitantyaariri. 48 Iriima itzimi kaari iyotakoterone okaratzi
inintakairiri, eero ipasaperoitairi. Tema ikaratzi ishinetaayeetziri irantaperoyeteromi
ikovaitziri, osheki iromperaityaari. Intzimerika osheki javentaayeetakari, osheki
inkovakoyeeteriri irirori.”

Ifiaaventakota Jesus
(Mt. 10.34-36)

49 “Tema iro nopokantari novasankitairi kaariperoshireri, okempivaitakaro iri-
imi paampari namakemi Kkipatsiki. Osheki nokovataikemi etataitya irovasanki-
taayeete, aperotaiyaami kaariperori. 50 Iro kantacha ontzimatye netanakyaaro
naaka nonkemaantsitanakya, irojatzi nomonkaraantakyaarori. 51 Pifiaajaantake iro
nopokantari ifiaamatsiyeetairo atziri isaike kameetha. Afia nopokakera, namatziiro an-
taminthatavakaantsi. 52 Irofiaaka irifieetero irantaminthatavakaiya atziri isaikavanko-
tavakaiyani, apite atziri irantaminthateri pashine atziri karatatsiri mava. 53 Aparoni
itomi. Ompithokashityaaro tsinane 1n1ro ompiyatzityaaro ee]at21 iniro. Omp-
ithokashityaaro tsinane ayirontari, ompiyatzityaaro eejatzi ayiro.’

¢ Tema piyotero kantainchari?
(Mt. 16.1-4; Mr. 8.11-13)

54 Ipofia Jesus ikantziri atziri piyotzimentakariri: “Tema aririka pifieero menkori
ikyaapiintzi ooryaatsiri, pikantapiintzi: ‘Omparyaatye inkane.’ Omata pikantakeri.
55 Tema aririka pinkemero tampyaa ompofieeya katonko, pikantapiintzi: ‘Osaryaatye
kameetha iroka kitaite.’” Omata okaratzi pikantziri. 56 jKamataviri! Piyovetaro eeroka
tsika okanta pifiaayetapiintziro inkite, eejatzi kipatsi. ¢Opaitama Kaari piyotakotantaro
okaratzi kantachari irofiaaka?”

Paapatziyaari kisaneentzimiri
(Mt. 5.25-26)
57*sOpaitama kaari pamenantaro eeroka okaratzi kameethatatsiri? 58 Aririka intzime

kishemineri, impofia iraanakemi pinkatharentsiki, pintharovakote eeroka avotsiki,
pinkanteri: ‘Eero pikisavaita, thame aakameethatavakagaiya.” Tema aririka iraree-
takaakyaami pinkatharentsiki, inkantaitakeri aamaventaneri: ‘Paanakeri irika.” Iro-
jatzi iraantaitanakyaamiri irashitakoitemi. 59 Tema eerorika pipinatashitari okaratzi
pireevere, eerora pifiagairo iroimishitovakaantaimi. Omaperora.”

13

Eerorika povashaantairo pameyetari, ari pimpeyaashitaiya
1 Ari ipokaiyakeni kamantziriri Jesus, tema Pilato jovamaakaantake Galilea-satzi
janta ipometajaantaitapiintziniri Pava piratsi. 2 Ikantanake Jesus: “¢Piflaajaantzima

eerokaite iro jantantaitakaroriiroka tsika ikantaitakerijovamaitakeri, tema janaatziiri
ikaariperoshiretzi pashine Galilea-satzi? 3 Nokantzi naaka: Te ari onkantya. Eerorika
povashaantziro pameyetari eeroka, ari pinkempitakotaiyaariirirori. 4 Ariikempitakari
karatatsiri 18 kamaintsiri atsinakakeri pankotsi janta Siloé, ¢pifiaajaantzima iri maper-
otzirori ikaariperoshiretzi janayiri pashine Jerusalén-satzi? 5> Nokantzi naaka: Tera ari
onkantya. Tema eerorika povashaantziro pameyetari, ari pinkempitakotaiyaari.”

Joshiyakaaventaitziro pankirentsi kaari kithotatsine

6 Ipofia Jesus joshiyakaaventanakero, ikantzi: “Otzimi aparoni atziri ivankire
irovaneki. Aparoni kitaite jiyaatake iramenero tzimakerika okitho, temaita irifiaapaake.
7 Tkantakeri aamakoventaniriri: ‘Tzimake mava osarentsi nopokaveta nameniro
novankire onkithote, temaita nofie. Pinchekero, amenaashivaita okatziya jaka.” 8 Ari
jakanakeri irirori, ikantzi: ‘Eero novinkatharite, afiaavairo iroka osarentsi eerorika
okithotzi, nonkithatashitavakero oponkitziki notyaakitavairo onkithotantyaari.
9 Aririka onkithotai, kameetha onatzi. Irooma eerorika, aripaitera pintovakaantero.””

Jovavisaakotziro Jesus aparoni tsinane Kitaite imakoryaantaitari

10 Tkanta jiyotaantzi Jesus Kkitaite jimakoryaantaitari janta japatotapiintaita, 11 ari
osaikiya aparoni tsinane tzimakotaintsiri 18 osarentsi jaakaitziro. Tsinkamitzitake,
te onkante onkatziye kameetha. 12 Ikanta ifiaapaakero Jesus, ikaimapaakero, ikantziro:
“Tsinané, eshitakotaimi pimantsiyaveta.” 13 Jantzitakero kapicheeni otsinkamitzitake.
Tampatzikatanai kameetha. Osheki otharomentaventanakari Pava. 14 Iro kanta-
maitacha te onimoteri jevatatsiri japatotapiintaita, iniroite ikisanaka, ifiaakeri jovash-
inchaantake Jesus kitaite jimakoryaantaitari. Ikantanakeri atziriite: “Tzimatsi 6 kitaite
jantavaitantaitari, ari pimpokeri inkene irovashinchagaitemi. Te onkameethate kitaite
jimakoryaantaitari.” 15 Irojatzi jakantanakari Jesus, ikantzi: “jKamataviri! Kitaiteriki
jimakoryaantaitari pithataryaakotapiintziri pipira pashitakoyetziri pirakairi imire.*
16 Tema iroka tsinane asheninka onatzi, iro isarontari Abraham-ni tzimakotake 18
osarentsi ifaashitakaakaro peyari. ¢Tema onkameethate ovashincheero Kkitaite jimako-
ryaantaitari?” 17 Ikantanakera Jesus, iniroite ipashiventanaka ikaratzi kisaneentziriri.
Iro kantamaitacha kimoshire ikantaiyanakani atziri ikaratzi fiaakerori jantakeri Jesus.

Joshiyakaaventaitziro okitho inchato iryaanitatsiri
(Mt. 13.31-32; Mr. 4.30-32)

18 Ipofia ikantanake Jesus: “;Opaitama oshiyari ipinkathariventantai Pava? ¢lpaitama
noshiyakaaventemirori? 19 Afia oshiyaatyaaro aririka impankiitero okitho iryaanitat-
siri pankirentsi. Tema tzimatsi aparoni atziri pankitakerori irovaneki, anaanakero
pashine pankirentsi, antaro otevayetanake, ari imavoshiyetari tsimeri otsimankat-
apeshitake.”r

Joshiyakaaventaitziro shineyakairori tanta
(Mt. 13.33)
20 Iponia japiitakero ikantzi Jesus: “¢Ipaitama noshiyakaaventemirori ipinkathariven-
tantai Pava? 21 Afia okempitatyaaro shineyakaarori tanta. Aparoni tsinane, aakero
kapicheeni, okonovakero tantapatha, tekera osamanite, shineyanake maaroni.”

Ifiaaventaitziro iryaanityenkakiini ikyaapiintaitzi

(Mt. 7.13-14, 21-23)

22 Tthonka ikenayetake Jesus nampitsiki jiyotaantayetzi. Irojatzi ikenantanakari
Jerusalén-ki. 23 Ari josampitaitakeriri, ikantaitziri: “Pinkathari, ¢kapichema avisako-
taatsine?” Ipofia ikantzi Jesus: 24 “Ontzimatye pifiaashintsitya pinkempitakaantyaaro

13:15 Iri ipirayetari janta: buey ipofia asno. T 13:19 Iro ikantakoitzi jaka okitho iryaanitatsiri pankirentsi
paitachari mostaza, iro shookatsi inampiki pashine atziri.

pinkyaagaatyeemi iryaanityenkakiini ikyaatapiintaitzi. Tema osheki kovavetachane
inkyaantaiyaaro, eeromaita imatziro. 25 Aririka irashitanakero ipanko ashitarori, iro-
jatzirika pisaikake jakakiroki, pinkantavetya: ‘Pinkathari, pashitaryeenaro.” Impofia
irakanake irirori, inkante: ‘Te niyotemi tsika pipofia eeroka.’ 26 Impofia pinkantave-
tanakya eeroka: ‘¢Tema piyotena akaratziranki avaiyani, akaratziranki iravaitaiyini?
Piyotaantapiintake nonampiki.’ 27 Inkante irirori: ‘Omapero, te niyotemi tsika pipofia.
Piyaataveete pankiventarori kaariperori.’ 28 Arira piraavaityaari, patsikaikivaitya,
aririka pifaayetairi Abraham, Isaac, Jacob intsipataiyaari ikaratzi kamantantaneri-
ite isaike ipinkathariventantai Pava. Irooma eeroka jakakiroki pisaikai. 29 Tema
inkarate avisakoshiretaatsine impofiaayetaiya tsikarika overaapaa kipatsi, isaikayetai
irayooyetairi Pava tsika ipinkathariventantai. 30 Tema tzimatsi etayetarori irofiaaka, iri-
ira feerone irimpoiyetai. Tzimayetatsi eejatzi impoiyetatsiri irofiaaka, iriira fiaayetairone
iretayetaiyaaro.”

Jiraaneentakotaro Jesus Jerusalén
(Mt. 23.37-39)

31 Ari jareeyetapaaka Fariseo, ikantapaakeri Jesus: “Piyaatai, kaakitaintsi Herodes
ikovi irovemi.” 32 Ikantzi Jesus: “Piyaate, pimpiyanake, pinkanteri kempitakariri
sagari, novashinchaayetziri jaakiri kamaari, novashinchaayetziri mantsiyari. Intaani
okapatapaaka mava kitaite nonkaratantyaarori nantziri. 33 Iro kantamaitacha, eekero
niyaatatye irojatzi mavatapaintsine Kkitaite, tema iro aritatsi irovayeeteri maaroni
kamantantaneriite Jerusalén-ki. 34 jJerusalén-satziite! Osheki povake kamantanta-
neriite. Pitsitokayetakeri ikaratzi jotyaantaveetakamiri. Tema nokovavetapiintaka
nonkempityaarimi tsimeri isamoronkiitziri iriryaanite. Ari nonkanterimi naaka
ikaratzi notomintaari. Iro kantamaitacha te pinkovaiyeni. 35 Iroka pinampi tsika pi-
saikapiintayeveta, eero ifieetai impaitya nampitaiyaarone. Pinkeme nonkante: Eerora
pifiiitaana, irojatzi apaata pinkantantaiyaari: ‘Tasonkaventaari inatzi, tema Pinkathar-
entsi apaitziri otyaantakeriri.” ”

14

Jesus jovashinchagairi eeniyavaitatsiri

1 Okanta aparoni Kkitaite jimakoryaantaitari, ikenake Jesus ipankoki ijevare Fariseo
iroya. Osheki kempoyaakeriri ompaitya iranteri. 2 Ariya isaikakeri janta aparoni
mantsiyari eeniyavaitatsiri. 3 Ipofia Jesus josampitakeri iyotaantayetzirori Ikantakaan-
taitane itsipataakeri Fariseo, ikantziri: “Kitaite jimakoryaantaitari onatzi irofiaaka,
itema oshinetaantsite ovashinchaante?” 4 Te irakaiyeni, irojatzi imairetaiyakeni. Jaak-
eri Jesds mantsiyari, jovashinchagairi, jotyaantairi. 5 Ipithokashitanakari irikapay-
eeni, ikantziri: “Aririka irotetya pipira omoroki kitaite jimakoryaantaitari, ¢tema ari
pinoshikairi thaankiperoini?”* 6 Tema tekatsi inkante irakanakeri.

Oimoshirenkachari aavakaantsiki L ) ]
7 Ari isaiki Jesus ipampoyiiri inkarate ayooterine ijevare Fariseo, tharovako ikan-

taiyani ikovi irosatekayetya intsipatantyaari jevari iroya. Ipofia Jesus joshiyakaaven-
tanakeneri, ikantanake: 8 “Aririka inkaimayeetemi poimoshirenkya aavakaantsiki,
eerora pikovashita posasatekatya pinkove pintsipatyaari jevari, tema tzimatsi pashine
pokatsine anaakotzimiri jiriiperotziri irirori. 9 Aririka irareetapaakya kaimakaantz-
imiri, inkantapaakemi: °‘Eero posasatekata eeroka, piyaate pisaike jantyaatziini.’
Iniroitera pimpashiventanakya. 10 Afia iro kameethatatsi aririka piyaate eero
posasatekavaita, pisaikapaake jantyaatziini. Impofia impokake kaimakemiri, inkan-
temi: ‘Asheninka, pimpoke posatekya eeroka janta.” Aripaitera irifiaapinkathayeetemi.

3k
14:5 Iriipirayeetarijanta: buey ipofia asno.

11 Tsikarika itzimi kovashivaitachane irifiaapinkathayeeterimi, aritake irifiaakero intsi-
nampashiretakaitairi. Iriima tsika itzimi tsinampashirevaitatsiri, iriitake fieerone
ifiaapinkathayeetairi.”

12 Ipofia ipithokashitanakari Jesus aanakeriri irovakaiyaari, ikantziri: “Aririka
pinkaime atziri povakaiyaari, eero pikaimashitari pisheninkajanotari eeroka,
pirentzi, ipofia ikaratzi ashaarantachari, tema ari onkantake impiyataiyaami eeroka
irovakaiyaami. 13 Aririka poimoshirenkya, iri pinkaimayete ashinonkainkari,
mavityaakiri, pesaponthoyetatsiri. 14 Ari pifieero pinkimoshiretai, tema irikapayeeni,
eero okantzi impiyataiyami apaata iroimoshirenkya. Iro kantamaitacha ari
impinayeetaimi pantakeri aririka irafiaayetai kameethashireri.”

Joshiyakaaventaitziro iniroite jovaita

15 Tkanta ikemavakera aparoni ikaratzi isaiki jovaiyani, ikantanake: “Kimoshirera
inkantya inkarate ovaachane impinkatharitanakerika Pava.” 16 Ipofia ikantzi Jesus:
“Tzimatsi aparoni atziri, jovetsikakaante iniroite oimoshirenkaantsi, ari irovaiyaani.
Ithonka ikaimakeri ikarataiyini. 17 Ikanta omonkaratapaaka irovantyaari jotyaantak-
eriiromperatane inkamanteri ikaratzi ikaimakaantakeri, tema irootaintsi irovaiyaani.
18 Tera inkove impokaiyeni ikaratzi ikaimakaantaveetakari. Jetanakaro aparoni,
ikantzi: ‘Eero okantzi niyaate, niyaatatye namenero ovaantsi namanantakeri. Irootake
eero okantanta niyaate.” 19 Ikantake pashine: ‘Niyaatatye noflaantyaari namanantakeri
nopirapayeeni, irootake eero okantanta niyaate.’t 20 Ari ikantake pashine eejatzi: ‘Eero
okantzi niyaate, tema ovakera naavakaaka.” 21 Ipofia ipiya omperataari, ikamanta-
pairi ivinkatharite kantainchari. Iniroite otsimaanakari, ikantanakeri iromperatane:
‘Piyaate, paniitero tsika overaa nampitsi, pamakeri ashinonkainkari, mavityaakiri,
pesaponthoriite inkarate pifieeri janta.” 22 Ari jimatakero iromperatane. Ipofia ikan-
tairi ivinkatharite: ‘Nomatakero okaratzi pikantakenari. Iro kantamaitacha eeniro
okaankitzi pankotsi.” 23 Ipofia ikantziri iromperatane: ‘Pinthonkero paniitero avotsi,
piyaayete tsikarika, pishintsiventeri inkarate pifieeri janta, impokeeta ojaikityaata
nopanko. 24 Pinkeme nonkante: Oshekira netavetakari nokaimakaantziri, eeromaita
ifaajatziro iroya kapicheeni novetsikakaantakeri ovaritentsi.” ”

Pomerentsitachari ankempitakotyaari Cristo

25 Osheki ikaratzi oyaatakeriri Jesus. Ipofia ipithokashitanakari, ikantziri: 26 “Afia
iro onimotzimiri petakoyetari piri, piniro, piina, pitomi, pirentzi, pitsiro, petakota
eejatzi apaniro eeroka. Iro kantacha aririka anaanakero okaratzi petakotyaanami
naaka paventaana, tera pinkyaaryoote pinkempisantena. 27 Ontzimatye pinkyaary-
ooventero nofiaaventayetakemiri, onkantavetakya impaikakoitemi. Aririka povashaan-
takero, eerora nokempitakaantami eeroka niyotaane. 28 Aparoni kovatsiri irovetsike
pankotsipenthakii, iretavakyaaro impampithashiretya tzimatsirika irimatantyaarori
irovetsikero. 29 Ari onkantya inthonkantyaarori iretanakyaaro irovetsikero, tema
aririka irookaventakero ari ishirontaventakyaari inkarate fieerine. 30 Inkantaiyeni:
‘Piflaamatsiteri irika, te iraavyeero, jookashitaro.” 31 Ari ikempitari eejatzi, apa-
roni pinkathari tzimatsiri 10,000 irovayirite, iriminthatya irovayirityaari pashine
pinkathari tzimatsiri 20,000 irovayirite. Ontzimatyeera iretavakyaaro impamp-
ithashiretavakya, aririka iroitsinampaakeri. 32 Ifiaakerorika eero joitsinampairi,
eenirora joveraa intaina pashine pinkathari pokatsiri irovayirityaari, irotyaantake
kanterine: ‘;Tsikama ankantyaaka eero ovayiritavakaanta?” 33 Ari okempitari ee-
jatzi ontzimatye petavakyaaro pimpampithashiretavakya eerokaite, tema eerorika
povashaantziro petakoyetaro okaratzi pashiyetari, eerora nokempitakaantaami niy-
otaane.”

T 14:19 Iri kantakotachari jaka nopirapayeeni, karatatsiri 5 buey.

Kempitarori tzivi kaari katyotaatsine
(Mt. 5.13; Mr. 9.50)

34 “Tema kameetha okanta tzivi okatyotzi. Iro kantacha aririka inkonovaitero tsika
ompaitya, eero apantaaro inkatyokantaityaaro. 35 Tekatsi apantaiyaarone tzivi, eero
aritaajatzi eejatzi isaiponkitzitantaityaaro pankirentsi, ontzimatye irookaitero. Kovi-
roriinkemathatero iroka, irovayempitatya inkempisante.”

15

Jiflaaventaitziri oisha peyavetachari
(Mt. 18.10-14)

1 Osheki kovakotziriri kireeki isheninka itsipatakari atziri kaariperoshireri, ikem-
pisantzi jiyotaantzi Jesus. 2 Ikanta Fariseo itsipatakari iyotzinkariite, iflaaventanakeri
Jesus, ikantzi: “Pameneri irika, ikempiyakari atziri kaariperoshireri, itsipatari jovapi-
intaiyani.”

3 Ipofia Jesus joshiyakaaventanakeneri, ikantanake: 4 “Tzimatsi piratachari ikaratzi
100 iroishate. Okanta aparoni kitaite, ipeyaka aparoni iroishate, jookanakeri
pashine 99 oisha tsika te inampiitaro, jatake ikokovatairi peyeenchari. ¢Tema pi-
matziro eeroka iroka? 5 Ikanta ifiaapairi iroishate, kimoshire ikanta janatapairi.
6 Tema jareetara ipankoki, japatotapairi isheninka, ikantapairi: ‘Pimpoke pintsi-
patyaana aimoshirenkya, tema nofiagairi noishate peyavetainchari.’ ” 7Eekero ikantatzi
Jesus: “Arira onkempitagaiya inkiteki, iniroite inkimoshireventaiteri aparoni atziri
ovashaantairori ikaariperoshireveta. Iranaanakeri 99 kameethashiretaiyatsiri.”

Joshiyakaaventaitziri kireeki peyavetachari

8 Ipofia ikantzi: “Aparoni tsinane tzimatsi 10 oireekite. Okanta aparoni kitaite
ipeyapithatakaro aparoni oireekite, ovaampatake ootamento, opishitakero maaroni
opanko okokovatairi oireekite.* 9 Okanta ofagairi, okaimakeri osheninka, okantak-
eri: ‘Pimpoke, pintsipatyaana noimoshirenkya, tema nofiagairi noireekite peyavetain-
chari.’ 7 10 Eekero ikantatzi Jesus: “Arira inkempitagaiya imaninkarite Pava iniroitera
inkimoshireyetai ifiaakerika aparoni atziri jovashaantairo ikaariperoshirevaitzi.”

Ifaaventaitziri tomitsi aparavaitatsiri

11 Ipofia ikantanake eejatzi Jesus: “Aparoni atziri tzimatsi apite itomi. 12 Ikanta
iyaapitsi itomi, ikantakeri iriri: ‘Apd, pimpenaro okaratzi pashitakaiyaanari. Ari
ikantakero, itsiparyaakeneri itomi okaratzi irashitakaiyaariri apaata aparopayeeni.
13 Tekera osamanite, jatake iyaapitsi itomi intaina pashineki nampitsi. Ari japar-
avaitashitakari iireekite. 14 Ikanta japerotakeri japaratakeri maaroni, ifieetake
iniroite tashetsi janta nampitsiki. Ari ikovityaanaka ikaratzi japaratashivaitakari.
15 Ipofia jiyaatashitakeri nampitarori janta ikovi antavairentsi, jotyaantaitakeri iraa-
maventyaari chancho. 16 Iniroite itashaake, ikovake irayooteri chancho, tema tekatsi
perine iroyaari. 17 Ipofia ikantashiretanake evankari: ‘Osheki janintaavaita jovatzi-
ita antavaitatsiri ipankoki ashitanari, ¢ipaitama nashinonkaantavaitantari naaka jaka
notasheneentzi? 18 Ontzimatye niyaatai ashitanariki, nonkantapairi: Ap4, tzimatsi
kaariperori nantzimotakemiri, eejatzi nokempitaakeri Inkitesatzi. 19 Te arite pinkem-
pitakaantaina pitomi, intaani nokovi pinkempitakaantenari ikaratzi antavaitzimiri.’
20 Ari ipofia ikatziyanaka, pokai ashitariki. Ikanta ashitariri, amenavooKkitatsi irirori
ifiaavairi ipokai, ishiyashitavaari, javithanotavairi, inintaaporotavairi. 21 Ikantapaake
itomi: ‘Apa, tzimatsi kaariperori nantzimotakemiri, eejatzi nokempitaakeri Inkitesatzi.
Te arite pinkempitakaantaina pitomi.’ 22 Iro kantamaitacha ashitariri, ikantakeri

15:8 Ikantakoitzirijaka “kireeki,” irijatzira ipaitayeetziri “dracma,” kireeki inatzi jashiyetari Grecia-satzi. Iriitake
ipinatantaitariri antavaitatsiri aparoni Kitaite.

iromperatane: ‘Pamake irooperori kithaarentsi, pinkithaatavairi notomi. Poveneri
irakoki mareryaatatsiri, pinkyaantakaiyaari eejatzi zapato. 23 Impofia pamenake
evonkiri vaca kameetha ivathate, povamayeri. Nokovi aimoshirenkya. 24 Tema irika
notomi kamavetaka, iro kantamaitacha afiagai iroflaaka. Pairani ipeyaka, ifieetairi
irofiaaka’’ Ari jetanakaro joimoshirenkaiyani.

25 Tkanta irantarite irirentzi saikatsi jantavaitzi ovaantsiki. Pokai pankotsiki, ikema-
paatziiri joimoshirenkaiyani. 26 Josampitapaake aparoni iromperatane opaita iki-
moshiretantaitari. 27 Ari ikantanakeri: ‘Areeta pirentzi, irootake jovamaakaatan-
takari piri evonkiri vaca, tema kameetha jareeta pirentzi tekatsi avishimoterine.’
28 Ari ikisapaaka, te inkove inkyaapai pankotsiki. Ipofia jiyaatashitakeri iriri, osheki
ipankiventakari intsipatantyaariri joimoshirenka. 29 Irojatzi ikantantanakariri iriri:
‘Pifiaavetana naaka osamani nosaikimotzimi, tekatsi nantzimotemi. Tetya pimpajaatena
aparoni piratsi noimoshirenkya.f 30Iro kantamaitacha ipokaira iyeka thonkitakemiriri
piireekite ipiro mayempiro, iriiya povamainiri vathatatsiri poimoshirenkavairi.” 31 Ari
jakanake iriri, ikantziri: ‘Notomi, ari pashi poviro pisaikimotakena eeroka, maaroni
okaratzi nashitari, eerokara ashitaro maaroni. 32 Irootake ankimoshiretantyaari
irofiaaka, tema irika pirentzi, kamavetaka, iro kantacha afiagai irofiaaka. Ipeyavetaka

r”

jifieetairi irofiaaka.

Joshiyakaaventaitziri kaariperori omperataari

1Ipofia Jesus ikantakeri eejatzi iriyotaane: “Tzimatsi aparoni atziri ashaarantachari.
Itzimi irirori iromperatanepayeeni. Okanta aparoni Kitaite tzimatsi pokaintsiri, ikan-
taitakeri ashaarantachari: ‘Irika ijevare pomperatane, japaratakemiro pashaakaro.’
2 Tkanta irika ashaarantaneri ikaimakeri iromperatane, josampitakeri: ‘;Opaitama
pantakeri? Nokemake ikantaitana. Nokovi pofiaakenaro okaratzi pantavaitakenari.
Tema ari okaratapaake pijevatziri nomperatanepayeeni.’” 3 Ari ikantashiretanake
irika omperataari: ‘;Tsikatya nonkantyaaka irofiaaka? Iromishitovatyeena omperata-
nari. Te onkante nompankivaite, aririka nonkampitante impashityaana, osheki nom-
pashiventya.” 4 Ipofia ikantashiretzi: ‘Niyotake ompaitya nanteri iraakameethatanta-
ityaanari pankotsiki aririka iromishitovaitakena.” 5 Japatotakeri ikaratzi ireevetziriri
ivinkatharite, ikantakeri etakarori: ‘¢Tsikama ikaratzi pireevetziri novinkatharite?’
6 Tkantzi irirori: ‘Nireevetziri ikaratzi 100 inchatonaa jovaitzi yeenkantsi.’ Ipofia
ikantziri: ‘Jiroka pireevere, thaanki posankinate, intaani inkaratai 50 inchatonaa
pireeveteri.” 7 Ipofia josampitakeri pashine ikantziri: ‘¢Eeroka tsikama ikaratzi
pireevetzi?”  Ikantzi: ‘Nireevetzi okaratzi 100 ipiyotakoyeetziro trigo.” Ipofia
ikantziri eejatzi: ‘Jiroka pireevere, posankinate, intaani onkaratai 80 ipiyotakoyeet-
ziro.” 8 Ikanta irika pinkathari, jofiaakantakeri iromperatane tema ifiaakeri omatatzi-
iri jiyotzi tsika inkenakairo kantainchari. Arira ikantayetari atziripayeeni irofiaaka,
imatatya jiyotzi tsika ikenakairo iraakameethayetantyaariri isheninka, janayiri tsika
ikanta kempisantzinkariite.” 9 Irojatzi ikantantanakari Jesus: “Ontzimatye piyote
paakameethatantyaaro pashaarantayetari irofiaaka onkantavetya te apantaperotaro,
iroora onantaiyaari iraakameethayeetaimi apaata eeroka janta inkiteki.

10 Ttzimirika kyaaryootaintsiri kapicheeni, iriitake kyaaryooperotaatsine.
Itzimirika kaariperoshiretatsiri kapicheeni, iriitake maperotairone inkaariperotai.
11 Terika pinkyaaryooventero ashaakarontsi kaari apantaperotaro jaka, tekatsira
ameentyaamine irooperoriki. 12 Terika pinkyaaryooventero ashinentsi, tekatsira
pemineri pashityaari eeroka. 13 Tekatsira aparoni omperataari materone

T 15:29 Ikantakoitzi jaka “piratsi,” iriitakera cabra.

irantavaitene apite pinkathari. Tema aparoni inkovaperote jomperatari,
iriima pashine inkisaneentakeri. Ari okempitari eejatzi, tekatsira materone
inkempisanteri Pava, aririka impampithashiretakotero ashaakarontsi, kempivaitaka
omperanatatyeeyaarimi.”

14 Ari ikaratzi ikemaiyakeni Fariseo, tema irijatzi nevetarori ashaakarontsi, ishi-
rontzimentakari Jesus ikemiri ikantayetakeri. 15 Ipofia ikantanakeri: “Piyotzi
potzikaaventaiyani eeroka eero jiyotantami atziri, iro kantamaitacha jiyotzimiro Pava
okaratzi pipampithashireyetari. Tema okaratzi irooperotziimovetariri atziri, ipinki-
matziro Pava.”

Ikantakaantaitane ipofia ipinkathariventantai Pava
16 “Tema pairani ifiaaventayeetakero Ikantakaantaitane ipofia irosankinare kamantan-
taneriite. Ipofia ikinkithatake Juan. Ikematziiro irofiaaka atziriite Kameethari Naantsi
tsika ikanta ipinkathariventai Pava. Iniroite ikovi irifieero okempitaro ishintsitaitzi
aririka irovayiritaitya. 17 Te opomerentsita aperotaiya apaata kipatsi eejatzi inkite, iro
kantamaitacha eero aperotzimaitaatsi Ikantakaantaitane.”

Jiyotaantzi Jesus ikantzi: “te apantyaaro pookero piina”
18 “Itzimirika ookerone iina, aririka iragai pashine tsinane, jimayempiventakero
etavetarori. Ariikempitari eejatzi agairone tsinane jookiri oime, imayempitake irirori.”

Ashaarantachari ipofia Ldzaro

19 “Tzimatsi aparoni atziri ashaarantachari, tsika itzimi ovaneenkatachari
ikithaatapiinta. Jaakoventaro Kitaiteriki joimoshirenka ovaneenka jovatziivaita.™
20 Tzimitacha eejatzi aparoni ashinonkaavaitachari ipaita Ldzaro, ithonka
ipathaavaitake irika. Ari jonoryaapiinta jakakiro ipankoki ashaarantaneri.
21 Triitake kovatsiri iriyoyeero jovaryaayetziro irovanaro ashaarantachari. Pokatsi
otsitzi ithotziri ivathaaroki. 22 Ikanta apaata kamake ashinonkainkari, jaanakeri
imaninkarite Pava, jatake isaikira Abraham. Ipofia kamitaka eejatzi ashaarantachari,
ikitaitakeri. 23 Tkanta janta sarinkaveniki, osheki ikemaantsivaitaka irika
ashaarantavetachari. Jamenakotakeri intaina jifiaatziiri Abraham itsipatakari Lazaro.
24 Ari ikaimanake irirori, ikantzi: ‘Chariné, Abraham, pineshinonkatena. Potyaanteri
Lazaro iramaajatakena kapicheeni jifiaa nomiretavakyaari, tema itashineentatyaana
shintsiini paampari.” 25 Ikantanake Abraham: ‘Nochariné, poshiretyaaro pashaakaro
pairani, eejatzi ikempita Lazaro joshiretaro ifiaashivaitakari. Iro kantamaitachari
kimoshire ikanta irirori jaka, irooma eeroka ontzimatye pinkemaantsivaitaiya.
26 Tekatsi pinkene pimpoke, tzimatsi iniroite impereta otzikairi, eero okantzi
eejatzi niyaatashitemi eeroka.” 27 Eekero ikantaveta irirori: ‘Pinkeme nokantzimi
chariné, potyaante jatatsineri isaiki ashitanari. 28 Tzimatsi janta ikaratzi 5 nirentzi,
pinkamanteri eero ipokanta irirori jaka, osheki jifiaashitaitaro! 29 Ari ikantzi
Abraham: ‘Tzimatsi Ikantakaantakeri Moisés, tzimatsi eejatzi ikantayetakeri
kamantantaneri, iro inkempisanteri.’ 30 Ipofia ikantzi eejatzi: ‘Eerotyaami,
Chariné, Abraham. Tzimatsirika aparoni kamatsiri kamantairine afaatsiri atziri, ari
irovashaantairo kaariperori jameyetari.” 31 Eekero ikantanakitzi Abraham: ‘Tema te
inkempisantero ikantayevetari Moisés eejatzi ikantayetakeri kamantantaneri, eerotya
ikempisantaajatziri inkamantavetyaari aparoni kaminkari.””

17

Eero pantakaantziro kaariperori

16:19 Iro ikantakoitziri jaka “ovaneenka,” kithaarentsi jonkeromaitatsiri. Osheki ovinaro iroka. Intaani
ikithaayetaro ashaarantachari.

1 Ipofia Jesus ikantanakeri iriyotaane: “Ari intzimapiintatye antakaanterone
kaariperori. Inkantamacheeteri irika. 2 Tsikarika itzimi antakaakerine kaariperori
aparoni eentsi aventaanari, ari irovasankitaayeetairi. Iro kameethatatsimi
inthayeeteneri mapi ikentsiki, iroviinkaitakeri inkaareki, ari onkantya eero
ikaariperotakaantantami. 3 Ontzimatye pampaventya eeroka. Tema intzimerika
aparoni antzimotemine Kkaariperori, pinkaminairi.  Aririka irovashaantanairo
jantayevetakari, pimpeyakotero jantzimovetakamiri. 4 Ari okempitari eejatzi.
Tzimatsirika atziri osheki irantzimotapiintakemi, okempitaajatatyaama onkarate
7 irapiipiitero aparoniki kitaite, ontzimatyeera papiipiiteri pimpeyakoteri aririka
impokashitapiintakemi inkovakotemi pimpeyakotairi.”

Paventaaperotakaina

5 Ikanta Otyaantajanoriite, ikantanakeri Jesus: “Nokovi poshiretakaaperotyaana.”
6 Ipofia ikantzi Avinkatharite: “Onkantavetakya eero iniroitetzi poshiretaana, onkem-
pityaaro okitho iryaani pankirentsi, aritake pimatakero iniroite inchato katziyeen-
chari, pinkantero: ‘Pishirinke, piyaate pinkatziye janta inkaareki.’ Nonkante, arira

omatakya.”*

Irantayeteri omperataari

7“Aririka intzime pomperatane, pifiaavairi irareetaiya joshevavaitzi povaneki, jaa-
maakoventari pipira ¢arima pinkantavairi: ‘Payootapaina?’ 8 Afia eero, intaani pinkan-
tavairi: ‘Ponkotsitapai ovaritentsi. Povathakitya inkene poyiitena, irojatzi novan-
takyaari, nirake nomire eejatzi. Impofia pimpoite eeroka povaiya.” 9 ;jArima pimpaa-
soonketakeri okaratzi iranteri pomperatane? Afia eero. 10 Arira pinkempityaari eejatzi
eeroka, aririka pimonkarataakero okaratzi inintakaimiri Pava, omporfia pinkante:
‘Eero asagaaventavaita jomperayeetai, tema intaani amonkaraamatsitero okaratzi
ikovakaayeetakairi antero.””

Jovashinchagaitziri 10 pathaavaitatsiri

11 Ipofia javisanake Jesus iriyaatero Jerusalén-ki, ikenanakero Samaria-ki
ipofiaanakaro Galilea. 12 Ikanta jareetapaaka aparoniki nampitsi, ari jomonthaavakari
10 shirampari pathaavaitatsiri, intaina ikatziyeeyapaaka. 13 Ikaimaiyini, ikantzi:
“iIyotaantaneri Jesus, pineshinonkataina naaka!” 14 Ari jamenanakeri irirori, jifiaatziiri
ikatziyeeyani, ikantziri: “Piyaatashiteri omperatasorentsitaari iramenavakemiro
pivathaaro.” Ikanta jiyaataiyanakera, omapokashitaka opeyanaka ivathaaro,
eshitakoyetanai. 15 Ikanta aparoni ifiaakerora jeshitakotai ipathaavaitzi, tharomentaka
ipiyaa irirori, ikimoshireventanakeri iniroite Pava. 16 Jotyeerovashitapaakari iitziki
Jesus, ipaasoonketapaakeri. Irika piyaachari Samaria-satzira inatzi. 17 Ipofia ikantzi
Jesus: “¢Tema 10 ikaratzi eshitakotaatsi, tsikama ikenakeka pashine? 18 Tekatsira
nosheninka piyaatsine inkimoshireventairi Pava impaasoonketeri, intaani ipiya
pashinesatzi atziri.” 19 Ari ikantanakeri Jesus pathaavaivetachari: “Pintzinaanai,
piyaatai. Iro ovashinchagaimi poshiretana.”

Etantanakyaaroriimpinkathariventantaite
(Mt. 24.23-28, 36-41)

20 Tpofia Fariseo josampitakeri Jesus, ikantziri: “Tsikapaite etantanakyaarori
impinkathariventantai Pava.” Ari jakanake irirori:  “Omapokashitaiyaara
impinkathariventantai Pava. 21 Eero ikantaitzi: ‘Jiroka jaka. Jironta janta.’ Tema
aritake pinkatharishireventantai Pava.” 22 Ipofia ipithokashitanakari iriyotaane,
ikantziri: “Ari pinkovavetaiya apaata pifieerimi kapicheeni irika Itomi Atziri, eero

17:6 Iro ikantakoitzi jaka “okitho iryaani pankirentsi,” paitachari “mostaza,” iro shookatsiri inampiki pashine
atziri. Iro ikantakoitzi jaka “iniroite inchato,” paitachari “sicémoro,” irojatzi shookatsiri pashineki inampi atziri.

okantzimaita. 23 Ari pinkemake inkantaite: ‘Jirika jaka.” Pashine kantatsine: ‘Jirinta
janta.” Eerora piyaatashitziri, eero poyaatziri eejatzi. 24 Aririka impiye Itomi
Atziri, inkempitapaiyaaro oporeki ookatharontsi, ompofiaanakya tsika overaa kipatsi
irojatzi tsika janta othapitapaa. 25 Afia etavakya irifiaavakero inkemaantsitya iniroite,
irimanintavaiteri irikaite atziriite tzimayetatsiri iroflaaka. 26 Tema onkempityaaro
tsika okanta pairani eeniro isaikaveta Noé. Ari onkempitzitaiya eejatzi aririka
impokimatai Itomi Atziri. 27 Onimotziri atziri jovavaiyeta, jiravaitaiyini, jaavakaayeta
eejatzi. Irojatzi ikyaantanakari Noé irirori pitotsiki jovetsikakeri. Okanta oonkanaka
kipatsiki, aperotakeri maaroni atziri ipiinkake. 28 Ari onkempityaaro eeniro
isaikaveta pairani Lot. Onimotziri atziri jovaiyani, jiravaitaiyini, jiyomparitaiyani,
ipankivaitaiyini, jovetsikaiyini ipanko eejatzi. 29 Iro kantamaitacha omonkaratapaaka
kitaite ishitovantanakari Lot nampitsiki Sodoma, jomapokashitaka iparyaapaake
iririite paampari, ari japerotakari maaroni atziri itaga. 30 Aritakera onkempitagaiyaari
eejatzi aririka impiye Itomi Atziri. 3! Tzimatsirika saikatsiri jakakiroki ipanko,
arira impofiaanakya irishiye, eerora ikyaapanaatzi iraapanaate tsika ompaitya.
Itzimirika saikatsine irovaneki, irishiye tsika ikantara, eero ipiyapanaata.
32 Pinkinkishiretakotero okaratzi avishimotakerori iina pairani Lot. 33 Ikaratzi
etakovaitachari apaniro jantayetziro inevetashiyetari, ari impeyaashitakya. Iriima
inkarate kamimentenane jantanairo nokovakairiri naaka, aritake iravisakoshiretai.”
34 Eekero ikantatzi Jesus: “Tzimatsi tsipatavakaachane irimaye. Aparonira iraayeetai
inkiteki, iriima pashine irookayeetanairi. 35 Tzimatsi apite tsinane tsipatavakaachane
otononkavaitzi. = Aparoni iraayeetai inkiteki, irooma pashine irookayeetanairo.
36 Irisaike apite atziri irovaneki. Aparoni iraayeetai inkiteki, iriima pashine
irookaitanairi.” 37 Ipofia josampitanakeri ikantzi: “;Tsikatya janta Pinkathari?” Ikantzi
Jesus: “Tsikarika osaikai ivatha kaminkari, ari impiyoventyaarira tziso.”+

Ifiaaventaitziro kamaimetzinkaro ipofia kaariperori pinkathari

1 Ipofia joshiyakaaventanakero Jesus onkantya iramanayeetantyaarimi Kitaiteriki,
eero jovashaantayeetantaro. 2 Ikantzi: “Tzimatsi aparoni nampitsi, ari isaikiri
kaariperori pinkathari, te Iirifiaapinkathateri irirori Pava, iri ovatsipero te
irifiaapinkathateri atziri. 3 Ari osaikitari eejatzi aparoni tsinane kamaimetzinkaro.
Opokashitakeri kaariperori pinkathari, okantziri: ‘Nokovi pinkaimenari
kisaneentanari, povetsikainaro avishimotanari.’ 4 Teya inkovavetya pinkatharika.
Ipofia ikantashiretake: ‘Te nofaapinkathateri Pava, eejatzi nokempitairi atziri. 5 Iro
kantacha iroka kamaimetzinkaro, ontzimatye nantenero kameethari okoviri.
Nosamarokari aririka ofiaashirenkena ompipiyatashitena.”” 6 Ikantzi Jesus: “Pifiaakero
ikantashiretakeri kaariperori pinkathari. 7 Iri maperotzirori Pava irirori, eero
ishenkaatsi irantaineri kameethari ikoyaayetairi, tsika itzimi aakoventanaarori
jamanairi kitaiteriki.” & Eekero ikantatzi Jesus: “Eerora ishenkaita irantantaityaarori
kameethari. Iro kantacha aririka impiyapaake Itomi Atziri, ¢eekeroma irifiaapaatye
aventaapiintyaarine kipatsiki?”

Joshiyakaaventaitziri Fariseo ipofia kovakotziri kireeki isheninka

9 Tzimayetatsi pampithashiretachari kameethashire inatzi. Ipofia imanintashire-
vaitziri pashine atziri. Irootake Jesus joshiyakaaventantanakariri, ikantzi: 10 “Tzimatsi
apite atziri jiyaatake tasorentsipankokiiramane. Fariseo inatzi aparoni, iriima pashine
iri kovakotziriri kireeki isheninka. 11 Ikanta ikatziyapaaka Fariseo jamani, ikantzi:

T 17:37 Ikempitara afiaapiintziri amempori jevotaiyani, ayotzi tzimatsi kamaintsiri. Ari okempitari eejatzi aririka
afiaayetakero okaratzi ifiaaventayetakeri jaka Jesus, ayotzira irootaintsi impiyimatai.



LUCAS 18:12 120 LUCAS 18:30

‘Pava, iniroite nopaasoonketzimi, tema te nokempitari naaka pashine atziri, koshintzi
ini, kaariperoshire ikanta, mayempiri ini, ari ikempitakari irika kovakotziriri kireeki
isheninka. 12 Apitesatzi notzitapiintaro novarite avisayetzira kitaite jimakoryaan-
taitari, nookapiintzi kireeki ikaratzi ipinaitanari.’ 13 Ipofia irirori kovakotziriri kireeki
isheninka, ikatziyapaaka jantyaatziini, oyootapaaka jamani te iramene jenoki. Tema
okatsitzimoshiryaanakeri, ikantzi: ‘Pava, pinkaminthayena naaka, kaariperoshire

nonatzi.’ ”* 14 Ikantzi Jesus: “Iriitake jaakameethayeetairi irika, kameethashire ikanta
jiyaatail ipankoki, te inkempityaari pashine. Tema tsikarika itzimi iriiperovaitatsiri
irofiaaka, ari intsinampashiretakaitairi. Iriima tsika itzimi tsinampashirevaitatsiri
irofiaaka, ari irifieero iririiperotakaitairi.”

Itasonkaventziri Jesus eentsipayeeni

(Mt. 19.13-15; Mr. 10.13-16)

15 Ipofia jamayeetapaakeneri Jesus eenchaaniki, ikovaitzi irantantavakyaari
kapicheeni irako. Iro kantacha iriyotaanera Jesus, ikisathatavakeri amayetziriri
eentsi. 16 Irojatzi ikantantanakari Jesus: “Pishineteri eenchaaniki impokashitena.
Eero pithafiaana. @ Tema inkarate kempitaiyaarine irirori, iriitakera fiaagairone
ipinkathariventantai Pava. 17 Omaperora, eerorika ifiaapinkathaitziri Pava
inkempitakoityaari ikantara eentsipayeeni, eero ifieetairo ipinkatharitai.”

Evankari ashaarantachari
(Mt. 19.16-30; Mr. 10.17-31)

18 Tkanta aparoni pinkathari josampitakeri Jesus, ikantziri: “Kameethari Iyotaan-
taneri, ¢opaitama nanteri nofiaantaiyaarori kantaitaachaneri afiaantarentsi?” 19 Ipofia
jakanake Jesus, ikantzi: “¢Opaitaka pikantantanari: ‘kameethari pini?” Apanirora
ikantakaaro Pava ikameethatzi, tekatsi pashine. 20 Piyotakotakeroma Ikantakaan-
taitane, kantatsiri: Eero povantzi, eero pimayempitzi, eero pikoshitzi, eero pi-
thaiyakotanta, eero pamatavitantzi, piflaapinkathateri ashitamiri.” 21 Ari jakanake
evankari, ikantzi: “Iyotaantaneri, nothotyaakero maaroni irojatzi netanakaro pairani
eeniro neentsitapaakeni.” 22 Ikanta ikemakerira, ikantzi Jesus: “Tzimatsi aparoni
kovityaapainchari kaari pante. Pimpimantero okaratzi pashitari, pimpashiyetyaari
ashinonkaachari. Tema ari pifiagairo panintagaiya inkiteki. Impofia pimpokanake, poy-
aatena.” 23Tkanta ikemavakera, ovashire ikantanaka, tema ashaarantaperoneri jinatzi.
24 Tema ifiaakerira Jesus iniroite jovashiretanaka, ikantanake: “jOmapero opomerentsita
iriyaatai ashaarantzinkari tsika impinkatharitai Pava! 25 Tema eero okantzi inkye pi-
ratsi camello imoroki kithapi, iro ovatsipero ompomerentsitya inkye ashaarantzinkari
tsika ipinkatharitai Pava.” 26 Ikantayetanake ikaratzi kemakeriri ikantake Jesus: “¢Im-
paityaakama avisakoshiretaatsine?” 27 Ipofia ikantzi Jesus: “Tzimatsi opaiyeta pomer-
entsitzimoyetariri atziri, iriima Pava te opomerentsitzimotari.” 28 Ari ikantanake
Pedro: “Jirika nokarataiyakeni naaka, nookayetanakero okaratzi tzimimoyetanari,
noyaataiyakemi.” 29 Ikantanake Jesus: “Omaperora, tzimatsirika kovanairori im-
pinkathariventairi Pava, irootake jookaventantanakarori ipanko, ashitariri, irirentzi,
iina, ipofia irovaiyaneete, 30 tema osheki impayetairiri Pava irika, ari anaanakero
okaratzi jookaventanakeri. Ari inkempitagairiri eejatzi apaata aririka irifieero kan-
taitaachaneri afiaantarentsi.”

Japiitairo Jesus ikamantakota irovamagaiteri
(Mt. 20.17-19; Mr. 10.32-34)

18:13 Kantakotacharijaka “okatsitzimoshiryaanakeri,” iroora kantakotajaantachari jomposashipaneetanakitya
irika atziri. Tema irootake jametayetari judio-payeeni aririka onkatsitzimoshireteri tsikarika ompaitya. Onashitara
okaratzi ametari aakapayeeni aririka amposashipaneetya, tema asagaaventavaitatya.

31 Ipofia Jesus japatotairi karatatsiri 12 iriyotaane, ikantziri: “Aatatyeera irofiaaka
Jerusalén-ki. Ari omonkaratyaari onkarate avishimoterine Itomi Atziri, tema irootake
josankinatakoyetakeriri pairani kamantantaneri. 32 Arira iraakaantaiteri, irayeri atziri
kaari asheninkata. Iniroite ishirontzimentavaitaityaari, inkemaantsitakaityaari, im-
pofia inchoontaporovaitaiteri. 33 Aririka onkaratake impasavaitaiteri, ari irovama-
gaiteri. Iro avisavetakya mava kitaite, ari irafiagai eejatzi.” 34 Iro kantamaitacha, te
inkemathatero irikapayeeni ikaratzi kemavetainchari, tema te inkovaite inkemath-
atakagaiteri.

Jamenakagaitairi Jerico-satzi
(Mt. 20.29-34; Mr. 10.46-52)

35 Tkanta Jesus areetzimataka nampitsiki Jericd. Ari isaikiya aparoni mavityaakiri
avotsinampiki ikampitantzi impashiityaari. 3¢ Ikemake mavityaakiri, josampitakeri
avisayetatsiri atziri, ikantziri: “¢Ipaita pokatsiri?” 37 Ikantaitanakeri: “Ipokatzi Jesus,
ipaitaitziri Nazaret-satzi.” 38 Irojatzi ikaimantanakari, ikantzi: “jjesus, icharinentari
David-ni, pineshinonkataina naaka!” 39 Osheki ikisathaveetanakari irimairetantyaari.
Eekero ikaimanakitzi shintsiini, ikantzi: “jIcharinentari David-ni, pineshinonkataina
naaka!” 40 Ari ikatziyapaaka Jesus, ikantzi: “Pamakenari jaka.” Ikanta jamaita-
paakeneri, josampitavakeri. 41 Ikantziri: “¢Tsikama pikovi nonkantaimi?” Jakanake
mavityaakiri, ikantzi: “Nokovi nokiryagai, Pinkathari” 42 Ikantzi Jesus: “Kantatsi
pokiryagai, iro ovashinchagaimi paventaana.” 43 Omapokashitanaka jamenanai, joy-
aatanakeri Jesus, kimoshire ikantaventanakari Pava. Ikanta atziriite ifiaakero okaratzi
jantakeri Jesus, jimatanakero iriroriite itharomentaventanakari Pava.

19

Jesus ipofia Zaqueo

1 Tkanta jareetapaakara Jesus Jerico, janiitapaakero nampitsiki. 2 Ikanta aparoni
shirampari ijevare kovakotziriri kireeki isheninka ipaita Zaqueo. Ashaarantzinkari
inatzi. 3 Ikovaperotake irirori irifieeri Jesus. Iro kantacha te onkante tema osheki
atziri otzikaakeriri, ikaraporoityokitziini eejatzi. 4Ipofia jeevatanake Zaqueo, ataita-
paake inchatoki inkene ifieeri Jesus, tema ari inkenapaakeri.® 5 Ikanta jareetapaaka
jataitakera, jamenapaake jenoki, iflaapaakeri, ikantziri: “Zaqueo, payiitanake thaanki-
ini, tema ari noshiretaro nomayimotemi pipankoki.” 6 Thaankiperoini jayiitanake
Zaqueo. Kimoshire jaanakeri ipankoki. 7 Ikanta jifieetakeri, faavaitanake atziriite
ikantzi: “¢Opaitama ikyaavankotantariri Jesus aparoni kaariperoshiretatsiri?” 8 Ipofia
ikantake Zaqueo: “Pinkathari, ari nompakeri ashinonkainkari kashetani nashaakaro.
Tzimatsirika ipaita namatavitakeri nokoshitziri, ari noipiyeeneri onkarate 4 nayitak-
eriri.” 9 Ikantanake Jesus: “Irofiaaka pifieero pavisakoshiretai. Tema pimatanairo
pikempitakotanaari Abraham-mirinkaitejanori. 10 Tema iro ipokantakari Itomi Atziri
ikokovayetairi ikaratzi peyaashivetainchari irovavisaakoshireyetairi.”

Joshiyakaaventaitziri 10 kireeki

11 Irojatzi ikempisantaiyakeni atziri ifiaaventakeri Jesus. Ipofia joshiyakaaven-
tanakeneri, tema ifiaajaantake atziriite kofiaaroini impinkathariventantai Pava, tema
jiflaakero irootaintsi irareetzimataiyaani Jerusalén-ki. 12 Tkantanake: “Tzimatsi
aparoni jevari jiyaatake pashineki nampitsi, impinkatharitakaiteri, impofia
impiye. 13 Japatotanakeri 10 iromperatane, ipanakeri 10 kireeki, ikantayetanakeri:
‘Pantavaitakairi kireeki nopayetakemiri, irojatzi nompiyantapaakyaari.’t 14 Iro

19:4 Kantakotachari jaka inchato, irootake ipaitaitziri pashineki nampitsi sicomoro. 1 19:13 Ikantakoitziri
jaka KireeKki, iri ipaitayeetziri pairani “mina.” Ifiaantaityaari iraayeeteri aparoni mina, ontzimatye irantaventaiteri
inkarate mava kashiri.

kantachari tzimatsi kaari koverine impinkathariventante. Jotyaantaitake kantatsineri:
‘Te nonkovaiyeni impinkatharite.” 15 Ikanta ipiya, aritake impinkatharitakaitakeri.
Japatotapairi iromperatane ipayetanakeri Kkireeki, ikovi irifieeri tsika ikanta
jantavaitakaakeri iireekite. 16 Jetapaakaro ipokake aparoni, ikantapaake: ‘Pinkathari,
noshekyaakeri piireekite, nagai pashine ikaratzi 10. 17 Tkantanake irirori:
‘Kameethatake nomperatane, kapiche pikyaaryootake, aritake pifiaakero pijevaventero
onkarate 10 nampitsi’ 18 Ari ipokapaake pashine iromperatane, ikantapaake:
‘Pinkathari, noshekyaakeri piireekite, nagai pashine ikaratzi 5.” 19 Eejatzi ikantanakeri
irirori: ‘Ari pinkempityaari eeroka, ari pifiaake pijevavente onkarate 5 nampitsi.’
20 Tpokapaake pashine, ikantapaake: ‘Pinkathari, jirika piireekite kameetha
noponatakemiri. 21 Tema iniroite notharovakaami omaperotatziimi pimashirenkata,
te pifiaakotya poshekyaantariri piireekite” 22 Ikantanake irirori: ‘Kaariperori
nomperatane pinatzi. Eeroka apeshityaarone okaratzi pikantakenari. Piyoveta
ovanaa nomashirenkata, te nofiaakonetya noshekyaantariri noireekite. 23 Pifiaaveta
eero pimatziro eeroka, pamenemi impaitya antavaitakaimirine noireekite, ari
iroshekineentakemi irofiaaka, iri pimpavainarimi nopiyaara.” 24 Ari ikantziri atziri
piyotainchari: ‘Payiteri kireeki, pimperi oshekyaakeriri ikaratzi 10.” 25 Ikantaiyanake
atziri: ‘Pinkathari, ¢opaitama impantaityaariri, tema tzimake irirori 10 kireeki
pipakeriri inkaaranki?” 26 Eekero ikantatzi ashitariri iireekite: ‘Tsikarika itzimi
otzimimotakeri, ari ontzimimotairi osheki. Iriroma kaari otzimimotzi, eekero
iriyaatatye irifieero eero otzimimoperoyetairi.’ 27 Ikantake eejatzi: ‘Pamakeri ikaratzi
kisaneentanari kaari kovatsine nompinkathariventeri, nofieeri pinthatzinkenari.’ ”

Areetaa Jesus Jerusalén-ki
(Mt. 21.1-11; Mr. 11.1-11; Jn. 12.12-19)

28 Jthonkanakero ikantakeri Jesus, eevatanake jiyaatziro Jerusalén-ki. 29 Ikanta ja-
reetzimataka nampitsiki Betfagé ipofia Betania omontenampitakaro otzishi Olivos. Ari
jotyaantakeri Jesus apite iriyotaane. 30 Ikantakeri: “Piyaate nampitsiki amontetakari.
Ari pifieeri evonkiri burro inthatakotya, tekera ikyaakoitariita. Pintharyaakoteri,
pamakenari jaka. 31 Aririka irosampiitavakemi: ‘;Pinkanterika pithataryaakotantariri
burro?” Pinkantanakeri eeroka: ‘Ikovatziiri Pinkathari.’” 32 Jataiyanakeni jotyaan-
taitakeri, jiflaakero okaratzi ikantaitakeriri. 33 Ithataryaakotapaakeri burro. Josampi-
takeri ashitariri, ikantziri: “¢Pinkanterika pithataryaakotantariri?” 34 Ikantanake irirori:
“Ikovatziiri Pinkathari.” 35 Irojatzi jamantakaniriri. Jovanketakeneri manthakintsi
imitzikaaki, ikyaakotakaitakari Jesus. 36 Ikanta janiitakaanakerira Jesus burro, jo-
maronkashiitanakeri manthakintsi avotsiki tsika inkenanakera. 37 Ikanta jiyotaapiin-
takeri Jesus, oirinkimataka otzishi Olivos, ikaimaiyini itharomentaventanakari Pava,
tema ifiaayetapiintakero itasonkaventantake Jesus. 38 Ikantaiyini:
iKaakitataike avinkatharite! Tasonkaventaari inatzi, tema Pinkathari apaitziri otyaan-

takeriri. _ o
ilsaikakaayetairi kameetha nampitarori inkiteki!

jlro aritataitatsi otzimimotziri irovaneenkaro Pava nampitarori ojenokitajaantzira
inkite!

39 Tkanta Fariseo saikayetaintsiri eejatzi janta, ikantakeri Jesus: “Iyotaantaneri,

pinkisathateri piyotaane.” 40Jakanake Jesus, ikantzi: “Aririka noimairentakeri ikaratzi

kaimayetaintsiri, kempitaka ari onkantakemi mapi onkaimanake iroori.”

41 Ipofia jareetzimatapaakara Jesus Jerusalén-ki, jiraakotapaakaro ifiaapaakerora.
42 Tkantzi: “jOsheki aritemi pinkemathataajatavakeromi irofiaaka iroora Kitaite
pifiaantaiyaarori pisaike kameetha! Iro kantamaitacha eero okantzi tema
mavityaaki ikantakaitakami. 43 Tema irootaintsi impoke Kkisaneentzimiri,
irovetsikayetashitapaakemi iraperotantyaamiri. Inthonka intapotapaakemi overaa

potanto, eero pifieero tsika pinkene pishiye. 44 Ari imporokakoitakemi, irashiryeetyaari
maaroni. Eero ifieetairo mapipayeeni okaratzi oveviryaayetachari irofiaaka,
okantakaantziro te piyotavakeri itzimi pokashitakemiri.”

Jomishitoviri Jests pimantayetatsiri tasorentsipankoki
(Mt. 21.12-17; Mr. 11.15-19; Jn. 2.13-22)

45 Jpofia ikyaapaake Jesus tasorentsipankoki, jomishitovapaakeri pimantayetatsiri
eejatzi ikaratzi amanantayetatsiri. 46 Ikantayetziri: “Pairani josankinaitakero kantat-
siri: ‘Nopanko onatzi iroka, ari iramanapiintaitenari.’ Iro kantamaitachari eeroka
pamatavitantapiintake janta pipimantayetzira, pikempitakaantakero koshintzipanko.”
47 Arira ikantapaakitya Jesus jiyotaantzi kitaiteriki tasorentsipankoki. Iro kantacha ije-
vare omperatasorentsitaneri, itsipatakari iyotzinkariite ipofia antarikonaite, jameme-
natakero tsika inkenakairo irovakaanteri. 48 Te onkantamaitya irifie tsika inkenakairo,
tema ovayempita ikantaiyakani atziriite ikempisantziri Jesus.

20

Ishintsinka Jesus
(Mt. 21.23-27; Mr. 11.27-33)

1 Tkanta Jesus jiyotaayetakeri atziri tasorentsipankoki, ifiaaventziniri Kameethari
Naantsi.  Irojatzi ipokantapaakari ijevare omperatasorentsitaari, itsipatakari iy-
otzinkariite, ipokake antarikonaite eejatzi. 2 Josampitapaakeri Jesus, ikantziri:
“Pinkantena, ¢ipaitama otyaantakemiri pofiaakantero pishintsinka?” 3 Ipofia jakanake
Jesus, ikantziri: “Tzimatsi eejatzi nosampitemiri naaka, ontzimatye pakena. 4 Tema
joviinkaatantake Juan-ni, ¢ipaitama otyaantakeriri? ¢Pavama? ¢Iriima otyaantakeri
atziri?” 5 Ari ikantavakaiyanakani irirori: “Aririka ankantakeri Pava otyaantakeriri,
ariinkantanakai: ‘¢Opaitama kaari pikempisantantari?’ 6 Irooma ankanteri: ‘Afiaajaantzi
atziri otyaantakeriri,’” ari ishemyeetakai. Tema maaroni atziriite ikantaiyini kaman-
tantaneri inatzi Juan-ni.” 7Irojatzi ikantantaiyakani: “Te niyote ipaita otyaantakeriri.”
8 Ari ikantzitanakari Jesus irirori: “Eejatzi naaka, eero nokamantzimiro ipaita otyaan-
takenari.”

Kaariperoshireri antavairentzi
(Mt. 21.33-34; Mr. 12.1-11)

9 Ipofia Jesus joshiyakaaventanakeneri atziriite, ikantzi: “Tzimatsi aparoni
pankitzirori chochokimashi. Ipofia jamenake impaitya amenerone ivankiremashi,
jatake irirori intaina osheki ipeyaka. 10 Ipofiaashitaka jotyaantai iromperatane
iragaatemi okitho ivankire. Ikanta ifaavakeri antavairentzi, ipasavaitavakeri,
joipiyeeri tekatsi iraanai. 11 Jotyaantake pashine. Ari ikempitaakeri, ikisavaitavakeri,
itsitokavaitakeri, joipiyeeri eejatzi tekatsiiraanai. 12Ipofiajotyaantake mavatanaintsiri
iromperatane. Ari ikempitaitakeriri eejatzi, jantavaitavakeri, joipiyakeri. 13 Ikantzi
ashitarori ivankiremashi: ‘¢Tsikatya nonkantyaaka? Iriirika notyaantake netakotane
notomi naaka, ari ifiaapinkathatakeri’ 14 Ikanta antavairentzi ifiaavakeri itomi ipokake,
ikantavakaiyani: ‘Jirika ipokake ashitaiyaarone apaata pankirentsimashi. Thame
avamayeri, ayeroota aaka.” 15 Jaavakeri, jaanakeri othapikitapaara pankirentsimashi,
jovakeri. ¢Opaitama iranteri ashitarori pankirentsimashi? 16 Tema impokanake irirori,
irovakeri maaroni aamaventarori irovane, iramenai pashine atziri.” Ikanta irikaite
ikaratzi kemakeroriikantakeriJesus, ikantaiyanake: “jOnkamintha eero omata!” 17 Ipofia
Jesus ikempoyaanakeri atziriite, ikantanakeri: “¢Opaitama okantziri osankinatainchari?
Imanintavetakaro mapi irikaite ovetsikirori pankotsi.

Iro kantamaitacha jovatziyeetairo mapi pankotsinampiki, ikempitakagaitaaro
iroorikami tzinkamintsi.”

18 Jiroka okantakota mapi: Intzimerika paryaatsine osaiki iroori, ari irifiaakero in-
tankavaite. Iriima inkarate anavyeeri, ari irifiaakero oshemyeeri.

Iflaaventakota kireeki impayeeteriri pinkathart
(Mt. 21.45-46;22.15-22; Mr. 12.12-17)

19 Ari ikovavetaka ijevare omperatasorentsitaari itsipatakari iyotzinkariite
iraakaanterimi Jesus, tema jiyotake iriitake ifiaaventakotzi. Temaita onkante, osheki
itharovakaayetakari atziri piyotainchari. 20 Ipofia jotyaantaitake amamenavairentzi,
inkempitapaakyaari atziri kameethashireri, ikovaiyaveta inkompitakaiyaarimi
Jesus, inthavetakotzimaityaari pinkathariki. 21 Ikanta jareetaiyaka, ikantapaakeri
Jestus:  “Iyotaantaneri, okaratzi pifiaanetari eeroka irooperori onatzi, kaarira
inintakaantashitari atziri. Piyotaantziro eeroka kyaaryooperoini inintakaantziri
Pava. 22 ;Okameethatzima amperi kireeki ikovakotakaantane Pinkathari César?”
23 Iro kantamaitacha Jesus jiyotavake ikovatzi iramataviteri ikaratzi osampitakeriri,
ikantanakeri irirori: “¢Opaitama pifiaantantanari? 24 Intsityaa pofiaakenari kireeki.
¢lpaitama ashitarori iporo oshiyakaantainchari? ¢lpaitama ashitarori ivairo
eejatzi?” Ikantaiyini: “Irashi César” 25 Eekero ikantatzi Jesus: “Tema iri César
ashitari, pantantyaaniri okaratzi ikovakayimiri. Irooma okaratzi jashitari Pava,
pantantyaaniri ikovakaayetzimiri irirori.” 26 Te inkitsirinkeri inkompitakaiyaari,
intaani ipampoyaanakeri ikemakerira ikantake, tekatsi inkantanake.

Josampitakoventaitziro aririka irafiagai kamayetatsiri
(Mt. 22.23-33; Mr. 12.18-27)

27 Ipofia ipokaiyakeni Saduceo irifieeri Jesus. Iriitake Saduceo kantayetatsiri eero
jafiagai kamayetaintsiri. Josampitapaakeri Jesus, 28 ikantapaakeri: “Iyotaanari, josank-
inatake pairani Moisés-ni, kantatsiri: ‘Aririka inkame aparoni shirampari, irookaven-
tanairo iina. Eerorika jovaiyantakairo, okameethatzi iragairo irirentzi iinantaiyaaro
irirori. Aririka ovaiyantai tsinane, kempivaitaka iriirikami ashityaarine oime ka-
maintsiri.’ 29 Thame oshiyakaaventavakero: Tzimatsi 7 shirampari, irirentzi jinaiyatzi.
Etarori itzimi jaavetaka iina, tekera osamanite, kamake, te irovaiyantakaanakero
iina. 30 Ipofia jaavetaaro pashine irirentzi apitetatsiri itzimi. Ari ikempitakari irirori,
kamake, te irovaiyantakairo. 31 Ipofiaavetapaaka mavatanaintsiri itzimi, eejatzi ikem-
pitaka irirori. Ari ikantakari maaroni ikarataiyakenira 7 irirentzi. Tekatsi aparoni
ovaiyantakairone tsinane. 32 Okanta osamanitake kamai eejatzi iroori. 33 Aririkami
irafiaayetaimi apaata ikamayetakera, ¢tsikama itzimi oimentaperotari tsinaneka? Tema
ariikaratzi 7 jiinantavetakaro.”

34 Ari jakanakeri Jesus, ikantanakeri: “Intaanira jaayetzi iina atziriite afiaayetziri
iroflaaka jaka, jaakaavakaayetaro iina eejatzi. 35 Iriima inkarate kitsirinkairone
irafiaayetai apaata ikamavetakara, eero jaayetaitsi iina, eero jaakaavakaayetaatsi
iina eejatzi. 36 Tema eero ifiaapairo inkaamanetapai janta, inkempitapaiyaari
maninkariite, tema itomi Pava jinayetaatzi jafiaayetaira. 37 Irooma ikantakota
irafaayetai kamayetaintsiri, ¢tema pifiaanatero irosankinare Moisés-ni tsika ikanta Pava
iflaanatantakariri otaara kitocheemaishi? Ikantakeri:

Moisés, Naaka Pava, iflaapinkathatziri Abraham, Isaac, eejatzi Jacob.

38 Ari ayotziri, afaayetatsira irirori, tema te imatziro kaminkari irifiaapinkathateri Pava,
intaani afiaayetatsiri. ¢Naakero? Tema ikaratzi kamayevetachari, irojatzi jafiiimotziri
Pava.” 39 Ari ikantanake aparoni iyotzinkari: “Iyotaantaneri, ari pimatajaantakero.”
40 Tekatsira kovanaatsineri irosampitanairi.

¢lpaita charinentariri Cristo?
(Mt. 22.41-46; Mr. 12.35-37)

41Ipofia Jesus josampitantake, ikantzi: “¢Opaitama ikantantaitari, ‘irika Cristo-tatsine
icharine irinatye David-ni?’ 42 Afia iri David-ni osankinatakero kantatsiri:
INaavaitake Pinkathari, ikantavairi Novinkatharite, ikantziri:
Pisaikapai nakojanoriki, ampinkathariventante,
43 [rojatzi apaata novasankitaantaiyaariri ikaratzi kisaneentayetakemiri,
Ari paatzikairiri pinkempitakaantairi pimakoryaakiimento.

44 Naakero, ikantzitaita David-ni irirori: ‘Novinkatharite inatzi Cristo.” ¢ Tsikama inkene
incharinentyaari?”

Ifiaaventakoitziri tyotzinkariite
(Mt. 23.1-36; Mr. 12.38-40; Lc. 11.37-54)

45 Maaroni atziriite ikemaiyakeri Jesus ikantakeri iriyotaane: 46 “Paamaiyaari
iyotzinkariite. Osheki inevetaro irovaneenkatziitya, ishametakaayetero
iithaarethanthanaa. Ikovi fiaapinkatha irovethatapiintaityaari aririka irifieeteri. Aririka
iriyaate pankotsiki japatotapiintaita, ikovapiintziro irosatekya niyankineki. Ari
ikempitari aririka irovaiyaani isheninka, ikovapiintzi irosatekya. 47 Jampoyetaro
eejatzi kamaimetzinkaro jaapithayetziro opanko. Iro josamaninkantayetarori ja-
manayetapiintzi eero jiyotantaitari. Iro kantamaitacha osheki irovasankitaayeetairi.”

21

Ashinonkainkaro tsinane
(Mr. 12.41-44)

1 Ari jamenaminthatziri Jesus irika ashaarantzinkari joteyetziri iireekite janta
joteyetapiintzirira. 2 Ipofia opokapaake tsinane kamaimetzinkaro ashinonkainkaro
oni, otetapaake iroori apimentyakiteeni kireeki. 3 Ikantzi Jesus: “Omapero anaantake
iroka tsinane, anaakeri ikaratzi oteyevetainchari. 4 Tema ikaratzi oteyevetainchari os-
heki ikashiyakaavetariri Pava, jotetashitakari tzimakaantatsiri iireekite. Irooma iroka
kamaimetzinkaro, apintziryaakeri otetakeri oireekite amanantantyaarimi ovarite.”

Ifiaaventziro Jestis omporoke tasorentsipanko
(Mt. 24.1-2; Mr. 13.1-2)
> Tzimatsi kantayetaintsiri: “Kameetha inatzi mapi jovetsikantayeetarori tasorentsi-
panko, ovaneenka okanta.” Ipofia ikantanake Jesus: 6 “Okaratzi pifiiiri ovetsikayetain-
chari, irootaintsira iraperoyeetero imporokaitero, eero ifiagaitairo peviryaayetachari
mapl.”

Irifieeteri aririka onthonkimataiya
(Mt. 24.3-28; Mr. 13.3-23)

7 Ipofia josampitaitanakeri, ikantaitziri: “Iyotaanari, ¢tsikapaitema omatya pikan-
takeri? Aririka omonkaratzimatakya, ¢tsika onkantyaaka iriyotantaityaari?” 8 Ari
jakanake Jesus ikantzi: “Paamaventya jamataviitzimikari. Tema osheki kovatsine
iramatavitemi apaata, impairyaapaakero novairo, inkante: ‘Irootaintsira omonkaratz-
imatya, Naakatake Cristo.” Eerora poyaatziri. 9 Ari pinkemakotakero ovayiritaantsi,
maimanetavakaantsi, paamaiya omapokimikari, tema ontzimatye omonkarayetya
iroka, iro kantacha eekero iyaatatye.

10 Trantaminthatavakaanakya maaroni nampitsiki inkarate iromityaantayeteri
pinkathariyetatsiri. 11 Irifieetero osheki onikayetya Kkipatsi, intashaaneentayeete,
irimantsiyayeete. Irifieete eejatzi osheki intharovakaayeetyaari, irifieete inkiteki
kaari ifieetapiintzi. 12 Troora etayetanakyaarone iraakaantavaitanakemi atziri,
imaimanevaitanakemi. Impofia impasatakaantavaitaitemi japatotapiintaita,
irashitakotakaantavaitemi. Iraayetanakemi isaikayetzi pinkatharentsijanori
okantakaantziro pipairyaana pikempisantaana. 13 Troora omayetantyaari

iroka onkantya pifiaaventantyaanari janta. 14 Ontzimatyeera paventaiyaana
naaka, eero pipomerentsiventashivaitaro ompaitya pinkantapaakeriri. 15 Tema
naaka iyotakaimirone, ari onkantya eero pifiaantaro impiyatyaami onkarate
pinkanteriri. 16 Arira pifiaake iraakaantemi ashitamiri, iraakaantemi pirentzi,
iraakaantemi pisheninkathori eejatzi. Tzimayetatsira irovamaakaantaite. 17 Osheki
pifieero inkisaneentaitemi okantakaantziro pipairyaana pikempisantaana. 18 Iro
kantamaitacha eero opeyakaantaajata aparoni piishi. 19 Aririka pamavetero, iroora
pifiaantayetaiyaarori pavisakoshireyetai.

20 Aririka pifiaake intapotapaakero ovayiriite Jerusalén, ari piyote monkarata-
paaka iraperoitantyaarori. 2! Inkarate nampitaiyaarone apaata Judea-ki, ontzimaty-
eera ishiyayetai otzishiki. Inkarate saikatsine tsika inampitaitaro, ari impofieeya
irishiyanake. Inkarate saikatsineri irovaneki, eero ipiyapanaata ipankoki. 22 Tema
ipiyakoventaitatyaari irikaite, ari omonkaratayetyaari okaratzi josankinayeetakeri
pairani. 23 jinkantamacheetero apaata onkarate thomonteyetatsine, eejatzi onkarate
tzimayetatsine eentsite eeniro ithotayetzi! Tema antaro onkantya irashinonkaay-
eetya aririka irovasankitaayeetairi. 24 [raperoyeetairimi Jerusalén-satzi. [Iromperatane
irovayetairi atziri pofiaayetachari pashineki nampitsi. Iri oipatsitakerori nampitsi
Jerusalén-ki kaari asheninkata, irojatzi omonkaratantaiyaari okaratzi ikovakaakeriri
Pava irikaite.”

Impiyantaiyaari Itomi Atziri
(Mt. 24.29-35, 42-44; Mr. 13.24-37)

25 “Ari irifieetake apaata kaari ifieetapiintzi inkiteki, impashineyetai ooryaatsiri,
kashiri, eejatzi impokiro. Ari onkempityaari kipatsiki, iniroite irashinonkaayetaiya
atziriite, eero jiyotai ompaitya irantayetairi onkantakaantero oyameninka ota-
makaane inkaare. 26 Ari ovamaimatakeri itharonka atziriite impampithashiretakotero
onkarate avisatsineri jaka Kkipatsiki. Ari irimatzitakyaaro eejatzi inkiteveri
otzimimoyetziri ishintsinka, osheki inkakantayetanakya. 27 Aripaitera impokai Itomi
Atziri, inkenapai menkoriki, irifieetavairo ishintsinka, eejatzi irovaneenkaro. 28 Aririka
pifiaayetakero etanakyaaro kantayetachane, ovenokatamako pinkantya tema irootaatsi
intsiparyaakoventayeetemi.”

29 Ipofia joshiyakaaventanakeneri, ikantzi: “Pimpampithashiretakotero tsika okanta
pifiaayetapiintziro inchatopayeeni.™ 30 Aririka pifiaakero eereshiyetai, piyotzi irootaatsi
osarentsitzimatai. 31 Iroora piyoteri eerokaite, aririka pifiaayetakero nokaman-
tayetakemiri, irootaatsi impinkathariventantai Pava. 320mapero nonkante, eerora ika-
mayetzita irika asheninkapayeeni, irojatzi irifiaantayeetakyaarori nokamantayetakemiri.
33 Eero okantaitatyaani pifieero inkite eejatzi kipatsi, irooma nofiaaneyetakari omaper-
oitaatyeeniiroori.

34 Aamaventa pinkantayetaiya eerokaite, eero otyaami piyaariperonka,
ayimavaitemi eejatzi pishinkitya, onkantzimovaiyetyaami. Naa jomapokaitzimikari.
35 Inkempiitapaakyaaro aparoni ivirentsi. Ari irivitaiyaari ikaratzi saikayetatsiri
kipatsiki. 36 Paamaiya, aakoventa pinkantya pamane, pinkante: ‘Pookaakoventena
eero nokemaantsitantaro faaventayetainchari. Povetsikashiretakaiyaana nomonthaan-
tavaiyaariri Itomi Atziri.” ”

37 Tema kitaite jiyotaantzi Jesus tasorentsipankoki. Irooma tsiteni, jiyaatzi otzishiki
Olivos, ari jimayiri. 3 Ananenkayetaka osheki atziri ikempisantziri Jesus jiyotaantzira
tasorentsipankoki.

21:29 Iro ikantaitziri jaka pifiaayetapiintziro inchatopayeeni, pankirentsi higuera shookatsiri pashineki nampitsi.

Ikamantavakaita iraakaantaiteri Jesus
(Mt. 26.1-5, 14-15; Mr. 14.1-2,10-11; Jn. 11.45-53)

ITrootaatsi iroimoshirenkaitero jovantapiintaitarori tantaponka ipaitaitziro kitaite
Anankoryaantsi. 2 Ari ikamantavakaari ijevare omperatasorentsitaari itsipatakari
iyotzinkariite, ikantavakaiyani: “Thame avamaakaanteri Jesus.” Iro kantamaitacha
iniroite itharovakaayetakari atziriite.

3 Tkanta Judas ipaitaitziri eejatzi Iscariote ikaravetapiintari 12 iriyotaane Jesus,
ikamaarishiretakaanakeri Satands. 4 Jiyaatashitakeri ijevare omperatasorentsitaari,
eejatzi ijevare aamaventarori tasorentsipanko, ikinkithavaitakaakeri tsikapaite
iraakaanteri Jesus. S Iniroitera ikimoshiretaiyanakeni jevari, ikamantavakaiyaka
imperi kireeki. ¢ Aripaite jamemenatanakero Judas tsikapaite iraakaanteri, eero
jlyotzimaita atziriite.

Overaantarorijovakaanaariiriyotaane
(Mt. 26.17-29; Mr. 14.12-25; Jn. 13.21-30; 1 Co. 11.23-26)

7 Ari omonkaratapaakari Kitaite jovantapiintaitarori tantaponka, jovamaapiin-
taitziri eejatzi oisha jovaitari kitaiteriki Anankoryaantsi. & Ipofia Jesus jotyaantak-
eri Pedro itsipatanakari Juan, ikantakeri: “Piyaate ponkotsitakaante oyaari kitaite
Anankoryaantsiki.” 9 Ikantaiyini irirori: “¢Tsika janta pikovika nonkotsitakaante?”
10 Tkantzi Jesus: “Aririka pareetzimatakya nampitsiki, ari pomonthaakya shirampari
aakotzirori irifiaate kovityaaniki. Poyaatzishitanakeri irojatzi pankotsiki tsika inkyaa-
paake. 11 Tsikarika inkyaapaake, pinkanteri ashitarori ipanko: ‘Ikovi iriyote iyotaanari
tsika janta irovakaiyaari iriyotaane, iroimoshirenkero kitaite Anankoryaantsi.” 12 Ari
irofiaakanakemiro jenoki ipanko, antaro okantaka jovetsikaitakero inkene irovaitya.
Arira ponkotsitakaanteri janta.” 13 Jataiyake iriyotaane, jifiaakero okaratzi ikantakeriri,
ari jonkotsitakaantakeri iroyaari.

14 Okanta omonkarataka irovantyaari, saikapaake Jesus itsipatakari iriyotaane.
15 Ipofia ikantakeri: “Tema irootaintsi nofieero inkemaantsitakaitena, iniroite noki-
moshiretzi ovaiyani irofiaaka kitaite Anankoryaantsiki. 16 Tema eerora novitaaro
iroka, irojatzi apaata omonkaratantaiyaari impinkathariventantai Pava, aripaite
napiitapairori.” 17 Ipofia jaakotakero imiretaitari, ipaasoonkeventakero, ipakotak-
eri iriyotaane, ikantakeri: “Pirero iroka, pantetaiyaaro pikarataiyini. 18 Tema
eero niritaaro naaka, irojatzi apaata aririka omonkarataiya impinkathariventantai
Pava.” 19 Ipofia jaanakero tanta, ipaasoonkeventakero, ipetoryaakero, ipayetakeri
iriyotaane, ikantziri: “Poyaaro, novatha onatzi, tema iro kamimentemine. Irootakera
pinkinkishiretapiintantyaanari.” 20 Ari ithonkakero jovaiyani, jaakotakero imire-
taitari, ikantzi: “Niraane onatzi, irootake shitovatsine onkantya iravisakotantaiyaari
osheki atziri. Irootakera ofiaakantairone ovakerari antzimotavakaiyaari. 21 Omapero
nokantzi: Pikarataiyakeni payootana, tzimatsira aparoni pithokashitenane iraakaan-
tena. 22 Tema omapero impeyaakotya Itomi Atziri, ari matzimaitaka ikovaitakeri
pairani. Iro kantacha. jinkantamacheeteri aakaanterine!” 23 Ipofia ifiaanatavakaiyanakani
iriyotaane, ikantzi: “¢Itzimikama materone?”

Tsika itzimiiriiperotatsine
24 Ipofia ifiaanatavakaiyakani iriyotaane, ikantzi: “;Tsikama itzimi iriiperotatsine
apaata?” 25 Ipofia ikantanake Jesus: “Piyotaiyini eeroka tsika ikanta pinkatharitat-
siri jaka, jomperatanta. Tema iriipero jinayetzira ipashitantayeta ikosheka iromper-
atantyaari. 26 Eerora pimatziro eerokaite aririka piriiperoyete irofiaaka, afia pinkem-
pitakotyaari iyaapitsi jovaiyantaitziri. Aririka pijevatakaante, pinkempitakotyaari

otzikataari. 27 ;Tsikama itzimi iriiperotatsiri? ¢Tema iriitake iriiperotatsiri kempi-
tariri oyaaventachari irantavaitaiteneri? Irooma naaka nonkempitakaantya pan-
tavaitakaanemi povena.

28 Iro kantamaitacha, eerokaite tsipatapiintakanari, nofiaayetzirora okaratzi pomer-
entsitzimoyetanari. 29 Irootake noshinetantemirori pimpinkathariventante, ikempi-
taakenarora Ashitanari naaka ishinetaakenaro. 30 Ari pifieero ankarate avaiya, ira-
vaitai janta tsika nompinkatharitai. Ari pinkempitaiyaari ikantara aparoni pinkathari
isaikantaro ovaneenkatachari isaikamento, pimpinkathariventayetairi maaroni in-
charinentayetyaari Israel, karatatsiri 12 jinashiyeta.”

Iflaaventziro Jesus irookaventante Pedro
(Mt. 26.31-35; Mr. 14.27-31; Jn. 13.36-38)

31 Ipofia Jesus ikantanakeri iriyotaane: “Simoén, ikampitantakemi Satands
irifiaantashireyetyaami, inkempitakaantemi intsikaatatyeemimi.™ 32 Iro kantamaitacha
osheki namanakoventakemi eero povashaantantaro pikempisantanairi. Tema aririka
pimpiyashiretapaake, eerokatake aavyaashiretakaapaakerine pisheninka.” 33 Ari
jakanake ikantanake: “Afia ayimatakena Pinkathari ankarate irashitakoitai, aritake
ankarate eejatzi irovamagaitai.” 34 Ipofia japiitanakero Jesus ikantziri: “Pedro,
nonkantemi, irofiaaka tsirenika, tekeraata irifie tyoopi, mavasatzitake papiitero

rn

pinkantake: ‘Te nofiiiri Jesus.

Tharato ipofia osataamentotsi

35IpofiaJesusjosampitanakeriikaratziiriyotaane, ikantziri: “Chapinkirankinotyaan-
takemi tera paanake pitharate, tera paanake pi-zapato-te. ¢Tzimatsima kovityiimo-
takamiri?” Ikantaiyini irirori: “Tekatsitya.” 36 Ipofia ikantziri eejatzi: “Aritatsira
irofiaaka payero pitharate. Iriima inkarate kaari tzimatsine irosataamento, impiman-
tero iithaare, iramanantantyaari. 37 Tema omapero omonkaratya okaratzi josanki-
natakoitakenari pairani, kantatsiri:
Ari itsipataitakeri kaariperoshireri.
Eero okantashita iroka, ontzimatye omonkaratya.” 38 Ikaimaiyanakeni iriyotaane:
“Pinkathari, tzimatsi jaka apite osataamentotsi.” Ikantzi Jesus: “Aritapaake.”

Jamani Jesus Getsemani-ki
(Mt. 26.36-46; Mr. 14.32-42)

39 Ipofia ikenanai Jesus otzishiki Olivos ikempitapiintzirora, ari itsipatari iriyotaa-
neete. 40 Jkanta jareetaiyakani janta, ikantapaakeri iriyotaane: “Pamanaiyeni eeroka
jaka inkempoyaaventaitantyaamiri otzimikari inkenakaashitakaityaamiri.” 41 Ari
jovaaneentanaka irirori. Otyeerovapaaka Kkipatsiki, amanapaake.t 42 Ikantzi ja-
mani: “Ashitanari, iroorika pikovakaanari, paavyaakainaro pintsiparyaakovente-
narimionkarate nonkemaantsityaari. Iro kantamaitacha, eerora pantanaro nokovave-
tari naaka, afia iro panteri okaratzi pikovakaakenari eeroka.” 43 Ari jomapokapaaka
maninkari pofiaachari inkiteki, ishintsishiretakaapaakeri. 44 Tema iniroitera okantz-
imoshireneentanakari, jamanaperotanake. Iro oshitovantanakari iramasavitane
okempivaitanakaro iriraane thaatanainchane ovitenkapaaka kipatsiki. 4> Ikanta ja-
manake, piyapaaka, ifiaapaatziiri iriyotaane jimagaiyini okantakaaro jovashiretaiyani.
46 [kantapaakeri: “¢Opaitama pimaantari? Pinkakitaiyeni, pamane eeroka inkempoy-
aaventaitantyaamiri otzimikari inkenakaashitakaityaamiri.”

22:31 Ikantakoitziri jaka intsikaatatyeemimi, ari ikempitaitzirori trigo-pane itsikaataitziro. Tema
intsikaataitakero, iyoshiitanakya oshiteki kaari apantyaarone. Irootake joshiyakaaventaitantariri iriyotaaneete
ikempitakotaro itsikaataitziro trigo-pane. Tema ari irifieeteri tera irimatero inkameethashirete. T 22:41

Kantakotachari jaka jovaaneentanaka, tema jovaanakara kapiche Jesus, te osamani iriyaate, okempivaitakaro
overaa osanthatziranki aririkami irapishoonkaitero mapi.

Jagaitakeri Jesus
(Mt. 26.47-56; Mr. 14.43-50; Jn. 18.2-11)

47 INaavaiminthaitzi Jesus, ifiaashitakari pokaiyeentsiri. Iri eevatapaintsiri Judas ikar-
avetapiintari 12 iriyotaane. Jontsitokapaakari Jesus inthovoroteri. 48 Ipofia Jesus
ikantavakeri: “Judas, ¢Arima pipithokashitariri Itomi Atziri pithoporotapaakeri?”
49 Tkanta ifiaavakero ikaratzi itsipatakari Jesus, ikantanakeri: “Pinkathari, thame ampiy-
atantyaari osataamento.” 59 Akotanake, itotzitakeri irakojanori iyempita irotzikatane
ijjevajanore omperatasorentsitaari. 51 Ari ikantzi Jesus: “Aritapaake, eero pimaimanet-
ziri.” Ipampitzitairi iyempita, eshitakotanai itoveetakari. 52 Ipofia Jesus ikantanakeri
ikaratzi pokashitakeriri, ijevare omperatasorentsitaari, aamakoventarori tasorentsi-
panko, antarikonaite, ikantziri: “¢Naakama koshintzi pamashitantanari posataamento,
ipofia pipasamento? 53 ;Tema pifiaavetapiintana tasorentsipankoki niyotaantzi? ¢Kaarima
paantana janta? Aritake onkantya, tema aripaitera jimatakaimiro irofiaaka tsireniveri
kaari pimatzi pairani.”

Ikantzi Pedro: “Te nofiiiri Jesus”
(Mt. 26.57-58, 69-75; Mr. 14.53-54, 66-72; Jn. 18.12-18, 25-27)

>4 [kanta joosoitanakeri Jesus, jagaitanakeri isaikira ijevajanore omperatasorentsi-
taari. Impoitatsi Pedro irirori joyaatakoventziri intainaini Jesus. 35 Ipofia jovaam-
pataitake paampari pankotsinampiki, jakitsitaiyani. Ari isaikitapaaka eejatzi Pedro
jakitsita. 56 Okanta aparoni tsinane omperataaro, ofiaapaakeri Pedro isaiki jakitsita.
Opampoyaapaakeri, ari okantzi: “¢Tema irijatzi irika itsipatapiintakari Jesuas?” 57 Iro
kantamaitacha Pedro, ikantanake irirori: “Te nofieeri” 58 Okanta osamaniityaake,
ikenapai pashine, ikantapairi Pedro: “;Tema eejatzi eeroka ari pikaratziri Jesus?”
Ikantanai Pedro: “Tera naaka.” 59 Iro osamani eejatzi, tzimatsi pashine kantapaak-
eriri Pedro: “Omaperotya eerokatake tsipatariri Jesus chapinki, tema Galilea-satzi
pinatzi.” 60 Ipofia ikantanai Pedro: “Te niyoteri pikantanari.” Aripaite ifiaanake tyoopi.
61 Ari ipithokapainta Jesus, jamenapaintziri Pedro. Irojatzi ipampithashiretantanakari
Pedro ikantakeriranki: “Tekera irifie tyoopi, mavasatzi pinkante: ‘Te nofiiiri Jesus.”
62 Shitovanake jakakiroki, iniroite jiraavaitanaka.

Ipasavaitaitziri Jesus
(Mt. 26.67-68; Mr. 14.65)

63 Tkanta irikaite ikaratzi aamaventakotariri Jesus, ishirontaventavaitakari, ipofia
ipasavaitziri. %4 Jotzimikaporotakeri, jomposaporomaitari, ikantziri: “¢Tema kaman-
tantaneri pinatzi, intsityaa piyote ipaita omposaporotakemiri?” 65 Tzimatsi osheki
opaita ikantavaitziriri kaariperori fiaantsi.

Japatoventaitari Jests
(Mt. 26.59-66; Mr. 14.55-64; Jn. 18.19-24)

66 Tkanta okitaitamanake, apatotaiyakani ijevajanore omperatasorentsitaari itsi-
patakari antarikonaite, ipofia iyotzinkariite. Ari jamaitakeriri Jesus, josampiitakeri,
ikantaitziri: 67 “Pinkantena, ;Eerokatakema Cristo?” Ariikantzi irirori: “Aririka nonkan-
takemi, eero pikempisantana. 68 Aririka nosampitemi, tema eero pakana, eero pa-
pakaana eejatzi. 69 Iro kantamaitacha etanakyaarora irofiaaka, ari irifieero Itomi Atziri
isaike irakojanoriki Pava irofiaakantairo ishintsinka.” 70 Ipofia ikantaiyanake ikaratzi
apatoventakariri: “¢Eerokatakema Itomi Pava?” Ari ikantzi Jesus: “Eerokatake kantatsi
naakatake.” 71Irojatzi ikantantaiyanakari: “¢Ipaitama ankoveri irofiaaka? Aakatake
kemaiyakerini ikantakeri.”

23

Jagaitanakeri Jesus Pilato-ki
(Mt. 27.1-2,11-14; Mr. 15.1-5; Jn. 18.28-38)

1 Ipofia ikatziyeeyanaani ikaratzi apatotainchari, jaanakeri Jesus Pilato-Ki.
2 Tkantapaakeri Pilato: “Irika atziri osheki jovaariperotakero nampitsi, ikaminaakeri
atziriite eero ipantaari kireeki pinkathari César, ikantake eejatzi Cristo inatzi iri
pinkatharitatsi.” 3 Ipofia Pilato, josampitanakeri irirori, ikantziri: “¢Eerokama
ivinkatharite Judio-payeeni?” Ari jakanakeri ikantzi: “Irootake pikantakeri.” 4 Ikantziri
Pilato omperatasorentsitaari, eejatzi maaroni atziriite: “Tekatsitya nofie ompaitya
inkenakaashityaari irika.” 5 Iro kantamaitacha atziripayeeni eeniro ishintsitanakitzi
ikantzi: “Osheki ikaminaantake irika irimaimanetante atziriite nampitsiki, jetanakaro
Galilea-Kki irojatzi irofiaaka jaka Judea-ki.”

Jovavisaitakeri Jesus janta Herodes-ki

6 Tkanta ikemavake Pilato ikaminaantake Galilea-ki, josampitakoventanakeri Jesus
irirorika Galilea-satzi. 7 Ikematzi ikantaitzi iriitake. Jovavisaakeri Herodes-ki ipokira
irirori jareeta Jerusalén-ki. 8 Ikanta Herodes ifiaavakeri Jesus, iniroite ikimoshiretanake,
tema osheki ikovavetapiintaka irifieeri, osheki ikemakoventakeri eejatzi okaratzi jan-
tayetakeri, ikovaperotake irifieeri irirori intasonkaventante. ° Osheki josampitavak-
eriri. Iro kantamaitacha Jesus te irakeri. 10 Ari isaikitakari ijevare omperatasorentsi-
taari itsipatakari iyotantaneriite, osheki ikantakovetakariri. 11 Ikanta Herodes itsi-
patakari irovayirite irirori, imanintashiretanakeri, ikaviyavaitanakeri. Ikithaatanta-
kari irooperori kithaarentsi, joipiyeeri isaikira Pilato. 12 Aripaite jaakameethatanakeri
Herodes irika Pilato, tema pairani osheki ikisaneentavakaavetaka.

Jiyakoventaitziri Jests
(Mt. 27.15-26; Mr. 15.6-15; Jn. 18.38-19.16)

13 Ipofia Pilato japatotakeri ijevare omperatasorentsitaari itsipataakeri ikaratzi je-

vatakaantatsiri nampitsiki, eejatzi maaroni atziriite. 14 Ikantakeri: “Afia pamave-
takanari irika atziri ovaariperoteronemi nampitsi, nosasampivetakari, te nofieero
onkaariperote okaratzi jantakeri ikantakoyeetziriri. 15 Ari ikempitaka eejatzi Herodes,
tema notyaantavetakaniri irirori. Tekatsitya irante irika atziri inkene ovakaanteri.
16 Intaani nompasatakaantakeri naaka, napakagairi.” 17 Irooya jametapiintari Pilato
joimishitovakaantzi aparoni aakaantaari kitaiteriki iroimoshirenkaitya.

18 Iro kantamaitacha ikantaiyanakeni atziriite: “jTe nonkoveri irika! iIri
poimishitovakaante Barrabds!” 19 Irika Barrabas iri jashitakoitziri okantakaantziro
jovantake jimaimanetakeri pinkatharitatsiri nampitsiki. 20 Ipofia japiivetaka Pilato
tema ikovavetatya irirori iroipakaakaanterimi Jesus. 21 Iro kantacha japiitanakero
atziriite ikaimaiyini: “jPimpaikakotakaanteri, pimpaikakotakaanteri!” 22 Iro mavasatzi
japiivetakaro Pilato josampitantzi: “¢Opaitama kaariperori jantakeri irika? Tekatsitya
ompaitya irante, eero okantzi ovakaantashityaari. Intaani nompasatakaantashityaari,
iriyaataita.” 23 Eekero ishintsitatzi atziriite ikaimaiyini, ikovi impaikakoiteri Jesus.
Iro japiipiitaiyini ikaimaiyini eejatzi ijevare omperatasorentsitaari, ari omatakari.
24 Trojatzi jantantakarori Pilato okaratzi ikovakeri. 25 Jomishitovakaantakeri
ovantzinkari maimanetziriri jevatakaantantatsiri nampitsiki, tema iri ikovaiyakerini
atziriite. Ishinetakeneri inkantavaiteri Jesus ikovakaari iriroriite.

Ipaikakoitakerti Jests
(Mt. 27.32-56; Mr. 15.21-41; Jn. 19.17-30)

26 [kanta jagaitanakeri Jesus, jomonthagaitakari paitachari Simo6n pofiaachari Cirene,
arijareeta irirori ipofiagaaro irovaneKki, ishintsiventaitakeri iranatanakero impaikakoi-
tantyaariri Jesus. 27 Osheki atziri oyaatakoventanakeriri Jesus. Tzimatsi tsinane
iraakotanakariri. 28 Ari jamenapaintziro Jesus okaratzi tsinane iraakotakariri,
ikantziro: “Jerusalén-sato, eero piraakovaitashitana naaka, afia piraakotaiya eeroka, ee-
jatzi povaiyaneete. 29 Tema irootaatsi pifieero inkantayeetai: ‘Kimoshire onatye tsinane
kaari ovaiyantatsi, othotaavaitantashitakari. 30 Impofia inkaimayeetai, inkantaite:
“Pintarankashitena otzishi, pinkitatenaata.” ’ 31 Tema pifiaakero tsika ikantaitakero
inchato afiiinkaro, afia iro irovatsiperoite kaminkaro.”

32 Ari jagaitanake eejatzi apite kaariperoshireri itsipataitanakeri Jesus irovai-
teri. 33 Ikanta jareetakaitapaakari ipaitaitziro atziriitoni, ari ipaikakoitakeriri. Jo-
vatzikakoitake aparoni kaariperoshireri irampateki, iriima pashine irakojanoriki.
34 Ari ikantzi Jesus: “Ashitanari, te iriyote opaita jantziri kemaantsitakaakanari, pim-
peyaakoteri.” Ipofia jagaitakero iithaare Jesus itsiparyaavakaakaro, ikempitakaan-
takero jifiaaretaita. 35 Irojatzi jamenaiyakeni atziriite. Jimatzitakaro jevatakaantat-
siri nampitsiki, itsinampaimatakeri Jesus, ikantzi: “Jovavisaakotziri pashine, ¢kaarima
imatantaro irovavisaakotya irirori? Afa iriimi Cristo iriyoshiitane Pava, ari ir-
imatakero.” 36 Ari jimatzitakaro eejatzi ovayiriite, ithainkakeri Jesus, ipofia ja-
makotakeneri kepishaari. 37 Ikantapaakeri: “Intsityaa povavisaakotya, omaperorika
eeroka ivinkatharite Judio-payeeni.” 38 Tzimatsi osankinarentsi ikentakoitakeri jefiokiini
ipatziitoki, ifiaaneki Judio, ifiaaneki Roma-satzi, ifiaaneki eejatzi Grecia-satzi, okantzi:
“IVINKATHARITE ]UDfO—PAYEENI.”

39 Ari imatzitakaro eejatzi iflaanaminthatziri aparoni kaariperoshireri itsipatakari
ipaikakota, ikantziri: “Eerokatakerika Cristo, povavisaakotya, impofia povavisaakotz-
ityaana naaka eejatzi.” 40 Irojatzi jakantanakari pashine kaariperoshireri, ik-
isathatanakeri fNaanatakeriri Jesus, ikantziri: “Pimatzitaroma eeroka te pifiaapinkathateri
Pava, arira akaratakeri jovasankitaayetai. 41 Tema tzimatsi antakeri aaka afiaantakarori
jovasankitaayeetai. Iriima irika jovasankitaashiitakari, tekatsi kaariperori irante.”
42 Ipofia jamenanakeri Jesus, ikantziri: “Pinkathari, eerora pipeyakotana naaka apaata
aririka pimpiye pimpinkathariventantai.” 43 Jakanake Jesus, ikantzi: “Omaperora
nonkantemi, aritakera pintsipatapaiyaana irofiaaka eeroka janta tsika ikimoshireeta-
pai.”

44 Tkanta itampatzikatapaake ooryaatsiri, omapokashitapaaka otsirenitanake, iro-
jatzi sheeteeni ithaperotanaka ooryaa.” 45 Ari itsivakanakeri ooryaatsiri. Okanta janta
tasorentsipankoki, saperyaanake niyanki tontamaitatsiri ithatashiitzirori. 46 Irojatzi
ikaimantanakari Jesus shintsiini, ikantzi: “Ashitanari, paavakenaro noshire.” Ari
ikantanake, kamanake. 47 Ikanta ijevare ovayiri katziyamentakariri ifiaakero okaratzi
avisaintsiri, iniroite itharomentaventanakari Pava, ikantanake: “Omaperotyaama
ikameethashiretzi irika shirampari.” 48 Eejatzi ikaratzi fiaayetakerori avisaintsiri, okat-
sitzimoneentanakeri jiyaayetai.t 49 Iriima ikaratzi faapiintakeriri, eejatzi tsinanepay-
eeni, tsipatakariri ipofiaantakari Galilea-ki, intaina ikatziyeeyakani jamenakotakeri
opaita avisaintsiri.

Ikitaitakeri Jests
(Mt. 27.57-61; Mr. 15.42-47; Jn. 19.38-42)

* 23:44 Iro ikantaitziri pairani: joveraanaka ooryaa 6, ari omapokapaaka otsirenitanake irojatzi joveraanaka
ooryaa 9. 1 23:48 Kantakotachari jaka “okatsitzimoneentanakeri,” iroora kantakotajaantachari jomposashipa-
neetanakitya irika atziri. Tema irootake jametayetarijudio-payeeni aririka onkatsitzimoshireteri tsikarika ompaitya.
Onashitara okaratzi ametari aakapayeeni aririka amposashipaneetya, tema asagaaventavaitatya.

50 [kanta José pofiaachari nampitsiki Arimatea saikatsiri Judea, kameethashire inatzi
irika, iriitake itsipatapiintari japatota jevariite judio, 51 temaita onimoteri okaratzi
ikantavaitaitakeriri Jesus, tema osheki joyaaventakari irirori Pava impinkathariven-
tantai. 52 Jiyaatashitakeri Pilato, ikantapaakeri: “Pishinetenari Jesus, nonkitatairi.”
53 Ipofia ikentakoryaakotairi, japonatantakari manthakintsi, ikitatakeri ikiyeetziro
imperetanaki, tsika otzimi kaari ikitatantaita kaminkari. 54 Tema irootake Kkitaite
jamenarontapiintaita iroyaari osaitekira kitaite jimakoryaantaitari. 5> Okanta tsinane-
payeeni tsipatakaririipofiaantakari Jesus Galilea-ki, oyaatakoventanakeri, ofiaakero tsika
ikanta jonoryeetapaintziri ikitaitakerira. 356 Okanta opiyeeyapaakani ovetsikayetak-
eneri kasankaari. Omakoryeeyakeni, tema iro kitaite ikantakaantaitziri imakoryaan-
taityaaro.

24

Jafiaantaari Jesus

(Mt. 28.1-10; Mr. 16.1-8; Jn. 20.1-10)

1 Okanta okitaitamanai domingo, ananenkamanaka tsinane iyaate imperetamoroki
tsika jominkyaakoitakeri Jesus, aanakero kasankaari ovetsikakeri chapinki. Ari
okaratakero eejatzi pashinepayeeni tsinane. 2 Okanta amenavetapaaka, ofiaatzi
otamikanaka mapi jashitantaitakarori omorona. 3 Kyaapaake inthomoi, te ofiaapairi
tsika jovakoveetakarira. 4 Osheki otharovanake. Ofiaashitaka ikatziyimotapaakaro
apite evankari, shipakiryaa okantaka iithaare. 5 Tema otharovanakitziira, oty-
eerovashitanakari. Ari ikantziro: “iIpaitama pamemenatantariri afhaagatsiri jaka
kaminkarimoroki? 6 Tera isaiki jaka, aritake afiagai. Pinkinkishiretero okaratzi

ikantakeri isaikantavetari Galilea-ki. 7 Ikantziranki: ‘Irootaintsira iraakaantaiteri
Itomi Atziri, impaikakoteri kaariperoshireri atziri. Avisavetakya mava Kitaite, ar-

itake irafiagai eejatzi.’” 8 Ari okinkishiretaiyanakero iroori okaratzi ikantakeriranki
Jesus. 9 Opiyapithatanakaro omorona, okamantapaakeri 11 iriyotaane Jesus eejatzi
pashinepayeeni. 10 Jiroka okaratzi tsinane: Maria Magdala-sato, Juana, Maria iriniro
Jacobo ipofia pashinepayeeni tsinane, irootake kamantapaakeriri otyaantajanoriite.
1 Tro kantamaitacha ikaratzira okamantavetapaakari, te inkempisantero, ifiaajaantake
okantashivaita irokaite tsinane. 12Ikanta Pedro, jatanake omoronaki irirori, ishiyaper-
otanakitya. Jamenavetapaaka inthomointa omoronaki, jifiaapaatziiro onoryaaka man-
thakintsi japonataitantakariri. [pampoyaapaakero jifiaapaakeri, piyaa pankotsiki.

Avotsi jatachari Ematis-ki
(Mr. 16.12-13)

13 Tekera osamanite, janiitaiyini apite iriyotaane Jesus iriyaatero nampitsiki
paitachari Emaus. Te osamaniperote osaiki Jerusalén okaratzi 11 Kilémetro.* 14 Iro
iflaaventaiyini janiitzira okaratzi avisaintsiri. 15 Ikinkithavaiminthaitzi janiitaiyinira,
pokapaake Jesus iriroriitsipatapaakarijaniitzira. 16Iro kantamaitachairika iriyotaane,
kempitavaitaka irotzimikaitatyeerimi irookiki, eero jiyotantavaari. 17 Ikantapaakeri:
“¢Opaitama pifiaaventziri paniitaiyinira? ¢Opaitama povashireneentantari?” 18 Ari
jakanake aparoni ipaitaitziri Cleofas, ikantanake: “;Eerokama apintzi Kkaari
iyotakoterone okaratzi avisaintsiri Jerusalén-ki?” 19 Ikantzi: “;Opaitama avisaintsiri?”
Ariikantaiyini iriyotaane: “Iri]Jesus ipaitaitziri Nazaret-satzi, tsika itzimi jotyaantakeri
Pava, inkamantantanerite, iri jiyotavake atziriite. Tema okaratzi jantayetakerdi,
okaratzi ikantayetakeri eejatzi, ari jofiaakantzirori ishintsinka. 20 Iro kantamaitacha
jaakaantakeriijevare omperatasorentsitaariitsipatakari pinkathariite, jovakaantakeri
janta ipaikakoitakeri. 21 Afia nofiaajaantavetaka naakaite iri ookaventairine maaroni

* 24:13 Iro ikantakoitziri jaka 11 kildmetro, ikantaitziro pairani 60 estadio.

asheninka. Irootakera mavatatsiri irofiaaka kitaite jovantaitakariri. 22 Tzimayetatsiya
tsinane nokaratapiintziri omapokashitakanari, ananenkamanaka iyaatamanai
omoronaki. 23 Tera ofiaapairi jovakoveetakari Jesus, opiyaa okamantapai: ‘Nofiaake
maninkari, ikantakena: “Afiagai Jesus” ' 24 Ari jiyaataiyanake nokarataiyini
janta omoronaki, ifiaapaakero okaratzi okantaiyakerini tsinane, te ifiaamaitapaari
Jesus” 25 Ari jakanakeri irirori, ikantanakeri: “jTetya piyotanetya eerokaite, osheki
pithainkashiretakero okaratzi ikamantantayetakeri kamantantaneriite! 26 Afia iro
kovaperotacha avishimoteri Cristo irokapayeeni, impofia irisaikai irovaneenkaroki.”
27 Arira jetanakaro joofiaarontziniri okaratzi osankinayetainchari tsika jifiaaventakoitziri
Cristo. Ipofiaanakaro irosankinareki Moisés japerotakeneri okaratzi josankinayetakeri
maaroni kamantantaneriite.

28 Areetaiyakani nampitsiki tsika joshiretaro. Ari ikovi Jesus iravisanakemi irirori
kempivaitaka iriyaatatyeemi intaina. 29 Ikantaiyirini irika apite: “Eero pavishi, ari
pisaikanake. Tema tsireniityaake.” Irojatzi isaikantanakari Jesus pankotsiki isaika-
paakera. 30 Ipofiaashitaka isaikaiyini irovaiyaani, jaakero Jesus tanta, ipaasoonkeven-
takero, ipetoryaakero, ipayetakeri. 31 Aripaitera jiyotakaayeetanairi iriitakera Jesus.
Iro kantamaitacha Jesus ipeyashitanaka, te ifiaavairi tsika ikenake. 32 Ikantavakaiyani:
“¢Tema tharomentashire pikanta ikinkithavaitakairanki avotsiki, jifiaaventairora osank-
inarentsi eejatzi?” 33 Tera isaikanake, piyanaka Jerusalén-ki. Ifiaapaatziiri ikaratakeri 11
iriyotaane japatotaiyani, itsipayetakari ikaratapiintaiyini. 34 Ikantaiyini: “Omaperora
jafiagai Avinkatharite. Tema jofiaakaari Simén.” 35 Ipofia ikamantantapaakero irirori

okaratzi avishimotakeriri avotsiki, tsika okanta jiyotantaariri ipaasoonkeventapairo
tanta.

Jesus joflaakari iriyotaane
(Mt. 28.16-20; Mr. 16.14-18; Jn. 20.19-23)

36 Tkinkithavaiminthaitzi iriyotaane, osatekapaaka Jesus, jovethatapaakari ikantziri:
“Pisaikaita kameetha.” 37 Iniroite itharovaiyanakeni, ifiaajaantake iri shiretsi fiaanatziriri.
38 Ipofia ikantanakeri eejatzi: “¢Opaitama pitharovantari? ¢Opaitama pikisoshireventan-
tanari? 39 Pamenenaro nako, eejatzi noitzi, naakatake. Pimpampitena, pokityaana.
Tema aparoni shiretsi te ontzime ivatha, te ontzime eejatzi itonki. Irooma naaka
tzimatsi.” 40 Ikantakerira, jofiaakimaitari irako eejatzi iitzi. 41 Okantakaakari itharo-
mentanaka te impampithashiretya afia iriivetaka Jesus. Eekero josampitanakitziiri,
ikantziri: “¢Tsimatsima oyaari?” 42 Ari ipaitakeri tzimakaantatsiri shima itsipataitak-
eneriiyaaki pitsi. 43 Jaavakeri Jesus, jiflaakeri ikaratzi iriyotaane jovakari.

44 Ari ikantzi: “Irootakera nokantzitakamiri eeniro notsipayetami. Ontzimatye
omonkarayetya okaratzi josankinatakoyetakenari Moisés-ni, kamantantaneriite, ipofia
salmos.” 45 Ikemathatakaakeri Jesus okaratzi osankinatakoyetainchari. 46 Ikantziri:
“Irootake josankinayeetakeri. Ontzimatye inkemaantsitakaityaari Cristo, iro avisave-
takya mava Kkitaite aritake irafiagai. 47 Ontzimatyeera irifiaaventaitero novairo maa-
roni kipatsiki, ari iretaitanakyaaro Jerusalén-ki. Ari onkantya irovashaantanta-
ityaarori kaariperori jantayeetziri, impeyakoyeetairi eejatzi. 48 Eerokatake faayeterone
iroka. 49 Ari pifiaakero notyaantemiro okaratzi ishinetaakemiri Ashitanari. Arira
pisaikaiyavakeni jaka Jerusalén-ki, irojatzi ishintsitakaantakyaamiri pofiaachaneri
inkiteki.”

Jovajenokaitakaanakari Jesus inkiteki

(Mr. 16.19-20)

50 Ipofia Jesus jaanakeri iriyotaaneete janta Betania-ki. Ari itzinaavakotanaka, ita-
sonkaventanairi. 51 Ikanta itasonkaventakeri, jomapokashita jovajenokaitakaanakari

inkiteki. 52 Ikanta ifiaapinkathaiyanakeri iriyotaane. Piyeeyaani Jerusalén-ki, iniroite iki-
moshiretaiyanake. 53 Ari ikantaitanakitya ithamentaventanaari Pava janta tasorentsi-
pankoki. Ari onkantyaari.

Kameethari Naantsi Josankinatakeri Juan

Jatziritake ipaitayeetziri “Naantsi”

1 Ovakera etantanakari jovetsikantayeetzi pairani, aritake tzimake ipaitayeetziri
“Naantsi” Ari itsipatari Pava. Tema Pava jinatzi irirori. 2 Iriitake ikaratakeri
pairani Pava ovakera etantanakari. 3 Iriitake ovetsikajaantakerori maaroni
tzimayetatsiri. = Tekatsira aparoni okaratzi tzimayetatsiri kaari irovetsikajaante
irirori. 4 Ikempitakovaitakari kitainkari ikitainkatakotairira atziriite onkantya
inkafiaanetakaantayetaiyaariri. 5 Ikempitakotapaakari kitainkatakotantatsiri
otsirenikitzi. Temaita inkitsirinkeri iroitsivakavakeri kempitakotakarori tsirenikiri.

6 Pairani jotyaantake Pava aparoni shirampari, ipaita Juan. 7 Iriitake
Naaventakotapaakeriri ipaitayeetziri “Kitainkari,” ari onkantya inkempisantayee-
tantyaarori maaroni iriyotaanteri. 8 Irika Juan kaarira ipaitayeetziri “Kitainkari.”
Afa iriitake pokaintsiri irifiaaventakoteri.

9 Tema aritake pokataike jaka kipatsiki maperotzirori ikempitakotari kitainkari,
iriitakera kitainkatakotairiri atziriite. 10 Isaikapaintzi kipatsiki. Tema iriitake ovet-
sikakero kipatsi. Iro kantamaitacha te iriyotavakeri atziriite. 11 Isaikimovetapaintari

isheninkamirinkaite. Iro kantacha te iraakameethatavakeri. 12 Iriima ikaratzi
aakameethatataitavakeriri, pairyaapiintanairiri ikempisantairi, iriiyetakera ishine-

take Pava itomiyetaari. 13 Itomi jovajaantayetairi Pava. Temaita oshiyaro itomitanta-
piintayeta atziriite, inevetankakiini, ikovi irovaiyantavaite. Afia iri Pava kovashitain-
chari intomitantya.

14Trika ipaitayeetziri “Naantsi,” jatziritake, isaikimoyetapaintai. Kaminthaatziitanta-
neri inatzi. Kyaaryoori onatzi ifiaanetari. (Naakaite fiaajaantakero itasorenka, ari okem-
pitajaantakaro itasorenka irapintzite itomi Ashitariri.) 15 Iriitake icheraaventapaaker-
anki Juan, ikantapaake: “Jirika nofaaventakeri pairani, nokantake: ‘Aatsikitake impoy-
aatapaakyaanane, janaakovaitakena naaka, tema iri etataikaro pairani tekeramintha
nontzime naaka.”” 16 Tema kameethatziivaitake irirori, irootake afiaantayetaarori
maaroiteni ikaminthaatziiyetapiintai. 17 Pairani, iriira Moisés-ni josankinatakaavee-
takari Ikantakaantaitane. Iriima Jesucristo iriitajaantakera neshinonkayetairi, irijatzi
Raavaiyetapaintzirori kyaaryoori. 18 Tekatsira materone irifieeri Pava. Iriima irapintzite

tsika ikanta irirori.

Ikamantantakeri Juan oviinkaatanerti
(Mt. 3.11-12; Mr. 1.7-8; Lc. 3.15-17)

19 Tkanta judio-payeeni nampitarori Jerusalén-ki, jotyaantake omperatasorentsitaari-
ite itsipataakeri Levi-mirinkaite, iriyaate irosampiteri Juan, inkantapaakeri: “¢Niinkama
eeroka?” 20 Te iromanakotya Juan, ikamantantake, ikantzi: “Te naaka Cristo.” 21 Ipofia
japiitaitziri josampiitziri, ikantaitziri: “¢Tsikama pipaitatyaaka? ¢Eerokama Elias-ni?”
Ikantzi Juan: “Tera naaka.” Eekero ishintsitaitatzi josampiitziri: “¢Eerokama Kaman-
tantaneri noyaakoneentari?” Ikantzi: “Te.” 22 Ari ikantaitziri: “;Niinkama eeroka?
Pinkamantena, inkene nonkamantapairi naaka otyaantanari. Intsityaa pinkaman-
takotya.” 23 Japiitanakero Juan, ikantzi: “Naakatakera cheraacheraatapaintsine tsika
te inampiitaro, inkantante: ‘Povameethataineri Avinkatharite tsika inkenapaake,
pinkempitakaantero itampatzikaitziro avotsi.’ Irootajaantake ifiaaventzitakari pairani
kamantantaneri Isaias-ni.”

24 Tkanta irika irotyaantaneete Fariseo-payeeni, 25 eekero josampitanakitziiri,
ikantziri: “Te Cristo pinatye eeroka, te eeroka Elias, te Kamantaneri pinatye
eejatzi. ¢Opaitama poviinkaatantantari?” 26 Ari ikantzi Juan: “Intaani
noviinkaatantamatsitaro naaka jifiaa. Iro kantamaitacha tzimatsi aparoni jaka
pikarataiyakeri, kaari piyotaiyeni, 27 iriitakera impoyaatapaakyaanane. Te aritaajate
naaka inkempitakaantyaana iromperatane onkantya no-zapato-ryaantyaariri.”
28 Maaroni iroka, iro avisaintsiri pairani janta ipaitayeetziro Betdbara, intatsikeronta
jifiaa Jordan tsika joviinkaatantziranki Juan.

Iroishate Pava s . . o . e
29 Okanta okitaitamanai jifiaavairi Juan ikenapai Jesus, ikantzi: “Jirika iroishate

Pava, iriira peyakotzirori iyaariperonka atziriite. 30 Iriitake nofiaaventzitaka nokan-
take: ‘Aatsikitake shirampari impoyaatyaanane, janaakovaitakena naaka, tema iri
etataikaro pairani tekeramintha nontzime naaka.” 31 Te niyovetari naaka. Afia iro
nopokantakari noviinkaatante, onkantya iriyotantyaariri Israel-mirinkaite.” 32 Jiroka
ikantanake eejatzi Juan: “Nofiaataikeri Tasorentsinkantsi ikenapaake jenoki ikempi-
takari shiro. Jookantapaakari. 33 Tera niyovetari naaka. Iro kantacha irika otyaan-
takenarinoviinkaatante, ikantakena: ‘Aririka pifiaake intzime iroshaaviinkatashitakeri
Tasorentsinkantsi irookantapaakyaari iitoki, iriitakera kempitakaantyaarone irovi-
inkantantyaarimi Tasorentsinkantsi.’ 34 Naakajaantake fiaakeri, iro nofiaaventakotantariri
tema Itomi Pava jinatzi.”

Etanakarori jiyotaanetari Jesus

35 Okanta okitaitamanai ari isaiki Juan itsipatakari apite iriyotaane. 36 Ikanta
jifiaavairi Jesus ikenapai, ikantzi Juan: “Jirinta iroishate Pava.” 37 Ikemavakera apiteka
iriyotaane ]uan joyaatanakeriJesus. 38 Ariipithokanaka Jesus, jiflaatziiri joyaataiyakeri,
ari ikantziri: “¢Tsikama piyaateka?” Ikantaiyini irirori: “Rabi (Iro 1kantayeetz1r1
‘Iyotaaneri’), ;tsika pinampitaroka?” 39 Ikantzi Jesus: “Pimpoke pifieero.” Ikanta
joyaataiyanakeri, jifiaakero tsika jinampitaro. Ari jimayimotapaintziri tema aritake
sheetyaake.™ 40 Irika kemakeriri Juan, oyaatanakeriri Jesus, iriitake Andrés irirentzi
Sim6n Pedro. 41 Ikanta Andrés, apatziro jiyaatashitanakeri irirentzi, irika Simon,
ikantapaakeri: “Nofiaataikeri Mesias (iro ikantaitziri eejatzi, ‘Cristo.)” 42 Ipofia Andrés
jaanakeri Simon isaikira Jesus. Ikanta Jesus jifiaavakeri irirentzi Andrés, ikantavakeri:
“Eeroka Simon, itomi Jonds. Irofiaaka pimpaitaiya ‘Cefas.’” (Iro ikantaitziri eejatzi,
Pedro.)

Ikaimaitakeri Felipe ipofia Natanael

43 Okanta okitaitamanali, jatake Jesus Galilea-ki. Ari jifiaakeriri Felipe, ikantapaakeri:
“Poyaatena.” 44 Irika Felipe, Betsaida-satzi jinatzi, irojatzi inampi Andrés eejatzi
Pedro. 45 Ikanta Felipe, jiyaatashitanakeri Natanael, ikantapaakeri: “Nofiaataikeri
josankinatakotakeri Moisés-ni janta Ikantakaantaitaneki, itzimi josankinatakotzitakari
eejatzi kamantantaneriite. Iriitake itomi José, Nazaret-satzi.” 46 Ari ikantzi Natanael:
“¢Tzimatsima kameethashireri janta Nazaret-ki?” Ikantzi Felipe: “Pimpoke, pifieeri”
47 Tkanta Jesus jiflaavakeri ipokake Natanael, ikantanake: “Kaakitataike irika Israel-
mirinkajanori, tera inthaiyanetya.” 48 Ari ikantzi Natanael: “¢Tsikama janta pifiaanaka
piyotantanari?” Ikantzi Jesus: “Nofiaakemitya tekeramintha inkaimemi Felipe pi-
saiki pankirentsitapeshiki.”: 49 Ikantanake Natanael: “Rabi, jEerokatake Itomi Pava,
eerokatake Ivinkatharite Israel-mirinkaite!” 50 Ikantzi Jesus: “Iro pikempisantanta-
matsitanakari nokantakemi ‘nofiaakemi pisaiki pankirentsitapeshiki.’ Iro kantacha,

1:39 Kantakotachari jaka “sheetyaake,” irootake oshiyarori ikantaitziri pairani “joveraaka ooryaatsiri 10.”
T 1:42 Tkantaitziri “Cefas” ifiaaneki arameo, irootake “Mapi.” % 1:48 Paitacharijaka “pankirentsitapeshi,” irootake
ikantayeetziri “higuera.”

arimaitaka pifiaake pashine anayerone iroka.” 5! Eekero ikantanakitzi Jesus: “Ari
pifiaakero ashitaryeeya inkite. Ari impipiyataiyeni maninkariite iraniiryaashiteri Itomi
Atziri.”§

2
Aavakaantsi Cana-ki = o _ . o _ ]
1 Okanta mavatapaintsiri kitaite ari jaavakaitakari nampitsiki paitachari Cana,

saikatsiri Galilea-ki. Ari osaikakeri eejatzi iriniro Jesus janta. 2 Ari ikaimakaan-
taitakeri eejatzi Jesus itsipatanakari iriyotaanepayeeni. 3 Ikanta joimoshirenkaiyani,
thaatapaaka jimiretaiyarini. Ipofia iriniro Jesus, okantakeri otomi: “Thaatapaaka

imire.”* 4 Ikantzi irirori: “Tsinané, ;Opaitama pikantantanari naaka? Afia tekera
omonkarapaitetyaata nofiaakantantya.” > Okantanakeri iroori ikaratzi pakotantatsiri:
“Panterora onkarate inkantemiri notomi.” 6 Ari othointaka janta 6 kovitzi map-
inatatsiri, iro jovantapiintari judio-payeeni jifiaa ikivayetantari inkitevathatantyaari.
Iroka kovitzi, tzimayetatzi antetachari 50 litro jifiaa, pashine 60 litro.t 7 Ikantanakeri
Jesus ikaratzi pakotantatsiri: “Pijaikite jifiaa maaroni kovitzi.” Ijaikiperoyetakero
kovitzi. 8 Ipofia ikantzi Jesus: “Pinkitanake irofiaaka kapicheeni, paanakeneri ame-
nakaantzirori oimoshirenkaantsi.” Ari ikantaiyakero. 9 Ikanta irika amenakaantzirori
oimoshirenkaantsi ikemaantavakaro kapicheeni jimireetari otzimi peyanainchari
ojifiaaveta, te iriyote tsika okenakotapaake irooperori jimireetari. Intaani jiyotaiyini
pakotantatsiri, tema iriiyetake jaikitakerori jifiaa. Ipofia irika amenakaantzirori
oimoshirenkaantsi, ikaimakeri aavakaachari, 10 ikantziri: “Iro jameyetari atziri-
ite jetapiintaro ipakotantziro irooperori jimireetari, aririka inkematziitaiyakyaani
oimoshirenkachari, ari impakotantayeetero jentaakyaari. Irooma eeroka povapi-
thaantakaro irooperori jimireetariirojatziirofiaaka.” 11Iroka jantakeri Jesus nampitsiki
Cand saikatsiri Galilea-ki, iro etanakarori itasonkaventantzi ari jofiaakantzirori ish-
intsinka. Ari ikempisantaperotanakeriiriyotaanepayeeni.

12Tkanta okaratapaake iroka, jatanake Capernaum, itsipatanakaro iriniro, irirentzi-
payeeni, eejatzi iriyotaanepayeeni. Te osamani isaikapainte janta.

Jomishitovirti Jesus pimantayetatsiri tasorentsipankoki
(Mt. 21.12-13; Mr. 11.15-18; Lc. 19.45-46)

13 Okarikitzimatai joimoshirenkapiintantarori judio-payeeni Anankoryaantsi. Jatake
Jesus Jerusalén-ki. 14 Jifiaapaakeri tasorentsipankoki iyomparitariri ipirapayeeni, ipofia
ishironepayeeni. Ari isaikayetakeri eejatzi iyomparitariri kireeki.: § 15 Ikanta
jifiaapaakeri, jampithatake Jesus ipasamento, jomishitovakeri maaroni iyomparitachari
tasorentsipankoki, ari itsipataakeri ipirapayeeni. Josokitakeri iireekite ikaratzi iy-
omparitariri kireeki, jotatsinkitakeri isaikamentopayeeni. 16 Ikantakeri Jesus iyompar-
itariri ishirone: “{Paanairi pipira! iTe arite pinkempitakaantero ipanko Ashitanari
iyomparentsipanko!” 17 Ari ikinkithashiretanakero iriyotaane okaratzi josankinayee-
takeri, kantatsiri:

Iniroite nonkisakotyaaro pipanko.

18Tkanta judio-payeeni ikantanakeri Jesus: “Intsityaa pofiaakena irofiaaka pintasonkaven-
tante onkantya nofiaantyaamiri omapero otzimi pishintsinka pimatantakarori iroka.”
19 Tkantzi Jesus: “Pimporokero iroka tasorentsipanko, ari avisavetakya mava kitaite,

§ 1:51 Oshiyakaaventachari jaka “ashitaryeeya inkite,” tema aritake onkantake irifiaayeetairi inkiteveri, kaari
kantavetachari irifieetapiintaiteri. * 23 Kantakotachari jaka jimiretaitari, irootake “vino.” T 2:6 Kantakotachari
jaka 50 litro pashine 60 litro jifiaa, irojatzi oshiyarori ikantaitziri pairani 2 cdntaro pashine 3 cdntaro. ¥ 214
Kantakotachari jaka ipirapayeeni iriitake buey ipofia oisha. § 2:14 Ikaratzi pokayetatsiri Jerusalén-ki, jamayetzi
iireekite ipofiaakaayetari inampiiteki irirori. Iro okovantari iriyomparityaari iireekiteki Jerusalén-ki, onkantya
iramanantantyaari piratsipayeeni impometeneriri Pava.

ari nontzinagairo eejatzi.” 20 Ikantaiyini judio-payeeni: “Afia okaratzi 46 osarentsi
jantavaitaitzi jovetsikayeetantakarori iroka tasorentsipanko, ¢impofia pintzinagairoya
eeroka onkarate mava kitaite?” 21 Iroka “tasorentsipanko” jifiaaventakeri Jesus, iro
ikantakotziivathairirori. 22Ikanta itzinagaaranki Jesus, ikinkithashiretanairo iriyotaa-
neete iroka otzimi jifiaaventzitakari. Irootake ikempisantaperotantanakarori Osankina-
janorentsi, eejatzi okaratzi ikantayetakeri Jesus.

Maaroiteni jiyoshiretzi Jests
23 Eenirora isaiki Jesus Jerusalén-ki joimoshirenkaitziro Anankoryaantsi, osheki
kempisantanakeriri jifiaayetakeri itasonkaventantake. 24 Iro kantacha Jesus, te iraven-
taashiretyaari irikaite, tema jiyoshiretziri maaroiteni. 25 Te onkovajaantya Jesus inka-
mantayeeteri tsika ikantashireyeta atziriite, afia jiyoshiretayetziri irirori.

3

Jests ipofia Nicodemo

1 Tzimatsi aparoni Fariseo ipaita Nicodemo, iriiperori Judio jinatzi. 2 Ikanta irika
jatake tsireni irifieeri Jesus. Ikantapaakeri: “Rabi, niyotaiyiniiri Pava otyaantakemi piy-
otaayetena, tema tekatsi kanterone irantero okaratzi pofiaakantakeri eeroka, eerorika
itsipashiretari Pava.” 3 Ari jakanake Jesus, ikantziri: “Intsityaa pinkempisantavak-
ena. Itzimirika kaari apiitairone intzimai, eerora jifieero impinkathariventantai Pava.
Omaperora.” 4Ikantzi Nicodemo: “;Kantatsima irapiitairo intzimai aparoni shiram-
pari antarikitaintsiri? ¢Arima onkantake inkyagai eejatzi othomonteki iriniro, inkene
irapiitairo intzimai?” > Ari jakanake Jesus, ikantziri: “Itzimirika kaari tzimaatan-
taiyaarone jifiaa, kaaririka intzimashiretakaayete Tasorentsinkantsi, eerora jifieero
tsika ipinkathariventantai Pava.” 6 Ikaratzi jovaiyantayetziri atziriite, atziri jinatzi. Iri-
ima ikaratzi tzimantaariri Tasorentsinkantsi, tasorentsishire ikantanaa. 7 Eero okom-
pitzimotami nokantakemi: ‘Ontzimatye papiiyetairo pintzimayetai.’ 8 Okempitara
tampyeenka otasonkantapiintzi tsika okovakaaro. Pikemavetaro oyameninka, temaita
piyote tsikarika okenapaake, tsikarika iyaatziro. Ari ikempiyetari eejatzi ikaratzi
intzimashiretakaayetairi Tasorentsinkantsi.” 9 Japiitanakero Nicodemo josampitziri:
“¢Tsikama okantakotaka iroka?” 10 Ikantzi Jesus: “¢Eeroka, iyotaapiintziriri Israel-
mirinkaite, tema piyote tsika okantakota iroka? 11 Nofiaaventaiyimiro okaratzi niy-
otakoyetziri. Nofaaventaiyimiro okaratzi nokitapiintajaantari. Iro kantamaitacha te
pinkempisantaiyeni eerokaite nokantayetzimiri. Omaperora. 12 Tera pinkempisantena
nofiaaventzimiro osavisato, iro ovatsipero eero pikempisantana aririka nofiaaventemiro
inkitesato. 13 Tekatsira aparoni jataintsine inkiteki, intaani itzimi aparoni pofieenchari
inkiteki. Iriira afiaaventzi, Itomi Atziri.t 14 Tema pairani Moisés-ni jovatzikakotakeri
maranke tsika te inampiitaro, ari inkempitayeeteriri eejatzi Itomi Atziri, ontzimatye
irovatzikakoyeeteri irirori, 15 onantyaari inkafiaaneyetai inkarate kempisantairine.”

Jetakotaari Pava maaroite osavisatzi

16 “Tema jetakoperokitaari Pava osavisatzi, ishinetakeri irapintzite Itomi inkami-
menteri, iro eero ikaamaneyetantaa inkarate kempisantairine, afia inkafaaneyetai.
17 Tema Pava te iro irotyaantantyaariri Itomi jaka kipatsiki iriyakoventayetairi osav-
isatzi, afia irovavisaakoshireyetaatyeeri. 18 Ikaratzi kempisantairine Itomi Pava, eero

* 3:5 Okaratzi faaventakotachari jaka “intzimaatantaiyaaro jifiaa,” tzimatsi oshiyakaaventayetachari: (1) Tzimatsi
kantatsiri iri flaaventakotacha ikaratzi oviinkaatanaachari jovashaantanairo kaariperori. (2) Tzimatsi kantatsiri
iro faaventakotacha itzimaare eenchaaniki. (3) Tzimatsi kantayetatsiri iri fiaaventakotacha Tasorentsinkantsi, tema
aflaakotapiintakeri Tasorentsinkantsi joshiyakaaventayeetzirijifiaa. T 3:13 Tzimatsi osankinarentsi kantatsiriItomi

Atziri saikatsiri inkiteki.

jlyakoventayeetziri. Iriima itzimi kaari kempisantayetaatsine, aritakera iriyakoven-
tayeetairi, okantakaantziro te inkempisantairi irapintzite Itomi Pava. 19 Maaroni kaari
kempisantatsine, aritakera iriyakoventayeetakeri, tema jantapiintatziiro kaariper-
ori. Tema jareevetapaintaranki kipatsiki ipaiyeetziri ‘Kitainkari,” iro ikovaperotajaan-
tanake tsirenikiri, jimanintavakeri ‘Kitainkari.” 20 Maaroni antayetzirori kaariperori
ikisaneentatziiri ipaiyeetziri ‘Kitainkari.” Ikoimentavaita onkantya eero jiyotakoyetan-
taro jantayetziro kaariperori. 21 Iriima itzimi matapiintanairori kyaaryoori, javen-
taatziitari ‘Kitainkari,” onkantya irifieetantyaariri jantavaiventapiintanaatziiri Pava.”

Iraapatziyaminthare iimentaitari

22 Tkanta okaratapaake iroka, jatanai Jesus Judea-ki itsipatayetanaari iriyotaane, ari
ikaratakeri joviinkaatantzi. 23 Matzitacha eejatzi Juan joviinkaatantzi irirori Enén-ki,
tsika okarikitapai Salim, tema janta ari otzimaperotziri jifiaa. Ikaratzi jatayetaintsiri
janta, joviinkaayeetavakeri. 24 Tema tekera iraakaantayeeteriita Juan irashitakoiteri.

25Tkanta tsika ikaratzi iriyotaane Juan jifilaanaminthatake aparoni Judio tsika onkantya
inkitevathayeetantyaari. 26 Ipofia jiyaataiyakeni isaiki Juan, ikantapaakeri: “Rabi,
irintaranki tsipatakamiri intatsikero jiflaa Jordan, tsika itzimi pifiaaventakotakenari,
joviinkaatantatzi irofiaaka irirori, osheki atziriite pokashitziriri.” 27 Ari jakanake
Juan, ikantzi: “Tsikara ikanta pifiaakeri irika, tera ompofiaashivaitya, afia iri Pava
iriiperotakaakeri. 28 Eerokayetake kemajaantakena nokantakeranki: ‘Te naaka
Cristo, afia intaani jotyaantaitakena neevatapaakeri irirori nofiaaventakoteri. 29 Thame
noshiyakaaventemiro: aparoni aavakaantsiki, iri aapiintziro tsinane itzimi iimen-
taitari. Iriima itsipaminthare, eero jifiaaperovaita irirori, intaani inkimoshiretanake
inkemakeririka iflaavaitanake jimetsi. Ari nokempitzitakari naaka irofiaaka, te niriiper-
ovaite, iro kantamaitacha, antaro nokimoshiretake. 30 Eekerora iriyaatatye iririiperote
irika, irooma naaka ari nompairaniityaakoteri.”

Itzimi pofieenchari jenoki

31 “Itzimi pofieenchari jenoki janayiri maaroiteni. Iriima nampitarori kipatsiki,
osavisatzi jinatzi, jifiaaventashitapiintaro osavisato. Iriima pofieenchari inkiteki janayiri
maaroiteni, 32 jiflaaventakotziro okaratzi jifiiiri, okaratzi ikemiri. Iro kantamaitacha eero
ikempisantaitziro okaratzi jifiaaventziri. 33 Iro kantacha inkarate kempisantanairine,
ari irimatanakya irirori iflaaventanakeri Pava kyaaryoori jinatzi. 34 Itzimi jotyaantak-
eri Pava, iflaane Pava jiflaaventzi. Tema Pava jothotyiiro inampishiretakaantantaro
Itasorenka. 35 Irika Ashitairi jetakotari Itomi, ipinkathariventakaakeri maaroiteni
tzimayetatsiri.

36Ttzimirika kempisantanairine Itomi, ari inkafiaanete. Iriima kaari kempisantairine
Itomi, eero ikafiaanetai irirori, intaani irapeshitaiyaaro irovasankitagairi Pava.”

4

Jests ipofia Samaria-sato

1 Tkanta Fariseo-payeeni ikemaiyake, ikantaitzi: “Tzimake osheki iriyotaane Jesus,
joviinkaatake osheki atziriite, janaanakeri Juan.” Jiyotake irirori Jesus okaratzi ike-
maiyakerini Fariseo. 2 (Kaarimacheeni Jesus oviinkaatantatsine, afia iriyotaaneete
inatzi.)) 3 Irootake Jesus ishitovantanakari Judea-ki, ipiyaaro Galilea-ki. 4 Ari een-
tathakitziri inkenanairo iipatsiteki Samaria-satzi. 5 Irojatzi jareetantakari aparoni
nampitsi saikatsiri Samaria-ki opaita Sicar; iro tsipanampitarori iipatsite pairani Jacob-
ni ipanairiri itomi, José. 6 Ari osaikiri jifiaa ilyakotane Jacob-ni. Tema jimakokitakera
Jesus janiitake, isaikimotapaakero jifiaa, joveraaka ooryaa tampatzika.*

4:6 Ikantayeetzirijaka “ooryaa tampatzika,” iroojatzi ikantaitziri pairani joveraaka ooryaa 6.

7 Ari opokake aparoni Samaria-sato onkaye jifiaa. Ikantziro Jesus: “Pimpena jifiaa
niravake.” 8 Tema jiyaataiyatziini iriyotaane nampitsiki iramanante ovaritentsi.
9 Maaroni Judio-peroriite te jaapatziyari kameethaini Samaria-satziite. Ari akanakeri
tsinane okantanakeri: “;Tsika pinkenakairoka eeroka, Judio pinatzi, ipofia pikampitana
naaka Samaria-sato nompemi jifiaa?” 10 Ari jakanakero Jesus, ikantziro: “Arimi piyote
opaita ipantziri Pava, ari piyoterimi kampitakemiri jifiaa, eerokara kampitenanemi
naaka. Aritake nompakemiro jifiaa afiaakaantatsiri.” 11 Okantanake tsinane: “Pinkathari,
tekachaajatake pinkitantyaari jifiaa, inthomoi okantaka omoro, ¢tsikatya payeroka pim-
penari jifiaa afiaakaantatsiri? 12 Iri acharineete Jacob-ni panairori pairani iroka jifiaa,
irootake jimiretajaantakari irirori, irojatzi jimireyetaka itomipayeeni, jimireyetakaro
eejatziipiraite. ¢Panayirima eeroka?” 13Jakanakero Jesus, ikantanakero: “Maaroni mire-
tarori iroka jifiaa, eero opeya imiretzi. 14 Iriima itzimi miretakyaarone jifiaa nomperiri
naaka, eerora jimirenetai. Tema jifiaatatsiri nopantziri naaka ari oshitovaashiretan-
taiyaari onkempivaityaaro oshitovaatantatyeeyaarimi jifiaa afiaakaantatsiri.” 15 Okantzi
tsinane: “Pinkathari, pimpenaro naaka iroka jifiaatatsiri, eero napiitantaaro nomiretai,
eero nopipiyavaitanta jaka nonkaye jifiaa.”

16 Ari ikantziro Jesus: “Piyaate, pinkaimeri piime, impofia pimpiyake jaka.”
17 Okantzi tsinane: “Tekatsi noime.” Ikantziro Jesus: “Kameetha pikantake, te
intzime piime, 18 tema tzimavetaka pairani ikaratzi 5 piime. Iriima itzimi pitsi-
patari irofiaaka, kaarira piime. Omaperora okaratzi pikantake.” 19 Okemavakera
ikantakero, okantanake tsinane: “Pinkathari, niyotanakemi naaka kamantantaneri
pinatzi. 20 Pairani nocharineete Samaria-satziite jifiaapinkathatapiintakeri Pava jaka,
otzishikira. Iro kantamaitacha eerokaite Judio-perori pikantaiyini janta Jerusalén-
ki, ari afiaapinkathatapiintairiri” 21 Ikantanakero Jesus: “Pinkempisantavake tsinane,
irootaintsira pifiaapinkathayetairi eerokaite Ashitairi, eero okovajaanta pimpoke jaka
otzishiki, eero okovajaanta piyaate eejatzi Jerusalén-ki. 22 Omaperovetatya, te piy-
otalyerini eerokaite ipaita pifiaapinkathatapiintziri. Irooma naakaite niyotziri itzimi
noflaapinkathatziri. Tema irika intzime ovavisaakotantatsine, judio irinatye. 23 Iro
kantacha, irootzimataintsi. Iriitake irofiaakara faapinkathatajaantziriri Ashitairi itzimi
Naapinkathashiretataitziriri. Tema iriiyetake ikoviri Ashitairi flaapinkathayetairine. 24 Pava
irijjatzi Tasorentsinkantsi, kaari kofiaatatsine. Inkarate fiaapinkathayetairine, ontzimatye
iflaapinkathashiretairi, te onkovajaantaiya irantayetairo kofiaayetatsiri.” 25 Okantzi tsi-
nane: “Niyotzi naaka, ari impokakeri Mesias, ipaiyeetziri Cristo. Aririka irareetakya
irirori, ari inkamantapaakairo maaroni tsika okantakota.” 26 Ikantzi Jesus: “Naakatake,
itzimi fiaanatajaantakemi.”

27 Ari jareetaiyapaani iriyotaane. Ipampoyaaminthatapaakeri jifiaapaakeri
ikinkithavaitakairo tsinane. Iro kantamaitacha tekatsi osampitapaakerine opaita
okoviri tsinane, tsikarika opaita ikinkithavaitakairori. 28 Ari ookanakero tsinane
oyovitenaki, jatake nampitsiki, okantapaakeri atziriite: 29 “Pimpokaiyeni pifieeri
aparoni shirampari itzimi iyotakenarori maaroni nantayetakeri pairani. ¢/Kaarima
ikantaka Cristo?” 30 Ikanta ishitovaiyanakeni atziriite nampitsiki, pokaiyanakeni
isaikakera Jesus.

31 Ari ipankiventaiyarini iriyotaane, ikantziri: “jRabi, poya!” 32 Ikantzi Jesus: “Tz-
imatsi opaita novari naaka, te pifieeyeroni eeroka.” 33 Ari josampitavakaayetanaka
iriyotaane: “¢Tzimatsima ipaita amakeneriri irovarite?” 34 Iro kantacha Jesus, ikan-
tanake: “Iro nokempitakaantari novarite naaka nantero ikoviri itzimi otyaantake-
nari, ontzimatye nonthonkero eejatzi antavairentsi ipakenari. 35 Jiroka pikantapiin-
taiyini eeroka: ‘Kapatapaaka 4 kashiri osampatantyaari pankirentsi.” Iro kantacha
naaka nonkantemi pamene pankirentsimashiki, aritake sampainkatake ontzimatye
aavatya. 36 Inkarate antavaitatsine iraavatero pankirentsi ari impinayeetairi. Okaratzi

pankirentsi iraavayeetairi iriiyetakera oshiyakaaventacha inkarate kafiaanetatsineri.
Iroora inkimoshiretantaiyaari itzimi pankitakerori intsipataiyaari itzimi aavatairori.
37 Tema omaperotatya iroka joshiyakaaventaitakeri, ikantaitzi: ‘Tzimatsi aparoni
itzimi pankitakerori, tzimatsi pashine intzime aavatairone.” 38 Notyaantakemi naaka
piyaate eerokaite paavayetairo kaari pipomerentsiventa pantavaiventero. Tema tzi-
mayetatsi pashine pankiventakarori jantavaiventakero. Eerokayetake anintagaarori
irantavaitane irikaite.”

39 Tema osheki Samaria-satzi saikatsiri nampitsiki kempisantavakeriri Jesus okan-
takaantziro tsinane okantantapaake: “Jiyotakenarori maaroni nantayetakeri pairani.”
40Tkanta Samaria-satziite, jareetaiyapaakaniipankinatapaakariJesusisaikimotanakeri
inampiki. Ari jimatakero Jesus, apite kitaite isaikanake, 41 osheki pashine kempisan-
tanaintsi ikemajaantakerira iriroriite okaratzi ikantayetziri Jesus. 42 Ari ikantayee-
tanakero tsinane: “Kempisantayetaana naaka irofiaaka, tera iro intaani nonkemp-
isantantaiyaari okaratzi pikamantapaakena, afia naaka kemajaantairi okaratzi ikan-
tayetziri. Niyotaiyeerini eejatzi omaperotatya iriitake ovavisaakoshiretantaatsine jaka
kipatsiki, iriitake Cristo.”

Jovashinchagairi Jesus itomi aparoni jevari

43 Tkanta omonkarataka apite Kkitaite isaikapaake Jesus Samaria-ki, avisanake
iriyaatero Galilea-ki. 44 Tema iri Jesus kantajaantaintsi: “Aparoni kamantantaneri
te irifiaapinkathayeeteri inampijanoriki.” 45 Tkanta jareetaa Galilea-ki, osheki
jaakameethayeetavairi janta, tema ari ikaratake jiyaataiyake Jerusalén
joimoshirenkiro Anankoryaantsi, jifiaakero maaroni jantayetakeri Jesus janta.

46 Ari jareetaari Jesus janta Cand-ki saikatsiri Galilea-ki, tsika ipeyakero jifiaa okem-
pivaitanakaro jimireetari. Tzimatsi janta aparoni iriiperori jevari, mantsiyataintsiri it-
omijanta Capernaum-Kki. 47 Ikanta irika jevariikemakotakeri Jesus ari jareeta Galilea-ki
ipofiagaaro Judea-Ki, jiyaatashitanakeri irifieeri. Ipankinatapaakari, iriyaate ipankoki,
irovashinchagairi itomi, irootaintsi inkamake. 48 Ari ikantanake Jesus: “;Opaitama
kaari pikempisantantana eerokaite? Pikovajaantziya nofiaakemiro kaari pifiaapiintzi
pairani, pikovajaantzi notasonkaventantavake.” 49 Iro kantacha jevari ikantanakeri:
“Pinkathari, thameeta irofiaaka, tekera ikamanakeeta notomi.” 50 Ipofia ikantzi Jesus:
“Pimpiye pipankoki. Eshitakotai pitomi.” Ikempisantanake shirampari okaratzi ikan-
takeriri Jesus, piyanaka. >1 Ipiyaminthaita ipankoki, jomonthaakari iromperataneete,
ikantavairi: “jEshitakotai pitomi!” 52 Josampitanakeri irirori tsika joveraa ooryaa
jamataakoneentantanaari itomi, ikantaiyini iromperatane: “Chapinki, itainkanakera
ooryaatsiri, ari avisanakeri ikatsirinkavaitzi.”* 53 Ari ikinkishiretanakero ashitariri
aritake joveraakari ooryaatsiri chapinki ikantakeri Jesus: “Eshitakotai pitomi.” Iroora
ikempisantantanakariirirori, ari okempitanakarieejatzi maaroniisheninkamirinkaite
irirori ikempisantanakeri Jesus. >4 Irootakera apitetaintsiri jofiaakantziro Jesus ita-
sonkaventantzi jareetaara Galilea-ki ipofiagaaro Judea-Ki.

%)

Kisoporokiri Betesda-satzi

1 Okanta okarayetapaake iroka, joimoshirenkaiyaani Judio Jerusalén-ki. Ari jiyaatzi-
takari eejatzi Jesus.

T 4:52 Kantakotachari jaka “itainkanake ooryaa,” irootake ikantayeetziri pairani “hora 7.”

2 Janta Jerusalén-ki, ari osaikiri jovaankanaayeetziro jifiaa ipaitayeetziri ifiaaneki
hebreo “Betesda.” Tzimatsi okaratzi 5 opankoshetaaniki. Ari otsipanampitaro os-
aiki ashitakorontsi ipaitayeetziri “Oisha.” 3 Ari ipiyotakari osheki mantsiyari, mav-
ityaakiri, kisoporokiri, ethorivaitatsiri jonoryaayetaka kipatsiki joyaaventaro oshe-
vaate jifiaa. 4 Tema ikantayeetzi: Inatzi ipokapiintzi maninkariite ishevaatakairo
jifiaa, intzimerika etanakyaarone impiinkaatantakyaaro jifiaa oshevaatara, aritake
ireshitakotanai jimantsiyavaitzi. > Tzimatsi janta mantsiyarimashiki aparoni tzi-
makotaintsiri 38 osarentsi imantsiyavaitake. 6 Ikanta Jesus jiflaapaakeri jonoryaaka,
jlyotapaake osamani okantaka jimantsiyavaitake irika, josampitapaakeri, ikantziri:
“¢Pikovima peshitakotai?” 7 Ari jakanake mantsiyari: “Pinkathari, te intzime impaitya
oviinkenari aririka oshevaapaitetya jifiaa. Tema nokovavetapiintara nompiinkaatemi
naaka, aritake janaakotakena pashine ipiinkaatake irirori.” 8 Ari ikantzi Jesus: “Pintzi-
naye, paanairo ponoryaamento, piyaatai.” 9 Apathakero jeshitakotanai irika, jaanairo
ironoryaamento, aniitanai. Iro kantacha, tema Kkitaite jimakoryaantaitari onatzi,
10 jkantakeri judio-payeeni irika shirampari eshitakotaatsiri: “Kitaite jimakoryaan-
taitari onatzi irofiaaka, te oshinetaantsite paanairo ponoryaamento.” 11 Jakanake irika
shirampari, ikantzi: “Irinta itzimi ovashinchagaanari, ikantakena: ‘Paanairo pono-
ryaamento, piyaatai.’ ” 12 Ari ikantaiyanakeni Judio: “¢Niinka kantakemiri: ‘Paanairo
ponoryaamento, piyaatai?’ ” 13 Iro kantacha irika shirampari te iriyoteri niinka ovash-
inchagairiri, tema te irifiaavairi Jesus tsika ikenanake, ipiyotaiyakanira atziriite janta.
14 Tpofia Jesus jifiagairi shirampari janta tasorentsipankoki, ari ikantziri: “Pinkeme,
aritake eshitakotaimi irofiaaka, eerora papiitairo pantairo kaariperori, ari onkantya
eero avishimotantami koveenkaperotatsiri.” 15 Ikanta irika shirampari jatanake, ika-
mantakeri judio-payeeni iriitakera Jesus itzimi ovashinchagairiri. 16 Iro opofiaantari
ikovi judio-payeeni iroveri Jesus, tema jovashinchaantake Kkitaite jimakoryaantaitari.
171ro kantamaitacha, ikantanake Jesus: “Ari ikantaitatyaani jantavaitzi Ashitanari, ari
nokempitzitari eejatzi naaka nantavaitzi.” 18 Irootakera, ikovaperotantanakari judio-
payeeni iroveri Jesus, tema te intaani jantavaitantakaro Kitaite jimakoryaantaitari, afia
joshiyakotakari Pava, ikantakera Jesus iriitake Pava jiritajaantari irirori.

Ishintsinka Itomintari Pava

19Ipofia Jesus jakanakeri, ikantzi: “Irika Itomitari Pava tekatsi irantashivaitya irirori
ikovakaanekiini. Intaani jantziro okaratzi jifiaakotziriri Ashitariri. Maaroni okaratzi
jantziri Ashitariri, irojatzi jantziri Itomi. Omapero. 20 Tema jetakotari Ashitariri
irika Itomitari, jofiaakiri maaroni jantayetziri irirori. Eekero irofiaakatyeeri tsikarika
opaiyetari iniroitetatsiri, irootake pimpampoyaaminthataiyerine eerokaite. 21 Tema
ikempitara Ashitariri jovafiaayetziri kaminkari, ikafiaanetakairi, ari ikempitari eejatzi
Itomitari, irafiaakaayeteri inkoveri irirori. 22 Tera iriyakoventantatsine Ashitariri, afia iri
Itomi ishinetake iriyakoventantai, 23 ari onkantya maaroiteni irifiaapinkathayetantyaariri
Itomi ikempitaayeetzirira Ashitariri. Itzimi kaari faapinkathatairine Itomitari, tera
jifiaapinkathatzitari Ashitariri, itzimi otyaantakeriri.

24 Ttzimirika ovayempitatairone nokantayetziri, impofia inkempisantanairi itz-
imi otyaantakenari, aritake inkafiaaneshireyetai. Eero jovasankitaavaitaitziri, tema
karatapaake ikaamanevaitzi, kafiaane ikantayetaa. Omapero. 25 Irootzimataintsira
omonkaratya, irofaakatajaantake, inkemapaitetairo kamashireriite ifiaane Itomi Pava.
Inkarate kemavairone, aritake irafiaashireyetai. Omapero. 26 Tema ikempitara Ashitariri
jafiaakaantajaantzi, iro ishinetaakeriri eejatzi Itomi irafiaakaante irirori, 27 ishinetakeri
eejatziiriyakoventantai, tema iriitake Itomi Atziri. 28 Eero pipampoyaaminthatashitaro
iroka. Tema irootzimataintsi omonkaratya inkemayetantaiyaarori kaminkariite
ifiaane, 29 ari impiriintayetanake tsika ikitayetaka. Ikaratzi antayetakerori kameethari,

ari inkafaaneyetai. Iriima ikaratzi antayetapiintakerori kaariperori, irafiaayevetaiya
irovasankitaayeetairi.”

Naayetajaantakeriri Cristo

30 “Tera nantashivaitaro naaka nokovashitari, iri Ashitanari shinetanarori
namenakotemi. Okaratzi nokantakoventantziri tampatzika okantaka, tema te
nantashivaityaaro nokovakaari naaka, afia iro ikoviri Ashitanari otyaantakenari.
31 Naakami kinkithatakovaitashitachane apaniro, tekatsira apantyaarone
nokinkithatakovaivetaka. 32 Iro kantamaitacha tzimataitatsi pashine kinkithatakota-
nari, niyotzi irootake kyaaryooperotatsiri okaratzi ikinkithatakotakenari irirori.
33 Omaperovetatya ifiaaventakena Juan potyaantantakariranki irosampitakiteri.
Tema okaratzi ikinkithatakotavakenari omaperotatya. 34 Iro kantacha tera iro
nofaaventamatsite iroflaaka okaratzi ikinkithatakotanari aparoni atziri kempitakariri
Juan. Afia iro nofiaaventataitzi matzirori ovavisaakoshiretaimi. 35 Tema Juan
ikempivetakari aparoni ootamentotsi itzimi kitainkatapaintsiri. Iro pikovapaintziri
eerokaite panintaavakyaaro ikempitari Kkitainkari. 36 Iro kantacha tzimatsi
kinkithatakotanari naaka, anayiriri Juan. Okaratzi nantziri naaka, irootake ikantanari
Ashitanari nantero, iroora ofiaakantzirori iriira Ashitanari otyaantakenari. 37 Ari
ikempitakari Ashitanari, itzimi otyaantakenari, ikinkithatakotakena irirori, temaita
pinkempisantero ifiaane. Te pifiaavorotaneteri. 38 Te onkyaantaajatyaami ifiaane,
tema te pinkempisanteri irotyaantane. 39 Amatsinka pikantaveta pifiaanatziro
Osankinajanorentsi, tema ari poyaakoneentarori pifiaayetairo pinkafiaaneyetai. Iro
kantamaitacha, afia naakavetaka okinkithatakotzi Osankinajanorentsi, 40 temaita
pinkovayetaiyeni eeroka paventaayetyaana onkantya pinkafiaanetantaiyaari. 41 Te
nonkokovatashityaaro naaka intharomentavaityaana atziriite. 42 Afia niyotzitaiyami
tsika pikantaiyani eeroka, niyotzitami eejatzi te petakotari Pava. 43 Naakatake
jovake Ashitanari nompoke nopairyagairo ivairo. Temaita paakameethataiyenani
eerokaite. Irooma aririka impoke pashine pairyaashivaitapaakyaarone ivairojanori
irirori, iriiya paakameethataiyerine. 44 ;Tsikama pinkene pinkempisantaiyeni,
eerokara tharomentashivaitavakaacha, teya pinkokovatero iri tharomentaventaiya
Pavajanori? 45 Eerora pikinkishirevaitashita naakara thavetakotemine Ashitanariki.
Intzime thavetakotajaantaimine iriitake Moisés-ni, itzimi paventaapiintayetaari
eerokaite. 46 Tema arimi pinkempisantajaantakerimi Moisés-ni, aritakemi
pinkempisantavakenami naaka, tema naakatake josankinatakotake Moisés-
ni. 47 Irooma te pinkempisantero okaratzi josankinatakeri, ¢tsikama pinkene
pinkempisantero onkarate nonkantayetemiri naaka?”

6

Jovakaarti Jesus 5,000 shirampart
(Mt. 14.13-21; Mr. 6.30-44; Lc. 9.10-17)

1 Tkanta okaratapaake iroka, montyaanaka Jesus intatsikero inkaare saikatsiri
Galilea-ki, irojatziipaiyeetziri Tiberias. 2 Osheki atziri oyaatakeriri, tema jifiaayetakitziiri
itasonkaventantake jovashinchaayetairi mantsiyariite. 3 Ipofia itonkaanake Jesus
otzishiki, ari isaikapaake itsipayetakari iriyotaane. 4 Irootake areetzimataiya kitaite
Anankoryaantsi, aripaite joimoshirenkapiintari judio-payeeni. > Ikanta jamenapaake
Jesus, jifiaatzi osheki atziri oyaatakeriri, ikantakeri Felipe: “¢Tsikama amananteka ovari-
tentsi ovakayaariri maaroni irika atziri?” 6 Afia josampitashitari Felipe irifiaantyaariri
tsika inkante, tema jiyotajaantake Jesus opaita iranteri. 7 Ari jakanake Felipe, ikan-
tanake: “Eerotya jantetaajata 200 denario amanantemi ovaritentsi, afla eepichokiini
irovamatsitakya aparopayeeni irikaite.” 8 Ipofia ikantanake Andrés, iriitake pashine



JUAN 6:9 144 JUAN 6:31

iriyotaane, irirentzira Simoén Pedro, ikantzi: 9 “Jirika jaka aparoni eentsi amaintsiri 5
tanta, apite shima. Iro kantacha, ¢arima irantetakyaari osheki atziri?”™* 10 Ari ikantzi
Jesus: “Pinkanteri maaroni isaikayete.” Okataroshimashitatzi janta, ari isaikaiyakeni.
Ikarataiyini 5,000 shirampariite. 11 Ari jaakotanakero Jesus tanta, ipofia ikaratakero
ipaasoonketakeri Pava, itsiparyeetakeneri ikaratzi saikamashitaintsiri. Ari ikempi-
taakeriri shima, ipayeetakeri maaroiteni kovatsiri. 12 Ikanta ikemaiyapaakani maa-
roni, ikantairi Jesus iriyotaane: “Paayetairo opetoki okaratzi tzimakaantapaintsiri,
eero apaavaitanta.” 13 Jiyoyaayetairo iriyotaaneete, ijaikitai 12 kantziri opetoki tz-
imakaantapaintsiri karavetachari 5 tanta. 14 Irikaite atziri, jifiaakerora itasonkaven-
takero Jesus ovaritentsi, ikantaiyanakeni: “Omaperotaajatatya, iriitakera irika Kaman-
tantaneri itzimi ishinetaitakeri impoke jaka kipatsiki.”

15 Iro kantacha Jesds jiyotake ishintsiventaitatyeeri iraayeetanakeri im-
pinkathariventeri atziriite, eejatzi itonkaanai otzishiki, inkene isaikavaite apaniro.

Janiitantaro Jesus inkaare
(Mt. 14.22-27; Mr. 6.45-52)

16 Tkanta osheetyaanake, oirinkaiyaani inkaareki iriyotaane Jesus, 17 otetaiyapaani
pitotsiki, montyaakotaiyaaniiriyaatairo Capernaum-Kki. Aritake tsireniperotanake, tek-
era impiyeeta irirori Jesus. 18 Ari otampyaatapaake, iniroite otamakaatanake inkaare.
19 Aritake santhatake jimontyaakotaiyani, jifiaatziiri Jesus ipokashitairi janiitantaaro
inkaare. Antaro itharovaiyanakeni iriyotaane.t 20 Ikantapai Jesus: “iNaakatake, eero
pitharovaiyini!” 21 Kimoshire ikantaiyani jotetavairi pitotsiki, tekera osamanite,
aatakotaiyapaakeni ikovirora irareetya.

Osheki atziriite amemenatakeriri Jesus
22 Okanta okitaitamanai, irojatzi isaikaiyakeni atziriite intatsikero, jiyotaiyakeni iro
apinto pitotsi jimontyaantanaa iyotaariite, te inkaratanairi Jesus. 23 Ari areetakotan-
tapaaka pashine pitotsi pofiaayetachari Tiberias-ki, aataiyapaakeni tsika okarikitzi jo-
vaiyakani tanta chapinki ipaasoonkeventakeri Avinkatharite. 24 Ikanta jifieeyake te
isaike Jesus, eejatzi iriyotaaneete, otetaiyanakani atziriite pitotsiki, jatake Capernaum-
ki inkokovatairi.

Ipaiyeetziri Jesus “ovaritentsi afiaakaantaneri”

25 Tkanta jareetaiyapaakani intatsikero, jifiaapairi Jesus, josampitapaakeri: “Rabi,
itsikapaitema pipokake eeroka jaka?” 26 Ikantanakeri Jesus: “Irootakera pikoko-
vatantanari eerokaite tema pikemaneentaiyakani chapinki povaiyakani, afia tera iro
pikokovatantanari pikemathatanakero notasonkaventantake. Omapero. 27 Te arite
pifiaashintsiventashivaitaro ovaritentsi thonkanetachari, afia iro pifiaashintsiventya ovari-
tentsi enitatsiri, ontzime kafiaanetakaimine. Iroora ovaritentsi ipantziri Itomi Atziri,
tema Pava, Ashitariri, iriitake jookotakeri.” 28 Ipofia josampiitanakeri, ikantaitziri:
“¢Tsikama nonkantayetyaaka nofaashintsiventantaiyaarori ikoviri Pava?” 29 Jakanake
Jesus: “Ikoviri Pava pantayetairi, ontzimatye pinkempisantairi irika itzimi jotyaan-
takeri.” 30 Ipofia josampiitanakeri eejatzi: “;Intsityaa pintasonkaventante onantyaari
nonkempisantemi? ¢Opaitama pantayetakerl? 31Pairani acharineete jovayetakaro janta
tsika te inampiitaro ipaiyeetziri * manad, irootake okantziri Osankinarentsi:

Pava pakeri iroyaaro ovaritentsi paryeentsiri inkiteki.”+

* 6:9 Ikantaitzi jaka iroka tanta, iro jovetsikayeetake cebada. T 6:19 Kantakotachari jaka “santhatake
jimontyaakotaiyani,” irojatzi ikantaitziri “5 terika 6 kilometro,” ikantaitziri eejatzi pairani “25 terika 30 estadio.”
¥ 6:31 Jaka tsika ofiaaventakota “ovaritentsi,” irootake ikantayeetziri pairani “tanta.” Ari okempitari eejatzi,
jifiaaventakoyeetzirora pairani tanta, iroora jifiaaventakoyeetzi maaroni ovaritentsi. Iroovaitake akantapiintaiyini
aakaite: “Poya kaniri,” tera intaani afiaaventero Kaniri, afia tzimataitatsi eejatzi vathatsi oyaari.

32Jakanake Jesus, ikantzi: “Okaratzi ovaritentsiperotatsiri pofieenchari inkiteki, kaarira
Moisés-ni panterone. Afia iri Ashitanari payetemirone. Omaperora. 33 Tema irika
ovaritentsi ipantziri Pava, iriitakera pofieenchari inkiteki, iri kafiaanetakaayetairine osav-
isatziite.” 34 Ari ikantayeetanakeri: “Pinkathari, pimpapiintenaro iroka ovaritentsi.”

35 Tkantzi Jesus: “Naakatakera ovaritentsi kafiaanetakaantaneri. Inkarate oshen-
tashiretainaneri naaka, eero itashaavaitai. Inkarate kempisantanainane naaka, eero
jimirevaitai. 36 Tema aritake nokantaiyakemi, temaita pinkempisantaiyena okan-
tavetaka pifiaavetakana. 37 Ikaratzi joshentashiretakaakanari Ashitanari, iriiyetakera
oshentashireperotainane, eerora nomanintavakeri naaka. 38 Tema te iro nompokan-
takyaari jaka nopofiaaka inkiteki nantayetero nokovashivaitari naaka, afia iro nan-
tapiinte ikoviri Ashitanari, itzimi otyaantakenari. 39 Jiroka ikoviri Ashitanari otyaan-
takenari, eero nopeyakaantaajatzi aparoni ikaratzi joshentashiretakaayetaanari, afia
ontzimatye noviriintayetairi overaantapaakyaarone kitaite. 40 Tema ikovi Ashitanari
eejatzi, maaroni itzimi amenairine Itomi Pava, inkarate kempisantairine, aritake
inkafiaanetakaayetairi. Naakatajaantakera oviriintairine omonkaratapaakyaarika ki-

taite.”
41Trootakera ipofiaantanakari judio-payeeni ikishimavaitanakeri Jesus, tema ikemakera

ikantake: “Naakatake ovaritentsi pofieenchari inkiteki.” 42 Ari ikantavakaiyanakani:
“¢Kaarima irika Jesus, itomi José? Niyotaiyirini naaka ashitariri. ¢Opaitama ikantan-
tari: ‘Nopofiaatya inkiteki?’” 43 Ikantanake Jesus: “Aritapaake pikishimavaitakena.
44 Tekatsira oshentashirevaitashityaanane naaka, eerorika jamashiretairi Ashitanari
itzimi otyaantakenari. Naakatake oviriintajaantairine omonkaratapaakyaari Kitaite.
45 Irosankinareki kamantantaneriite, ikantake:
Iriitajaantake Pava iyotagairine maaroiteni.
Maaroni itzimi kemairiri Ashitanari, itzimi iyotairiri irirori, joshentashiretaana naaka.
46 Tera nonkantatye tzimatsira fiaavorotakerine Ashitanari, afia apaniro jifiaavorotataitziri
pofieenchari Pavaki. 47 Itzimirika kempisantainane naaka, aritake inkafaanetai. Omap-
ero. 48 Naakatakera ovaritentsi aflaakaantaneri. 49 Jovavetakaro picharineete ‘mand’
janta tsika te inampiitaro, kamayetzimaitaka. 50 Iriima oshiyakarori ovaritentsi
nofaaventziri naaka ipofiaatya inkiteki. Intzimerika ovaiyaarineirika, eeroikaamanetai.
51 Naakatakera kafiaaneri ovaritentsi pofieenchari inkiteki. Intzimerika ovakyaarone
iroka ovaritentsi, ari inkafiaanetai. Iroka ovaritentsi nopantziri naaka, novathajanora
onatzi. Iriira noshinetakoventa osavisatziite inkafhaaneyetantaiyaari.”

52 Ariikantavakaiyanijudio: “¢Tsikama inkenakairoka irika irovakaantairori ivatha?”
53 Ikantanake Jesus: “Eerorika povaro eerokaite ivatha Itomi Atziri, eerorika piriro
iriraane, eerora pikafiaaneyetai. Omapero. 54 Itzimirika ovakyaarone novatha, itzimi
irakerone niraane, ari inkafiaaneyetai. Naakatake oviriintajaantairine omonkarat-
apaakyaarika kitaite. 55 Tema iroka novatha ovaritentsiperori onatzi, iroka ni-
raane iro jimireperoitari. 56 Intzimerika ovakyaarone novatha, intzime eejatzi
irakerone niraane, itsipashiretaatyaana naaka, eejatzi naaka notsipashiretaari irirori.
57 Tema Ashitanari, itzimi otyaantakenari, kafiaaneri jinatzi, iriitake afiaakaanari
naaka. Ari okempitari eejatzi, intzimerika ovaiyaanari naaka, iriitake nafaakaayetairi.
58 Nokinkithatakotatziirora ovaritentsi pofieenchari inkiteki. Iroka ovaritentsi te oshi-
yaro ‘mana’ otzimi jovayetakari pairani picharineete eeroka, okantavetaka jovayeve-
takaro, ikamayetake. Iriima inkarate ovakyaarine irika oshiyarori ovaritentsi, ari
inkafiaanetai” 59 Irooyetakera jiyotaantakeri Jesus ipiyotaiyakani janta japatotapiin-
taita saikatsiri Capernaums-Kki.

Ifiaaventayeetziro Kafiaanetaantsi
60 Tkanta ikemayeetakero iroka iyotaantsi, irikaite ikaratzi oyaatziriri Jesus, ikan-
taiyanakeni: “Iroka ikantayetakeri Jesus pomerentsiitaka akantyaarori. ¢Ipaitama

kempisantamatsiterine?” ¢1Ikanta Jesus, jiyotake okaratzi ikishimavaitaiyiri, josampi-
tanakeri: “;Tema onimotemi iroka? 62 ;Opaitama avisatsine, aririka pifieeri Itomi
Atziri irovajenokaiya tsika ipofiaaka pairani? 63 Okaratzi nofiaaventakoyetakemiri,
iroora kantakotacha okaratzi afiaashiretakaantatsiri, kaarira avathajanori nofiaaventakote,
tekatsi ompaiperotajaantya avatha. Afia iro nofiaaventzi aventaashirenkantsi kaari
kofiaanetatsi, kaflaanetakaantatsiri. 64 Iro kantacha eenirotatsi tsika pikaratzi eerokaite
kaari kempisantatsine.” Tema jiyotzitataika Jesus itzimi kaari kempisantatsine, tsika
itzimi pithokashityaarine. 65 Eekero ikantanakitzi Jesus: “Iroora nokantzitantakamiri:
‘tekatsira oshentashirevaitashityaanane naaka: eerorika ishineshiretaanari Ashita-
narli.’”

66 Aripaitera, jifieetake osheki piyapithatanakeri Jesus oyaavetapiintakariri. 67 Ipofia
Jesus josampitanakeri 12 iriyotaane: “;Pikovima eejatzi eerokaite piyaatayetai?” 68 Ari
jakanake Simon Pedro: “Pinkathari, ¢Intzimekama niyaatashiteri? Afia eerokatake
Naaventajaantakerori kafiaanetaantsi. 69 Aritake nokempisantaiyakemi naakaite. Niy-
otaiyini eerokatake Cristo, [tomi Pava Kafiaaneri.” 70 Jakanake Jesus, ikantziri: “¢Kaarima
naaka iyoyaakemiri pikaratakera 12? Iro kantamaitacha, tzimatsi aparoni pikaratak-
era kamaari jinatzi.” 71 Jifiaavaitakerora iroka Jesus, jiflaaventatziiri Judas, Itomi Simén
Iscariote. Tema iriitake Judas pithokashityaarine, iriivetaka aparoni karatapiintakeriri
12 iriyotaane.

7

Irirentzipayeeni Jesus te inkempisantaiyerine

1 Tkanta okaratapaake irokapayeeni, jareetantavaita Jesus janta Galilea-ki. Te
inkove isaikanai Judea-ki, tema janta ikokovatatziiri judio-payeeni iroveri. 2 Iro
kantacha monkaratzimataa kitaite ikimoshireventapiintziro judio-payeeni ipaiyeetziri
“pankoshetantsi.” 3 Ithainkitanakari, irirentzi irirori okarikiini, ikantanakeri: “Eero
pomanatziita jaka, piyaate Judea-ki irifiaantyaamiri janta piyotaaneete onkarate pan-
tayeteri. 4 Tema ikaratzi kovatsiri irasagaamentaityaari, te jomanakaatziitaro jantayet-
ziri. Pimatzirora eeroka pantayetziro opaiyetari, pofiaakantero tsika ipiyotaiyani atziri-
ite.” 5 Tetya inkempisantaajateri eejatzi irirentzipayeeni. 6 Ari ikantanake Jesus: “Afia
tekera omonkarapaitetyaata nofiaakantantya naaka, irooma eerokaite aritzimovaitzimi

maaroni Kitaiteri. 7 Te inkisaneentemi eerokaite osavisatziite. Irooma naaka os-
heki ikisaneentana, tema kofiaaro nokantziro naaka, okaratzi jantayetziri kaariperori

onatzi. 8 Piyaataiyeni eeroka joimoshirenkaita, eero niyaatzita naaka, tema tekera
omonkarapaitetyaata nofiaakantantya.” 9 Ikantakeri iroka, irojatzi isaikanake Galilea-ki.

Joimoshirenkiro Jesus ipaiyeetziri “pankoshetantsi”

10 Iro kantacha aritake jataiyake irirentzipayeeni, jatanake eejatzi Jesus
joimoshirenkaita te irofiaakantajaantya, afia iromananekiini ikantaka. 11 Ikokovatakeri
judio-payeeni janta joimoshirenkaita, ikantaiyini: “¢Tsikama isaikaajatzika shirampari?”
12 Osheki atziriite faaventakeriri Jesus. Tzimatsi kantayetatsiri: “Kameethari inatzi
shirampari.” Tzimatsi pashine kantatsiri: “Te inkameethate, afia jamatavitakeri
atziriite.” 13 Iro kantamaitacha, omanaantsikiini jifiaaventayetziri Jesus, tema
itharovakaayetatyaari judio-payeeni.

14 Okanta oniyankitake joimoshirenkaita, kyaapaake Jesus tasorentsipankoki, jiy-
otaantapai. 15 Pampoyaavaka ikantaiyanakani judio, ikantaiyini: “¢Tsikama jiyotane-
tantari irika, te inkyaaperovetaajatya tsika jiyotaantayeetzi?” 16 Ari jakanake Jesus,
ikantzi: “Okaratzi niyotaantziri tera naaka iyotashityaarone, afia iri iyotakaanaro
otyaantakenari. 17 Inkarate kovaperotajaantanairone ikoviri Pava, ari iriyotairo
iri Pava iyotakaanarori okaratzi niyotaantziri, tema te naaka iyotashivaityaarone.



JUAN 7:18 147 JUAN 7:39

18 Tema ikaratzi iyotaantzirori jiyotashivaitari, ikokovatatzi irifiaapinkathayeetashityaari.
Iriima itzimi kovakovatzirori ifiaapinkathayeetairi otyaantakeriri, iriira fiaavaitzirori
kyaaryoori. Tera intzipishirevainete irirori. 19 ;jTema josankinavetakami pairani
Moisés-ni Ikantakaantaitane? Iro kantacha, te pimonkarataiyerone. ¢Opaitama
pasaryaantanari naaka povena irofiaaka eeroka?” 20 Ari ikantaiyanakeni atziriite:
“iKamaari! ¢Ipaitama asaryaamiri irovemi?” 21Ikantzi Jesus: “Maaroni eerokaite osheki
pipampoyaakero pifiaajatakena nantakeri kitaiteki jimakoryaantaitari. 22 Iro kanta-
maitacha, ikantakaantake Moisés-ni pintomeshitaanitapiintante. (Okantavetaka kaari
Moisés-ni pofiaakaantyaarone iroka, afia iri pofiaakantanakaro avaisatziite tekeramintha
intzime Moisés-ni.) Iro opofiaantari pitomeshitaanitapiintantzi eerokaite, okantave-
taka Kkitaite jimakoryaantaitari. 23 Pifiaakero, pimonkaraantyaarori eerokaite Ikan-
takaantane Moisés-ni pitomeshitaanitapiintantake kitaite jimakoryaantaitari. ;Ipaitama
pikisaneentantanari naaka novashinchagairi ivathaki maaroni aparoni atziri kitaite
jimakoryaantaitari? 24 Paamaventya ovapyiimotashitamikari aririka piyakoventante.
Afa tampatzikashirepero pinkantya pamenayetakotante.”

JIriitakema irika Cristo?

25 Tzimayetatsi Jerusalén-satzi, osampitantanaintsiri, ikantzi: “¢Kaarima irika ikoko-
vataitzi irovaiteri? 26 Jirinta isaikake, maaroni jifieetziri ikinkithavaitzi. Tekatsitya
akotashiterine. ¢Jiyotatziima jevariite omaperotatya Cristo jinatzi irika shirampari?
27 Iro kantacha irika, ayotaiyirini tsika ipofiaaro. Irooma apaata aririka impokake
maperotzirori ipaita Cristo, tekatsira iyotatsine tsika ipofiaaro.” 28 Ikanta ikemake
Jesus, isaikakera jiyotaantzi tasorentsipankoki, shincheenka ikantanake: “jArima, piy-
otalyana eerokaite tsika nopofiaaro! Iro kantacha tera naaka nintakaashityaarone
nompoke, afia irotyaantane nonatzi itzimi javentaaperoyeetari. Tsika itzimi kaari
piyotaajataiyini eerokaite. 29 Niyotziri naaka tema ari nokaratziri, iriitake otyaantak-
enari.” 30 Ari ikovavetanaka iraakaantayeetanakerimi, iro kantacha tekatsi akotashi-
terine, tema tekera omonkarapaiteta. 31 Osheki kempisantanakeriri Jesus, ikantaiyini:
“Kaaririkami irika Cristo intzime pokatsine, eerotyaami itasonkaventantayetaajatzimi
irika shirampari, faakero.”

Jotyaantake Fariseo oirikerine Jesus

32 Tkanta Fariseo-payeeni ikemakero ikantayetakeri atziriite jifiaaventziri Jesus,
jaapatziyanakari ijevare omperatasorentsitaari, jotyaantake kempoyaaventarori
tasorentsipanko iroirikakiteri. 33 Ari ikantzi Jesus: “Kapichepaitetapaake
nosaikimoyetanaimi eerokaite, impofia niyaatai isaikira otyaantakenari. 34 Osheki
pinkokovavetaiyaana eerokaite, iro kantacha eero pifiagaana, tema eero pitsipatana
tsika nosaikapai naaka.” 35 Ari josampitavakaanaka judio-payeeni: “;Tsikama
iriyaamatsiteka irika eero aflaantari? /Iriyaatatyeema pashineki nampitsi joivaraayetaka
asheninkapayeeni judio, inkene iriyotaayetairi kaari asheninkata? 36 ;Opaitama
ikantakotziri: ‘Pinkokovavetaiyaana, eeromaita pifiagaana, tema eero pitsipatana
tsika nosaikapai naaka?’ ”

Jiflaa kafiaanetakaantatsiri

37 Ovekaraantapaakarori kitaite ari joimoshirenkaperoyeetari. Arira ikatziyanakari
Jesus, shintsiini ikanta jifiaavaitanake, ikantzi: “Itzimirika mireneentavaitatsineri,
iroshentashiretaiyaana naaka, imirevaitaiya. 38 Tema okantzi Osankinajanorentsi:
Inkarate kempisantainane naaka, onkempivaityaaro oshiyaashiretantyaarimi jifiaa

_kafiaanetakaantatsiri.” o ) ) o o o
39 Iriira joshiyakaaventzi Jesus jaka inkarate kempisantairine ari inampishire-

tantaiyaari Tasorentsinkantsi. = Okantavetaka tekeramintha irotyaantayeeteriita
Tasorentsinkantsi, tema Jesus tekeraata irovajenokashitaiyaaro irovaneenkaro.



JUAN 7:40 148 JUAN 8:13

Itzimporokanake atziriite

40 Tzimayetatsi atziri kemakeriri Jesus ikantakeri, ikantaiyanake: “Omaperotatya
irika shirampari kamantantaneri jinatzi.” 41 Tzimatsi pashine kantanaintsiri: “Cristo
jinatzi irika.” Iro kantacha tzimatsi pashine kantatsiri: “Kaari, tema Cristo eero
ipofiaaro Galilea-ki. 42 Tema okantzi Osankinajanorentsi:
Icharine irinatye pinkathari David-ni intzime Cristo-tatsineri, impofieeyaaro Belén-ki,

inampikira pairani David-ni.”

43 Ari itzimporokanakeri atziriite ifiaanatavakaamentanakarira Jesus. 44 Tzimayetatsi
kovavetanainchari iraakaanterimi, tekatsimaita akotashiterine.

Tera irifieetaajate kempityaarine irika ifiaavaitzi

45 Tkanta kempoyaaventarori tasorentsipanko jataiyeeni isaikira Fariseo-payeeni
itsipayetakari ijjevare omperatasorentsitaari, ari josampitavairiri, ikantziri: “¢Opaitama
kaari pamantakari?” 46 Ari ikantaiyini irirori: “jTera irifieetaajate kempityaarine
irika ifiaavaitzi!” 47 Ikantaiyanake Fariseo: “¢Pimatzitakaroma eerokaite pishinetaka
iramatavitemi? 48 ;Tzimatsima aparoni ajevarite kempisantakeriri irika shirampari?
¢Tzimatsima eejatzi naakaite Fariseo kempisantakeriri? 49 Intaanira ikempisanta-
matsitziri atziriite kaari iyotakoterone Ikantakaantaitane, ovasankitaarira irinayete.”
50 [kanta Nicodemo, Fariseo-tatsiri itzimiranki pokaintsiri irifieeri Jesus, ikantanake:
51 “Okantzi Ikantakaantaitane, te oshinetaantsite iyakoventeri atziri terika anke-
majaanteri aakaite inkene ayotero opaita jantakeri.” 52 Ari ikantaiyanake irirori:
“¢Eerokatakema eejatzi Galilea-satzi? Pifiaanaperotero Osankinajanorentsi, ari pifiaakero
tekatsira kamantantaneri pofiaachane Galilea-ki.”

Tsinane mayempiro
53]pofia jiyaataiyeeni ipankopayeeniki.

1Iro kantacha Jesus tonkaanake irirori otzishiki Olivos. 2 Ikanta okitaitamanai,
ipiyaa tasorentsipankoki. Osheki atziri piyotzimentavaari, saikapai Jesus jiyotaapairi
atziriite. 3 Ikanta iyotzinkariite itsipayetakari Fariseo-payeeni jamakeneri aparoni
tsinane jomonthagaitakari omayempitzi. Jovatziyapaakero niyankineki ipiyotaiyani.
4 Ikantapaakeri Jesus: “Iyotaantaneri, iroka tsinane jomonthaakotajaantaitakaro
omayempivaitzi. S Ikantakaantake pairani Moisés-ni intsitokaitero, kantachari tsinane.
¢ Tsikatya pikantzika eeroka?” 6Iro josampitantariri irikaite ikovi inkompitakaityaari,
ontzimantyaari ompaitya inkantakoteriri. Iro kantacha Jesus oyootanaka
josankinavaitantaro irako kipatsiki. 7 Eekerora josampiyeetatziiri, ari ikatziyanaka
joyootakara, ikantanakeri: “Terika pinkaariperoshiretaiyeni pikarataiyakenira
eerokaite, petakaantyaaro pintsitokantyaaro mapi iroka tsinaneka.” 8 Eejatzi
joyootanaa, japiitanairo josankinavaitzi kipatsiki. 9 Ikanta ikemaiyavakero kantachari,
ari ipiyayetanaa, ikinkishiretakoyetanakero tsikara ikantayeta iriroriite. Iriira
etatainakaro ipiyanaka antarikonaite. Ikanta isaikanake Jesus apiteroini itsipatakaro
tsinane jamayeetakeri, 10 ikatziyanaa joyootaka, ari josampitziro ikantziro: “Tsinané,
¢Tsikama ikenaiyakeni? ¢Tekatsima iyaatakairone iriyakoventemi?” 11 Akanakeri
iroori okantziri: “Tekatsitya, Novinkatharite.” Ikantzi Jesus: “Eejatzi naaka eero
niyakoventzimi. Piyaatai irofiaaka, eerora papiitairo pinkaariperoshirevaitai.”

Jestus kitainkatakotziri osavisatzi

12 Ipofia japiitanakero Jesus jiyotairi atziriite, ikantziri: “Naakatake kitainkatakotziri
osavisatziite. Itzimirika oshentashiretaiyaanane naaka, aritake nonkitainkashire-
takotairi, onkempivaityaaro te inkenavaitai otsirenikitzi.” 13 Ari ikantaiyanakeni
Fariseo-payeeni: “Povakoventavaitashitaka pikinkithatakovaita apaniro, tekatsira

apantyaarone okaratzi pikinkithatakovaivetaka.” 14 Ari jakanake Jesus: “Apantaro
okaratzi nokinkithatziri naaka, okantavetaka nofiaaventakovaivetaka apaniro. Tema
niyotzi tsika nopofaakaro, tsika janta niyaatai. Iro kantamaitacha eerokaite, te piy-
otaiyeroni. 15 Iro pametashitapiintakari eerokaite poshiyakotari atziriite jiyakoven-
tantzi. Irooma naaka tekatsi niyakovente. 16 Irooma aririka niyakoventante naaka,
okaratzi nokantayetziri omaperotatya, tema te apaniro niyakoventante, afia ari
nokaratziri Ashitanari itzimi otyaantakenari. 17 Jiroka okantzi Ikantakaantaitane
ipayeetakemiri eerokaite:

Aririka oshiyavakaa inkantayeteri apite kamantakotantatsine, omaperotatya okaratzi

ikinkithatziri.

18 Naakatajaantakera kamantakotaincha. Eejatzi Ashitanari otyaantakenari irijatzi
pashine kamantakotanari. Apitera nokaratzi nokamantakotaka.” 19 Ari josampi-
tanakeri: “¢Tsikama isaikiri Ashitamiri?” Ikantzi Jesus: “Eerokaite te piyotaiyenani
naaka, eejatzi pikempitairiri Ashitanari. Arimi piyotaiyenami naaka, ari piyotakerimi
eejatzi Ashitanari.” 20 Arira ikinkithayetakero Jesus jiyotaantzira tasorentsipankoki,
janta tsika jovayeetapiintziri kireeki jashitakaayeetariri Pava. Iro kantamaitacha
tekatsira aakaanterine, tema tekera omonkarapaiteta.

Tsika janta niyaatai naaka, eero pareeyetaa eerokaite

21 Ipofia japiitanakero Jesus ikantzi: “Aririka niyaatai, osheki pinkokovayetaina
eerokaite, iro kantamaitacha ari pinkamakoyetairo piyaariperonka. Tema tsika
janta niyaatai naaka, eero pareeyetaa eerokaite.” 22 Ari ikantaiyanake judio-payeeni:
“¢Ishinevaitatyaama irika. Irootya ikantantari eero areeta aakaite tsika iriyaate irirori?”
23 [kantanake Jesus: “Osavisatzi pinayetzi eeroka, irooma naaka jenokisatzi nonatzi.
Ari pinampitaro eerokaite kipatsiki, irooma naaka inkiteki nonampitaro. 24 Irootake
nokantantamiri: ‘Ari pinkamakoyetairo piyaariperonka. Tema eerorika pikempisan-
tairo nokamantakovetakara niinkarika naaka, irootakera pinkamakotantaiyaarori
piyaariperonka.”” 25 Ipofia josampitanakeri: “¢Niinkama eeroka?” Ari jakanake
Jesus: “Aritake nokamantzitakami ovakeraini. 26 Tzimatsi osheki nonkantemiri, ari
niyakoventakemi eejatzi. Tema okaratzi ifiaavaitziri otyaantakenari kyaaryoori onatzi.
Okaratzi nokamantayetzimiri eerokaite osavisatziite, irootake ikamantajaantanari
irirori.” 27 Iro kantacha irikaite kemakeriri Jesus, te inkemathatavakeri jifiaaventatziiri
Ashitairi. 28 Irootake ikantantanakari Jesus: “Aririka pimpaikakotakaantakeri Itomi
Atziri, aripaitera piyote naakatake. Tera naaka antashivaityaarone nokovakaari.
Intaani niyotaantziro okaratzi jiyotaanari Ashitanari. 29 Tema itzimi otyaantakenari
ariitsipashiretana naaka. Te irookaventena Ashitanari, tema nantapiintziniri okaratzi
ookimotariri.” 30 Ikanta ifiaaventayetakerora Jesus iroka, osheki kempisantanakeriri.

Iro kyaaryoori isaikakaashivaitanaiyaamine

31 Ipofia Jesus ikantanakeri judio-payeeni ikaratzi kempisantanakeriri: “Aririka
poisokerotanakyaaro nofiaane, eerokatake kyaaryoori niyotaaneete. 32 Aritake piy-
otairo kyaaryoori, iro saikakaashivaitanaiyaamine.” 33 Jakaiyanakeni irikaite: “Ichari-
neete Abraham-ni nonayetzi naakaite. Te intzime impaitya omperavaityaanane.
¢Opaitama pikantantanari eeroka: ‘Ari pisaikashivaitanaiya? ”

34 Tkantzi Jesus: “Ikaratzi antapiintzirori kaariperori, kempivaitaka omperataty-
eeyaarimi. Omaperora. 35> Aparoni omperataari kapichera isheninkavaitayeetyaari,
iriima aparoni itomiitari inkantaitatyeeyaani isheninkamirinkayeetari. 3¢ Tema
aririka  isaikakaashivaitanaiyaami Itomiitari, arira  pisaikashitziivaitaiya.
37 Niyotaiyimi icharineete Abraham-ni pinatzi. Iro kantamaitacha pikovaiyakeni
povena, tema te ookimotami nofiaaneyetari. 38 Iroora nofiaaventayetzi naaka okaratzi

jofiaakanari Ashitanari. Irooma eerokaite pantayetashitaro pikemakotairira ashitamiri
eeroka.”

Iriira ashitariri kamaari

39 Ari jakaiyanakeni iriroriite: “jAfia iri Abraham-ni ipaiyeetziri Ashitanari, iri-
itake novaisatziite!” Ipofia ikantzi Jesus: “Eerokami charinetyaarinemi Abraham-
ni, ari pantakeromi okaratzi jantayetakeri irirori. 40 Iro kantacha, okantavetaka
nofaaventaperotakemiro okaratzijiyotakaakenari Pava, pikovaiyakeni eerokaite povena.
ilro kaari irimatanete pairani Abraham-ni! 41 Irojatzi pantapiintaiyakeri okaratzi jan-
takeri pairani pivaisatziite.” Ariikantaiyanakeni iriroriite: “jTera naakaite irovaiyan-
tane thainkatasorentsivaitaneri. Apaniro ikanta Ashitanari, iriitake Pava!”* 42 Ari
jakanakeri Jesus: “Omaperomi iri Pava ashityaamine, ari petakotakyaanami, tema
Pavaki nopofiaakaro naaka, jirikatakena. Tera naaka pokavaitashitachane nonin-
takaanekiini, afia iri Pava otyaantakenari. 43 ;Opaitama kaari pikemathatantana
eerokaite? Iroora kantakaantzirori tera pinkovaiyeni pinkempisantero nofiaane.
44 Iriitake ashitakamiri kamaari, pantapiintakeneri okaratzi ikoviri. Tema ari jashi
jovakero kamaari ovakera etantanakarori, jovamaashiretantzi. Thairi jinatzi, te
irifiaavaitero Kyaaryoori. Aririka inkove iramatavitante, jifiaavaitziro thaiyaantsi.
Iririite thairi jinatzi. 45 Irooma naaka nofiaavaitziro kyaaryoori faantsi, temaita
pinkempisantaiyena eerokaite. 46 ;Tzimatsima jaka aparoni pikarataiyake iyoperota-
jaantziro ikantzira: ‘Kaariperoshireri jinatzi Jesus? Tema kyaaryoori onatzi okaratzi
nofaavaitziri ¢opaitama kaari pikempisantantana? 47 Itzimirika jashitari Pava, ikemp-
isantziro ifiaane Pava. Irooma eerokaite tera jashitaami Pava, te pinkove pinkempisan-
taiyeni.”

Itzimitaika Cristo

48 Tkanta judio-payeeni ikantanakeri Jesus: “Omatatya nokantaiyakemi Samaria-
satzi pinatzi, tema kamaari pinatzi.” 49 Ari jakanake Jesus: “Te nonkamaarite,
nofaapinkathatziri naaka Ashitanari. Irooma eerokaite, te pifiaapinkathataiyenani.
50 Kaarira naaka kovashitachane pifiaapinkathayetena, afia tzimatsi pashine kovat-
siri irifiaapinkathayeetena, iriitakera iyakoventantaatsine. 51 Itzimirika kempisan-
tairone nofiaane, eerora ikaamaneyetai. Omaperora.” 52 Ari ikantaiyanake judio-
payeeni: “Ari niyoperotaiyini omapero pikamaaritzi. Tema kamake Abraham-
ni, ari ikempitakari kamantantaneriite, kamayetake maaroiteni. Ipofia pikantziya
eeroka: ‘Itzimirika kempisantairone nofiaane, eero ikaamaneyetai.’ 53 ;Panayirima
eeroka nocharineni Abraham? Kamake irirori, ari ikempiyetakari kamantantaner-
iite eejatzi. ¢Tsikama pimpaimatsityaaka eeroka?” 54 Jakanake Jesus: “Naakami
kovashitachane irifiaapinkathayeetenami, tekatsi apantyaarone. Iro kantacha itzimi
Naapinkathatakaantanari, iriitake Ashitanari. Irijatzi pikantapiintavetaiyarini eerokaite
‘Novavane.” 55 Iro kantamaitacha eerokaite te piyotaiyerine. Irooma naaka
noniiri. Aririkami nonkante ‘te noniiri, thairi nonake nokempitakotamiro eerokaite.
Iro kantacha omapero nofiiri. Nokempisantziro ifiaane. 36 Pairani Abraham-ni,
picharineyetanakari eerokaite, ikimoshiretake irifieerora nompokapaitete. Aritake
jiflaamaitakana, iniroite ikimoshiretake.” 57 Ipofia judio-payeeni ikantanakeri Jesus: “Tek-
eramintha ontzime eeroka 50 posarentsite. ¢Ipofia pikantzi pifiiiri Abraham-ni?” 58 Ari
jakanake Jesus: “Tekeramintha intzimeeta Abraham-ni. ‘Naakatzitaka.” Omaperora.”+

* g1 Ikantakoitziri jaka “thainkatasorentsivaitaneri,” irijatzira ikantayeetziri mayempiriite. Tema
joshiyakaaventapiintakeri pairani judio-payeeni, te inkinatanetyaari Pava, jantayetzirora kaariperori. T 8:58
Ipairyaapiintakara Jesus ikantzi: “Naakatzitaka,” ari oshiyakaro jifiaavaitake Pava pairani, jiflaanatantakariri Moisés-ni.
Tema pairani Moisés-ni josampitakeriranki Pava, ikantziri: “Tsikama pipaitaka.” Arijakanake: “Naakatzitaka.” Iro
jiyotantaiyarini Judio-payeeni jifiaavaitake Jesus, ikovatzi irimonkaraiyaari Pava.

59 Tkanta irikaite jaayevetanaka mapi ikovi impicheerimi. Iro kantamaitacha Jesus,
jomanapithatanakari. Shitovanake tasorentsipankoXki.

9

Jovashincheeri Jestis mavityaakitatsiri itzimapaake

1Tkanta ikenayetzira Jesus, jifiaake aparoni mavityaakitatsiri, jashi jovatziiro ovakera
itzimapaake. 2 Ikanta iriyotaane josampitakeri, ikantziri: “Rabli, ¢Ipaitama imavityaak-
itantari itzimake irika shirampari? ;lrooma kantakaantarori iyaariperonka ashitariri?
¢Irojatzima kantakaantarori iyaariperonka irirori?” 3 Ari jakanake Jesus, ikantzi: “Te iro
kantakaanterone iyaariperonka irirori, te onkantakaantero iyaariperonka ashitariri
eejatzi. Iro okantantari iroka, onkantya irifiaantayeetyaarori irofiaakantayeetero ish-
intsinka Pava. 4 Eenirora okitaitetzi, ontzimatye antero irantavaire itzimi otyaan-
takenari. Tema aririka ontsirenitanake, tekatsira kanterone irantavaite. > Eenirora
nosaiki naaka jaka kipatsiki, naakatake kitainkatakotziri osavisatzi.” 6 Ikaratakero
iflaavaitake Jesus, ichoontanake kipatsiki, jamirokake kapicheeni kipatsipitha irakoki,
jotziritaakitakeri mavityaakirika. 7 Ipofia jifiaanatziri ikantziri: “Piyaate pinkivaakitya
janta ovaankanaata paitachari Siloé” Ari ikenanake mavityaakiri, ikivaakitapaaka.
Ikanta ipiyapaaka, kantanai jameni kameetha.” 8 Ikanta isheninkapayeeni, ikaratzi
Naayetapiintziriri ikampitantziimpashiyeetyaari, josampitavakaayeta, ikantzi: “¢Kaarima
irika saikapiintatsiri ikovakotantzi impashiyeetyaari?” 9 Tzimayetatsi kantatsiri: “Iri-
itake.” Pashine kantayetatsi: “Afia kaari, iriivaivetaka.” Iro kantamaitacha, ikantzi
irirori: “Naakatake.” 10 Ipofia josampitanakeri: “¢Tsikama pikantairoka pamenan-
taari kameetha irofiaaka?” 11 Ari ikantanake irirori: “Irinta shirampari paitachari
Jesus, iriitake matakenarori, tzimatsi jotziritakenari nokiki, ipofia ikantakena: ‘Piyaate
ovaankanaata Siloé. Ari pinkivaakityaari.” Ikanta niyaatanake, ari nokivaakitapaaka,
kantanai namene.” 12 Ipofia josampitanakeri: “;Tsikama irofiaaka irika shirampari?” Ari
ikantzi irirori: “Te niyote.”

Fariseo-payeeni josampitziri mavityaakiri eshitakotaatsiri

13Ipofia jaayeetanakeri mavityaakivetachari isaikayetzi Fariseo-payeeni. 14 Tema ki-
taite jimakoryaantaitari onatzi, jotziritaakipaitetantakariri Jesus mavityaakivetachari,
iro jamenantaari kameetha. 15 Ari josampitakeri Fariseo-payeeni tsika okanta ja-
menantaari kameetha. Ikantanake irirori: “Jotziritantakanaro nokiki kapiche kipatsi,
ipofia nokivaakitaka. Amenaana irofiaaka kameetha.” 16 Ari ikantayetzi Fariseo: “Itzimi
antakero iroka kaarira irashi Pava, tema te irifiaapinkathatero Kitaite jimakoryaan-
taitari.” Iro kantacha ikantaiyini pashine: “;Kaariperoshireri irinatyeemi, eero jan-
taajatziromi iroka?” Tera jaapatziyavakaamentaro ikantaiyakerini Fariseo-payeeni.
17 Ari japiitakeri josampitziri mavityaakivetachari: “¢Ipaitama pikinkishiretari eeroka,
itzimikama amenakagaimiri kameetha?” Ikantzi irirori: “Kamantantaneri jinatzi.”

18 Kantaira irofiaaka jamenavaitai kameetha, te inkempisante judio-payeeni mav-
ityaakipero jinaveta. Irojatzi ikaimantakariri ashitariri, 19 josampitavakeri, ikantziri:
“cIriima pitomi irika? Pinkantenatya ari ikantatya imavityaakitzi ovakera itzimapaake
¢Tsikama okantaka jamenantaari irofiaaka kameetha?” 20 Ikantanake ashitariri: “Niy-
otaiyini iriitake novaiyane, ari ikantatya imavityaakitzi ovakera itzimapaake. 211Iro
kantacha te niyote tsika okanta jamenantaari kameetha irofiaaka, te niyote eejatzi
ipaita amenakagairiri kameetha. Posampiteri irirori, antari jinake, iriitake kaman-
temine.” 22 Iro ikantantari ashitariri tema itharovatzi, ikantaiyakera judio-payeeni:
“Intzimerika kantaintsineri Cristo inatzi irika Jesus, eerora noshineyetairi inkyagai

9:7 Iroka paitachari “Siloé,” irojatzi ipaitayeetziri: “Otyaantaari.”

apatotapiintaiyani.” 23 Irootake ikantantakari ashitariri: “Posampiteri irirori, antari
jinake notomi.”

24 Japiitakero  judio-payeeni  ikaimairi = mavityaakivetachari, ikantziri:
“Piflaapinkathateri Pava, pinkamantena kyaaryooperoini, eero pifiaapinkathavaitashitari
irika shirampari kaariperoshireri jinatzi.” 25 Ari ikantanake irirori: “Te niyote naaka
kaariperoshireri jinatzi. Intaani niyotzi naaka mavityaakiri nonaveta. Iro kantacha
amenaana kameetha.” 26 Japiitakeri josampitziri: “¢Tsikatya ikantakemika? ¢Opaita
jantakeri jamenakaantaamiri?” 27 Arijakanairi: “Aritake nokantakemi, iro kantacha te
pinkempisante. ;Opaitama pikovantari napiitemiro? ¢Pikovatziima pinkempisantaiyerini
eerokaite?” 28 Ari jetanakari ikaviyavaitanakeri, ikantaiyini: “Pinkempisanteri
eeroka irika shirampari, irooma naakaite nonkempisantero Ikantakaantane Moisés-
ni. 29 Niyotaiyini naakaite jifiaanatakeri Pava pairani Moisés-ni. Iriima irika, tekatsi
iyoterine tsika ipofiaakari.” 30 Ari jakanake shirampari, ikantzi: “jTsikama okantatyaaka
iroka! Afa jamenakagaana naaka kameethaini, teya piyotataiteri eerokaite tsika
ipofiaakari. 31 Ayotaiyini maaroni te ikemiri Pava kaariperoshireri. Intaani ikemiro
iflaafaatane itzimi faapinkathatziriri, ikaratzi antanairori ikovakayiriri. 32 Tekatsira
ankemakoventapiinte tzimatsi amenakagairine mavityaakitatsiri itzimapaake.
33 Eeromi ipofiaakaro irika shirampari janta Pavakinta, eerotya jimataajatziromi iroka.”
34 Ari ikantanakeri: “Piyaariperonka pitzimakaake eeroka. ¢Pikovima piyotaayetaina
naaka irofiaaka?” Jomishitovakaantaitakeri.

Mavityaakishireri

35 Tyotake Jesus jomishitovakaantaitakeri mavityaakivetachari. Ikanta jifiagairi
apaata, josampitairi: “¢Pikempisantzirima eeroka Itomi Atziri?” 36 Ari ikantzi irirori:
“Pinkathari, pinkantena tsika itzimi, inkene nonkempisanteri.” 37 Ikantzi Jesus:
“Aritake pifiaakeri, naakatake itzimi pikinkithavaitakaake.” 38 Ikanta irika shiram-
pari jotyeerovashitanakari Jesus ifiaapinkathatanakerira, ikantziri: “Nokempisantzimi
Pinkathari” 39 Ipofia ikantzi Jesus: “Nopokake naaka jaka kipatsiki namenakoyetantai,
ari onkantya iramenayetantaiyaari mavityaakiri. Iriima ikaratzi amenavetachari,
mavityaaki inkantaiya.” 40 Tzimayetatsi Fariseo tsipatakari Jesus, ikemakerira ikantak-
eri,josampitanakeri: “;Pikempitakaantatyaanarima naakaite mavityaakiri?” 41 Ikantanake
Jesus: “Omaperomi pinkempityaari mavityaakishireri eerokaite, tekatsira iyakoven-
temirone piyaariperoshirenka. Irooma pikantaiyini te pikempitari mavityaakishireri,
irootataikera pifiaantaiyaarori iriyakoventantaityaamiro pipiyathatakana.”

10

Joshiyakaaventaitziro oishatanto

1 Ipofia ikantanake Jesus: “Itzimirika kaari kyaatsine omorojanoki oishatanto,
irataitashitakyaarika onampinatantoki inkyaantakyaari, koshintzi jinatzi, kaariperori
jini. Omaperora. 2 Iriima itzimi kyaatsiri omorojanoki, iriitakera aamaventapiintariri
oisha. 3 Iriirika ashitaryaajaanterone aamaventarori ashitakorontsi, impofia inkye
aamaventariri oisha, impairyaayetapaakeri oisha inkaimayetapairi, ari iriyovaante-
tavairioisha. Iri omishitovajaanterine jaamaventapiintariiroishate. 4 Aririka iromishi-
tovakeri jakakiroki maaroni, iri eevaterine aamaakoventariri, iroyaatzimaityaari
oisha tema jiyovaantetziri iri aamaventariri. 5 Iro kantacha tera joyaatziri kaari
jiflaapiintzi, afia osheki ishiyapithatari, tema te iriyovaanteteri.” 6 Ari ikantake Jesus
joshiyakaaventziniri, iro kantacha te inkemathataiyerini irikaite opaita ikantziri.

Ikempitari Jesus kameethari aamaakoventantaneri
7 Ipofia japiitanakero Jesus ikantziri: “Naakatajaantakera oshiyarori omorojano
oishatanto. Omaperora. 8 Ikaratzi kaariperoriite etakarori ipokake tekeramintha

nompoke naaka, joshiyashitakari koshintzi. Irootake kaari ikempisantantaiyarini
oisha. 9 Naakatajaantake oshiyarori omorojano. Intzimerika Kkyagaatsine
noshiyakarora omorojano, aritake iravisakoshiretai. Ari iroshiyakotaiyaari oisha
ipipiyata ikyaapiintzi, ishitovapiintzi eejatzi. Te onkovityiimotyaari irovarite. 10 Iriima
koshintzi intaani ipoki inkoshite, irovante, iraperotante. Irooma naaka nopokake
nafiaakaashiretziiyetantai. 11 Naakatake oshiyari kameethari aamakoventariri oisha.
Tema aparoni kameethari aamakoventariri oisha, ishineventari iroishate. 12 Tema
aparoni impinayeeteri jaamaventari oishanentsi, aririka irifiaavakeri ovaminthatariri
piratsi, jookaventziri, ari onkantya irovakaantayeetantyaari piratsi ishiyanakara
aamaventariri, oivaraa inkantayetanakya pashine piratsi. 13 Iro ishiyantari
aamaventashitariri, tema intaani ikovashita impinayeeteri. Tera iri oisha inkovaperote
iraamaakoventyaari. 14 Naakatake oshiyari kameethari aamakoventariri oisha.
Niyoyetziri noishate. Jiyotayetana eejatzi irirori. 15 Ikempitara jiyoperotana naaka
Ashitanari, ari nokempitzitari eejatzi naaka niyoperotzitari irirori. Noshineventari
naaka noishate. 16 Eeniroyetatsi eejatzi pashine noishate kaari saikatsine jaka.
Ontzimatye namayetairi irirori jaka. Aritake inkempisantayetaina irirori. Aparoni
inkantya ipiyotaiyaani. Aparoni inkantaiya aamaakoventaiyaarine. 17 Jetakotana
naaka Ashitanari tema noshinetero nafiaantare inkene nafiagai eejatzi. 18 Tekatsira
shintsiventenane, afia naakatake shinetashitacha. Otzimimotana noshintsinka
noshinetantari, iro nafiaantaiyaari eejatzi. Tema irootake ikovakeri Ashitanari nantero.”

19 Tkanta ikemaiyavakeroni judio-payeeni iroka faantsi, japiitanakero te iraap-
atziyavakaanaiya. 20 Tzimatsi osheki kantayetanaintsiri: “¢Opaitama pikempisantanta-
riri? Ikamaaritatzi, iro ishinkiventantakari.” 21 Iro kantacha pashine kantatsi: “Tekat-
sira kamaari materone irifiaavaitero iroka faantsi. ¢{Kantatsima kamaari iramenakagairi
mavityaakivetachari?”

Ikisaneentanakeri judio-payeeni irika Jesus

22 Aritake kyaarontsipaitetai. Okanta janta Jerusalén-ki, joimoshirenkaitatzi-
iro tasorentsipanko. 23 Ari isaikitakari Jesus tasorentsipankoki, janiivaitzi avisa-
tapeshitzira ipaitayeetziro “Irashi Salomoén.” 24 Ipofia judio-payeeni ipiyotzimenta-
paakeri, josampitakeri: “;Tsikapaitema onkarate pinkisoshiretakaayetena? Eerokarika
Cristo, intsityaa poofiaarontataitenaro.” 25 Jakanake Jesus ikantzi: “Aritake noka-
mantaiyakemi, temaita pinkempisantena. Okaratzi omatakaayetakenari ishintsinka
Ashitanari, oofiaarontaperovaitakero kameethaini. 26 Iro kantacha eerokaite te pinkem-
pisantaiyeni, tema te pinkempitakaantayetya eerokami noishate. 27 Ikarayetzi kem-
pitakaantaachari noishate jiyovaantetana, niyotzitari eejatzi naaka. Joyaayetana
iriroriite. 28 Naakatake kafiaanetakaayetairine. Eero ipeyavaita, tekatsi aapithatenarine.
29 Tkaratzi jashitakaakanari Ashitanari, tekatsira aapithatenarine, tema iri matzirori
jiririitetzi anaakoperotantatsiri maaroni. 30 Tema itsipashiretanara Ashitanari, kem-
pivaitaka aparonimi nonkantya.”

31 Tkanta judio-payeeni jaavetanaa mapi ikovi intsitokerimi, 32 iro kantacha Jesus,
ikantanakeri: “Iro ishintsinka Ashitanari antakaayetakenarori osheki kameethayetat-
siri okaratzi pifiaakoyetakenari eerokaite. ;Tsikama otzimika pintsitokaventenari?”
33 Ari ikantaiyanakeni judio: “Te iro ompofiaantyaari nonkove nontsitokaventemiro
kameethari okaratzi pantayetakeri, afia iro nontsitokaventemi pithainkatasorentsitak-
eri Pava. Tekatsi pimpaimatsitya eeroka, atziri pinatzi, iro kantzimaitacha pikempi-
takaantashivaitaka Pavami pinatye.” 34Ikantzi Jesus: “Jiroka osankinata Ikantakaan-
taitane,

Naaka kantatsi: ‘Pavaite pinaiyini eerokaite.’

35 Ayotaiyironi Osankinajanorentsi, eero okantzi atekafiaanetero. Iriitajaantake Pava
paitakeri atziriite ‘Pavaite’ itzimi jiyotakaayetakeri ifiaane. 36 ;Ipaitama pikishimatan-
tanari eerokaite pikantaiyini nothainkatasorentsitake nokantakera naaka Itomi Pava?
Afa naakatataike jookotake, jotyaantakena nompoke kipatsiki. 37 Eeromi nantziro
naaka okaratzi jantziri Ashitanari, eerora pikempisantaiyini. 38 Iro kantacha aritakera
nantakero. Onkantavetya eero pikempisantana naaka, iro pinkempisante okaratzi
notasonkaventantayetake, iro piyoperotajaantantyaariarinotsipashiretari Ashitanari,
itsipashiretana eejatzi irirori.” 39 Ari ikovavetaiyani eejatzi iraakaanterimi, iro kan-
tacha Jesus ishiyapithatanakari.

40 Piyanaa Jesus katonkokero jifiaa Jordan. Ari isaikapai janta, tsika joviinkaatantzi-
ranki Juan-ni. 41 Osheki atziri jatashitakeriri jifiiiri Jesus. Ikantaiyini: “Okantavetaka
Juan-ni te intasonkaventantayete irirori, iro kantacha okaratzi ikinkithatakotakeriri
irika shirampari kyaaryoori onatzi.” 42 Oshekira kempisantanakeriri Jesus janta.

11

Ikamantakari Lazaro
1Tzimatsi aparoni mantsiyari shirampari paitachari Lazaro, Betania-satzi jinatzi, ari
janta onampitarori Mariaipofia Marta irento. 2 (Iroka Maria, iritsirora Lazaro, irootaker-
anki saitantakari kasankaari iitziki Avinkatharite ipofia oshetantanaari oishi.) 3Okanta
apiteka iritsiro Lazaro, okantakaantakeri Jesus: “Pinkathari, jimantsiyatatzi paap-
atziyane.” 4Ikanta ikemavakera Jesus, ikantzi: “Iroka mantsiyarentsi eero ovamaantzi,
afa ari irifieeterori ishintsinka Pava, ari irifieeterori eejatzi ishintsinka Itomi Pava.”

> Okantavetaka Jesus osheki jetakotaro Marta, eejatzi irento, ipofia Ldazaro,
6 jkemavetakara ikantaitakeri jimantsiyatatzi, eekero jovavisaanaatzi apite kitaite
isaikavaitanai. 7 Ipofiaashitaka ikantanairi iriyotaane: “Thame ampiye Judea-ki.”
8 Ari ikantaiyanakeri iriyotaane: “Rabi, irovakera ikovaiyini janta judio-payeeni
irovemi. (Eejatzima pikovi pimpiyanai janta?” 2 Ikantzi Jesus: “¢Tema omapero
osamanitzi aparoni Kkitaite ikaratzi 12 hora? Itzimirika aniitatsiri kitaipaiteki, te
jantzivavaita, tema jifiaakeri kitainkari jaka kipatsiki.* 10 Iriima itzimi aniitatsiri
tsirenipaiteki, jantzivavaita, tema ikovityaatya janta Kitainkari.” 11 Eekero
ikantanakitzi Jesus: “Makoryaakera aapatziyane Lazaro, iro kantacha ontzimatye
niyaate noviriintairi.” 12 Ari ikantaiyanake iriyotaane: “Pinkathari, kempitaka
iro ireshitakotai, tema imakoryaatzi.” 13 Okaratzi Jesus ikantavetariri iriyotaane
imakoryaatziira Lazaro, ifilaajaantaiyini iriyotaane iro jifiaaventakotzi Jesus makoryaantsi.
14Tpofia joofaarontanakeneri, ikantziri: “Kamakera Ldzaro. 15> Ovana nokimoshiretake te
nosaike janta, tema iro pinkempisantaperotantyaari, thame aate ameneri.” 16 Ikanta
Tomads ipaitayeetziri “Tsipari,” ikantanakeri ikarataiyini jiyotaanetari: “Thametya
oyaatanakeri, afiaamatsite eerorika jovamaayeetai aaka.”*

Iri Jesus, oviriintantanerti, afiaakaantaneri

* 11:9 Oshiyakaaventachari jaka “12 hora,” irafiaantare onatzi Jesus, iro kempitakarori aparoni kitaite. Tema
jifiaavaitakerora Jesus iroka, jiyotzi tekera omonkarapaiteta irovamaantaityaariri. Jiroka ikantakeri: “Pinkink-
ishiretakotero opaita avisatsiri aririka aniite kitaipaite. Tema aririka aniite kitaipaite, kameetha okofiaatzi, eero
antzivavaita, afiiiro eejatzi tsika ankene eero amenaashivaita tsikarika aate. Irooma aniiterika tsirenipaite, osheki
antzivatya, amenaashitya tsikarika aate. Irootake aatantyaari irofiaaka tsika jinintakairo Pava, eero amenaashivaite
aate. Eerorika aatzi tsikarika ikovakairo Pava, aritake amenaashivaitakya tsika aate. Tema iriitake Pava oshiyarori
irofiaaka kitainkari, tsikarika aate, eero amenashivaita.” T 11:16 Ikantakoyeetziri jaka “Tsipari,” irijatzira
ipaiyeetziri pairani “Didimo.”

17 Tkanta jareetzimatapaaka Jesus, ikemapaake tzimakotake Ldazaro 4 Kitaite ikitay-
eetantakariri. 18 Tera intainaperote Betania osaikira Jerusalén,: 19 iro jiyaatashitan-
takarori judio-payeeni iroka Marta ipofia Maria, onkantya imposhenkaatyaarori ika-
makera iyaariri. 20 Okanta iyotakera Marta iro irareetzimatya Jesus, jatanake omon-
thaavakyaari. Iro saikanaintsi Maria pankotsiki. 21 Okantavakeri Jesus iroka Marta:
“Pinkathari, arimi pisaikemi eeroka jaka, eeromi ikamimi noyaariri. 22 Iro kantacha
niyotzi naaka aririka pinkampiteri Pava ompaitya irantemiri, aritake irimatakemiro.”
23 Ari jakanakero Jesus: “Aritake irafiagai piyaariri.” 24 Okantzi Marta: “Niy-
otzi aritake impiriintai apaata overaantapaakyaarone kitaite impiriintantayetaiyaari
ikaratzi kamayetatsiri.” 25 Ipofia Jesus ikantanakero: “Naakatake oviriintantatsiri,
naakatake ovafiaantaneri. Itzimirika kempisantainane naaka, onkantavetakya inkame,
ari irafiagai. 26 Ikaratzi afaayetatsiri irofiaaka, intzime kempisantainane, eero ikaa-
maneyetai. ¢Pikempisantziroma iroka?” 27 Ari okantzi iroori: “Ari Pinkathari, nokem-
pisantzimi naaka eerokatake Cristo Itomi Pava, itzimi ishinetaitakeri impoke jaka
kipatsiki.”

Jiraapaaka Jesus ikitayeerira Ldzaro

28Tkaratakero Jesus ikantayetakero iroka, jatanake Marta okaimiro irento Maria, oka-
mantathatapaakero, okantziro: “Areetapaaka iyotaantaneri, ikaimimi.” 29 Okanta oke-
mavake Maria, katziyanaka, jatanake ofieeri Jesus. 30 Tekeratsita irareetya Jesus nampit-
siki, irojatzi isaikake omonthaavakarira Marta. 31Ikanta jifieetakero Maria okatziyanaka
ipofia oshiyanaka, irikaite judio ikaratzi tsipatakarori opankoki, iposhenkaro, joy-
aataiyanakero jifiaajaantake iraavaitatyeeya kitataariki. 32 Okanta areetapaaka Maria
isaikake Jesus, otyeerovashitapaakari okantziri: “Pinkathari, arimi pisaikemi eeroka
jaka, eeromi ikamimi noyaariri.” 33 Ikanta Jesus, jifiaakero Maria irayimotapaakari,
ari ikempitapaakari eejatzi judio-payeeni oyaatapaakerori, iniroite jovashiretanaka,
okatsitzimoshiretanakeri, 34 josampitanakero: “;Tsikama janta pikitatakerika?” Ari
ikantaitanakeri: “Pimpoke Pinkathari, pifieeri” 35 Ari jiraapaakari irirori Jesus.
36 Ipofia ikantaiyanakeni judio: “jPameneri iniroite jetakotataikari!” 37 Iro kantacha
tzimatsi pashine kantanaintsiri: “Iriivetaka irika amenakairiri mavityaakiri, ¢kaarima
jamenanta tsika inkenakairo eero ikamantami Lazaro?”

Ipiriintaa Lazaro

38 Apiitanakeri Jesus okatsitzimoshiretanakeri, jiyaatashitanakeri okarikiini ki-
tataari. Omorona onatzi, iro mapi joshepitayeetantakari. 39 Ikantanake Jesus:
“Potanampyeero mapika.” Ari okantanake Marta iritsiro kamaintsiri: “Pinkathari,
kempitaka aritake jenkaake, tema tzimake 4 Kkitaite ikamantakari.” 40 Ari jakanake
Jesus: “¢Tema nokantakemi, pinkempisantenarika, ari pifiaakero ishintsinka Pava?”
41Jotanampyeetakero mapi. Ipofia jamenanake Jesus inkiteki, ikantanake: “Ashitanari,
nopaasoonketzimi eeroka, tema pikemana. 42 Niyotzi ari pinkantapiintya pikemana.
Irootake nokantantari inkemantyaari irikaite atziri saikaintsiri jaka, onkantya inkem-
pisantantyaari eerokatake otyaantakenari.” 43Ikanta okaratapaake ifiaavaitakero iroka,
ikaimanake: “jLazaro, pishitove!” 44 Shitovapai kaminkari, joosotakaro manthakintsi
irako eejatzi iitziki, irojatzi japonaporotakaro jankoviitayeetantavakariri. Ari ikantzi
Jesus: “Poosoryaakoteri, iriyaataita.”

Ikamantavakaita irovakaantaiteri Jesus
(Mt. 26.1-5; Mr. 14.1-2; Lc. 22.1-2)
45 Trootakera ikempisantantanakari osheki judio-payeeni ikaratzi jataintsiri itsi-
pataro Maria, ikaratzi faakerori okaratzi jantakeri Jesus. 46 Iro kantacha tzimayetatsi

¥ 11:18 Kantakotachari jaka “te intainaperote,” iro oshiyarori ikantayeetziri irofiaaka 3 kildmetro, irojatzi ikantay-
eetziri pairani 15 estadio.

jatashitanakeriri Fariseo-payeeni. Ikamantapaakeri okaratzi jantakeri Jesus. 47 Ikanta
Fariseo-payeeni itsipatakari ijevare omperatasorentsitaari, japatotaiyakeri jevariite,
ikantaiyini: “;Tsikama ankantyaarika? Irika shirampari osheki itasonkaventantake.
48 Aririka afiaashiminthatakyaari, ari inkempisantaiteri maaroiteni. Impofiaimpokake ije-
varepayeeni Roma-satzi, imporokakaantakero tasorentsipanko, iraperotakaantakero
anampitsite.” 49 Iro kantacha, aparoni ikarataiyini, paitachari Caifds, iriitake ijeva-
janore omperatasorentsitaari, ikantanake irirori: “Te piyotaiyeni eeroka. 50 Iroora
aritatsi ashinete aparoni atziri inkamimentayetai, ari onkantya eero japeroyeetantai
anampiki.” 51 Iro kantacha Caifds, iriitakera omperatasorentsijanori, ifiaavaitakaakeri
Pava. Okantavetaka te iriyovetyaaro, iriira Jesus jifiaaventajaantake inkamimenteri
isheninkapayeeni. 52 Tera intaani inkamimenteri isheninkapayeeni, afia ontzimatye
inkamimenteri maaroiteni itomiite Pava oivaraayetainchari, onkantya irovithaakaan-
taiyaaririinkarate irashitaiyaari. 53 Aripaitera ikovaiyakeni ijevare judio-payeeni irova-
mairi Jesus.

>4 Irootake Jesus kaari ikovantanaa inkempiyayetanaiyaari judio-payeeni. Afia shito-
vanake isaikakera Judea, jatake tsika te inampiitaro osaiki nampitsi paitachari Efrain.
Ariisaikakaapairiri iriyotaane.

S5 Irootaintsira iroimoshirenkapaitetairo judio-payeeni Anankoryaantsi, osheki atziri
jatatsiri Jerusalén-ki irovetsikashireyetya. 56 Ari ikokovayeetakeri Jesus, josampi-
tavakaiyani janta tasorentsipankoki: “¢Tsikama pikantaiyini eeroka? ¢Arima impokake
irirori joimoshirenkaita?” 57 Ikanta Fariseo-payeeni itsipayetakari omperatasorentsi-
janoriite, ikantantayetake: “Intzimerika iyotaintsine tsika isaiki Jesus, inkamante,
naakaanteriita.”

12

Isaitantaitari Jesus kasankaarti
(Mt. 26.6-13; Mr. 14.3-9)

1 Aritake kapatapaaka 6 kitaite iroimoshirenkantyaarori Anankoryaantsi, jatake
Jesus Betania-ki, inampiki Lazaro itzimi joviriintairiranki. 2 Ari joimoshirenkaitakeriri
Jesus. Iro Marta oyiitantatsi. Ari isaikitakari eejatzi Lazaro itsipatakari Jesus jovaiyani.
3 Amakotapaake Maria kasankaari. Osheki ovinaroni iroka. Osaitantapaakari iitziki
Jests. Ipofia oshetantanaari oishi. Kasankainka okantanaka maaroni pankotsiki.*
4Tkanta Judas Iscariote, iriyotaane Jesus itzimi pithokashityaarine apaata, ikantanake:
5 “;Opaitama kaari ipimantayeetantaro iroka kasankaari? Ari aantakyaami osheki
kireeki, iri aneshinonkayetantyaaririmi ashinonkainkari.”t 6 Iro kantacha Judas
tera iro inkantantyaari jetakotatyaari ashinonkaariite, afia koshintzi jinatzi. Iriitake
jovayeetake inkempoyeeri kireeki, iro kantacha ikoshitapiintziri kapicheeni. 7 Ari
ikantanake Jesus: “Pifiaashiminthatyaaro, afia iroovetaka okashiyakaakanari, inkitay-
eetakenara.”s 8Iriima ashinonkainkariite ari inkantaitatyeeni isaikimotemi, irooma
naaka eero nokantaitatyaani nosaikimotemi.

Ikamantavakaita irovaiteri Lazaro

9 Osheki Judio-payeeni iyotaintsi ari isaiki Jesus janta Betania-ki. Jiyaataiyakeni
janta, tera intaani irameneri Jesus afia eejatzi Lazaro, itzimiranki joviriintairi Jesus.
10 Tro kantacha omperatasorentsijanoriite ikamantavakaayeta eejatzi iroveri Lazaro.

* 12:3 Iroka kasankaari fiaaventachari jaka, iro jovetsikayeetzi inchateya paitachari “nardo.” Okaratzi otenatzi
aparoni libra, irojatzi ikantayeetairi irofiaaka 300 gramo. T 12:5 Kantakotachari jaka “osheki kireeki,” irijatzira
ikantayeetziri pairani “300 denario.” Iri ipinayeetziriri antavairyaantzi, aririka imonkaratzimatakero aparoni
osarentsiirantavaitake. % 12:7 Tzimatsijameyeetari pairani. Aririka inkamakaantayeete, isaitantari kasankaari,
inkene inkitataiteri.

11 Tema iriitake Lazaro kantakaantakerori kaari jaapatziyayeetantanaari judio-payeeni
ikempisantaitanakerira Jesus.

Areetaa Jesus Jerusalén-ki
(Mt. 21.1-11; Mr. 11.1-11; Lc. 19.28-40)

12 Osheki atziri jataintsiri Jerusalén-ki iroimoshirenkero Anankoryaantsi. Okanta
okitaitamanai, ikemaiyakeni ari impokeri Jesus nampitsiki. 13 Ipofia ichekaiyanake
oshiyarori kompiropena. Jataiyanake iromonthaavakyaari, ikaimaiyini ikantzi:
iKaakitataike aflaapinkathare!

Tasonkaventaari jinatzi, tema pinkathari apaitziri otyaantakeriri.

ilriitake Avinkathariperotetaiyaari aakaite Israel-mirinkaite!

14 Ari jifiaapaake Jesus evonkiri burro, ikyaakotanakari, tema okamantakotzitakari
Osankinajanorentsi, ikantaitake:

15 Sion-satoité, eero pitharovaiyini,

Pokataike Pivinkatharite,

Ikyaakotakari evonkiri burro.

16 Ovakeraini, te inkemathataiyeroni iriyotaane iroka. Iro kantacha jova-
jenokashitaaroranki irovaneenkaro Jesus, aripaitera ikinkishiretanaka iriitakera Jesus
josankinatakoyeetzi. 17 Atziriite ikaratzi tsipatakariranki Jesus joviriintairi Ldazaro,
ikinkithatakoyetakero okaratzi jifiaakeri. 18 Irootakera, jiyaatantayetanakari atziriite
jomonthaavakari Jesus, tema ikemakotakeri joviriintantake. 19 Iriima Fariseo-payeeni
ikantavakaiyani iriroriite: “Pifiaakero, kempitaka eero akitsirinkiri. Pameneri, iro
iriyaatashiteri maaroiteni.”

Ikokovatziri Jesus griego-thatatsiri

20Tzimayetatsi griego-thatatsiri konovakariri atziriite jataintsiri joimoshirenkaiyani.
21 Ipokashitapaakeri griego-thatatsiri irika Felipe, Betsaida-satzi, nampitsi saikatsiri
Galilea-ki. Ikantapaakeri: “Pinkathari, nokovi nofieeri Jesus” 22 Ari jiyaatanake
Felipe, ikamantapaakeri Andrés. Apiteroite jiyaataiyanake, ikamantakeri Jesus.
23 Ari ikantanake Jesus: “Monkarapaitetapaakara irovajenokashitantaiyaarori
irovaneenkaro Itomi Atziri. 24 Aparoni okitho kaari sampiikitatsine impankiitero,
arl ashi ovamatsitero onkantya apakithoroini. Irooma aririka osampiikitapainte
ikitakiitakero, ari irifieetakero onkithokiperotai. Omapero.S 25 Ttzimirika
etakotashivaitachari jantayetziro inevetashiyetari, ari impeyashitaiya. Iriima
itzimi manintanakerone jantashivaiyetari jaka kipatsiki, ikamaventanaatziirora
inkafiaaneyetai. 26 Tzimatsirika kovatsiri nonkempitakaanteri notzikatane,
inkempitakotyaanaro naaka. Tsikarika nosaikai naaka, ari isaikitaiya eejatzi
irirori notzikatane. Itzimirika nokempitakaari notzikatane naaka, iriira Ashitanari
kantakaiyaarone irifiaapinkathayeetantyaariri apaata.”

Ikamantakota Jests irovamaiteri

27 “iIniroite okatsitzimoshiretakena irofiaaka! ¢Tsikama nonkanteka? ¢Nonkantema:
‘Ashitanari, povatsinaryaakoshiretaina?’ jAfla irootakera nopokantakari,
nomonkaratairo! 28 Ashitanari, pofiaakantero povaneenkaro.” Ikemayeetatzi
Naavaitanaintsiri inkiteki, ikantaitzi: “Aritake nofaakantakero, irofiaaka napiitero.”
29 Atziriite piyotainchari ikaratzi kemavakerori, ikantaiyanakeni: “Ookatharontsi
onatzi.” Iro kantacha ikantayetzi pashine: “Aparoni maninkari fiaanatakeriri” 30 Ari
ikantanake Jesus: “Tera intaani naaka ifiaanayete, afla eerokaite jifiaavaitzimentaitake.
31 Irootzimatataikera irifieeteri irovasankitaayeeteri okantakaantziro iyaariperonka
osavisatziite, iroitsinampaayeetairi eejatzi pinkathariventashivaitantainchari. 32 Iro

§ 12:24 Kantakotachari jaka “okitho,” trigo onatzi.

kantacha aririka irovatzikakoitakena jaka kipatsiki, aritake nonkaimashiretanairi
maaroiteni.” 33 Ari joofiaarontzirori Jesus tsika onkantya aririka irovamaayeetakeri.
34 Arijakaiyanakeni atziriite: “Ayotaiyini okantziri Ikantakaantaitane: ‘Kafiaaneriinatzi
Cristo.” ¢Opaitama pikantantari eeroka ontzimatye irovatzikakotaiteri Itomi Atziri?
¢Niinkama Itomi Atziri?” 35 Ikantzi Jesus: “Eenirotatsira isaikimotanaimi ipaiyeetziri
‘Kitainkari,” iro kantacha intaanira isaikanai kapicheeni. Pinkempitakaantero
paniitatyeemi okitainkatzi, ari onkantya eero omapokantami kempitarori tsireniri.
Tema ikaratzi aniitatsiri otsirenikitzi, te irifieero tsika ikeni. 36 Pinkempisantairi
ipaiyeetziri ‘Kitainkari’ eenirora isaikimoyetzimi, pinkempitakotyaari irirori.”

Te ikempisantaiyini judio-payeeni

Ithonkanakero ifiaavaitanakero iroka, shitovanake Jesus. Te jofiaakantanaa.

37 Okantavetaka Jesus osheki itasonkaventantavetaka inampiitekira irikaite, te
inkempisantaiyeni. 3% Ontzimatye omonkaratya josankinatakeri kamantantaneri
Isalas-ni, kantatsiri:

Pinkathari, ¢Niinkama kempisanterone afiaane?
¢Niinkama jofiaakayeetakeri ishintsinka Pinkathari?
39 Jiroka pashine josankinatakeri Isaias-ni, irootake kaari ikempisantantayeeta, ikan-

takeranki: _ _ .
40 Iri Pava mavityaakitakaakeriri,

Imasontzitakaayetakeri,
Arionkantya eero jokichaatanta

Eero ikemathavainetanta.
Arionkantya eero ipiyashitantaana naaka,

Novavisaakotantaiyaariri.

41 Iro ifiaavaitantakarori iroka Isafas-ni tema jifiaamampyaakityaaro irovaneenkaro Jesus,
irootake ikinkithatakotantakariri. 4% Iro kantacha, osheki judio- -payeeni kempisan-
tanairiri Jesus, ari jimatzitanakaro 1r11per0r11te Iro kantacha te iroofiaarontero, tema
itharovakaayetatyaari Fariseo-payeeni, eerora ishineyetairi inkyaayetai japatotapiin-
taiyani. 43 Ari okantamaitaka. Iriira ikovaperotajaantanakeri Fariseo-payeeni iraap-
atziyaminthatyaari, iriima Pava, tera.

Jesus iyakoventairine atziriite

44 Ari ifaavaitanake shintsiini Jesus, ikantanake: “Itzimirika kempisantainane
naaka, tera apaniro ikempisantana, afia ikempisantzitakari otyaantakenari.
45 Tkaratzi okitaanari naaka, okempivaitakaro iriimi irokitakyaami otyaantakenari.
46 Trootake nopokantakari naaka, nonkempitaiyaari ‘Kitainkari, ari onkantya
nonkitainkatakotantaiyaariri osavisatzi. Eero isaikayetai otsirenikitzi inkarate kemp-
isantainane. 47 Tema te iro nompokantyaari naaka jaka kipatsiki novasankitaante,
afia iro nopokantakari novavisaakotante. Iro kantacha ikaratzi kemayevetarori
nofiaane, temaita inkempisante, kaarira naaka ovasankitayerine. 48 Itzimirika
manintakenari, kaari kempisantairone nofaane, tzimakera impaitya ovasankitayerine.
Kempivaitakara iroka faantsipayeeni okaratzi nofaavaiyetakeri atzirimi onatye,
iroora ovasankitaantaatsine apaata, ipiyathavaantetaitakanara. 4% Tema naaka te
nofaavaitashivaitya nonintakaanekiini. Ashitanari, itzimi otyaantakenari, iriitake
kantakenarori okaratzi nokantayetakeri, okaratzi niyotaantayetakeri. 50 Niyotzi naaka
okaratzi ikantakaantziri Ashitanari iro kahaanetakaantatsiri. Ari okantari, okaratzi
nokantayetakeri naaka, nothotyaatziirora okaratzi ikantajaantakenari Ashitanari.”

13

Jestus ikivakiitziri iriyotaaneete

1 Ari kapatapaaka aparoni kitaite iroimoshirenkantayeetyaarori Anankoryaantsi.
Jiyotake Jesus monkarapaitetapaaka irookaventantyaarori kipatsika iro iriyaatai intsi-
patapaiyaari Ashitariri. Iniroite jetakoyetakari ikaratzi kempisantakeriri, ari ikan-
tapiintatya jetakotari irojatzi ovekaraantantapaakarori. 2 Ikanta isaikaiyini jovaiyani,
aritakera kamaaritanake Judas Iscariote, itomi Simon, itzimi pithokashityaarine
Jesus. 3 Jiyotake Jesus tema ipofiaatyaaro irirori Pavaki, aritake impiye janta. Iri-
itake shintsitakaaperotakeriri Ashitariri. ¢ Ari ikatziyanaka isaikakera jovaiyani,
isapokanakero iveviryaakoro, jovathakitanakaro aparoni manthakintsi. > Ipofia jaake
jifiaa isakero kivaakomentoki. Ikivakiiyetakeri iriyotaane, ipofia joshekiiyetantaari
manthakintsi jovathakitakari.® 6 Iro inkivakiitantyaaririmi Simén Pedro, ikantanake
irirori: “Pinkathari, ;eerokama kivakiitenane naaka?” 7 Ari ikantzi Jesus: “Te pinke-
mathatero irofiaaka okaratzi nantziri, iro kantacha apaata, ari pinkemathatairo.”
8 Ikantanake Pedro: “jEero noshinetamaitami poshiyaari onampitaari pinkivakiitena!”
Jakanake Jesus: “Eerorika nokivakiitzimi, tera paapatziyana.” 9 Ikantzi Simon Pe-
dro: “iPinkathari, eerotya pikivakiitashitana, afia pinkivena maaroni nakoki eejatzi
noitoki!” 10Iro kantacha Jesus, jakanairi: “Ikaratzi ovakera kaatainchari intaani onko-
vajaantya irofiaaka inkivakiiyetya, tema ari kitetake maaroni. Aritake kitetaiyakemi
eerokaite, okantavetaka te maaroite pinkiteshiretaiyeni.” 11 Tema jiyotakeri Jesus
itzimi pithokashityaarine, irootake ikantantakari: “Te maaroite pinkiteshiretaiyeni.”

12 Aritakera ithonkakero ikivakiiyetakeri, ikithaatanaaro Jesus iroveviryaakoro,
saikanai eejatzi tsika jovaiyani, ari ikantzi: “¢Pikemathatakeroma eerokaite okaratzi
nantakeri? 13 Pikantapiintaiyana eerokaite ‘Iyotaanari, Pinkathari’ Omatatya pikan-
tantanari eerokaite, tema naakatake. 14 Naakara ‘Iyotaaneri,’ naakara ‘Jevari.’ Iro kan-
tacha, noshiyakotakari onampitaari eejatzi nokivakiiyetakemi, ari pinkempitayetyaari
eerokaite pinkivakiitavakaayetya. 15 Naakatake ofiaakakemirori, onkantya pinkempi-
takotantyaanarori eerokaite tsika nokantakemi naaka. 16 Tera ifiaapinkathayeetziri apa-
roni onampitaari iranaakoteri itzimi onampitariri. Tekatsi eejatzi aparoni otyaantaari
anaakoteriri itzimi otyaantakeriri. Omaperora. 17 Aririka pinkemathatanairo iroka
impofia pantanairo, aritake pinkimoshiretai. 18 Jiroka nonkantemiri, iro kantacha,
tera maaroiteni nofiaaventaiyemi. Niyotziri naaka ikaratzi niyoshiiyetairi. Arimaitaka
omonkaratyaari Osankinajanorentsi, kantatsiri:

Tzimatsi ayootakenari, iriitakera pithokashityaanane.

19 Aririka omonkaratakya iroka, iroora pinkempisantaperotantyaanari ‘Naakatzi-
taka.” Irootakera neevatantamirori nokamantzimiro.: 20 Intzimerika aapatziyaarine
notyaantane, naakajaantake jaapatziyaka eejatzi. Itzimirika aapatziyakyaanari naaka,
iri jaapatziyajaantaka itzimi otyaantakenari.”

Ikamantzi Jesus iri pithokashityaarine Judas
(Mt. 26.20-25; Mr. 14.17-21; Lc. 22.21-23)

21 Ari ithonkanakero ifiaavaitakero iroka, iniroite okatsitzimoshiretanakeri Jesus.
Eekero joofaarontanakitziiro iflaaventakeri, ikantzi: “Pikarataiyakeni eerokaite jaka tz-
imatsi aparoni pithokashityaanane. Omaperora.” 22 Ari ipampoyaavakaanaka iriy-
otaane, te iriyote tsika itzimi ifiaaventzi. 23 Ikanta aparoni iriyotaane, iretakoper-
otane Jesus, itzimi saikimotakeriri okarikiini jovaiyani, 24 jifiaakeri Simén Pedro

* 135 Iro jameyetari judio-payeeni ikivakiiyetapiinta inkyaayetapiintantyaari ipankoki. Iroka antavairentsi,
intaanirajantapiintziro aparoni onampitaari. Tema aparoniiriiperoriatziri, eero okantzi inkivakiiyetante. Irootake
kaari okameethatzimotantari ikivakiiyetakeriranki Jesus iriyotaane. Iro jantantakarori iroka Jesus, onkantya
iriyotaantyaariri iriyotaane, onkantavetya jevarimi irinatye aparoni atziri, ontzimatye iraapatziyaari pashine,
inkempitakotyaari ikantara aparoni onampitaari, tsinampashire inkantya. T 13:19 Ipairyaapiintakara Jesus
ikantzi “Naakatzitaka,” ari oshiyakaro jifiaavaitake Pava pairani. Pamenero eejatzi Jn. 8.58.

jiflaanacheratziri, ikantziri: “Posampiteri niinka jifiaaventziri” 25 Ikanta irirori, jontsi-
tokanakari okarikiini, josampitakeri: “Pinkathari, ¢Niinkama?” 26 Ari jakanake Jesus:
“Pifieena nashete kapicheeni tanta, intzimerika nompake, iriitakera.” Jashetake
kapicheeni tanta, ipakeri Judas Iscariote, itomi Simon. 27 Ikanta jovavakaro Judas tanta.
Aripaitera ikamaaritanake. Ariikantziri Jesus: “Panterootara thaankiini pikinkishire-
tapiintakari.”+ 28 Iro kantacha ikaratzira jovaiyani tekatsira kemathatavakerone opaita
ikantantariri. 29 Tema Judas iriitakera kempoyiiriri kireeki, ifiaajaantaiyini ikantatziiri
Jesus iriyaateeta iramanante tsika ompaitya iroimoshirenkaiyaarini, ifiaajaantake ee-
jatzi iramanantatye impayeteriri ashinonkainkariite. 30 Aritakera jovavakaro Judas
tanta, jatanake. Aritake tsirenitanake.

Ovakerari Ikantakaantaitane ) ) ) _
31 Aritakera jatanake Judas, ikantzi Jesus: “Monkarapaitetapaakara irova-

jenokashitantaiyaarori irovaneenkaro Itomi Atziri. Iro ompofiaantyaari eejatzi
irifieetairo irovaneenkaro Pava. 32 Tema ari okantari, iriitajaantakera Pava
ofiaakanterone irifieetantyaarori irovaneenkaro. Irofiaakatajaantakera irantero.
33 Notomiite, kapichetapaakera nosaikimoyetanaimi. Osheki pinkokovavetaiyaana
eerokaite, iro kantacha eero pifiagaana, Irojatzi nokantzitakariri asheninkapayeeni
judio, irojatzi napiitzityaamiri nonkantemiro eerokaite, tema eero pitsipatana
tsika nosaikapai naaka. 34 Jiroka ovakerari nokantakaantane. Ontzimatyeera
petakotavakaayetaiya. Nokempitara naaka netakoyetami, ari pinkempitanaiyaari
eerokaite, petakotavakaayetaiya. 35 Aririka petakotavakaanaiya eerokaite, ari
iriyoyeetaimi maaroiteni eerokayetake niyotaane.”

Ifiaaventziro Jesus irookaventante Pedro
(Mt. 26.31-35; Mr. 14.27-31; Lc. 22.31-34)

36 Tkanta Simoén Pedro josampitanakeri Jesus: “Pinkathari, ;tsikama piyaateka?”
Ari jakanake Jesus, ikantzi: “Tsika janta niyaate naaka, eero okantzi poyaatena
eerokaite irofiaaka, irooma apaata ari onkantake poyaatena.” 37 Ikantanake Pe-
dro: “Pinkathari, ¢opaitama eero okantanta noyaatemi irofiaaka? jAritake noshineven-
takyaami!” 38 Jakanakeri Jesus, ikantziri: “¢Omaperoma pishineventyaana? Afia tek-
eramintha irifieeta tyoopi, mavasatzi pinkante: ‘Te niyoteri Jesus. Omapero.”

14

Iri Jesus oshiyarori avotsi jareetantaitari Ashitairiki

1 “Eero povashirevaitaiyani. Paventaiyaari Pava, paventaiyaana eejatzi naaka.
2 Janta ipankoki Ashitanari tzimatsi osheki tsika anampitapaiyaaro. Eeromi otz-
imi, eero nokantavaitzimi niyaatai novetsikayetapaimi tsika pinampitapaiyaaro.
3 Aririka niyaatai, aririka novetsikayetaimi tsika pisaikai, ari nompiyashitaimi
naayetaatemi, onkantya pintsipatantaiyaanari eerokaite tsikarika nosaikajaantai
naaka. ¢4 Piyotaiyironi eerokaite avotsi jiyaatantaitari tsika nosaikai.” 3 Ari ikan-
tanake Tomas: “Pinkathari, te niyotaiyeni tsika piyaate. ¢Tsikama nonkantyaaka
niyotantyaarori avotsi?” 6 Jakanake Jesus, ikantzi: “Naakara ‘Avotsi,’ ‘Kyaaryoori,’
‘Afiaantarentsi’ Intaanira impampithavookitayeetaina naaka, ari irareeyeetaiya janta
Ashitanariki. 7 Arimi piyoperotaiyenanemi, ari piyotairimi eejatzi Ashitanari. Afia
aritake piyotzitataikari irofiaaka, iriitake pifiaapiintakeri.”

8 Tkantanake Felipe: “Pinkathari, intsityaa pofiaakenari Ashitamiri, tekatsi pashine
nonkove.” 9 Ari ikantanake Jesus: “Felipe, ari osamanitake notsipayetakami
eerokaite, jtekerama piyotena?  Ikaratzi faakenari naaka, jifiaakeri Ashitanari.

¥ 13:27 Kantakotacharijaka “aripaitera ikamaaritanake,” tera iro kantakaanterone jovavakaro Judas tanta, okanta
ikamaaritantanakari, afia iriitajaantake kantakaashitakarori ikamaaritantanakari.

¢Opaitama pikantantari? 10 ;Tema pinkempisantena ari nokaratziri Ashitanari, ari
ikaratana irirori?  Okaratzi nokantayetziri, tera naaka nintakaashivaityaarone
nofiaaventemiro. ~ Afia iri Ashitanari tsipashiretanari, iriitake antakaajaantanaro
irantavaitane. 11 Pinkempisantena ari nokaratziri Ashitanari, ari ikaratana irirori.
Okompitzimotamirika iroka, irootya pinkempisantaajate notasonkaventantayetake.

12 Inkarate kempisantainane naaka, ari intasonkaventantayetai eejatzi. Aritake
irimaperotanakero intasonkaventante, anaanakero okaratzi jifiaakoyeetakenari, tema
niyaatzimatai naaka nontsipatapaiyaari Ashitanari. Omaperora. 13 Maaroni pairya-
gainane naaka inkovakoyetaina ifiaafiaatana, aritake nomatakeneri. Ari onkantya
intharomentayeetantyaariri Ashitanari, okantakaantziro jimatzimotantakeri Itomi.
14 Ompaityaarika pinkovakoyetainari pimpairyagaina naaka, aritake nomatakemiro.”

Ishinetaantaitziri Tasorentsinkantsi

15 “Aririka petakoyetaiyaana, aritake pinkempisantairo nokantakaantane. 16 Ari
nonkampitairi Ashitanariirotyaantemi pashine Ookaakoventaneri, 17 Tasorentsijanori
irinatye, iriitake tsipashiretapiintaiyaamine. Iriima osavisatziite eero isaikimotziri,
tema te onkante irifieeri te iriyoteri eejatzi. Irooma eerokaite piyotaiyirini, tema
isaikimotakemi, iriira nampishiretantaiyaamine.

18 Eerora pikempitakotari miritzi jookaventayeetziri, ari nompiyashitaimi.
19 Trootaintsira, eero jifiaayetaana osavisatziite. Iro kantacha eerokaite ari pifiaayetaina,
kafiaaneri pinkantayetaiya tema kafiaaneri nonatzi naaka. 20 Aripaitera piyoyetai
notsipashiretari Ashitanari, eejatzi eerokaite pitsipashiretana, ari nokempitari
naaka notsipashiretami eerokaite. 21 Inkarate kempisantavaanteyetainane,
jofiaakantziro kyaaryooperoini jetakotana. Irootake iretakotantaiyaariri Ashitanari,
eejatzi naaka ari netakotaiyaari, ari nofiaakayetaiyaari” 22 Ikanta Judas (kaarira
Iscariote) josampitanakeri: “Pinkathari, ¢Opaitama pofiaakantaiyaanari naakaite,
eeroya pofiaakayetaari pashineete?” 23 Jakanake Jesus: “Ikaratzi etakotanari naaka,
ikempisantavaantetana. Irootake iretakotantaiyaari Ashitanari. Ari nokaratairi
Ashitanari nontsipashireyetaiyaari irikaite. 24 TIriima kaari etakotyaanane,
ipiyathavaantetakana. Tera naaka iyotashivaityaarone okaratzi nokantayetakemiri,
afna Ashitanari otyaantakenari iri iyotakaayetakenarori.

25 Nokamantatziimiro maaroni irokapayeeni eenirora nosaikimoyetzimi.
26 Triima Tasorentsinkantsi, Ookaakoventaneri, irotyaantemiri Ashitanari intzime
impoyaatyaananeri, iriira iyotakaapaakemirone maaroni, impampithashire-
takaayetaimiro okaratzi nokantayetakemiri. 27 Kameethara pisaikayetai. Tera
iro nofaaventashitya tsika okanta isaikakaantzi osavisatziite. Afia naaka matzirori
onkantya pisaikantaiyaari kameethaperoini. Eero povashirevaitashita, eero
pitharovavaitashita eejatzi. 28 Aritake pikemayetakena nokantake: ‘Iro niyaatai,
impofia nompiye ari ankaratai asaikayetai.” Arimi petakoperoyetyaanami, eeromi
povashirevaitami nookayetanaimira, afia aritakemi pinkimoshireventakenami
piyotakera niyaatatye Ashitanariki, anaataikenari irofiaaka natziritapaintzira.
29 Nokamantzitatyaamirora iroka, onkantya pinkinkishiretantyaari apaata,

omonkarapaitetapaakyaarika. 30 Eerora nonkinkithavaitzitakaayetyaami,
tema aatsikitake pinkathariventantashivetachari Kkipatsiki. Okantavetaka te
ipinkathariventana naaka. 31 Aritake onkantyaari, onkantya iriyotantyaari

osavisatziite netakotari naaka Ashitanari, nantziniri okaratzi ikantanari irirori.
Pinkatziyeeyeni. Thame aate.”

15

Ikempitaro Jesus oponkitzithapero pankirentsi

1 Eekero ikantanakitzi Jesus: “Naakara kempitarori oponkitzithaperori
pankirentsi. Iriima Ashitanari iri kempitakariri itzimi pankitzirori. 2 Eerorika
okithotzi nochevatha, ichekathatziro ashitarori. Irooma otzimi Kkithotatsiri,

jovameethachevatziro, jovaankiityaakotziro inkene onkithoperote. 3 Kempivaitaka
iroflaaka aritake kaankiityaakoyetakemi eerokaite, okantakaakami faantsipayeeni
nokamantayetakemiri. 4 Aparoni ochevatha pankirentsi otzimi chevoryaathataintsiri
eero okithotai, afia ontzimatye oshookantyaaro oponkitzitha. Ari okempitari eejatzi
eerorika poisokerotana, eerora okantzi pantayetairo kameethari. 5 Naakatake
kempitakarori oponkitzitha pankirentsi, irooma eerokaite pikempitakaro nochevatha
pinayetatzi. Ikaratzi oisokerotanari naaka ari nokempitzitakaririirirori, kempivaitaka
oshekimi inkithoperotai. Eerorika pitsipashireyetaana, tekatsira pantayetai.
6 Tkaratzi kaari oisokerotyaanari naaka, ari nookaventayetairi. = Ari inkempi-
tayetaiyaaro okamachevathatzi pankirentsi, jaayetziro intagaitero. 7 Oisokerorika
povayetaina, pinkyaaryooventanairorika okaratzi niyotaayetakemiri, pinkovakotairi
Ashitanari opaiyetarika pikoviri, aritake irimatakemiro. 8 Aririka pimatanairo
joshiyakaaventayeetakero kithokiperotatsiri pankirentsi, aritake iriyoyeetaimi
omapero niyotaaneyetaami. Iroora irifiaapinkathayeetantyaariri Ashitanari. 9 Iniroite
netakoyetakami, noshiyakari Ashitanari jetakotana naaka. Panintaavaityaarora
netakoyetaami. 10 Eekerorika pinkempisantanakityeero nokantakaantane, ari
panintaavaitaiyaaro netakotanka, nokempitairora naaka nokempisantavaantetziri

Ashitanari nanintaavaitaro iretakonka. 11 Iro nokamantantamirori iroka inkene
ankarataiyeni ankimoshirete, irootake pinkimoshiretziitantaiyaari eeroka.

12 Jiroka nokantakaantane: Ontzimatye petakotavakaayetaiya nokempitairora
naaka netakoyetaami eerokaite. 13 Tsikarika itzimi shineventariri inkamimenteri
iraapatziyane, jofiaakantatziirora jetakotziitanta. 14 Naapatziyane pinayetatzi eerokaite
aririka pantanairo okaratzi nokantzimiri. 15 Aritapaake nokempitakaantami on-
ampitaari, tema aparoni onampitaari te iriyote okaratzi jantayetziri onampitariri.
Afia nokempitakaantaami naapatziyane, tema nokamantaimiro maaroni ikantanari
Ashitanari. 16 Tera eerokaite iyoshiitakenaneri, afia naaka iyoshiitayetaimi eerokaite.
Naakatake otyaantayetemine piyaayete tsikarika, pinkempitakotaiyaaro pankirentsi
kithoperotatsiri, ari pinkantapiintanakityeeya. Ari onkantya irimayetantaiyaamirori
Ashitanari ompaityaarika pinkovakotenari pimpairyaayetainarika. 17 Jirokatake
nokantakaantzimiri: Ontzimatye petakotavakaayetaiya.”

Inkisaneentayetanakemi osavisatziite

18 “Aririka pifiaayetakero inkisaneentayetanakemi osavisatziite, pinkinkishiretero ari
ikantaitakena naaka ikisaneentavaitaitakena. 19 Eekeromi poshiyaakotyaari osav-
isatziite, ari iretakoyetakyaamimi, ikempitavakaara irirori jetakotavakaiyani. Iro kan-
tacha niyoshiitayetaimira naaka, pikempiyayetari osavisatziite, irootake ikisaneen-
tantamiri. Kempivaitaka irofiaaka kaarimi eeroka osavisatziite. 20 Pinkinkishiretero
nokantzitakamiri: Tera ifiaapinkathayeetziri aparoni onampitaari iranaakoteri itzimi
onampitariri. Ari inkempitayeetemiri eerokaite inkovayeete irovaitemi, inkempitay-
eetenara naaka. Ari okempitari eejatzi ikaratzi kempisantavaantetakenari naaka,
aritake inkempisantayetaimi eerokaite. 21 Iro inkovayeetantyaari irovayeetemi,
naakatake irovimentaitemi, okantakaantziro tera iriyotaina iri Pava otyaantakenari.
22 Eero otzimaajatzimi ikenakaashitane, eerorikami nopokimi niyotaayetairi. Iro
kantacha irofiaaka eerora okantai irookaakoventaiyaro iyaariperonka. 23 Ikaratzi
kisaneentakenari naaka, ikisaneentzitakari eejatzi Ashitanari. 2¢ Eero otzimaajatzimi
ikenakaashitane, eeromi notasonkaventzimoyetakeri okanta jifiaayeetantakaro kaari

jifiaapiintaitzi. Okantavetaka jifiaayetakero irokapayeeni, eekero ikisaneentatyaana, ik-
isaneentzitakari eejatzi Ashitanari. 25 Ari okantzimaita, tema ontzimatye omonkaratya
osankinarentsi, kantatsiri:

Ikisaneentashivaitaitakana.

26 Iro kantacha aririka impokake ‘Ookaakoventaneri,” Tasorentsiperotatsiri, intzime
notyaantapaimiri nontsipatyaari Ashitanari, iriitakera iyotaashiretakotantapaake-
nane naaka. 27 Impofia pinkinkithatakoyetaina eerokaite, tema ari pitsipayetzitakana
ovakeraini etantanakarori.”

1 “Iro nokantayetantamirori irokapayeeni, eero povashaantantaro paven-
taashiretyaana. 2 Ari pifiaayetakero eero ishineyeetaimi pinkyagai tsika
japatotapiintaita. Ari pifiaayetakero eejatzi irovayeetemi, irifiaajaantayeete

jantatziiniri Pava kameethari. 3 Iro irimatantyaarori iroka, tema te iriyoteri
Ashitanari, te iriyotena eejatzi naaka. ¢ Aririka omonkaratakya iroka, iroora
pimpampithashiretakotantyaarori nokantayetakemiri. Irootakera neevatantamirori
nokamantzimiro.”

Jantakaantziri Tasorentsinkantsi

“Tera nonkamantzityaamiro ovakeraini iroka, tema irojatzi notsipayetami. > Iro
kantacha irofiaaka jataana nontsipatapaiyaari itzimi otyaantakenari. Iro kantacha
tekachaajaini osampitakoventerone tsikara niyaatai, ¢ intaani povashiretaiyani pike-
makenara nokantakemiro irokapayeeni. 7 Iro kantacha pinkeme nonkantemiro
kyaaryoori. Iroora kameethatzimotzimiri eerokaite niyaatai. Tema eerorika
niyaatai, eerora ipoki paitachari ‘Ookaakoventaneri’ intsipashiretapiintayetaiyaami.
Irooma aririka niyaatai, naakatajaantake otyaantapairine. 8 Aririka impokapaake
Tasorentsinkantsi, iriira oofiaarontapaakeneriri ikinkishirevaishitari osavisatziite, tema
ikenakaashivaitakaro ikinkishiretakotaro tsika okantakota kaariperonkantsi, tsika
okantakota kameethashirenkantsi, tsika okantakota iyakoventaantsi. 9 Ari iriy-
otakaayetairi iroora kaariperonkantsi eerorika ikempisantayeetana naaka. 10 Ari
iriyotakaayetairi iroora kameethashirenkantsi, nomatzirora naaka novameethashire-
tantzi, tema niyaatairika Ashitanariki eero jokiyetaana. 11 Ari iriyotakaayetairi itzimi
jiyakoventayetakeri, iriitakera irika pinkathariventashivaitakariri osavisatziite.

12Eenirotatsi osheki onkarate nonkantemiri, iro kantacha irofiaaka kempitaka aritake
anaanakemi nokantayetakemiri. 13 Aririka impokake Tasorentsijanori, iriitake iy-
otakaapaakemirone maaroni kyaaryoori. Tema eero ifiaavaitashivaitaro ikovakaashitari
irirori, afia inkamantantayetero ikemakeri. Ari iriyotakagaimiro onkarate avisayetat-
sine apaata. 14 Iri kemayetajaantainane nofiaavaitero, impofia irovaakayetaimiro
eerokaite, ari onkantya iriyotantayeetaiyaarori novaneenkaro. 15 Tema okaratzi
jlyotanetari Ashitanari, irojatzi niyotanetari naaka. Irootake nokantantakari: ‘Iri
kemayetajaantainane nofiaavaitero, impofia irovaakayetaimiro eerokaite.” ”

Onkantavetya povashiretya, aritake pinkimoshireyetai

16 “Kapichetapaake eero pifiaayetaana, iro osamanivetakya ari pifieena eejatzi. Tema
niyaataatye naaka Ashitanariki.” 17 Ikanta iriyotaane josampitavakaanaka: “¢Opaitama
ikantakotziri? Ikantayetakai kapichetapaake eero afiaayetairi, iro osamanivetakya ari
afiagairi eejatzi, tema iriyaataatye Ashitaririki. 18 ;Opaitama ikantakotziri ‘kapicheta-
paake?” Te ankemathatero opaita ifiaaventziri” 19 Ari jiyotake Jesus ikovaiyatziini
irosampiteri, ikantanakeri: “Nokantaiyakemi: ‘Kapichetapaake, eero pifiaayetaana, iro
osamanivetakya ari pifieena eejatzi.’ ¢Irootakema iroka posampitavakaamentari? 20 Ari

pifiaayetairo piraavaitaiya, ovashiretziita pinkantayetaiya, pifiaaminthaterira osavisatzi-
ite ikimoshiretaiyini. Onkantavetya povashiretziitaiyaani, aritakera pifieero pinki-
moshireyete. Omapero. 21 Aririka ontzimaanitzimate aparoni tsinane, okemaantsi-
vaita. Iro kantacha aririka intzimake ovaiyane, ompeyakotanakero okemaantsivaitaka
afia okimoshireventanakitziiri eenchaanikite. 22 Ari onkempityaari eejatzi, ontzi-
matye povashireneentavaitya eerokaite irofiaaka. Iro kantacha aririka pifiaavaina,
osheki pinkimoshiretanai, tekatsi ovashiretakaiyaamine. 23 Apaata tekatsira posampi-
tainari naaka. Tema iri Ashitanari matayetaimirone ompaityaarika pinkovakotenari
pimpairyaayetainarika. 24 Tema pamanapiintayetzirira Ashitanari pikovakoyetziri
opaiyetarika, pikampiminthavaitashitakari. Irooma irofiaaka aririka pinkovakoyetairi,
ontzimatye pimpairyaapiintaina naaka. Arira pinkantya pinkovakotapiintairi, aritake
irimatakemiro, irootake pinkimoshiretziitantaiyaari.”

Noitsinampaakero naaka osavisato

25 “Noshiyakaaventatziimiro maaroni irokapayeeni nofiaaventakemiri. Iro
kantacha irootaintsi omonkaratya eero noshiyakaaventayetaimiro, afla kofaaroini
nofaaventaimiri Ashitairi. 26 Apaata, ari pifiaayetairo eerokaite pimpairyagaina
pinkovakoyetairirika Ashitanari. Tera naaka kampitakoventaimine. 27 Tema
iriitajaantake Ashitairi etakoyetaami eerokaite. Iro jetakoyetantaamiri, tema
eerokaite petakoyetaana naaka, tema pikempisantaiyakena ari nopofiaakari naaka
Pavaki. 28 Noshitovanake Ashitairiki okanta nopokantanakari jaka kipatsiki. Irofiaaka
nookaventanairo kipatsi iro nompiye Ashitairiki.”

29 Ipofia ikantaiyanakeni iriyotaane: “Irofiaakara kofiaatanake pifiaavaitziri, te
poshiyakaaventavaitero. 30 Nofiaayetakemi irofiaaka piyotziro maaroni tsikarika
opaiyeta, te onkovajaantya intzime impaitya osampitemine, afla piyotziro
opaiyetarika ikinkishireyeetari. Irootakera nokempisantantari omapero pipofiaaka
Pavaki.” 31 Ari jakanake Jesus, ikantzi: “¢Arima, kempisantayetaimima irofiaaka?
32 Monkarapaitetzimatapaaka. Irofiaakara, pifiaayetero aparopayeeni eerokaite
poivaraiya pinkenayete tsikarika, ari pookaventanakena apaniroini. Iro kantacha
temaita nosaike apaniro, afia Ashitanari tsipatanari. 33 Nokamantayetzimiro maaroni
iroka onkantya pifiaantyaarori kameetha pisaike pintsipatyaana naaka. Jaka osaviki,
osheki pifiaayetero eerokaite pifiaashivaityaaro. Iro kantacha, pishintsishireyete. Tema
noitsinampaataikero naaka osavisato.”

17

Jesus jamanakotziri iriyotaane

1 Tkanta ithonkakero ikantayetakero irokapayeeni, amenanake Jesus inkiteki,
ikantanake: “Ashitanari, monkarapaitetapaaka. Pofaakantayetairo irofiaaka irova-
neenkaro pitomi, ari onkantya irofiaakantantyaarori pitomi eejatzi povaneenkaro
eeroka. 2 Eerokatake ovakeriri okanta ipinkathariventantakariri maaroiteni atziri,
ari onkantya inkafiaaneyetakaantyaariri ikaratzi pashitakaakariri. 3 Aririka iriyoy-
eetaimi apaniro Pipavaperotzi eeroka, iriyoyeetairi Jesucristo itzimi potyaantak-
eri, arira inkafiaanetakaayetairi. 4 Nofiaakantakemiro povaneenkaro jaka Kkipatsiki,
nothotyaakemirora pikantakenari nantero. > Pishinetena nontsipataiyaami irofiaaka,
Ashitanari, ari ankarate afaayetairo avaneenkaro akempitara pairani tekeramintha
ovetsikero kipatsi.

6 Irikaite piyoshiitairi pashitakaanari, niyotaayetairi niinkarika eeroka. Eerokatake
ashitzitakariri, ipofia pashitakaayetanaari naaka. Nokempisantakaayetaimiri pifiaane.
7 TIkinkishireyeta irofiaaka, okaratzi niyotanetari naaka, eerokatake iyotakaayeta-
narori. 8 Niyotaayetairi okaratzi piyotakaayetaanari, ikempisantayetanakero irikaite.

Ipampithashiretanaa kyaaryoo nokaratzimi eeroka, ikempisantayetanai eerokatake
otyaantakenari. 9 Naakatake kampitakoventziri irikaite. Tera iri nonkampitakovente
nampitashivaitarori kipatsiki, afia nokampitakoventatziiri itzimi pashitakaanari.
10 Maaroni nashitari naaka irijatzi pashitari eeroka. Ikaratzi pashitari eeroka iri-
jatzi nashitari naaka. Tema iriiyetake ofiaakantayetairori novaneenkaro. 11 Eero no-
saikanai jaka osaviki, niyaataira naaka nonkaratapaimi eeroka, irooma irikaite eekero
irisaikanaatye. Ashitanari Tasorentsi, pinkempoyaaventeri onkantya impairyaapi-
intantyaamiri, ari onkantya irovithaavakaantaperotyaari eejatzi, akempitavakara
aaka. 12 Eenirora notsipayetari jaka osaviki, naamaakoventayetari, nokempoyaaven-
tayetziri okanta ipairyaapiintantamiri. Eerora itzimayetai peyashivaitaachaneri,
apatziro inkantakaiyaaro ipaiyeetziri ‘Otomi peyashivaitaantsi,’ tema ari onkantya
omonkaratantyaari ofiaaventakeri Osankinajanorentsi. 13 Irofiaaka niyaatai pisaik-
inta eeroka. Irootake nokantantayetarori irokapayeeni eenirora nosaiki jaka os-
aviki, onkantya inkempitantyaanari naaka inkimoshiretaiyeni kameethaini irikaite.
14 Niyotaayetakeri pifiaane, iro kantacha osheki ikisaneentaitanakeri, tema te ikem-
pitanaari osavisatziite, nokempitara naaka te osavisatzi nonatye. 15 Te nonko-
vakotemi paayetairi isaikira jaka osaviki, intaani pinkempoyaaventayetairi ikaariper-
otakaitzirikari. 16 Nokempitara naaka te osavisatzi nonatye, eejatzi irikaite te
iroshiyanaiyaari osavisatziite. 17 Pintasorentsishiretakairi iraakoventantyaarori
kyaaryoori. Tema kyaaryoori onatzi pifiaanetari eeroka. 18 Pikempitaakena naaka
potyaantakena nosaikimoyeteri osavisatziite, ari nonkempitzityaariri naaka notyaan-
tayeteri irisaikimoyeteri. 19 Okovaperotatya irofiaaka nontasorentsishiretai noshin-
eventaiyaarira irikaite, ari onkantya intasorentsishireperotantaiyaari eejatzi irirori.

20 Tera intaani nonkampitakoventeri irikaite, afia nokampitakoventzitari
eejatzi inkarate kempisantainane aririka inkinkithatakaayetairi irikaite.
21 Namanakoventziri maaroni irikaite onkantya irovithaavakaantaiyaari, aparoni
inkantaiya irovithaanaiyami eeroka. Ashitanari, akempitara aaka ovithaavakaiyani,
ari inkempiyetaiyaari eejatzi irovithaavakaaperotaiya, onkantya inkempisantan-
taiyaari osavisatziite eerokatake otyaantakenari. 22 Iroka novaneenkaro, okaratzi
pofiaakayetakenari, irojatzi nomatairi naaka nofiaakayetairi iriroriite. Arira onkantya
irovithaavakaantaperotyaari, akempitavakaara aaka. 23 Tema pitsipashiretana eeroka,
ari nonkempitzitakyaari eejatzi naaka nontsipashiretaiyaari iriroriite, ari onkantya
irovithaavakaantaperotyaari. Iro inkinkishiretantayetyaari osavisatziite eerokatake
otyaantakena, iniroite petakoyetakari pikempitaakenara naaka iniroite petakotakana.
24 Ashitanari, eerokatake ashitakaayetakanariri irikaite, nokovi intsipayetaiyaana
tsika janta nosaikai naaka, onkantya irifiaantaiyaarori novaneenkaro. Eerokatake
ovaneenkatakaakanari, tema petakotzitaitakana tekeramintha ovetsikyaata kipatsi.
25 Ashitanari tampatzikashireri, te iriyotaiyemine osavisatziite. = Iro kantacha
naaka niyotzimi, eejatzi ikempiyetaka irikaite jiyotzi eerokatake otyaantakenari.
26 Niyotaayetairi niinkama eeroka, eekerora niyaatakaatyeero niyotairi, tema
nontsipashiretaiyaari, netakoyetaiyaari pikempitaakenara naaka petakotakana.”

18

Jagaitakeri Jesus
(Mt. 26.47-56; Mr. 14.43-50; Lc. 22.47-53)
1 Aritake ithonkanakero ikantayetakero iroka, shitovanake Jesus itsipatanaari iriy-
otaane iriyaatero intatsikeronta ovaryeenkaari ipaiyeetziro “Cedrdn.” Ari otzimiri
pankirentsimashi, tsika janta isaikapaake Jesus itsipayetakari iriyotaane. 2 Jifiiitaro

eejatzi irika Judas itzimi pithokashitantachane, tema ari isaikaapiintziriri Jesus iriy-
otaane janta. 3 Ari jareetapaaka Judas itsipatapaakari ovayiriite, ikonovakari kempoy-
aaventaneri jotyaantakeri ijevare omperatasorentsitaari, irotyaantane eejatzi Fariseo-
payeeni. Joirikayetapaakero irovantamento, jamake eejatzi irootamento. 4 Iro kan-
tacha Jesus jiyotzitakaro maaroni avishimoterine, ishitovashitanakeri, josampitavak-
eri: “¢Ipaitama pikokovatziri?” > Ikantaiyini irikaite: “Nokokovatatziiri Jesus Nazaret-
satzi.” AriikantziJesus: “Naakatake.” Irika Judasitzimi pithokashitakariri, ariikaratak-
eri irikaite. 6 Jifiaavaitanakera ]esus ipiyaponthotaiyanakani itaapiiki, tyeeyanakeni.
7 Japiitanakeri Jesus, josampitziri: “¢Ipaitama plkokovatzu"l?" Japiitaiyanakero irirori,
ikantzi: “Nokokovatatziiri Jesds Nazaret-satzi.” & Ari japiitanakeri Jesus, ikantziri:
“Aritake nokantakemi naakatake. Naakarika pikokovataiyini, potyaantairi irikaite
notsipayetakari, iriyaayetaita.” 9 Ari omonkaratari ikantzitajaantakari Jesus: “Ashita-
nari, ikaratzi pashitakaakanari, eero ipeyakaantavaita aparoni.” 10 Jkanta Simon
Pedro, otzimimotziri irirori irosataamento, jinoshikanakero, itotzitakeri iyempitap-
eronampi aparoni paitachari Malco, inampirera omperatasorentsijanori. 11 Ipofia
Jesus, ikantanakeri Pedro: “Povairo posataamento. Afia iri Ashitanari shinetakenari

nonkemaantsivaityaaro iroka, ;eeroma okantzi nomonkarayeneri?”*

Jaayeetanakerti Jesus omperatasorentsijanoriki
(Mt. 26.57-58; Mr. 14.53-54; Lc. 22.54)

12 Tkanta ovayiriite itsipatakari ijevare, eejatzi ijevare kempoyaaventaneri
irotyaantane judio-payeeni, joirikanakeri Jesus, joosotanakeri. 13 Ari jetapaintaro
ikenakaanakeriipankoki Anas. Tema iriitake irikonkiri Caifas itzimi omperatasorentsi-
janotatsiri. 14 Irika Caifés iriitajaantakera kantakeriranki judio-payeeni: “Iroora aritatsi
ashinete aparoni atziri inkamimentayetai.”

Pedro ikyaake iniyankiirentsite Ands
(Mt. 26.69-70; Mr. 14.66-68; Lc. 22.55-57)

15 Tkanta Simo6n Pedro itsipatakari pashine iriyotaane Jesus, joyaatakoventakeri
Jesus. Irika pashine iyotaari, ifiaapiintane jinatzi omperatasorentsijanori, irootake
ikyaantapaakari joyaatakoventakeri Jesus. 16 Iriima Pedro ari ikatziyapaakari jan-
takironta otantontsiki. Irootake irika iyotaari ifiaatapiintane omperatasorentsijanori,
ikinkithavaitakaantakarori aamaventarori ashitakorontsi, iro ominkyaantakariri ee-
jatzi Pedro. 17 Okanta aamaventarori ashitakorontsi, osampitakeri Pedro: “¢Kaarima
eeroka aparoni iriyotaane irika shirampari?” Ari jakanake Pedro, ikantzi: “Tera
naaka.” 18 Tema okatsinkaityaatziira, irikaite onampitaari itsipayetakari kem-
poyaaventaneri jovaampataiyakeni paampari. Ari isaiki jakitsitaiyani. Ari itsi-
pataiyakarini eejatzi Pedro irikaite, jakitsitaiyarini paampari.

Ands josampitziri Jesus

(Mt. 26.59-66; Mr. 14.55-64; Lc. 22.66-71)

19 Tkanta omperatasorentsijanori jetanakari Jesus josampitakoventziniri
iriyotaanepayeeni, ipofia okaratzi jiyotaantayetakeri. 20 Ari ikantanake Jesus:
“Nokinkithatakaapiintakeri maaroiteni atziriite. Niyotaantapiintake japatotapiintaita
eejatzi janta tasorentsipankoki, tsika japatotapiintaiyani maaroni judio-payeeni.
Tetya nomanakaiyaaro okaratzi nokinkithayetziri. 21 ;Opaitama posampitantanari
naaka? Posampitayeteri ikaratzi kemayetakenari. Iriiyetake iyotzirori okaratzi
nokantayetakeriri.” 22 Tkantakerora Jesus iroka, aparoni kempoyaaventaneri
ipasavorotanakeri, ikantziri: “gArima pinkanteri pakeri omperatasorentsijanori?”

18:11 Jiroka ikantakotakeri jaka Jesus: “Iri Ashitanari shinetakenarori nomiretyaaro kepishaari.” Tema iro
oshiyakaaventacha aririka inkemaantsivaitaitya, okempivaitaro jimireyeetaro kepishaari.

23 Jakanakeri Jesus, ikantanakeri: “Tzimatsirika kaariperori nofiaavaitakeri,
pinkantenaro tsika otzimi. Afia okaratzi nofaavaitakeri kameetha onatzi. ¢Opaitama
pipasavorotantanari?” 24 Tkanta Ands jotyaantakeri janta Caifas-ki itzimi

omperatasorentsijanotatsiri, joosotaka.

Ikantzi Pedro: Te nofieeri naaka Jesus
(Mt. 26.71-75; Mr. 14.69-72; Lc. 22.58-62)
25Irojatziya ikatziyaka Pedro jakitsivaita paampariki. Arijosampiitakeriri: “¢Kaarima

eeroka aparoni iriyotaane irika shirampari?” Ari jotekanakero Pedro, ikantanake:
“Tera naaka.” 26 Ikanta osamaniityaake josampitairi eejatzi aparoni inampire om-
peratasorentsijanori, iriitakera isheninkathori itotzitakeri inkaaranki Pedro iyempita,
ikantziri: “;Kaarima eeroka noflaake itsipatami janta pankirentsimashiki?” 27 Ari japi-
itanakero Pedro jotekafiaanetantzi, aripaitera jifiaanake tyoopi.

Jaayeetanakeri Jesus Pilato-ki
(Mt. 27.1-2,11-31; Mr. 15.1-20; Lc. 23.1-5, 13-25)

28 Tema aritake kitaitzimatake, jomishitovaitanairi Jesus ipankokira Caifds, jaayee-
tanakeri isaikinta Pilato ijevarite Roma-satzi. Te inkyeeyapaakeni judio ipankoki Pi-
lato, tema aririka inkyaavankotakeri ipiyathatakaro Ikantakaantaitane ikitevathatan-
taitari, eerora okantzi iroimoshirenkero Kkitaite Anankoryaantsi. 29 Irootake ishito-
vantapaakari Pilato, ikinkithavaitakairi, ikantziri: “;Opaitakama jantakeri irika shi-
rampari?” 30 Ikantaiyini irirori: “Eeromi ikaariperotzimi irika, eerotya namirimi
jaka.” 31 Ari ikantzi Pilato: “Paanairi eerokaite, povasankitairi tsika okantzira ikan-
takaantaitzimiri.” Ikantaiyanakeni judio-payeeni: “Afia te pishinetapiintaiyena noveri
nosheninkaite.” 32 Ari omonkaratakari ikantzitajaantakari Jesus tsika onkantya irova-
maayeeteri.

33 Ipofia ipiyanaka Pilato ikyaapaintzi inthomoi ipankoki, ikaimapaakeri Jesus,
josampitakeri: “;Eerokatakema Ivinkatharite judio-payeeni?” 34 Ari ikantzi Jesus: “¢Piy-
otashitaroma iroka posampitanari? Kempitaka tzimatsi ipaita kantakemiri niinkarika
naaka.” 35Jakanake Pilato: “¢Naakama judio? Afia iri pisheninkaite amakemiri jaka
itsipayetakari ijevare omperatasorentsitaari. ;Ipaitama pantakeri?” 36 Ari ikantzi Jesus:
“Tenompinkathariventante naakajaka osaaviki. Arionkantyaami, aritakemi pifiaakemi
osheki novayirite kisakoventyaanari, eero jaakaantantana judio-payeeni. Iro kantacha
tera ari nompinkathariventante jaka.” 37 Japiitanakeri Pilato josampitanakeri: “¢Arima,
eerokatake Pinkathari?” Ari ikantzi Jesus: “Eerokatake kantaintsiri. Irootake notz-
imantakari, irootake nopokantakari jaka kipatsiki nofiaaventairo kyaaryoori. Tema
ikarayetzi kamaitanaarorikyaaryoori, ikempisantavaanteyetana.” 38 Ari ikantzi Pilato:
“Irojatzitaveetacha, kyaaryoori.” Ikantanakerira, shitovanake ipiyotaiyakani judio-
payeeni, Ikantapairi: “Tetya nofieero ompaitya inkenakaashityaari irika shirampari.

39 Poimoshirenkapaitetapiintziro Anankoryaantsi, pametapiintaiyaroni nomishi-
tove aparoni jaakaantaitziri. ¢Nomishitovakaantairima ipaiyeetziri ‘Pivinkatharite?’ ”
40 Ari ikaimaiyanakeni maaroiteni, ikantaiyini: “jEero pomishitoviri irika! jiri pomishi-
tove Barrabds!” Irooma irika Barrabas, koshintzi jinatzi.

1 Ikanta Pilato ipasatakaantakeri Jesus. 2 Ikanta ovayiriite jampitatapotake Ki-
tochee ikempitakaantakero amathairentsi, jamathaitakaakari Jesus. Ipofia ikithaatan-
takari jonkeromaitatsiri kithaarentsi.* 3 Ipofia ipiyotzimentapaakari, ishirontzimen-
tavaitari ikantaiyirini: “jJirikataa Ivinkatharite judio-payeeni!” Ipasavorotzimaitari.

19:2 Tema irootake jameyetapiintaiyarini pinkathariite jamathaiyetaro poreryaayetatsiri, ikithaayetaro eejatzi
kithaarentsi jonkeromaitatsiri.

4 Eejatzi ishitovapai Pilato, ikantapairi judio-payeeni: “Pameneri, jirika nomishito-
vakeri onkantya piyotantyaari te nofie ompaitya inkenakaashityaari irika.” 3 Ari
ishitovakaapaakero Jesus jamathaitayeetantakari kitocheetapo iitoki, ikithaayeetan-
takari eejatzi jonkeromaitatsiri kithaarentsi. Ikantzi Pilato: “jJirika shirampar-
ika!” 6Ikanta jifiaavakerira ijjevare omperatasorentsitaari ipofia kempoyaaventaneri-
ite, ikaimaiyanakeni, ikantaiyini: “iPimpaikakotakaanteri! jPimpaikakotakaanteri!” Ipofia
ikantzi Pilato: “Jirika paanakeri eerokaite pimpaikakoteri, tema naaka te nofie om-
paitya inkenakaashityaari irika.” 7 Jakaiyanakeni judio-payeeni: “Tzimatsi naakaite
Ikantakaantaitanari, ontzimatye irovamagaiteri irika, tema ikempitakaantashivaitaka
Itomi Pava.” 8 Ikemavakera Pilato ikantaiyakeni ikempitakaanta Itomi Pava jinatzi,
osheki itharovanake. 9 Eejatzi ipiyanaa inthomointa ipankoki, josampitapaakeri Jesus:
“¢Tsikama pipofiaajaantaka eeroka?” Iro kantacha Jesus te irakeri. 10 Ikantzi Pilato:
“¢Eeroma pakana? ¢Tema piyote pinkathariperori nonatzi naaka, ari onkantake nom-
paikakotakaantemi, ari onkantake eejatzi nomishitovakaantaimi?” 11 Ipofia jakanake
Jesus, ikantzi: “Eeromi ishinetakemiromi Jenokisatzi, eerotya pipinkathariventapero-
taajatanami. Irootakera nokantantari naaka, iriitake maperotainchari ikaariperotake
itzimi amakenari jaka, anaanakero piyaariperonka eeroka.”

12 Aripaite ikokovavetanaka Pilato iromishitovakaantairimi Jesus, iro kantacha
eekero ikaimakotaiyatziirini judio-payeeni ikantaiyirini: “jAririka pomishitovakaan-
tairi irika, tera paapatziyari pivinkathajanorite César! jTema itzimirika kempi-
takyaarine irika, ikempitakaantashivaitaka pinkatharimi irinatye, ikisaneentatziiri
César!” 13Tkanta ikemavakera Pilato, jamakaantakeri Jesus, jagaitanakeri ipiyotzimen-
taitakari, jomisaikapaakeri tsika jamenakoyeetapiintziri iyakoventaari, ipaiyeetziro
“Mapipankaa,” iro ipaiyeetziri eejatzi ifiaaneki hebreo “Gabata.” 14 Ikanta jovetsikaven-
tapaitetarora Anankoryaantsi iroimoshirenkayeetantyaarori, ari tampatzikatapaake
ooryaatsiri. Ikantziri Pilato irikapayeeni judio: “jJirika Pivinkatharite!” 15 Iro kantacha
irikaite ikaimaiyini, ikantzi: “jInkame! jInkame! jPimpaikakotakaanteri!” Ari ikantzi
Pilato: “¢Kantatsima nompaikakotakaanteri pivinkatharite?” Ari jakaiyanakeni ijevare
omperatasorentsitaari, ikantaiyini: “jintaanira César novinkathariteta, tekatsi pashine!”
16 Tkanta Pilato, joipiyeeri Jesus iraanairi judio-payeeni impaikakoteri. Ari jaanakeriri.

Ipaikakoyeetakeri Jesus irojatzi ikamantakart
(Mt. 27.32-50; Mr. 15.21-37; Lc. 23.26-49)

17 Tkanta Jesus irijatzi anatanakero inchakota impaikakotantyaari, iriyaate
ipaiyeetziro “Atziriitoni,” irojatzi ipaiyeetziri ifiaaneki hebreo “Golgota” 18 Ari
ipaikakoyeetakeriri, itsipataitakeri apite atziri, aparonijovatzikakoitake irakoperoriki,
jovatzikakoitakeri pashine irampateki. 19 Ikanta Pilato jontarekakotakaantake
ipaikakoyeetakeri Jestis aparoni osankinarentsi, kantatsiri: “JESUS NAZARET-
SATZI, IVINKATHARITE JUDIO-PAYEENI” 20 Osheki judio-payeeni faanatakerori iroka
osankinarentsi, tema te intainaperote osaiki nampitsi, tsika ipaikakoyeetakeri
Jesus. Tema josankinayeetakero iroka osankinarentsi ifiaaneki hebreo, ifiaaneki
griego, iflaaneki Roma-satzi. 21 Irootakera ikantantakariri Pilato irikaite ijevare
omperatasorentsitaariite, ikantziri: “Eero posankinatziro: ‘Ivinkatharite judio-payeeni.
Afa onkantatyeemi posankinatakaante: ‘Kempitakaantashivaitachari ivinkatharite
judio-payeeni’ ” 22Iro kantacha Pilato, ikantanakeri: “Okaratzi nosankinatakeri, aritake
ashi ovatyeero osankinataka.”

23Ipofia ovayiriite aritakera ipaikakotakeri Jesus, jayitanakeri imanthaki, itotakero 4-
kotate ipavakaayetakaro aparopayeeni. Ipofa jayitakeri eejatzi iithaare, tera ovaviko-
tatya, aparoni okanta jontyeetziro irojatzi osaviki. 24 Ari ikantavakaiyani ovayiriite:

“Eero athatyaavaitziro iroka, intaani afiaareventyaaro, ari afieero intzime ayerone.” Arira
omonkaratari Osankinajanorentsi, kantatsiri:

Ipavakaayeetakaro nomanthaki.

Ifaareventayeetakaro noithaare.

Irootakera jimataiyakerini ovayiriite. 25 Okanta janta ipaikakoyeetakerira Jesus ari
osaikitakari iriniro otsipatakaro irirento, Maria iinara Cleofas, ipofia Maria Mag-
dalena. 26 Ikanta Jesus jifiaakero iriniro, otsipatakari okatziyaka iriyotaane itzimi
jetakoperotari, ikantanakero iriniro: “Tsinané, iriitakera pintomintaiyaari irika.”
27Ipofiaikantanakeriiriyotaane: “Irootakera pinirontaiyaariiroka.” Aripaitera osaika-
vankotanakeri irika iyotaari.

28 OQkanta avisayetakera maaroni iroka, iyotake Jesus aritake jimonkaratakero,
ikaimanake: “iNomirevé!” Ari omonkaratari ofiaaventakotakeriri Osankinajanorentsi.
29 Ari othointakotakari kepishaari janta chomoki. Jaayeetanake inchateva,
jankoviitaitake atsimiyaaterone kepishaari, jovaankakoitakeneri ipaantekira Jesus.t
30 Jatsimiyaavakero Jesus iroka kepishaari, ipofia ikantanake: “Othotyaapaaka
maaroni.” Ariithamenkotanaka, jatashinenkatanake.

Josataamerekitaitakeri Jesus

31 Ari monkarapaitetapaaka jovetsikaventapiintaitaro kitaite jimakoryaantaitari.
Irootake kaari ikovantaiyani judio-payeeni inkatziyakote ipaikakoyeetakeri kitaiteriki
jimakoryaantaitari, tema iroka Kitaite iro jifiaapinkathaperoyeetziri. Irootake ikovakotan-
takariri Pilato inkaraaporitakaanteri paikakotaari inkamantanakyaari thaankiini,
irovatzikaryaakoyetairiita eejatzi. 32 Ikanta jiyaataiyanakeni ovayiriite, ikaraapori-
tapaakeri aparoni ikaratakeri Jesus ipaikakoitziri, ipofia jimatakeri pashine. 33 Ari
ipithokashivetanakari Jesus, jifiaatzi aritake kamake. Irootake kaari ikaraaporitanta-
itari irirori. 34 Iro kantacha, aparoni ovayiri josataamerekitantanakari irosataamento,
ari iyovanakeri iriraane okonovakaro jifiaa. 35 Itzimi kinkithatzirori iroka, iriitakera
Naajaantakerori. Omaperotaajatatyaara ikamantzimiri ari onkantya pinkempisantan-
tayetyaari eejatzi eerokaite. 36 Tema iro avisantayetakari irokapayeeni onkantya
omonkaratantyaari okantzitakari Osankinajanorentsi:
Eerora ikaraavaitaitziniri aparoni itonki irirori.
37Okantzitaka eejatzi Osankinajanorentsi:
Ariiramenakoyeetakeriirosataamerekitaiteri.

Ikitaitakeri Jesus
(Mt. 27.57-61; Mr. 15.42-47; Lc. 23.50-56)

38 Tkanta okaratapaake iroka, José Arimatea-satzi, ikampitairi Pilato, ikantziri:
“Pishinetenari naanairi Jesus.” Irika José irijatzi kempisantakeriri Jesus, iromananeki-
ini ikempisantzi itharovakaarira judio-payeeni. Ikanta Pilato ishinetaakeneri. Jatake
José, jaanairi. 39 Ari ipokitapaakari eejatzi Nicodemo, itzimi jatashitakeriranki Jesus
tsireni, jamakotapaake ikonovaataitziro kasankaari, osheki otenanka iroka.: 40 Ipofia
José itsipatakari Nicodemo jaanairi Jesus, iponatantakari manthakintsi jashetantakaro
kasankaari. Iro jametaiyarini judio-payeeni ikitatapiintziri iyaminkarite. 41 Janta tsika
ipaikakoyeetakeri Jesus, ari otzimiri pankirentsimashi, ari janta osaikiri ovakerari
omorona tsika ikitaitziri kaminkari, tekera inkitayeetantyaaro. 42 Ari jovayeetakeriri
Jesus, tema okaarikiini osaikira iroka omorona, tema irootzimatapaake Kitaite jimako-
ryaantapiintaiyarini judio-payeeni.

T 19:29 Kantakotacharijaka “inchateva,” irojatzi ikantayeetziri pairani “isopo.” ¥ 19:39 Iroka kasankaari, ikono-
vayeetakerori mirra, ovaaki inchashi ipaiyeetziri dloe. Osheki otenanka okaratzi 100 libra, irojatzi ikantayeetairi
irofiaaka 30 kilo.

20

Jafaantaari Jesus
(Mt. 28.1-10; Mr. 16.1-8; Lc. 24.1-12)

1 Okanta avisanakera Kkitaite jimakoryaantaitari, eenirora otsirefieenkatzi, ana-
nenkanaka Maria Magdalena iyaate omoronaki jovayeetakerira Jesus. Ofiaapaatziiro
otanampyaaka mapi jashiyeetantakarori omorona. 2 Ipofia opiyanaka iroori os-
hiyaperotanakitya iyaatashiteri Simon Pedro itsipatakari pashine iyotaari, iretakoper-
otane Jesus, okantapaakeri: “jJagaitakeri Avinkatharite, te ayote tsikarika jovayee-
tairi!” 3 Ikanta Simoén Pedro itsipatakari pashine iriyotaane Jesus, jatanake kitataariki.
4 Ishiyanakitya jiyaataiyanake apiteroite. Iro kantacha pashine ishiyaperotanakitya
jookanakeri Pedro, iri etapaakaro jareetaka kitataariki. S5 Jinetapitapaake omoron-
akira, jifiaapaakitziiro onoryaamaitaka iponayeetantakariri, temaita inkyaapaake intho-
moi. 6 Ari jareetapaakari Simén Pedro, ikyaapaake inthomointa, jifiaapaakero eejatzi
irirori onoryaamaitaka iponayeetantakariri. 7 Jifiiitapaakaro manthakintsi jankoviiy-
eetantavakariri iitoki, inashita jovayeetanakero te ontsipatyaaro iponayeetantakariri,
kameetha jotzipiyeetanairo. 8 Ipofia ikyaapaake eejatzi pashine iyotaari itzimi eta-
paakarori jareetaka kitataariki. Jifiaapaakero okaratzi kantainchari, ari opofia ikemp-
isantaperotanake. 9 Tekeramaita inkemathatero okantziri Osankinajanorentsi, aritake
irafiagai Jesus. 10 Ipofia ipiyeeyaani ipankoki irika apite iyotaari.

JoRaakaaro Jesus Maria Magdalena
(Mr. 16.9-11)

11 Ari osaiki Maria opatzimoroki iraavaita. Okanta iraavaitaka, ari onetapitzi intho-
mointa omoronaki, 12 ofiaatziiri apite maninkari okitamarokitake iithaare, isaikaiyak-
eni tsika jonoryaaveetakari Jesus. Aparoni isaikake jiitoveetakari, isaikake pashine
jiitziveetakari. 13 Ikanta maninkariite, josampitakero ikantziro: “Tsinané, ¢opaitama
piraantari?” Akanakeri iroori, okantzi: “Tema jaayeetakenari Novinkatharite, te
niyote tsika janta jovayeetakeri.” 14 Iro okantakitziini, ari opithokanaka, ofiaatziiri
Jesus, iro kantamaitacha te iyotavairi iriitakera. 15 Ari josampitanakero Jesus,
ikantziro: “¢Ipaitama piraantari tsinané? ¢lpaitama pikokovatziri?” Ofiaajaantzi iroori iri
Naanatzirori aamaventarori pankirentsimashi, okantanakeri: “Pinkathari, eerokarika
aakeri, pinkamantena tsika janta povakeri, niyaateeta naaka namenairi.” 16 Ari
jiflaanatanakero Jesus, ikantziro: “iMaria!” Ari amenanakeri iroori, okantzi: “jRaboni!”
(iro ikantaitziri ifiaaneki hebreo “Iyotaaneri.”) 17 Ikantziro Jesus: “Eero poirikana, tema
tekera niyaataita nontsipatapaiyaari Ashitanari. Iro kantacha piyaate pinkamantenari
iyekiite, iroora niyaatai nonkaratapairi Ashitanari tsika itzimi Ashitzitamiri eejatzi
eerokaite. Iri Novavanetari naaka, irijatzi Pivavanetzitari eerokaite.” 18 Okanta
iyaatanake Maria Magdalena, okamantapaakeri maaroniiyotaari ofieeri Avinkatharite,
okamantapaakeri eejatzi okaratzi ikantakerori.

JoRaakaari Jesus iriyotaaneete
(Mt. 28.16-20; Mr. 16.14-18; Lc. 24.36-49)

19 Okanta otsirenitanake avisanakera jimakoryaantaitari kitaite, apatotaiyakani
iyotaari jashitakotaiyakani shintsiini itharovakaarira judio-payeeni. Ari ikyaapaak-
eri Jesus, ikatziyimotapaakari, jovethatapaari ikantapairi: “jPisaikayetai kameetha
eerokaite!” 20 Ari jovethatapaakarira, jofiaakapaakeri irako, eejatzi imereki. IKki-
moshireyetaiyanake irikaite jifiaavairira Avinkatharite. 21 Ipofia japiitanakero Jesus,
ikantziri: “jPisaikayetai kameetha eerokaite! Ikempitaakenara jotyaantakena naaka
Ashitanari, ari nonkempitzityaamiri eejatzi eerokaite notyaantayetatyeemi.” 22 Ari ita-
sonkiri iyotaariite, ikantziri: “Isaikashiretantyaamiita Tasorentsinkantsi. 23 Inkarate

pimpeyakoyetairi eeroka jaka, aritakera ipeyakoyeetairi janta. Iriima kaari pim-
peyakoyetai eeroka jaka, tera impeyakoyeetairi eejatzi.”

Iisoshirenkatane Tomds

24 Tkanta Tomds ikaratapiintziri 12 iyotaari, itzimi ipaiyeetziri “Tsipari,” te isaike
irirori jareetantapaakari Jesus.® 25 Ipofia pashinepayeeni iyotaari ikamantairi,
ikantziri: “Nofieeri Avinkatharite.” Iro kantacha Tomas jakanakeri, ikantziri: “Eerorika
nofieeri naaka tsika ipaikavakoyeetakeri, eerorika nokyaantavakotariirakoki, eerorika
nokyaantamereKkitari eejatzi, eero nokempisantzi.”

26 Okanta avisanake 8 Kkitaite, japiitairo iyotaari japatotaiyani. Arira isaikitakari
eejatzi Tomds irirori. Jashitaiyakeroni shintsiini ashitakorontsi, iro kantacha Jesus
kyaapaake, ikatziyimotapaari, jovethatapaari ikantapairi: “jKameetha pisaikaiyeni
eerokaite!” 27 Ipofia ikantapaakeri Tomds: “Jiroka nako, pinkyaantavakotyaana,
pinkyaantamerekityaana eejatzi. Eero pikisoshirevaitzi, iPinkempisante!” 28 Ari
ikaimanake Tomds, ikantanake: “iNovinkatharite, Novavane!” 29 Ikantzi Jesus: “Afia iro
pikempisantantamatsitanakari pifiaakena. jKimoshirera irinayetai inkarate kempisan-
taatsine kaari faayetaajatenane!”

Opaita josankinayeetantaroriiroka
30 Osheki japiipiitakero Jesus itasonkaventzimotakeri iriyotaaneete, te osanki-
natakoyetya jaka. 31 Iroomaitaka osankinayetantakariirokapayeeni onkantya pinkem-
pisantantayetyaari, irika Jesus iriitake Cristo, Itomi Pava. Aririka pimpairyaapiin-
tanairi pinkempisantanairi, aritake inkafiaanetakaayetaimi.

21

Jofiaakari Jesus 7 Iriyotaane

1Tkanta okaratapaake iroka, japiitakero Jesus jofiaakari iriyotaane, inkaarethapyaaki
ipaitayeetziri Tiberias. Jiroka okantaka. 2 Ari itsipatavakaiyani isaiki Simon Pedro,
Tomas, ipaitayeetziri eejatzi “Tsipari,” Natanael, pofiaachari Canda-ki saikatsiri Galilea-
ki, itomipayeeni Zebedeo, ipofia apite pashine iyotaari.™ 3 Ipofiaashita ikantzi Simdn
Pedro: “Niyaatatye noshimaatya.” Ikantaiyini pashine: “Ari ankarataiyanakemi.”
Jataiyanakeni, otetaiyapaakani pitotsiki. Iro kantacha, tekatsimaita iraye ishimaave-
taiyakani tsireni.

4 Okanta okitaitzimatake, katziyapaaka Jesus oparaiteki inkaare. Iro kantacha
iriyotaaneete te iriyotavairi iriitakera. > Ikaimakotapaakeri, ikantziri: “Evankariite,
¢ Tekatsima pagaiyeni?” Ari jakaiyanakeni iriroriite: “jTetaavé!” ¢Ikantzi Jesus: “Poviin-
kero pakoperoriki piithamento, ari paake.” Ari jimataiyakeroni ikantaitakeriri. Tema
jaakera osheki shima, tera iraavyagairo irinoshikairo iithamento. 7 Ikanta iyotaari
iretakoperotane Jesus, ikantanakeri Pedro: “jIriitakera Avinkatharite irinta!” Ikemavak-
era Simoén Pedro, ikithaatanaka, ookaatanaka inkaareki. 8 Iriima pashinepayeeni iy-
otaari pitotsiki ikenakoyetanaijinoshikaatakotairiishimane, irojatzijaatakotantapaari
oparaiteki. Tema isaikakotakitziira niyankyaakiini.t

9 Tkanta jayiitaiyapaakeni, jifiaapaakitzi joisaka paampari, ari itashitakari shima,
itsipataitakeri tanta. 10 Ari ikantzi Jesus: “Pamake shima ovakera paakeri.” 11 Ikanta
Simon Pedro, joosoryaakotakeri ishimane, jinoshikakotakeri irojatzi oparaiteki. An-
taripayeeni ikantayeta shima, ikaratzi 153. Temaita ontzimpeshe iithamento. 12 Ari
ikantzi Jesus: “Thame oya.” Tekatsira aparoni iyotaari osampiterine niinkarika, tema

* *

20:24 Tkantakoyeetziri jaka “Tsipari,” irijatzira ipaiyeetziri pairani “Didimo.” 21:2 Ikantakoyeetziri jaka
“Tsipari,” irijatzira ipaiyeetziri pairani “Didimo” T 21:8 Kantakotachari “niyankyaakiini,” okaratzi osanthatzi
“200 akonaki,” irojatzi ikantayeetairi irofiaaka “100 metro.”

jiyoperotaiyakeri iriitake Avinkatharite. 13 Jaapaakero Jesus tanta, ipayetakeri aparo-
payeeni, ari ikempitaakeri eejatzi shima. 14 Irootakera mavatanaintsiri jofiaakari Jesus
iriyotaaneete jafiagaira.

Paamakoventaiyaanari noishate

15 Ithonkanakero jovaiyani, josampitanakeri Jesus irika Simoén Pedro, ikantziri:
“SimoOn, itomi Jonds, ¢Petakoperotanama eeroka?” Ikantzi Pedro: “Piyotzi eeroka
Pinkathari, naapatziyami.” Ikantzi Jesus: “Paamakoventyaanarira nokempitakaan-
taari noishate.” 16 Japiitakeri josampitziri: “Simon, itomi Jonds, ¢petakotanama?”
Ikantzi Pedro: “Piyotzi eeroka naapatziyami.” Ikantzi Jesus: “Paamakoventapiintyaa-
nari nokempitakaantaari noishate.” 17 Iro mavatanaintsiri josampitziri, ikantziri:
“Simon, itomi Jonas, ¢paapatziyanama?” Ari jovashiretanaka Pedro, tema mavasatzi
josampiminthatakeri, ari jakanakeri: “Pinkathari, eerokatake iyotziro maaroni, piy-
otzi eeroka naapatziyami.” Ikantzi Jesus: “Paamakoventyaanari nokempitakaan-
taari noishate. 18 Tema eenirora pevankariperovetani, pikithaatapiintayeta ikeni
piyaatayetzi tsika pinintakaaro. Irooma aririka pantarikonatapaake, intaani po-
vaankavakotaiya, pashine kithaataimine, iraayeetaimi tsika te pikovavetaro piyaate.
Omaperora.” 19 Ikantantakarori Jesus iroka, ikovatzi inkemathayeetero tsika inkantya
inkamai apaata Pedro ifiaapinkathatairira Pava. Ipofia ikantanakeri eejatzi: “jPoyaatenal”

Iyotaari iretakoperotane

20 Tkanta ipithokanaka Pedro, jifiaatziiri joyaatakeri iyotaari iretakoperotane Jesus,
irijjatzi apitetzitakariri Jesus jovaiyaniranki, itzimi osampitakeriri, ikantziriranki:
“¢Pinkathari, itzimikama pithokashityaamine?” 21 Arira jifiaavakeri Pedro irika im-
poitapaintsiri, josampitanakeri Jesus: “Pinkathari, irikasa, ¢ipaitama avishimoterine?”
22 Tkantzi Jesus: “Arimi nonkovemi aritake onkantake irafie irika, irojatzi nompiyan-
takyaari apaata, ¢tera onkovajaantya piyotero iroka? Poshiretyaana eeroka.” 23 Okanta
apaata ithonka oivaraakotanaka iroka ikantakeri Jesus, ikemayetakero maaroni iyeki-
ite, iflaajaantayetanake eero ikamita irika iyotaari. Iro kantacha, tera inkantatye: “Ari
nokovi...” afia ikantatzi: “Arimi nonkovemi, aritakemi onkantake irafie irika, irojatzi
nompiyantapaakyaari, ¢tera onkovajaantya piyotero iroka?”

24 Naakatajaantakera flaaventakotainchari nokantakera “irika iyotaari,” tema naaka os-
ankinatajaantakeroriiroka osankinarentsi. Irootakera ayoperotantaari omaperotatya

iroka.
25 Tera nofiaaventero maaroni jantayetakeri Jesus, tema osheki onatzi. Arimi osanki-

natakoyetyaami maaroni, kempivaitaka arimi anaanakero maaroni kipatsi ompiyotya
osankinarentsipayeeni. Ari onkantyaari.

Jantayetakeri Otyaantajanoriite

Ishinetakaantaitziri Tasorentsinkantsi _ o _ _
1 Tedfilo, pairani ovakera netantanakarori notyaantzimiro nosankinare, ari

nofiaaventakemiro maaroni jantayetakeri Jesus, nofiaaventakemiro eejatzi okaratzi
jetanakari jiyotaantziri, 2 irojatzi omonkaratantapaakari jovajenokaa inkiteki.
Tekera irovajenokaiyaata, jiyoshiitakeri Irotyaantajanorite, ikantakaakarira
Tasorentsinkantsi, jiyotakaakeri ompaitya irantayeteri. 3 Tkanta ikamavetakara,
jifieetavairi Kkofiaaroini, ari jiyotaiyini iriyotaane afiagai. Okaratzi 40 Kkitaite
jofaakapanaatari iriyotaane, jiyotaapanaatziri tsika ikanta ipinkathariventantzi
Pava. 4 Eenirora itsipayetari Irotyaantajanorite, ikantzitakari irojatzitara
isaikayetavake Jerusalén-ki, ikantakeri: “Arira poyaaventavakyaaro omonkaratya
okaratzi ishinetaakemiri Ashitanari, tsika otzimi nofiaaventzitakamiri. 5 Tema
omapero Juan joviinkaatantakaro jifiaa, iro kantacha eero osamanitzimaita
pifiaayetantyaariri ~ Tasorentsinkantsi  irinampishiretantyaami  kempivaitakami
iroviinkaayeetantyaamirimi.”

Jovajenokantaari Jestis

6 Tkanta irikaite tsipatakariri Jesus, josampitakeri, ikantziri: “Pinkathari,
ilrootaintsima  pintsiparyaakoventairi  nosheninkapayeeni  Israel-mirinkaite?”
7 Ari jakanakeri Jesus, ikantziri: “Te onkovajaantya piyotero eerokaite

tsikapaite, apaniro jiyotzi Ashitanari tsikapaiterika, iriitajaantake otzimimotzi
ishintsinka irantantyaarori. 8 Iro kantacha aririka impokake Tasorentsinkantsi
irinampishireyetantyaami eerokaite, iriitake aavyaashiretakaimine, impofia
piyaayetanake pifiaaventaina naaka, Jerusalén-ki, maaroni janta Judea-ki ipofia
Samaria-ki, irojatzi intaina tsika overaapaa kipatsi.” 9 Ithonkara ifiaavaitakero iroka,
jamenaminthaitziri iriyotaane, jovajenokayeetairi Jesus, irojatzi ipeyantapaakari
menkoriki, tera irifieetanairi. 10 Jamenaminthaitzi tsika ikanta Jesus jovajenoka
inkitekinta, apite shirampari katziyimotapaakari okitamaraanikitake iithaare,
11 jkantapaakeri: “Galilea-satzi, {Opaitama pipampoyiiri inkiteki? Pifiaakeri tsika ikanta
Jesus jovajenokaa jiyaatal, arira inkantajaantaiya eejatzi apaata aririka impiye.”

Jiyoyeetake pashine impoyaatyaarine Judas

12 Tkanta ipiyeeyaani iyotaari janta Jerusalén-ki ipofiagaaro otzishiki ipaiyeetziri
Olivos, te intainatajaante, oshinetaantsitzi iraniitayeete kitaiteriki jimakoryaantaitari.
13 Tkanta jareetaiyaani nampitsiki, ataitaiyapaini jenokinta pankotsi tsika jimaapiin-
taiyini. Jirika ikarataiyini: Pedro, Jacobo, Juan, Andrés, Felipe, Tomds, Bartolome,
Mateo, Jacobo itomi Alfeo, Simon ipaiyeetziri “Kisakotaneri,” ipofiaapaaka Judasirirentzi
Jacobo. 14 Maaroni irikaite ari ikantaitapiintatya japatotaiyani jifiaafiaataiyini itsi-
payetakari irirentzi Jesus, itsipataro Maria irinirora, ipofia pashinepayeeni tsinaneete.

15 Tkanta japatotaiyanira kempisantzinkariite, ikarataiyini 120 atziriite.
Ari jifiaavaitanakeri Pedro, ikantanake:* 16 “Iyekiite, monkarataka okaratzi
josankinatakaakeriri Tasorentsinkantsi pairani David-ni, jifiaaventakeri Judas itzimi
jevatapaintsiri jaakaantziri Jesus. 17 Irika Judas iri atsipatapiintakari, ari akaravetari
antavaireki. 18 Tro kantacha jaakeri kireeki ipinaveetakariri iyaariperonka,
jamanantantaka aparoni kipatsi. Ariiparyaakerijanta Judas, jovatziitotanaka, ithonka
itankavaitapaake, ookaporenthakeerekivaitapaaka isheeto. 19 Ikanta ikemaiyakeni

1:15 Ikantayeetziri jaka kempisantzinkariite, irijatzi ipaiyeetzirira “iyekiite.”

Jerusalén-satzi, ipaitakero kipatsika ‘Iraantsipatha,’ ikantziro ifiaaneki irikaite ‘Acéldama
20 Tema osankinarentsiki Salmo-ki, ikantaitake:

Kaankithaantevetya onkantya ipanko,

Tekatsi nampitantaiyaarone.

Ikantaitake eejatzi:

Intzime pashine impoyaataiyaarine irantavaireki.

21 Tzimatsira jaka shirampariite itzimi tsipatapiintakairi eenirora itsipavetai
Avinkatharite Jesus, 22 itzimi akaratzitakari ovakera joviinkaataka Jesus irojatzi
jovajenokantaari inkiteki. Okovatya amenai aparoni ankaratairi itzimi Hiitakariri
eejatzi Jesus jafiagaira” 23 Ipofia jookoitake apite: José, ipaiyeetziri Barsabas, irijatzi
ipaiyeetzitari Justo, ipofiaapaaka Matias. 24 Ari jifiaafiaatakoventanakeri, ikantzi:
“Pinkathari, eeroka iyoshiretziriri maaroiteni, jirika apite nookotakeri, pofiaakenari
aparoni tsika itzimi pikoyaakeri eeroka, 25 iriitake nonkaratairi notyaantajanoritzi
nantavaitaimi, irimpoyaataiyaari Judas-ni opeyaashitakaakarira iyaariperonka
irirori. Tema Judas, jatake irirori tsika iriyaatera.” 26 Ipofia ikempitakaantakaro irikaite
jifiaaretaita, jifiaatzi iriitake Matias. Iriitakera karatanairiri irikaite 11 Otyaantajanoriite.

2

Ipokantakari Tasorentsinkantsi
1 Okanta omonkarataa joimoshirenkaitziro kitaiteri “Aavataantsi.” Japatotaiyaani

maaroni iriyotaane Jesus.* 2 Ari omapokashitataitakari iniroite poimpatapaintsiri
oshiyavetapaakaro antaro tampyaa, okenapaake jenoki inkiteki, ookantapaakaro
pankotsi tsika japatotaiyakani. 3 Ifiaashitataika paampashithakeerekitapaintsiri, jookan-
tapaakari aparopayeeni ikaratzi apatotainchari. 4 Maaroitenira inampishiretanta-
paakari Tasorentsinkantsi. Ari jetanakaro ifiaavaiyetanakero pashinetatsiri flaantsi, iri-
itakera Tasorentsinkantsi faavaitakaanakeriri.

5 Okanta janta Jerusalén-ki, ari isaikayetziri Judio-payeeni pofiaayetachari intaina
pashineki nampitsi. Iriiyetakera faapinkathatasorentsitaneriite. 6 Ikanta ikemaitakero
poimpatapaintsiri, ipokaiyapaakeni osheki atziri, te iriyotavakero opaita kantachari,
tema ikemathatakero aparopayeeni faantsi okaratzi jifiaavaiyeetziri, irootake ifiaane.
7 Ipampoyaavakaanaka, ikantavakaiyani: “;Tema Galilea-satzi inatzi ikaratzi
Naavaiyetakerori pashineyetatsiri faantsi? 8 ;Tsikama ikantakeroka akemantariri
jiflaavaitziro aflaanepayeeni aaka? 9 Tema akarayetakeri jaka Parto-satzi, Medo-
satzi, Elam-satzi, Mesopotamia-satzi, Judea-satzi, Capadocia-satzi, Ponto-satzi, Asia-
satzi, 10 Frigia-satzi, Panfilia-satzi, Egipto-satzi, ipofia Africa-satzi okarikitapaira
Cirene. Tema akaratakeri eejatzi pofiaayetachari Roma, Judio-tatsiri ipofia kaari Judio-
vetacha pairani. 11 Eejatzi Creta-satzi, ipofia Arabia-satzi. Ari akaratakeri maaroni
irirori akemayetakeri ifiaavaitantayetakaro aflaanepayeeni, ikinkithatakotziri Pava
itasonkaventantzi.” 12 Ipampoyaavakaiyanakani atziripayeeni, te iriyote opaita
jifiiiri. Ikantavakaiyani: “¢Opaitama iroka?” 13 Iro kantacha tzimatsi eejatzi atziri
thainkantaneri, ikantayetzi irirori: “jAfia ishinkitaiyatyaani irikaite!”

Etanakarori ikinkithatanakeri Pedro

14 Iponia ikatziyanaka Pedro irirori, itsipatakarira 11 Otyaantajanoriite, iflaavaitanake
shintsiini, ikantzi: “jAsheninkd! iJerusalén-satziite! Pinkempisantavakena onkantya piy-
otantyaari. 15 Pifiaajaantakema eerokaite ishinkitatya irikapayeeni. Tera, tema ovakera
ijenokiityaapaake ooryaa.t 16 Afia omonkaratatya okaratzi josankinatakeri pairani
kamantaneri, Joel-ni, ikantake:

2:1 Kantakotachari jaka “Aavataantsi,” irojatzi ikantayeetzitari “Pentecostés.” f 2:15 Kantakotachari jaka
“ijenokiityaapaake ooryaa,” irootake ikantaitziri pairani “ooryaa 3.” Okaratzi jametari judio-payeeni irirori, te
ishinkineta ovakera onkitaityaamanake.

17Tkantzi Pava:

Tzimatsi avisatsine ovekaraantapaakyaarone Kitaite.

Ari notyaantakeneri atziriite Notasorenka okempivaitakaro irisakoperotaitatyeener-
imj.

Ariinkinkithatakoyetanaina itomipayeeni eejatzi irishintopayeeni.

Ari irifiaavyayetakya evankariite,

Ariimishiyetake antarikonayetaintsiri.

18 Ari nonkempitaakeri evankaripayeeni jotzikayeetari, eejatzi evankaropayeeni.

Notyaantaineri Notasorenka apaata, ari inkinkithayetai.

19 Ari irifieetake inkiteki kaari irifiaapiintaite.

Irifieetero kipatsikika iraantsi, paampari, antaro kachaareenka.

20 Ompofia irifieeteri ooryaatsiri intsivakimate,

Irifieeteri eejatzi kashiri inkempityaaro iraantsi,

Irootaatsira omonkarataiya kitaite impokantaiyaari Pinkathari.

Tema antaro irovaneenkaro onkantaiya.

21 Inkarate pairyaanairine Pinkathari, javentaayetaari, iriiyetakera avisakoshiretaat-

sine.
22 iShirampariite! iIsrael-mirinkaite! Pinkemaiyeni nonkante. Pifieeyakerini

eeroka, irikaranki Jesus Nazaret-satzi, iriitakera jotyaantakemiri Pava.
Itasonkaventayetakemi, jofiaakayetakemiro okaratzi kaari pifiaayevetaiyani pairani.
23 Iro kantamaitacha, jamayeetapaakemiriranki irika, povamaakaantakeri
eerokaite ipaikakotantakariri kaariperoshireriite, ari omonkaratakari onkarate
avishimoterine, tema irootake ikinkishiretzitakari Pava. 24 Ikanta joviriintairiranki
Pava ikamavetakara, tera irishinetanairi inkemaantsivaitaiya. Tema te aavyaajateri
kaamanetaantsi. 25 Tema iri josankinatakotakeri eejatzi pairani David-ni, ikantake:
Nofiaapiintziri Novinkatharite itsipatana.

Tema isaikatzira irirori nakoperoriki, tekatsira impaitya kitsirinkenane.

26 Irootake nokimoshiretantari,

Kamenivaante nokanta notharomentari. _
Iriitakera noyaakoperotaiyaari, naventagaiyaarira.

27Tema eero pookaventanaro noshire sarinkaveniki aririka nonkamavetakya.
Eero pishinetziro eejatzi novatha ompathaye, pitasorentsite nonatziira.

28 Piyotaakenaro tsika nonkantya nafiaashiretai.

Osheki poimoshirenkaina aririka nontsipataiyaami.

29 Tyekiite, ayotaiyini aaka tera iri acharineete David-ni fiaaventachane jaka, afia
kamataike pairani irirori, ikitaitakeri, irojatzi isaiki irofiaaka. 30 Tema Kamantantaneri
jinake irirori, jiyotataitake pairani tzimatsi ishinetakeneriri Pava, ari impinkathari-
takairi aparoni incharinentyaari.; 31 Tema okempivaitakaro irifiaakityeeromi David-ni,
jifiaaventakero irafiagai Cristo, ikinkithatakotakeri eero isaiki irika sarinkaveniki, eero
opathayi eejatzi ivatha. 32 Iriitakera jovafiagairi Pava irika Jesus. Omaperotatya, maa-
roni nofieeyavairini naaka. 33 Aritake ovajenokaa, isaikimotapairi irakojanoriki Pava
ipinkathariventantapai. Ari omonkaratari okaratzi ishinetzitakariri pairani Ashitariri,
aritake irotyaantakeneri Tasorentsinkantsi okempivaitakaro irisakoperotaitatyeener-
imi. Irootajaantakera pifiaayetakeri irofiaaka. 3¢ Tema kaarira David-ni ovajenokaachane
inkiteki, afa iriitataike fiaavaitakerori pairani iroka, ikantake:

Ifaavaitake Pinkathari, ikantavairi Novinkatharite: Pisaikapai nakojanoriki
ampinkathariventante.

35Irojatzi apaata novasankitaantaiyaariri kisaneentakemiri, ari paatzikairiri pinkem-
pitakaantairi pimakoryaakiitamento.

} 2:30 Tzimatsi osankinarentsi pairyiiriri Cristo isaikimotairi Pava tsika ipinkathariventantzi irirori.

36 jAsheninkd! iro kameethatatsi ayotaiyeroni iroka maaroni aakaite icharineyetaira
Israel-ni. Irika Jesus itzimi pipaikakotakaantakeri eerokaite, iri Ipinkatharitakaakeri
Pava, irijatziita Cristo.”

37 Tkanta ikemaiyavakera ikaratzi apatotainchari, antaro oimeraashiretanakeri,
josampitanakeri Pedro, eejatzi pashinepayeeni otyaantajanori, ikantaitanakeri:
“Iyekiite, ¢tsikatya nonkantaiyaaka naaka?” 38 Ari jakanakeri Pedro:
“Pimpiyashireyetai, poviinkaatzimentaiyaari Jesucristo, pimpairyaayetanairi.
Iro iriyotantaityaari impeyakotaimiro Pava pikaariperovetaka, ari inampishire-
tantaiyaami Tasorentsinkantsi. 39 Irootake ishinetaitakemiri eejatzi eeroka,
irojatzi ishinetzitaitakariri pitomipayeeni, ipofia ikaratzi nampiyetarori intaina.
Tema maaroni ikaimashireyeetairi iriitakera ishinetziyeetakaniri eejatzi irirori.”
40 Osheki okaratzi ifiaaventakeneriri Pedro, ishintsithatantakari eejatzi, ikantayetakeri:
“jPovavisaakoshiretya! Pintainaryeeyaari irika atziriite kenashivaiyetainchari!” 41 Irojatzi
ikempisantantanakari osheki atziri oviinkaayetanaka, aamaaka ikaratzi 3,000 atziri
kempisantanaatsiri. 42 Oisokero jovanakero okaratzi jiyotaayetakeriri Otyaantajanori,
kameetha jaapatziyavakaana. Ari ipetoryaapiintaiyironi tanta, jaakoventanakaro
eejatzi jifiaafiaataiyini.S

Irafiaantare etayetanakarori ikempisantzinkaritzi

43 Ipampoyaanakero  jifiaakero  itasonkaventantayetake Otyaantajanori,
jantayetakero kaari ifiaayeetapiintzi. 44 Osheki jaapatziyavakaanaka ikaratzi
kempisantanaatsiri, jantetaavakaanaro okaratzi tzimimoyetziriri. 45 Ipimantayetziro
tzimimoyetziriri. Jayira kireekiitsiparyaayetziniri pashinepayeeni kempisantanaatsiri
ikaratzi ashinonkaayetachari. 46 Ari ikantaitanaatya Kkitaiteriki jaapatziyavakaana
japatotaiyanira tasorentsipankoki. Te irovashaantanakero ikaimavakaiyani
ipankoki irovaiyaani, ari ipetoryiirori tanta. Kimoshire ikanta ikempiyavakaiyani,
itsinampashireyetanaira. 47 Itharomentapiintanakari Pava. Iroora onimoyetakeriri
atziriite jifiaayetakero tsikara ikantayetanaa.  Arira okantaitanaatya Kkitaiteriki
joshekyaanairi Avinkatharite kempisantzinkariite inkarate avisakoshireyetaatsine.

3

Jovashinchagaitziri kisoporokiri

10Okanta pashine kitaite, aritake sheetyaake jiflaafiaatapiintaitantari. Ariitonkaanakeri
Pedro itsipatanakari Juan, iriyaatero tasorentsipankoki.* 2 Ari jomonthaakotantaka
jamaitziri aparoni shirampari kisoporokitatsiri. Ari ikantzitatya ovakera itzima-
paake. Maaroni kitaite jamaitapiintziri omorokira tasorentsipanko ipaiyeetziro “Ova-
neenkaanto.” Ari isaikapiintziri onkantya impashiyetantyaariri kireeki ikampiyet-
zirira ikaratzi kyaayetatsiri. 3 Ikanta irika jifiaavakeri Pedro itsipatakari Juan, iro
inkyaantapaakyaarimi tasorent31pankok1 ikampitavakeri impashitanakyaari kireeki.
4 Ari ipampoyaanakeri. Ikantziri: “jPamenena!” 5 Ikempisantatzi shiramparika,
iflaajaantake impatyeeri tsika ompaitya. ¢ Iro kantacha Pedro, ikantanakeri: “Te
intzime noireekite, te intzime eejatzi oro, iro kantacha tzimatsi nantzimotemiri.
iPintzinaye! jPaniitai! Nompairyeemiri Jesucristo Nazaret-satzi, iriitakera antemirone.”
7 Jakotashitanakeri, jakathatakeri, jovatziyakeri. Omapokashitanaka ishintsitanai

§ 2:42 Kantakotachari jaka “ipetoryiirori tanta,” iroora jantayetanairi kempisantzinkariite aririka inkinkishire-
takoteri Jesucristo ikamimotantake. Ari ikantziro jayootavakaiyani, ipetoryiiro tanta, jovaiyani, jiraiyini eejatzi
imire. Tema jimatakotaatziiri Jesus tsika ikantanairo joveraantanaaro jovakaanaari iriyotaanepayeeni. Irootakera

jiflaaventapiintaitakeri, ikantaitzi “Pimpetoryeero tanta. 3:1 Kantakotachari jaka “sheetyaake,” irootake
ikantaitziri pairani “ooryaa 9.”

iitziki eejatzi ishoonkitziki. 8 Ari jimitaanaka ikatziyanakara, aniitanake. Ari it-
sipatanakari irikaite ikyaapaake tasorentsipankoki, aniiniivaitanai, mitaamitaavai-
tanaa, itharomentanaari Pava. 9 Ithonkara jifieetakeri janiitanaira, ikemakeri eejatzi
itharomentanaara. 10 Ipampoyaatziitaitanakeri jifiaakerora avisaintsiri, te inkompiy-
eetavakyaari irika shirampari, iriitake kampitantapiintatsiri impashiyeetyaari janta
omorokira tasorentsipanko, ipaiyeetziri “Ovaneenkaanto.”

Ikinkithatakaantzi Pedro ikyaapiintaitzi tasorentsipankoki

11Tkanta kisoporokivetachari, te irookane jovanakeri Pedro itsipatakari Juan. Ipam-
poyaatziitanakeri atziriite, thaankiperoini ipiyotzimentapaakari avisatapeshitakera
tasorentsipankoki ipaiyeetziro “Irashi Salomon.” 12 Tkanta jifiaavakeri Pedro, ikantavak-
eri: “iShirampariite! jIsrael-mirinkaite! ¢Opaitama pipampoyaaminthatantanari naaka?
Eerora pikinkishiretashivaita naakara ashitaro noshintsinka, naakara tasorentsi
nomatantariri naniitakagairi irika. 13 Afia Ivavane Abraham-ni, Isaac-ni, Jacob-
ni, ivavanetanakari eejatzi acharineete, iriitakera matakerori iroka, ari onkantya
irifiaapinkathayeetantyaariri Itomi Jesus, tsika itzimi paakaantakeri eerokaite janta je-
variiteki. Ikovavetaka Pilato irirori iromishitovakaantairimi, te pikovimaita eerokaite.
14Triitakemira pomishitovakaantaimi Tasorentsitatsiri, matzirori itampatzikashiretzi,
afia intaani pomishitovantashitaari ovantzinkari. 15 Ari okanta eerokaite povamaan-
takarirl ovafiaashiretaneri. Iro kantacha Pava jovafiagairi. Nofieeyakerini naakaite
jafiagai. 16 Okaratzi ovashinchagairiri irika shirampari pifiaapiintziri eerokaite,
iroora matakaakeriri javentaashiretanaaro nopairyaakenerira Jesus. Irootakera
pifiaantaiyakariri irofiaaka jeshitakotai kyaaryooperoini. 17 Iyekiite, niyotzi naaka,
tera piyoperotero okaratzi pantayetakeri, ari ikempitakari eejatzi pijevarepayeeni.
18 Tro kantacha Pava, ari ikenakairori jimonkarairo okaratzi ikinkithatakaayetak-
eriri maaroni kamantaneriite, ikantake: ‘Aritake inkemaantsitakaitakyaari Cristo
apaata.” 19 Irootakera, pimpiyashitantaiyaariri eerokaite Pava, povashaantayetairo
piyaariperonka, onkempivaitakyaaromi iroshetakotaatyeeromi irirori pikaariperove-
taka. Ari pifiagairo intsipashiretaiyaami Avinkatharite, irovatsinaryaakoyetaimira.
20 Aritake irotyaantairi Pava eejatzi Jesucristo, tema ishinetzitakamiro pairani aritake
impiye. 21 Onkantavetakya irofiaaka, ontzimatye isaike Jesucristo inkiteki irojatzi
irinintapaitetantakyaari Pava irovakeratakagairo maaroni okempiyevetara pairani.
Tema iro ikinkithatakaayetakeriri Tasorentsishireri kamantantaneriite. 22 Irootakera
jifiaaventakeri pairani Moisés-ni, ikantake:

Ari irotyaantake apaata Pava pashine Kamantaneri, ari iroshiyakotapaakyaanaro
naaka jotyaantakenara. Asheninka irinatye. Maaroni inkamantayetapaakairi,
ontzimatye ankempisantero.

23 Tema maaroni kaari kempisanterine irika kamantantaneri, ari iraperoyeetakeri,
eero jifieeri isheninkapayeeni.

24 Ari ikempitzitakari eejatzi Samuel-ni, iflaaventakotakero okaratzi afiaayetakeri

irofiaaka, irojatzira ifiaaventayetakeri eejatzi maaroni pashinepayeeni Kamantaneriite.

25 Eerokayetakera fieerone okaratzi ishinetantakeri Pava otzimi ikinkithatakoyetakeri

kamantantaneriite. Eerokayetakera feerone eejatzi okaratzi jantzimotavakaakari

pairani Pava itsipatakari acharineete. Tema Pava ikantakeri Abraham-ni:

Iriira picharine tasonkaventairine maaroni sheninkatavakaachari tsikarikapayeeni
janta kipatsikinta.

26 Tkanta jovafiagairi Pava itomi, ari jetakari jotyaantakemiri eerokaiteki, onkantya

intasonkaventantyaamiri, ari onkantya maaroni eerokaite povashaantantaiyaarori

piyaariperonka.”

4

Pedro ipofia Juan jaayetanakeri jevariiteki

1 Eenirotatsi Pedro itsipatakari Juan ikinkithatakaayetziri atziriite, areetaiya-
paakani omperatasorentsitaari, itsipatapaakari ijevare aamaventarori tasorentsi-
panko, ipofia Saduceo-payeeni. 2 Ikisaiyatyaani, tema Pedro ipofia Juan jiyotaatziri
atziripayeeni, ikantayetziri: “Omapero irafiaayetai kamavetachari, iriitakera Jesus
ofiaakantapaintzirori” 3 Joirikaiyapaakeri, jashitakotakaantakeri irojatzi onkitaita-
manai, tema aritake sheetyaake. 4 Iro kantacha osheki ikaratzi kemayetavakerori
kinkitharentsi, ikempisantayetanake. Jiroka ikaratzi tzimanaintsiri kempisantzinkari-
ite, ikarataiyini 5,000 shirampariite.

> Okanta okitaitamanai, japatotaiyakani Jerusalén-ki maaroni ijevarite judio-payeeni,
antarikonaite, ipofia iyotzinkariite. 6 Ari isaikakeri eejatzi Ands omperatasorentsi-
janori, Caifds, Juan, Alejandro, ipofiaapaaka isheninkamirinkaite omperatasorentsi-
janoriite. 7 Ikaimatakaantakeri iramayeetakeri Pedro ipofia Juan. Josatekaitavakeri
niyanki japatoiyakani, josampitakeri: “¢Niinkama shintsitakaimiri okanta pimatan-
takarori iroka? ¢Niinkama pipairyaakeri?” & Ipofia jakanake Pedro, ikantakaatzi-
itakarira Tasorentsinkantsi, ikantanake: “Pinkathariite, Antarikonaite. 9 ;Iriima
pifiaatsikoventaiyanari mantsiyari novashinchagairi? ¢Pikovatziima piyotaiyeni tsika
ikanta jeshitakotantaari? 10 Ari nonkamantaiyakemiro, onkantya iriyotantyaari
maaroiteni Israel-mirinkaite. Irika shirampari atsipataiyakari jaka, iriira Jesucristo
ovashinchaakeriri, ipaiyeetziri Nazaret-satzi. Iriitakera nopairyaakeri, irijatzira pi-
paikakotakaantakeri eerokaite. Iro kantamaitacha jovafiagairi Pava. 11 Irika Jesus
iri oshiyakarori mapi pimanintakerira eerokaite, pikempitakovaitakari ovetsikirori
pankotsi. Iro kantacha jovatziyeetairo pankotsinampiki ikempitaaro iroorikami
tzinkamintsi.™ 12 Tera intzime pashine kempityaarine Jesus jovavisaakotantzi. Tekatsi
ampairyagai jaka osaviki kipatsi, apaniro ikantakaaro Jesus.”

13 Ipampoyaitanakeri Pedro, eejatzi Juan, ikantaiyanakeni piyotzimentakariri:
“Pifieeri irika, te iriyotaapiintaperoveetyaari, iro kantamaitacha fiaapinkathafiaane jo-
vayeetziri. ¢Iriima iyotaakeriri Jesus itsipatakari pairani?” 14 Irojatzi itsipatakari
Pedro ipofia Juan irika atziri jovashinchagairi. Tera ontzime ompaitya inkan-
takotanakeriri. 15 Ipofia jomishitovakaantairi japatotaiyanira, ari isaikaiyanakeni
irirori iflaanatavakaiyani. 16 Ikantzi: “¢Tsikama ankanterika irikaite shirampari?
Maaroiteni Jerusalén-satzi jiyotaiyakeni itasonkaventantake. Eero amatairo omanako-
teri. 17 Thame asaryiimatashityaari, ari onkantya eero jiyaatakaantaro irifiaaventeri
Jesucristo, impairyaapiintairi.” 18 Ipofia ikaimairi eejatzi. Ikantaiyakeri: “Aritapaakera
pifiaaventakeri Jesus, eero papiitairo piyotaantakoyetairi, pimpairyaayetairi.” 19 Iro
kantacha jakanakeri Pedro ipofia Juan, ikantanakeri: “¢Aritatsima nompiyathatyaari
Pava, onkantya nonkempisantantyaamiri eerokaite? Intsityaa pinkantena. 20 Eerora
okantzi novashaantairo nofiaaventayetero okaratzi nofiaajaantakeri, nokemajaantakeri
eejatzi.” 21Tkanta jasaryiimavaivetakarira jevariite, japakagairi. Tema maaroni atziri-
ite itharomentanakari Pava jifiaayetakero avisayetaintsiri, tera ontzimatye ompaitya
irovasankitaamenteriri. 22 Irika shirampari itzimi jovashinchaayeetairi, anaaneen-
tanakero 40 tzimatsiri irosarentsite.

Jamanaiyini kempisantzinkariite iraventaashireperotantyaari eero itharovantaiyani
23Tkanta Pedro ipofia Juan, aritakera japakagaitairi, jatake japatotaiyani ikarataiyini,
ikamantakeri okaratzi ikantakeriri ijevare omperatasorentsitaari ipofia antarikon-
aite. 24 Aritakera ikemaiyakeroni, maaroiteni jifiaafiaataiyanakeri Pava, ikantziri:

* 4:11 Pamenero Mt. 21.42; Ef. 2.20; 1 P. 2.6-8.

“Pinkatharijanori, eerokatake ovetsikakero inkite, kipatsi, inkaare, ipofia okaratzi tzi-
mantayetarori. 25 Eerokatake kinkithatakaakeri pairani pinampire David-ni, ikantake:
¢Ipaitama ikifiaaneventaiyirini atziriite?

¢Ipaitama ikinkishirevaitashitantakari?

26 Apatotaiyakani pinkathariventantatsiri jaka kipatsiki,

Ipiyotayetaka jevariite,

Irimaimanetantyaariri Pinkathari, eejatzi iriyoshiitaneka Cristo.

27 Arimaitaka jimatakero Herodes ipofia Poncio Pilato japatotaiyakani nampitsikika,
eejatzi Israel-mirinkaite ipiyotaiyakani itsipatakari pashinesatzi atziriite, imaimane-
takeri Jesus, pitasorentsite Pitomi, piyoshiitane. 28 Ari okantaka, jimatakero irikaite
okaratzi pikinkishiretakari tsika onkantya. 29 Irofiaaka, Pinkathari, pamenero
eeroka jasaryiimatakana, pishinetainaro pinampiyetaanara eero notharovavaitanta
nonkamantantairo pifiaane. 30 Iroora pishintsinka povashinchaantayetantyaariri
mantsiyayetatsiri. Iroora pintasonkaventakaantakyaanariri nompairyeeri Tasorentsi
Pitomi Jesus.” 31 Ikanta ikaratakerora jifiaafiaataiyakeni, ontzifiaanaka janta tsika japa-
totaiyakani. Ikantakaantziitanakarira Tasorentsinkantsi ifiaaventanakero ifiaane Pava,
tekatsi intharovakaanakya.

Maaroni tzimimoyetziriri ari ikaratzi jashitaiyaroni

32 Oshekitanakera kempisantanaatsiri. Aparoni okantanaa ipampithashiretanaari.
Te imashitavakaiyaaro opaitarika, ipayetavakaaro okaratzi Kkovityiimoyetariri.
33 Irikaite Otyaantajanori eekero jiyaatatzi ikinkithatakotziro tsika okanta jafiaantaari
Pinkathari Jesus. Iniroitera ikaminthaayetakeri Pava maaroiteni. 3¢ Te intzimavaite
aparoni kovityaaneentavaitatsine, tema itzimirika tzimatsine iipatsite, ipanko,
ipimantayetziro. Iraakeri kireeki, 35 impakeri Otyaantajanori, iriitake antetaariri
maaroite jaantayetari aparopayeeni opaita ikoviri. 36 Iroora jimatakeri aparoni Levi-
mirinkaite ipaiyeetziri José, Chipre-satzi jinatzi, iri ipaitakeri Otyaantajanoriite irirori,
Bernabé. (Oshiyakaaventachari iroka vairontsi Bernabé: “Itomi poshenkantaneri.”)
37Irika shirampari tzimatsi iipatsite, ipofia ipimantakero. Jaanakeri ovinaro iipatsite,
ipapaakeri Otyaantajanoriite.

)

Ananias opofia Safira

1Iro kantacha tzimatsi pashine atziriipaita Ananias, itsipatakaro iina opaita Safira, ip-
imantakero irirori iipatsite. 2 Irika shirampari jaapatziyakaro iina, jomanakaarantake
ovinaro iipatsite. Jamakeriya tzimakaarantapaintsiri, ipapaakeri Otyaantajanoriite.
3Tkantavakeri Pedro: “Ananias, ¢ipaitama pishinetantakariri Satanas inthaiyakaiyaami,
iro pikovantari pamataviteri Tasorentsinkantsi, pomanakaarantantakari ovinaro pi-
ipatsite?” 4“;Kaarima eeroka ashivetyaarone Kkipatsika? ¢Kaarima eeroka ashityaarine
ovinaro? ¢Opaitama pikinkishiretzitantakarori pantero iroka? Tera iri atziriite
pamatavite, afia iriira Pava pikovavetaka pamataviterimi.” 35 Ikanta ikemavakera
Ananias, tyaanake, kamanake. Iniroitera itharovaiyanakeni ikaratzi kemayetaintsiri.
6 Ipofiaanaka evankariite, iponatapaakeri, jaanakeri, ikitatakeri.

7Tekera osamanite, ari okyaapaake iina Ananias, te iyote iroori opaita avisaintsiri.*
8 Josampitavakero Pedro, ikantziro: “Pinkantena, ¢Arima ikaratzi ovinaro?” Akanake
iroori: “Jee, ari ikaratzi.” 9 Ikantziro Pedro: “¢Opaitama paapatziyavakaantakari
pikovi pifiaantyaari Itasorenka Pinkathari? Jirika ipiyeeyakani aanakeriri piime
ikitatziri, irofiaaka irayitanakyaami eejatzi eeroka.” 10 Apathakerora okantanaka
Safira otyaanake ikatziyakara Pedro, kamanake. Ikanta ikyeeyapaakeni evankariite,

5:7 Kantakotachari jaka “tekera osamanite,” iroora ikantayeetzitari eejatzi “3 horas.”

jiflaapaatziiro kamake. Jaanakero, itsipatagairo oime ikitatakara irirori. 11 Ikanta
jifieetakero avisaintsiri, iniroite itharovaiyanakeni kempisantzinkariite, eejatzi ikempi-
tayetanakari ikaratzi kemakoyetakerori avisaintsiri.

Osheki itasonkaventantayeetake

12 Eekero jiyaatakaanakitziiro Otyaantajanoriite japatotapiintaiyanakani janta
avisatapeshitakera tasorentsipanko ipaiyeetziro “Irashi Salomon.” Eekero
itasonkaventantayetanakitzi atzirimashiki. 13 Ipinkanera jovayetanakeri pashineete,
te inkovayetanai intsipatanaiyaari. Iro kantamaitachari tzimataitatsira osheki
tharomentaperoventanakariri. 14 Eekero ipokanakitzi shirampariite eejatzi tsinaneete,
oshekitanake ikaratzi kempisantanairiri Pinkathari. 15 Jamakoyetapaakeri atziri
imantsiyarite jonoryaakoyetapaakeri ishitashiki tsika inkenapaake Pedro. Ikantayetzi:
“Inkenapaakerika Pedro jaka, aririka intsimankantanakyaari kapicheeni iraampare,
aritake ireshitakotai.” 16 Ari ikempiyetapaakari atziriite pofiaayetainchari nampitsiki
saikanampitzirori Jerusalén, jamayetake osheki mantsiyariite eejatzi osheki
jaakayetziri peyari, jovashinchaayetavakeri maaroiteni.

Ikisaneentaitanakeri Pedro ipofia Juan

17 Tkanta omperatasorentsijanori, itsipatakari ikaratzi aapatziyakariri, irikaite
Saduceo-payeeni, ikisaneentaiyanakani. 18 Jaakaantakeri Otyaantajanoriite, jashitako-
takaantakeri. 19 Iro kantacha otsirenivetanakara, pokake imaninkarite Pinkathari,
jashitaryaakotairi, jomishitovayetairi, ikantavairi: 20 “Piyaate tasorentsipankoki,
pifiaaventaineri atziriite tsika okantakota ovakerari afiaantarentsi.” 21 Okanta kapicheki-
taite, areetaiyapaakani tasorentsipankoki, jetapaakaro ikinkithatakaantapaake. Tetya
iriyotaajataiyeni irirori omperatasorentsijanori, apatotaiyachani itsipayetakari iraap-
atziyane, eejatzi maaroni irantarikonaite Israel-mirinkaite. Ipofia jotyaantake iramay-
eetakeri Otyaantajanoriite jashitakoveetakarira.

22 Tkanta jiyaatashivetanakari irashitakotane, te irifiaapairi. Piyapaaka,
23 jkantapaakeri: “Tera afiagairi. Irojatzi okanta nofiaavetapaakaro ashita kameethaini,
irojatzi ikatziyayeveta aamaventariri. Iro kantacha nashitaryaakovetapaakari, te
nofaapairi” 24 Ikanta ikemavakera omperatasorentsijanori, ipofia ijevare aamaven-
tarori tasorentsipanko, ipofia ijevare omperatasorentsitaari, josampitavakaiyanakani
ompaityaarika avisatsineri. 25 Ariya jareetapaakari itzimi kamantapaakeriri:
“Irikaite pashitakotakaantavetakari eerokaite, isaikaiyini janta tasorentsipankoki
ikinkithatakaayetziri atzirite.” 26 Irojatzi jiyaatantanakari ijevare aamaventaneriite,
jaanake osheki iratzirite, jamairi eejatzi. Iro kantacha te irakotashivaiteri. Tema
intharovakaayetyaari atziriite intsitokantyaari mapi.

27 Tkanta jareetakaapaakari, jovavisaapaakeri tsika japatotaiyakani jevariite.
Ikanta omperatasorentsijanori josampitavakeri, 28 ikantziri: “¢Tema pikemi nokantzi
chapinki: ‘Aritapaake pifiaaventakeri Jesus? Eekero piyotaatziri maaroni Jerusalén-
satzi. Pikantakotakena eejatzi naaka, pikantzi: ‘Iri ovamaakaantakeriri Jesus.”
29 Ari jakanake Pedro ipofia pashineete Otyaantajanoriite, ikantanake: “Iriira Pava
nonkempisantaperote, eerora nokempisantashivaitari atziri. 30 Tema omapero
povamaakaantakeri eeroka Jesus, pipaikakotakaantakeri. Iro kantacha jovafhagairi
Pava itzimajaantzi ikempisantakeri pairani acharineni. 3! Jovajenokairi Pava,
jomisaikairi irakojanoriki, itsipataari ipinkathariventantzi. Iriira ovavisaakotagaineri
eejatzi. Ikovake ampiyashireyetashitairi maaroni aakaite Israel-mirinkaite,
ari onkantya impeyakotantairori akaariperoshireyevetaka. 32 Naakara fiaakero
okaratzi jantayetakeri Jesus, ontzimatye nofiaaventero. Irijatzira Tasorentsinkantsi
matakainarone, tema iriitakera jotyaantakenari Pava inampishireyetantaiyaana
naakaite nokempisantairira.”

33 Tkanta ikemaiyakeni, antaro ikisanaka, ikovanake iroverimi. 34 Iro kantacha
ari ikatziyanaka aparoni janta, paitachari Gamaliel. Fariseo inatzi irirori, irijatzira
iyotaantzirori Ikantakaantaitane. Naapinkatha joviri maaroni atziri. Ikantanake:
“Asheninkd, intsityaa amishitovavakeri kapicheeni irikaite.” 35 Ipofia ikantzi: “jShi-
rampariite!  jIsrael-mirinkaite! ontzimatye pinkinkishiretavakya kameetha tsikarika
pinkanteri irika shirampariite. 36 Pinkinkishiretakoteri paitachari Teudas, ikantakaap-
erovaitaka irirori. Japatotake pairani 400 atziri. Iro kantamaitachari jovamachee-
takeri Teudas, ithonka itzimporokayetanake maaroni tsipayevetakariri, ari ipeyari.
37 Eejatzi okempitaka pairani josankinatakotantari maaroni atziri, itzimaveta pashine
paitachari Judas, Galilea-satzi inatzi. Japatotake atziri. Iro kantacha jovamaitakeri
eejatzi irirori. Ipofia itzimporokayetanake maaroni tsipayevetakariri, ari ipeyari.
38 Pinkeme nonkantemi naaka: Eero pimaimanetziri irika, pifiaashiminthatavakyaari. Iri-
irika antashivaitaro inintakaanekiini, ari impeyashitaiya apaniro, inkempitayetyaari
apiteroka nofiaaventakotakeri. 39 Iro kantamaitacha, iriirika Pava matakaayetziriri
okaratzi jantayetziri, eerora pimatziri eerokaite poitsinampayeri. Paamaventya pi-

maimanetzirikari Pava.” . . S _ o
40 Onimotanakerira maaroni kemaintsiri. Ikaimairi eejatzi Otyaantajanori, ipasa-

takaantakeri, ikantakeri: “Aritapaake pifiaaventakotziri Jesus” Irojatzi japakaan-
taariri. 41 Ipofiaishitovaiyanaini Otyaantajanorijapatoventaitakari. Tharomenta ikan-
taiyanakani, ikantaiyini: “Pifiaataitero ikempitakaantayeetairi apantaperoyetachari jo-
vasankitaaventaitakairira Jesus, apairyiiri.” 42 Ari ikantapiintanaatya jiyotaantzi maa-
roni kitaite, ikinkithatakaantzi tasorentsipankoki, ikantzi: “Cristo inatziira irikaranki
Jesus.” Arira ikempitaayetakerori eejatzi janta pankotsipayeeniki.

6

Jiyoyeetake 7 ampitakotanerti

1 Tkanta joshekiperotanakera iriyotaane, faavaiyetanake griego-thatatsiri, ikantzi:
“Pameneri jantapiintayetakeri hebreo-thatatsiri, ipapiintayetzirora ovaritentsi ka-
maimetzinkaro, jamaakiyetziro kaari isheninkatajaantayeta iriroriite.” 2 Ipofiaashitaka
12 Otyaantajanoriite, japatotakeri maaroni iriyotaane, ikantakeri: “Tera arite nookero
nofaaventanairi Pava naaka, nompapiintayetantyaamiri poyaari. 3 Iyekiite ontzi-
matye pamene jaka akarataiyini, inkarate 7 atziri, iriitakera amenakaantapiinterone
iroka. Pinkoye kameethashiretzimotakemiri, iyotanetachari, inampishiretziitan-
tari Tasorentsinkantsi. 4 Ari onkantya naakoventantyaarori naakaite nofiaafiaayete,
nonkinkithatakaante, niyotaantayete eejatzi.” S5 Ikanta maaroni apatotainchari, oni-
motanakeri okaratzi ikantakeriri. Ari ikoyeetakeriri Esteban, aventaariri kameetha
Pava, inampishiretziitantakari Tasorentsinkantsi. Ikoyeetakeri eejatzi Felipe, Procoro,
Nicanor, Timon, Parmenas, ipofiaapaaka Nicolds Antioquia-satzi, tsika itzimi kempitako-
taariri judio-payeeni, tema irika kaari isheninka judio pairani. ¢ Ipofia jaayeetanakeri
irika 7 janta isaikakera Otyaantajanori, ari jiflaafiaatakotavakeri, itasonkaventayetakeri
jotzimikapatziitoyetantakari irako.

7 Eekerora oivaraanakitya ifiaane Pava. Eekero joshekiperotanakitzi eejatzi iriy-
otaane janta Jerusalén-ki. Ari jimatzitanakaro ikempisantayetanake osheki omperata-
sorentsitaariite. Jaakaantantaitakariri Esteban

8 Tkanta Esteban osheki itasonkaventantayetake janta atzirimashiki, tema
Pava neshinonkatakariri, ipakeri ishintsinka. 9 Iro kantamaitacha, tzimayetatsi
judio ikaratzi apatotapiintachari itzimi paitachari “Jotzikaveetari.”  Iriiyetake
pofiaayetainchari Cirene-Ki, Alejandria-ki, Cilicia-ki ipofia Asia-ki. Ariifiaanaminthatanakeri
Esteban. 10 Tro kantamaitacha te inkitsirinkeri, tema omapero Esteban
jiyotanetakaakari Tasorentsinkantsi. 11 Irootakera ikantantakariri iromananekiini

isheninka: “Nokovi pinthaiyakotyaari Esteban. Pinkante: ‘Nokemakeri
Esteban ithainkimavaitziri Moisés-ni, ari ikempitakeriri Pava eejatzi.”” 12 Iroora
ovatsimaaperotanakeriri atziriite ikisaneentanakeri Esteban, ari ikempitanakari
antarikonaite, eejatzi iyotzinkariite. Jaakaantaitakeri, jaayeetanakeri japatotaiyani
jevariite. 13 Arira jamaitapaakeri thaiyakotakariri Esteban, ikantapaake: “Irika
shirampari osheki ithainkakero tasorentsipanko, ithainkakero Ikantakaantaitane
eejatzi. 14 Nokemakeri ikantake: ‘Ari imporokakero tasorentsipanko Jesus ipaiyeetziri
Nazaret-satzi, ipofia irovashifiaayetairo ameyetari aakaite jiyotaayetairi Moisés-
ni/ 7 15 Tkanta jevariite apatotainchari, ipampoyaanakeri Esteban, ifiaatziiri iporoki
ikempitanakari maninkari.

7

Joipiyanakeneri flaantsi Esteban irojatzi jovayeetantakariri

1Tkanta omperatasorentsijanori josampitakeri Esteban, ikantziri: “¢Omaperoma ikan-
takoitzimiri?” 2 Ari jakanake irirori, ikantzi: “jlyekiite! jAshitaanitachari! Pinkeme
nonkantemi. Pairani isaikavetantakari acharine Abraham-ni janta Mesopotamia-Ki,
jofiaakakari ovaneenkatachari Pava, tekeraminthara iriyaatanakeeta irinampityaaro
Haran-ki. 3 Ikantakeri: ‘Pookanairo pinampitsite, pookanairi pisheninkamirinkaite,
piyaate pashineki kipatsi nofiaakemiri naaka.’ 4Ikanta Abraham-ni, jookanairo inampit-
site paitachari Caldea. Irojatzi ipokantaari inampitaaro Hardn-ki. Ikanta ikamaira
iriri, irojatzijotyaantantakariri Pava jaka, tsika anampitaro irofiaaka aakapayeeni. >Iro
kantamaitacha, tera irashitakaaperotyaari, tekachaajaini irashitakaiyaari kapicheeni.
Ishinetzimaitakaniri imperi apaata, aririka inkamake. Iriira ashitaiyaarone inkarate
charinetaiyaarine. Irootakera ikantakeriri okantavetaka Abraham-ni tekeramintha
intzime irovaiyane. 6 Iro kantacha ikantakeri eejatzi: ‘Irifieero pincharineyetyaari
irinampityaaro iipatsiteki pashine atziri. Onkarate 400 osarentsi inkemaantsivaitya
iromperavaitaityaari janta. 7 Impofia novasankitaakeri naaka inkarate ompera-
vaitakyaarine. Iriima pincharineyetyaari namairi maaroni jaka nampitsiki, ari iran-
tavaitainari naaka.’” 8 Ipofia ikantakeri Pava eejatzi pairani Abraham-ni: ‘Ontzi-
matye pintomeshitaanitya, tema tzimatsi antzimotavakaiyaari.” Jimatakero pairani
Abraham-ni. Eejatzi ikempitaakeriri itomi irirori, iro jimaakotapaakitziini 8 ki-
taite, itomeshitaanitakeri. Ari ikempitaakerori Isaac itzimakeranki Jacob-ni. Ari
ikempitaakeriri eejatzi Jacob-ni 12 itomipayeeni, itzimi acharineyetanakari aakaite.
9 Tkanta irikaite, itzimi acharineyetaari aakaite, ikisaneentakeri irirentzi José, ipi-
mantakeri. Ari okanta jareetantakari inampiki Egipto-satzi. Iro kantacha, arira
itsipatapiintakari Pava, 10 jovavisaakotairi okaratzi ikemaantsivaivetaka. Ipakeri
iyotanetaantsi, irootake jaakameethatantakariri ivinkatharite Egipto-satzi paitachari
Faraon. Irojatziipinkathariventantakaririirirori maaroni Egipto-satzi, eejatzi maaroni
isheninkamirinkaite irirori Faraon. 11 Ipofia areetaka antaro tashetsi janta. Osheki
ikovityaaneentaiyakeni Egipto-satzi. Ari okempitakari eejatzi janta inampiki Canaan-
satzi. Te irifieero pairani acharineni ompaitya irovayetaiyaari. 12 Ari ikemakeri
Jacob eenirotatsi ovaritentsi janta Egipto-ki. Jotyaantakeri itomiite iramanantakite.”
13Tkanta japiitakero jiyaataiyini, ari jiyotakagaari José irirentzipayeeni. Ari okanta jiy-
otantakari Faraon tsika itzimi isheninkamirinkaitetari José. 14 Ipofia José, ikaimakaan-
tairiiriri Jacob, eejatzi maaroniisheninka, aamaaka ikaratzi 75 atziri jataintsiri Egipto-
ki. 15 Ari okanta jareetantakari Jacob Egipto-ki. Ari ikamairi irirori janta. Ari
ikempitakari eejatzi ikaratzi acharineyetanakari. 16 Ipofiaashitaka jaatonkiyeetanairi

7:12 Kantakotacharijaka “ovaritentsi,” irootakera ikantayeetziri eejatzi “trigo.”

Siquem-Ki, jotyeetairi janta, otzimi pairani Abraham-ni jamanantakeneriri itomipay-
eeni Hamor.

170kanta omonkaratzimataka okaratziikantakeriri pairani Pava acharine Abraham-
ni. Tzimanakera osheki ireentsite asheninkapayeeni janta Egipto-ki, 18 irojatzi itzi-
mantakari pashine pinkathari janta Egipto-ki, kaari iyotakoterine José. 19 Ikanta irika
pinkathari, osheki jamatavitakeri asheninka, jovashinonkaavaitakeri. Ishintsiven-
takeri irookaventeri ireenchaanikite, onkantya inkamantyaari, eero joshekitanta.
20 Aripaitera itzimakeri Moisés irirori. Iriitakera irika eentsi ookimotakariri Pava.
Ikaratzi mava kashiri jomanavetakari ipankoki ashitariri. 21 Okanta omonkarapaiteta-
paaka irookaventantyaariri inkamemi, ofiaakeri irishinto Faradn, aakeri, opiraanitaari
okempitakaantakeri iriirikami ovaiyane iroori. 22 Ari ikantakari Moisés-ni jiyotan-
takarori okaratzi jiyotanetari Egipto-satzi. Iriiperori shirampari jinake, irooperori
okantayetaka jantayetakeri.

23 Tkanta otzimakera 40 irosarentsite Moisés-ni, ikovake irareetyaari isheninka-
payeeni, Israel-mirinkaite. 24 Iro kantacha ifiaapaake aparoni Egipto-satzi jovasanki-
tairi aparoni isheninka. Ikisakoventapaakari Moisés isheninka, jovakeri Egipto-
satzi. 25 Ifaajaantake Moisés-ni ari ikinkishiretaiyakeni isheninkapayeeni, iriitakera
jotyaantakeri Pava intsiparyaakoventayetairi. Iro kantamaitacha irikaite te iriyotako-
taiyeri. 26 Okanta okitaitamanai, ifiaake jantavakaiyani isheninka. Ari ikovavetaka
Moisés irookakairimi, ikantavetapaakari: ‘Eero povashinonkaavakaiyani pantavaka,
pisheninka povavakaiyani.’” 27 Ipofiaanaka irika antziriri isheninka, jotatsinkavakeri
Moisés. Ikantziri: ‘¢Niinkama kantakemiri irofiaaka eerokara novinkatharite? ¢Piko-
vatziima eeroka piyakoventena? 28 ;Pikovatziima povena naaka pikempitaakeri chapinki
povantakariri Egipto-satzi?” 29 Ikanta ikemavakera Moisés ikantakeriri isheninka,
ari ishiyanaka. Jatake iipatsiteki Madidn-satzi. Ari isaikakeri janta nampitsinentsiki,
irojatzi itzimantakari apite itomi.

30 Okanta avisake okaratzi 40 osarentsi. Janta tsika te inampiitaro, okaakita-
paira otzishi paitachari Sinai, ari jofiaakakariri aparoni imaninkarite Pava, ipaam-
patakairo kitocheemaishi. 31 Ipampoyaaminthatanakero Moisés ifiaakeri. Ikovajaantzi
iramenero okarikiini, ari ikemakeriri Pinkathari ifiaanatziri, ikantziri: 32 ‘Pava nonatzi
naaka, naakatake ifiaapinkathatake picharine, Abraham, Isaac, eejatzi Jacob. Ari
itharovanakeri Moisés, okavaitanaka, tera inkove iramenanairo. 33 Ipofia ikantanakeri
eejatzi: ‘Pi-zapato-ryeeya, tema pikatziyantatyaaro irofiaaka Kkipatsi notasorentsi-
pathatakaakeri. 34 Nofiaakeri janta Egipto-ki nokoyaakeri pisheninkapayeeni, osheki
jashinonkaavaitaka. Nokemakeri jatekashirevaitaiyakani. Irootake nopokantakari
nontsiparyaakoventaimi. Eerokatake notyaante janta Egipto-ki pantero.’

35 Tema pairani imanintaveetakari Moisés-ni, ikantaitakeri: ‘¢Niinkama kantakemiri
irofiaaka eerokara novinkatharite?’ Iriitajaantakera jotyaantakeri Pava irofiaaka im-
pinkathariventairi isheninkapayeeni, iri intsiparyaakoventairi eejatzi. Iriitakera
matakairine imaninkarite Pava ifiaakeri ipaampatakairo kitocheemaishi. 36 Irijatzira
Moisés-ni omishitovairiri pairani asheninkapayeeni Egipto-ki, osheki itasonkaven-
tantzi janta. Arira ikempitaakerori eejatzi janta inkaareki ipaiyeetziri ‘Kityonkaari,’
eejatzi okempitaka isaikavaivetantakari okaratzi 40 osarentsi tsika te inampiitaro.
37 Irijatzira Moisés-ni kantakeriri pairani asheninkapayeeni: ‘Ari irotyaantake apaata
Pava pashine Kamantaneri, ari iroshiyakotapaakyaanaro naaka jotyaantakenara.
Asheninka irinatye.” 38 Irijatzira Moisés-ni apatotakeriri pairani asheninkapayeeni
janta tsika te inampiitaro, ikinkithavaitakaakeri maninkari janta otzishiki Sinai, it-
sipayetakari asheninkapayeeni. Iriitake aajaantakero ovafhaantaneri fNaantsi, irojatzi
jovavisaantakairori aakaite. 39 Iro kantacha te inkove acharineete inkempisan-
teri Moisés-ni, osheki ipiyathatakari. Iro ikovaiyakeni impiyeemi inampiki Egipto-

satzi. 40 Irootake ikantantakariri Aardn-ni: ‘Iriivetaka Moisés tsiparyaakoventaanari
Egipto-ki. Iro kantacha te ayote opaita avishimotakeriri kaari ipokanta jiyaatzira
chapinki otzishiki Sinai. Povetsikena novavanetaiyaari’ 41 Ari jovetsikaitakeneri
kempitavetyaarine evonkiri vaca. Ikovaiyakeni inkempitakaanteri Pava. Jova-
maakeneri ipirapayeeni iroimoshirenkantyaariri ivavane. Afia iriivetaiyakanira
ovetsikakeri. 42 Irootakera, jintainaryaantanakariri Pava irikaite, ishinetanakeri
iriflaapinkathatashityaari oorentayetachari inkiteki, tema iriitake josankinatakotzitakari
kamantantaneriite, ikantake:

ilsrael-mirinkaite! ¢(Naakama pifiaapinkathatantaka pipirapayeeni pipometapiintzirira?
Tema iro pantapiintakeri okaratzi 40 osarentsi janta tsika te jinampiitaro.

43 Afia iri  Moloc  pifiaapinkathatashitapiintakari, pikekenatakaapiintakero
ipankoshetaitzirira.

Arira pikempitapiintakeriri jivavanetashiitari kempitariri impokiro ipaiyeetziri
Renfan,

Pifiaapinkathatashivaitakari povetsikayetane eerokaite.
Irootakera noshinetantyaamiri iraayeetemi intaina panaanakero Babilonia.

44 Tsaikavaitantakari pairani acharineete tsika te inampiitaro, otzimimotziri
tasorentsithaante. Arijovakoyetziroriirosankinare Moisés-ni. Iroka tasorentsithaante,
irootajaantakera jovetsikakaantakeri Moisés-ni tsikara okantajaanta jofiaakakeri Pava.
45 Irootakera iroka jaajaapiintakeri pairani acharineete, irojatzi jareetantakari
kipatsiki tsika ontzime irashitaiyaari. Iroora jamayetairi ijevatantakariri Josué,
joitsinampaantakariri ashivetarori iipatsite, ikantakaarira Pava. Arira ikantaitatziiro
joisokerotakaro tasorentsithaante, irojatzi itzimantakari pairani David-ni. 46 Ikanta
pinkathari David, osheki jaakameethatakeri Pava, ikantake irirori: ‘Tema eeroka Pava
ifaapinkathatake pairani Jacob-ni, pishinetena naaka novetsikemi aparoni pankotsi
pisaikantyaari.” 47 Iriimaitaka Salomon ovetsikakeneriri tasorentsipanko. 48 Iro
kantamaitacha Pava, Jenokisatzi te inampitantaro pankotsi irovetsikane atziri. Iroora
iflaaventakeri kamantantaneri, ikantake:

49 Jiroka ikantakeri Pava:

Irootakera inkite nothointantari nopinkathariventantzi.
Irooma kipatsi iroora nomakoryaakiitantapiintari.

¢ Tsikama onkarateri pankotsi irovetsikayeetenari?

Eerora nantetaro nomakoryaantyaaro.

50 sKaarima naaka ovetsikayetakero maaroni tzimayetatsiri?

51 Eekero ikantatzi Esteban: ‘Iro kantacha eerokaite, ari pinkantapiintaatya
pikisoshiretzi, tera pinkempisantanete, pikempitakari pashinesatzi atziri
kaari asheninkayeta. Pashi povapiintakero pipiyathatakari Tasorentsinkantsi
pikempitakoyetaari picharineete.’ 52 ;Tzimaajatatsima aparoni kamantantaneri
kaari inkemaantsitakaavaitya pairani picharineete?  Jovamaayetakeri ikaratzi
kinkithataintsiri, ikantake: ‘Aatsikitakera itzimi matzirori itampatzikatzi.’ Aritakera
pokake irofiaaka matzirori, iriitake pipithokashitaiyakari eerokaite, povakeri. 53 Tema
eerokaite iyotayevetaaro Ikantakaantaitane okaratzi jiyotaayevetakairi maninkari, iro
kantacha osheki pipiyathataka.”

>4 [kanta ikemaiyavakera apatotainchari, antaro ikisanakeri Esteban, jatsikaiki-
tashitanakari. 55 Iriima Esteban inampishiretziitantakarira Tasorentsinkantsi, jame-
nanake inkiteki, ifiaakero irovaneenkaro Pava, ifiaakeri eejatzi Jesus ikatziyaka irako-
janoki Pava. 56 Ipofia ikantanake: “jPamene! Nofiaakero inkite ashitaryaanaka, nofiaakeri
Itomi Atziri ikatziyaka irakojanoki Pava.” 57 Ari joshepiyempitanakari irikaite.
Ikaimaiyanakeni shintsiini, ishiyashitapaakari Esteban. Joirikapaakeri. 58 Ipofia jaay-
eetanakeri othapitapaa nampitsi. Arijetapaakariitsitokantari mapi, isapokaiyanakero

iithaare, jookanakeneri aparoni evankari paitachari Saulo, ikantakeri: “Pamenavake-
naro noithaare, nontsitokavakeriita.” 59 Ikanta itsitokaitzirira Esteban, iflaafiaatanakeri
irirori Pava, ikantziri: “Novinkatharite Jesus, jatashinenkatakenara nofiaapaimi.”
60 Ari jotziverokanakari, ifiaavaitanake shintsiini, ikantanake: “Novinkatharite, eerora
poipiyiniri iroka kaariperonkantsi.” Ikaratakerora ifiaavaitakero iroka, makoryaanake.

8

Ipatzimaminthatziri Saulo kempisantzinkariite

1 Tkanta Saulo jamenakotakeri Esteban itsitokaitziri, ikantanake irirori: “Arivé,
kamake Esteban.” Aripaitera etanakaro ipatzimaminthataitziri kempisantzinkariite
janta Jerusalén-ki. Irootakera ishiyayetantanakari maaroiteni Judea-ki, ikenayetanake
eejatzi nampitsiki Samaria. Eeniromaita isaikanake Otyaantajanori iriroriite. 2 Ikanta
Naapinkathatasorentsitaneriite ikitatakeri Esteban, iniroitera jiraakovaitakari. 3 Iriima
Saulo ikovavetaka irirori iraperoterimi kempisantanaatsiri. Jiyaatapiintashiyetakeri
ipankoki, jinoshikayetziri shirampari, tsinane, maaroni. Jominkyaakaantayetakeri.

Ikinkithayeetziro Kameethari Naantsi nampitsiki Samaria

4 Iro kantacha maaroni shiyayetanainchari, jatayetanake pashineki nampitsi.
Ikinkithatakoyetakero Kameethari Naantsi janta. 5 Ikanta Felipe, iriitakera aparoni
shiyanainchari eejatzi, areetaka nampitsi Samaria-ki. Ikinkithatakotapaakeri Cristo.
6 Arijapatotaiyanakani maaroni atziripayeeni, jovayempitatakaro ikinkithatziri Felipe,
tema ifiaayetakero itasonkaventantapaake eejatzi. 7 Jovashinchaayetai osheki atziri
jaakavetari peyari. Antaro ikaimayetzi peyari ishiyayetara. Eejatzi okempitakari,
osheki atziri kisoporokivetachari, kaari kameethavetachane iitzi, jovashinchaayetairi
maaroni. 8 Irootake ikimoshiretantakari maaroni nampitarori janta nampitsiki.

9 Iro kantacha tzimatsi janta paitachari Simo6n. Sheripiyari inavetaka pairani.
Jamatavitake osheki atziri nampitachari Samaria-ki. Osheki ikantakaaperovaitaka.
10 Tfaapinkathatzivetakari atziriite, jevariite, maaroni, ikantayetzi: “Thame
ankempisanteri, tema irika Simo6n imatakero ifiaavyatari Pava.” 11 Ikempisantaitziri
Sim6n maaroni ikantayetziri. Oshekira osarentsi ipampoyaaminthataitakeri
isheripiyarinkakiini. 12 Iro kantacha jareetapaakara Felipe, ikinkithatapaakero
Kameethari Naantsi faaventakotziriri Jesucristo, fiaaventakotziri eejatzi Pava tsika
inkantaiya impinkathariventantai. Joviinkaayetanaka shirampariite, eejatzi
tsinanepayeeni. 13 Ari jimatzitanakaro eejatzi Simoén irirori, ikempisantavetanaa,
oviinkaavetaka eejatzi. Te irookane itsipatanakari Felipe, ifiaakerira itasonkaventanta-
yetzi. Ipampoyaaminthatanakeri.

14Tkanta Otyaantajanoriite saikatsiri Jerusalén-ki, ikemakotakeri Samaria-satzi ikem-
pisantayetairo ifiaane Pava. Irootakera jotyaantantakariri Pedro ipofia Juan. 15 Ikanta
jareetaiyakara Samaria-ki, jifiaaflaatakotapaakeri kempisantzinkariite, onkantya iri-
nampishiretantaiyaariri iriroriite Tasorentsinkantsi. 16 Tema intaani joviinkaayeetak-
eri ipairyeetakeri Avinkatharite Jesus. Tekeramintha inampishiretantyaari iriroriite
Tasorentsinkantsi. 17 Ikanta Pedro ipofia Juan, jotzimikapatziitoyetantakari irako
aparopayeeni. Arira inampishireyetantanakari Tasorentsinkantsi. 18 Jifiaakerira Simén
jantakeri Otyaantajanori, ikaratzi jotzimikapatziitotantakari irako atziri, inampishire-
tantaari Tasorentsinkantsi, ipinavetanakari irirori Otyaantajanori, 19 ikantanakeri:
“Jirika kireeki, pimpena eejatzi naaka pishintsinka, nonkempitantyaamiri eeroka,
onkantya nonampishiretakaantyaariri Tasorentsinkantsi nosheninka, notzimikap-
atziitotantyaarira nako.” 20 Ari jakanakeri Pedro, ikantziri: “jArira pinkaratavee-
tairi piireekite pimpeyashitaiya! ¢Piflaajaantakema ari pamanantantakyaaro piireekite
ipashitantari Pava? 21 Eerora pimataajatziro pinkempitakotyaanaro naaka, tema

jifilaakemi Pava te pintampatzikashirete. 22 Povashaantairo piyaariperonka, pinkovako-
tairi Pava, afiaamatsite ari impeyakotaimiro pikinkishirevetakari. 23 Niyotakemi naaka,
osheki pikisashirevaitaka. Arira pikantapiintatya pikaariperoshirevaitzi.” 24 Ipofia
jakanake Simdn, ikantanake: “Pamanakotaina eeroka Pinkathariki, onkantya eero
avishimotantana okaratzi pikantakenari.”

25 Tkanta Pedro ipofia Juan, ikaratakero ikinkithatakotakeri Pava. Ipofia ike-
nayetanake pashine nampitsiki okaratzi saikatsiri janta Samaria-ki, ikinkithatakero
janta Kameethari Naantsi. Arira ipiyeeyaani Jerusalén-ki.

Felipe ipofia Etiopla-satzi

26 Tkanta imaninkarite Pava, ifiaanatakeri Felipe, ikantziri: “Piyaate nampitsiki
paitachari Gaza, iro pimpampithatanake avotsi pofiaachari Jerusalén-ki irojatzi janta.”
Tema iroka avotsi irootake kenachari tsika te inampiitaro. 27 Jatake Felipe. Okanta
niyanki avotsi, jomonthaakari Etiopia-satzi. Iriiperoriinatzi. Iriitake kempoyiiri kireeki
janta Etiopia-ki tsika opinkathariventantzi tsinane paitachari Candace. Ipofiagaatyaaro
irirori Jerusalén-ki ifiaapinkathatziri Pava.” 28 Iroora iriyaatairo irirori inampiki,
isaikantakaro ishiyakomento, jifiaanavaitziro irosankinare Kamantantaneri Isaias-ni.
29 Tfaanashiretanakeri Tasorentsinkantsi irika Felipe, ikantziri: “Piyaate, pokarik-
ityaari shiyakotainchari.” 30 Ikanta ipokashitapaakeri Felipe, ikematziiri Etiopia-
satzi iflaanatziro irosankinare Isailas-ni. Ari ikantziri: “¢Pikemathatziro pifiaanatziri?”
31 Ari ikantzi Etiopia-satzi: “¢Tsika inkene nonkemathatero, tera intzime impaitya
iyotainarone? Pimpoke eeroka, pintsipatyaana.” 32 Jirokara Osankinarentsi ifiaanatziri:
Ikempitakaayeetakari jaayeetziri oisha irovayeeteri.
Ikempitakari oisha te inkaimavaite irameeyeeteri,
Ariikempitakari eejatzi irirori, maire ikantaka.
33 Tsinampashirera ikantakaayeetakari, te ontampatzikate okaratzi ikantakovee-

takariri.
Arijovamaayeetakeri, temaita intzime irovaiyanepayeeni irirori.

34 Tkanta irika iriiperori Etiopia-satzi, josampitanakeri Felipe: “Pinkantena. ¢Niinkama
iflaaventziri Kamantantaneri? ¢lriijatzima faaventacha? ¢Pashinema ifiaaventzi?” 35 Ari
jetanakaro Felipe ikinkithatakaanakeneri irosankinareki Isaias-ni, ifiaaventanakeneri
Kameethari Naantsi fiaaventakotziriri Jesus. 36 Okanta osamaniityaake, ikenimota-
paakero jifaa, ikantzi Etiopia-satzi: “Jiroka jifiaa. ¢;Eeroma okantzi noviinkatya naaka?”
37 Jakanakeri Felipe, ikantziri: “Pikempisantaperotanairika, ari onkantake.” Ikantzi
Etiopia-satzi: “Nokempisantzi, iriitake Jesucristo Itomi Pava.” 38 Ari jovatziyakaan-
tapaakero ishiyakomento Etiopia-satzi. Ayiitanake apiteroite, jatanake jifiaaki. Ari
joviinkaatakari. 39 Ikanta itonkaanai jifiaaki, jaanairi Felipe Tasorentsinkantsi. Irika
iriiperori Etiopia-satzi, tera irifiaanairi tsika ikenanake. Iro kantacha irika atziri ki-
moshire ikanta jiyaatai irirori. 40 Iriima Felipe jifiaashitaaro irirori isaikapai Azoto-
ki. Ipofia javisayetanake pashineki nampitsi ikamantantayetziro Kameethari Naantsi,
irojatzi jareetantaari Cesarea-Kki.

9

Pashineshiretai Saulo
(Hch. 22.6-16; 26.12-18)
1 Tkanta irirori Saulo, te irovashaantero jasaryiimayetari irovamayeri iriyotaane
Pinkathari. Irootake jiyaatashitantakari omperatasorentsijanori Judio, 2 ikantakeri:
“Posankinateneri omperatasorentsitaari saikatsiri nampitsiki Damasco, pinkanteri:

8:27 Kantakotachari jaka “Iriiperori inatzi,” Totaanikiri inatzi. Tema iro jametaiyarini pairani ikaratzi saika-
vankoyetziriri pinkathari, itotaanikiyeetziri, onkantya eero jovaiyantakaantantayeta ipankoki pinkathari.

‘Pishineteri Saulo iraayeteri karatanairiri ipaiyeetziri “Avotsi.” Inkyaayete japa-
toyeetapiinta, iroosoyeteri shirampari eejatzi tsinane, iramakeri jaka Jerusalén-ki. ”
31Iro jareetzimataka nampitsiki Damasco, ari jomapokakeri morekanaintsiri inkiteki,
joorentapaaka ikatziyakara Saulo. 4 Tyaanake Saulo. Ikematzi faantsi inkiteki,
ikantaitzi: “jSaulo! jSaulo! ¢Opaitama pipatzimaminthatantanari?” > Jakanake Saulo,
ikantzi: “¢Niinkama eeroka Pinkathari?” Ari ikantaitanakeri: “Naakatakera Jesus
itzimi pipatzimaminthatakeri. Eerokatakera ovasankitaavaitacha apaniro, okempi-
vaitakaro pimpatziminthatatyeeyaaromi thoyempithovari.” 6 Ikanta Saulo, okavai-
tanaka itharovanakera, ikantanake: “Pinkathari, ipaita pikoviri nantairi naaka.”
Ari ikantanakeri Avinkatharite: “Pintzinaye, piyaate nampitsiki. Arira inkamantay-
eetemiro ompaitya panteri.” 7 Osheki itharovanake ikaratzi oyaatakeriri Saulo, tema
ikemavakero eejatzi irirori fiaantsi, te irifiaamaityaari fiaavaitatsiri. 8 Ipofia ikatziyave-
tanaa Saulo. Ikovaveta irokiryaanai, te onkante iramenanai. Irootakera jakathatanta-
naaririitsipayetakari, jaanakeri nampitsiki Damasco. 9 Ariisaikerijanta okaratzi mava
kitaite, te onkante iramenavaitai, te irovaiya, te irirai eejatzi imire.

10 Okanta janta Damasco, ari isaiki aparoni iyotaari ipaita Ananifas. Iriitake
iNaanatakeri Avinkatharite imishireki, ikantziri: “jAnanias!” Ari jakanakeri irirori:
“¢Ipaita, Pinkathari? Jaka nosaiki.” 11 Ikantziri: “Piyaate janta avotsiki ipaiyeet-
ziri ‘Tampatzikari.” Ari osaiki ipanko paitachari Judas, ari posampitakoventeri apa-
roni shirampari ipaita Saulo, iri pofiaachari nampitsiki Tarso. Ari isaikiri irirori
ifiaafiaatzi. 12 Nomishitakaakeri irirori. Jifiaakemi pikyaashitapaakeri, potzimikapatzi-
itotantakari pako, irojatzi jamenavaitantanaari.” 13 Ikanta ikemavakera Ananias, ikan-
tanake: “Pinkathari, osheki nokemi ifiaaventayeetziri irika shirampari, koveenka okanta
jantayetakeri Jerusalén-ki jovasankitaayetziri pitasorentsitakaane.” 14 “Iro ipokan-
tari irofiaaka jaka, tema jotyaantatziiri omperatasorentsijanori iraayeeteri pairyi-
imiri javentaanaami.” 15 Ikantzi Pinkathari: “Piyaate. Tema irika shirampari iri-
itake nokoyaakeri naaka ifiaaventaina maaroni nampitsiki. Inkinkithatakairi Israel-
mirinkaite isheninkatari irirori, eejatzi pashinesatzi atziri kaari isheninkata, eejatzi
ivinkatharite. 16 Ari nofiaakakeri eejatzi tsika onkarate inkemaantsiventyaana naaka.”
17Ipofia jiyaatake Ananias pankotsiki isaikake Saulo. Kyaapaake, jotzimikapatziitotan-
tapaakari irako. Ikantziri: “Iyeki, jotyaantakena Avinkatharite Jesus, tsika itzimi
ofaakakamiri avotsiki pikenapaakeranki. Iro jotyaantantanari onkantya pokiryaan-
taiyaari, onkantya inampishiretantyaamiri eejatzi Tasorentsinkantsi.” 18 Arira
oparyaanake irookiki kempitavetariri shimapentaki, amenanai kameetha. Ipofia
ikatziyanaka, jatanake iroviinkaataiteri. 19 Arira jovavaitanaa, irojatzi ishintsitantaari

kameetha. Kapichera isaikimovaitapaintziri kempisantzinkariite nampitarori Dam-
asco.

Ikinkithatzi Saulo Damasco-ki

20 Arira jetanakaro Saulo ikinkithatakaantanake japatotapiintayeta judio-payeeni,
ikantzi: “Iriitakera Itomi Pava paitachari Jesus.” 21 Ipampoyaaminthatanakeri ikaratzi
kemiriri, ikantavaka: “¢Tema iriitake irika kisaneentziri Jerusalén-ki ikaratzi pairyi-
iriri Jesus? ¢Tema irijatzi pokaintsiri jaka irayeri kempisantzinkari janta omperata-
sorentsijanoriki?” 22Iro kantacha Saulo eekero ishintsitatzi ikinkithatakaantzi tekatsi
intharovakaiya. Te iriyote opaita inkantayeteri judio-payeeni nampitarori Damasco-Kki,
ikemirira Saulo ikantzi: “Irikaranki Jesus Cristo inatzi.”

Saulo ishiyapithatari Judio-payeeni
230kanta avisanake osheki kitaite, ikantavakaaka Judio-payeeni: “Thame overi Saulo.”
24 Tema kitaiteriki eejatzi tsireniriki joyaaventakari ishitovapiintaitzira nampitsiki,

inkene iroveri. Iro kantacha Saulo jiyotake ikovatzi irovamairi. 25 Ikanta kemp-
isantzinkariite, jotetakeri antaroki kantziri, jovaniiryaakotakeri tsirenipaite jakakiroki
janta jotantoyeetziro nampitsi. Ari okanta ishiyantakari Saulo.

Areetaa Saulo Jerusalén-ki

26 Tkanta jareetaa Saulo Jerusalén-ki, ikovavetaka intsipatapaiyaarimi iriyotaane
Pinkathari. Iro kantacha osheki itharovakaakari, ifiaajaantzi te ikempisantaperotai
irirori. 27Iro kantacha tzimatsi kempisantzinkari paitachari Bernabé, jaapatziyanakari
Saulo, jatake irofiaakantairi ipiyotara Otyaantajanori. Ikantapaakeri: “Irika Saulo
ifagairi Avinkatharite janta avotsiki jatachari Damasco-ki, ari ikinkithavaitakaak-
eri. Ari jetanakaro Saulo janta nampitsiki Damasco ifiaaventanairi ivairo Jesus.
Tekatsi intharovakaanakya.” 28 Ari ikantakari Saulo isaikantapaari Jerusalén-ki, itsi-
payetapaari irikaite Otyaantajanori. 29 Ifiaaventakeri ivairo Jesus Pinkathari, tekatsi
intharovakaiya. Arira ikinkithatakaayetziri judio-payeeni Griego-thatatsiri. Iro kan-
tacha ikovake iroveri irikapayeeni. 30 Ikanta jiyotaiyakeni kempisantzinkariite,
jaanakeri Saulo janta Cesarea-ki. Ipofia jotyaantairi Tarso-Kki.

31Tkanta kempisantzinkariite, nampiyetarori Judea-ki, Galilea-ki ipofia Samaria-Ki,
kameetha ikanta isaikavaitaiyini, eekero jantakishireperotanakitzi, fiaapinkatha jova-
piintanakeri Pinkathari, jookakoventakerira Tasorentsinkantsi. Eekerora jiyaatatzi
joshekiperotanake.

Jovashinchagaitairi Eneas

32 Tkanta jareetantayetaka Pedro nampitsiite, irojatzi jareetantaka Lida-ki in-
ampiyetarora itasorentsishiretakaitairi. 33 Ari jifiaapaakeriri paitachari Eneas, kiso-
porokiri inatzi, tzimakotake 8 osarentsi jonoryaavaitaka. 34 Jifiaanatapaakeri, ikantziri:
“{Eneas, irovashinchagaimi Jesucristo. Pinkatziye, paanairo ponoryaamento!” Arira
ikatziyanakari Eneas. 35 Ikaratzi nampitarori Lida-ki eejatzi Sardn-ki, jifiaayetairira
ikatziyavaita Eneas, iroora ikempisantantanakariri Avinkatharite.

Afaantaari Dorcas

36 Okanta nampitsiki Jope, tzimatsi aparoni iyotaaro opaita Tabita, ifiaaneki griego
ikantaitziro “Dorcas.” Iroka tsinane okaminthaantapiintake, oneshinonkatantapi-
intake. 37 Ipofia aparoni Kkitaite, omantsiyatake Dorcas, kamake. Jaayeetakero,
ikaataitakero, jonoryeetapaintziro jenoki opankoki. 38 Okanta janta Jope-ki te in-
tainaperote osaiki nampitsi Lida, tsikara jareetaka Pedro. Ikanta ikemaiyakeni
iyotaariite ari isaikiri Pedro janta, jotyaantake apite shirampari inkamantakiteri:
“Pimpokanake thaankiperoini Jope-ki.” 39 Jatanake Pedro. Ikanta jareetapaaka
janta, jaayeetanakeri jenoki tsika jonoryeetakero. Otapotapaakeri maaroiteni ka-
maimetzinkaro, iragaiyapaakani, ofiaakayetapaakeri kithaarentsi oshirikapiintane Dor-
cas. 40 Ipofia Pedro jomishitovakero maaroiteni, ari jotyeerovanaka, fiaafiaatanake.
Ipoiia ipithokashitanaaro kaminkaro, ikantzi: “jTabita, pintzinaye!” Ari okiryaanai
iroori, ofiaatziiri Pedro, thointanaa. 4! Jakathavakotakero irirori, jovatziyakero. Ipofia
ikaimayetakero kamaimetzinkaroite eejatzi ikaratzi itasorentsitakaitane, jifiaayetairo
aflagai. 42 Ikanta ikemakoyeetakero nampitsiki Jope, osheki kempisantanakeriri
Pinkathari. 43 Oshekira Kkitaite isaikavaitanake Pedro nampitsikika, iri isaikimotake
shirampari paitachari Simoén “Meshinantsipakori.”

10

Pedro ipofia Cornelio

1 Tzimatsi Cesarea-ki aparoni shirampari paitachari Cornelio, iriitake
ijevarite ovayiriite Roma-satzi ipaiyeetziri “Italia-satziite.” 2 Irika shirampari
Naapinkathatasorentsivaitaneri jinatzi, ari ikaramirinkatziri isheninkaite ifiaapinkathatziri

Pava. Ipapiintziri ashinonkainkari osheki iireekite okantavetaka te isheninkatari.
Jiflaafiaatapiintakeri Pava irirori. 3 Okanta aparoni kitaite, aritake sheetyaake, tainkap-
erotake ooryaa, ari jomapokakeriri imaninkarite Pava ikyaashitapaakeri isaikakera
irirori, iftaavakeri Kofiaaroini, ikantapaakeri: “jCornelio!”* 4 Ipampoyaaminthatavakeri
Cornelio, itharonkakiini josampitanakeri, ikantziri: “¢Pinkathari, ipaitama
pikovakotanari?” Ikantanakeri maninkari: “Ikemakemiro Pava pifiaafiaatane, jiflaakemi
pineshinonkayetantapiintaka. 5 Potyaante potzikatane nampitsiki Jope onkantya
iramantyaariri Simon, ipaiyeetziri eejatzi Pedro. 6 Ari jimayimotziriri pashine
Simon, ‘Meshinantsipakori’ saikathapyaatzirori inkaare. Iriira kamantemineri opaita
pantairi.” 7 Ikanta ishitovanai maninkari, ikaimake Cornelio apite inampire. Ikaimake
eejatzi aparoni ovayiri, iraventaane joviri, faapinkathatasorentsivaitaneri jinayetatzi
irirori. 8 Ikamantakeri okaratzi ikantaitakeriri. Jotyaantakeri Jope-ki.

9 Okanta okitaitamanai, joveraaka tampatzika ooryaa, irootaintsi irareetzi-
mataiyaani Jope-ki jotyaantakeri. Ari jataitanake irirori Pedro irifiaafiaate jenoki
pankotsipankaki. 10 Tkemaminthatakero itashe, ikovake iroya, iro kantacha
ovakera jonkotsiyeetzi iroyaari, ari jifiaavyatakari. 11 Jifiaakero ashitaryaanaka
inkite, jovayiiyeetakero kempivetarori antaro manthakintsimaanka, ithatoyeetakero
opatziki. 12 Okanta janta manthakintsimaankaki tzimatsi osheki kantashivaiyetachari
piratsi, ipofia ikaratzi kamathayetatsiri Kkipatsiki, ipofiaapaaka tsimeripayeeni.
13 Ipofiaashita ikemake faanatakeriri, ikantziri: “Pedro, pintzinaye, povamayeri
irikapayeeni, poyaari.” 14 Ari jakanake Pedro: “Eero Pinkathari. Te novapiintari
naaka irikapayeeni ipinkayeetziri.” 15 Japiiyeetanakeri Pedro ifiaanaitziri, ikantziri:
“Tema irikapayeeni ikaratzi ishinetaantairi Pava, eerora pipaitashivaitari eeroka
‘Ipinkayeetziri.” 7 16 Mavasatzi apiitaka iroka. Ipofiaashitaka jaayeetanairo
manthakintsimaanka inkiteki.

17 Antaro okantzimoshirevaitanakari Pedro, ipampithashirevaita opaita
oshiyakaaventachari okaratzi jifiaakeri. Arira jareetaiyapaakani irotyaantane
Cornelio, josasampiventakotapaakero ipanko Simon. 18 Jareetapaakara pankotsiki,
ikaimaiyapaakitziini josampitantapaake, ikantzi: “¢Ari jimayiri jaka Simon,
ipaiyeetzi eejatzi Pedro?” 19 Ipampithashiretakominthaitaro Pedro jifiaakeri,
jifiaanashiretakeri Tasorentsinkantsi, ikantziri: “Pamene, areetapaakara mava
shirampari amemenatzimiri. 20 Pinkatziye, payiite. = Eerora pikisoshirevaitzi,
pintsipatyaari, tema naakatake otyaantakeriri.” 21 Arira jayiitapaake Pedro,
ikantapaakeri shirampariite: “Naakatake pikokovatzi.  ¢Ipaitama pipokantari?”
22 Tkantaiyanakeni irirori: “Nopoki jotyaantana Cornelio, ijevare ovayiriite.
Tampatzikashireri jinatzi, fiaapinkathatasorentsivaitaneri jini, iri iraakameethatapiintane
pisheninkapayeenijudio. Tema chapinkiipokashitakeriimaninkarite Pava, ikantakeri:
‘Pinkaimakaanteri Pedro, onkantya impokantyaari pipankoki, ari pinkemero onkarate
inkamantemiri.’ ” 23 Ikanta Pedro ikyaakaanakeri pankotsiki, ari jimagaiyapaakeni.
Okanta okitaitamanake, jatake Pedro joyaataiyanakeri pokashitakeriri, arira
itsipatanakari eejatzi Jope-satzi, “iyekiite” inatzi.

24 Okanta pashine kitaite areetaiyakani Cesarea-ki. Arira joyaaventakari Cornelio it-
sipayetakariisheninkamirinkaite, eejatziiraapatziyaminthatane ikaratziikaimayetak-
eri irirori. 25 Jareetapaakara Pedro pankotsiki, ishitovashitanakeri Cornelio, jo-
tyeerovashitavakari, irifiaapinkathatavakerimi. 26 Iro kantacha Pedro jovatziyakeri,
ikantziri: “Pinkatziye, atziri nonatzi eejatzi naaka, arira nokempitami eeroka.”
27 Tkanta jifaanatzirira Cornelio, ikyaakaapaakeri, jifiaapaakitzi osheki atziri apatotain-
chari. 28 Ikantanake Pedro: “Piyotaiyini eeroka, naakaite judio-payeeni te ishinetaitana

10:3 Kantakotacharijaka “itainkaperotanake ooryaa,” irootake ikantaitziri pairani “ooryaa 9.”

nonkempiyaami eerokaite kaari nosheninkata, te aritaajate nonkyaavankotemi. Iro
kantacha ovakeraini jiyotaakena naaka Pava, te arite nonkantayetemi: ‘Novinkane
pinatzi.’ 29 Irootakera kaari noshenkaantanaka nopokanake pikaimakaantakena.
Irofiaaka nokovi niyote opaita pikaimakaantantanari.”

30 Tkantanake Cornelio: “Chapinki, aritake tzimake 4 kitaite, ari ikaratajaantake
irofiaaka ooryaatsiri, itainkakera. Nosaiki naaka jaka nopankoki notziventavaita,
nofiaafiaatzi osheetyaakera, ari ikofaatzimotakena aparoni shirampari, shipakiryaa
okantapaaka iithaare.r 31 Ikantapaakena: ‘Cornelio, ikemakemi Pava pifiaafiaatziri,
ikinkishiretakero pineshinonkatantapiintake. 32 Potyaante nampitsiki Jope amer-
ine Simon, ipaiyeetziri eejatzi Pedro. Ari jimayimotziriri pashine Simon, meshi-
nantsipakori nampitarori inkaarethapyaaki.’” 33 Ari notyaantakeri thaankipaiteeni
irifieetemi, pimatakero eeroka pipokanake thaankipaiteeni. Jirikayetakena irofiaaka
ipiyotakaakana Pava. Intsityaa pinkantenaro okaratzi ikantakemiri Avinkatharite.”

34 Ipofia ikantanake Pedro: “Arira niyotataitziri irofiaaka omaperotatya
Pava te iramaakitaneteri atziri, 35 afla jaakameethayetziri faapinkathatanairiri,
tampatzikashiretatsiri, okantavetaka tsikarika inampiyetaro, kaari nosheninkaveta.
36 Tema iroka Naantsi fiaaventakotziriri Jesucristo, okaratzi jatakotaintsiri nosheninkaki
Israel-mirinkaite, iriitakera Pava kantakaarori nokinkithatakotantaariri irika.
Tema iriitake pinkathariventaineri maaroiteni, iriitakera saikakaayetaineri eejatzi
kameetha. 37 Piyoperotaiyironi eerokaite okaratzi avisaintsiri noipatsiteki. Tema
pikemakoventakero jifiaaventakeroranki Juan-ni okantakota oviinkaataantsi. Irojatzi
opoflaantanakari Galilea-ki, 38 jifieetakeri Jesus Nazaret-satzi. Iriira Pava ipakeri
ishintsinka eejatzi Itasorenka. Ipofia ikekenayetanake irirori jineshinonkatantayeta,
jovavisakoyetake osheki jaakayetziri peyari. Iroora jimatantakarori iroka tema Pava
tsipatakari. 39 Naakayetake fiaayetajaantakeri maaroni jantayetakeri Jesus janta Judea-ki
ipofia Jerusalén-ki. Ipofiaashitaka jovamaitakeri, ipaikakoyeetakerira. 40 Iro kantacha
omonkaratakara mava Kitaite jovafiagairi Pava, ikantakaakarora irirori nofiaayetairi
naakaite. 41 Tera irofiaakapanaatyaari maaroiteni atziri, intaani naakaite, ikaratzi
jiyoshiiyetakeri pairani Pava irifiaayetairi. Aritakera jafiagai, notsipatavaari novaiyani
eejatzi niravaitaiyini. 42 Iriitakera otyaantaiyakenari nonkamantayetairi atziriite,
nonkantairi: ‘Iriira Jesus jovakeri Pava iriyakoventairine maaroni afiaayetatsiri,
ipofia ikaratzi kamayetaintsiri eejatzi.’ 43 Irijatzira Jesus jiflaaventakotzitakari pairani
Kamantantaneriite, ikantake: ‘Inkarate kempisantairine irika impairyaayetairira,
aritake impeyakotaineri iyaariperonka.’ ”

44 Jiflaavaiminthaitzi Pedro, arira inampishiretantapaakari Tasorentsinkantsi
maaroiteni kempisantakeriri ikinkithatzi. 45 Ipampoyaaminthataiyakerini ikaratzi
oyaatakeriri Pedro, jifiaakerora inampishireyetantapaakari Tasorentsinkantsi
kaari isheninkata, okempivaitakaro irisakoperotaitatyeenerimi, 46 ikemaiyakeri
jiflaavaiyetantanakaro pashineyetatsiri flaantsi, itharomentanakari Pava. 47 Ipofiaa
ikantanake Pedro: “¢Kantatsima ompetapithatyaari iroviinkayetya irikaite atziri,
kempiyetanakairi aakaite inampishiretantayetaari Tasorentsinkantsi?” 48 Ari
jotyaantake iroviinkaayeeteri irikaite impairyeeteri Jesucristo. Ipofaashitaka irikaite
ikantanakeri Pedro: “Pisaikimovaitanakena.”

11

Ikamantapairiri Pedro kempisantzinkariite Jerusalén-ki
1 Ipofia ikemaiyakeni pashine Otyaantajanoriite ipofia iyekiite nampitarori Judea-
ki, ikantaitzi: “Ikemayetairora Ifiaane Pava kaari asheninkata, ikempisantayetai

T 10:30 Kantakotachari jaka “itainkakera,” irootakera ikantayeetziri pairani “ooryaa 9.” ¥ 10:45 Irikaite
“oyaatakeriri Pedro,” irijatzira ipaiyeetzitari “Totameshitaaniri.”

irirori.” 2 Iro kantacha jareevetaara irirori Pedro Jerusalén-ki, jifiaanaminthatavairi

judio kempisantayetaatsiri.” 3 Ikantavairi:  “gOpaitama pareetantariri kaari
asheninkata, payooyetakeri eejatzi?”+ 4 Ari ikamantanakeri Pedro tsika okantajaanta
opofiaantakari. Ikantanakeri: > “Nosaiki naaka nampitsiki Jope, nofiaafiaaminthatzira,
ari nofaavyatakari. Nofiaake kempitavetarori iniroite manthakintsimaanka,
ithatoyeetakero opatziki, jovaniiryeetakero okenapaakero inkiteki irojatzi tsika
nosaikakera naaka. 6 Ari namenaperotanakero, nofiaake osheki katsimari piratsi,
nofiaake ikaratzi kamathayetatsiri Kkipatsiki, ipofia tsimeripayeeni. 7 Ipofia
nokemake faanatakenari, ikantana: ‘Pedro, pintzinaye, povamairi irikapayeeni,
poyaari” 8 Ari nakanake: ‘Eero Pinkathari, tema te namonkotaajatapiinteri
naaka irikapayeeni ipinkayeetziri” 9 Japiiyeetanakena ifiaanaitana, ikantaitana:
‘Tema irikapayeeni ikaratzi ishinetaantairi Pava, eerora pipaitashivaitari eeroka
“Ipinkayeetziri.” ’ 10 Mavasatzi apiitaka iroka. Ipofiaashitaka jaayeetanairo inkiteki
okaratzi nofiaakeri. 11 Arira jareetaiyapaakani mava shirampari kokovatanari,
jotyaantaitakeri ipofiaakaro Cesarea-ki. 12 Jifiaanashiretanakena Tasorentsinkantsi,
ikantakena: ‘Poyaatanakeri irikaite, eerora pikisoshirevaitanake.  Irootakera
nomatakeri. Jirikara 6 iyekiite notsipatanakari. Iriira nokaratakeri nokyaavankotakeri
aparoni shirampari kaari asheninkata. 13 Ikamantavakena, ikantana: ‘Chapinki,
noflaake maninkari ikatziyapaaka jaka nopankoki, ikantakena: “Potyaante
jatatsineri nampitsiki Jope onkantya iramantyaariri Simon, ipaiyeetziri eejatzi
Pedro. 14 Iriitakera kamantemirone tsika pinkantya pavisakoshiretantaiyaari,
pinkaratairi maaroiteni pisheninkamirinkaite.” ’ 15Tkanta nokinkithavaitakaapaakeri,
arira omapokashitatainakari inampishiretantapaakari Tasorentsinkantsi iriroriite,
iroovaitakeranki inampishiretantakairi aakaite ovakeraini. 16 Arira nokinkishire-
tanakero ikantakeriranki Avinkatharite: ‘Omapero Juan joviinkaatantaro jifiaa,
iro kantacha ari pifiaayetakero eerokaite irinampishiretantyaami Tasorentsinkantsi
kempivaitakami iroviinkaayeetantyaamirimi.’ 17 Tema iriitajaantakera Pava
neshinonkatakariri eejatzi iriroriite ikempitaayetaira aakaite akempisantayetairira
Pinkathari Jesucristo. ¢Niinkama naaka nonkovantyaari nomaimaneteri Pava?”
18 Tkanta ikemaiyavakera iyekiite nampitarori Jerusalén-ki, tekatsi inkantaiyanakeni.
Itharomentaiyanakarini Pava, ikantaiyanakeni: “jArira okantari! jIneshinonkatairi
Pava kaari asheninkata! jKantatsira iriroriite irovashaantairo eejatzi iyaariperonka,
onkantya irafiaashireyetantaiyaari!”

Kempisantaatsiri Antioquia-ki

19 Aritakera jovamayitzitaitakari Esteban, jetaitantanakarori ipatzimaminthay-
eetzirl Kempisantzinkariite. = Iroora opofiaantanakari ishiyayetzitanaka tsikarika
ikaratzi kempisantzinkariite janta Fenicia-ki, Chipre-ki ipofia Antioquia-ki.  Ari
ikinkithatakaayetakeriri judio-payeeni tsika okantakota Kameethari Naantsi,
temaita inkinkithatakairi kaari isheninkata. 20 Tro kantamaitachari, ari
jareetaiyakani Antioquia-ki, kempisantaatsiri pofiaachari Chipre-ki ipofia Cirene-Kki.
Ikinkithatakaayetapaakeri eejatzi kaari isheninkata, jifiaaventakeneri Kameethari
Naantsi tsika ikantakota Jesus, Avinkatharitera. 21 Okantakaatziitakarira ishintsinka
Avinkatharite irikaite, jovashaantakaakeri pashinesatzi atziri jametashivaiyevetakari.
Oshekira kempisantanairiri Avinkatharite. 22 Tkanta kempisantayetaatsiri
Jerusalén-ki, ikemakotaiyakerini, jotyaantakeri Bernabé janta Antioquia-ki.
23 Jareetakara Bernabé, ifiaapaakeri tsika ikanta Pava ineshinonkayetakari irikaite,
iniroite ikimoshiretapaake. Ikaminaayetapaakeri maaroiteni ari onkantya

11:2 Kantakotachari jaka “judio,” irijatzira ipaiyeetzitari “Totameshitaaniri.” ¥ 11:3 Kantakotacharijaka “kaari
asheninkata,” irijatziitara ipaiyeetziri “kaari totameshitaaniri.”

iroisokeroshireyetantyaari Avinkatharite. 24 Tema irika Bernabé neshinonkataneri
jinatzi, javentaashiretziitari Avinkatharite, inampishiretziitantari Tasorentsinkantsi.
Irootakera joshekiperotantanakari kempisantanairiri Avinkatharite. 25 Ipofiaaka
Bernabé, jatake Tarso-ki irifieeri Saulo. 26 Ikanta ifiaapairi, jamairi Antioquia-ki. Ari
isaikimovaitakeri iriyotaaneete aparoni osarentsi, jiyotaayetake osheki atziri. Arira
etanakaro janta Antioquia-ki ipaiyeetziri “Cristo-veriite.”

27 QOkanta aparoni Kkitaite, jareetaiyakani Antioquia-ki kamantantaneriite
ipofiaanakaro Jerusalén-ki. 28 Ipofiaashitaka, aparoni kamantantaneri paitachari
Agabo, ikatziyanaka japatotaiyani, ikantanake: “Arira irifieetake iniroite tashetsi
maaroni nampitsiki.”  Iriira Tasorentsinkantsi faanashiretakeriri jiyotantakarori.
Irootakera monkaratainchari pairani ipinkathariventantakari Claudio. 29 Irootakera
ikinkishiretantaiyakari Antioquia-satzi irineshinonkatyaari Judea-satzi irotyaanteneri
iyekiite okaratzi iraavyaayeteri. 30 Iroora jimataiyakerini, ipairyeetakeri Bernabé
itsipatakari Saulo iri amenakaanterone. Jotyaantakeneri antarikonaite janta Judea-ki.

12

Jovamaitantakariri Jacobo, ipofia jashitakoitakeri Pedro

1 Tkanta pinkathari Herodes ipatzimaminthatake tsikarika ikaratzi kemp-
isantzinkari. 2 Ikantakaantake inthatzinkaiteri Jacobo, irirentzira Juan. 3 Ikanta
jifiaakerora Herodes kameetha onimoyetakeri judio-payeeni, joirikakaantakeri eejatzi
Pedro. Arira avisayetakeri iroka joimoshirenkayeeta jovantayeetapiintairori
tantaponka. 4 Aritakera joirikakaantakeri Pedro, jashitakotakaantakeri. Jovayetake
ikaratzi 16 ovayiriite aamaventapiintayetyaarine. Ikinkishirevetaka Herodes
irofiaakanterimi atziriiteki onkaratakerika joimoshirenkaitaro kitaite Anankoryaantsi.
5> Jashitakominthaitziri Pedro, fiaafiaataiyatsini kempisantzinkariite japatoventakarira
Pava.

Jomishitovaitairi Pedro

6 Okanta omonkaratzimatapaaka iraantyaariri Herodes irika Pedro irofiaakanteri
atziriiteki.  Jimayira Pedro tsireni josatekakeri apite ovayiri, joosoyeetantakari
apite ashirotha. Saikaiyatsini pashine ovayiriite ikyaapiintayeetzi jaamaakoventari.
7 Ari jomapokashitakari ipokake imaninkarite Avinkatharite, kitaisaante ikantakaa-
paakaro. Jotzinkamerekitapaakeri Pedro, jovakiryaakeri, ikantziri: “iPintzinaanake!”
Oparyaashivaitanaka ashirotha joosoyeetantakariri irakoki. 8 Japiitakeri maninkari,
ikantziri: “Pinkithaatya, pi-zapato-tya.” Ari ikantakero Pedro. Eekero ikantatzi
maninkari: “Pinkyaantyaaro piveviryaakoro, poyaatena.” 9 Shitovanake Pedro joy-
aatanakeri maninkari. Tera iriyote omaperorika okaratzi jantzirli maninkari. Afia
okempitzimovaitakari irifiaavyatatyeeyaami. 10 Iro kantacha javisanake aparoni aa-
maventariri, ipofia javisanakeri pashine. Iro irishitovimate, jareetapaakaro ashiro-
tatsiri ashitakorontsi, ashitaryaashivaitanaka apaniro. Shitovaiyanake. Ikanta jani-
itakera, iro itaponeentanaka, ari jookanairi maninkari apaniro. 11 Arira ikinkishire-
tanakari Pedro, ikantanake: “Arira niyotziri irofiaaka omaperotatya jotyaantakeri
Pinkathari imaninkarite, intsiparyaakoventakena Herodes-Kki, itsiparyaakoventakena
eejatzi tsika inkantavaitenami judio-payeeni.”

12Tkanta jiyotanakerora Pedro iroka, jatanake opankoki Maria, irinirora Juan, ipaiy-
eetziri eejatzi Marcos, tsika janta japatotaita ifiaafiaataitzi. 13 Kaimapaake ikyaapiin-
taitzi. Okanta aparoni evankaro paitachari Rode, jatanake ameneri niinkarika. 14 Ari
iyovaantetavairi Pedro jinatzi, iniroitera okimoshiretanake, te ashitaryaajatanakeneri
inkyaantapaakyaari, opiyatainaka inthomointa okamantantzi, okantapaake: “Pedro
inatziira kaimatsiri.” 15 Ari ikantayeetavakero: “jTe pishinkiventatya!” Iro kantacha
eekero oshintsitatzi iroori, okantzi: “Omaperotatya.” Ikantaiyini irirori: “Aama

imaninkarite jinatzi, kaarira Pedro.” 16 Eekero ishintsitatzi Pedro ikaimi. Ikanta
jashitaryaakeneri, ifiaatziiri Pedro inatzi, ikitakitziitaiyanakeni. 17 Ari jovaankanakero
irako Pedro, onkantya imairetantaiyaarini. Ipofiaashitaka ikinkithatakotanakero tsika
ikantakero Avinkatharite jomishitovantaariri. Eekero ikantanakitzi Pedro: “Pinka-
manterira iroka Jacobo eejatzi pashine iyekiite.” Ari ishitovanai, jatanake pashineki
nampitsi.

18 Okanta okitaitamanake, osheki okantzimoshiretaiyarini aamaventavetakariri,
tema te iriyotaiyeni tsika ikenake Pedro. 19 Ikantakaantake Herodes inkokovayeetairi,
iro kantacha tera irifieetairi. Irootakera jookoyeetantanakariri aamaventavetakariri,
jovamaakaantaitakeri. Ikanta avisake iroka, shitovai Herodes Judea-ki, jatake iri-
nampitapaintyaaro Cesarea-ki.

Tkamantakari Herodes o _ _ _ . o o
20 Arira ikantzitatya Herodes imaimaneminthavaitakeri nampitarori Tiro-ki eejatzi

Sidon-ki.  Ikanta ikinkishiretaiyakani imaimaneminthatane iraakameethayetairi,
tema aritake jiyomparitapiintaiyani. Jotyaantaiyake jatashiyeterine Herodes
iraapatziyeeyaari. Ikanta saikavankotziriri Herodes, iraventaaperotane,
paitachari Blasto, jaakameethayetavakeri pokashitakeriri. Ikantakoventakeri
Herodes-ki tsikapaite inkinkithavaitakaantyaariri. 21 Monkaratapaaka Kkitaite
ikaimakaantakeri Herodes inkinkithavaitakairi. Ari ikyaantanakaro ovaneenkaro
iithaare ikinkithavaitakaantapiintantari, thointapaaka isaikamentoki japatoiyakani,
ikinkithavaitanake. 22 Ari ikaimakotaiyirini atziriite, ikantzi: “jIrinta faavaitaintsiri,
Pava jinatzi, kaarira atziri!” 23 Tetya onkantzimovaitaajatyaari Herodes
ikempitakaantaitakari Pava itharomentaitakari. Irootakera omapokashitantanakari
jomantsiyaakeri imaninkarite Avinkatharite, kenivaitanake, kamake.

24Tro kantacha, eekero iyaatakotanakitzi ifiaanera Avinkatharite, eekero joshekiper-
otanakitzi kempisantzinkariite.

25 Tkanta Bernabé ipofia Saulo jimonkaratakero jantakero jotyaantantaitakariri
Jerusalén-ki, piyeeyaani Antioquia-ki, ari itsipataari Juan ipaiyeetziri eejatzi Marcos.

13

Jetanakaro ikinkithatakaantzi Bernabé ipofia Saulo

1 Tzimayetatsi kamantantaneriite janta Antioquia-ki japatotapiintaiyanira
kempisantzinkariite, tzimayetatsi eejatziiyotaantaneriite. Jirika ikarataiyini: Bernabé,
Simon ipaiyeetziri eejatzi Kisaakiri, Lucio pofiaachari Cirene-ki, Manaén ikaratakeri
pairani Herodes joimonkaiyakani, ipofiaapaaka Saulo.” 2 Okanta japatoventaiyarinira
Avinkatharite, itziventaiyarini, jifiaanashiretakeri Tasorentsinkantsi, ikantakeri:
“Pimpairyeenari Bernabé pintsipataakenari Saulo onkantya nantavaitakaantyaariri.”
3 Ikanta ithonkatakero jifiaafiaataiyakani, itziventaiyani, jotzimikapatziitoyetantakari
irako irikaite, jotyaantaiyakerini.

Ikinkithatatyini Otyaantajanori Chipre-Ki

4 Tkanta irotyaantanera Tasorentsinkantsi, jataiyanakeni Seleucia-ki, ari jote-
taiyanakani iriyaatero Chipre-ki. > Aatakoiyapaakeni Salamina-ki. Jetapaakaro ika-
mantantapaakero ifiaane Pava japatotapiintaiyani judio-payeeni. Arira jiyaatzitanakari
eejatzi irirori Juan irampitakovaiteri. 6 Jaathakiryaanakero othampishi, irojatzi ja-
reetantakari Pafos-ki. Ari jifiaakeri aparoni sheripiyari judio, thairi kamantantaneri
jinatzi, ipaita Barjesus. 7 Irika sheripiyari iraapatziyane inatzi janta pinkathari
Sergio Paulo. Iyotaneri inatzi irika pinkathari, ikaimakaantakeri Bernabé ipofia
Saulo, tema ikovatzi inkemero ifiaane Pava. 8 Iro kantacha sheripiyarika paitachari

13:1 Irika “Herodes,” iriitakera pinkathariventantatsiri pairani Galilea-Kki.

ifiaaneki griego Elimas, ikovavetaka irotzikatzikateri pinkathari eero ikempisantanta.
dTkanta Saulo, ipaiyeetziri eejatzi Pablo, ipampoyaanakeri irika, ikantakaatziitakarira
Tasorentsinkantsi, 10ikantanakeri: “iThairi! Kaariperori pinatzi. [tomi kamaari pinatzi.
Pimanintakero kameethari. ¢Eeroma povashaantaajatairo potzitzikayetziro okaratzi
tampatzikatzimotziriri Novinkatharite? 11 Irofiaaka irovasankitaataveetemi, osamani
pinkantya pimavityaakite.” Apathakeroraikantanaka, teirokichaatanai. Ikokovavaitzi
akathavakotairine. 12 Ikanta jifiaakerora pinkathari avisaintsiri, ikempisantanake.
Ipampoyaaminthatanakero ifiaaventayeetzirira Avinkatharite.

Areetaka Pablo ipofia Bernabé Antioquia-ki saikatsiri Pisidia-Ki

13 Tkanta ishitovanaira Pablo janta Pafos-ki itsipayetakari ikarataiyini otetanaka
iriyaatero Perge-ki saikatsiri janta Panfilia-ki. Iro kantacha Juan, te iroyaatanairi,
piyanaka iriroriJerusalén-ki. 14Ikanta jareetaka Perge-ki avisanake pashineki nampitsi
Antioquia saikatsiri janta Pisidia-ki. Ikanta janta, ikyeeyakeni japatotapiinta judio-
payeeni Kitaiteki jimakoryaantaitari, thointaiyapaakani. 15 Aritakera ithonkaitakero
ifaanayeetziro irosankinare Kamantantaneriite, Ikantakaantaitane eejatzi, ikantake
jevatakaantatsiri japatotapiintaita: “Iyekiite, kempitaka tzimatsi pinkanteri irofiaaka
onkantya intharomentantayetyaari atziriite.” 16 Ipofia ikatziyanaka Pablo, jako-
vakotanake onkantya irimairetantayeetyaari, ikantanake: “jShirampariite! jIsrael-
mirinkaite! jMaaroni eerokaite ikaratzi fiaapinkathatairiri Pava!

17 Triitakera Pava iyoshiitakeriri pairani avaisatziite, Israel-mirinkaite. Iriitak-
era oshekyaakeriri. Ipofia jofiaakantakero ishintsinka itsiparyaakoventairira Egipto-
ki. 18 Ipofia ipiyathavaitakari Pava janta tsika te inampiitaro okaratzi 40 osar-
entsi. Iro kantacha Pava jamavetakero ipiyathayetakari. 19 Ipofia japerotake Pava
ikaratzi 7 isheninkamirinkatavakaa janta Canaan-ki, irootakera iipatsitetakaayetaariri

avaisatziite. 20 Maaroni iroka nofiaaventakemiri avisakera 450 osarentsi okaratzi
osamanitake. Ipofia ipairyaakeneri jevariite amenakoyeterine, irojatzi jovekaraan-

tantapaakarori Samuel-ni, kamantantaneri. 2! Iro kantamaitacha ikovavetaka apa-
roni ivinkathariteperotyaari. Irootakera Pava ipairyaantakaniriri Saul-ni, itomi Cis,
isheninkamirinka Benjamin. Iriira pinkathariventakeriri okaratzi 40 osarentsi. 221Iro
kantacha Pava jovinkatharyaakeri Saul-ni, jimpoyaatantaari David-ni. Tema iri David-
ni jiflaaventakeranki Pava, ikantzi:

Nofiaakeri David itomi Isai, onimotakena,

Iriitake materone irantero nokoviri naaka. ) . B o )
23 Tkanta itzimakera Jesus, icharinemirinkatakari David-ni. Iriitakera ishinetakeri

Pava irotyaanteri irovavisaakoyetai aakaite Israel-mirinkaite. 24 Tekeratsitara impo-
keeta Jesus, ikinkithakotzitakari Juan-ni, ikantake: ‘Ontzimatye pimpiyashireyetai,
poviinkaatzimentaiyaari Pava.’” 25 Ikanta Juan-ni jimonkaratzimatakero irantavai-
tane, ikantanake: ‘;Pifiaajaantakema naakatake irika? Tera naaka. Afa aatsikitak-
era noflaapinkathaperotzitari naaka, te aritaajate inkempitakaantyaana iromperatane
onkantya no-zapato-ryaantyaariri.’

26 iTyekiite! jAbraham-mirinkaite! jMaaroni eerokaite ikaratzi faapinkathatairiri Pava!
Aakatajaantakera jotyaantayeetakai iroka Naantsi avisaakoyetantaiyaari. 27 Tema
ikaratzi nampiyetarori Jerusalén-ki ipofia ijevarepayeeni, tera iriyotaiyavakerini
Jesus, afia jiyakoventaiyakeri. Arira okanta kaari jiyotantaajatavakaro
imonkaratakaatyaarora  okaratzi  josankinatakoyetakeri = kamantantaneriite,
okantaveta japiipiitziivetakaro ifaanatapiintziro japatotapiintaiyanira Kitaiteriki
jimakoryaantaitari. 28 Ipofia ikovakotakeri Pilato irovakaanteri Jesus, okantavetaka
tekatsi inkenakaashitapaintya irirori. 29 Ikanta ithonkakero jantayetakero okaratzi
jimonkaratakaayetakari josankinatakoyeetakeriri pairani, jovatzikaryaakotakeri
ipaikakotakeri, ikitatakeri. 30 Iro kantacha Pava joviriintairi. 31 Arira jetanakaro

Jesus jofiaakapanaatari ikaratzi tsipatakariri pairani ipofaantakari Galilea-ki irojatzi
Jerusalén-ki. Oshekira okaratzi kitaite jofiaakapanaatari. Iriitajaantakera faaventayetairiri
irofiaaka tsikarikapayeeni isaikayetzi atziri. 32 Irijatziitara nofiaaventzitamiri irofiaaka
eerokaite, nofiaaventzimirora Kameethari Naantsi tsika okantakota ishinetakeneriri
Pava avaisatziite. 33 Arira jimonkaratakero Pava okaratzi ishinetakeneriri, tema
joviriintairira Jesus jofiaakayetairi aakaite, tema icharineete anaiyatziini. Irootakera
osankinatakotachari Salmo-ki, okantzi:

Notomi novimi eeroka.
Naakatake pirintana irofiaaka.

34 Aritakera ifiaaventzitakari Pava iroviriintairi Jesus, eero oshitzivaitanta ivatha. Ikan-

take ifiaavaitake: ) o ) ) ) L
Ari nomonkaratakeneri David-ni okaratzi noshinetaajaantakeneriri.

35 Pashineki Salmo okofiaatakoperotzi iroka, okantzi:
Eerora pishinetziri oshitzivaite ivatha pitasorentsite.
36 Omaperora, kaarira David-ni ofiaaventakote jaka, tema jafiaavaitakaapaintziri Pava
irika David-ni, ipofia imakoryaake, itsipataari ivaisatziite ikitayetaa, arira oshitzitairi
ivatha. 37 Irooma ivatha irika joviriintairi Pava, tera irifieero oshitzivaite ivatha
irirori. 38 Iyekiite, ontzimatyeera piyotayetai eerokaite, iriira nofiaaventzi Jesus, tema
iri matairori ipeyakotaimiro piyaariperonka. 39 Eekerorika paakoventatyeeyaaro
Ikantakaantane Moisés-ni, eerora ipeyakotaitzimiro piyaariperonka. Irooma aririka
pinkempisantanairi Jesus, ari impeyakotaimiro irirori. 49 Paamaventaiyaani eerokaite,
papeshitarokari josankinatakotakeri kamantantaneriite, ikantake:
41 Pinkemaiyeni manintzirori kyaaryoori,
Ari pinkitakitziitapainte, irojatzi pimpeyantakyaari.
Tema ontzimavetakya apaata ompaitya nantzimotaimiri,
Eeromaita pikempisantziro, intzimavetakya oofiaarontemirone.”

42 Tkanta ishitovimatanaira Pablo japatotapiintaita, ikovakotaiyakerini kaari
isheninkata, ikantziri: “Pimpiyeera pashineki Kkitaite jimakoryaantaitari, papiitero
pinkinkithatakainaro iroka fiaantsi.” 43 Ikanta jiyaataiyeenira judio-payeeni eejatzi kaari
isheninkata japatotaiyani, tzimatsira osheki oyaatanakeriri Pablo ipofia Bernabé. Ari
ikaminaathayetakeri onkantya iroisokerotantyaaroriikaminthaayetairira Pava.

44 Okanta areetapaa pashine Kkitaite jimakoryaantapiintaitari, ipiyotaiyakani os-
heki atziri inkempisantero ifiaane Pava. 45 Iro kantacha jifiaakerira judio-payeeni ipiy-
otaiyapaakani atziriite, ikisashiretaiyanakani, jetanakaro i